
ЦАИБИЛ БЕКӀ 

1

Савли жявли чеваргъира ва, гавли дерхьурти бу- 
рухла духьбачира хӀерикӀули, набчила, хъалибаргличи-  
ля  ва гӀямруличйла пикриухъунра. АвцӀали дус виуб- 
хӀели, дила ахӀерти юлдашуни, нуни багьурра гӀямру  
дила мякьларад шалгӀердухъи аркьули диъни; г1е, г1е, 
хӀера, ну перронничив тӀашлира, гӀямру, биалли берхӀи-  
лиур ухути улкьайтачилси поездван дуцГли аркьули са ­
ри, ну биалли сунезиб бахъхӀи адамла гъайла хӀеба-  
кьибси, л айкабакӀибси, сумела мякьлар гьанна поезду- 
ни тӀашхӀедилзуси, кассабала гьала адамтира учихӀе- 
биркуси я сегъуналра расписание агарси станцияла гьа- 
лав тӀашлира... Ну наб дигули кьяйда хӀерхӀейубра  
кьалли, гьаннара наб дигули кьяйда хӀерирули ахӀен- 
рагу, дила хъалибаргра сунес дигуси кьяйда хӀербиру-  
ли ахӀенгу или гьаибикиб. Иличибли ну цархӀилтачивра  
вайтӀа яра мискинни хӀерирулра или бурее дигули 
ахӀенра, хӀурматла юлдашуни, дила пикри бархьли ар- 
гъес чебиркур. Дилара гьар секӀал лер, амма баягъи  

. ил заманализиб селра бугра агара, цархӀилван бурас- 
ли, наб се сабил бекӀлибиубсигъуна секӀал биули ахӀен. 
Наб бекӀлибиубсили сабси ил секӀалра ца ити гӀядат- 
ласи бургар или гьанбиркули саби, эгер ил шайчив ну 
хатӀавиркули виасли, хӀушани бархьбарес дирудая д и ­
ла балкӀси пикри; наб камсилра гӀякьлу гӀеббурибсилис  
ну мурталра баркалла викӀули вирус. Белики, набзиб  
илгъуна пикрира гӀямру зукьити шингъунти дирар ва 
уж уцад  иштяхӀра имцӀабикӀар бикӀухӀели акӀубси бии- 
ши? Дубурлантани бурули бираргу, авцӀали дусла  
ухӀнав хӀу ваэс дигуси даражаличи ваъхӀеадли, гӀур 
хӀела гӀям-ру дарсдарниличила пикривикӀни нехӀакьла- 
си саби или. Марлира, ил бархьсив, иличи вирхес гӀягӀ- 
нисив?

Н у цабагьали ташмишикӀулра. Илгъуна биэс биру-



сив гьатӀи? ГӀяжаибси секӀал аманатбирули бирар кьал- 
ли хала бегӀтанира; белики, ил чӀянкӀли ца чучицуи 
хасси бииши ва чула замана илкьяйда бетарули бии- 
ши; белики, ил нушачи бекӀлил къячбилкуси хӀебиэс?  
Эгер иличила гӀяхӀил пикриухъалли, анцӀбукь секьяй- 
да кабиркулил багьесра вирули ахӀен: хӀебиалли, хӀу  
авцӀали дус виубли виадли, гьар секӀайчил баришка- 
йи, селичилалра пикримайкГуд, селизилра гъудурмай- 
кӀуд ва гьанналичи бикайчи хӀебируси секӀалра маби- 
рид — илкьяйда гӀеббугьули ахӀену гьатӀи чедиб гьан- 
бушибси бурала-декӀар? Юх, дила ахӀерти юлдашуни, 
ну иличил гьеч кьабулли ахӀенра; дигалли икӀди бурух- 
лиу кайхьибти, дила бекӀла чедирти, бараалра мере да- 
кьалли чула зугьадешличил набчи чекадикес хӀядурти  
вецӀну кӀиралра дехьличира хъябирулра, ну ил пикри- 
личил кьабуликес хӀейрус. Эгер набзиб илгъуна пикри 
акӀубли биалли, ардякьунти дусми дигулн кьяйда дер- 
кӀес виъхӀейъниличи вирхули виасли, хӀеЙиалли гьар 
секӀал дарсдарес ибси кьас набзиб дакӀубиънилизи хал- 
барес вирар. БегӀгьалабси яргализиб нуни се бирул- 
рав? Алзулра, улкьайличи гъамирулра, ил гьаргбирул- 
ра ва цархӀил хӀерличил дунъя хӀербирулра. ГӀямру- 
ра улкьайличи мешутигу: цабехӀти дунъя чебаэс ул­
кьайличи гъамбирар, цабехӀти биалли, дунъяра чебаи- 
ли, арбашар. Ул^ьай секьяйда абхьадра, цархӀилван бу- 
расли, гӀямру секьяйда дехӀдихьадлира, тяп иличи ме- 
шули дунъяра чебиид...

Савли жявлиличибад дила шира чебсаргъиб, мир- 
хъила тӀакьаван бучӀесбяхӀиб. Нуцунра ахӀи, лебилра  
шантира берхӀила цаибти нурличил бархӀи шаласили 
ва ванасили бакӀахъес, сегъуналра хӀейгибизеси анцӀ- 
букь кахӀебикахъес, адамтала гӀямру хумардареси ха- 
баралра шилизи бухӀнахӀеберхахъес уркӀи-уркӀилаб  
булгулригу или гьанбикиб. Савли айзурмадан адамли  
гӀяхӀсицун гьанбиркахъес чебиркур, сенахӀенну вайси- 
ла гьалмагъра вайси вирар. ГӀяхӀдеш биалли вегӀлисра  
биъхӀебиули бирар, вайдеш биалли шантачи чебетиур.

Уядуяла ши, дарган мезли ил «ХӀура нураван» иргъу- 
ли бирар, илгъуна аргълизиб хаслира сакӀубли ва ра­
зили бирар. Тяп жершила бекӀличи мешуси къуббали- 
чилси шила Советла ца дерхӀла юртла чедиб биалли  
хӀунтӀена архӀяла чӀянкӀилизибад барибси байрахъ рур- 
хӀули саби, юртанала чедирра лер байрахъуни, хъулра- 
ла бяхӀянира цӀубли ва шалали хьанцӀли дакили сари, 
хӀятта апельсинна рангли дакибтира лер — ил биал-



ли дубурлантас сагаси ранг саби. Шила чедибси, бегӀ-  
лара чебиуси мерличиб барибси школала юртла бяхӀя- 
начир лозунгунира суратунира лер. Гъал дус гьалабван  
дила шилизиб дакӀубиубси ил бархӀи бегӀлара шаласи- 
ли, бегӀлара жагасилк бетаурли саби. Или хӀебиэс би- 
рару гьатӀи ишбархӀи нушала урга дараж ала  школали- 
зиб гъаэсил выпускной вечер дурабуркӀуси биалли!

— ДелхӀунрав, хашкелди, гӀяхӀти адамти...—  улкьай- 
лавад саламикӀулра ну шалгӀеббулхъути адамтази. —  
УркӀила мурад бааб хӀушала!

— Хашкелди, учитель... — бикьулра нули ж авабла.  
Илди къянурбачил ва д у 4 ® л а ,  хӀятта ишбархӀи къа- 
лай'дарибтигъунти, гажинтачил шичи аркьути рурсби  
саби. Илдала шалати дяхӀли дила уркӀира разибира-  
хъули саби. Г1е, хӀурматла юлдашуни, сегъуна рази- 
дешал; гьанна бусагӀят гьанбикибгу наб: нукӀун гьа- 
чамлис авцӀали дус виубли ахӀенра, кӀел базра шел 
бархӀира гьатӀи дикалли, ну авцӀали дус вирусйра. 
Сентябрьла бехӀбихьудличив.

ИлхӀели нуни унрубалара гъайла бикьулра:
— Байрамличил мубаракрирулри, унра.
— ХӀура мубаракрирулри, ахӀерси. Сели диркьулрав, 

се камеи леба, кумек хӀяжатли хӀебиэс? Гьар секӀал  
хӀядурдарили рургуд?— сари риалли унза-улкьайтачи 
хӀеррикГули сари: сунела гьатӀира жагасигъуна чебби- 
кӀес дигули, унрани сегъуна хӀева челгьанал багьес ди- 
гули сари.—  Черрерхи, ахӀерси, ца камеи шалали хьан- 
ц1а гьимир агара биэс хӀела?

— Раши, раши, арацӀи, бургехӀе, сен хӀебургусив,—  
рикӀули сари хӀял-тӀабигӀятлизир шантачил ралгунси 
рабза Хадижат, унра сунечи се сабабли гьарракӀибсил  
пикрилра хӀерухъи.
 ̂ —  ХӀева бирбес бажардихӀерикира, рурсира пурхур-

рикӀули сари...
— Ишгъуна бархӀилизиб асубирару гъари...
— Нура или рикӀулрагу, кам-хъяшси секӀал багьан- 

дан уркӀи бялчуси хӀебираргу, ит риалли...
— Вари ,вари, дила унра, байрамла бархӀи рурси- 

лис хӀева — камеи секӀал ахӀен...
— Нунира бурра сагаси цархӀил чегьи или...— ил ца 

ити бури.бси гъай сабри, школьницала палтар ахӀенси, 
гӀур илала рурсила цархӀил хӀевара лебси ахӀенри, ам- 
ма илис ишбархӀи сари давлачерси риъни гьанбикахъес  
илкьяйда гъайрикӀусири: циила уркӀи халаси Ханумла  
илди гъайличирад чердерхахӀелли ахӀенси... — Валлагь,



наб лямцӀби-кӀуси хьанцӀа рангла хӀева дигулра, рикӀар. 
Д ахъал  секӀал дигули леб кьалли гьаннала дурхӀнас-  
ра...

— Арали батаб саби... ИлдикӀун нушала челябкьла  
саби. Школа таманбаралли, хӀела рурсилис чина рукьес 
дигулив, дила унра?

— Чина аркьусив, шери аркьян.
— Сунес шери рукьес дигуцпив?
— УрчӀемъибиллизир ручӀухӀелира хӀилхӀи тӀаша-  

ибсириту...
— Чи сай вара ил талихӀчевси жагьил? Иличила бу­

рее хӀейгули риадли, хьархӀерикӀуе... ^
—  Селра дигӀянеи ахӀен, унра, илини чеввикӀибси —  

ил нушала шилизивадси ахӀен...— Агьагьай, ее сабив  
гъари ишбархӀи Ханумлие бетауреи, гӀурра бархьагар” 
еи буриб кьалли илини, шантани балуеигу, илала рур; 
сила улкьайла удив хъехӀикӀули, дила узила урши Сан- 
гарла тӀама буъни. УркӀилизир дигай рурхъуеини чил» 
ра чехӀейули хьалли, ил лебтанилра чейуеигу.

— Халаеи талихӀличи лайикьеи еари хӀела руреи, 
ахӀереи Ханум... Баргира, баргира... ХӀед ишгъуна хӀе- 
биэе гӀягӀниеи?

— Агь, хӀела жан дат, тяп илгъуна еабри хӀяжатеи...  
ХӀела гьар еекӀал дирар кьалли, унра, хӀу дебали, та- 
лихӀчереи руилри...— Се еабив гъари илини буруеи, ее 
рикӀулрив ил ишӀбархӀи, ца игъбар еа!би еунела муруй 
илала гъайла хӀебикьни: ил ишавад гьарахъли еай, еу­
нела дурзамличил дубуртазив еай.— ХӀела рурсила

- кьае еегъунав, Хадижа? . ..
— Гьачамлие белгили ахӀен, унра.
— Шагьарлизиб хӀушала бахъал балутира лебтигу... 

Жявлил чидил биалра инетитутлизиб мер хӀядурбарили  
дургудая? ГӀе, гьанна тянишдеш агарли ганз кацӀесра  
вирули ахӀен.

— ХӀу рархьли рикӀулри, дила унра, гьанна бучӀеера  
къиянбилхъули еаби. Амма руреилизир риркьес дила ахъ» 
ри агара. Дудеш ли дигуеи бараб...

— Гьанбиркуру, ахӀереи Хадижат,— Ханум къар- 
къала ганзухъла чӀалаличи карирули еари, хӀева хӀя-  
дурхӀебарниличи гьимрукӀибеи руреиличилара таман- 
ни хъумкартурли еари, — Гьанбиркуру, нушани школа 
таманбарибхӀели, дучӀее дукьяхъее маелигӀятбикӀули,  
еельсоветра милиционерра нушачи бакӀибтиригу, имти- 
хӀянти атарлира кьабулдирахъура бикӀутири...



—  ГӀе... итди замунти ардякьун. Гьанна институт- 
лизи гъамиэсра вирули ахӀен.

— Нушани-декӀар се бетахъахъирав? Селра бетхӀе-  
хъахъира. Шагьарлизи дякьунти диахӀелри, нушачил се 
бетарил ЧИЛИ балав? Сегъунти биалра айлахъуначи  
гӀяшикьдиубли, чина биалра тӀутӀукадири)ра... Селра хӀе- 
бирар, дила унра. Итди институтуни тамаидарибтала  
бургачирра мургьила мукукри дакӀхӀедакӀиб...

— Нушала мукукри хӀедакӀиб или эс дигули рургуд? 
— пишряхъиб Хадижат.

— ХӀябра масхарачи лерри кьалли хӀура, Хадижат... 
^ д у к а р р я х Ӏи б  Ханум, ганзухъличирад карицӀули.

—  Гьанна багьудлуми кахӀесибси адам нухратӀлизи  
вирули ахӀен, дила унра...— рикӀар Хадижат, карицӀуси  
Ханумлис гӀеларад хӀеррикӀули.

ХӀушази бурасли, дила юлдашуни, нушала ши хала-  
си ахӀен, ил багьандан гьарил чила биалра сегъуиа ви- 
алра тухум вирар. Ца ши — ил ца хъилибарг саби. Ва 
ишбархӀи аттестатуни касес гӀягӀиити итди цаличибра  
да жагати вецӀну кӀиралра рурсира, цаличибра ца ке- 
гӀебти верхӀелра уршира лебталалра гъамтира саби, 
тухумра саби. Наб биалли гьатӀира гъамти саби, се- 

, нахӀенну дила кьамлис Акъахъали бикӀар, или ибси ан- 
къи ибси саби. Гьайгьай, юртла хьулчилизи бегӀгьалабси  
къаркъа кабихьибси ва илаб бегӀгьалаб анкъилаб цӀа 
бикьурси адамра дила кьамлизивадсири. Амма ил се- 
кӀал мурт биубсирил мицӀиртани гьанби;кахъес бирули 
ахӀен, бебкӀибти биалли лехӀкахъили саби, хӀятта ну­
шала хӀябразиб верхӀдарш дус гьалаб барибси белкӀ- 
личилси цӀелда лебли биалра. «БебкӀа — хӀекьдеш са- 
'би, гӀямру — виргӀявиргни сари, иш дунъяличи къя- 
чикни биалли — ил такьсир саби»,— илгъуна белкӀра  
леб циила тяйдили тӀашбатурси цӀелдаличиб. Илди  
цӀелднира ца заманализир дарибти диъни багьес къи- 
янни ахӀен. Белики, итхӀелира камли хӀебурги гӀямру- 
ла муридешла ва кьудкьудешла мягӀна багьурти адам- 
тира. Илдигъунти агарти биалри, чедир гьандушибти- 
гъунти белкӀанира дакӀухӀедулхъи.

Дила юрт дай шилизиб саби, ил чедибад ва удибад,  
йлкьяйдали кӀелра шайчибад цархӀилтала юртанани 
гъяжбарибсигъуна саби. Дила юрт лебси мерличиб ка- 
бихьунси унцли буцибсицад ванза ил унцлис лугуси за- 
манара бирусири, иличилара гьаннала бухънабани гӀя- 
хӀил бала. Дила рухъна нешличил гъятӀбиълумазибад  
хӀилхӀи ахъбуцибси гьаннала дила юртла мерличиб,

цархГилганира буруливан, дудешла юрт бирусири. Гьан- 
на леб'силичибра кӀел дерхӀла ахъси. Амма дургъбала  
замана бом бабала удирцунра ахӀи, чула бегӀти агар- 
ли, пайтӀдухъунти юртанира гъятӀкадирутири. Нура  
итхӀели дебали виштӀаси вираси, нешличил варх цар- 
хӀил шилизи, районна центрлизи гечиэс чебуркъубсири
— кьацӀла кесек камхӀебирахъес чекасес чедуркъубти  
дахъалри. Дила нешра, ахӀерти юлдашуни, дебали  
хӀялалси ва малхӀямси адам рирусири, ч^янкӀли сл и ­
чила ну дебали гапикӀули или гьаимабиркахъидая. Д и ­
ла нешличила илгъуна пикри ил ралути бахъал цархӀил-  
тазибадра чуйнара бакьибсири. АвцӀали дус ил мед- 
сестрали рузули калунсири, душман Д убуртар  улка^а  
къаиуличи гъамиубхӀели, Малгобекла дубурти цӀализи  
гӀеладикибхӀели, ил верхӀел баз районна больницала  
бекӀ тухтурли ралли рузули калунсири. Замана илгъу­
на сабри, тухтурти госнитальтазибра дявила майдун- 
тачибра хӀяжатлири. Дила нешлис И нже Нина бикӀар,  
хӀуша тамашамадирудая нешла у илгъуна биъниличи^ 
ил нушала шилизиб имцӀали тӀинтӀбиубси у саби, хас~ 
лира дила кьамлизиб. Илала хасси багьуди лебси ахӀен- 
ри, дахъал дусмазиб барибси хӀянчила замана илала  
устадешра акӀубтири, дармунтира сегъунти сарил ба- 
лусири. ЦацадехӀ дармандирути кьарлизирад суненира  
шин дирули рири. Гъайла къантӀа, гӀяхӀси опыт леб- 
ри. Итди дусмала излумира жявли датьес вирутири — 
гушли кавлни, чӀукьабиъни, хӀялагарбикни... Низби ва 
цархӀилти кьар дахъал дерки, агъулабирутира леб^и, 
Папрусла кагъарван букГулси камра барили, тяк 
хъатван дабзли низбира кадихьили, чудни диру-- 
тири.

Неш рузуси больницализиб биалли ца мадарла бер- 
кала бири, адамтира илаб сагъбирутири.

Гьаннара СирхӀяла ва Муирала дубурта^зив къар- 
шивикасли, адамтани дила нешличила дахъал  
гапла гъай дурули бирар: «Сунес хӀялалдиъ,
ГӀяхӀмад, хӀябилра халаси къуллукъ бариб кьал-
ли хӀела нешли набчила. Эгер ил къаршихӀе-
рикибси риалри, ишбархӀи хӀела някъ будес кьа-
дархӀебири. Арали' ватагой, арали батаб хӀела дурхӀ- 
нира. Нушала шилизи вакӀадли, вари набчи гьавхӀекӀи- 
ли армякьядра...». Д ебали  дигесли бирар тянишли ахӀен- 
ти адамтазирад илдигъунти гъайла бикьес.

Чердерхирая, хӀурматла юлдашуни, бусагӀят дила  
ура бурее хъумкартурра кьалли. Даш ирая тянишдире-

хӀе. Н аб КьутӀавхъа ГӀяхӀмад бикӀар. Д ила шилизив 
учитель виубли узулра. Цаличиб ца биштӀати урегал  
дурхӀяра леб. Бикьулрав тӀамала: «Зенаб, чуйна бу-
русив хӀези, бати нешла кьани. Мана, ХӀясан селис 

гьимуркӀахъулрав, нургъби дурадикес бара левалгу, 
вати сунес диганта врфкьахъес... Се сабив хӀуни биру- 
си, Фарида, хӀукӀун халал сарри, нешлис кумекбирес  
гӀягӀнисигу. Гьари, къалабарики, набт ха! Гьанна 
тамандара, Р аж аб , диур. Агь, хӀела кани гъярбик, хӀу  
ганзухъличивад герухъ, чуйна бурусив хӀези? ТӀашизн  
гьари, ХӀяжи вакӀалли хӀед се бирул, сагъли итури. 
ГӀур баладра хӀед бетаруси...». Ил дила хьунул Па- 
тӀиматла тӀама саби, илини дурхӀни руркъули сари, ил- 
дала ургаб «иргъахънила» хӀянчи дурабуркГули сари. 
Д ила хозяйстволизир кӀел кьялра ца къачара лер, къа- 
ча гӀебшнилис хала|биур, гӀурла хӀеб садаайчи диъ кам- 
хӀебиахъес лугьехӀе. Юртлизир ца мадарлагъунти авал 
хъали'ра лер, бекӀлибиубсигъуна — илди* дукӀули ахӀен, 
забли яра дяхӀили ургьухӀели, гермукь гербиресра гӀягӀ- 
нидеш агара, арбякьунси дуслизир уркьлира дикахъи-  
ли, мегьли кабуцибси саби хъалч. Кьалтинтира лер, 
кроватунира лер, лотереялис бикибси магнитофонра  
леб. ХутӀла шалара ухули саби. Гьалабван телефонра  
кабихьира. ГӀур... ГӀур хӀушази нуни бурасли, цархӀил- 
талайчи мешуси ,мурити муэрти чедиуси житара леб... 
ХӀера, илди сари дила лебдеш, нуни сархибти секӀал. 
Нуни балулра давлачевли хӀерхӀейрули виъни, амма ди­
ла хъалибарглис илдира даибти сари. ГӀяхӀланира ну 
уруххГейрадъус, сенахӀен.ну' сари биштӀатази ва диркьу- 
далтутазй сецад рархили риалра, дила хьунуйс илди  
дебали дигахъу, разили илдас гьунириур ва пишряхъи* 
ли гӀяхӀлй гьуниббалта, чӀянкӀли нуни мехӀур пиша  
хӀебарасли — кепти уртахъуначил кепли чариубси бар-  
хӀи ' халхӀебаралли. Дила пикри хӀясибли, иалра хьу- 
нуйсра дигхӀейгахъу илди авара. ГӀяхӀял агарси бар- 
хӀира мабакӀаб, рикӀули рирар дила ПатӀимат. Амма 
даг бетаурси анцӀбукь бекӀлизибад аркьули ахӀен, хьу- 
на хӀулбази хӀеризесра цӀахбилзули саби. Ил багьан- 
дан дила хъайгӀи кайилра, улкьайла гьала, юргъанра  
чебушили, шиличи хӀерикӀулра ва уркӀи-уркӀилав мари- 
эс дигули, сабаблигӀив умцӀулра.

Бар;хьли бурасли, белчӀудила дус таманбиънила хӀур-  
матлис даг юлдашуначил бержира. Ихакьажила урунж-  
ла мякьла кадиили калунра, диъ берцӀира, гӀур нусила 
чудни деркес цаличи ардякьунра, кӀиэсилличиб плов

беркунра, хӀябэсилличиб чайла бержира. Чай ца ити 
сабабли дирар, анцӀбукь ца чайличибцун таманхӀебир-  
ни хӀушанира балули дургудая. П у р  набчира дакӀира. 
Юлдашунира гьуниббатурли, кайхьес вегӀвалтес ва- 
лизурра. Хапли унзализи кьутӀла тӀамала бикьулра. 
БусагӀят уркӀи гьалаксаур, чи дигара биаб, чӀянкӀли 
бержестицун хӀебакӀалли, пикриухъунра ну. Иличила 
никриухъес левалли, хӀерикӀулрагу — разити тухумли- 
зибадти кӀел хъули абицӀули. П у р  се бирусив, арду- 
кьеная, пяхӀли детахъая викӀес балхӀебиркур, лебилра  
т а н т а л а  ургав цӀахиэс чевкъаргу. Разили саби дила 
тухум, ца гӀяхӀил «тямхъаили» бурги. Цали далайра  
балли таманхӀебарили лебалри:

Мурталра хӀечи гьуцГли,
УӀркӀи саби зига.рли.
Гьар даим хӀечи дуцӀлн 
ХӀулби сари гӀяярли.

В а дила дигул шала,
ГьарракӀигу улкьайла.
Билшул чирагъла шала 
Мабилшахъид шалайла...

Назбалишунира уди кадихьили, кьалтинничи кабииб. 
Эгер нушачи дакӀес кьадарбиалли, чичи биалра адицӀу- 
хӀели, гьаргалар дабрира чердатес хъуммартидая, 
гӀяхӀли дигуси хъа вегӀлира утнала мерличи назбали- 
шуни .кадихьаллира гьиммадуркӀудая. Гьанна гӀяхӀла- 
ла хъулирад утнира столтира дурайсанбиубли саби: гьа- 
лабла гӀядат сагабиубли чарбирули биэс. ГӀяхӀлала  
хъулир назбалишунала бекӀа бирар,— бакӀибти гӀяхӀ- 
лас кадирхьес. ГӀяхӀлира, назбалишунира укадихьили, 
кьалтинничи кабируси гӀядат мицӀирбиубли саби.

Кьанни бакӀибти гӀяхӀлани Серминазличилара далай  
белчӀун, чугур бяхъиб. П у р  чугурра цашалбарили, 
някъбира сурк-хӀяршдирули, чула гьала хӀербизур —  
жявлил чула гьала беркала кабихьили бургар или гьан- 
бикиЯи бииши. Нуни биалли бареси балули ахӀенри. Се 
бирусив? Итди гӀяхӀли арбякьи гӀергъи дила цӀикури 
халдурти урасесалра ралкьаурли ахӀенри. СекӀал ир- 
гъути * адамтази аргъахъесра вири секьяйда биалра, 
валлагь, хьунул бажардирикили ахӀенну, камеи гьатӀи 
са^урбарая ,илра рамсурли рургар или. Чилра селра 
викӀесра хӀейри, хаслира ишди — яхӀагарти кьан дугила  
гӀяхӀли. ХӀуша чердерхирая, дила юлдашуни,'ну гӀяхӀ- 
лачила илкьяйда викӀниличирад. Амма илдани дила

дурхӀнира чебсаргъахъиб, гьанна илдира лебилра аби-  
зурли саби, сагали кабихьахъесра гьамадли хӀебирар.

— Селис вякькайзурсирив, бегӀгьалар чедиули хӀе- 
ршшигу,— викӀули сай ХӀясан, виругӀев дила хъуцӀар-  
лизира пӀакьасахъили.— Ишичи хӀеръагу, ишала куцра 
сайра!

— ДалайдикӀули, тӀама буи саби, хӀу биалли гъай  
детахъи'зсиван кайзурлири. Нушачи хӀерси ахӀенрив  
гъари?— ургавхъун ХӀусен.

Халаси такьсир барибсиван нура дурхӀнала хъулир  
биштӀатазир риркьуси хьунуйчи аркьулра. Д урхӀнира  
лебри хурира буцӀираван: цабехӀ бирхӀулри, ца-
бехӀ гербикӀулри, уббартйбси секӀал бялчулри. Хьу­
нуйчи дугьайзурли дурести дугьбира даргес хӀе- 
йубра. Илизи бурес дигусири: «Се бирулрив гъари, д и ­
ла хьунул, дила цӀиӀКури, гӀяхӀли хӀечи хӀерлигу, селра  
беркеси кахӀелив?».

— Зенаб, рати рузи русахъес! Мана, гӀурра ХӀясан  
висахъулрив?..— неш дурхӀнази гъайрикӀулри.

Бархьси бариб, уадлири!
—  Р аж аб , Р аж аб , юргъан гъярудидра, агь, хӀела ка- 

ни гъярбик, се сабив хӀуни бируси?
— Фарида, карихьен, русен, замана баили саби, хӀу-  

кӀун халалгъуна сарри, гьари набра кумекбарес раши...
— Русесра карихьи, хӀед кумекра^ бирес рирусирав  

гьатӀи нуни?
— Ягъари, къайдикая, диур! Чуйна бурусив гъари  

хӀушази!
Ну мякьлав левниличи хьунул шакрикахъес или 

дурхӀни маймайбарес вализурра:
— Гьари, къалабали кадихьеная. ЧехӀериулрав неш 

рамсурли, ишисра бамсриахъес гӀягӀнисигу!
— Бамсриихъидра ишдачил, иш хъали ахӀенну, се-  

гъуна сабил хӀябкьяйличибси^ караван-сарай саби... —  
пурхуррухъун ПатӀимат.

— ХӀу черрерхи, ахӀерси...— ви.кӀулра ну хьунуйзи,. 
малхӀямсили виэс дигули, илала мякьла кайрули; дар -  
хибти илала гъезра далдирули. Ва хъярхъли харчизур-  
ли, ахъли тӀамадирулра:— Диур! БусагӀят дугӀкайисра  
ишди нуни! ХъянтӀа буцили, балконничибад иргьисра  
ишди нуни. Игьишав?

— ХӀуни?— хьунул набчи хӀерризур, пишдяхъибти  
илала дяхӀ чедаили, дилара уркӀи паргъатбиуб.

— ЛайбакӀес вирхӀейрус или гьанбиркулив?.. Гьай- 
гьай, вирхӀейрусра,—  мукӀурикӀулра ну хьунуйзи ва

млизи бусравикӀулра:— ХӀед нуни се дигара бирисра, 
дигалли бусагӀят хъарбара, эгер...

— ГӀяхӀна, гӀяхӀна, укьен хӀела уртахъуначи, се 
.биалра пикрибирисра.

__ Ур-ра, ур-ра!— вявикӀулра ну, бегӀлара виштӀал-
гъуна някъбачи ахъуцили, ил 'бурхани виахъули, гӀур 
бусагӀят илра цархӀилтала мякьла каркьили, лебтази  
викӀулра:— Ца ант майридая! Нешлис диргаламадул-  
хъадая .ХӀуша гьанна диштӀати ахӀенра, гьар секӀал 
Ӏшкридирес чебиркур. — ГӀур тӀама гӀяшбирулра. — 
ЧехӀебиулрав гӀяхӀли бакӀили, илдасра тӀама-гьама  
хӀейгахъу.

— Ца хӀерэс дигуснригу...— викӀар халалгъуна урши.
— Селичи хӀерэс? Нура киноличи хӀерикӀули хӀейи- 

шагу...
— Итди гӀяхӀлачивад хӀу секьяйда чедивиркудал...
— Циц! Дусеная! ХӀулбас шала хӀебиалли, чархлис 

паргъатдешалра бирар... — разиси нуни кьасиличибад  
чягъирла шишара касили, гӀяхӀлачи чарулхъулра.

Хьунуй' беркесира хнб: жерши-мерши, нуси-муси, 
кьацӀ-мацӀ, дерцӀибти къакъбунира дагьардиуб. ГӀур 
се камси леба? ХӀу хьунулцун ахӀенрину, хӀу тяп мур- 
гьи сарри, баркалла биабгу хӀед, ахӀерси, дила дурхӀ- 
нала неш, дила берхӀи... — илди дугьби нуни ахъли хӀе- 
дурра, уркӀи сабри или бикӀуси. ГӀур пикриухъунра: 
хӀя,бра мискинти лерра кьалли нуша гъайлизир, хасли- 
ра хьунуйчила гапдикӀухӀели. Нуша илцадра урузкӀу-  
тирал хӀебалас яра илдани бируси къуллукъ лайикьли 
кьиматлабарес хӀебалутирав? Нушала хьунри агарти 
биалри, нушакӀун къарапуллизи хӀедулхъехӀери. Хьунуй 
бираргу муруллара багьа лябкьяхъуси. Хьунуй кайка- 
хъибси мурулра айзес вируси ахӀен.

ХӀясан ва ХӀусен сакӀуб, разибиуб, хаслира дила  
някълизиб шиша чебаибхӀели. Чуурти назбалишунира  
далдари-б, ляжилиу някъбира удяхъили, хъарбихьун.  
ХӀясай се биалра буралри, ХӀусен дукаркӀулри, 
ХӀусен хабурта угьес вехӀихьалри, ХӀясан варгвер- 
десли дукаркӀулри. ӀӀлдачил варх нура дукар- 
кӀулра, хӀятта илдани дурути хабурти гьанналаурал  
даршна дакьили виаслира. Нура дукаркӀес гӀягӀниси- 
ра, сенахӀенну чучила ну пикрихӀейкӀулигу или илдас  
гьанбикахъес дигули ахӀенра. Л яж убира далли изес- 
дяхӀиб... Агь, ишди хасиятуни, гӀяхӀли сен биалра гьим- 
хӀебукӀахъес багьандан илгъуна даражаличи ветир- 
кес чевкъули бирар кьалли. Адам сай левсигъунали,

гӀягӀниси мерличив дукаркӀули, гӀягӀниси мерличив 
гьимуркӀули, гӀягӀниси- мерличив вяв-чӀярикӀули кав- 
лес асухӀебирусив? Ну кьалли жявхӀейчивад бурсиви- 
ублира сабурбирес, сенахӀенну сабурагардеш  арадешлис  
заралли уббулхъули бирар. Замана аркьулри, гӀяхӀ- 
лала биалли арбукьес сегъуналра кьас аги. Д убур тазиб  
адамти жявли кабилхьули бирар, савли гӀянручӀла ша- 
лаличил абизес багьандан. ХӀера, гьанна вецӀну кӀира 
сагӀятра дикиб. Д ай  дуги сагӀятра дикиб, кӀел сагӀят- 
ра дикиб... Хьунулра паргъатагаррикиб, дурхӀнира бу-  
сули ахӀенри, тӀама-гьамали биркьули лебалри. Хьунул 
гӀяхӀлала хъули арацӀиб ва бурушуни дирес рехӀрихьиб:

— ИшбархӀи дурхӀни нша кабаркьасли ахӀенси, итаб 
дебали ваналира саби, бусес бирули ахӀен.— Хабара-  
гарли ПатӀиматли кӀина-хӀяйна шалара балли биша- 
хъун. ГӀяхӀлас биалли селалра авара аги, илди чула ха-  
буртази ахъили лебалри, гӀур биалли сагадан чугур 
касиб ва далайбикӀесбяхӀиб, дурхӀнира хъатбикӀесбя-  
хӀиб. СейкӀусив, се бирусив?

ИлхӀели, ахирра, дила сабурла ги дисли кьисбариб-  
хӀеливан къяббердиб. Эгер гӀяхӀлала яхӀ-ламус агара 
диалли, вегӀлаалра илди диахъес гГягӀнитигу, пикри- 
ухъунра ну. Ва ну, хьунуйчи дугьаилзули, викӀулра:

— Вапабай, хӀера гьари, кӀел сагӀят дикили дуили-  
гу, гьанна бикайчи хӀушачив кали уилра, цӀахли ахӀе- 
ну...— ва ну гӀяхӀлачи хӀеризурра, амма илдала дяхӀ-  
лизи:б сегъуналра барсдешла лишан багьархӀе"биуб. Ил- 
хӀели ну алзулра ва ХӀясайсра ХӀусейсра някъ гьабал-  
тулра.— ХӀушаб дуги гӀяхӀбираб, дила юлдашуни, хӀед-  
ра кьацӀ-шиннис халаси баркалла ПатӀимат. Ну хъули  
укьес замана баили саби.

ЧӀянкӀли илхӀели гӀяхӀли цаличи ца хӀербизур. Ил-  
хӀели илдани се ибал бакьирав?

— ГьуниввалтехӀев гъари иш...
Се эс вирусирив нуни илдази?
ХӀера, сегъунти гӀяхӀли сабрил даг набчи бакӀибти. 

Ил багьандан ПатӀиматла хӀерлиу викес урузкӀулра. 
ГӀяхӀялдешличил сахаватти саби дубурланти, амма хӀяз> 
лис хӀебирар илдани буруси гӀяхӀялла къакъ бирар 
мургьили белкӀунси или .ХӀябал бархӀиличив имцӀали 
калалли, гӀяхӀял гьариллис анцӀулкьан. Гъайла къан- 
тӀа, аркьуси арукьяхъес валтуси бирар.

Пергерси, шаласи аргъ саби ишбархӀи. АнцӀбукьун  
улкьайла гьала кайили. Айзурра. Багьлали унза ибхьул- 
ра ва жаняхӀлизи хӀерикӀулра. Чебаира илаб биштӀа-

СИ утара. Балулрав илаб се лебрил? Н аб хьунуй х1я- 
дурбарибси савликун лебри. Хъалибаргла шайчив 
кьяркьси ва хӀяжатагарои виъни багьандан набчи ну 
гӀясивиубра, амма савликун халаси иштяхӀличил бер-  
кунра, уркӀи биалли цабагьали бучӀулри: «Халаси бар- 
калла биабгу хӀед, дила хьунул, даршал кумекчира ка- 
батурли, пача рарес гӀяхӀсири хӀу. Черрерхи набчирад-  
ли, хӀела декӀси мах кункбиахъес набзиб ахъри агара- 
ну, хӀела сахаватдешлис ва малхӀямдешлис ж авабли  
биахъубли да бутӀаалра хӀед чар'барес, хӀела чебла  
ахъео-^имкан агарану. Черрерхи набчирад, ахӀерси!». 
МуцӀур-супел дялгӀунра, палтар касира — илдира бара  
гьаларван химчисткализирад хибтиван умулири. Се- 
кьяйда бажардириркусив ил гьар секӀайчи черетиэс-де-  
кӀар? Палтар чегьурра, кисализи някъ кабатурра —  ̂
илаб биалли шел къуруш баргира. «Х1у, дила хьунул, 
ну пикриикӀусиличирра азирнали гӀяхӀси руилри кьал- 
ли, азир баркалла диа'бну хӀедӀ Мякьлар къарширикиб- 
си риадлири, сагъли ухммайриради...»— ил иикри бекӀ- 
лизиб лямцӀбухъунмад дила хьунул хӀулбала гьалар  
лагризур; ил азбарларад арацӀили руилри, азбарлизир  
биалли илини къурми дирули руилри. Юртла цаибил  
дерхӀла лерилра бяхӀянира илди къяжнани дицӀилри.

— ВелхӀунрив, гьанкӀ бакӀибу?— иб илини набзи.
— ДурхӀни чинаба?— хьарбиулра нуни ва дила т1а- 

маличи ну вирхули ахӀенра.— ВиштӀасиличи гӀяхӀил  
хӀеруди бара, гӀурра унрала къача хъурсбикес асубирар-
ну.

Се сабив гъари нуни буруси? Бурес дигуси се саб-  
рив, гьанна биалли таманни ургӀевли гъайикӀулра.  
ГӀяхӀси гъайли абитӀунси турра кабикӀахъули бирар- 
гу, амма малхӀямси гъай бурес гӀягӀнили биъниличила  
таманни хъумкартурра. Марлира, вархьли викӀули уйл- 
ри жявхӀелла ца гӀялим. ИлиникӀун бурибсири вегӀли  
вегӀ вагьесичиб къиянси гӀур селра лебси ахӀен или. 
ГӀяжаибдеш хӀебиалли, ил мурхьси мягӀна бухӀнабу-  
цибси пикри гьанбикахъили хьалли, ну циилалра зига- 
рулхъахъули ахӀенра, иличи ургӀевли, паргъатирахъул» 
ра: наб гьалабра чула зиддешуначилти адамтала уркЬ  
би лерли дуили сари. РӀшбархӀи байрам саби, дурхӀнала  
палтарра дарсдарес чебиркур, хӀура гӀяхӀил регӀриад-  
лири 'къулайли бириб, сен-сен биалра учительла хъа-  
либарг сабигу, иличила хъумартес асухӀебирар ибти-  
гъунти чумал гӀурра насихӀят дурили, нушачиб бикӀу- 
ливан, ну адамтачи дураулхъулра.

УркӀира паргъатли саби, гьанна някъбазир я учеб* 
никуни агара, я хӀулби инжитдирути тетрадуни агара, 
сен-сен. биалра иш бархӀиличибад учительлисра бамс-  
риихъуси манзил бехӀбирхьуси саби. ИлкӀун наб алжа-  
нагъуна манзил саби, ищдус шагьарлизира курсаначи 
аркьули ахӀенра. Диур, чуйна «имцӀадикӀахъутив» ди- 
ла багьудлуми? Хъалибарглис арцра имцӀали кавлан. 
Имкан биалли колхозлизив яра стройкаличив узесра  
вирус, беликрӀ хьунуйс хӀева асес яра дурхӀнас школа- 
ла формаби асес арц учидяхъиша? Нушала председа-  
тельлира халаси стройка бехӀбихьили сай. ’Сен-с§^ . би­
алра гьатӀи, гӀямру гьатӀира гӀяхӀдулхъниличи вирхул- 
ра. ЧӀумали вирхулра, сенахӀенну гьатӀира эркинни хӀе- 
риэс дигулра. Ил секӀал нушазивад гьариллизибад ди- 
гахъуси саби — адамтанира балули саби чучи хӀеръи- 
ли замана хӀебузуси биъни, заманаличи хӀеръили саби  
бузес гӀягӀнити биъни.

2 .

Гьанна нура адамтачи дуравхъни биэс гьатӀи. Се- 
пайда, ишбархӀи савли хъябарибсиригу чичилра архӀя- 
кьяс я набчи чилра жихӀейрис или. Юх, савлила'дила  
хъя буэси адам гьеч варгес хӀейрар, набзи нуни гибси 
гъайра къянахӀебирис. Юрт-алавси кьячӀав ахъес ле- 
валли, дяхӀ-дяхӀли къаршииркули сай... Балулрав чи 
сайрил? Азайла Гал. Агь, сунела вегӀебш, ил къарши- 
хӀейкили, верхӀел бекӀ черси аждагьа къаршибикили, 
къадала герватурси виаслири, вецӀнали гьалабри. Гьан­
на...

— Хашкелди, велхӀунрив, сен сайрив, сели виркьадив? 
Гьари, ваши набчи!

— ГӀяйиб мабирид, къалабаси къуллукъ леб.
— Набчи вакӀесичибра къалабаси се къуллукъ би- 

русив? Юх, илгъуна къуллукъ биэс хӀебирар хӀела, В а ­
ши, ваши, гъай датину.

— ВирхӀейрусра.
— ВирхӀейрус ви(кӀулрив яра ну гьимукӀахъес ди- 

гулрив? Лерилра гӀямрулизив чевхӀерхусрагу ну. ХӀед  
илкьяйда дигулрив?

— Ягъари, хӀуни аргъа, Азайла Гал, къалабалира,  
гьанна вакӀес хӀейрусра.

— Кьяшми хӀедашулив?
— Даш ули сари.

— ХӀебиалли, дила хъулиб хӀед кьацӀ кьяртӀхӀякьян 
или гьаибиркулив? Белики зягӀипли вииши?

— АхӀенра.
—  Эй, хьунул, чейулрив нушачи лявкьуси?!
— Наб дигули ахӀенра! Ватаба ну паргъатли! — 

илизивад вер!цес ибси кьасличил цашалиубра, амма  
Азайла Галли ну чӀумали уцира.

— ХӀуни бикьулрив, хьунул, хӀела узикьар сейкӀу- 
лил? Бикьулрив... Д ила дудешла хӀябличибра хъя би- 
рулра хӀези, эгер гьанна бусагӀят хӀу набчи хӀекӀадли,  
хӀела рузикьар сунела бегӀтачи рурхьисра. Нуни масха-  
ра ахӀен буруси...

— Ягъари, се сарив хӀуни дурути, ишбархӀи байрам  
саби, шантачил дурадухъес чебиркур... ХӀукӀун халати  
дурхӀнала дудеш сайри, аргъа буруси...

— Эй, хьунул, бикьулрив, гьари хӀебиалли, дуча хӀе- 
ла лертигъунти тӀимир-химирра хӀура... ХӀуни, ГӀяхӀ- 
мад, ну валули ургуд. ГӀурра бурулра хӀези, нуни бу- 
рибси гъай къянабируси ахӀен. Наб бархьдеш дига- 
хъис. Эгер дила хъалибарг бехъес дигули виадли, вашен, 
хӀед дигна вашен. Гьу, селичи тӀашлирив?

Илдигъунти анцӀбукьуназиб бургар адамтанира тӀа- 
мадирути: «ХӀела мерличив израгӀил къаршиикибси ви- 
алри!». Илди гъай мардиэси агиличи викира кьалли. 
Ташмишдешлизив тӀашли левалли, Азайла Галла хъули- 
рад тӀамри чедихулри:

— Ну сен или викӀусирал хӀуни хьарбаа. Хьарбаа, гьу, 
селичи хӀерсирив?

— Бура. Ну лехӀкахъилра.
— Юх, юх, чӀянкӀли хӀуни хьарбаа сен ну илкьяй- 

да викӀусирал, хьарбаа.
— Хьарбаибсилизи халбара.
— Юх, сен ну илкьяйда викӀусирав? Хьарбаэс виру- 

ли ахӀенрив яра лезми беръублив? Хьарбаа набзи.
— Сен гьатӀи хӀу илкьяйда викӀусирив?
— СенахӀенну ну вархьли викӀулра. Дигалли мусни- 

зубрачиб хъя бирисра. Дигулрив? Нура, бархьаначи бу ­
ра. Дигулрив?

— Ил хӀела пикри саби.
— АхӀен, ахӀен, дигулрив мусни-зубрачиб хъя бари-

ли?
— Хъя бара, илцад дигули виадли.
— Мусни-зубрачи|бра хъя бирулра. Гьанна х1у н аб­

чи вирххӀерхес хӀейрудра. Сен вирххӀерхес хӀейруси-  
рил баладу? Бура, бура...

19



— Сен?
— СенахӀенну ил дебали дурхъаси хъя саби. Гьан- 

нала иш ди'лебгу, ишди хӀябцӀанну хӀябра дус биубти, 
лебилра илди дила дурхӀни саби. Г1е, г1е, тяп дила  
дурхГни саби. Дигалли хьарбаа^сен ну или викӀусирал... 
Хьарбаа. СенахӀенну ну вархьли викӀулра. СенахӀен-  
ну нуни буруси мурталра бархьси бирар. СенахӀенну  
валкӀа виъни багьандан ну дургъбази арукибси ахӀен- 
ри,

— ХӀебиалли, нура хӀела урши валанра?
— Х1у набчи хӀеризи, хӀела дудешличи хӀеризи, ме- 

шули ахӀенрив гьатӀи?
— Мешули ахӀенра.
— Вякыкайзурли, къянба угьулри, кецӀала дурхӀя. 

Агьагьай, хӀябилра бурсивиубли леври кьалли къянба 
угьесра. ХӀед дигули ахӀенрив ну хӀела дудешли виуб- 
ли? Ну вайси адам сайрав гьатӀи"? Бура, бархьаначи бу­
ра.

— Х1у вайси адам ахӀенри, амма...— Аргъагу, дудеш,  
ну дурашан сайра...

ХӀерикӀулрагу — Азайла Гал сунела юртла уна- 
бурхӀличи кайили, хӀулбира суркдирули.

— ХӀед се биублив?
— ХӀебиалли, дила хъалибарг бехъаллира-хӀебехъал-  

лира хӀед декӀардеш агарли балан? Набчи ацӀес ил- 
цадра къиянни балан? ГӀяхӀси унра гьарахъси узичив 
гьалав вирни хъумкартурли уилри.

— ХӀела гӀяхӀли кӀебгу. ХӀечи хӀерли бургар икӀди, 
лцӀи хъули. ГӀур нура лявкьясра.

— Ну вамсурлира икӀдазивад, анцӀбукьи саби икӀ- 
ди, наб хӀу сайри хӀяжатси...

ХӀушани, дила юлдашуни, набчи гӀяйиббарес диру- 
дая, амма се барес кавлулрив наб? Сен хумарбира- 
хъусирав нуни илгъуна байрамла бархӀи? ХӀу ур- 
кӀи агарси, кӀантӀиси адам уилри или уркъухъесра асу- 
бирар, амма къалабамадиӀкӀудая, хӀушани-декӀар се 
‘барес дирутирив эгер хӀуша дила мерличир къаршиди- 
ки-бти диадалри? Азайла Галлизирад хӀуша секьяйда 
декӀардиркадал ца чебаэс дигахъира. Хъули ацӀибма- 
данра хъа вегӀлизи тиладиикӀули калунра, ишбархӀи  
чараагарли выпускной всчерличлв виэс гӀягӀнисирану, 
ватаба ну школализи укьяхъес или. Сегъунтилра бус- 
равтани асар хӀебариб. Б ар атьардакӀибти мукукури ду- 
гесдяхӀибхӀели, мурала гӀебализи ибкьбизурси къача- 
ван варсяхъили калун. Лацлизи бекӀ бяхъили хьал-

ли, сегъуналра гӀяхӀдеш аги. Ва дила юлдашуни, ар- 
гъахъаягу илдигъунтази мехӀурта хӀебиркьахъес. Ма-  
балтадая гӀяхӀти адамти вайти адамтачил барх улха-  
■хъес. Ва хӀурматла адамти, нуни>к1ун чисалра вайдеш  
барибси ахӀен, хӀятта тӀентӀалра гьимбукӀахъибси ахӀен, 
сен ну валтхӀелтусирав наб дигуси тяхӀярли хӀериахъес?  
Марлира, ахъли ирав нуни илгъуна пикри? ХӀергусра  
гъари. Амма биубси биуб, кӀалтӀа бячун, шин ардя- 
кьун. Сепайда гьатӀи, хӀушанира пикрибараягу адам  
сегъуна даражаличи ветиркахъули буилил цацабехӀта-
БИ.

Дусми аркьуцад нура бухъянбитӀунси децӀлис гӀер- 
тъи сеннира аргъ шалахъбирар ибси пикриличи имцӀа- 
ли чекалзаниублира яра, урусуни бикӀуливан, вайдеш-  
лизибадра цацахӀели гӀяхӀдеш дурабиркули бирар, ам­
ма гӀяхӀдешлира сунес гӀелабад цацахӀели вайдеш би- 
хули бирар. Белики, ну гьанбикуначи имцӀали чекалзу- 
ли вииша, амма дила гӀямрулизир илдигъунти анцӀбу- 
кьуни гьачамцун ахӀенри диубти. ВегӀли гӀяхӀдеш барес  
хӀебалусини, урхӀлисра барес хӀейрар бикӀули хьалли, 
наб гӀяхӀдеш барахъес нура валли цархӀилтани валту- 
ли ахӀенра кьалли. ХӀера, гьаннара варгвердес хӀядур-  
лири, сенахӀенну нуни сунечил ихтилатбарес гӀягӀниси 
адамла тӀамала бакьира.

—  Агь, хӀела жан дат, хӀябилра нушаб хӀяжатси за- 
мана вакӀири кьалли, ГӀяхӀмад, ваши, ваши, дила мжкь- 
ла кайи.— Ил нушала колхозла председатель Супел- 
тар Ражбадин сайри.

Азайла Галла гӀяхӀлала ургав илра чеибхӀели; ну 
циила рахӀятиубра, ва илала мякьлабси гӀянайчи геру- 
хъунра.

— ХӀура ара-сагъли ватаби, Ражбадин!
— Гьу, ишди кӀелра баз секьяйда деркӀес пикри- 

барилрив, учитель? Яра санаторийлизи укьес путевка 
хӀядурбарахъилрив?

— Сегъуна путевка бирусив гъари дила? Хъулир кам- 
ти дахъал сари: ит агара, иш агара. Хьунуй кьалли ду- 
бихъули ахӀен, цӀумрикӀули ахӀен, амма хъулиб се кам- 
лил нуни итира чебиулра, чеблумала гьимирра кабер- 
хахъес вирули ахӀенра. Чинав биалра узес дигулра иш­
ди акьути юузразивра, белики, яшав циила къулайби- 
эс..,

— ГӀур ч и н а р  а р ц  даргьес п иӀ крибарилрив?
— Чинарад диэса, хӀечир. ХӀела стройкаличиб набра 

камхӀебиэсгу сегъуна биалра хӀянчи?

— Се барес балада хӀуни?
— Се х ъ а р б а р а д л и р а  бирис. ХӀуни бурибсиригу, х а -  

л аси  стройка бехӀбихьил ра ,  амма адамти биули ахӀен  
или.

— Ил бархьси саби. Стройкаличив узес дигули ви- 
ядли, дилара къаршидеш агара, стройучастокла началь- 
никличил ихтилатбирехӀе.

— Баркалла, Раж бадин, халаси баркалла. ХӀуни ку- 
мекбирниличи ну мурталра вирхусири.

— Супелтар Ражбадинни чисалра вайдеш барибси  
ахӀен...— уктемли гапухъун ил. Пуни кьалли гӀяхӀил 
балуси саби илини чис гӀяхӀдеш барибсил, чис кӀиркали 
вайдеш барибсил, амма иличила гьанбиркахъес лайикь- 
ли ахӀенри, сенахӀенну илизи'бад чӀянкӀли набцун за- 
рал бетари. Нукьсандешуни агарси адам вируси ахӀен, 
гьариллис гӀяхӀси виэсра вируси ахӀен. ГӀяхӀдеш гьан- 
биркахъен, вайдеш хъумуртен, бикӀули бирар нушачиб. 
Нукьсандеш агарси ца аллагьцун вирар. Ил багьандан  
иш гьакӀлизив Супелтар Ражбадинра сунес пайдализив  
гъайикӀулри.— ГӀе, ГӀяхӀмад, нуни ункъли баласра  
хӀела агира, гьайгьай, хӀед къиянни саби, хъалибаргра  
халаси саби, белики, хӀед колхозла ш айзибадра камси  
биалра кумек бариша? Дигалли правлениеличибра их- 
тилатбирис?

Ну тӀагӀямагарси агилизи виркниличи шакикӀулра, 
ну хӀунтӀенирулра, наб децӀигули саби председательли  
дила гъайла мягӀна бархьаначи аргъхӀергъни багьан- 
данра. Мар саби, наб гьамадли ахӀен, амма правление- 
личиб набчила гъайбикӀахъес ахӀенригу нуни иличила 
гьан'бушибси. НукӀун садакьачи ахӀенра, сецад давла-  
чебси биалра, колхозли лугуси садакьара хӀяжатли  
ахӀен.

— ГӀягӀнили ахӀен, председатель...— паргъатли ира 
иуяи ва, дила гъайлара хӀерлара мягӀна аргъили, пред­
седатель гъай цархӀил шайчи шурдатес къалабавикиб.

— ХӀу набчи гьиммар'кӀудра, хӀу дила уршигъуна  
адам сайри. ХӀедцун ахӀенну, бахъал цархӀилти учитель- 
тасра къиянни саби. Гьалаб лебтасалра кумекбирули  
дирехӀери, гьанна дирули ахӀенра. Учидяхъибтигъунти  
арц стройкалис харж дарес чевкъули саби. Стройка —  
ил дахъал мицӀираг хӀердирахъес, хӀези нуни бурас-  
ли, хала хӀяйванти цӀерхьдирахъес, дахъал ниъ иза- 
хъес имкан лугуси комплекс саби. ЦацабехӀтас гьанбир- 
кули бу|)гар, ил пачалихъла харжаначил бируси сабя  
кли, гьайгьай, пачалихълира гӀяхӀцад арц декӀардиру,

кумекбиру, колхозли декӀардирути арцра камти ахӀен  
__РӀЛ биалли дила къайгъила гӀяхӀдеш биъни хъуммар-

__ сунес сай ваибси Супелтар Ражбадиинира ибан
тӀул сунела къянкъличи кьут1--кьут1бариб. — Ну гапчи- 
лизи халирули бирар... Халиралли халираб, ну хӀянчи- 
личила вирус гапикӀуси, гьалмагъуни, хӀянчиличила...  
В ец Ӏал -гъ ал  дус гьала хили даласра нуни гӀямру, гъал 
дусла гӀергъи пергерти дирар нушала гӀямру. Эй, Ку- 
жак, кертӀа гьари нушаб чягъирла. ГӀяхӀти .гӀямрулис 
бужехӀе, гӀур хъули ардукьесра асубирар. Нура вы­
пускной вечерличив гъайухъес гӀягӀнисира.

Белики, сунечнра сунела баркьудлумачира илцадра  
чӀумали вирхуси виэс гӀягӀниси ургар колхоз.ла хужаим,  
или хӀебиалри, илцадхӀи узес хӀейри ца къуллукъличив, 
иличира илала баркьудлумачира кьабулли ахӀентира  

сецад дигара лебгу. Амма Супелтар Ражбадиннис къакъ- 
бяхъести леб чинаб дигара; дигалли сунела узи узуси 
райо'ннизиб, дигалли сунени бахъал балути ва сай ва­
лухи лебси шагьарлизиб. Колхозникунала ца собрание-  
личивра ил дакӀугьаргли гьачам гъайухъунсири; гьан- 
нара гьандиркули лерал илала дугьби: «Нуни балулра  
хӀуш азибад цацабехӀти, хӀятта бахъалгъунтира балли, 
на|бчи кьабулли хӀедиъни. Амма сабаблигӀир умцӀес  
бахъ дёбал и  къалабамадикӀудая. Сегъуна виаслира вецӀ- 
ну верхӀра дусличивра имцӀали ну председательла къул­
лукъличив узулра, секьяйда узес гӀягӀнисил, чинав, чи- 
ла гьалав, се замана секьяйда вяшикӀес гӀягӀнисил ба- 
гьес багьандан наб шел дус хӀяжатдикибтири. Ил за- 
манала ухӀнав колхозла аги къулайбиахъес багьандан  
чузирад дахъал секӀал дигахъути адамтачилра тяни- 
шиубра. Ва хӀушаб гьанмабиркахъидая, чӀянкӀли ца 
хӀушала къайгъила гӀягӀдешличиблицун колхоз гьар- 
кьятала лугӀилизи дураб\хъунси  бургар или, ахӀен, ур- 
тахъуни, ахӀен. БегӀгьалабси яргализиб райо>ннизибти 
ва шагьарлизибти адамтала ша'йзирадти къайгънира 
кумекра агарти диалри, нушала хозяйство гьалаб  
кьяйдали гӀелабадли цаибил мерличнб бириб. Ва эгер 
хӀушани, масала, сагадан ну декӀархӀерили, цархӀил  
декӀарварадалли..т ХӀякьикьат багьес багьандан илис- 
ра шел дус хӀяжатдиркур. ГӀямру да нти гьамадли  
дагьес вирусн ахӀен, дебали дархибти, дебали къиянти 
секӀал сари гӀямру. Шел дус гӀурра ца мерличиб тӀаш- 
ли калаллн нушала колхоз, викӀулрагу, гӀурра бегӀла  
гӀелаб багьарбирар. ХӀуша гӀяхӀил пикридухъеная».

Адамтира пикрибухъунтири ва сагаси председатель-

ра сунечиладун гьала-гьала пикриикӀар, шел дус  или 
чира хӀерликадирес хӀеити, гьалавла председательла  
биалли селра камсира агара или, ил ватесли барибсяри.

— Х1у сейкӀадлира, хӀурматл^ Р аж бадин, хӀела  
аварализибад селра бетхӀерар, хӀела стройка комплекс- 
личи шурбухъайчи эмхӀе галгаличи абицӀур, — или- 
чибяхӀ тӀул гьакӀбирулри хӀунтӀен^кайубси Кужакли. 
— Вари, вари, дигалли хьарбаа набзи, сен ну илкьяйда  
викӀусирал? Хьарбаа, хьарбаа. Сен иу илкьяйда викӀу- 
сирал балулрив? Хьарбаа...

— ХьархӀебиис, ахӀерси, хьархӀебиис, сенахӀенну хӀу- 
ни багалабиэси селра бур!хӀебурид. Дила стройка би­
алли кӀидехӀ умцантачиб битӀакӀили, иш бекӀлизиб бер- 
цӀахъили, гӀур сабри собраниеличи гьалабихьибси. ХӀед  
гьанбиркуру... МицӀиратла комплекс — ил диъла ва 
ниъла халаси*завод саби, гьанмабиркахъидая ил нуни 
хӀушаб бируси бургар или, юх, юх, ил бегӀгьалабси  
яргализиб нуни наб тӀашбалтуси памятник саби, аргъи- 
рив? Нушала чеалкӀуси наслулизивадси чил;и биалра  
баркаллаличил гьаниркахъура ну. Дубуртазиб итгъу- 
на завод барес багьандан Супелтар Ражбадинни сецад  
майъара хӀира кертӀирал хӀебалулрив хӀуни? Юх, д и ­
ла ахӀерти, хӀушаб ахӀенну ит бируси, нушала дурхӀ-  
нас бируси саби, илдира тяп шагьарлизибван хӀербира-  
хъесли... Гъай-май се дирутив, барибси гӀяхӀдеш хяли-  
ра хъумхӀерту...

ЛехӀихъули калунра илала гъайличи. Нуни балулри,. 
илини бехӀбуцибси балбуц мягӀничебси биъни, или хӀе- 
биалри, секьяйда вириба ил итдицад аварализивадра,  
гӀярзабазивадра, рай^комла бюроличиб бедибси выговор- 
лизивадра верцес? Сунес выговор лугухӀелира илини 
бурили уилри: «ХӀушани наб бегӀлара халаси дигара
выговор гая, амма нуни бехӀбихьибси стройка таман- 
биайчи паргъатли ватабая».

Сен-сен биалрц гьатӀи, ишбархӀи иш хӀурматличи  
лайикьси адам уилигу или гьанбикиб. Диркьу-далтути  
гьар шайчирад далуси, асарчевси, цархӀилтала асар че- 
каюесра балуси адам сай ил. Азайла Галла хъулив се  ̂
кьяйда вагьариубсив гьатӀи ил? СенахӀенну илала ду-  
дешла уркӀи-дулекӀ,ла узи сайхӀеЛ)И. ЦацахӀели илини 
сунела тухумра гьанбиркахъули вирар, ил са'бабли ур- 
ги илра сунела узила уршиличи ишбархӀи гьаввакӀчбси.

Дирхаая хӀуша набчи, иш гьанна бизили тӀемби-  
кӀуси, бара гьалабван берцӀибси мар анкӀила кьацӀли- 

*чира хъя бирулра, наб гьеч хӀейгахъис урхӀла гъайли- 
чи лехӀихъес, дигӀянали лехӀихъес викӀулра. УрхӀла  
шутӀни-къунби дурчуси адам нушала кьамлизивра ви- 
убси ахӀен, турлайчиб лезмила дяхъи цӀакьси бир- 
ни балули 'бири илдани. Илгъуна адам агара ‘я левли 
хӀейги, викӀули вири дила гьарахъси тухум Къундера  
валли. Писательтира поэтунира лехӀихъа;б чус дигутачи, 
ил илдас багалабирар— гӀямруличил гъамбиахъес илдас  
кумекбиру. Наб селис хӀяжаттив урхӀла гъай-мез?  
хӀуш ази  хьарбиулра, дила тянишуни, се гӀяхӀдеш леб- 
сив наб илизибад, урхӀла гъай-мезлизирадӀкӀун я хин- 
кӀи дарес хӀейрар, я нергъ детхӀерар. ПӀягъбикӀес ди- 
гути пӀягъбикӀаб, гъайбикӀниличибли лезми лукули хӀе- 
биэсгу...

Дила пикри тяп илгъуна саби. Дила пикри хӀясиб-  
лира, ну тяп шямван вархьли викӀулра... Амма, се- 
пайда гьатӀи, гьар секӀал нушазирад дигахъути дуили  
ахӀен кьадин. Ца хӀекьдеш кьалли нуни аргъира: эгер 
хӀуни цархӀил гӀяйиблизи хӀевцадли яра къужхӀерадли, 
ЧИЛИ биалра сеннира хӀечи гӀяйибра биру; къужра ви- 
рури. Ил багьандангу алгъай шайчивси дила унра За-  
карьяла урши Гъал(бецӀли машина исхӀейсуси. Ил ви- 
кӀули вирар: «Наб дебали дигахъис машина, ил исра
исира, эгер ишди нушала гьундурачив ца нуцун вашуси  
виаслири, амма ца нуцун вашес хӀейрусра, гьанна ну­
шала дубуртала гьундурачирра вецӀани ва даршани ма- 
шинаби дуцӀли сари. Рахли ну бегӀлара гӀяхӀси шофер  
ветааслира, дила къайгъни дугӀли аркьян, сенахӀен-  
ну сеӀгъуна виалра ца бекӀбяхъли къадала гервалтара. 
Бурулира бираргу «нуни 'Кьалли баласра ну анкӀила 
кьякь хӀейъни, адам виъни, амма иличила дагъани балу­
ли вара?» или. Гьанна бирхаахъа дагъа ну анкӀила 
кьякь хӀейубли, адам виъниличи. Г1е, рархьли рикӀули 
руили сари дила неш, алжана кьадарбиабну сунес, д е ­
бали гӀяхӀси, насихГси адам рири ил. ЧӀянкӀли гьанна 
иргъулра илини набзи дирути гъайл<а мягГнара. Ил 
рикӀули рири: «ЛихӀби селис гибтив рикӀулра ну х1е-
зи, илди телевизорла антеннаван чӀикьдитӀунти лихӀ- 
би? Селис хӀяжаттив илди? Локатортиван кайзурти  
лихӀбала чебла сегъуна бирусил хӀебалулрив хӀуни?!»  
Д и л а хала нешлира лакатортира космосунира нуничир

3 .

ункъли далули руилри. Гьанна илди гӀядатлатили дета-  
урли сари, илдазиб селра тамашабизесира агара. Кос- 
мосличи мурул адамтанРӀчибра хьунул адамтани имцӀа-  
ли пикри бяхӀчииули биэс викӀулра, амма ил секӀаЛ' 
баянбарес нунира вирули ахӀенра.

Мурул адаӀМла бекӀла чараагарти бутӀнили сарти  
лихГбачила гъайрикӀухӀели, дила неиӀлис бурее дигуси  
се сабрил гьанна иргъулра. ВегӀра валли гьаман-декӀар  
шакиркули уили ахӀен, илди сари-сарилра урхӀла гъай- 
личи лехӀихъули диъниличи, цацахӀели .биалли гӀяжа-  
ибси хабарла бакьибхӀели тяп анцӀилла ялван кадил- 
зули дирар бекӀла гъезра. Ца игъбар саби дила бекӀли- 
чиб ИТ Ригализи вякьунхӀели тукейзиб аеибси урус- 
кьапӀа лебни... Гьи-гьи-гьи, се сабив гъари нунира бу- 
руси... Дила бекӀличиркӀун бекӀлил гъез агара, илди 
ахъдиэс-декРар дирутив? Дила бекӀкӀун булегили къа- 
лайбарибси кӀалтӀаличи мешубиркули бирар, никельли 
бакибси кроватьван лямцӀбикӀар. Никельли бакибси  
кровать — г1е, г1е, лебсири гьалаб илгъуна гӀядат, бахъ  
дурхъалира дири кьалли илди, бегӀла гӀергъиси къуруш  
бедилира исули бири... гьанна илди мучладирусира кам- 
ли ахӀи къаршихӀеркур. Гьар секӀал ардашули дуили 
сари ишди гӀямрулизир, нушала учительница Вера Ва- 
сильевнала мурул, дила юлдаш Михойлони буруливан, 
барсхӀебикӀуси секӀал агара иш дунъяличи-б. Гьарил 
мицӀирси жан бубкӀули саби, амма бебкӀибси ммцГир* 
бирули ахӀец.  Сен-сен или биалра, гьалабла гӀядат ха- 
барра агарли чарбиэсгу или, нуни гӀяхӀлала хъулир ни­
кельли дакибти кӀел кровать дихӀулра. Гьаларла набт-  
ла чирагъунира далли мицӀирдирулигу, гьайгьай, гьанна 
ила набт кертӀули ахӀенну, хутӀла шалаличил ухахъес  
лампочка кабалтз^ли саби.

Дила лихӀбачилара, дила бекӀ ал^чӀурси биъниличи- 
лара гьанна хӀушани балулрая, хӀурматла къурдашу-  
ни. Иличи гӀурра имцӀабарес вирусра: нуни супелту-
ни дихути ахӀен, илди дила дяхӀличи далхӀедиркни са- 
бабли ахӀенну, дебали чирхьли дашни сабабли сари. 
ЧӀянкӀли нудби сари дила зумати, илди нуни тяп су- 
пелтуниван кьяртӀлукӀули вирус, хаслира гӀяхӀти юл-  
дашуначил варх кайибхӀели. ГӀе, леб дила илдигъунти 
юлдашуни, гьайгьай, ну хӀейгутира камли хӀебургар. 
МицӀирси адамла юлдашунира бирути саби, душманти-  
ра. Итдачи яра идилтачи кумекличи дугьаизахъеси  
манзил мабакӀаб или улгули вирус. Замана илгъуна 
саби, цацахӀели ну хӀейгантачилра варх кайрес чевкъу-

ли бирар. ГӀур се бирув, даршули дарх хӀердирни —  
ил заманала тӀалаб биэс.

Гьачамра, шагьарлизи багьудлуми имцӀадикӀахъути  
куР'Саначи вякьунхӀели, гостиницала мякьлабси тирли- 
зив ца валликьяна къаршиикиб. Ил илав узули уилри, 
чӀянкӀли у хъумкартурлира кьадин, чи бикӀарал иличи 
гьанна хӀяжатдешра агара, илцад гъамси уртахъра х1е- 
!йэсну, ХӀера, иличил гъайлизи ахъира. Хьарбиулра:

— Секьяйдав ит, чи бикГив гъари, агьа, ит Пялибег?
— Чидил П я л и бег?— хӀулбала чедивад ил набчи 

тсӀеризур, илини шишала хӀулбира сунес хӀяж атдеш  леб- 
ли дихути ахӀенрину, ца ити гӀядат кабикили дихутири.

— Левсиригу хӀябал классра делчӀи, заготовитель ви- 
убли узуси, ит туснакъличи вяхӀчили хӀерируси?

— А-а, ит викӀулрив.... Ит гьанна сунела юртличи  
вяхӀчили хӀерирули сай.

— УхӀнакаилив гъари? Масра буцилив?
— БалхӀебалас. Ит юртлизиб гьанна детсад саби, 

бикӀар.
— Д етсад  кьалли гӀяхӀси секӀал саби,— викӀулра  

ну.— М ахӀямад сели виркьулив?
— Чидил МахӀяммад?
Марлира, чидил М ахӀяммад вирусив?.. Дагъистай:  

зиб М ахӀяммадхъали Франциялизиб Жанхъали'дад, Г1я- 
расайлизиб Иванхъалицад лебтигу. БурулӀИ бираргу, 
гьачамра театрлизиб спектакль бегӀлара бемжурси з-а- 
мана чилирил унза абхьилри ва тӀамадарилри: «МахӀям-  
мад, дуравхъен гьари!» или. Заллизи кабиибти байхъа-  
ла адамти дурабухъунтири.

—  М ахӀяммад хъумартурлирив? Ит назмурти лукӀу- 
си, дядра бирхъуси?

— Агьа, гьанна вагьурра, вайтӀа ахӀен, кандидат ве- 
таэс дигулра или вархили сай, бикӀар.

— Арали ватаб сай, дебали гӀяхӀси адам сай. Адам-  
лис зубрира мутӀигӀдикӀур, илис диссертацияра мутӀигӀ- 
бакӀибси замана лябкьян...

— ХӀура нура-дек1ар вайти адамтирав?
— Вайти а;х1енра, рахли кушала нукьсандешунира  

хӀисаблизи касахӀелли...
— Тяп шямван вархьли викӀулри...— пикри мурхь- 

. биркахъули сай тирла хужаимли,—  нушала асилдеш —
нушала хатӀабазиб саби. Иртес дигив?

— ХӀейги!— ира нуни, дила гӀямрулизиӀб кабикибси
ца анцӀбукь гьанбикили. Бархьли бурули бираргу, урхӀ- 
ла урчиличи мурдамайруд или: сеннира дай гьуйчив

яра чятлизив лайикӀури. Ну кьяйда вайдешлнзи викиб-  
си цалира бури'бсири: «Аркьули гӀямрура лер тяй ур-
чила мурдаван, челяркьули хӀябра лер гӀебшниличи яни- 
ван». Дила ца унранира дила иш къянкъличи сенрил 
пикри бяхӀчиаибсири ва, «хӀела къянкъ ахӀенну, ван- 
зализибад бара гьаббакӀибси картошка саби» иб. Илис 
сабабра лебри. Муртрил сенрил шила гӀяюркья зя-  
гӀипикили, илала мерличив ну узусири, заманалис.  

Хъалибарг халаси саби, ца къиянна бархӀира хъалибарг-  
лис диргалахӀебулхъан. Цаибил бархӀилизивал шала 
пӀякьдикес лералли ну ДугӀла вацӀализи арякьунра ва, 
кьадуби-ургабад дурабулхъуси синка бургар или, ту- 
пангла кӀелра хӀяралабад пӀянкьасахъира... Се дига- 
ра бетарули буили кьалли гӀямрулизибра: кьадубачи
гъамирулра, хӀерикӀулра — геркабухъи къача. Чила  
сабрил балулрав? Ит дила унрала къанда къуйрухъли- 
чилси, дила виштӀалгъуна уршиличи кӀина чебухъи. 
мукукри дурхӀубси къача. Илала гӀергъи дила бекӀ- 
личи чедакГибти балагьуни, валлагьил гӀязимрагу, душ- 
майчира чемадуркъаб или гьанбикиб. Гьайгьай, къа- 
чала хӀекьра бедира, арц дедибтири, амма .кабушиб- 
си къачала диъра сунес барес дитули ахъиб. ИлхӀели  
нуни сабур барес хӀейубра ва сунтӀбарахъес хункӀ гьа- 
'буцира. Агьа-гьай, багьадаллири дила унра Загьидат- 
лис се бетаурал... Ил жиндралариуб, вяв-ч1яррик1есря- 
хӀиб: «Нуни кьалли балас дила къача балули кабушиб-  
си биъни, сунела уршилис мукукри хъурсдарили или 
кабушибси саби, амма нуни адамтази бурули а'х1енра. 
Нуни балулра сен кабушибсил, амма лехГкахъилра... 
Амма хӀунира багьи, эгер ил секӀал хъумартадли...»  
Нуни балас, адамтазира селра рикӀули ахӀенра или 
ручӀулри, хӀякьикьатлизир биалли шантани бакьесли  
вяврикӀулри, гӀур биалли хьаршабтира, дайшабтира, 
хьаршабтира илала тухумти музабухъун ва, чула гъаб-  
задеш чедаахъес дигули, ,ч1яп1башес бехӀбихьиб. Гьан- 
на ишар авара дахъдиур или гьанбики-б ва, гӀелабси  
хъули дигӀяникира, хьунуйзира бурра хьарикӀуси виал- 
ли, агара, мура дердее арякьун или бурахъес.

Агь, колорадолан цӀуздаги, гӀе, гӀе, тяп илкьяйда 
иди  гьанбиркур илис, бахъ дебали гӀясивиублира вии- 
ШИ. Колорадолан цӀуздаги чинабад бирусив или хьар- 
мабиидая, илди цӀуздагибани духълуми заядирниличила  
газетабазибра балли гӀялимти гъайбикӀули лебри, гӀур 
хабурти дубурлантала ургара тӀинтӀдиубтири. Ил бер-  
х1е душман нушачира баили буили кьалли. ХӀеръая

•берхъибси кьадала мерличиб ца чӀиъ саби калунси.., 
УркӀира балли кьакьабикӀули бирар адамтала къиян 
илкьяйда заяли арбашалли. Илди заралла тусухӀяри- 
бира цӀуздагибира сен западла шайч^Ӏрад дашутив? Эгь, 
западла шайчиб гьанналауб багалабиэси секӀал гьача- 
малра дакӀура биубси хӀебурги. Гьайгьай, гьар секӀал  
вайти сари викӀесра хӀейрус. Масала, Америкализиб  
ризкьила халаси сабухъ бакӀалли, тяп нушачир халати  
сабухъунти дакӀиб^хӀеливан разивирули вирус, сена- 
хӀенну ризкьилизибад ва духълумала халати сабухъу-  
назибад гьанналауб чисалра зарал биубси ахӀен... ВяхӀ, 
дила гъайлизив ну чеввалкӀи уилрагу, хӀурматла юлда-  
шуни, чердерхирая, гьатӀира зумаси вацӀализи ухӀна-  
урхули хӀилхӀи калунра. Ил багьандан даширая, фран- 
цузуни бикӀуливан, нушала мазаличи чардулхъехӀе. Ва  
хӀера, нуни унрас хӀу колорадолан цӀуздагири или 
бурра. Илис, ил милякълис бихьибси ура пикрибарая- 
гу, шин чедидухъниличиблира, цӀадикниличиблира или- 
ницад халаси зарал бирули ахӀен кьалли. Иличи къар- 
шили тӀинтӀдирути сегъунтира дармунтанира гӀяхӀдеш  
бирули ахӀен, тяп дила унрачиван иличира селра ал- 
тӀули ахӀен. ХӀябал дус каргошка хӀедегӀедли, илди 
тусухӀярибира пяхӀли детихъур бикӀар. Сен-сен виру- 
сив картошка хӀедегӀи уэс, нущани дашахъути картош- 
кала хабаркӀун лебилра дунъяличнб тӀинтӀбиубси са ­
би, илди картошкалиригу нушала колхозра давлачеб-  
биахъубси, картошӀкала гӀяхӀдешличибли кӀел нушала  
шанра Бузерила Игитуни бетаур. Гьанна се бетарулив?  
Ил биштӀаси пинцӀукь багьандан пачалихълизибад ку- 
мек сайсес чевкъули саби, цӀахдеш ахӀену! ГӀялимтира  
къайгънабиркьули саби нушала хала бегӀилти къяя- 
гкъуначиб океан бетахъ баибтирив-ахӀенрив или каби- 
захъес, ил шайчиб ташмишбикӀутира леб: ХӀуркӀба-  
чила гъайхӀедикӀахӀелра, океантира урхьнира ахъи- 
ли, ил биштӀаси тусухӀяри СирхӀяла дубуртазира бал­
ли баилигу, итди хъуми къирдарес дигули. «Гьанна хӀу- 
шаб диганта диркьеная!»— дикӀули, илди чердукардир-  
хӀутиӀГъунти сари. Юх, нушала Супелтар Ражбадинни  
балтхӀебалта ит картошкала хъуван лебилра колхозра  
тусухӀяртази бергахъес, илгъуна усал гъабза ахӀен ил. 
Супелтарли се биалра пикрибиру, белики жявлил или- 
чила пикриухъилра чили балав... Илини, валлагь-бил- 
лаӀГьра, къаркъализирад шин дурадиркахъу, адамтас  
гӀяхӀдеш биру, гьайгьай, сунечилара хъумхӀерту. БецӀ- 
ла кьаклаб цӀа тебли дягӀязив ууси ахӀеи ил. Илини

сунес барибси юртличи Дагъиста гьалавла чидил дига- 
ра талхъан кьясиэс вирн, сенахӀенну гьаннала чидил 
виалра бекӀбяхълайчирра вайти дириб итхӀелла вегӀ- 
бекӀунала юртани.

Гьи-гьи-гьи, уртахъуни. хӀуша се дикӀадаллира, 
гӀямру къулайдиубли сари, ишдачир гӀяхӀти гӀямру гьа- 
лар гьеч диубти ахӀенри, дигалли чидил дигара муцӀур 
хӀяна ухънази хьарбаая. Л ебтасалра тяп илкьяйда гьан- 
биркули саби, амма адамла хӀулби лукъути ахӀен кьа- 
дин; дахъал диубцад гьатӀира дахъал диубли дигулри. 
Тяп ил гамъачилара солдатличилара хабарлизи-бгъу- 
на бетарулй саби. БархӀехъ кьанни ца солдатра гамъа- 
ла юртличи гъамиублири, кьутӀдяхъилри. Бахъ вяргӀил- 
ри солдат, илис ванавиэс, ца-к1ел сагӀяталра гьанкӀ 
ахъес гӀягӀнилири. Гаъмара илизи рикӀули сари:

— Хъули ацӀахъес кьалли валтари, солдат, чӀянкӀли 
чевхӀеркуд или урухкӀулра кьадин.

— Д ила дудешличира хъя бирулра...—- руржуси т1а- 
маличил ил солдатли. Агь, солдат, дудеш алра мурт 

вебкӀибсирил гьанхӀебиркургу, хӀед, белики, японтачилти 
дургъбала замана алхунси вииши.

Гамъанира ил хъули ацӀахъес ватур, ванаси беркала  
кабихьиб, чегьахъес палтарра дедиб, анкъила гьалара  
катур. Ванавиуб, велкъун солдат, сурс-кьакьар гилди^ 
духъеси махоркала къалиянра бариб, гавла гулум бур- 
хани батаиб ва хъа регӀлизи иб:

— ЧевхӀеркуд рикӀули, се сабрив хӀед бурее лигу- 
сиалра?..

Г1е, дила ахӀерти, илкьяйда бетарулй бирар, гьанна 
нушара ванадиубра, дукра дукунра, жагӀялла кьацӀли- 
чилара пикридикӀули ахӀенра, чегьес палтарра л^р, даб-  
рира лер, сецад дигара жузира делчӀира, багьудлуми-  
ра касилра, амма гӀурра гӀямруличи дугьадилзули ди- 
рехӀе: «ХӀушани гӀурра селичиларил бурее дигутири- 
гу, гӀямру, се сабрив нушаб гес дигуси?»

Ну жагьхӀели дила хӀулбачила гӀур рируси хьунуй  
бурули рири «илди тяп варъалагъунти хӀулби сари» 
или ва гӀебала гӀелар илди байдирули рири. Гьанна би- 
алли илала пикри таманни барсбиубли са^би:

— Занзбала кьадагъунти, урези агарти сари хӀела  
хГулби...— рикӀули сари набзи хьунул.

— ГьаларкӀун илди варъа-лагъунти сари рикӀади,—  
уруз-хӀяцӀли вдаӀулра ну.

—  МехӀур рургаси итхӀели, халкьласун хӀердаресра

ралкьхӀеурра...— пурхуррикӀули сари ил.— Секьяйда 
ахтардидарес рирусирив итхӀели, набтла чирагълиур?

Бахълис гьанбиркули бургар ну хьунуй кьяшмау  
кайхьнлра, нуни хьунул бекӀличи каратурлира или. ВегӀ-  
л а  хьунул хъябличи каратнилизиб селра цЦ хси  агара, 
амма илала кьяшмау каркахъниличи вирхаэс хӀейрус, 
сенахӀеину хьунуй кайкахъибси мурул айзес вируси 
ахӀен. Ну ахъсира, шел пудла битӀакӀра леб, дила ахъ- 
дешличи "балбикибси саби битӀакӀра, дила хьунул Па- 
тӀимат риалли, пякьир, дебали назикси сари, лигуба-  
ииб ца кам саби лебси, илиникӀун наб урегал дурхӀя  
баркьи-б — дурхӀнира ца ити бакӀибти бургар или гьан- 
мабиркахъидая. Илди баркьесван ахӀи, абикьес, хала- 
баахъес гьатӀира къиянсигу. Нешла уркӀи дурхӀначила  
бугьули хьалли, дурхӀнала уркӀби хӀяз-хӀузличила ди- 
рар дугьути. Илини наб бируси къуллукъра пикрили- 
зи касая... Гьалабванра илизи гьанбушира, гьанна дурхӀ-  
ни биургу или, чебаадаллири илала хӀер сегъуна саб- 
рил. Ил набчи адамти бугуси аждагьаличиван хӀер- 
ризур ва иб: «Ну кьиркьир адам сарра, ил секӀал хӀу-
ни багьес гӀягӀнибиркур, эгер имкан лебси биалри гьар 
•базли ца хӀясибли дурхӀя виркьира...». Бикьулрав се ри- 
кӀулил? Селис хӀяжаттив илдицад дурхӀни или илизи 
хьарбаэс дигусиригу, лехӀкахъес чебуркъуб... ГӀе, дила 
юлдашуни, марлира, дурхӀни халаси разидеш саби, ам­
ма чӀянкӀли нуни илди бирхахъулра кьадин. Гьачамра  
пионертала лагерьлизи ца рурси рархьес пикрибарра, 
амма илала у гьанбикахъес хӀейубра, хъули зянкъдяхъи-  
ра ва хьунуй'Зи хьарбиулра:

— Ва, хьунул, ит хӀери дукухӀели алтъай шайчи ка- 
риибси рурсилис чи бикӀусирив?

— Чидилла алтъе^и шайчи?
Я?

— Чидилла алгъай някъла шайчи кариибси викӀул- 
рив?

— Агь, дахъал хӀедагьурси лерри кьалли, дила ал­
гъай шайчи кариибси викӀулра...

— ВакӀину хъули, хӀуни хьаркабаа...— дила хьу- 
нуйра телефонна трубка кабихьи-б. Гьайгьай, гьарилла  
уми гьандиркахъес илисра къиянни бургар. Нуни ба- 
лулра. илала уркӀи. Хьунуй набзи бурули рирар, усу- 
хӀелира хӀуни счетуни садирхъули вируд или. Хъум- 
картурра, хӀурматла юлдашуни, нукӀун гьанна гъану  
хӀябра дус Уядуяла шила Советла бухгалтерра са«-  
ра, бархӀехъла замана шагьарлизибти дила юлдашу-

нас шадиб-гьуни барес дигиаалли, чула хьунрази пур- 
банбарахъес днгули, Хаттала Абакарличи аркьутира  
бикӀули бирар. «Хаттала Абакар вебкӀилину, бялгӀя-. 
личи гьархӀедакӀили гӀямал агара...» — бмкӀар илди, 
хаслира АгъачӀауллизи букьес гьанбикаллрӀ. Хаттала  
Абакар иб'си — ил дила кӀиэсил у саби. Илди набчи 
бирар башути.... Илдала хьунрани балра хӀебала Хат­
тала Абакар ара-сагъли кеп-чеклизив кӀидарш верстла 
гьарахъли СирхӀяла дубуртазив хӀерирули виъниличи- 
ла, балхӀебала, сенахӀенну илди юлдашуназивад ца- 
лилра ну чучи гӀяхӀладли живариб'си ахӀенра. Къарши- 
дикахӀеллира, цали цала халаси замана хӀебергес ба- 
гьандан, СалихӀличиб пивола пигьала бужули дирехӀе, 
яра чягъирла ца-ца шиша иргьули дирехӀе. Сай ал- 
лагьли ват, дебали гӀяхӀси адам сай СалихӀ, чӀянкӀли 
сай пивола чармал.изи кяхӀягӀили калаллири, бахъ ба- 
хъал гӀяндбикиб бикӀарну илаб. Гьачамра СалихӀ ур- 
хьула дублав тӀашлири, бикӀар, ва ругертала хьулухь- 
мачи хӀерикӀули, иб, бикӀар: «П яй и б ахӀену ишгъуна 
иш давла заяли башахъес!»

Гьанна, дила ахӀерти, Хаттала Абакарличилара кам- 
гьамти биалра баянти далулрая хӀушани, ил багьандан  
нуша иштяхӀличил ит нукьун дирес дехӀдихьибси сагӀят- 
личи чардулхъехӀе. Д ила пикри хӀясибли, ит сагӀят-  
лизи'б нуни кьацӀла бутӀаличиб хъя барибсири урхӀла  
гъайличи дигӀянали лехГихъес хӀейгахъис или, амма  
гьар секӀал нушазирад дигахъутира ахӀен или. Ил се- 
кӀал хӀушаб марбаресра дигулра. Сенрил, школализив 
учӀухӀели,— гьанна кьалли набчил итгъуна секӀал ка- 
бикес бирниличира валли вирхаэс вирули ахӀенра, —  
нуни учительлизи хьарбаира:

— Сен мурталра дугели мерс далкьутив?
— Илнчила багьес замана баилигу хӀед, хӀярамзада,  

— ил нушала учительлис дебалм дигахъуси дев бируси- 
ри, заманара илгъуна бииши, Макаренкола педатоги- 
каличила гьачамлис дубуртазнб селра балусира аги. 
Ну виштӀаси хъяша вирниличилара хъумкартурлира. 
Ц ацахӀели чидил виалра адам виштӀаси хъяшали виру- 
си хӀерги илира гьанбиркули бирар, адкӀукад тягӀ ил- 
дигъунти халатили, пахручебтили, председательтили яра 
директортили акӀубти бурги или гьанбиркули бирар.—  
Ж явлил замана баили саби лерилра цГударти баркьуд- 
луми дугели дирути диъни багьес.

Г1е, дила ахӀерти, житанира аллагъ багьандан х1е- 
бирарну ваца бурцуси, сунела кани багьандан бирар.

Дебали къиянни саби учительли узес, дила ахӀерти. 
Сецад или биалра, наб дебали дигахъис дила школа: 
тӀама-гьамали биркьути, вяв-чӀярбикӀути дурхӀни агар- 
ли  ̂ сегъунти дигара уюнти чузир дурадуркГути клас- 
суни, ишхӀелла вундеркиидуни агарли, педсоветуни  
агарли дила гӀямру — гӀямрулизи халдаресра гьамад- 
ли ахӀен. ДиштӀахӀели нушанира се дигара бирули 
дирехӀеригу. ГӀе, нушалара бири селалра авара агар- 
си замаиа, лебри — арбякьун. ИшбархӀи школара г1я- 
датли хӀебиубли шалали ва разили саби. Шилизибра  
селра хӀейгеси анцГбукь яра зугӀяла хӀебиуб, шаитира  
байрамласун бегӀбиубли, разили саби. ВецӀну кӀира 
койка лерси больницализибтазивад цалалра изалара  
декӀхӀебиуб, бархьли бурасли кьалли, илав зягӀипсира  
чилра аги. Тухтурра ишав сай, больницаличира мегь 
чедихьили сари, бикӀар, Нушала гьундурачибра вайси 
анцГбукь бетхӀеур — цалра машина герхӀебухъун, г1ер- 
гъиси замаиа кьалли кункти, къулайти, дузахъес гьа- 
мадти ва цацахӀели вегӀ виргӀявиргути «Жигулиби» да- 
кӀудиубхӀейчирад авариябира дахъдаили сари. Машина  
ункъли багьес, гьар бархӀи дурхӀялисгъуна къуллукъ- 
бирес, заманаличиб балхес, сахъли бикес гӀягӀнибир- 
кур. Гьанбиркур, гьачамра ну урхьула дубкад белсунси  
хан гьуйчивад аркьулри. Чинаб биалра гербухъунсирил  
яра цархӀилличи чегибсирил хӀебалас, дехла машина- 
ли сунес гӀелабад бигьи, кункси машина архулри. Гьан- 
па бузхӀебузанбиубси ил машинара наб сунечи уркӀецӀи  
барии тиладибирухӀеливан мицӀирсиван бизур. Яни 
сабри, ил машиналичибра дяхӀи лебалри, мякьларад  
шалгӀердулхъути машинабачиб биалли дяхӀи аги. Ва 
хӀера, хӀунтӀена шалалиур илди машинаби тӀашдизур  
ва хапли гӀергъибитӀунси машина тямхъярбухъунсиван  
бизур. «Ну гьачамлис мицӀирли лебалра, чӀянкӀли 
камеи бячГира кьадин. Сагъбирура нура, ишди дила руз-  
би кьяйда нура сагадан дуцӀбикӀусра иш гьуйчию...»— 
бикӀусигъунари ил набзи. Машина сагадан тямхъярбу-  
хъун, сунечибси дяхӀи лайбакӀиб.

—- Изарули ахӀену хӀед?— пикрилизиб хьарбаира или- 
зи ва жаваблис кьадин бикьусигъунара:

— Изарули хӀебирару гьатӀи ишкьяйда тямхъярби- 
расли, гьанна биасли гӀергъибитӀи аркулра. ЦӀахбил-  
зули саби... ГӀяхӀли кален, хӀурматла адам!

— ХӀедра гьунби гӀяхӀдираб. Белики мурл:-йиалра

4 .

къаршидикиша ва хӀела вегӀли xIурматV^ичил наб унза-  
ра абхъес кайахъес. Белики, хӀулрумачи тӀашбизурман-  
дан хӀура хамбииши ва мякьлабад уктемли шалгӀеббу-  
хъиши.

— Чевверхи. Ил секӀал рульла гӀела кайибсилизибад  
дигахъуси саби. Гьуиби гӀяхӀдираб...

Нуни илис някъра балли гьакЬбаррагу или гьанбикиб. 
Г1е, техникала манзил саби. Техникаличира мицӀирти 
жайчиван хӀердикӀнилизиб селра тамашабизеси агара.

Выпускной вечерличи бакӀес дигути бахъал сабри,  
гьарзаси биалра, учительтала кабинетлизи илди кахӀе-  
барцур, жаняхӀлизи аркьути кӀелра унза гьарглири ва 
бахъалгъунти ж аняхӀлизиб тӀашлири. Доскала гьала  
бегӀлара хӀурматла мерличи кабиилри шила Советла  
председатель НикӀа-МахӀяммад, школала парторг 
П яли-Булат, колхозла председатель Супелтар Р а ж б а -  
дин, школала директор Таймураз ва. школала завуч  
Вера Васильевна — тухтур Михайлола хьунул. Цаца-  
хӀели Михайлочила ит чи сайсив или хьарбаалли, бу- 
рули (бирар: «Ил валхӀелулрив гъари? ИлкӀун нушала 
Вера Василъевнала мурул сай». Илди Украинализибад  
бакӀибти саби, дургъбала заманаличибад нушала шили- 
зиб хӀербирулигу, ишаб халабаибтири, бучӀесра иша- 
бад  арбякьунтири. ХӀушани балулрав, илдани нуша­
ла мезра ункъли дала. Илдира нушала адамти бета-  
урли саби... Школала парторгла колхозла председатель-  
ра гъайбухъун, илдани гъайнайс школа таманбирути  
дурхӀни уркӀи-уркӀилабад мубаракбариб. Мар саби, 
парторгли вузанази каберхурхӀелира илдас халати че- 
дибдешуни диубли дигниличила цӀакьбарили бурибси-  
ри, колхозла председатель Супелтар Ражбадинни ил­
дас стройкаличиб бузахъес маслигӀятбариб. «ДучӀес  
се заманалра кьанни хӀебирар,— викӀи ил.— Гьанна 
бегӀлара жагьти гӀямруличир саррая, някъбазиб кьу- 
ватра камли ахӀен, нушала хозяйствора промышлен- 
ностьла хьулчиличиб ахъбиахъес колхозлис кумекбара-  
дашлири гӀяхӀсири...». Гьайгьай, гьарилли нушала за- 
манала хасдешличилара гьанбушиб: эгер гьалаб ба­
хъалгъунти рурсбазибад шел яра урегал рурсини вецӀъи* 
бил класс таманбируси биалри, гьанна бахъалгъунти  
выпускникуни — рурсби саби. Рурсби ибхӀелира, се-  
гъунти сабил: кьасчебти ва малхӀямти, къайгъичеб-
ти ва дахъал дагьес дигути; гьаларша' урезира агара  
деткахъили, гьаннала рурсбира гьар чинабаӀЛра лехӀ-  
кахъили буули ахӀен, сегъуна дигара суайс лайикьси

жаваб бедес гӀелабнтӀикӀули ахӀен. Гьайгьай, нуни хӀу- 
шази бурее хӀейрус чидилти къиликъуни имдӀали гӀяхӀ- 
тил... урезилизирра мутӀигӀдешлизирра чула исбагьидеш  
детихъахъути ахӀенри илдани. Гьанна заманара иш- 
тъуна биэс.

Гшешмешунн биули ахӀен! Ишдигъунти исбагьи- 
би чебиухӀели, уркӀира балли кьакьабикӀули саби! Эгь, 
вегӀебш , чинар сарира дила гъал дусла гӀямру! — Гьай­
гьай, ил Кужак сай масхурта угьес вех1ихьи|бси. Ил 
нушала колхозла цаибил пенсионер сай. ЧӀянкГли 
дургъбазив кахӀелун кьадин, гӀелар калунти сегъунти 
дигара хӀянчи дариб. БукӀун виубли узусири, лацла  
уста виублира калун, кьисла устара ветаур, бетоннизи  
ва къирлизи виркьулира калунсири, кьакьурби къирли 
дурцули, гермукьачил гердирули гьанбиркур, хъуми 
далци, делгӀи, мура уди, арши ирши... Гьанна строй- 
кала къараул сай.

Иш\барх1и хаслира жагали регӀриубли, тяп профес- 
€орла гьалар имтнхӀянти дедлугухӀсливан гьалаксаур-  
ли сари учительница Вера Васильевна. Михъирличиб  
жагали балбикили леб кьалли якьутличилси гьалакал- 
тӀан. Илала дяхӀла асилдеш гьатГира мурхьли дагьар- 
дирахъули сари заманалис гьалар хӀяндиубти гъезлира. 
Илдигъунти хӀяндеш шагьарлизибти рурсбани дикули 
бирар, амма тӀабигӀятли гибти асилдеш сегъунтилра  

ранга(нач,ил цугдуцес хӀейрар...
У айхъули, лебилра дурхӀни цацали столла гьала 

гъамбирахъутири. Вера Васильевианира малхӀямти  
дугьбачил илди мубаракбирулри ва аттестат бедлугул-  
ри, ХӀейгибизеси, вайси ибси гьар секӀал хъумкартур- 
лири. Г1е, учительлизиб ихтиярра лебси ахӀен вайсили 
вирес, танбихӀ барес ибси никои сунела уркӀилизи ди- 
г1ян,бирес. Халасн-декӀар замана арбякьи ахӀенгу ил­
ди дурхӀнани учительти зигарбулхъахъухӀейчибад, ца- 
цахӀели илди дурсрачиб лехӀихъути ахӀенри, суайс 
ж аваб лугуси ахӀенри, хӀятта учительницала хӀулбази-  
рад нургъби гьардикӀахъутири. Гьанна гьар секӀай- 
мила хъумкартурли саби. ИшбархӀи учительтала, л е ­
билра школала ца гьатГи чедибдешла байрам бирули  
саби. ВецӀну урчӀемра урши-рурси ишбархГи гӀямру- 
ла бягӀуси гьуйчи дурабулхъули саби. Се хӀерлив ил- 
дачи, сегъуна бярара гьарилла кьисмат, секьяйда дехӀ-  
дирхьув илдани чула гӀямру? П ям рулизиб вегӀличи 
лайикьси ва хадкьлисра ватӀайсра хӀяжатси гьуни 
белшни — ил ургуба чедибяхънигъуна хӀебирар. Шко-

лалира дурхӀыас багьудлуми луга, гӀяхӀси, къайгъи- 
чевси, гьалмагъдешлизив ва дигайлизив марси, вегӀла 
улкала гьалав марси адам ветаахъес гӀеббугьа. Ам- 
ма гӀямру къиянтн секӀал сари, гьарилла сумела дякь  
лебси биалра, хан гьуни лебталалра ца бирар. Д ила  
пикри хӀясибли, гьанма Вера Васильевнара тяп илкьяй- 
да пикририкӀули рургар. Ил дебали гьалаксаурли са ­
ри: гӀямруличил бяхӀагахъес гьар секӀайзиб илди
бурей,барибара илини? Нунира бегӀгьалав гӀямрули- 
чил дяхӀ-дяхӀли къаршивикибси цаибеи б.архӀи гьан- 
биркахъулра. Школа таманбарибхӀели, нешли наб  
бехӀцӀари берцӀиб, мазала нуси кабихьиб, гьуйчир ба-  
галадирар или, дудеш ла кьапӀара сагӀятра дицили, 
арцра гиб. Дила дудеш дургъбас гьалав Двигатель-  
строй шагьарла мякьлав, урхьулизиб завод ,бирух1ели 
веб/к1ибсири, гьаннара тӀашли саби ил завод, жявхӀел-  
ла къалаличи мешуси. Шагьарлисра гьаниа Каспийск  
бикӀар. Гьаниа урхьулизибси ит къалализиб селра би- 
рули ахӀен, илав чилра узра узули ахӀен. ГӀяйиб са ­
би ил дугӀли калахъес, илаӀбкӀун сунезир ресторан ва 
кафе, къаякъунала станция лерси бамсри ихъуси зона  
акГахъес вири. Ил дила дудешли барибсири, ил биру- 
хӀели сайра алхунсири, ил багьандан бирар ил лай- 
кабакӀниличила багьасли децГигуси. ХӀера, нешлизирад  
арцра касира, хъуцӀрумачи хунжира чедушира. Нешли  
ну кӀапӀуцира, илала хӀулби шиикӀадиуб, гӀур иб:

— Гьунби гӀяхӀдираб хӀед, дила урши, адамтачи ду- 
равхъен, вайти адамтазивад дила балгнани сахъладива-  
раби хГу. ЯхӀ-ламуслис вачарличи камалзад, адам ве- 
таи, лагъ ветмайруд, гьунарагартас кумекбирен. Адам  
ветаи, дила урши, набчила хъуммартид.

Шила дублар хӀулбира ушкули тӀашси ил гьаннара  
мицӀирсиван чериули вирус. Гьамадти ахӀенри дургъ­
бас гӀергъити дусми, гьачамлис бахълис биркули ахӀен- 
ри белкъес кьацӀра, Ва хӀера, гьаниа лебилра дунъя-  
личив ца нуцун сайра ва дила гьалаб .биалли ганзухъ-  
ван белшунси удибяхӀ аркьуси гьуни саби. Нура вархь- 
ли М амед-Къалализи аркьулра: илаб саби мегьла гьу­
ни, илавад виасли ну дила дудеш алхунси Двигатель-  
стройлизи укьес дигусири. Школализир итхӀели нуша 
гӀяхӀти ибти секӀайчицун сарри бурсидарибти, гӀямру- 
личи бурсидарибти ахӀенри, адамтачи дирхахъесра  
бур'сидарра, ва ну вирхусири гьар чинабалра кушала  
советский адамти сабхӀели, децӀлизив адам цунни хӀел-  
та, илис кумекбиру или. ХӀукӀун сегъуна биалра се-

лалра авара агарси гьункья ахӀенри, баркьагар ахӀенри, 
советская школала выпускник, комсомолец сайри. Ит- 
хӀели гьариллис биркуси ахӀенри урга дараж ала школа 
таманбарес, дила багьудлумачира ну пахручевлири ва 
бирхаудиличил белгиагардешлизрӀ ухӀнаурхулри. Виш- 
тӀаси адамлара кьасанала ахир хӀебирр. Гьайгьй 
ил белгиагардешлизи аркьуси гьунили ну урухк1ахъул< 
ри, сахъли ганз кайцӀахъес чевкъахъулри, хӀятта адам-  
тани чинаб дигара наб кумекбирниличи чӀумали вир- 
хули виаслира. ИтхӀелира адамтачи дебали вирхули  
вираси, гьаннара вирхули вирус. Эгер гӀямрулизив ну 
имцӀали децӀлизи виркули виасли, илис сабабра тяп 
адамтачи имдӀали вирхни сабри.

БархӀехъ кьанни ваира ну станциялизи ва бусагӀят  
и;лди тянишли ахӀенти мер-мусали тамашавиахъубра.  
ХӀурранира камсилра паргъатденӀ лугули ахӀенри, или- 
чила школализйбра селра бури.бси ахӀенри, вокзалла  
заллизив скамейкабачив усес асухӀебдрниличилара сел­
ра балуси аги. Вабза  милиционер къунзикӀулри ва 
адамти бусахъес балтули ахӀенри. «Ишав усес асу- 
бируси ахӀен!» — бикьулри замана-заманаличиб ила- 
ла тӀамала. Гьала-гьала ну тамашавиубра, марлира, 
сен усес асухӀебирусив? ГӀур савли жявли багьурра  
илала мурад: гостиница хӀебиъни багьандан ахӀенрину  
илав усес асухӀебируси, гьанкӀикӀусила ваяхӀ дигӀес  
асубирни сабабли сабри. Тян илкьяйда бетаур цали- 
чилра. Савли ца гьести гӀямрула адамли милиционер- 
лизи баянбирулри, дила ваяхӀ дитӀи сари или. «УсхӀев- 
суси виадлири, селра бетихъуси ахӀенри»,— аргъахъиб  
милиционерли илизи. Иличилара школализи^б селра бу- 
рибси ахӀенри ва советский адамтала ургаб хъулкни  

лебниличира дебали тамашавиубра. ХӀуррачивадра хӀил- 
хӀи чедиикили, дураб бегӀгьалаб дуги беркӀира ва 
перронничи дуравхъунра. ХӀерикӀулра, дехла поезд тӀаш- 
ли чебаира, пассажирский поезд бакӀайч'И биалли ӀӀур- 
ра шел сагӀят лералри. Ил тянишли ахӀенси мерличи- 
вад къалабали гьарахъикьес ибси пикрили ну ил поезд- 
личи ацӀахъира. Кьяшмира жибжирдухъахъи, ганзухъ- 
личи кайира, хунжира кьукьубачи кадихьира. Паровоз  
бучӀеобяхӀиб ва ил замана цӀябли хъанцӀа пиджакли- 
чилси, кепкаличилси ургарти гӀямрула адам дила мякь- 
ла кайиб.

— ХӀебиалли, аркьули валанри?— хьарбаиб илини.
— Аркьулра,— ира нуни ва илис пишяхъира, ил- 

кӀун гӀяхӀси адамгъунари, хӀулбира шалатири, дяхӀра

гьаргтири. П оезд  батбихьи.б, нушара ардякьунра. Мякь- 
лав гьункья левниличи уркӀира разилири, цунни виъ- 
ниличиб ил л ев ни гӀяхӀсигу.

Чумал станция ахъибхӀели, гушиублирагу или гьан- 
бикиб. Мякьлав адам левхӀели, бергарагра гьаргбари- 
ли, иларад кьацӀ-нусира дурасили, вегӀцун укес лаиикьли 
хӀебирар. Сенрил гьатӀи, илра бутӀалаварес хӀейгиби- 
зур, сенахӀенну наб дила кьацӀ кӀел бархӀилис баахъес  
гӀягӀнилири. Камеи заманала ташмишъалара лайда- 
кГили, иличил кьацӀли укесли барра.

- -  ХӀед укес дигулрив?— хьарбаира нуни, дила хмякь- 
лавсилис укес хӀейгни балухӀеливан. «Укес дигив ибси
— хӀед беркеси агара» иб'сиван зайбикГулира бирар.

— ХӀела се леба чӀямбареси?— хьарбаиб дила унра- 
нира.

— КьацӀра нусира лер, адзи.
Нуни бергараг гьаргбарра. Сецад уркӀи гӀергъиба- 

шули хьалли, дила унрани ца бархГила пай беркун. 
Иличил гъайухъес, маслигӀятбарес иштяхӀдухъун.

— Нуни школа таманбарра. Аттестат леб.
— Марли викӀулрив?
— Двигательстройлизи аркьулра...
— Марли викӀулрив?
— Итаб хӀянчи ,баргес дигулра...
— Марли викӀулрив?
— ХӀела никрили, наб итаб хӀянчи бикесара?
— Се барес балада хӀуни?

' Д ила аттестат лебгу.
— Илгъуна хӀянчи итаб агара. Аттестатличил хъули  

вйаркайили уибси виадлири, ил гӀяхӀсири хӀед.
Сегъуна биалра санигӀятличира бурсивиэс вираси...

—  Марли викӀулрав?!
ХӀера, ил сабри нушала ургабси ихтилат. Илкьяйда 

нуша МахӀячкъалализи дайра поездли сунела дуцӀ 
хӀярхӀбариб ва, вокзаллизи ваъхӀеили, илав тГяхӀуӀХъес 
вализурра. Дила гьункьяни ну тӀашаира.

— БекӀ бячес дигулрив, ишав тӀяхӀулхъуси бирару?
Илди гъайлис гӀергъи ну иличи баркаллаличил х1е-

ризурра, набчила ишгъуна къайгъи дакӀубарили гГергъи, 
иш дебали гӀяхӀси адам ургар или пикрибарра. Вокзал-  
ли!3'ир кадацӀибхӀели, илини ну сунечил варх аруки- 
ра... Чина арукирал балулрав хӀушани? Вархьли мили- 
циялизи арукира.

— Гьалмагъ начальник, иш адам дехла поездличив 
вакӀиӀбси сай...— ва ит адам нушачивад гьарахъякиб.

Гьалматъ начальникли биалли набзирад докумен- 
туни тГалабдариб ва дехла поездличи айъни сабабли  
гьарил адам судлизи ведлугуси виъниличила буруси  
багыахъни чебаахъиб.

— ХӀези нуни бурасли, иш хӀукму гьачамлис уббя-  
хъибси ахӀен,— иб дежурный милици1)нерли, набзл до- 
кументуни чархӀедирули.

ХӀера, илкьяйда сайри ну гӀямруличил дяхӀ-дяхӀлн  
-къаршивикибси. Агь, хӀябилра вирхули, умутчевли лев- 
сири илди гӀямруличи. Гьар чинаралра гӀямру уркӀецӀн- 
ла дургар или гьанбиркусири. Г1е, дила юлдашуни, гӀям- 
ру— ил хасси ИӀКола саби, гьариллис сунела даре ка- 
бирхьули бирар. Адамтира илис кьисмат -бикӀули би- 
рар. Гьайгьай, гьанна замана илцадра кьяркьси ахӀен, 
итхӀели лебтасалра къия.нтири илди. П у р  учебникуни 
яра жузи хӀяоибли гӀямру делшес вируси хӀейрниличи 
вирхаурра.

— Ну сайра,— президиумла членти кабии.б.си стол- 
ла мякьла гъамирули сай жагати костюм чевси, цӀуба  
хӀеваличилси, бакулан устали дарибти лямцӀдикӀути  
дабриличилси урши.

Ил шилизив урибси палтарла устала урши, нущала 
школала бегӀлара гӀяхӀсигъуна ученик сайри. Шуибил  

' классличивад вехӀихьили, илини бяхӀла газета балкьа- 
рахъули вири, гӀяхӀил суратикӀесра бала. МалхӀямси, 
хала,хӀерхурси урши сай. Илгъуна уршиличила бикӀули  
бирар, итгъуна дилара левей виалри или.

— Школа таманбарниличил мубаракирулри, урши. 
Х1у гӀяхӀил учӀули виради, нушара мурталра хӀечи ра­
зили дирира. Челябкьлализивра х1у нушала шила пах- 
рули ветааби. ГӀяхӀил учӀни багьандан хӀу нушала шко­
лала грамоталичилра иш жузличилра шабагъатлави-  
рулри,— Вера Васильевнанира аттестат, грамота ва 
«Дерсу Узала» бикГуси ж уз илизи дедиб.

— Баркалла, Вера Васильевна, нушала лебилра учи- 
тельтас халаси баркалла. Эгер чис биалра децӀагахъи-  
ли виасли, чердерхирая... ХӀушани барибси гӀяхӀдеш  
хъумхӀертехӀе, вецӀкали чебихъехӀе.

— Челябкьлализиб се барес пикри леба?
— Политехническийлизи кавхъи, инженер ветаэс, 

строитель ветаэс дигулра. Жагати юртани, школаби,
кӀалгӀни дарес дигулра... нушала юртра эскибиубли саби..,

— Мурадличи вааби, урши,— Вера Васильевнани  
илала някъ бурцули сари.

«Нушала ши, нушала школа, нушала дурхӀни...»—

39



Илд(И дугьби Вера Васильевназирад мурталра дакьес 
вирар. Д ургъбала дусмазир сарри илди кӀел хъали- 
барг Уядуяла шилизир дакӀудиубти, илди иша Днепро-  
петровскслизибад бакӀибтири. Верара Михайлора ит- 
хӀели биштӀали лебалри. Верачил варх илала хал'а ду- 
деш леври, Михайлочил биалли — нешра хала нешра. 
Гьала-гьала дубурлантани илдачил дахъал гъай хӀедири, 
сахъЛ'И бири, итхӀели урус м^зра бахъли-декӀар далути  
ахӀенри, илдачил къаршихӀебиркес къайгънабиркьули  
бири. Уядуяла шилизиб илди бегӀгьалаб бакӀибти уру- 
суни сабри. ДурхӀиачила кьалли ил бурее хӀейри, сена- 
хӀену илди мурталра Верачилра Михайлочилра барх  
бири. Райокна цеитрлизивад каникултачи шилизи ча- 
рулхъухӀели иура илдачил гьалмагъикира. Бархьаначи  
бурасли кьалли, дургъбала дусмазибти дурхГни имцӀа- 
ли хӀялалти, малхӀямти, сахаватти, уржибти бири. Биш- 
тӀатицунра ахӀи, халатира балли цаличи ца имцӀали  
гъамли бири. Дура.бад бакӀибтала ва шантала ургабси  
декӀаркабикибдешлисра ахир бакӀиб, илдала ургабси 
миъра хӀебла дяхӀиван бацӀиб, чула ургар уржи(бти 
гъайра даргиб. Ташмишдешра деткахъиб. Дубурлан-  
тасра ИЛДИ адамти гӀяхӀбизур. Илдани дахъал къиян- 
дешуни чедаилри, ил багьандан урхӀла децӀ чучира че- 
касес чичи дигара музабулхъули бири. ДецӀ биалли ит- 
хӀели чидилличи дигара къячбилкулри. Мекъ чехӀебаиб-  
си юрт бирар, муръа чехӀебаибси — хӀебирар ибси бу- 
ралара тяп итди дусмазиб сабригу акӀубси.

Гьаина тухтур Михайлочи аркьухӀели, адамтани ца* 
лизи цали бурули бирар: «Дашира нушала Михайлочи, 
ил дебали гӀяхӀси адам сай, сай арали ват, хӀябилра  
халаси къайгъира бариб кьалли. Нушала мезра ункъли 
дала...».

— Карии, рузикар. Се изулив? Бах дебали далдлизи  
мариркуд, ишарад ара-сагли дурарулкадра...— гьуни- 
виур Михайло зягӀииси дубурлан хьуиул адамлис. Ца  
гьатӀи секӀайчи иикри бяхӀчиаира нуии. ГӀярасайлизиб  
хӀербирутачибра, нушала дубуртазиб бахъхӀи калунти 
урусуни декӀарли гъайбикӀули бирар, дурути гъайли- 
зиб, тӀаӀмразиб халаси барсдеш бирар. — Ара-си адам  
цализивра иггьейгур, дагьилизивра виръгьеръуб, са- 
буркабара. Цакси иза дарманра цакти дирути дирар...

Илдани МахӀячкъалализир вузани тамандариб. Ит- 
хӀелй илди чула шилизи чарбухъниличи бирхути ахӀен- 
ри ш-антира, шагьарлизиб кавлан или пикрибикӀутири. 
Агь, хӀябилра разибиуб шанти илди шилизи чарбухъун-

хӀели. Гьала-гьала Вера чаррухъун. Гьаннара гьанбир' 
кули бирар сен нушала батьадуртани иличи заманали-  
чнб пикри бяхӀчихӀеибара или. ГӀур М ихайлора вакГиб. 
Д убурла шилизиб илдас гьарли-марси дубурлан мекъра 
барибсири.

— ТӀагьирова Асият!— тӀамадирули сар-и Вера Ва- 
сильевнани ва ишдус школа таманбарибти вецӀну кӀи^ 
ралра рурсилизирад ца гьала дурарулхъули сари.

Пахручерси, сунечи сари чекаризурси, уркӀиличиб 
вайдеш гьанкахӀебурцуси, масхарачи рурси. Илала дяхӀ- 
лизиб урузриънила сегъуналра лишан агара. Михъир' 
личиб комсомолла значокличилси якьутла рангла хӀе-  
вали илала кегӀебси къалип хаслира багьарбулхъахъу^  
ли саби. ЦархӀилтачир ил къуймурси сари викӀесра 
хӀейрар, амма тӀабитӀятлира илис селра ахӀерабари-  
ли ахӀен. Илала къалипла бегӀлара жагати лишаита- 
зирад жагьдеш имцӀали декӀардулхъули сари. Уму- 
деш ва арадеш — дяхӀ-някъличи хӀеръибхӀелира буса- 
гӀят чедаэсли сари. Курегаван рикьурси рурси сари  
бикӀули. бирар илгъуиачила нушачиб. ХӀунтӀенкав- 
хьунти ляжуби, пушдизурти циила дабзти кӀунтӀуби, 
зумати нудби... ХӀуша лехӀдизираягу набчи, хӀурмат- 
ла юлдашуни, се сарив нуни дурути, шел дурхӀяла ду-  
деш сайрагу ну. Цулбачи хӀеръаягу, цулбачи, агь, хӀя- 
билра ургубализир цӀуб мукьриван далдикили лер илди 
илала дяхӀличир. Тяп някъван дуршути илала чурми,. 
цӀудара гъез... Селичила дигара дубхӀехъес вирар, ам­
ма илала чурмани чидилла дигара уркӀи гьалаксара- 
хъу... Гьанна 'бахъалгъунтани чурмира дихули ахӀен, ил- 
ди модализирад духъни сабаӀбли ахӀенну, илди агни са- 
бабли сари хӀедихутира. Асиятла чурми биалли тяп 
анцӀилла ял-кьамаличи мешули сари.

Асият, Асият... Ца хӀердизирая: иличира секьяйда 
хӀербйкЬулил президиумлизи кабиибти. Кужакли биал­
ли шутӀри кьяриули \:ай, гӀур илис цархӀил баресира  
кали ахӀенгу. Асиятлира балули сари сунечи цархӀил-  
ти гӀяшикьти хӀулбачил секьяйда хӀербикӀулил, балу­
ли сари сунела кьиматра. ХӀера, ил тяп сиӀхӀрула ха- 
барлизирси истакван пишряхъиб, илала уркӀира берхӀи- 
ван ухули бургар или гьа'йбикесли саби; разили, гьалак- 
саурли тимхъбикӀули саби илала уркӀира.

— Аллагьла берхӀиличирагу, гьалаб хӀугъунти биру- 
тй ахӀенри, исбагьи,— шивкӀивикӀули сай шила Совет- 
ла председатель ва, урузиубли, цархӀил шайчи хӀерил- 
зули сай: лайикьли хӀебираргу хӀурматла дубурлан ца-

багьали исбагьила кегӀебси куц-кабизличи чеакили хӀе- 
ри'к1ес. Гьар секӀайс сунела замана бируси саби. Дила  
хала нешли биалли тӀамадири: «Жагадешличи велкъай- 
чи хӀерикӀахъес дедибтигу адамлис хӀулби...».

Гьанна гьандиркули сари илала дудеш колхозла бу- 
кӀун ГӀяли-Булатли гумайлизир дурибти гъай:

— Се дикӀулрав гъари хӀуша, дила узи-урши, нупи 
дила рурси ручӀахъес шагьарлизи рархьес?! Юх. Ил 
абзур бурхӀназир шилизир деклизи риркьули гьалаб  
саби... Шагьарла хасиятуни далас нуни.

— Се хасиятуни сарив хӀуни дурути, ихаб адамти  
цархӀилван хӀербирули бургар или гьаибиркулив? —  
ИтхӀели иличи гӀяйиб барибсири илав къаршивикибси 
ГъалбецГли.— ХӀера, ишала рурси даг чериахъули ,лер- 
ри...— ГъалбецӀ Азайла Галличи шуряхъиб.— Студен- 
тунала ургар телевизорлизир чераахъиб, студентунази-  
б а д  стройотряд барили, чина сабрил, северлизи бурхьул- 
ри, Архангельсклизи биишигу викӀулра. Ца жагьил^ли 
клала хъуцӀарличи някъра балли кабихьили чеира..

— Къумба угьулри...— вяв-ч1ярухъун вачавяхъибси  
Азайла Гал.— ЦӀахли саби наб, адамти, цӀахли саби...

—  Сен ну къумба угьусирав, ягь?
— ХӀези тилади саби, гӀур мабуридра иличила, цар- 

хГил буреси камбиублив хӀед? Нунира чераира...— А зай ­
ла  Гал сенрил гъунчГизур, — чераира, аргъирив? Ам- 
ма дехӀкахъилра. ЦархӀилтани чехӀериу или гьанбикиб- 
сири, дигуси ахӀенри дила рурсиличи пикри бяхӀчиаи-  
ли.

—- Сен гьатӀи хӀу вачавирхъусирив? ХӀуни иличи 
пахру барес чебиркур. Илгъуна рурсиличи пахру би­
руси бирар...— викӀар ГъалбецӀ.

— ХӀед кьалли се биэса, хӀелакӀун р ур сби ,агара ,— 
пашманси тГамаличил и б П я л и -Б у л а т л и .— Шатьарли- 
зиб автобусуназиб, троллейбусуназиб уршбира рурсбира  
барх гарчли бицӀили бирар, урузалра хӀекӀули.,. Ца  
анцӀбукатичила хӀушазира бурисра, гьайгьаи, дигал- 
ли... Гьачамра ну автобуслизив аркьулри, ил гарчли би- 
цГилри. Д ебали  буцӀарлири, нунира пиджак цякъбази  
буццра, д а  хӀевацун сабри набчиб лебси... гХур къакъ 
кӀещ мерличиб буцӀарбикӀахъулигу или гьанбикиб, гуж- 
гужли гӀелавяхГ ласяхъирагу, илар набчи цӀапӀкаки  
жагьси рурси лерри... Илаша михъирти дила къ.акъличи 
цГапкаки диъниличила нуни балули виасли, сличила ит 
рурсйни-декӀар балхӀебалусив?..

• — Гьу, секьяйдарив? Бахъ иштяхӀдухъеслИ: бурги-

гу, ахӀенрив?— дукаряхГи'б Кужак.— Сепайда гьатӀи, 
хӀела мерличив ну виаслир» илав къаршиикибси. Ди-  
галли хӀуни мабзи хьарбай ну сен илкьяйда викӀусирал..,

— Дила мерличив виадлири, се бирадив?
— Се бирув? Тяп алжанала къапуличи викайчи ил 

автобусли ну вархьаначи ваахъес балгна учӀаси, гьи- 
гьи-гьи! Дигалли сен илкьяйда викӀусиралра хьарбаа...  
— дукаркӀули сай Кужак.

— Агь, бунагькар, х Ӏе д  а л ж а н а л и зи б  ахӀенну, ж а -  
гьаннабшизибра мер хӀебургарӀгу...

— Селра хӀебирар, хӀуни валули хӀергуд дила ал- 
лагь, илини ну я цунни, я децӀлизӀИВ валтхӀелтара, хӀед  
кьалли сиратла гуми хӀядурбарили бургар.

— ХӀябра пайдаагарти гъайлизи ахъили лерра кьал­
ли хӀуша...— пурхурухъун Азайша Гал ва будкала шай- 
чивяхӀ ватихьиб.

— ХӀушани дила никри бардьли аргъая,— викӀусири 
итхӀели Асиятла дудеш .— Ну сагати гӀядатуначи къар- 
шили ахӀенра, амма дазу  булэсра асухӀебираргу... Юх, 
юх, хӀушала рурсби чина дигара бархьая, дила рурси 
кьалл^и чиналра архӀякьян, хъули риаркариили кавлан/.- 
Ишди нушала телевизорти дигара касая. Се сарив илар  
чедиахъути? Гьанна чум дус дила хьунуйчил хӀерирул- 
рав, ил гьачамалра чӀянкӀли чераибси ахӀен, илар би- 
алли.... гьар фильмлизиб байбикӀутачила селра викӀули 
лхӀенра. Дургъби демжурси заманара балли байбикӀу-  
ти чебиахъули бирар кьалли...

— ВархьЛи викӀулри, тяп шямван дархьти сари х1е- 
ла гъай, хӀурматла П яли-Б улат,— викӀар Кужак, ил 
лъуцӀарличил къужирули.— Марлира, гьала-гьала ну- 
шала хьунранира рурсбанира, цӀахбилзули, хӀулби ди- 
гӀяндирули бири, итил хъули арбашутири, «цӀахдеш  
ахӀену, цӀахдеш...» бикӀули, бучӀули бири. Гьанна биал- 
ли телевизорличибад тяйдибиахъес вирули ахӀен. У|)- 
кӀи-уркӀилаб илди секьяйда пикрибикӀулил чили балав?  
ГӀе, гӀе, нура вархьли викӀулра, сен вархьли викӀусИ" 
рал багьес дигалли, набзи хьарбаа. Хьарбаа, хьарбаа...

— Гьари илди хӀела «хьарбааби» дархьдати, гъайи- 
кӀадли адамсун гъайикӀен,— гӀясивиуб ГӀяли-Булатра’.

ХӀу набчи гӀясимайкӀудра, нуни хӀела селра би- 
гӀунси лебси ахӀчСн, хӀела тухумлизивад я адам кав- 
шибси ахӀен. Нерваюи сахъладидара, Михайлони хӀе-' 
зи селра хӀеибӀСив нервабачила?.. Амма телевизорла гьа- 
ла кабиибхӀели, илди нӀахти суратуначи хӀер^икӀухГе- 
ли, нушала хьунри селичила пикрибикӀули бирарал ба-

гьес дигули виадли, набзи хьарбаа, урузмакӀудра,— ду- 
гьавизур Кужак итил шайчи кайибсн унрачи.

— Бура, бура, муцӀур-хӀяна, бура, сабур кабурхули-
ну.

— - «ХӀера гьари сегъунти гӀямру лерти дуилил, ну- 
шани биалли илди муэрлизирра далли чехӀедаира...»— 
тяп илкьяйда пикрибикӀули бирар илди. ПикрибикӀули-  
цун кавлули ахӀенну, нушачирра тяп илдигъунти гӀяда- 
туни жяв-жявли кадизалри или булгули саби.

— Се дикӀадаллира, хӀурматла шанти, нушаб дигал- 
лира-хӀейгаллира, лерилра илди секӀал нушала шили- 
зира диур, нушала гӀямруличира къячдилкан, хъуммар-  
тидая дила гъай,— иб палтарла устали.— ГӀяхӀтира, 
гӀяхӀтачил дарх вайтира нушачира ляркьян. Илдачи  
къаршили нушани селра баресра хӀедирехӀе, ахъри ага­
ра....

— Дашираягу, илди мез далтехӀе... Бухъна адамтас  
дӀахлигу цабагьали хьунул адамтачила гъайдикӀес...

— ГӀур селичила гъайдикӀутирав гьатӀи? Юх, ну хӀе- 
чи кьабуллӀИ сай или гьанмабиркахъид,— вехӀизур К у­
ж ак.— Тяп илдачила имцӀали гъай дирес чебиркур. Ал- 
лагьла берхӀиличира, нушала хьунри-рурсби дигалли  
хӀурматшичи, дигалли пахруличи лайикьти саби, илди- 
кӀун нушани някъбачиб бихес гӀягӀнитири...

— БекӀличи кьалли саби-сабил кабиръур.
—  ХӀя-хӀя-хӀя! Бархьси бурри кьалл-и, гьанна буци- 

ри хӀуни къанда къянала къуйрухъ...
Гъай цархӀил шайчи ардухесила мерличир, хьунул 

адамтачила гьатӀира зумали лякьиртази ахъиб. Ил 
цӀаличи набт чертӀусира Кужак сайри; илис дигахъу  
илди мез.

—  Д ила пикри хӀясибли, итдицад хӀи кертӀили сар- 
хиӀбсӀИ бутӀацугдеш гьаниа мурул адамтала шайчиб бу- 
т1ацугагардешл'ичи шурбулхъули саби. Ну вархьли ви- 
кӀули ахӀенрав?— хьарбиули сай ГъалбецГли, лебтачи  
хӀерилзули.

— ХӀура вархьли викӀулри, ГъалбецӀ, мурул адам- 
таниван ахӀи, хьунул тайпали имцӀали ихтиюрти каси- 
ли диэс викӀулра, гӀергъиси замана кьалли илди мурул 
адамтиван бегӀбирули хаби: дигалли духъянти шалбур- 
ти ди;хули саби, дигалли кьапӀни, дигалли чакма... Эй, 
адамти, се кавлулив нушаб бареси-декӀар?

— Нуш аб цадехӀ чутхъни дихес саби калунси, хӀя- 
хӀя-хӀя! "

—  Даимлис ишкьяйда калес асухӀебирар, хъуммар-

тидая дила гъай... Илдани нушала лерилра ихтиюрти 
кери€ул(игу!

— Хьунул — къумуз ахӀен, аги бяхъили, гӀябуйчи рар- 
шес вируси ахӀен. Хьунуй бираргу мура багьа лябкья- 
хъуси, хӀушани хӀебалусив илгъуна бурала?

— Муруйс хьунул чедунъяличир алжана сари эс ди- 
гулрив? Хъуммартид, хьунул вайси риалли, мурул жяв- 
ли хӀянирни...

— Марлира, ца-вец1ал дусли се юетаэсара? Нушани  
хьунри лерилра зулмуртазибад азадбатурра, лерилра 
ихтиюртира дедира, нуша диахӀелли илдала арилизи 
дикилра. Г1ур нуша чили азаддирутирав илдала кьял- 
шубазирад?

— Вари, урухмакӀудая, хӀурматла шанти, эгер нуша­
ни илдас азаддешра ихтиюртира дедили диа'х1елли, хьу­
нул адамтала ургабадра дакӀубулхъан гӀяхӀгъубзни — 
нуша азаддарести.

— Х1я-х1я-х1я! Илра бархьси саби! СенахӀенну гьан- 
на селра барес мурул адамтазиб ихтияр агара...

— Х ъ у м м а р т и д а я /гӀяхӀси хьунул багьала дурхъаси  
рирар...

— ГапикӀен, ганикӀен...
— ХӀу цӀумикӀен...
— Илдани нушачи уркӀецӀи барахъес сайра иши ви- 

кӀуси...— дукаркӀулри гумайла кабиибти хӀурматла ду- 
бурланти, амма илдала дукелцӀилизиб кьудкьуси бархь-  
дешра лебри.

...Асият ГӀяли-Булатла бегӀлара дигахъуси рурси сар- 
ри, ил верхӀел узила рузи сарри, ил багьанданри ил ил- 
цадра хъархӀерагарли вяшрикӀуси. Ногъайла авлахъ- 
личив, хъарахълизив сайхӀели ГӀяли-Булатли рурси акӀ- 
нилич'ила багьурхӀели, ил гӀяхӀхабар х'ибсилис илини 
сунела цӀуб арцла ханжал бедибсири ва ибсири: «Къу- 
чакъ дила хьунул, дила Хадижат, нуни балусири или­
ни рурси риркьни, верхӀел узила сеннира рузира риэс 
гӀягӀнисири, тяп хабарлизиб буруливал». Ва илхӀелил  
ил машиналичи айиб, Грозныйлизи вакӀиб ва халати  
духъутӀти хӀябал чемодан нешлисра рурсилисра сав- 
гъатунани дицӀили, шилизи вакӀиб или хабар бурули  
бирар. ИтӀхӀели ил дурала улкализив вахъхӀи узули ка­
ли гӀергъи хъули чарухъунси ца дубурланничи мешуир-  
кулри бикӀули бирар. Илини тухум-агьлулис хибти сав- 
гъатуначилара абзур баз гӀинизла мякьлар хьунрала  
Ба рурсбала хабурти кадерхурти ахӀенри. ГӀе, букӀунала

илдигъунти имкантира лер, букӀун — ил учитель ахӀен,  
илди гьатӀира эркинни хӀербирули саби. Амма илала  
хӀянчи гьамадси бургар или гьанмабиркахъидая. Гьа- 
мадси а:х1ен, букӀуни бахъбаалли маза тӀутӀудирар би- 
кӀули хьалл'И адамти. Бархьаначи бурасли, илди се- 
гъуна дигара халаси къиян-хӀекьличира лайикьти саби, 
нушала Супелтар Ражбадиннира илдас халати ихтиюр- 
ти дедили сай: колхозла дурзамтачил дарх чула м аза ­
ла мае хӀердирахъесра далтули сай...

ХӀера, илгъуна дудешла рурси сари Асият. Ишбар-  
х1и вечерличив П яли-Б улат  агара, ил сунела дурзам-  

личил варх дубуртачив сай. Илгъуна вечерличилара или- 
зи чилилра бурили хӀебургар, багьурси виалри, вакӀхӀе- 
кӀили сеннира хӀевъи.

Асият — ил дила рузи Хадижатла рурси сари. Риш- 
тӀахӀейчирад ил гӀяхӀил раласра: хъархӀерагарси, пах- 
ручерси, уршбачилра къалмакъарли риркьуси. Уршба- 
ыиван ахӀи, илини шила адамти имцӀали зигарбулхъа-  
хъули бири, чумра адам бегӀтазира балли гӀярзбухъун-  
тири. Ва хӀера, дагла хъяша рурси гьаина ишгъуна ис- 
багьи ретаурли сари. «ХӀела уркӀила мурад бааб, та-  

лиӀхӀличи рааби!»— ахъли тӀамадарес дигулра илизи. Ам- 
хӀурматла дубурланни сунела уркӀила хӀялличила ил- 
кьяйда ахъли буруси хӀебирар.

— Асиятли се бурее вара нушази?— хьарбаиб В е­
ра Васильевнани. Асиятли цархӀилтаничир сари имцӀа- 
ли зигаррулхъахъниличи хӀерхӀеили, илис ил дебали ди- 
гахъи, иличирад ил л^явлил черрерхурли сари. Ил неш- 
ван Асиятличи гъамриуб, илала бекӀ хӀяршбарйб. —  
Гьу, гӀур се барес пикри леба, дила рурси?

— Ну, ахӀерси Вера Васильевна, каникултала зам а-  
на мурталра нешлис кумекбарес фермализи рашули ри- 
раси. Нешла санигӀят набра гӀяхӀбизурли саби, набра  
дигахъис кьулира къачнира. Къачни им.дӀали дигахъис, 
бахъ дебали хумарти дирар кьалли илдала хӀулбира,  
нушала лявличӀИ илди карцГтиван дилзан...

Барх бучӀути дурхӀни тамаша|биубли цаличи ца хӀер- 
бизур: «Сели диркьутив ишар кьули, къачни? Селис 
хӀяжаттив къачнала хӀулбачила пикририкӀес? Се бурее 
дигулив илис?..». Учительскаялизиб лахӀдеш чебихьун, 
хӀятта дуцӀрумла цӀуэрили улкьайла гьалабси галгала  
кӀари секьяйда вяшардикӀахъулрил бикьулри.

— КъантӀли бурасли...—  чӀянкӀли гьанна сарри А си­
ят циила урузриубси, илини м.ихъирличиб жи|бжирбу-  
хъунси бабза  чури някъбази буци)б.— Гьайгьай, чебяхӀ-

СИ дараж ала багьуди касили, лайикьси хӀянчира бика- 
хъес вайси ахӀен...

— КъантӀли бурасли, хӀу шила хозяйствола институт^ 
лизи карерхес дигули раланри?— сабурбарес хӀейуб  
школала парторгли — Асиятла адавзини. Илала тӀама- 
ра паргъатагарли зайбуӀХъун.— Ил дебали гӀяхӀси саби, 
бархьси бирулри, Асият. Ветеринар ретаънира вайси 
ахӀен.

— Юх, наб иличила ахӀенри бурее дигуси, адавзи  
Ильяс. Наб ишар калес, фермализир рузес дигулра. Или­
чила гьанна ахӀенра пикрирухъунси, жявлил иличила 
пикририкӀули калунсири, ишар мицӀирагличир рузес ди ­
гулра, диъла-ниъла комилексра жявли хъараахъурли  
дигулра... СенахӀенну колхозла яра совхозла хӀянчи 
ункъли детур)хуйх1иб адамтира имцӀали эркинни хӀер- 
бирули саби... ил секӀал саби адамтазибад дигахъуси-  
гу.

— Рархьли рикӀулри, рурси, рар.хьли рикӀулри! — 
разили тӀамадариб Суиелтар Ражбадинни. — Гьар се- 
кӀал тяп нушазирад сари дигахъути. Жагьилтани шими 
дархьдалталли, шантала гӀямрула дараж а сегъуна би- 
рарал, сари гӀямру сегъунти дирарал пикрибирес гӀяг^- 
нибиркур... ХГуни биалли ил секӀал ункъли балулри, 
хӀялалдиабгу х1ед...

— Нушала шила адамтира жагали хӀербирули чебиэс 
дигулра... БелчӀудиличила рикГасли, ил чиналра архӀя- 
кьян. ХӀу набчи кьабулли ахӀенрив, ахӀерси Вера Ва­
сильевна?— Асият сунела учительницачи гъамриуб за  
клала хӀулбази хӀерризур.

— Кьабуллира, кьабуллира, дила рурси, хӀела пик- 
рили кура пикрирухъахъунра, — учительницани Асият 
кӀапӀруциб.

— Дудеш ли къадагъабирули ургар ручӀахъес! — 
тӀамадариб чилирил.

— иДудеш селра викӀули ахӀен, дилара хъуцӀрумачиб  
бекӀ лебсигу. Наб дудеш дебали дигаӀхъис, илала хӀур- 
матра бирис...

— Эгер анцӀбукь дудешлизиб биалли, нуии иличил 
ихтилатбирисра. ХӀед сеннира ручӀес гӀягӀнибиркур,
— сунела пикри буриб школала директорлира.— Ча- 
раагарли ручӀес чебиркур!

— Сен чараагарли ручӀес гӀягӀнисив?— нудби кьябш- 
дуциб Суиелтар Ражбадинни.— Илис колхозлизир ру­
зес  дигули сари, аби'Киб къуллукъ.

— Асият ручӀес аркьянӀ— тӀама * ахъбариб дирек- 
торли.

Тамашариубси, хӀякризурси Асият риалли, сари гӀер- 
руцахъес дигули, учительницачи хӀеррикӀулри.

— Дила пикри хӀясибли, хӀурматла учительти, ну- 
шала Асиятли бархьси бирули сари,— иб Вера Василь-  
евнани, тӀагӀямагарси лехӀдеш булъули.— Набра гьан- 
биркусири, бегӀлара гӀяхГил бучӀутазирадли сарси Аси­
ят ручӀес шагьарлизи аркьян или, амма ишала уркӀила 
кьас декӀарси уббухъун, ишини баркьси гьуни чебби- 
кӀили сари. ХӀед бузерилизиб гӀяхӀ сагӀят бираб, Аси­
ят!

— Баркалла, Вера Васильевна. Дила пикри артъ- 
хӀергъишигу или дебали урухкӀусири. Халаси баркал­
ла...

— ХӀерая хӀуиӀаб къачала хӀулби.
— Мурт кьасбарибсив илини доярка ретаэс?
— ЦархӀил бареси агарсирив илис?
— Лебилра хӀякимти бетаалли, хӀянчи чили диру- 

тив?
— Къумба ругьули сари ил, цалра бархГи шилизир 

кдхӀевлан, жагӀялал ручӀес аркьян!
Председатель харчизур, къайбикалъес някъби ахъ- 

дуциб:
— Ягъари, се тӀама-гьама сартив хӀушала? Юлдашу-  

ни, илкьяйда асухӀебираргу, халатала хӀурмат бирес  
чебиркур. Нушала колхозлизирра кьуватчерти някъби 
хӀяжатли диъни рурсили ункъли аргъили сари, илди- 
гъунти жагьти захӀматчиби нушаб бахъал хӀяжатли  
саби. Марлира, лебилра бучӀес шагьуртази арбукьял- 
ли, колхозлизирти хӀянчи чили дирутив? Ишаб школь- 
никуницунра ахӀи, илдала бегГтира леб, колхозникуни  
саби илдира. Ил багьандан бурее дигулра. АхӀерти  
гьалмагъуни, аргъая, нушани бучибси давла камеи ахӀен, 
хӀязлис ахӀенгу нушала кол;хоз миллионер бетаурси... 
Лерилра секӀал комплекс барес харж дарес чевкъар...

— Нуни чӀумали кьасбарилра, ну чиналра аркьули 
ахӀенра,— рикӀар Асият, пахруличил бекӀра ахъбуци- - 
ли.— Д ила гъайлис къянарирар или гьанмабиркахъи- 
дая!— илала тӀама чӀумали ва бирхаудиличил зайбу-  
хъун.

— Мубаракрирулри, рурси, баркалла биабгу хӀед!—  
Супелтар Ражбадинни руроила някъ цӀацӀабариб. —  
ГӀурра чили <биалра шилизив калес кьасбаралли, ну д е ­
бали разили вирус. Д узра дузули, дучӀесра хӀуш аб

имдан лугас, чидил дигара институт таманбарахъес хӀу- 
шаб сегъуна дигара кумекра бирис... Нушаб сагати ма- 
шинаби лугниличилара хъуммартидая...

Лсиятли сунела аттестат касиб ва цацабехӀтала ра- 
зити, цабехӀтала кьабулли ахӀенти тӀамрала удир кари- 
иб. Дургъбас гьалаб кьяйдали, илдала нешанани ша- 
гьарлизи ручӀес рукьес дигулра рикӀуси рурсиличи да-  
хъал гӀяйибти чедуршутири, илди цӀахбирутири. Д у -  
дешунани илди хъулрази дебака'бирутири, узбани ил- 
дачи къараул бирусири ва лебилра барх илди шери бе- 
дес хӀядурбикӀутири. Ил хӀябцӀали ибти дусмазио ну' 
шала поэтуиала ва иисательтала ж алтала бекӀсигъуна  
тема бирусири. Амма секьяйда дарсдирулил адамтала  
кьасанира пикрумира? ТамашаӀхӀейэс вирару гьатӀи ил- 
гъуиа барсдешличи? Революциялис гьалаб Петербург-  
лизиб Дагъиста машгьурси революционер СягӀид Га- 
биевли дурайуси «Заря Дагестана» бикӀуси газетали-  
аира балли белкӀунсири, эгер итхӀелла агиличибси Д а ­
гъиста шуртӀразиб белкӀ-белчӀ хӀебалнилис ахир каби- 
хьес кьасбаралри, дубуртар улкала лебилра адамти ба- 
гьудлумачи бегГбиахъес кьасбаралри камхӀисабдан хӀя- 
бал азирлим верхӀдаршлим гехӀцӀали дус хӀяжатдир-  
ки или. Пикридухъеная илди лугӀурбачила. ИшхӀелла  
хӀякьикьатличилара хъуммартидая.

Дунъя берхӀили шалабирули бирар, адам биалли^— 
багьудлумани.

КӀИИБИЛ БЕКӀ 

1

Иш*барх1и Суиелтар Раж бадин разиси хӀяйчив сай- 
ри. Разили хӀейэс вирару дат бахъалгъунти выпускни- 
куни колхозлизиб бузес калес кьабулбикили биалли. Ва  
ил секӀал сунела гьунарлизи халбирусири. Гьайгьай, 
гьачамлис белгили ахӀен бегӀтани чула дурхӀни колхоз- 
лизиб балтал. Пяли-Булатли кьалли сунела рурси ру- 
чӀахъес шагьарлизи хӀеруркьниличи Суиелтар Р а ж б З '  
дин чӀумали вирхулри. Савли ну ургубализи дурав* 
хъун.ра ва илав председательличил къаршиикира.

— Д ебали гӀяхӀси барилри вакӀили, хӀечи хӀерси- 
ри,— иб илини набзи.— ХӀед гӀелавад чи биалра вар- 
хьес дигусири. Ваши аркьехӀе...

Нура иличил варӀх комплекс барес декӀарбарибсч дир-

кьаличи — диркьси майданничи арякьунра. Аргъ деба-  
ли гӀяхӀсири, дирихьра къадалаб бусулри. Кам->хъяшти 
цӀуба гъагултира хьарзаклизир куртӀдяхӀилри. Даг-ар-  
хӀелира илгъуна аргъри. Гьачам гӀяхӀси аргъ бакӀал- 
ли, кӀел жумягГцадхӀи илкьяйда кавлули бирар. Дуге-  
ли заб диру, хӀерели берхӀи башар, иличи ургӀеблира  
бир-ар, илдала чеди къадалабад дирихьра хъуобитӀал- 
ли ва тӀярхъи-тӀярхъира гьадаралли, уркӀи кьакьаби- 
кӀур.

Уядуя бикӀуси гӀяжаибси уличилси дила ши СирхӀя-  
лара Муиралара сиртанала ургаб саби мерлабиубси. 
Шила буркьа бутӀа шурмазиб чатӀала пукьаван белшун- 
си саби, сагаси бутӀа биалли шурмала сиртла >диб 
тӀинтӀбиубли саби. Бурули бирар, гьалаб нушала ши 
бегӀлара мискинси бири, чула яшав барес багьандан  
адамти илабадли Къизларла тӀутӀила унхъразиб яра 
Бакула набтла мягӀдунтачиб бузес арбашутири или. 

П у р р а  бурули бирар, вахъхӀи ташав къяйцӀикӀули 
кали гӀергъи чарулхъуси Хайбалани «галгаличибси т1у- 
тӀила бухъван шурмазиб жибжирбухъири ва ну хӀечи 
витӀикӀулри, лягӀнатбакӀла дила ши; гӀядабли саби  
хӀела хъалчла удив хӀериэс, дайхъу гушли, къарцинни 
гӀямру дуркӀес, амма хӀу агарлира гӀямал агара...» иб- 
сири или. Нушала замана бахъалгъуити адамтани ши­
ла буркьа ибси бутӀа бархьбалтули саби, сенахӀенну  
илав вяшухъес имкан агара, цадехӀ къаркъубира кьа- 
кьадешра сари. Илдани диркьси мерличир сагати юр- 
тани дирули сари: гьарзати, шалати, Дербентла дир-
сибти къаркъубазирадти, цагъуна проектличилти. Гьа­
лаб даршал вестла гьарахъли Дербентлизирад къар- 
къуби дихес ва илдазирад юртани дирес вирниличила 
гьаналра биркусн ахӀенри, гьанна биалли ил гӀядатла- 
си баркьуди саби. Ил шайчиб нушала председательли  
бехӀбихьибси стройкалира шила адамтас халаси кумек 
бирули саби, сенахӀенну шурмазирад адитӀунти къар- 
къаличил ца лац белшес багьандан хӀебра, дуцӀрумра,  

гӀебшнира хӀяжатӀдиркули дирар, Дербентла къар'къа- 
лизирад биалли базла духӀнар кӀидерхӀла ахъси юртла 
луцри делшес вирули сай. Мар саби, илди дурхъали  
кадилзули кьадин.

Н у бурсивиубсира илди дубуртачи ва къадурбачи, 
илди чяхӀ-чяхӀиюачи ва хӀуркӀбачи, вацӀали кадуциб- 
ти бахӀяначи. Ишар, вацӀализир, сегъунти дигара цӀе- 
дешла галгубира духъули дирар: ж унабла, хъярбала,
гӀинцбала, хивала... Ну кьалли н^пиала мерами илцадра

жагати сари викӀес хӀейрус, амма дурабад  башути  
г1я:х1лас,— илди биалли бахъал башулира бирар, —- 
ишартн мер-муса дебали жагадидзан, хӀяйранбиубли, 
тӀабигГятла сурат дугьбачил сипатбарес хӀебирули би­
рар. Шагьарлизиб хӀербирути дила узбукьранира чула 
гӀяхӀли нушачи, бархьли бурасли кьалли, набчи им- 
цӀали бурхьули бирар, «Салам! Ишди нушала гӀяхӀлас  
дубурти чедаэс дигулину, ишдачила лайикьси къай- 
гъи да^кӀубара. Саламтачил МахӀяммад, Расул, ГӀяхӀ- 
мад» ибти кагъуртира дедили. Агь, хӀябра ламусагар-  
тира леб кьалли дила узбукьри, илдаыи балхӀебалусив  
гӀяхӀлас дубуртира къадурбира чедаа,хъни хӀебаибси  
биъни, илдас деркес-держестира хьурабиэс мерра гӀягӀ- 
нити диъии. Гьачамра илдани вецӀну цара адам бар- 
хьиб. М азаалра белгьес гӀягӀнисигу, ахӀену? Саби. Шаш- 
ликӀуни дарес гӀягӀиилигу? Саби. Илгъуиа маза тӀалаб-  
барес хӀяжатлив? ХӀяжатли саби. ШашликӀличил чя- 
гъиралра гӀягӀиилигу? ГӀягӀиили сари. Лерилра илди 
секӀайс замаиара хӀяжатсигу? ГӀе... Ва илди, нуии 
жихӀебарибти, шагьарлизибти узбукьрани чебигьунти, 
гӀяхӀли наб дурхъали, кабилзнира гӀячиӀхъсигу. Ила- 
ла дурабадра, дила юлдашуии, газетабазибра лукӀу- 
ли бираргу, эгер гӀяхӀли разибиахъес селра агара би­
алли, гӀяӀхӀялдеш дигуси дубурлаини сунела хъулиб леб- 
сигъуна ваяхӀра бирцу, амма гӀяхӀялдешлис усалдеш  
хӀедиру ИЛИ. Гьайгьай, къиянни саби, амма къиянин 
биаллира нуни гӀяхӀли кьабулбирис, илдала гьалав хӀун- 
тӀеихӀейэс къайгъибирис. ГӀяхӀлала хӀурмат бирадли, 
вегӀлара хӀурмат имцӀабирар. ГӀяхӀлачи разиси хъа 
вегӀли гӀяхӀлала хялисра хурег лугули вирар. ГӀяхӀ- 
лаии чучил барх эркиидешра бихули бирар... Ишгъуна  
хъалибарг лебси нуни лебилра гӀяхӀлас къуллукъбарес-  
ра хӀейраси, амма дилара юлдашуни лебтигу, набчиб  
гӀяхӀли лебииличила багьалли, лебилра илдани, муза- 
бухъи, наб кумекбирули бирар. Нура илдас чеблалиув  
кавлули хӀейрус. ЧӀяикӀли хӀушази тилади саби, дила  
юлдашуни, ну дила гӀямруличила, яшавличила дебали  
зигарикӀули ургар или гьанмабиркахъидая, ва дила уз- 
букьрази дила цӀумличила мабуридая.

«Нушала замана я зигарикӀнилизибад, я гӀярзикӀни- 
лизибад селра гӀяхӀдеш лебси ахӀен...»—  пасихӀси гӀякь- 
лу буриб дила халалгъуна узикьарли ну шагьарлизи 
вякьунхӀели ва ишгъуна ха'бар чебатур: «ХӀуни балул-  
рив, дила квартирализир гьанна кӀел жумягӀ дуцӀарти  
шин агара или гьачам ну домоуправлениелизи гӀярзу-

хъунра. ХӀуни баладу, гӀергъила бархӀи набчи дебали  
малхӀямси, уруз-хӀяцӀси кабизличилси слесарь ва- 
кГиб...

— Чевверхи,— иб илини,— хӀела гӀярза хӀясибли ну 
домоуправлениелизивад вакӀибсира, хӀуни гӀярзализи  
дуцӀарти шин агара или белкӀири.

— ГӀе, гӀе, белкӀунсири, ацӀи, ацӀи хъули.
— Ваннаялизи ацӀес асубирару?
— АцӀи, ацӀи, асубирар.
Ил ваннаялизи ацӀиб, дуцӀарти шинна кран абхьиб, 

шин дашули ахӀенри, дугӀярти шинна кранра абхьиб, 
иларад биалли шин чяхӀдухъун. Шинна трубализи  
кьякь кьутӀбариб ва «бархӀи гӀяхӀбираб» или арякьун. 
Н у дебали разивиубра ва хьунуйзи викӀулра: «Гьанна 
дуцӀарти шинра дирар, дурхӀни базахъесри дирехӀе!». 
Илди гъай дурес левалли дяргӀибти шинра деткахъиб.  
Абзур баз урхӀла азбарларад шин дихули калунра. ХӀе- 
ра, сегъуна буилил гӀярзала асарра ахирра. Юх, хӀед  
гӀя)хӀси барес дигалли, лехӀкахъи, вяв-чӀярмайкӀуд, 
гъузгъалдимайруд. ИтхӀейчибад, дила узи, нуни багьур- 
ра сегъуналра гӀярзализиӀбад ца къимикъалра гӀяхӀдеш  
лебси хӀебиъни. Синкала пукьалав хъярбагӀив умцӀни 
дугӀла бирар...»

Нушала шилизи чи вакӀаллира, илини чараагарли  
бурули вирар: «Агь, хӀябилра жагаси тӀабигӀят-леб кьал- 
ли, сегъуна лехӀдеш саби, бурсихӀейубси адамлис уру- 
хиэсли  саби. Бацла дугурби сегъуити дирарара?.. Иш- 
дитъунти мер-мусаличир хӀердирути хӀуша талихӀчерти  
дуилрая...» ГӀе, дебали гӀяхӀси саби нушала ишабси  
гьавара, янилизиб дебали бугӀярхӀебирар, цӀа.кьти дугӀ-  
бира хӀедулхъан. Янилизир ванати шинна, дуцӀрумли-  
зир дяргӀибти шинна урунжунира сецад дигара лер. 
ХӀязлис хӀебираргу халкьлира буруси, ишабгъунти рурс- 
бира, ишаргъунти кьурчбира гӀур чинаралра дашути  
ахӀен или.

— Гьанна дила бекӀличи ца гьатӀи мусибат лябкьули, 
биэс викӀулра,— иб председательли, дила мякьлав ган- 
зикӀули.

—  Се мусибат сабсив?
— ХӀуни наб кумекбарес гӀягӀнибиркур.
—  Бирисра, набзибад лябкьуси се дигара бирисра.
— Д аг  студентунала стройотрядунала штаблизирад

зянкъдяхъиб. «Багратион» бикӀуси илгъуна ца отряд  
нушачи, нушала стройкаличиб бузес лябкьули саби.

— Ил дебали гӀяхӀсигу.

__Гьайгьай, стройкалис гӀяхӀси са!би, ил къалабали
бархьахъес нуни тиладибарибсири. Амма хӀябцӀанну  
верхӀра адам мерлабарес, илди берк-бержличил гӀеб- 
буцес, илдас шагьарлизиргъунти шуртӀри акӀахъес  
гӀягӀнилигу, балулрив хӀуни?... Илди школализи мер- 
лабарахӀеллири, сен биишира?

-  Бархьси бирулри. Партаби урасили, койкаби ка- 
дихьес вирар...

- -  Кухнялис биэси хъали тебсив итаб?
— Лебси саби. Учительскаялизиб столовая барес ви­

рар, хмякьлабси биштӀаси кабинет — кухнялис...
— Г1е, г1е, дила пикрира илгъуна сабри. Гьанна ар- 

дякьи, стройучастокла начальникличилра прорабличил- 
ра ихтилатбирехӀе, заманалис хӀедра сегъуна биалра  
хӀянчи баргахъес...

— Халаси баркалла, председатель.
— П у р  х1у школализи чарулхъадра, дирекцияличил 

ихтилатбара, ил нушани хӀед гибси цаибил хъарбаркь-  
лизи халбара... Кагъарра лукӀехӀе. «Багратион» ибси у 
селис бедибси вара ил отрядлис, хӀуни хӀебаладу?

— ГӀяхӀси, балбикибси у сабхӀели бургар.
— Валлагь, балули ахӀенра... участокла начальник- 

ра леври илди селис хӀяжаттив, се барес бирутив илда- 
ни, стройкализиб илдани балуси селра лебси ахӀенгу  
или, зигарикӀули.

— Сен селра хӀебалусив? Чинар биалра дузули ка- 
лунти отрядунира лертигу, ила гӀяхӀти устни кабурха-  
хъули бирар.

— «Багратион»,— тйкрарбариб председательли, ил­
гъуна у сунесра гӀяӀхӀбизурсигъунари.

— Ил нушала адам вирусигу.
— Чи?
—  Багратион.
— Ит полководец викӀулрив?
— ГӀе. Ил Къизларлизив акӀубси сай. Гьанна илаб 

илала музейра балли леб.
— ХӀера гьари анцӀбукь селизиб буилил. Балуси  

ахӀенри,— Супелтар Раж бадинра хӀяриличивад кункли 
хъучи тӀяхӀухъун.— Агь, душман, ишини бирусиличи 
да хӀеръагу хӀуни...

Колорадолан тусухӀярлис сайри ил «душман» ви- 
кӀуси. Марлира, картошкала хъучи хӀерикӀес уркӀецӀи-  
духъеслири. Вавнабяхъес лебалли, картошкала хъимала  
чӀянкӀдиубти араницун сарри бушклуми кьяйда тугъ- 
дизурти. ДегӀунтицадалра картошка хӀякьян иларадли.

Сунела кьадурти хӀясибли дебали халаси стройка са- 
би нушачиб бехӀбихьибси. Ил шиличибад авал километр- 
ла гьарахъли, Чябхъинна дубурла удибси диркьси мер- 
личиб бирули саби. Ишаб зумали дерхъибти кьарла 
мер бирусири, шантала кьулира хӀерели ила дири дуцӀ- 
дикӀути, хӀенӀКьулабицунра ахӀи, хьунул адамтира зи- 
гарбикӀули бири, буцӀарси замана хӀузразирад ва хӀур- 
разирад дигӀяндикес кьулас мер агара или. Ил мерличи 
бурсидиубти кьулира, къуйрукъуни пялхъярдикӀахъули, 
лущрала дяхӀцӀилиу дигӀяндиркули сари. Халаси мер­
личи тӀиитӀбиубли саби стройка, уркьли мяхӀкамдиру-  
ли, ила хӀяри кабихьесра лайикьли чебаибси ахӀенри. 
Дахъалгъунти кьули, абзур бархӀи илар дигӀяндикили  
кавлаи, бархӀекъ биалли ниъ агарли чардулхъан. Дила  
хьунул ПатӀиматра ралли илала хӀекьлизир зигарри- 
кӀули лерри. ИтхӀели ил гӀерруцибсири ва ибсири:

— П я р за  белкӀалли ахӀеиси, се сабив гъари ишаб  
бируси, бираллира, адамтас вайдешлис бирусигъуиагу. 
Чина хӀерикӀусив председатель... Итгъуна-ишгъуна...  
Чи сайра или гьанбиркусив илис?! Малаик хӀейалли  
вайбаркьлис катурси...— вяв-ч1ярухъунра ну.

Стройкаличила хабар буруси Суиелтар Раж бадин-  
ничи лех1ахъиб;х1ели, багьурра председательлисра гьа- 
мадли хӀебиъни, гьар секӀал хӀисаблизи кайсес баж ар-  
дихӀеркни; илкӀун колхозлис миллион къурушличибра  
имцӀали кабилзан. Чебиулрав? Гьалаб бегӀлара мискин- 
си ши бирусири ил. Гьайгьай, дахъалгъунти секӀал  
серхурси хужаимлизирад дигахъути сари. Анхъчи се- 
гъуна виалра, иличи мешуси бирар илала анхъра. Х1у- 
шаб гьанмабир(кахъидая, дила юлдашуни, наб замана-  
лис хӀянчи гес чесни багьандан Суиелтар Ражбадин-  
ничила гаиикӀулра или. Иличила пикри набзиб баз-  
байхъала гьалаб барсбиубсири. АнцӀбукь машина руг- 
бяхънилизиб сабри, ил машиналичив къаркъа гечдарес  
лацла устачил арякьунси дила узикьар Кьадирра ус-  
тара алхунтири. Лацла уста сунела шилизи арухес гӀягӀ- 
нилири, ишаб се бирусив? Ил адамла тухум-агьлула, 
савгъатуначил ил чарулхъниличи хӀерти дурхӀнала,  
арцличил чарулхъан рикӀули хӀерси илала хьуна дяхӀла  
гьала секьяйда тӀашилзусив? ХӀера, итхӀели Суиелтар  
Ражбадинни ишкьяйда маслигӀятбарибсири:

— Гьари, шанти, децӀ дебали халаси саби. Х абара-  
гарли чебакӀибси мусибатличила ца яра кӀел адамли  
селра баянбарес хӀейрар. Стройкаличирад нуни ишди 
хӀябалра машинара килра, дила пикри хӀясибли, лерил-

■ра нуша алхунсила шилизи дякьи, чебберхни тиладиби- 
рехӀе. Чисалра кьадармабиаб ишгъуна мусибат... Ну- 
ра хӀушачил варх лявкьулра.

ТалихӀагарси, кахси анцГбукьличила багьур<х1ели, 
чебаадаллири ит шилизибси аги, алхунсила хьунул че- 
раибхӀели, илра авэсил дурхӀялис раилри, илдала х1я- 
баЛ'ра дурхӀяра чебаибхӀели, уркӀи пӀякьбиркур 
или гьанбики|5. Гъамси адам вебкӀаллира, ил 
вебкӀнилизив гӀяйибли вегӀ чи виалра — бацӀси гажин-  
ничил къаршивикибси, хӀули агахъибси, тухтур вайси 
ургигу или, уркӀи паргъатбиа^хъес къаРӀгъилизив вирар 
адам. Амма даг деркес-держестира гьала кадихьили, 
дяргӀиб шинна урунжла мякьлав масхурта угьуси ва 
разиси адам гьанна агарагу, гӀур сеналра мицӀирхӀей- 
раргу ибси пикрили чарх зерзербулхъахъули бирар.

Мурталра нура пикривикӀули вирус, ну виштӀахӀе- 
ли, бубкӀути адамтира камли биригу или, халавикӀуцад  
виасли ит вебкӀиб, итилил машинали вячӀун, хӀябэсил  
галгаличивад кайкиб ибти хабурти имцӀали дикьаниуб-  
лира. Белики, виштӀахӀели муръаначи хӀешни сабабли  
бииши илгъуна иикри акӀубси? Халаваибсилис биалли  
чараагарли бялгӀя ахъес, муръаначи кайрес чебиркур, 
сенахӀенну шантани хӀела баркьуди хъумуртули хӀеби- 
рар, хӀед къияндикибхӀели, илдира хӀечи лябкьян. Адам-  
ла гӀямру дуцӀрумлизиб дяхӀигъунти дирар, ил багьан- 
дан адамли адамла хӀурмат бирес чебиркур. Гьай ве- 
гӀебшла И'Ш дунъя...

Сен ну дабагьали хумарсиличила гъайикӀусирив? Ди-  
ла юддашуни, гӀяйибмабиридая набчи, хӀушала уркӀбира. 
думкьахъули или, гӀямру цадахӀ гӀяхӀдешунаницун ди- 
цӀибти хӀедирар, гӀямрули велкъунси адамра левей 
ахӀен. Сегъунтилра давлумас гӀямру асес вяруси 
ахӀен.

Сагали лушуси юрт чебаасли, дила уркӀи дебали  
шадбирар ва тӀамадарес гьалакли вирус:

— ТалихӀчерли деркӀабая сагаси юртлизир гӀямру, 
адамти!

— ̂Арали ватаби, хӀура мурадличи вааби!— ж аваб  
луга набра лацла устнани.

Сецад машинаби лера, нушала председатель викӀу- 
ливан, диъла-ниъла завод бируйхӀир? БиштӀаси автокран 
ва халаси автокран, бульдозер, скрепер, гермукьагъуна 
каток... Автокрантачив биалли дебали уркӀи гьаргси, 
мурталра пишяхъибси ва разиси, сунела санигӀят дига- 
хъуси адам узули сай. Илис Сергей бикӀар. Ил таза-

СИ, а:хъси, цӀакьси, гьарли-марси багьадур сай, сегъунти 
дигара гапличира лайикьси сай. Иличил ну "^ьуни- 
гьуйчив чуйнара къаршивикибсири. ХӀера, ит ца шай- 
чибси бухъутӀа тракторличивра сумела хӀянчи балу-  
си адам узусири, мургьила някъбйр адам сайри ил, ам- 
ма бужули вири, бужра ибхӀели, валрини шинцад ду- 
жули вири... Ил верхӀна хӀянчиличивад увасибсири ва 
сагадан кьабулирусири, сенахӀенну илгъуна специалист  
ишав цархӀил левей ахӀенри. Уркухъан П я б д у л л а  би- 
кӀар илис. Ца юртла хьулчи икъухӀели, илис даршал  
метрла бягӀули, авцӀали метрла бухъянси ванза бир- 
къахъес чебаа1хъибсир,и, илав ил чӀянкӀли ч.умал мил- 
лиметрлачхун сайри хатӀавикибси. ИлкӀун хӀечибад беб- 
шибси гӀярала хӀуйзи къаркъа чегахъниличи цугси гьу- 
нар саби; гьайгьай, масхарчиби бирар или бикӀути. Се- 
пайда, гӀергъиси замана ил чейули агара, тамаини ува- 
сили виэс викӀулра...

Сецад лера ишар дехла машинаби, тракторти, тра- 
лерти, МахӀячкъалализирад иша мегь-бетонна халати  
гӀенбира дихули дирар, илди дихесли далдарибти сари  
ишарти гьундурира. Нушала гьарахъти дубурла шима- 
зира челис-че имцӀали дашути машинабачила гъай дехӀ-  
диӀхьили гӀергъи, дила юлдашуни, хӀушази ца ишгъуна 
анцӀбукьличилара гьанбушес дигулра. Колхозлизи бегӀ- 
гьалаб сатаси, курегаван бухъутЬси бульдозер ба'кӀибхӀе- 
ли, бахъал адамти учибикибтири: гьариллис ил гӀяхӀил  
хӀербарес, сурк-хӀяршбарес дигулри. Илав цаибтала  
лугӀилизив гьар секӀал дагьес гьалакси Кужакра вагьа- 
риубсири. Кужак машиналичи гъамиуб, капот ахъбуциб  
ва, някъбира суркдирули, разили тӀашси ГӀябдуллази  
хьарбаиб:

— ХӀела хъу дерӀхъ, дила Уркухъан ГӀябдулла, бурал-  
ра бурагу иш мурул жинсла сабил яра хьунул жинсла  
сабил?

— Се?— тамашавиуб ГӀябдулла.
— Иш машина викӀулра.
— Гьи, хӀела хӀулби дурадик, машинаби мурул ж инс­

ла яра хьунул жинсла дирутив?
— ХГу тамашавирулрив гъари?
— ТамашахӀейрару мехӀур-секӀал хьардиули виадли.
— ХӀязлис гьимуркӀулри,— викӀар К ужак.— ХӀяз-  

лис... Дигалли хьарбаа' набзи ну сен илкьяйда викӀуси- 
рал, хьарбаа...

— Гьарилу мез дати, лезми бухъянсила гӀякьлу  
къантӀси бирни хӀебалусив?

— Хьарбаагу, хьарбаа...
— ̂ Хьарбаили биабну, бура сен хӀязлис гьимуркӀу- 

«сирал,.
— СенахӀенну илгъунара бирухӀели. Нуни ГӀярбукӀла  

шилизибси ца трактор баласра, ил хьунул жинсла саби, 
ну вархьли викӀулра... Дигалли хьарбаа, нуни илгъуна  
биъни селичибли багьурсил, хьарбаа...

— Чинабад балусив ил хьунул жинсла биъни?
— Чинабад ахӀенну, дила Уркухъан П я б д у л л а , или- 

чив чи узаллира, илини илав, саби тракторличив узуси  
викӀулра, илис тракторли гьар дус «Жигули» биркьу- 
ли бирар! Х1у биалли тамашавирулри, тамашаси вегӀ 
леврину хӀура. ХӀуни биалли хӀела бульдозерлизи эмхӀе  
баркьахъесра хӀеируд...

— Сен или викӀуда?— ца ити хьарбаиб П я б д у л л а -
ни.

— СенахӀенну, дила Уркухъан П я бд ул л а , гьар би- 
ки'бси къуруш бужулри, гьар дус хӀуни ца-ца «Жигули»  
кьяриулри...

Г1е, дахъал сари стройкаличирти машинаби: итди 
. цемэнтла складла мякьларти бетонна гъудурмай би- 
^рути авал машинара, хутӀличил бузуси расра, электро- 

сваӀркара...  ГӀурра иша сецад машинаби ляркьянал чи­
ли балав?

— Ассаламу гӀялайкум, хӀурматла председатель, сен 
сайрив, селиркьадив, гьанкӀ бакӀибу, усадив?..— кӀел- 
ра някъли председательла някъ буциб шляпа чевси, 
някъбазиб портфельличилси, пишяхъибси адамли. — 
Агь, хӀябилра гӀяхӀси барили леври кьалли ишбарӀхӀи 
нушачи вакӀили...

—  Се бетаурлив, сагати се хабурти лера?— паргъата- 
гарикиб Супелтар Ражбадин. ЛяркьухӀели гьуйчиб или­
ни набзи бурибсири, жявли заводлис оборудование да- 
кӀес гӀягӀнити сари, амма гьаннара цалра юрт балкьа- 
урли ахӀен, цалра хъалч чебихьили ахӀен, гӀенби чеди- 

хьи'бтира гьачамлис лугӀяндарили ахӀен, техника кьабул- 
барахъес хӀядурли диахъес телеграмма касилра или.

— Селра вайси хабар агара, председатель, даг зяикъ- 
дяхъиб студентунала стрс^йотряд лябкьулину, илдас ла- 
йикьли гьунидаирая, лайикьти шуртӀрира акӀахъая или.

— Баласра, баласра, ахӀерси, набчира зянкъдяхъиб,
— стройучастокла начальник Бубала хъуцӀарличи някъ 
пяхъ-пя'хъбариб Ражбадинни. П яж аи бси  ура леб кьалли 
начальникла.

— Балра балули, илкьяйда паргъаткайэсра вирул- 
рив?

— П у р  се бирусив гьатӀи нуни, нуни тиладибарибси-*  
ригу отряд бархьахъес.

— Ил хатӀа саби, халаси хатӀа барилра нушани, се- 
'Цад тӀама-гьама дирарал балулрира хӀуни? — зигари- 
кӀулри Буба.

— Гьари лехӀахъи, хӀела кьисла устни ишаб сабив?
— Г1е, ишаб саби.
— Лерилра хӀянчи дархьдатахъурли, студентуни бу- 

захъес кьелхӀни, газни, раствор ^биыути уркри дарахъес  
хъарбара.

—  ВирхӀеЙӀрусра.
— Сен хӀейрусирив?
— СенаӀхӀенну къалабаси хӀянчилизиб саби илдира 

бузути, ганзухъуни далкьарахъули сари... Бетонна гъу- 
дурмай бирути ялчни акьули саби,..

— Д ахъал  гъай датину, ну ви:к1уси бара.
— Нуни вирхӀейрусра. СМУ-ла начальниклнчи зянкъ- 

дяхъя дигалли, рахли итини пурбан галли ахӀенси... ну- 
шаникӀун план таманбарес хӀедирехӀе.

—  Райкомлизиб биалли дила бекӀ чеббирӀХъу, эгер 
стройотряд хӀянчиличил гӀебхӀебуцасли. СМУ-ла на- 
чальникличи зянкъдяхъибсилизи халба*ра, илини хӀед  
пурбан лугули сай. Аргъирив?

— АргъхӀергъира.
—‘Агьа, аргъхӀергъили валанри. ХӀуни хӀукмурти  

дучӀули вируду? ХӀези сайра викӀуси: правительствола 
хӀукмурти дучЬули вируду хӀуни? ХӀедучӀулрнв? ГӀур 
хӀечил селичила гъайикӀусирав ну. ХӀуни дучӀхӀедучӀни-  
личибли хӀукмуртала кьадри камбируси ахӀен, аргъи­
рив? ХӀези сайрагу викӀуси...

— Илцад кьяркьли гъайхӀейкӀадра...
— Ну кьяркьли гъайикӀули ахӀенрагу, дила ахӀерси  

уртаӀхъ, чараагарли барес гӀягӀнисиличила сайра хӀези  
гъайикӀуси... Ца гьатӀи буреси убкалун, студентуни шко- 
лала хъулрази мерлабирехӀе, илаб илдас столоваялис- 
ра хъали декӀарби/рехӀе... Слесарьти ишаб сабив, бура  
илдазира бизахъес душалра балкьаахъес, хӀяжатаанара  
балбарахъес.

— ГӀяхӀна, гӀяхӀна, председатель, гьар секӀал дире- 
хӀе,— Буба сунела белкунси, амчӀурси портфельлизив 
'ХалтӀухъун, кагъурти дурасиб, портфель кьукьубачи ка- 
бихьиб, кагъурти иличи кайхьиб, някълизи шарикличил- 
си ручка касиб.— Гьар секӀал дирисра, председатель,

иша ца къулра кабатигу, гьар секӀал дирис, н,у ишбар- 
х1и шагьарлизи аркьулра. итавра вягӀдалавирусра...

— Иш се сабсив?— хьарбаи'б Ражбадинни.
— КӀиибил номерла форма саби. Авал экземпляр лер.
— Ну виргӀявиргес кьас хӀебиалли?
— СейкӀулрив гъари хӀу, председатель, илгъуна биэс  

бирусив? УркӀи-уркӀилавад хӀечи вирхули вирусрагу.
— Ца гьатӀи секӀал. Эгер хӀу шагьарлизи аркьули ви- 

адли, нуни дурибти секӀал прорабличи хъардара. ГГур- 
ра ца гьатӀи. Иш багьадурлис,— председательли ну че- 
ахъира,—заманалис, кӀел базлис хГянчи баргесра гӀягӀ- 
ш л я  саби.

— Кьисла уста хӀейэс?
— АхӀен.
— Лацла уста ахӀену?
— АхӀен.
— Шофер сайрив?
— АӀхӀенра,— ира нуни.
— ХӀера, иш хӀед ца экземпляр,— иб Бубани, къул- 

^аобарибси ца копия Супелтар Ражбадиннизи бедлугу-  
ли.— Сегъуна хӀянчи баргалли гӀяхӀсив гьатӀи... гӀяхӀна, 
гӀяхӀна, бургехӀе. Прорабличилра маслигӀятбирис. Ж а-  
гӀял вакӀи.

— ГӀяхӀна, баркалла,— викӀулра ну, сенахӀенну  
стройучастокла начальникла дахъал хӀянчи дургар, 
ишис ишбархӀи заманара агара или гьанбикиб. Нушала  
председательра бегӀгьалав чейулра илкьяй'да жигарчев- 
ли барӀКьудилизи ахъили, хӀятта иштяхӀдухъеслири ила- 
ла къайгъичевдешличи: гӀе, гьанбикиб наб, ишгъуна  
адамли се дигара сар,хес вирар. Адамла гъай — ила- 
ла гӀякьлула умцанти дирар, илбагьандан Супелтар  
Ражбади,нна гъайли ил гӀякьлучевси, духули узуси  
виънилис бикьридеш дирулри.

ХӀези бурухӀели, итис сунечилацун къайгъилизи ви- 
кес дигахъу, сунес юрт барес багьанданри ил илгъуна 
стройкализи ахъибси, чичилра лехӀахъес дигули ахӀен, 
дархӀилтачил кьяркьли гъайикӀар, мурала мерани дур- 
тӀухӀелира сунес диганта виркьули вирар или, ил адам-  
лизив хатӀавикес, ил илгъуна хӀейъниличи вирхарес ди- 
геси бирар. Мар саби, ириъ нушаб илини бегӀлара д а ­
хъал къаркъуби лерси, къялкъяличил кьар дердес им- 
кан агарси мер декӀарбарибсири. Дила хьунулра гӀярз- 
личил иличи аррякьунсири.

— ХӀукӀун урхӀла адам ахӀенри, нушала тухум ви- 
русирич сен илгъуна барибсив хӀуни?

— Дила ахӀерси тухум, хӀу рикӀусира бархьси саби, 
амма набчира уркӀецӀи бара. Карила хӀял каричини 
ункъли бала... Кам-гьамти секӀал багьандан илкьяйда  
зигаррикӀуси бирару, дила итира дарести сецад дига> 
ра лерти сари. Селис гӀягӀнитив имцӀати гъай?

— Ра'1хли янилизир кьули гушдиалли, ниъ камдиал-  
ли, ниъ агарли дурхӀни бисесбяхӀялли, нуни се биру- 
сирав? Иличила сен пикрихӀевхъунрив?

— ИтхӀели хӀу набчи ракӀи, ПатӀимат, нушала хъу- 
ли ракӀи, аллагьла берхӀиличирагу, нушала, тертигъун- 
тазирад хӀед нуни дайхъала лугасра, цуг-цугли дуртӀе- 
хӀе.

Лерилра илди секӀайчила хьунуй набзи буриб, ам­
ма дила уркӀи паргъатбирули ахӀемри, Супелтар Раж -  
бадинничи ил сеналра кьабулли ахӀенри. Гьанна биал-  
ли ил чейулра, илала мерличив цархӀил левей виалри, 
жявли лерилра еекӀал анцӀдулкьи, хъябшилзи. лерил­
ра хӀянчира сари-сарил даткайъи. Бурули бираргу, хъуб-  
зара сегъуна виалра, унцира илдигъуыти дирар или.

— Эй, се еарив хӀуни архути?— тӀамадариб Р аж ба-  
динни, къар^къали бицӀибси машина тӀашаили.

— Къаркъа архулра.
— Чинарад?
— Итди адилтӀуихӀирад.
— Ишди се къаркъуби дирутив, хури гьадирхъес ар­

хути хӀедиалли? И ш дазибад сегъуна лац лушусив? Д а-  
гъа кабиалли гъятӀбираргу...

— Итар ишдигъунти ахӀи агара...
— Итар се тертил, ил хӀяжатси ахӀен наб, жагьан-  

наблизи дикабну илди хӀушала карьерти-марьерти, наб  
завод барес гӀягӀнили саби, гӀяргӀни кадалтее пукьа хӀя- 
жатли ахӀенну. Иргъулрив, чедиулрив итди кьуланира 
дила гъай гӀердурцули?

— Ну арӀКьяера хӀеэиалли...— ира нуни Р аж бадин-  
низи, уркӀецӀидухъеси шоферла куц чебаили, председа-“. 
тельра гьимукӀниличи шакикили.

— ГӀяхӀна, гӀяхӀна, 'школаличила хъуммартид. Ж а -  
гӀял начальникличи яра прорабличи гьаввакӀесра хъум ­
мартид. Сецад хӀейгаллира, итини ибси биру.

Нура арякьунра, илхӀелира кӀел базла духӀнар сецад  
арц дарее виишара ва илдас се асалли гӀяхӀси вара или, 
пикрумази ахъили. Эгер базли даршлим гехӀцӀали къу- 
рушалра дарее виаслн, кӀел базли хӀябдаршлим урег- 
цӀали дирар. Даршлим урегцӀайс хьунуйс пальто исис- 
ра, даршал къурушлие дурхӀнас палтар-кьяш мсисра,

наб костюмра днрар, кисала харжлисра камгьамти кав- 
лан. Д(укелц1идухъеслн ахӀену? АхӀен. ДецӀагесли саби.

Сецад или биалра, диъла-ниъла завод барес ибси 
кьаслизив нушала Супелтар Аждагьа чедивикни дебали  
гӀяхӀси са*би. ВегӀла адам ту|Хумли хъумхӀерту.

Хъули ацӀира ва дуцӀли рурси набчи ракӀиб: «Ду-  
деш вакӀиб, дудеш вакӀиб!..» Ил дила някъбачи тӀяхӀ- 
рухъун. Хьунул риалли цархӀилти дурхӀназир риркьул- 
ри, гӀядатласи макьамра каилри:

— Зенаб, палтар ибуси машина хӀед диргалабулхъу-  
лив? Мана, х1у чина рикибсири?.. Фарида, гьари шин 
хес рукьен, ХӀясан, гьаннара укхӀевки левалрив?.. Се 
баришара хӀушаб нуни?

ХӀясан дуиӀли нешличи вакӀиб, ил кӀапӀруциб ва 
далай белчӀун:

Гьанна сар дехӀдирхьути  
Нушаб сагати гӀя-цру.
Вари, вари, дила неш,
Набчи х1у гьиммаруркӀуд...

— Гьанна илди сари на*б калунти, дила ахӀерси, ди­
ла талӀХъан... ХӀу сен укхӀевкусирив? Гьари, укьен, }кен, 
укхӀевкуси — халавиуси хӀейрар...

— ХЬуни се беркунрив гьатӀи, неш? Раши хӀура наб­
чи л рукес.

— Нушара дукехӀе, ит дудешра чарухъи... Ваши ду- 
дешлизи хьарбиэхӀе се дигулил... Нушала нергъра лер, 
хайнигара бирехӀе, бицӀалара лебси саби яра бялихъу- 
нала консерваби гьаргдирехӀе...

— ХӀушани букуси нунира букас,— викӀулра ну, гьа- 
риллис конфетуни лугули.— П ел а р  калунти нешлизи де- 
дая, хӀушаб диур. Мурити дахъал дукути хӀедирар, ит 
ХӀяса цулби чедиулрав кадиркули?

— Дила сагати цулби ляркьян, нешли буриб.
— Ца игъбар саби ит унрала къача агни, лералти  

цулбира кадирӀкахъи.
— ХӀуниригу ил пих-пах-икӀули кабушибси.
— Нушани илис се баррав гӀур?
— Нушани беркунра.
— Бархьси саби. Фаридала хӀулби сен хӀунтӀенди-  

убтив? Гьари, дила рурси, гъамрии набчи.

— Тухтурлизи чераахъес рукадлири. Жявлил ил хӀул- 
би изули или цӀумрикӀулигу, вайтӀа чебиули сари.

— Сен гьатӀи жявлил на*бзи селра хӀеибсив?
— Сен селра хӀеибсив? Хъалибаргличила пикриикӀес 

хӀела замана леблив?
— Шичи рукьен. ЧаррухъунхӀели, тухтурличи аркье- 

х1е.
— ХӀулбала тухтур атарагу нушачив.
— Чинава гьатӀи?
— Отпускличи арякьун.
— ХӀулбачил масхурти гӀяхӀти хӀедирар. Нуша иш- 

бархӀил районна больницализи аркьехӀе, сеннира ар- 
кьехӀе. Машиналис набзир арцра лер: ца къуруш иха, 
ца къуруш — иша. ХӀедиуру?

— Дудеш , нура рарх рукабагу?— тиладирикӀули са­
ри Зенаб.

— Дила имцӀякь арц агара. ХӀуша гӀур аркурая.
— Гьачамалра ну шагьарлизи рякьунси ахГенра, 

рурсира нура дарх дукьяхӀеллири гӀяхӀси ахӀенрив? 
Ихар рурсира т.ухтурлизи чериахъис. Д урхӀнас палтар- 
ра исис.

— ХӀед дигухӀели рурхьури, амма гьанна асухӀеби-  
рар.

— Сен?
— СенахӀенну жагӀял ну стройкаличив узес вехӀир-  

хьулра... КӀел базличивра имцӀали узес вирусра, хӀяб- 
дарш-авдарш къуруш арцла дирар, итхӀели...

— Авдарш къуруш арцла!— разирирули сари хьу- 
н\ул.— Илдицад арц гес чесибу гватӀи?

— Чеси'бси ахӀен, амма дила пикрили, илдицад ди- 
кесгу викӀулра.

— Телевизор исехӀев, дудеш ?— ургарулхъули сари 
Фарида, ну кӀанӀурцули.

— Ж аняхӀлизи дукьеная, кьацӀли укахъес дудеш  ва- 
тирая,— рикӀар ПатӀимат, халдарлизи нергъ картӀули; 
ЕЛ илцадра набчи гӀяшриуб, хӀятта илала ляж ира бал- 
ли уммайбарра.

— Гьуя, нешра дудешӀра уммайбикун, нешра дудеш-  
ра уммайбикун!..— ахъли разили тӀамадариб ХӀясай ва 
дуцӀли жаняхӀлизи арякьун.

— Гьанна лебтази хабар буру,— урузриубли, хӀун- 
тӀенриуб ПатӀрӀмат.— Агь, хӀябра дахъал далуси^Ӏи ха- 
лавиули хев... Селра бурее имкан агара, бусагӀят кьа- 
кьал.изи биахъули сай.

— Д аахъ аб , вати. • ;

— Унрубазибад цӀахлигу.
— Селра цӀахси агара, дила хьунул, урхӀла бигӀуН” 

си агаӀра, яхӀ-ламуслизирад духъи ахӀенра. Сен цӀахли 
бирусив?

Ил замана уршили нешра дудешра секьяйда уммай- 
бикунал жаняхӀлизиб чебиа'хъулри. Д ахъдагь ХӀясан  
лев кьалли нушала! ДурхГнанира гӀядатли ахӀенсира  
вайсира бусагӀят гӀебиоули бирар, гӀяхӀсиличи биалли 
бурсибирес чевкъули бирар, илхӀелира халаси къиян ка- 
бихьили.

— ПяхГси адам уилри нушала Супелтар Р аж бадин .
— дила пикри бурулра хьунуйзи.

— Ил вайси сай или чили буриба хӀези?
— Чили буриба рикӀулрив? ХӀу ахӀенрив илис рур- 

гъуси?
— ГьалакриуӀЭхӀели уркӀилнчи сегъуна дигара дев 

башули бирар. Вайтира гӀяхГтира адамти бирутив гьа- 
т1и? ХӀед бархьаначи гӀяхӀдеш хӀебаралли, адам вайси 
виэс вирусив?

— Х1у духуси руилри, дила хьунул. Барх1иличи-бар- 
х1и хӀуни ну разивирахъулра кьалли.

— Гаилисра баркалла. Нуни палтар ицули риасли, 
урцул кавдули яра кьял изули риасли, хӀед ну мехӀур  
сарра или гьанбиркусив гьатӀи?

— Вари, вари, илгъуна пикри уркӀиличира мякья- 
хъид.

— Ж агали гъезра хъародарили, умути налтаррз че- 
гьурли, адамтази нура чераахъес, нуни адамтира чебаэс  
хӀеЙӀгулра или гьанбиркулив...—  нишряхъибси хьуна ля- 
жиличирад нургъбала кӀунтӀри гердухъун.— Х1у чев- 
верхи, ну хӀечи гӀяйибта риркьули ахӀенра , дила  
мурул...

—  Ил х1у набчирад черрерхи,— кӀантӀивакӀира ну­
ра, явлухъличил илала ляжуби хӀяршдирули.— Иш- 
бархӀи ну хӀела тухумличил гъайикӀули калунра, ит 
председательличил. Балулрив илини набзи се ибал? Диъ-  
ла-ниъла завод таманбиалли, викӀар, цалра адамли  
кьял хӀебалта, сенахӀенну хӀяйван-къачалис къуллукъ- 
бирес багьандан халаси къиян кабихьес чевкъули саби, 
Будкабазир ниъра, нусира, кӀемара лерхӀели, илгъуна  
дех чис хӀяжатсив? Ита'б бузутира чихъали бирарал  
баладу?

— ХӀебалас.
— Ялчни бирар. Г1е, г1е, диъла ва ниъла заводла  

ялчнй. Илди кӀел сменализиб, гехӀел сагӀят хӀясибли

бузар. Тяп шагьарлизиб кьяйда бирар... Заводла мякь- 
лаб авцӀали дурхӀялис детсадра бирули саби.

— Д етсадра бирару? Ил дебали гӀяхӀсигу, — гӀур- 
ра симӀКьрухъун ПатӀимат.

— Се биубсив хӀед? Диур гъари, хапли адамти ба- 
кӀалли, се гьанбиркура илдас.

— Чевверхи. Бахъ дебали рамсурхӀели рургус.
— ХӀед дигадли...— гьарли-марли иличи дила уркӀе- 

цӀидухъун,— хӀуни хӀебирид кьадин нуни ибси.
— Сен хӀебирусив?
— Ца ишгъуна секӀал барагу. Рукьен шагьарлизи, 

нушала гъамтачи, ца базлис бамсриихъуси юртлизи яра 
Къаякентлизибси санаторийлизи мерларарахъес хӀед  
кумекра биру. Халаси тилади саби, нуни ибси бара.

—  ДурхӀни се бариша? Юх, юх, рирхӀерирус, сейкӀул- 
рив гъари хӀу...

— Хъулирти хӀунчира кадурхути ахӀеи. ДурхӀначил  
хъулив виаркайили кавлас, дурхӀни гушхӀебирахъис я 
хӀебиргӀя,хъис.

— ХӀяйван-къача се дирутив?
— Гьм... унрази тиладибирис,— викӀулра ну, ил кьа- 

булрикахъес дигули.
— Унралара дарести дилайчир камли ахӀен, дила му- 

рул.
— Нушала халалгъуна рурси бажардихӀериркуру  

гьатӀи?— наб гьарли-марли дигусири ил кьабулрикили, 
дебали дигусири, амма 'балусири се барили хьалли дурхӀ-  
нира хъалира илини лайхӀебикӀни.

— Ил гьачамлис риштӀали сари, се барес рирара или­
ни,— ПатӀимат аризур ва дила ляжиличи байрикун. — 
Баркалла хӀед гӀяхӀ дев бурнилисра. ХӀуни арц дучад-  
ли, телевизор исехӀе...

— ХӀу рикӀусира бирехӀе...
Хьунуйчи дила дебали уркӀецӀидухъун. Пякьир, или- 

никӀун гьачамлис балуси ахӀен санаторий сегъуна би- 
русил, бамсриихъуси юрт се бирусил, т^^хтуртазл ахтар- 
дирарахъес рукьес ибси се ибсил — лерилра илди се- 
кӀайчила нура гъайикӀулра, хӀятта нура гьар дус ила 
вашусиван. Д убурлан хьунул адамти итира камли дугьа- 
'билзули бирар тухтуртачи, ухьала кабихьайчи яхӀби- 
рули бирар. Тухтурти агни багьандан хӀебирарну, ила 
башес илдала замана агни багьандан бирар. ДурхӀни,  
хъалицӀа, хӀяйван-къача... Янилис цӀабикьала хӀядур-  
дарес, мура кадихьес, картошка адитӀес, илала дурабад-  
ра колхозлизибра бузес чевкъули бирар, ил багьандан

заманара кахӀевлан. ГӀе, гьамадти ахӀен гьачамлис ду- 
бурла шила гӀямру.

— Шичи р51.кьуихӀели, нуни сагаси хабарла бакьира,
— рикӀар ПатӀнмат камси заманалис чебихьунси лехӀ- 
деш къябиули ва гъай цархӀил шайчи шурдалтули.

— Се хабар сабрив?
— Гъамли мекъличи аркьехӀе.
— Чила мекъ сабив? ХӀела узи чарул.хъули хӀейал-

ли?
—  АхӀен. ГӀусманна бегӀти ГӀяли-Булатличи сукни 

букьес хӀядурбикӀули саби, бикӀар.
— ГӀяли-Булатла чидил рурси сарив нушала ГӀус- 

манни черрикӀибси?
— ХӀуни хӀебалулрив гъари?
—  Балули ахӀенра.
— Асият сари. Халалгъуна рурси ратурли, биштӀал-  

ти шери бедлугути хӀебирар.
— Асият рикӀуду? Марлив гъари? ГӀяжаибдеш  хӀе- 

биалли.
— Сен гӀяжаибдеш брфусив?
— Д аг выпускной вечерличир исбагьиван каризурли  

лерри, Колхозлизир рузес кавласра рикӀи, уркӀи-уркӀи- 
лабад бурибсири РӀЛкни, цацабехӀти биалли илала гъай- 
личи тамашабиуб. ГӀур царихӀилти дурхӀнира ишаб ка- 
лес вягӀдалабиуб...

— МехӀур руили сари хӀебиалли...
Д и л а  пикри кьалли... И лдӀ^цалис ца ди гахъ ул и  бур-

гар?
—  Жявлил илдачила гъай лертиригу, хӀуни хӀеда-  

кьирив? Нушала унрала мекъ бирухӀели, ГӀусмай ца-
• багьали ил сарригу делхъличи жирируси.

Амма ил... Илкьяйда бирули биэс гьатӀи. Яра ну 
секӀал хӀергъаниублира, яра цархӀил...

Хьунуйзи иш гьакӀлизив цабагьали илдачила хьа- 
рикӀули хьалли, нунира бакьибсири ГӀусмайс Асият ри- 
гахънилнчила, илини чугур тӀалаббарниличила, Аси- 
ятла улкьайлиур агурби дирдъниличила. Асиятла уз- 
бачилра ГӀусман чуйнара чеибсири. Асиятличила кьал- 
ли, дила юлдашуни, хӀушази хабар бурра, амма ГӀус- 
манничила селра хӀеира. Илра дила гьарахъси.тухум  
виэс викӀулра: дила узикьарла хьуна рузила урши сай. 
ХӀуша тамашамадирудая дила бахъал узбукьри леб- 
ниличи: нушала кьам дебали эркинси саби, эгер дила  
дудешла ва нешла шайчибадти узбукьри халбаралли,  
камхӀисабдан хӀябцӀанну авра абиркур... Гьанна ди-

гӀянти дигайла вегӀ ГӀусмайчилара чумал гъай дурас-  
ли ахӀенси, нушала лякьирлизи гъудуриубли гӀергъи. 
Ил нушала шилизивси хӀяйван-тухтур сайгу. Н уш а­
ла удир шайчирси унра рухъна Айбаланира гьачам бу- 
рибсири: «Шилизив хӀяйван-тухтурра дакӀувиуб, кьулира 
улхесдяхӀиб» или. Ил ГӀусманна хала неш сари. Чула 
тухумличилара чула бархьси пикри бурути адамти ну­
шала шилизиб камли ахӀен. Илгъуиа сунела 'хасиятла 
адам сари унра Айбалара. Эгер илизи хьарбаалл,и, хӀу  
’̂ »ум дус риублирив или, илини паргъатли ж аваб лугули 
рирар: «Гьачам гъал дус...» или. Сен илкьяйда пасихӀ-
ли гъайрикӀусирив или сагадан хьарбаадли, гӀурра ж а ­
ваб луга: «СенахӀенну, дила урши, ну илкьяйда па-
сихӀли гъайрикӀнила сабаб ну дурусли хӀяйна ше- 
ри рукьнилизиб саби...». ГӀусман лебтанилра валуси, 
багьудичевси, хӀунтӀена дяхӀличир дерхъибти супелту- 
начилси жагьил сай, хӀунтӀенкавхъунти журугти дяхӀра  
хӀяйван-тухтурла ахӀи, гӀур чила диэс дирара? Илини  
гӀяхӀси диъла тӀемра ункъли бала, СирхӀяла дубурта-  
зивра урибси шашликӀунала уста сай. ЧӀакали дук- 
лумиван някъбира тӀинтӀдарили, гьайбатли делхълизи  
канхъунхӀели, иличи хӀери^кӀес дигесли бирар; тяп ар- 
цурсиван улхъес бала, «Лезгинка» ансамбльлизивадси  
пагьмучевси делхъчира валли иличи кьясиэс вирар.

ГӀусман — букӀун СирхӀянна урши сай, Асият —  
букӀун ГӀяли-Булатла рурси риалли. Белики, дурзамти  
гӀяйдикӀахъухӀели, дубурличиб илди тухумбиэс вягӀда-  
лабиубли бииши, чили балав?

Ил замана кьакьализибад урчила гудурла тӀамала  
бикьулра, улкьайличи гъамирулра ва къаркъали буцибси  
кьакьакад мурдали аркьуси ГӀяли-Булат чейулра.

— Хашкелди, ГӀяли-Булат! Чарухъунрив!?
— Баркалла, ГӀяхӀмад, левра ца хъалибарг чебаэс  

вакӀили. ХӀела хъалибарг сен са'оив? — хьарбаиб ГӀя- 
ли-Булатли.

—  ВайтӀа ахӀен. АцӀи, хьурабара.
— Баркалла, арали датабая.
— Сё хабурти кӀера дубурличир, мазала маслис кьар- 

шин кӀеру?
— Валлагь, ишдус дебали дегъли саби... Гьу, гӀяхӀли  

-каленая!
— ХӀура арали ватаби, гьунби гӀяхӀдираб,— викӀул- 

ра ну илизи ва пикриикӀулра: «ГӀяли-Булат хъули ча- 
рухъи виалли, хъалибарглизиб се биалра мягӀничебси 
анцГбукь кабикили бургар. ЧӀумаси хасиятла адам сай
66



ГӀяли-Булат. ДягӀ агарлп пухӀялара вяшбулхъули хӀе- 
бирар».

Ил бар.х1и бархӀехъ, валлагь, ГӀяли-Булатли ГӀус- 
манна суӀкникьянаби бацӀли чарбариб ибси хабар лебил- 
ра шилизи тӀинтӀбиуб. Нушала шилизиб илгъуна 
андӀ'5укь дебали камли бирусн саби ва илини адамти  
гъузгъалдихӀебикахъес хӀебири. ГуӀмайлабти хӀурмат-
ла адамтанира чула гӀямрула бяхӀяни садирхъесбя-  
хӀиб: СирхӀянна ва ГӀяли-Булатла ургарти ва хӀятта
илдала дудешунала уртарти бархбасунира гьандикахъиб. 
Сукникьянаби мурад хӀебарили чарбарнилис сабабли-  
гӀи̂ б умцӀули калун, амма ишра или буреси баргибси  
ахӀенри, Гьалаксаруси, вайдеш хъумхӀертуси ва чеб- 
бицӀеси мерлигӀив умцӀуси СирхӀяйс ил халаси бяхъ, 
сабри, Ил чекасесра илис дебали декӀли бирар. Гьа- 
чамра ца пасихӀкарлизи хьарбаили буилри: «Адам кав- 
шес ня.къ ахъбиэсара хӀела? Вирадив чи виалра кав- 
шес?». Илииира жаваб бедилри: «Душман кавшес ви- 
расил бал(хӀебалас, амма ишди Ӏрлдашуии кьалли иш- 
тяхӀличил хъябла'бирхъяси» или.

— Баягъи ит анцӀбукь диргалабухъи хӀебиалли,—  
викӀули сай ГъалбецӀ, гумайлизи чебихьунси лехӀдеш  
булъули ва сунела пикрилизибси анцӀбукь лебтанилра  
балн,иличи вирхули.— Нуии кьалли белгили балхӀеба-  
лас...

~  Сегъуна аицГбукьличила викӀулрив хӀу? Бура...
— сагаси хабарла бакьес гьалаклири Азайла Гал.— Ил 
секӀал сегъуна биалра сабаб агарли бетаэс бируси ахӀен- 
ригу гьатӀи.

— ХӀушази иуни бурасли, хӀурматла уядуялаыти, ну 
викӀуси а'нцГбукь ит гьанна завод бирес бехӀби,хьибси 

мерличиӀб ка’бикибсири. ХӀушанира балуливан, илар бегӀ- 
лара гӀяхӀти мурала мерани дирутири. СирхӀянна ду- 
деш бара акӀахъубси колхозла букӀун вирусири, ГӀяли- 
Булатла дудеш виалли гьачамлис колхозлизи кадерхи- 
шара яра декӀарли дуишара или ташмишбикӀутала  
лугӀилизив левалри. Гьачамра СирхӀянна дудеш м а за ­
ла масличил хъарахълизивад дубурличи гечирулри. М а ­
зала мае хӀеблизир сарри гечдирути...

— Мазала мае дубуртачи хӀеблизир гечдирути диъ- 
ниличила хъяшанира бала. ХӀуни гъай духъянмадирид-  
ну, къантӀли бура бурее дигуеи.

67



— Нунира бурулрагу.
—  Селра бурули ахӀенри. Бархьаначи бура, илдала  

ургар къалмагъар детауртирил.
— Къалмагъар детаурти ахӀенри.
— ДетхӀеъни гӀяхӀсигу. ХӀебиалли, хӀела пикри хӀя- 

сибли, мазала масли итарти кьар дергни сабабли бета- 
урли балан гьаннала кьидадешлис?

'— Бархьли иаб гьаибиркур, игхӀели СирхӀянна ду-  
дешли ГӀяли-Булатла дудешлизи вайси гъай бурибси- 
ри...

— Сегъуна? Бура, бура... ЦӀахси гъай бурили гӀер- 
гъи илдала ургар се биалра гӀурра детаурли дурги? Сей> 
кӀи'ба? ХӀела жайчира, бурули виадли, бурагу!

— СейкӀеса, хӀу дугӀрухъ бецӀ сайри викӀи.
— Се хабурти сарив илди хӀела? ХӀушани бикьулрав, 

адамти, иш сейкӀулил? МехӀуриублирив гъари?— пурху-  
рухъун Азайла Гал.— «ЦӀахси дев буриб, дугӀрухъ бецӀ 
сайри или буриб», агьа-гьай, халаси секӀал хӀебиалли... 
ХӀуни набзи верхӀел бекӀла бегӀ аждагьари или бурагу, 
ну гьимуркӀусра или гьаьйиркулив?

— ХӀед кьалли ил селра ахӀен. Гьанна кьалли се бу- 
раллира гьимбур^кӀули ахӀен, итхӀели замунтира декӀар- 
тири, адамтира декӀартири, турла дяхъи сагъбирути, 
гъайла дя|хъи сагъхӀебирути манзилтири итди. Гьан­
на кьалли се биэса, чила биалра вяхӀлизи бяхъили, хӀу  
чевверхи асли, чевурхули сай... Замунти сегъунти диал- 
ра, далуйтира илдигъунти дирути сари.

—  Юх, хӀурматла ГъалбецӀ,-— ургаулхъули сай Па- 
ранг,— хӀуни ишар дирхахъулри. ХӀечи ну пикриличил 
лехӀихъули калунра, хӀу вархьли викӀули ахӀенри... Ил  
секӀал итаб бетаурси ахӀенрину, ГӀяпрахъуб, их лебилра  
гьункьяби хьурабируси Мурмучила урунжла мякьлаб  
бетаурсири. Ил секӀалра СирхӀянна дудешлара ГӀяли- 
Булатла дудешлара ургаб биубси ахӀенрину, дила адав- 
зи Хайрутдиннара хъаршавадси Зайнутдиннара ургаб  
бетаурсири. Зайнутдинни Хайрутдиннизи хӀу дугӀрухъ  
бецӀ сайри хӀеибну, дугӀла жакьа сайри или бурибси-

— ХӀя-хӀя-хӀя! Агь, хӀушала анкъи марти хабурта  
бицӀ, гьи-гьи-гьи!— дукелцӀилизи гӀелайкиб Азайла Гал. 
— ХӀуша гӀяхӀил лехӀахъаягу ишди кӀелра мехӀурли  
дурути хабуртачи. Валлагьил гӀязимрагу, хӀушачил  
анцӀхӀебулкьан...

— Сепайда, итӀхӀелла манзил биалри, илди гъайлис  
бируси бирира хӀед нуни.

68



— Се гъайлис? Се барес дирадав хӀушани?..
— ХӀуни нуша сен мехӀуртази халдирутирав гьатӀи? 

Валлагь-биллагьрагу, хӀела дурхӀни ятимхӀебарили хӀе- 
балтира...

— Агь, мехӀурти, мехӀурти...
— ХӀуни гӀур илгъуна гъай бурадли, пашманирахъу- 

ри. Аргъирив? ХӀела мухӀли буца, нушала ихтилатлис 
диргаламалхъадрану,— чӀумали, халаси сабурличил и6 
Парангли.— Нуша хӀечирра халати диъни хъуммар-  
тид, ахӀену, ГъалбецӀ?

— Тяп шямван вархьли викӀулри, ахӀерси Паранг. 
Дурибти гъай гӀела чардараб...

— Секьяйда чардирутив илди, ыуни ахъли дурили ви- 
асли, хӀушани дакьили диадалли, ягь?— хӀякизурси  
Азайла Галли някъби тӀинтӀдариб ва, чили биалра гӀе- 
вуцишагу или, алавчарли хӀеризур.

— Илдази хӀуни чебберхни тиладибара.
— ГӀяхӀна, нуни дурибти гъай гӀеладяхӀ чардарни- 

лизи халбарая.
— Юх, чебберхни тиладибара.
— ХӀябилра варскъа леври кьалли хӀура, Азайла  

Гал, ишар ыуша масхурта дугьули ахӀенрагу, мягӀни- 
чебси масъала пикрибирулра, хӀу виадли хъяшалагъуӀ^- 
ти мезлизи н’хъулри, лайикьли ахӀеи халаси адамлис ил- 
да виркьес,— гъайлизи гъудуриуб цархӀил ухъиа Къа- 
льян БяхӀмуд.

— Набчирад чердерхирая, хӀурматла адамти.
■— Юх, илкьяйда гьеч асухӀебирар,— вехӀизур П а ­

ранг,— хӀуни нуша дукелцӀиличи камадирхьаба, ишаб  
хъяшни ахӀен кабиибти, бурули виадли, гъабзаниван  
бура.

— Г ӀяӀгӀниси мерличив вирус ну варсирхъули, ил ба- 
гьандан дяхӀ-дяхӀли бурулра, хӀушаникӀун ну валусира,  
дила бекӀличибра кьаиӀа лебси саби,. кӀана ахӀенну, — 
харчилзули сай Азайла Гал.

— ХӀуни нуша мехӀуртази дейгӀунри, ахӀенрив? ХӀе- 
биалли нушази чердерхнира тиладибара,— тӀалаббариб  
ГъаӀбецӀли.

-— Эгер тиладихӀебарасли?
— Ил хӀела къуллукъ саби,— викӀар Паранг, — эгер 

нуша чердерхни тиладихӀебарадли, гӀур хӀела гӀямру 
кьудкьудиэсли хӀура цӀахирури...

— ХӀушаб дигуси барая.
— СейкӀуда, ГъалбецӀ? Нушала сабур бахъ бухъян-

69



битӀи ахӀенара?— гӀурра паргъатли викӀули сай Па» 
ранг.

—  Шагьарлнзир уршбачил шадир рашуси рурсила 
дудешли бурибсиличивад ну сеналра чевверхес хӀейрус...

Илди гъайли Азайла Гал къагъизахъур, ил аъкяхъиб, 
гъай дета;хъкб, бекӀлизи зехни чегибхӀеливан уркӀухъун, 
гӀяйса бетахъиюси сукъурван хӀякизур. ГӀур чевсаргъиб 
ва бусагӀят ГъалбецӀличи чевхъес дигусиригу, мякьла'5 
тӀаштани ил уциб.

— Се-е, се-е ирив?..— шутӀра тӀутӀувикӀаниуб А зай ­
ла Гал: гьайгьай, илгъуна бяхъличи ил бекӀлил хӀерси  
ахӀенри.—■ Се сабрив хӀуни бурибсн?!

— ХӀуни бакьибси. РӀмцӀякь селра хӀеира.
— Эгер илди гъай мархӀедарадалли... эгер нл кахӀе- 

биза(хъадалли...
— ХӀунн кабизахъес вируду нуша мехӀурти диъни? 

КахӀебилзахъад. ХӀебиалли, ца — хӀушала, ца — ну- 
шала. Абикиб къуллукъ. ГӀурлис ил хӀед гӀякьлули би- 
рар. Гъай бурес гьалаб, ил лезмила бехӀличиб ахтарди- 
бирен, дигалли, аряӀКьи ит тукейзи, умцантачиб умцен...

Адамтани Азайла Гал хӀилхӀи паргъатиахъуб ва чу- 
ла мякьла катур. ВаӀхъхӀи калун ил гъунчӀурикӀули, вай­
ей се бналра бурес дигули, амма ил ватхӀетур. Илис ай- 
зурли арукьни гьалабриту, ил баресра вирули ахӀенри. 
Ил пикркикӀулри: «Эгер ну айзурли арукьясли, суне- 
чила дурибти гъай гьарли-марли дархьтази халдиру. 
Юх, дила рурси ца бархӀилра шагьарлизир хӀералтас, 
жагӀялал арякьи, хъули леркисра...». ХӀурматла бухъ- 
набанира чула ихтилат даимбарилри, гьаларван диубти  
жалтачила тамай хъумкартурхӀеливан. ГӀе, илдачил 
масхурти гӀяхӀти дуили ахӀен, синкачил хъярба укнигъу- 
на бетарули балан, гьанбикиб набра.

— Гьари, гӀяхӀил пикридухъеная,— маслигӀятикӀул- 
ри хӀурматла ухъна Паранг.— Ил хабарли нушала ши- 
лизи|бси паргъатдеш буэс асубирар....

— Илгъуна баркьудилис сегъуналра са'баб гьанби- 
кахъес дирули ахӀенра,— викӀар Къальян БяхӀмуд,—  
эгер ит ну бикьрили ветаурси анцӀбукь гьатӀи хӀисаб-  
лизи кахӀесалли.

, —  Гыари бура, хӀурматла Къальян БяхӀмуд.
—  АнцӀбукь ириъ, нушала Супелтар Ражбадинна за- 

водла хӀекьлизибси собрание таманбиубхӀели бетэур-  
сири.., ХӀушаб гьанбиркули бургар: итхӀели бахъалгъун-  
ти кьабулбикибтири. Илди бахъалгъунтала ургав ГӀя-

ли-Булатра левсири, СирхӀян виалли къаршили каби- 
зуртала лугӀилизив увухъун.

— Г1е, г1е, гӀяхӀил гьан-биркур ит собрание...
— ХӀябалра нуша, клублизирад дурадухъи, хъули  

аркьулри: Пяли-Булатра, нура, СирхӀянра. Гьуйчив Г1я- 
ли-Булат илизи викӀар: «Сен х1у, хӀурматла СирхӀян, 
набчи къаршили кайзуррив?» «Секьяйда хӀечи къарши­
ли?» — тамашавиуб итхӀели СирхӀяи. «Къаршили кай- 
зурли хӀебирару,— иб итхӀели ГӀяли-Булатли,— завод  
барахънигӀевли ну кайзурхӀели, хӀуни къаршили тӀул 
ахъбуцили виадли? ХӀура нура дарх школализир ду- 
чӀутири, школа таманхӀебарили, дарх дургъбазира ар- 
дякьунтири, дарх дургъули калунра, ца хӀярхӀяли дя- 
хъибтири,.. кьацГла кесекунира дуртӀули дирехӀери, д а ­
ли ца сахъладидирутири. Ва хӀера, гьанна хапли х1у 
набчи къаршили дуралхъулри, ил гӀяхӀси ахӀен...»

^  П е-е ,  дила пикри хӀясибли, илдала ил ж ал чули- 
ра хъумартурли хӀебургар. Гьу, гӀур се бетаура? —  
хьарбаиб Парангли.

— П у р  се бетаэса, СирхӀянра жалухъун. «Эгер х1у
клкьяйда викӀули виадли, хӀурматла ГӀяли-Булат, хӀу-  
ра набчи къаршили дуравхъниличила гьанбиркули ахӀе- 
ну? Нура вархьли вихарждирес илгъуна абдал балбуц- 
лис? Илдй арц лебилра колхозникунас дутӀес биалри, 
тяп талхъунтиван хӀердиэс дирехӀери...»— викӀар. «Се 
ирив?— зайбухъун Г1яли-Бул:атла кьяркьси тӀама,— се 
сабив гъари нуни бикьуси? Чизибад? Дила юлдашли-  
зибад? Наб гьанбиркуливан, х1у илцад духуси уили 
ахӀенри кьалли... ХӀуни балулрив х1у чи сайрил, х1у... 
кансерватор сайри!» Гьайгьай, ил девла мягӀна нуни 
аргъхӀергъира, ахмма СирхӀян хӀунтӀен-дӀубухъун. «ХӀед  
лерилра арц колхозникунас дутГили, кол'хозличи гӀена 
чебихьес дигулрив?— даимиуб гӀурра ГӀяли-Булат. — 
ХӀера гьари хӀела къас сегъуна буилил!» Илаб СирхӀян- 
нира сабурбарес хӀейуб ва вехӀизур: «ХӀуни балулрив
хӀу чи сайсирил? Х1у авангардист сайри вякькайзур- 
си..» Консерватор ибси девла мягӀна аргъибси ахӀен- 
ри, авангардист ибси дев биалли кахсиван зайбухъун.  
П ур  СирихӀянни чебатур: «Далутира нуни хӀуша, гӀе-
лала кӀапГбареси агара, хӀуша диадалли «гӀерра ди- 
эхӀе, гьалара дулхъехӀе!» или вяв-чӀярдикӀулра. ГӀер- 
даэс кьалли дирехӀе, амма гьаладулхъес цӀахли бирар». 
ИлхӀели П яли-Булатра варсиуб ва вявъиб: «Дила ка- 
ни белкъалли, дархӀилти гаша бебкӀалра авара агара 
викӀулрив? Дати илди буслусла пишни, хӀедатадли, хӀе-

л а XI екьли з и р п а р тсоб р а\ и и е л и ч И'р 11 а р х I и л в а н гъ а й д и - 
кӀехӀе...» Гьанна, гьанбикиб наб, ишдала ургар сенни- 
ра къалмагъар кахӀедикили хӀедуар, уртавхъуисилис ди- 
рар диркутира... ХӀушаии балулрав, нуни се баррал?

— Илдира илаб батурли, хъули арякьи ургуд... ну- 
шани х1у гӀяхӀил валуснри.

— Вархьли викӀулрн. Наб масхурти хӀейгаӀхъис. КӀел  
ц Ӏ а л Т дайла калзес селис хӀяжатсив? Илдала жал сели-

чибли таманбиубал, бархьакачи бурее хӀейрус. Амма сав- 
ли илди кӀелра барх урчачиб чула дурзамтачи дубурта-  
зи аркьули чебанра. ХӀушинкьай* лукьути декь таманка- 
диуб.

— Эгь, илра сабабли биэс хӀебирар.
ГӀяли-Булатла нлгъуна гӀяжаибси баркьуди се хьул-

чили'чиб дакӀубиубснрил багь^с дигули, гумайлабти  
адамти бахъхӀи пикрибикӀули калун. СирхӀянна урши- 
лис рурси редес сен кьабул(х1ейкибсирил багьес къиян- 
нири. ИлкӀун СкрхӀян цӀахварни сабри. АнцӀбукь би- 

ал.л,и таманни декӀарси буилри. Гумайла кабиибтас или- 
чила гьаналра агн. Илкьяйда гъайлизи ахъниличибра, 
хашкелди варес Пяли-Булатличи гьаббакӀибти биал-  
ри, илцад замана дугӀли хӀебуркӀи, гьар секӀал гӀячихъ- 
дири. Бухънаби пасихӀти бирар или бакьибсири нуни, 
амма илдала пасихӀдеш цацахӀели пӀянкьхӀебикӀуси ту- 
пангличи мешудйркулй дирар. БархьаначР! буралли кьал- 
ли, дакъал гъайлмчир гъал чуду гӀяхӀти дирар.

Д удеш  вакӀибхӀели, Асият хъулир аги, чайлара бер- 
жили, П яли-Булатли СирхӀянна сукникьянаби мухӀли  
гӀявали гьуниббатурхӀелира ил хъулир лерси ахӀенри. 
Чеэсван ГӀяли-Булатра илцад иаргъатли ахӀенри, са- 
бурлизивад хӀевхъес яхӀбирулри. Диркьу-далтутачила  
набчил гъайикӀули, илини замана-заманаличРӀб Хади- 
жатлизира хьарбиули вири:

— Чинара рурси?
— Чидил рурси?
— Асият.
Ва дила хӀурматла юлдашуни, чердерхирая набчирад, 

хӀяшази бурее хъумкартурра, Асиятлис гӀергъи ГӀяли- 
Булатла хьунуй гӀурра к1ел рурси баркьниличила. Ха- 

дижатра гӀядатласи неш ахӀенну, игит-неш сари. ВерхӀел  
уршира хӀябал рурсира леб гьанна илдала, арали ба- 
табну саб и.

— Ишгъуна аргълизир рурси хъулир риаркариили 
диӀгулрив?

— ИшӀбархӀи ну чарулхъниличила балусирив илини?
— Нуни балхӀебалас. Илини чинабад балусив?.. ХӀу- 

ни, дила мурул, бархьси хӀебарри... Багьес рирули ахӀен- 
ра, сен хӀуни...

— Се бурес дигулрив хӀед?
— ХӀуни СирхӀяннис дебали децӀагахъири, итини 

хӀела баркьуди хъумурту или гьаибиркулив...
— Башахъен. Селра барес хӀебирар. Гьари, далтехӀе  

илди гъай. Хунжи чеди хирив хӀуни?
— ХӀехира. Хъумкартурра.

— Ихаб нуси хебсину, нушаб ха гьари.
Дебали бизиси бирар барибмаданси, зукьили ахӀен- 

си берта. Учительтасра ил мурталра-декӀар биркули 
хӀебирар. Хадижатли иаб камси хӀегесара или гьанби- 
киб: иштяхӀличил дила дурхӀнасра архи.ра.

Гьайгьай, илгъуна бархӀилизиб жагьти рурсби хъу- 
ли биаркабиили хӀебуар. Белики, Асиятра сунела барх-  
кья рурсбагчил вава-кьарла майдайчи аррякьи риэс? 
Белики, рурсбира гӀинизла мякьлаб батурли, ГӀусман-  
ничил къарширикес чӀяхӀ-чяхӀи лебихӀи аррякьи риэс? 
Къаршибикес?! Юх, чумал вецӀал дус гьалаб мажахӀят  

уршини ва рурсини цаличи цали дигай дихьниличила, 
илди къаршибикес Ӏэирниличила багьиши. Илгъуна  
хабарла бакьалри, уршилисра рурсилисра хӀябилра

кьудкьулира бири, ил (багьандангу кьудкьути дигайличила  
илцадра дахъал далуйти акӀубти. Мекъличиб булхъу- 
хӀелира балли, жагьил уршили жагьил рурсила кӀана 
хабарагарли тӀуйзи белей, ца чӀимлаалра зузбиалри,  
валлагь, хӀуни нушала рурси цӀахрар'ри или, илди хъай- 
чикабиахъес чевкъахъусири. ГӀяшикьти урши рурси 

^кӀапӀбикииличила яра уммайбикниличила багьаллири, 
гумай бицӀиӀбти адамти тяп помидортиван хӀунтӀенбиру-  
тири... Чумра гӀяшикьти жагьилтани цӀумдяхъибтири  
итхӀели:

Агь, вегӀебшла иш дунъя,
Лебгу бахъ апаракси,
Л еб дигайла шалара 
Зуба;риван гьарахъси.
Агь, дигай, дила дигай,
ДакӀили ардякьунти,
Зубрази ахъуцнли,
Умуснази игьубти.

Шур'кьла кьудкьуси кьада 
Кьудкьули кьудкьусира?
Дила дигайла дардли 
К ь у д кь у б а,р и беи вара?
ДуцГрумли бигуб вацӀа 
Игу.тн би г у бедра?
Дила карцӀила цӀали 
Ц 1 я б -XI у н т 1 ей б ари беи р а ?

Левра- левра хумарли,
Кьудкьуси цундешлизив,
Ц1а агарси анкъилав,
Хъалч агарси юртлизив.
Агь, дигай, дила двгай,
Да,к I илл а рдякь^унти,
Хъалч гӀенбани бихьайчи 
Хъар-гьарли гъятӀкайубти...

Л ебилра шантани бала П усм ан  Асиятличил къар- 
шивиркниличила. Амма Пусмаиничила Асият се рикӀу- 
ли вара? Вари, вари, иличила бурее асу-х1ебирар — ил 
ур,к1и-дулек1лизи дигӀянбикибси сихӀрула кьас саби. 
Тамашала дигӀяндеш саби. Иличила илди кӀелра иик- 
рибиӀкӀули саби, илдас илкьяйда гьанбиркули саби, ам ­
ма лебилра шаитанира балули кьадин. Дигайли варг 
виӀцӀибсини чилра чехӀёйу, амма ил лебтанилра чейу. 
П усм анни КӀишав бегӀлара урибси устази авдарш ма- 
кьам дяхъес биэси чугур хӀязлис барахъибсири или 
гьанбиркулив хӀушаб? Жагьиллис, гъайличилван ахӀи, 
чугурла гимачил сунела уркӀила хӀял рурсилизи аргъа- 
,хъес вецӀнали гьамадли бираргу.

Нушала гьархӀейзурси Азайла Галличил бетаурси ца 
анӀцӀбукьличила гьанбикили, ну пишяхъни чебаилд, Г1я- 
ли-Булатли хьарбаи'б:

— УрхӀла мурулла уркӀиличи ургьур чебушибси  
гамъаван пишяхъилригу, се гьанбикиба?

— Азайла Галличил кабикибси ца анцӀбукь гьанби- 
кибсири,— викӀулра ну. Г1е, илгъунара биубсири. Гьа- 
чамра Азайла Галли дурхъа-дурхъали чугур асибсири  
на, гумайлизи дуравхъи, хӀурматла бухънабала мякь- 
ла кайили, ил къимбирес вехӀихьиб. Макьам бяхъес ба- 
гьандан чугурла арличир алгъай ня.къла тӀулби дулхъа-  
хъ ес  гӀягӀнити дирар, Азайла Галли биалли ил ар ч1у- ' 
Мали буцилри, балуй някъли биалли къимбирулри. Ил- 
хӀели мякьла кабиибтани илис уркъубяхъиб:

— Ва Азайла Гал, гьарли-марси макьам бяхъес ба- 
гьандан, устадешличил гими чердикӀес чебиркур, ал- 
гъайчини хьяйхъивап хункӀлизиб дебахӀебирули. Цар-  
хӀилтаннван макьам чеббиркӀуси бирар...

— ЦархӀилтаниван дикӀулрав? - хьарбаиб сунес сай 
ваи'бси Азайла Галли.—  ХӀушала хъали анкӀили бицӀ, 
хӀурматла адамти, цархӀилти, тӀулбира дулхъахъули,  
макьамлигӀиб умцӀули бирар, муни биалли жявлил бар-  
гили, чебиулрав цӀацӀабарили буцили.

— ХӀебиалли, буцили уэн, уртахъ!
— Буцили уусра, уртахъуни, вегӀла уркӀилис дигуси  

баралли дирар хъу духъути!
ИштяхӀличил дукарбяхӀиб гумайла агьлу. Гумайли- 

зир Азайла Гал сабабли гьачамцун ахӀенри дукелцӀира  
гурдухъунти. ЦацахӀели масхуртира марличи шурдул- 
хъули дирар...

Асият хъули чаррухъун, ил дебали разилири, дудеш  
чеибхӀели, гьатӀира шадриуб. Дудешличи гъамриуб, 
ил кӀапӀуциб ва ГӀяли-Булатла бекӀличибси кьапӀа ка> 
биркахъули хӀилхӀи калуи.

— ХӀябра талих1чер,си лерра ну, дудеш! — иб  илнни. 
ГӀе, рурсили дудешлизи илкьяйда бурухӀели, илала ур- 
кӀила харидеш сецад бирарал багьес къиянни хӀеби- 
рар; илгъуна хӀяйчирси илала михъиӀрлабад уркӀи ду- 
расалри ва хъатла кабихьалри, лерилра зубартала ша- 
лара балли шявбирахъи.

— Сен илдад харисирив ишбархӀи?
— ХӀуни багьадлири, дудеш, дила талихӀлис дахъал  

сабабти лер. Ну рархьли рикӀули ахӀенрав, ГӀялӀмад?, 
—дугьа-ризур ил набчи, хӀятта сунела лерилра дигӀянде-  
шуни нуни дагьес гӀягӀнитихӀеливан.

— Гьари, карии, карии нушала мякьла, рурси.
— ГӀяхӀна, дудеш, шала дикайчи дигара кариили[ ру- 

эс рирусра. Ну хӀечи сабурагарли хӀерли калунрагу, д у ­
деш, мурт дархьдалтада хӀуни дурзамтиалра...

— Дила лихӀбани бакьибси хабар бархьсил бура гьа- 
ри, дила ру|1си?— хьарбаиб ГӀяли-Булатли.

— Се хабар сабив хӀуии бакьибси, дудеш?
Марлира, ГӀяли-Булатли рурсилизи хьарбиуси се ха ­

бар сабсив? Марлира, Асият ГӀусманничил къарши- 
риркниличила гъай-мез иличиоа даилив? Асият дудеш-  
ла дугьбачила пикрирухъун.

— Д аг  аттестат кайсухӀели, хӀуни дурибти гъай 
дархьти саррира?..

— Колхозлизир рузес дигниличилав гъари? ГӀе, ду-

деш, тяп 5'Ӏлкьяйда бурра вечерличиб, набра шиллзир 
калес дигулра.

Пяли-Булатли нудбн кьябшдуциб. Ну левнили ила- 
ла уркӀила гӀясидеш дакӀубулхъахъули ахӀенри. ГӀур 
селизиба гьатӀн илала гӀясидеш? Шила хӀурматла адам- 
тала гьалаб илини чӀумали бурнбсиригу, се барили хьал- 
ли, дила рурси шагьарлизи ручӀахъес хӀерурхьисра или. 
Илини ахӀенрив шагьарла пляжличиб чӀянкӀути хьунул  
адамти чебаибхӀели, тӀамадарибси: «Астапируллагь-
туба! Ишгъуна цӀахси мерличи рурсби бурхьусира адам  
ахӀен! Гьеч сегъунтилра урези агара кьалли! ЧӀянкӀу- 
ли мурул адамтира хьунул адамтира гъухмличи барх  
гербухъунтачи хӀеръаягу! Юх, юх, дила хӀябалцун са- 
би рурси лебти, валлагь-*биллагьрагу, хӀябцӀали гӀурра 
акӀаллира, иша кьалли цалра хӀерурӀхьис!» Марлира, 
иличила Ӏгьамна хъумкартурлив илини? Чили вириба 
ил бархьдешла гьуйчивад чеввалкӀа-хъес?

—  Дила бекӀличибси се сабил баладу хӀуни?
— Баласра, дудеол. Ил хӀела кьапӀа саби, дудеш  

гьимуркӀули виъниличи Асият шакрикиб ва млгъуна 
агилизир малхӀямсили, мутӀигӀсили риэс гӀягӀниси биъ- 
ни балулри.— Циила белки кьадин, дудеш, ’ имслира 
уркӀецГи барили ахӀен, сагаси асес гӀяхӀсири...

. Циила тяйдили тӀашси Хадижатли гӀяхӀил балулри  
дудеш  дебалн гӀясивикӀули виъни ва иличил мяхӀхамли  
риахъес, меӀхӀур гъай имцӀахӀедарахъес рурсилизи някъ- 
бала ва хӀулбала лишантачил махрикӀулри. Амма Аси- 
ятли нешла лишантачи пикри бяхӀчихӀеиб.

— 'Ил хӀела къуллукъ ахӀен!— вявъиб ГӀяли-Булат-  
ли. 'Чинарил илдс хункӀли бяхъес дигусиригу, мер хӀе- 
баргиб, нушала гьалабси стол биалли деркес-держеста-  
ни бицӀилри. ИлхГели ил пикриуӀхъи урги: «Ишди башу- 
ти адамтира чебааягу, паргъатли хъалибаргличил ка- 
йахъ€с валтули ахӀенра...»— ХӀу ручӀес аркьядра! ГӀе, 
шагьарлизи ручӀес аркьядра! ИмцӀякь гъай дати!

—  На*б| диӀРули ахӀенра, дудеш. Рукьес хӀери- 
рус. ^

— Нуни буррагу, аркьядра или. Дила гъай мучла- 
а;гарбирулрйв?!-- ГӀяли-Булатли ханж а ар цӀацӀаба-  
ри-б  ̂ ил бахъхӀи сунес хӀяжатхӀебикили бииши, кьяр- 
тӀайхӀибад бусагӀят дурабитӀес хӀейуб,

— Се бирулрив хӀуни, дудеш? Ханжал дурабитӀес  
дигулрив? Сигбиубли бургар, дудеш, ил, биха иша ку- 
мекбирисну...— Арият дудешличи гъамриуб.

— ЛяхӀли ретахъи хӀулбала гьаларад!.. Гьанна се

бирусив нуни хӀед?— тяп набчи дугьаилзухӀеливан иб 
Пяли-Булатли. «ХӀерикӀенгу ишдачи, ишди ишхӀелла  
дурхӀначи, секьяйда халабиулил ишди, гьеч бег1ти-ту- 
хумла хӀурмат бирули ахӀен кьалли, яхӀсизти!»--  ви- 
кӀусигъунари ил. ХӀуни рурои шагьарлизи хӀерурхьис  
или хъя барргбсиригу, гьаина сен варсяхъибсирив или 
илизи бурее дигусиригу, селра хӀеили, лехӀкахъира, се- 
нахӀенну урхӀла хъалибартла жалтазгӀ  гъудуриъии иш 
гьакӀлизиб лайикьагарсилизи халбарра. — ХӀуии 6а-  
лулрив, хӀуии дила кьахМ цӀахбарииличила, хӀуии... дила  
кьапӀа цӀахбарииличила...

— ХӀед цӀахбизеси барибси селра лебси ахӀенгу, ду- 
.деш, хӀу багьандаи нуии жан кадирхьисрагу. Дилагъу-  
иа дудеш чилалра левей ахӀеи, дудеш... Амма, бархьли  
бурасли, дудеш, хӀела кьапГа буркьбиубли еаби, гӀе, 
гӀе, буркьбиубли еаби...— Аеият дудешличи гъамриуб  
ва ил кӀаиӀуциб, илала михъирличи бекӀ кабихьиб. Х1е- 
ра, еегъуна руили Аеият; валлагь-биллагьрагу, илини 
душмаира цӀала мякьлаб мурчӀаливаи кӀантӀивикӀахъу. 
Илини еунела дудеш гӀя:хӀил валули ва дигахъули риъ- 
ии багьеелири. БегӀтачи мешути бирар дурхӀиира, би- 
кӀули бирар нушачиб.

ГӀяли-Булатра хӀякизур. Вирибу гьатӀи илини еуие- 
чрӀрад руреи, къужрарили, тяйдирарее? Илини гьала- 
гьала еуиела еупелтуни хӀяршдариб, гӀур руреила бекӀ- 
личибад някъ хӀярилбариб.

— ХӀера гьари, хӀера гьари... Бура иуни дурибти  
къумбири или,— гӀурра тӀама ахъбариб дудешли.

— Се дурибти викӀулрив, дудеш? —гьатӀира хӀеха- 
раван риэе къайгъилизи рикиб Асият.

— Итди хӀуни дурибти... ту-у-у! буреера дигули  
ахӀеира, итди хӀуии дурибти гъай къумбири или, дархь- 
ти ахӀенри или, бура ручӀее аркьулра или.

— Наб дигули ахӀенрагу, дудеш, чина биалра арра- 
шее, наб етройкаличир рузес дигулра. Ил завод бара- 
хъе хӀура къайгъилизи викибеиригу, итаб биалли адам- 
ти блули ахӀен, етудеитунала стройотрядра балли тӀа- 
лаббарили еаби... Наб иитар калее дигулра, дудеш, ра- 
таба иша-р, хӀерикӀен, гӀур наб хӀу баркалла викӀуд- 
ра...

— Гьари, хьуиул, бакӀахъа гӀярчумаг, ишие камли 
дяхъилӀӀ дуилра нушани... Чинаба гӀярчумаг?!

-  Сегъуна гӀярчумаг? Руреилис бяхъес дигулрив? 
ХӀелугасра. Наб бяхъя дигалли. ИшбархӀи ее биубеив  
хӀед, тахманни жиндралавиублиригу...— гъайлизи гъу-

дурриуб Х адижатра.— ХӀукӀун бучӀахъес рурсби ша- 
гьарлизи би'рхьутас ургъули виради...

— ХӀунира рурси гӀеррурцулрив? ГӀе, гьалав къар* 
шили вираси, гьалаб наб дигуси ахӀенри, тьанна рурси 
ручӀахъес рархьес дигулра...

— Рурси нешла мякьлар риалли гӀяхӀси бирар, ди> 
л а му рул.

— Д удеш , кофе хӀядурли сари, хишав?
— Сегъуна цӀахдешал дила бекӀличи бакӀибсиӀ Диг- 

хӀейги кофе!
— Кофе дебали гӀяхӀти дирар, уркӀи ра|х1ятбирахъу.
— Сегъуна рахӀятдеш бирусив, дудеш ла уркӀиличи 

цӀакадатурли риадли. ХӀуни балулира ахӀенри хӀу хъябш-  
хӀеризахъес, гушхӀериахъес, чӀянкӀхӀериахъес багьан- 
дан нешлира нунира чум .гьанкӀ агарти дуги деркӀирал...

— Вархьли викӀулрИ', дудеш, халаси баркалла биаб-  
гу хӀушаб, эгер хӀяжатбикалли, хъатла кабихьили, ди ­
ла уркӀи савгъатбирисра хӀушаб... Ну илцадра ламуса-  
гарси рургар или гьанмабиркахъидая.

— ХӀу сегъунарил багьахъурри хӀуни, диур.
— Тяп гьанна ну.ра хӀушала мякьлар риэс дигул-  

ра набра, хӀуша тяхӀухӀедяхъяхъесли юргъан балби-  
рес, хӀуша гушли хӀедиахъес, хӀушала палтарличи хӀе- 
руди бирес... Наб дигулра хъулирти лерилра хӀянчи ди- 
рес, рузра рузес, хӀуша набчил тяп курортличирван ди- 
рудая, рархьли рикӀули ахӀенрав, неш?

— ГӀяйибмабиридая, хӀушаб ну диргалаулхъули ур- 
гусрану, аркьясра,— ира нуни, арукьес валилзули.

— Вари ,вари, армякьяд, ГӀяхӀмад, бусагӀят кофела  
лерху!— иб Хадижатли, иабчи хӀеррикӀули ва, ишав 
каладли къулайли бирарну, узн эс дигули.

— Кайи!— иб ГӀяли-Булатли ва дила мерличи ка- 
йахъира.

— ХӀу ручӀес аркьядра, аргъирив, ручӀес шагьарли- 
зи аркьядра, диур гьанна дурути!

— ХӀуни аргъагу, ахӀерси дудеш, белчӀуди набчибад  
гьарахъли архӀякьян, ручӀес гӀурра кьанни хӀебирар.

— Селра бакьес дигули ахӀенра. ХӀу-декӀар селис 
лехӀка,хъибсирив, неш? ЧехӀериулрив рурси мехӀурри- 
убли?

— БахъӀхӀи бакьибси ахӀенри хӀела ахъси тӀамала, 
ил багьандан лехӀкахънли, тӀашлира,— пишряхъили иб 
Хадижатли.

— Агьа, бахъхӀи хӀебакьили даланра дила ахъси тӀа- 
мала!— вачавяхъиб ГӀяли-Булат.

- ГӀурра, гӀурра ахъли вявикӀен! Илгъуна зайби- 
кӀу-си тГамаличи лехӀихъесра иштяхӀдулхъули сари!

— Диур масхурти. Гьари, дила рурси, хӀядурдара  
документуни, имтихӀянтачира хӀядуррикӀен. ХӀу ручӀес 
аркьядра. ХӀу тухтур ретарудра, аргъирив, наб дигул- 
ра хӀу тухтур ретаурли. ХӀу риштӀали рирухӀелил или- 
чнла пикриикӀу:сири ну... Цалра уршилис тухтур ветаэс 
дигули хӀехъиб, х у биалли...

- - Г ь а р  дигуси бируси ахӀенгу, дудеш, гьалав кьяй- 
да пикривикӀесра асухӀебирар. Набра дигули ахӀенра  
тухтур ретаэс.

— ГӀур чи ретаэс дигулрив хӀед?
— ГӀур-гӀур хӀердикӀехӀе.

- Дила хӀяндешличир чердукаррирхӀулрив? Ва хьу- 
нул, иш хӀуни раркьибси рурси сели ругьулил хӀеби- 
кьулрив, се биубснв ишбархӀи хӀушаб?

— ХӀела заказ хӀясибли раркьибси сари, набчиб гӀя- 
йиб агара.

— Биха гьари мурчӀ! Чинаба мурчӀ, гӀярчумаг?
— БалхӀебалас хӀуни ил чина кабихьирил...— някъ- 

би тӀинтӀдариб Хадижатли ва рурси кӀапӀруциб:— Бе- 
лики дудеш вархьли викӀули виэс, буруси гъайличи ле- 
хӀахъадлири гӀяхӀсири. Нушабра хӀед вай биубли ди ­
гули ахӀенра, хӀу гьарли-марси адам ретаурли, хӀур- 
матла адам ретаурли дигулра.

— Ну гьаннара адам саррагу, неш! Се барес гӀягӀ- 
нисил пикрирухъес нура бажардириркулра. ХӀязлис ка- 
сибси ахӀенгу нуни аттестат...

— ХӀуни ,хӀуни чебиулрив иш...— ГӀяли-Булатли су- 
нела мер-мераначи(б ахМчӀурси кьапӀа чебаахъиб.

— Чебиулра, дудеш.
— Иш нуни дигалли ишкьяйда чебиэс вирус, дигал- 

ли— ишкьяйда,— ГӀяли-Булатли гьачам ит шайчи, гьа- 
чам иш шайчи кьапӀа балкӀли чебирули сай.

— Бархьси саби, дудеш, ил хӀела кьапӀа саби, ил 
секьяйда дигара бжхес вирудра, амма ну кьапӀа ахӀен- 
рагу. Рахли кьапӀаличил цугрур^цули виадли, ил балкӀ- 
ли бихадли, лерилра нушабра цӀахдеш бирар...

— ЦӀахдеш-махдеш хӀедалас нуни, ну викӀуси би- 
ридра! Аргъирив? ХӀед сукни бакӀибтира бакӀиб Ӏьуй- 
чибад бархьира.

— Сукни бакӀибти? Чихъали сабрив на5 сукни ба- 
кӀибти?

— ГӀусман, ит нуиӀала хӀяйван-тухтур, дархӀил са- 
нигӀят чеббикӀес хӀейруси вииши итинира. Мекъличила

гъайдикӀес гьачамлис жявлн саби, гьала-гьала ручӀес 
гӀягӀнибиркур.

— Ва.рхьли викӀулри, дудеш, мекъличила гъайдикӀес  
гьачамлис жявли саби,— дудешла гъай тикрардариб  
Асиятли ва хӀунтӀенриуб.— Сен гьатӀи илини набзи  
селра хӀеибсив?

— Сен, секьяйда ирусив? ХГу иличил къаршириркули  
хӀериадли рахли? Селис гӀягӀнитив имцӀати мез, итира 
баласрагу хӀуша къаршидиркни, амма хӀу адам ретаэс  
къайгъибара. Институт тамаибарадли, илхӀели... Сегъу- 
на виалра ГӀусман дила юлдашла урши сай. ХӀура им- 
тихӀянти дедесли, шагьарлизи рукьес хӀядуррии.

— Гьанна рукьес хӀерирусра, дудеш.
— Ца дабрнла кӀелра кьяш кадатурли, тӀяхӀрикӀули  

аркьядра. Ну сайра хӀези викӀуси, ну — хӀела дудеш! 
Диур, даахъая хӀушанира гъай, каса ж узира, хӀура хӀя- 
дуррикӀен.— Гьачам эмхӀечи мурдайалли, сай виъна 
ваайчи черхӀелхъуси адам сай бикӀули бирар ГӀяли-Бу- 
латличила.

— Чевверхи, дудеш. Ну рамсурлира ж узазирад, кам­
еи биалра багьлабарес дигулра.

— Селизир риркьули рамсурра рикӀуда?
— Аллагьличира, дудеш , бархьли бурасли, дучӀути 

аицӀдукьи, рамсурлира.
— Чумал бархӀилис бамсриахъа, гӀур рехӀрихьи. Ва~ 

салам-вакалам!— ГӀяли-Булатли хъатлизи хъат бяхъиб, 
някъби суркурдариб, гъай тамандиубти диъиилизи хал-  
бирули.— Нушала гӀяхӀяйчил чайла берж ахъесра вата-  
бая. ХӀу ч^вверхи, ГӀяхӀмад, хӀела хӀулбала гьалар иш- 
дигъунти гъай детаъпиличивад. Нуни цархӀилтала гьа- 
ла'б селра дигӀянбируси ахӀен... Бархьли буралли кьал- 
ли/ ишди мез хӀяжаттира ахӀенри, хӀунира балули ур- 
гуд, ну вархьли викӀули ахӀенрав гьатӀи? Н аб дигул­
ра дила рурси ручӀес карерхурли, гӀяхӀси тухтур ре- 
таурли. ХӀуни балулрив, цалра урши тухтур ветаэс 
кьабулхӀейкиб кьалли. ХӀуни набчи гӀяйиббаресра асу- 
бирар, гьалав хӀу шагьарлизи цалра рурси ручӀахъес  
хӀерурхьис викӀадигу или. ИтхӀели къаршили вираси, 
илра бархьси саби. ХӀуни чейулригу, иу ухънавиулра, 
неш рухънариули сари, дурзамличил гузетличивхӀели ну 
хаили зягӀииикира, абзур бархӀи тухтур варгес хӀеби-  
рули калун. Ва илхӀели дила хъалибарглизивра цаалра  
тухтур виалри вайтӀа хӀебиригу ибси пикри бакӀиб... 
Вархьли викӀули ахӀенрав?

— Шямван вархьли викӀулри, хӀурматла ГӀяли-Булат.

Дила пикри хӀясиблира, Асият ручӀахъес рархьадалри  
гӀяхӀсири, ил дебали бажардичерси, сарерхурси рурси 
сари...

— Баркалла биабгу хӀед... ХӀебиалли, хӀунира дила  
мурад аргъили валанри?

— ГӀяхӀил балулра. Амма ца секӀалра леб, П яли-  
Булат, дебали челукьуси.

— Се сабив?
— Сен-сен диахӀелра, нуша гьарахъти диахӀелра, ту- 

хум сарра, ну хӀечивра виш^тӀасира сайра, хӀед  гӀякь- 
лума угьесра лайикьли ахӀен. Урчила хӀял дузабличиб  
гӀяхӀил бала, адамла биалли — замана аркьуцад... А м ­
ма хӀуни, мурад хӀебарили, ГӀусманна сукникьянаби  
чарбарни... СирхӀян дебали гьимукӀахънигъуиа бегару-  
ли ахӀенара? Илгъуна децӀ чекасес вирару СирхӀянни?

— Нура чеввер!хес хӀейраси. ХӀуни балулрив, или- 
чила нура калунра СирхӀянничил гъайикӀули.

— ГӀе... Ну къаршили ахӀенра, мекъра бирехӀе, ам­
ма Асиятли диплом касили дигулра.

— Бар'Калла гъайлис,— ира нуни.— Гьанна дила ур- 
кӀира паргъатбиуб. Гумайлар биалли итдицад гъай-мез  
детаур хӀуша тухумдиэс ибси кьаслис се диргалабухъу-  
нара или.

— Сегъуитилра душмандеш лерти ахӀен, уртахъ  
ГӀяхӀмад. СирхӀян дила бегӀлара гъамси юлдаш сай, 
ГӀусман виалли дила юлдашла урши сай... Иш гьакӀ- 
лизир далхӀедикни уркӀиличи кайсес гӀягӀнили ахӀен. 
Ил мурул адамтала къуллукъ саби. Х1у тухум виадли, 
шантала ташмишдешлис хӀуни ахир кабихьа, дягӀла  
изалаван набра хӀейгахъис шутӀни-къумби. Ил нунира  
барес вирасигу, дила дурзамличи къалабавикГулра, д и ­
ла вархкьяра шагьарлизи арякьунсигу, зягӀипси узи че- 
эс или.

Нуни П яли-Булатла някъ буцира ва жаняхӀлизи ду-  
равхъунра. Илар нешли Асиятлис насихӀятуни дурулри.

— Гьайгьай, набра дигахъира набчил хъулир ка­
ли. ХӀела кумек наб дебали хӀяжатли саби. Дудеш лис  
дигули гӀергъи, гӀур се бирув, иличира лехӀахъес чев- 
къар.

— НуникӀун школализиб гъай бедибсири, гьанна къя- 
нариишав?

— Сегъуна гъай бедибсирив?
— Аттестат сайсухӀели. ХӀебиалли зал бицӀибти ле- 

билра адамти нуни биргӀябиргили баланра? Секьяйда 
пикрибРӀкӀара илди набчила?

— Гъай-гъаЙӀкабикӀар, гӀур хъумкарту.
— Ишкьяйда бируснв, адзи ГӀяхӀмад?

- Гьайгьай, ишди пикрихӀедухъи детаурли сари, —  
викӀулра н у .— Амма хӀед ручӀес чебиркур.

• — Д удеш  багьандан хӀуни жан ахӀерадирути хӀеби- 
рар. Аргъа хӀуни гьаннала замана сегъуна сабил, урга 
дараж ала багьуди гьанна — ил муртрил ликбезгъуна  
секӀал саби, букӀунира балли лебгу институгуни та- 
мандарибти. Гьанна ручӀхӀеручӀадли, гӀур кьаини бирар, 
гӀур замана хӀебирар. Ну кьяйда кавладра, нура шери 
рякьунра, дурхӀии баркьира, хозяйстволизи ахъира — 
хӀера, дила лерилра гӀямру илди сари.

— Вайтив гьатӀи хӀела гӀямру, неш? Се сарив хӀу- 
ни дурути? Лебилра академикуначирра машгьурсиригу 
хӀу, ахӀерси неш!

Асиятли неш кӀапӀруциб.
— Гьу, гьу, бахъ дебали гӀяхӀуламарируд. Нушала  

кьамлизйб бирути аӀхӀенри чис биалра гӀяхӀуладеш да- 
рес хьулбухъунти...

— Сегъунти, сегъунти ирив?
— КӀибяхӀянти, багьес дигалли.
— БегӀтала хӀурмат бирахъес школали сабри гӀеб- 

бур,лбси,— рикӀар Асият, хӀерличил ну гьуниввалтули, 
хӀулира линкӀбирули. «Гьар секӀал наб дигуси тяхӀяр- 
ли дирар, нура адам сарра!»— илгъуна сабри илала 
хӀерла мягӀна.

Ж агӀял набчи хӀертачила пикриикӀули, нура хъули  
арякьунра. Марлира, сегъуна хӀянчи гесара наб строй- 
каличиб? Пегьлачила биалра галри, гӀя/хӀил бириб, се­
гъуна дигара хӀянчи барес хӀядурлира ну... Гьай аман, 
Хадижатлизи ца камси берта тиладибарес хъумкартур- 
лира кьадин, се биубли хьалли тилади кьалли хӀеби- 
раси, Хадижатра шакхӀерикиб. Селра хӀебирар, гьар 
дигути дирути диалри, дилара машина биэс бири. ,

ГӀергъила бархӀи председательличил къаршивикиб- 
хӀели, ил нуни вагьхӀегьурра. Супелтар Ражбадин ур- 
ги-дергала гиван дямнзурлири. Бугъалаван хӀулби  
хӀунтӀендиублири, мазала ургаб кьяцаван царлӀилтала 
ургав декӀарулхъулри. МуцӀур-сунелтуни дялгӀи ахӀенри, 
кьядгалаван кабрӀзурлири бекӀра. Телефоннизивад виал- 
ли вяв-чӀярикӀули гъайикӀулри:

— Варгая наб ил хӀярамзада! Ну сайрав кьяркьли

гъайикӀуси? Чебиахъис хӀушаб нуни ну секьяйда кьяркь- 
сирал, хӀуша нуни дулхъескайура... ГӀе, г1е, хӀуӀпази 
нуни къалабати делхъ дирахъис!— илини трубка лай- 
кабакӀиб ва бакӀибтачи дугьайзур:— Ягъари, сеалра се 
сабив набзибад хӀушаб дигуси? ХӀушаникӀун чейулра 
ну гӀясили виъни... ХӀера гьари, хӀера гьари, гьанна ил 
са;бр'И камси, се хӀяжатлив хӀед?

— Наб?
— ГӀе, хӀед.
— ГӀяпрахъуб днла машина гьуйчиб хъарбихьи са- 

би, трактор агарли, ил ахъбуцес хӀейрар...
— Сецад дех хеба?
— Авал тонна.
— Лерхути се сарив викӀулра?
— Колхозникунас помидорти.
■— Укьен, урта'хъ, укьен... их хӀеркӀла мякьлаб гъягъя 

адилтӀули ялч.ни хебти са!би, ихдала тракторра хебси  
саби, шел къуруш бедадли, хӀед кумекбиру, машинара  
гьуйчибиркахъу.

— Дила арц агара.
— Нуни чинарад даргишав гьатӀи хӀед арц?
— Тракторалра биха...
— ЛугхӀелугас. Рахли машиналичив узес хӀейгули  

виадли, белкӀен гӀярза. ЧӀянкӀли колхозла машина гьа- 
ла-гьала гаражлизи бухӀнаа, аргъирив? ХӀед се хӀя- 
жатлив?

— Картошкала сабухъ бурчес замана баили саби, 
илди кадихьеси сегъуналра ]угер хӀядурбарили ахӀен.

— ХӀед нуни илгъуна мер хӀядурбарили дигулрив?
— Наб-декӀар селис хӀяжатсив дерхӀибти жярга-  

зекълизив виркьес?
— Илди курани хӀуни умудара, урта.хъ, умудара.  

ХӀела къиян заяли архӀякьян. Халаси тилади саби, укьен, 
хӀуни хӀела къайгъи бара,— илра дураили, Супелтар  
Ражбадин набчи ласяхъиб.— ХӀед се хӀяжатлив?

— Н аб?— ну хӀякизурра, илизибад илгъуна тӀяма- 
ла бикьис или бекӀлил гьанбикибси ахӀенри, дагкӀун ил 
набчил малхӀямли гъайикӀусири, ишбархӀи сен чурхи- 
убсил ЧИЛИ бала. — Наб селра хӀяжатли ахӀен....

— Нуни даг буррагу... ХӀу прорабличи укьен, на- 
чальникличи укьен, сен дебали набчи чеакунтирав? Ну- 
декӀар идбаг хӀейишагу лебталалра мурад бирес, дила  
цархӀилти дарестира лер, цар;хӀилти адамтира лебти са ­
би...

— Чевверхи,— ира нуни ва децӀагили илала конто-

рализивад дуравхъунра. ЯхӀагарси, халаверхурси, адам- 
ти мучлаагарбируси, сегъунтилра адамдеш агарси нли- 
ни, ил кьяр.кьси мужукьли дила уркӀи таманни бячун. 
Сай паргъатли виэс багьандан, лебталалра уркӀби дя- 
чун. «Наб хӀушала я прораб хӀяжатли ахӀен, я хӀуша- 
ла хӀянчи хӀейги, аллагьакарти,— гӀясивиубра мура. 
Сагаси юрт лушуси чичи биалра вякьи, лацяа устали 
узусра, илгъуна уста хӀяжатли хӀейалли, пегьлачи ве- 
тарусра... Илав узес къиянни хӀебиэсгу, гьатӀира да- 
хъал арцра диркур. ХӀушалайчиб ил хӀяичи вайсив? 
ХӀезирагу ну суаликӀуси, супелтар аждагьа!» Марли- 
ра, хӀурматла юлдашуни, наб дебали децӀагиб кьал- 
ли. «НукӀун хъяша ахӀенра, набчил илкьяйда гъайби- 
кӀес ну чула чеблалиувси ахӀенра, хӀурмат агарли, 
кьяркьли сен набчи дугьабилзутив? Ссн-сен биалра, учи- 
тельли узули, гъал дусла хӀянчи барибсигу нуни. Учи- 
тельла хӀянчи илцад гьамадси саби или гьаноиркули 
бургар цацабехӀтас, илкӀун бегӀлара гӀядабси, чархла 
ахъри билтӀуси санигӀят саби. Нуни адамти бетаахъес, 
хӀурмат-кьимат далути, бирхаудичебти, цархӀилтачила  
къайгъичебти адамти бетаахъес дурхӀми бурсибирул- 
Г)а. ГӀур селис хӀяжаттив дила къайгъни, эгер ит иред- 
седательгъунти кьяркьти адамтани илди ургӀебси ха- 
сиятличи бурсибирули биалли?! ХӀялалдешли ва бархь- 
дешли вираргу адам жагавируси, палтарлира кьяркь- 
дешлира хӀейрарну...» Ишди адамти багьесра вирули 
ахӀенра...

— ХӀед се бетаурсив, ГӀя.хӀмад, курлавад дуравхъун- 
сигъунаригу?— хьарбаиб набзи къаршиикибси бехӀ- 
бихьудла классунала учитель ГӀисабекли.

— Ж агьаннаблизи викабгу сай...
— Чили гьимукӀахъирив?
— Чили виэса, итини...— колхозла правлениела юрт- 

ла шайчибяхӀ бекӀ гьакӀбарра нуни.
— Ражбадинни валанри. ХӀези нуни буррагу, сецад  

хӀела тухухм виалра, иличи дагьаизни нехӀакьласи саби 
или.

— Итдигъунти тухумти леблира хӀейги иаб. Илди- 
гъунти лебти ахӀенри, агара, гьаннала гӀергъира хӀей- 
ги.

“  Се бетаурсив, белики, итис вайбаржьлис иуни хӀед  
сегъуна-биалра кумек баринла? Бура...

— Селра биубси агара, ца ити сайри.
— Бура, хӀед нуни сегъуна-дигара... Бамсриахъес  

укьес дигив?

-  Секьяйда баӀМсриихъусив, итгъуна хъалибаргра
и ура.

Ну Кисловодсклизи аркьулра, путевкара бикахъи-
ра.

ГӀяхӀ сагӀят бираб.
Н а ш  гьари. ХӀуни бакьирив итини, ит председа- 

гельли колхозла арц талапдирниличила...
Итини кьалли се-дитара биру.

— Рахли хӀуни иличила белкӀадлири, хӀед нуни хӀят- 
та бекӀла гъез цацали тӀа-шдизести мисалти гьандур-  
шаси. ЛукӀаду?

— ХӀелукӀас. ХӀуни ну гӀярзачи ветаахъес дигулрив?
— Юлдашлизиван бурулрагу хӀези.

ХӀунира илкьяйда «юлдашливан» белкӀен,— ира 
илизн ва «курортникличивад» къалабали тяйдивиубра, 
уркӀи-уркӀилав виасли ургъулра: «Гьарбилзули кьал­
ли ишди цацабех! ахмахунасра. Даг сабригу илини 
хӀилхӀи, байхъу-хъяшли диплом касибси, школализиб  
ца дусалра хӀянчи барили ахӀен, бусагӀят курортличи 
аркьули сай... Сен-сен ахърибикӀусив илдала курорту- 
начира башес? Бёлики, хӀериэс нуни бекӀлил хӀеба- 
лули вииша? Сен гьатӀи цабехӀти чус дигу кьяйда хӀер- 
бирутив, нугъунт-и чеблумаурад духъес хӀедирухӀели?  
П я м р у  секьяйда дехӀдихьадра, илкьяйда арра аркьян, 
бикӀули бирар. Илйчи-декӀар вирхаэс виррау? Наб- 
чила ахӀенара «шадлихъличивра децӀла цӀум» бикӀу- 
ти?..» Ну гьатӀира руржесвирхӀулра. Гьанна хьунуй- 
зи-дек1ар се бурусив? Сен илизи ганухъунсирив даг? 
Киса бицӀари арцра касили, чарулхъас викӀира кьал­
ли! Гьанна хӀерли руэн, лерхуну хӀед хӀела ГӀяхӀмад-  
ли арц... Марлира, лацла уста виубли яра кумекчили- 
пегьлачили виубли чичив биалра узасли къулайли х1е- 
биэсара? Чичив биалра узасли, адамтани бурулигу, 
гьар бархӀи гъал къуруш арцлара лугули бирар, бар- 
хӀили хӀяйна валхра валхари бикӀули, хӀерейс нди- 
шара балли кабирхьу бикӀули саби. Сепайда, лацла  
уста виубли узесра бажардихӀеркус. Ца шайчивад х1е- 
риӀкӀусилис гьамадсиван билзули бирар лацла устала 
хӀянчира; каса къаркъа, гъудурмайра кабихьили бал- 
бикахъа сунела мерличи... Юх, иларра устадеш хӀяжат-  
ти сари, нуни биалли хӀяриалра белшунси ахӀен. Пегь- 
лачили узасли, гъудурмай бихисра, къаркъуби гечди- 
рисра... Юх, илгъунара балхӀебиркур, лебилра шантас 
цӀахирусрагу ну, нушала учитель негьлачили узули  
сай или бусагӀят хабар тӀинтӀбиру. Пачалихъла сгрой-

ка лебси биалри, узесра цӀахли хӀебириб, се бикӀули 
хьалли узес вираси. «БалхӀебалуси секӀал мабирид, 
балхӀебаладли — гьала-гьала багьи», рикӀули рири виш- 
тӀахӀели набзи неш. КуртӀикӀес балхӀебалуси, гьар- 
хӀейзурси цара вазес хӀеркӀлизи ухӀнавхъунхӀели, пяс- 
пясагли илис лярдя.хъи1бтири бикӀули бирар. Набра тяп 
илгъуна саби бетаруси. Таманни уркӀиагариублира.  
Хъули чарухъаслира, хьунуйзи бурисра:

— ПяхГмабаркь уили сай ит нушала председатель!
Илини ну мехӀурлизи уйгӀулра. Ва даг хьунуй ду-

рибти дугьби гьа1нди(ки-б. ПяхГтира вайтира адамти  
бируъив гъари, вайтазир гӀяхӀти къиликъунира дирар,  
гӀяхӀтазир — вайти хасиятунира дирар»,— ри^кӀусири 
ил. Г1е, адамтас бусагӀят кьимат бедлугес лайикьли буи- 
ли ахӀен, илдала агира балес гӀятӀниси буили саби. 
Пергъити дугьби хьунуй набзи дурибалра гьанхӀебир- 
кур, амма илдани уркӀи камсиалра паргъатбирахъулри.  
ХӀя-хӀя-хӀя! ХӀуш ани'бикьулрав, дила юлдашуни, гьа­
ла-гьала пишяхъира, гӀур дукаряхӀира. ДукаряхӀибси-  
ри ца секӀал гьанбикибхӀели, илра тяп гьанна дилагъуна  
агиличи балбики'бси. Нушала шилизив ца аллагьагар  
ухъна лев/сири, Шаха бикӀусири иличи. Илгъуна баркь- 
агар, бунагькар, гӀямултар адам дунъя умцӀурли хьал­
ли варгес хӀейри. Гьачамра Шаха зягӀипикиб ва аллагь  
гьаникахъиб. БебкӀа гъамбикӀули бургар или, сунела  
бунагьуни дирщес садакьа»би дуртӀес вехӀихьиб. Сунела  
гӀямрулизив жумягӀ бархӀи ЖумягӀ-мижитлизи дахӀи-  
бала дарес арякьун. Мижит нясхӀебарес дигули, даб-  
ри чердатур: сагати да'бри сарри, базарличир асибтири. 
Д ахӀибалара дарили, Шаха мижитлавад дуравхъун, ам­
ма сунела дабри хӀедаргиб. Ил секӀай Ш аха дебали  
гӀясивиахъуб. Ил мижитла мимбарличи ацӀиб ва бусур- 
ман адамтачи дугьайзур:

— Ва жамигӀят! Бикьулрав хӀушани дила тӀамала?!
— Бикьулра!— жаваб бедиб илис.— Бура, Шаха!
— Эгер бикьули диадалли, лехӀа'хъая гӀяхӀил. Гьа- 

лав хӀушаии ну гьачамалра чеибсирив мижитлизив?
— АхӀенри, чеибси ахӀенри!
— ХӀебиалли, гьаннала гӀергъи гӀурра гьачамалра  

чехӀейура ну ишав!
Бурули бирар, гьалаб бархӀебарибси баркьудилизи  

ахъни багьандан сунес сай лягӀнатикӀули, Шаха уктемли 
мижитлавад дуравхъунсири или.

Ил анцӀбукь гьанбикиб ва дукаряхӀира, набчилра  
илгъуна бетаэсгу или пикриухъунра... ХӀя-хӀя-,хӀя! Ну-

кӀун учитель сайра, строитель ахӀенрану. Вари, бекӀ 
гӀяшмабурцидра, ГӀяхӀмад, гьачамлис гьар секӀал дет- 
кахъахъили ахӀенрину. Сунела къуйрукълнчил сунес 
пяхъбикӀуси къачаван нура гьалак-гьалакли баягъи ит 
шадхӀелира децӀлизивхӀелира мурталра сунези Азайла  
Гал айцӀуси «хупӀханала» шайчивя:хӀ ватихьира. Илав  
узуси тукенчисра «томатличил даршал грамм» бикӀули 
бирар. Нушала хабардерхурси духаннизи ваэс д а р ­
шал ганз лералли, нуни далайла тӀамала бакьира: му- 
рул адамти сабри далайбикӀути, ишаб хьунул адамти- 
декӀар чинаб бирутив, шичи аркьухӀелира, илди версхла 
тяйдибиубли шалгӀеббулхъули биалли. Хьунуй дила ки- 
сала кайхьибти шел къурушлизирад кӀел къурушра хур- 
дати къарапултира сари калунти... ГӀелар калунти чи­
нар харждаррав нуни? Агьа, дагкӀун нуни райбольни- 
цализи тухтурличи рурси рукибсири: къуруш иха, къу- 
руш иша, биштӀатас конфетунира асибтири. Ца кепе- 
калра дугӀли харжбарили уили ахӀенра, дархьли сари. 
Дубурлантани къургъачила жявхӀелла далай бучӀулри. 
Гьайбатси далай саби, хаслира чумал адамли барх бу~ 
чӀалли. Ил далайлизир, гӀямру черяхӀдирули, децӀли- 
чира шишимтачира лягӀнатбуршули саби:

МицӀи-рлира, мидӀи.рли 
Ну шалал дунъяличиб,
Урцулра ну, урцулра 
Ж,уруга ванӀзаличиб.
Къургъала тӀамаличил 
XI уЛ'б у р к I а Xъи;ра г I я л а м.
Дила удиб мурталра 
Би.ри умуси хьарзаб.
Къукъу-лямцӀлизӀибадли 
БекӀлил уруххӀекӀира,
Къудкъудилизиб нуыи 
Ванал берхӀи бихира.
ЧӀакара балли набчи 
Кь я с би убл и XI б!р би к I и.
Зак бицӀибти гъагулти 
Дила уди-р куртӀдикӀи.
МицӀирлира, мицӀирли 
Н у ванзала къакъличив.
Дигасли ахъурцулра 
ГӀямрула дуклумачив.
АнцЬкьира лайдикӀира,
Да.рдра чебарбикира,—

ЧӀянкӀли ца илдачила 
Ну даим лехӀкайхъира. 
Халаси саби дунъя, 
Халаси хӀебиӀрар додӀ. 
Илра чебаркис нуни 
Ахъри лебалли урцес. 
ГӀямру деркӀира нуни, 
Чедаира къиянт.и, 
ЧеряхӀдарра гьундури 
ГӀяXIгъу5зни урӀЖахъути...

Нушала цӀябси духаныис хасбарибси ахӀен ил да- 
лай, амма жагьилтани ил жагали белчӀун. Ну ила 
ацӀи^бхӀели, тяп ЕгецГал дус чехӀеибхӀеливан, нйкъба 
гьакӀбикӀули, илдани чучи арукира. Илаб лебри кра­
новщик Сергей, стрсйкала прораб Труд-ХӀяжи, гӀе, 
хӀурматла юлдашуни, илала уличи ил урус девра им- 
цӀабарибси саби, жяв,хӀели илини, школализив учитель- 
ли узухӀели, бузерила дурсри бегӀгьалар кадихьи/бтири. 
УркӀи сахаватси адам сай, ж а н -д а т а б н у  сунела, Ил 
баягъи ну сунечи гьавакӀес гӀягӀниси прораб сай. ХӀябъ- 
ибил — ил дехла машинала шофер АзикӀа сайри, или- 
ни ну М амед-К ъалализивад Уядуяла шилизи гьаман ви- 
ахъули вирар, ца кепекалра арцлара кахӀейсу. Авъи- 
бил — нунӀала тукенчи Зайпулла сайри. Л ебталалра  
някт^би дуцира, яхши-хушдарра, хъалибаргуначила хьар- 
баира, илдала суалтас нунира жавабти дедира ва ил- 
дала мякьла ца столла гӀела кайира.

— ИшбархӀи ну мискиниублира, дурхӀни, дила чӀянкӀ- 
ли кӀел къуруш сари лерти,— ира нуни илдази, гӀур 
хӀунтӀенхӀейрес ибси пикриличил.

— Гъай дати... ишбархӀи ахӀенну, цалра бархӀи хӀе- 
ла даари арц диубтира ахӀенгу...

— СейкӀусирив хӀу, ГӀяхӀмад хӀялалси ва ламусла  
адам сай, я кьиркьир ахӀен. Ишичила илкьяйда викӀу- 
ли гӀур валтхӀелтари...— пивола пигьалара столличи 
кьутӀкабирули, Труд-ХӀяжини илала гъай къябаиб. ■— 
ИшбархӀи нуни кертӀисра лебтасалра, нуни...

— ИшбархӀи хӀянчила замана се биубсив хӀушаб, 
дурхӀни?

— Сегъуна хӀянчила бархӀи бирусив гъари?— дила  
няӀкъ бураули иб Сергейли.— ХӀуни ишбархӀи чидил, 
сегъуна бархӀи сабил хъумкартурли хӀейиши рахли? 
ИшӀбархӀикӀун алхӀят саби!

— Ягь!?— тамаша хӀебиалли, нуни хъумкартурли уил- 
рагу ишбархӀи алхӀят биъни.— ГӀур ит Супелтар Раж-  
бадиН'Ни се бирулрив гьатӀи сунела кабинетлизиб?

— Ит колхозла председатель сай, колхозлизир ал- 
хӀят бурхӀни дирути ахӀен, лебилра янила бурхӀни — 
илдас алхӀятуни дирар, г1е, г1е, янилизир ил багьан- 
дан колхозникунани чула хунжи хӀядурдиру ва арц да- 
рес туркмениялизн яра цархГил республикализи арба- 
шар...

— ХӀушази бархьли бурасли, дурхӀни,— ургавхъун  
АзикӀа,— итабти адамти тебгу, итди дебали сахаватти  
саби, бурасли.

— Чинабти?
— Туркмениялизибти, Узбекистайзибти... Д ебали  

гӀяхӀти адамти саби. Илди гьачамлис букьбуи ахӀен, 
адамтачи бирхули бирар, вархьли викӀулра, вакӀибси 
гӀя.хӀяйс селра ахӀерахӀебиру... Итав хӀу виргӀяхӀергу- 
ри, секӀал исадли, сегъуналра шилтахъра хӀебиру, хӀе- 
ра гьанна наб кьяйда, ишаб, пиво сайсухӀели... итав, 
стройкаличив узухӀели... — АзикӀани Труд-ХӀяжичибяхӀ  
тӀул бяхӀчииули сай.

—  На'бчи селис тӀул бяхӀчииулрив?— вачавархиб  
Труд-ХӀяжи,— хӀуни нушала начальниклизи хьарбаа сен 
хӀед кӀел рейс балу-балули кахӀедерхахъуртил!

— Хьарбиисра, хьарра ибхӀели... хӀердикӀеная се- 
кьяйда хьарбиисал. Ну мехӀурлизи халарахъили хӀсвъ- 
усра ну, Агь, ит «ассаламу гӀялайкум!»— АзикӀала  
пикрилизивои стройучастокла начальник Буба сайри, 
нушала шилизиб гьар адамти цалабикибси мерличив 
«ассаламу гӀялайкум» или вагьаририи багьанданри илис 
илгъуна чеу бихьибсира.

Нушала пхтилат бара бехӀби.хьили-хӀебихьили лебал-  
ли, хиви дялчниличи детаиралра хӀебалас, хапли виш- 
тӀасй урши вагьариуб ва, лебтачилра хӀеръили, цӀябси  
хъулР!1б селра чехӀебаили, хьарбапб:

—-Труд-ХӀяжи леву ишав? Председатель умцӀули  
сай, Агь, хӀябйлра гӀясили, пурхуриӀсӀули теври!

Ил уршилис гӀелавад някълизиб сегъунарил кагъар-  
личил Супелтар Раж бадинра духаннизив вагьариуб.

— Баркьагарти!— тӀамадариб илини, унабур,хӀличив 
левалли,-— РӀш хӀушала пивохана кьяпӀхӀебарасли, вал-  
лагь-биллагьрагу... .ХӀянчиличиб адамти баргес вирули 
ахӀенра..:

— ИшбархӀи алхӀят бархӀи саби,— викӀар АзикӀа.

— Сегъуна алхӀят бархӀи?
— Нушала председательлира аргъ-бархӀила лутӀур- 

би дархахъили дургар...
— ХӀура ишаврив, прораб? ХӀябилра гӀйхӀсн бирули 

леррая, къучакъуни...— илини Труд-ХӀяжила къянкъу- 
бала гьала кагъар гъамбирули сай.— Иш се сабсив? 
ХӀези сайра викӀуси, иш се кагъар сабсив?

— ХӀу вявмайкГудра, ну колхозник ахӀенра, ди- 
ла декӀарти начальиикуни лебти саби. Се биубсил халкь-  
ласун бура.

— Иш се сабив викӀулра хӀези ну?
— Нуни ишаб селра чебиули ахӀенра.
— Ваши шалаличи дурадулхъехӀе... Лерилра хӀуша  

умуси гьаваличи дурайурая. Ну виргӀявиргес кьасба- 
рили даланрая хГушани, ну виргӀявиргес? Гьачамлис ил- 
гъуна адам ахъибси ахӀен.

Лебилра дураӀбухъун. Труд-ХӀяжини шишала хӀулби  
дарши'6, председательла някъбазибад кагъар сасиб. Ну  
Ражбадинна хӀерлиу хӀейкес къайгъилизиври; мтира 
гьимидулхъулри иличи. Гьайгьай, сунес гьанхӀебиркур  
набзи^ чевверхни тиладибаресра. Набзи се бурибалра  
хъумкартурли ургар жявлил. Набчи илцад пикри бяхӀ- 
^^шиахъес ну-декӀар чи вирусирав? ХӀябилра дархибти  
никрумира дашар кьалли; сен ну-декӀар чилра хӀейру- 
сирав: гьала-гьала ну адам сайра, гӀур халаси хъали- 
баргла дудеш сайра, гӀур гъал дус хӀянчи барибси учи­
тель сайра. Адамла биалли хӀурмат бирес чебиркур. 
Нуни хупӀдарибти итди шуцӀали граммра чула азиртРӀ 
бурбуначил ‘бекӀла вакълизи даили диэс викӀулра.

— Н абзибад  хӀед дигуси се сабив?— хьарбаиб Труд- 
ХӀяжини, кагъарра хӀербарили, шишала хӀулбира ура- 
си ли.

— Иш се кагъар сабил балулрив?
— Докухмейт саби. КӀиибил номерла бланк саби. Иш 

дусла июль базла цаибил байхъайзир стройкаличкр да- 
рибти хӀянчила хӀекьлизибси документ саби. ХӀянчи 
барнила хӀекьлизиб участокла начальникла къулбасра  
леб, хӀянчи кьабулдарнила хӀекьлизиб хӀела къулбасра  
леб.

— Агь, хӀярамзада, виргӀявиргира кьалли! Наб мак- 
руличил къусбасбарахъес иш кагъарра кьужбарили,  
сайра шагьарлизи арякьи валан!

—  Сеалра се сабсив бетаурси?— хьарбаиб Труд-Х1я-  
жини.

— ХӀед се аварав, хӀуни кьалли балра балули хӀер- 
гуӀД. Валлагь, гӀяжаибдеш хӀебиалли... ХӀуша вягӀдала-  
диубли дургудая. Ну виргӀявиргес! ХӀяниайчи халаваи-  
ли, ну виргӀявиргули валанра! Гьачамлис цалра адам  
илкьяйда дукарчеввяхӀибси ахӀенри... хъяшала дара-  
жаличи викахъира къалли...

Ил замана ,хапли ну хӀясибварра, хъямики някъ бу- 
ци'б.

— ХӀу акьулирив?
— Акьулира,— ира нуни.— Секьяйда акьули виубли 

дигулрив хӀед?
— Набчил варх шагьарлизи лявкьядра,— викӀар 

председатель, гӀур тапли биркьути уршӀбазивад ца су- 
нечи живариб:— Вякьи, ит нушала шоферлизи бура, ма- 

шиналичил къалабали иша вакӀахъес... Итав ахӀен, прав- 
лениела гьалав тев. Къалабали, ца дабрила кӀелра кьяш 
кадатурли дуцӀухъен.

— Шофер селис хӀяжатсив? Селис шагьарлизи аркьу- 
сирав?— хьарбаира Ражбадиннизи.

— ХӀу наб дебали хӀяжатлири, ит чи бикӀусирив на- 
чалыниклис, гьу, Бабу-буба, ит каршухӀели хӀура мякь- 
лав виахъес дигулра, бикьрили вирудра.

— «Ассаламу гӀялайкуму» гъари? — викӀар 
Аз,иӀк!а.

— ГӀе, гӀе, ит хӀушала «ассаламу гӀялайкум», Иш- 
ди някъбачил ил нуни ’ гӀяндикӀухӀели, дила дурхӀни  
ятимхӀебиахъес хӀуни наб кумекбиридра. Аргъи- 
рив?

— АргъхӀергъира,— ира нуни.
— Иргъидра, машинала бухӀнаб бурисра хӀези ну­

ни.
Нура УАЗ даш иналичи айира, гьала-гьала шофер­

лизи тиладибарра ну шагьарлизи аркьниличила дила  
хъалибарглизира багьахъес. Нуни балахъисра или, 
АзикӀа арякьун. Нушара гьуйчи дурадухъунра.

Х Ӏ Я Б Ъ И Б И Л  Б Е К Ӏ  
1

— ХӀу набчи гьимукӀилрив? Чейулри, чейулри, гӀе, 
гьарли-марли гьимукӀилри. Тилади саби, хӀела гьими 
дебали мурхьмабиркахъид. ХӀукӀун духуси, гӀякьлу- 
чевси адам сайри. ХӀуни дила уркӀи аргъес вирудра.

Бура гьари хӀуыи, се бариша иуни ишдигъунти адам-  
тачил?— председательли цӀала кьялтаван ит кагъар су­
мела някъбази будили лебалри.— Гьар секӀал ну балъ  
дебали адамтачи вирхарни багьандан сари детарутира. 
Мурталра адамтачи вирхули вирус, гьанна бикайчи се- 
гъуналра шилтахъ биубси ахӀенри. ИшбархӀи бухгал-  
териялизи айцӀулра, иш кагъар бедлугулра, гьанбирку- 
ру, ИТ хӀура левли, итаб къулбасбарибсири, агь, хӀярам- 
зада, нажас... Ишдигъунти бланкуни авал къусбасдар-  
ра кьалли, авал экземпляр. Бухгалтер кагъарличи х1е- 
ризур, илала шишала хӀулби сари-сарил андаличи ахъ- 
диуб, гӀиччутрала биубси мазалаван кӀентӀ катхӀелби- 
киб, шутӀрира далли кӀантӀдухъун. Гьачам набчи х1е- 
рикӀулри, гьачам кагъарличи, г1ур къалабали цархӀил- 
ти кагъурти дурасиб, илди гьалар къулбасдарибти до- 
кументуни сарри, илди цугдуциб, сагадан набчи вякьи- 
зур.

— Набчи селис вякьизурсирив, иуни хӀела мае бигӀи 
хӀейишагу?— викӀулра ну илизи.

— Дархили сари, председатель,— викӀар бухгалтер,
-  иш документ кьабулбарес хӀейрусра.

— Сеи хӀейрусирив?
— КъулбасбирухӀели, иш белчӀунрив хӀуни?
— Се биублив?— илхӀели ну зигарикӀесвяхӀнра, кам­

еи лугӀи ахӀепри кьалли ила белкӀунси — колхозла гъа- 
ну цара азир къуруш чус декӀардарахъес или чебаахъил-  
ри.

— Иш къалпси документ саби, председатель, гӀяхӀил 
хӀеризи.

— Къалпси викӀуду?— дила хӀулбала гьалар цӀуда- 
ра мявни дагьардиуб, илизибад хъямбарили кагъар са- 
сира, гьалар къулбасдарибтачил цугбурцулра. Иш ка- 
гъарлизир биалли гьалар дарибти хӀянчира кадер,хахъур- 
ли уилри, кӀиркали хӀекь ка,йсули уилри, тама-н'х1е~ 
дарибти хӀянчира тамандарибгиван чедаахъилри... Иша  
хӀеризигу, къачни кадалтути мерани, кьу^Ӏи думгути  
дурхъбала луцри, шифер чедихьес хъулчри далкьа- 
ахъуртиван чедаахъили сари; илдицун ахӀен, ишар цар- 
хӀилти дахъал хӀянчира лер тамандиубтиван делкӀи,—  
гӀясивиубхӀели, аждагьаван кайзурсн Ражбадкнни ди- 
;;а къянкъубала гьала сунела някълизибси кагъар гьа- 
буциб, мажахӀят илаб пуни се-биалра белгибаресра вии- 
ши.— ХӀуни балулрив, иш кагъар нунира къулбасбарил-  
ра кьалли, ахтардихӀебарили... Чинабрив итхӀели дила 
бекӀ? Къалабали шагьарлизи зянкъдяхъира, ит даш ­

нак, муссоватист, басмач, къачагъ, гӀур чи викӀусив 
илис, варгес умцӀерухъунра... Ну бегӀлара жиндрала-  
виубхӀели...— чевверхни тиладибирухӀеливан набчи х к -  
ризур председатель.— Х1у чевверхи набчивад. Х1у 
чевверхес гӀягӀнисири. ХӀу духуси адам сайри!

— ГӀяхӀна, хӀур м ат л а  Ражбадин, хӀечи ну гьимур-  
кГули ахӀенра,— викӀулра иу. Марлира, илала хӀялра  
багьес гӀягӀнилири.—  Селичила пикриикӀулрира нт иш-  
гъуна къалпси кагъар гьалабирхьухӀели? П у р  хӀечил  
къарШӀИхӀеркур или гьанбиркулрив?

— П яж аи бл и  къаршивикес. Гамушла кабцван ц1у- 
дара къатьаурли бирар илдигъунтала яхӀличи, илда- 
зирад чӀянкӀли дабрилис лутӀмицун дирес вирар. Или- 
никӀун чесибсири бусагӀятал чарухъес, гьаннара агара.  
ИшбархӀи алхӀят биалра, чарухъес гӀягӀнисиригу...

— Гьалавла начальник кӀииали ^ӀяхӀсири,— иб шо­
фер П ябдураш идли, Супелтар Ражбадинна гьалакса- 
урдеш балули. ГЬшдурашцд арбякьунси дуслизив ар- 
миялизивад чарухъунсири, итаб шоферла санигӀятра ка- 
сили, гьанна председательличив узули сай. Дудеш ли ил 
Супелтар Ражбадинничи кибсири ва ибсири: «Ишис се 
дигара бара, амма адам ветаахъа!». ХӀера, ит бархӀи-  
личивад председательлира илизивад адам ветарахъули  
сай.

— Г1е, г1е, ит дураахъиб, гӀур иш катур, иш «асса- 
ламу гӀялайкум», хӀя-хӀя-хӀя! Бархьли бурасли, иличи 
бегГлара балбйкибси чеу саби,— пишяхъиб председа­
тель.

— СМУ-ла начальниклис ит сен хӀейгивизурал бала- 
дав?— хьарбаиб П ябдураш идли.

— Планти тамандирути ахӀенри бикӀар, амма ламус- 
личил узуси адам вири.

— Приказлизиб илкьяйда белкӀи саби. Стройкали- 
чибти шофертани иабзи цархӀилван буриб, — викӀар. 
ГӀябдурашид, лагбихьибси машинала дуцӀ багьлабира-  
хъули.— Илала ишгъуна гӀядат лебси буили саби. Н а ­
чальник отпускличи курортлизи аркьялли, ца участок- 
личибтд шофертани цаца рейс имцӀали дарес гӀягӀнили 
буилри, иличирли дикибти арц участокла начальникли- 
зи лугулри... Ил сабри бекӀсигъуиа сабаб...

— Агь, нажасуни, хъулкни, хӀярамзадаби. ХӀуни би- 
кьулрив, ГӀяхӀмад? ИлдикӀун камти арц ахӀен...

— Ил хӀялалси хӀянчи ахӀен. Ил хӀукумат биргӀя- 
биргни, хӀукуматла арц вегӀла кисала кадихьни бета- 
рулиӀгу,— викӀулра ну.— Ил секӀа яхӀ-намусли кьабул-

бирусив, илгъуна адамлис суд бирес гӀягӀнисигу.
— Вархьли викГулри. Шоферли илгъуна хӀебаралли,  

илра хӀянчилавад увкайсу, яра запчастани агара или, 
инжитвиру, сагаси машина илис бедлугниличила Ӏъай  
диэс хӀедирар. ИтхӀели нушала участокла начальник ил 
убяхӀси баркьуди чекасес кьабуликибси ахӀенри, белкӀи  
приказра, хӀянчиличивад увкаси-бри. Иличила лебтанил-  
ра балагу.

- - Лббтанилра балра балули, сен лехӀкахъибтив гьа- 
т1и?— тамашавиубра ну.

— ГӀур се барес бирара илдани-декӀар? Л ебилра на- 
чальникуначи хъарли саби, илдалара хъалибаргуни леб- 
тигу, чула къайгънира камти хӀедирар, гъай-мез дигули  
ахӀен.

— Илкьяйда батес асухӀебирар, илис ахир кабихьес 
чебиркур, секьяйда бирутив цали ца биргӀябиргес? Ха- 

лати адамт'И саби гьатӀи,— пурхурикӀулри Супелтар Р аж -  
бадин.— Ит Бубас-декӀар се гӀяхӀдеш лебсив къалнси 
доӀкументра барили, колхозла арц чула счетличи шурда- 
тахънилизибад, ил секӀал багьес вирули ахӀенра.

— Э-э, халаси иайда лебси саби,— пиширхъули сай 
П я бдур аш и д,— ишаб аргъхӀергъеси, хӀебагьеси селра  
агарагу.

— Нуни бекӀлил багьес вирули ахӀенра. Сегъуна 
хайри лебсив илис?

— Сунесла леб, лебилра СМУ-лисра леб,— иштяхӀ- 
личил баянбирули са,й П ябдураш идли, !х1ятта лерилра  
диркьу-далтанти ганз-ганзли далусиван... — Пла  ̂ та- 
манбарили бирар, лебтанилра премиябира кайсу...

— Агьа, хӀера гьари анцӀбукь селизиб буилил... Ил- 
кӀун изала саби, илкӀун адам вирхаэси сек!ал ахӀен, 
хӀебиалли, хӀуни ну виргӀявиргулра, нуни — иш, иши- 
ни — авэсил, авэсилли — шуэсил ва лерилра нушани 
дарх пачалихъ биргӀябиргули даланра. Илгъуна убяхӀ- 
деш дубурлачтала дагьрилизиб гьалаб лебси ахӀенри...

Супелтар Ражбадинни сунела иикри сен таманхӀеба-  
рибал нуни багьурра, ил илала бекӀлизи дебали мина- 
биублири. Юх, илцадра хъяшагъуна ахӀенри Супелтар ' 
Ражбадин, цацабехГтас гьанбиркуливан, гьарилли вир- 
гӀявиргес вирусигъуна ахӀенри ил, гьар секӀайчила или- 
ни унхъли балулри, хӀятта шофертани хӀедалути гӀур- 
ра дахъал секӀалра далулри, амма сунела дарестира  
дахъ дахъал лерри, дила хӀянчира камли ахӀен, урхӀ- 
лайзи гъудурикӀес наб-декӀар села хӀяжатдеш  лебсив  
или гьанбиркусири. ЧӀянкӀли ишбархГи илини чӀума-

ли кьасбарибсигъунари: «Рай.комлизиб иличила мас-
лигӀятбарес чебиркур, ил изала гӀядатличи шурбухъа-  
хъес асухӀебирар...». Дила пикри хӀясибли, нунира ил 
бираси. Нуни гьаларра дахъал* цӀябти баркьудлумачи-  
ла бакьибсири, амма адамтани ца ити пикрикадирути  
дургар или лехӀкайхъусири. ЛмӀма дила хӀулбала гьа- 
лаб кабиркуси анцӀбукьла мягӀна аргъес вирули ахӀен- 
ра, ил дила дагьрилизи кабарцахъес, кьиматлабара-  
хъес вирули ахӀенра. Нуни хӀялалтили, ях1-ламусли- 
чилтили, чула чеблуми далутили халабаахъес дурхӀни  
бур'сибирулра... П у р  цархӀилван барес вируси ахӀен- 
ра, нукӀун учитель сайра, ил дила чеблара саби, ди- 
галли дила ламусла, дигалли лебилра шантала, дигал- 
ли лебилра пачалихъла гьалабси дила чебла саби ил. 
Ит колхоз биргГябиргибси тамяхӀкарра сумела дурхӀ-  
нази хъулкии бетаахъес, кӀибяхӀяитили, тамяхӀкарти- 
ли, гъаргътили, чеббукантили халабаахъесли гӀеву- 
гьули ургар или бежГлил гьанхӀебиркур. РӀт тамяхӀ- 
карли биалли сумела лерилра цӀудара хӀянчи хъалибарг-  
лизирадра, судлизирадра дигӀямдирули валан... Халати  
багьудлумира касибти илди адамтани хӀебалусив хӀя- 
лалси хӀянчилис гибси цӀудара кьацӀ хӀярамли бика- 
хъибси варъаличибра муриси биъни. АдамтикӀун дунъя-  
личиб цали цалис гӀяхӀдеш бирахъес алкӀахъути саби...

Дила хӀулбала гьалаб председательла хӀурматра  
вецӀкабиуб или гьанбикиб. Илала кьяркьдешличивад, 
хӀурматагардешличивад, гьалакли жиндралавирниличи-  
вад жявлил чезверхурра. ВиргӀявиргибси, хъяшаван  
ца шайчи къужарибси адам гӀур сегъуна хӀяйчив виэс 
вирара гьатӀи? УрхӀлис гуми баралли, вегӀлисра ил ба- 
галабирули бирар. Амма Супелтар Ражбадинни ба- 
рибси гуми балу-балули гъятӀаили буилри. ГӀе, деба-  
ли децӀагилри илис; и*т хӀярамзада иужхӀерили, шан­
тала гьалав цӀаххӀерили левалцадхӀи илала урк ‘ира 
паргъатхӀебирар. Чеэс урӀ^Ӏи гьаргсигъуна виубли хьал- 
ли, Супелтар Раж бадин илдигъунти баркьудлумачивад  
чевурхуси ахӀен. ИтхӀели мутӀитӀдешличил, лявличил, 
пишяхъили председательла някъ бурцуси «ассалал4у гӀя- 
лайкум» гьаникиб. Агь, илала уркӀила цӀудардеш. Пал- 
тарличивли вагьес вирули уили ахӀен адам.

— Варъаван мурили гъайикӀесра бала, бикӀар, ит 
Бубас,—- чебихьунси лехӀдеш буун ГӀябдурашидли. — 
Наб кьалли, бархьли бурасли, гьачамалра гӀяхӀхӀейзур, 
шинкӀаси бапӀнилизивад варибснгъуна визур.

—- Нуни ил дила хъулира валли живарибсири кьал-

ли...— бекӀ гьакӀбирули сай Супелтар Ражбадинни, —  
адамлизи халварра кьалли. ГӀяхӀулавиэс, сунечивра ха- 
ласила кьасани датъес дигахъуси уилрй. Агь, пӀягъи, 
нажас! ХӀуни пикрибарагу, ГӀяхӀмад,— дугьаилзули  
сай ил набчи.— Наб дебали децӀигули саби, итини ну 
ахӀи, нунрӀ ит виргӀявиргибхӀеливан гӀядабли саби... Се- 
пайда гьатӀи, ерсла тӀалличи чевяхӀкахъес, цархӀилтас- 
ра гӀякьлу бкахъес. ХӀела някъра бурцули, хӀела кьацӀ- 
ра букули, разили пишяхъили, саламра лугули, хӀери- 
руси адам сегъуна пинцӀукь увухъунал. Ца сай'цун гӀя- 
мултар, дахъдагь сайра или гьаибиркули вара итис? 
Л ебилра цархӀилти мехӀуртази хал'бирулив? ХӀура ме- 
хӀур, мехӀурцунра ахӀи, мехӀурти бегӀтала мехӀур сай- 
ри, хӀярамзада!— машинала бухӀна хӀуръ бухӀнабер-  
хурхӀеливан някъ гьакӀбариб преседательли.— Итгъу- 
на хӀиллакарла ахир хайирла хӀабирар. Кьяй шин дер- 
жалли ниъ лугни, чӀичӀай шин держалли агъу лугни 
нунира балуси саби.

Паргъатси саби дубуртазиб аргъ, кьукьубачи дикай- 
чи кьарра лер дакӀили, цацадехӀ мераначир кьар дерди- 
ли сари. Нуша аркьуси гьунира гьачам лагбяхӀ, гьачам 
катхӀел белей саби, цацадехӀ мераначир урехила лас- 
булхъунира лерал, илди дягӀудирули машинаби дузули  
сари. Гьуйчир урга-ургади къаршидиркули сари «ишаб  
гьуни балбирулра» ибти, сахъдешла «урехила кат», 
«къаркъуби гердухъес асубирар» бикӀути ва цархӀилти  
багьахънибира. Трисанчила лаглизиб биалли хъалч- 
лис кадирхьути мегь-бетонна гӀенбачилси дехла маши- 
'}:а къаршибикиб. Машиналичир хӀябал гӀена лерри, 
удибси бячи, кузовличибад ж ибжиркабухъири, лаг ахъес 
хӀебирулн, машина тӀашлири. Нуша тӀашдизурра ва 
шоферличи гъамдиубра.

— Сегъуна кумек хӀяжатлив?
— Се кумек барес дирутирав хӀушани? Ишаб авто­

кран агарли, селра барес хӀейрар.
—- Домкратличил ахъбуцили, чедиртачил чӀумали  

биӀгьалли, хӀебуару?— маслигӀяибариб Супелтар Раж-  
бадинни.— Шаладикайчи, автокран бакӀайчи хӀерли ка- 
лес чевкъаргу.

— Валлагь, илра бар;хьси саби, наб гьаналра хӀебйкиб  
кьалли,—- разквиуб шофер.—  ХӀу инженер ургуд.

— АхӀенра, уртахъ, ну колхозла гӀядатласи пред­
седатель сайра, гӀямрулизир се-дигара къаршидикиб- 
тири, опытра багалабирули бирар. Гьари, дурхӀни, да-  
ширая ишис кумекбирехӀе...

Шофертани, машинабачибти адамтани цархӀил къи- 
яндешлизи викибси шоферлис гьуйчиб’ кумекбирни —  
ил дебали. гӀяхӀси гӀядат саби. Ил адамдешла чеблара  
саби.

— Баркалла биабгу хӀушаб. ИшбархӀи ну Дербент-  
лизи чарухъес гӀягӀнисири...

— Къалала къапула гьалар рурси хӀерли рургар?— 
пишяхъи'б Оупелтар Ражбадин.

— ХӀуни чинабад балусив?— тамашавиуб жагьси  
шофер, кайруси мерличибад домкрат кайсули.

—  Нуни да;хъал цархӀилти секӀалра далути сари, ур- 
тахъ,— дукаряхӀиб Супелтар Ражбадин, лсибжирбу- 
хъунси гӀенала уди домкрат кабизахъес къаркъуби ка­
ди рхьул и.

Лерилра нунӀа кумекдиубли, удибси гӀенала дуб  ахъ- 
буцира ва мегьла гимачил чедирти гӀенбази чӀумали би- 
гьунра. Д ехла машинала шофер дебали разивиуб, Дер-  
бентлизир къаршидикибхӀели дакӀирая или, илини су- 
нела хъа адресра ги(б ва мурт-биалра нуш ала кумек че- 
ба'хъес виасли, халаси талихӀли бирар или, илини някъ- 
би цӀацӀадариб. Къияндикибси адамлис кумекбарес  
имкан биӀКниличи нушара разилири.

— Вахъ гӀясивиубдешли, савлиличибад кьацӀла ке- 
сек чӀямбарес бикили ахӀен. Машинала бухӀнаб хӀела  
селра агарав, П ябдураш ид?

— Агара, председатель, ишбархӀи шагьарлизи аркь- 
нилйчила балуси ахӀенри, се-биалра барх касес хъули  
гьаввакӀесра бетхӀеур,— сунечиб гӀяйиб лебхӀеливан иб 
ГӀябдурашидли.

— ХӀебиалли, Мажалислизир столоваялизир дуке-  
х1е. Юх, илабра лайикьли ахӀен, адамтани чедиура. Ихав  
дила гӀяхӀси юлдаш хевси оай, райкомла секретарь Сул- 

тӀан-Мурад... ГьархӀедакӀили или гьимуркӀар. Яра, тӀаш- 
хӀеили аркьехӀе, Уллучайлизи бикайчи.

Нушанира М ажалисла ши гӀелаб батурра, къирли 
буцибси хан гьуйчи дурадухъунра. Машина сагаси би- 
убли хьалли, дубурла гьундурачив мурталра иличив ва- 
шес гьамадли хӀебургар: кайрути мерани бахъ дебали  
чӀуматири, къирла гьуйчи дурадухъунхӀели биалли ца 
мадар лебри. ХӀерегӀс нуша «Уллучай» рестораннизи д а ­
йра. Супелтар Ражбадин викӀуливан, ишӀбархӀи алхӀят  
бархЬира сабри , шагьарлизиб дугира берӀкӀес чевкъулри. 
Илиэи бурес дигусиригу, ну кепек арцла агарли дурав-  
хъунсира или, сунени кибсирану, сунени набчила къай- 
гъира дакӀубараб или, лехӀкахъира. Мискинна кисми

дацӀли хьалли, уркӀи бицӀили бирни багьес замана баи-  
лигу илисра, пикриухъунра ну.

Савли гостиницализир кьацӀли дукунра, дуги беркӀ-  
нилис хӀекьра бедили, хӀянчила бархӀи бехӀбирхьухӀейс  
стройуправлениела юртла гьала дакӀира. Ишав нушала 
участокла начальник аги, ил сунела шилизи арякьун  
бикӀар, хъалибарг чебаэс или. СМУ-ла начальникра  
илав агарпи увухъун. Илди баргес умцӀули левалли, Су- 
пелтар Раж бадин ил управлениеличи къукъу-лямц] ка- 
датес хӀядурлири, гӀур дуб-дубли паргъатиуб, чӀянкӀли 
дугӀли илцад замана арбукьяхъниличи пашманиуб. ГӀе, 
бархьли буили са'би къалабати шин урхьнази кахӀеди- 
ур бикӀути. Сунечи сай гӀясивикӀуси илини П я б д у р а -  
шидлизи хъули чардулхъехӀе эс дигусиригу, ил замана  
хапли ил жургъухъун ва хьарбаиб:

— ИтиникӀун итди документуни бухгалтериялизи де- 
дес асубири.

— Дедили ургар,— илала пикри гӀеббуциб ГӀябду-  
рашидлира.— Гьанна хӀянчила план таманбарнила  
хӀекьлизир итогуни кайули хӀебиалли рахли...

— ХӀу шоферцун уили ахӀенрину, мургьигъуна на- 
сихӀятчи уилри. Къучакъ, ГӀябдурашид, гьанна сахъли  
вии,— И|б илини ва, дила някъра буцили, бухгалтерия  
лебси хӀяӀбъибил дерхӀличи черяхӀахъира. Илаб шалати  
улкьайтала гьала биалли сунес жявлил тяништи хьу- 
нул адамти кабиилри. Ил чеи'бмадан лебилра хьунул  
адамти или'с разили пиш(бяхъниличибли багьурсири ну- 
нира.

— Хашкелди, председатель, чинад сегъуна дягӀли киб- 
сирив хӀу нушачи?

— М азала нуси, берта агара биэс?
— Лебхис, чараагарли лебхис, гӀур лявкьухӀели, ди­

ла ахӀерти, дила къуймурти, иша гьаввикӀусра или гьа- 
налра биркуси ахӀенри, сеннира лебхисра хӀушаб м а­
зала нусира, рахли ну вакӀес бетхӀеалли, шоферличил  
бурхьисра...— дила хӀулбала гъалав Супелтар Р а ж ёа д и и  
таманни варсиуб, ил илцадра малхӀямли пишяхъили, 
хӀурматличил гъайиӀкӀулри, хӀятта хӀяжатбикалри лев 
мерличир жан дедес хӀядӀурсигъунари. Сунела регӀ че* 
раибси, бахъ разибиубдешли къуйрухъ силтӀир-бируси 
ке!цӀав:ан ил бекӀ бухгалтерличи гъамиуб. БекӀ бух­
галтер шалали хьанцӀти хӀулбачилси, ургарти гӀямру-

ла, сунела кегӀебдеш ва кабиз мяхӀкамбарес балуси хьу- 
нул адам сарри. Ил нушала ца далайчичи дебали ме- 
шусири. ХӀушани балусив, дила юлдашуни, бахъли ра- 
луси нушала ил далайчичил шагьарлизиб кабикибси  
анцӀбукьличила? Концерт бирниличила багьахъурси-  
ри. Зал гарчли адамтани бицӀилри. Концерт бехӀби-  
хьес замана баилри, далайчи биалли чинаралра аги. 
Гъал минут дикибхӀели, сунела лерилра жагадешли-  
чил, берхӀиван ухули, ил сценаличир, ахирра, дакӀу-  
риуб. Вяхли хъутри дяхъиб. Заллизи лехӀдеш чеби- 
хьунхӀели, далайчи адамтачи дугьаризур, ишбархӀи д и ­
ла тӀама беткахъахъилрану, наӀбчирадли чердерхи- 
рая или. ДекӀси, гӀядабси лехӀдеш чебихьун ва хапли 
ил лехӀдешлизиб чиларил тӀама зайбухъун: «Далайри-  
кӀес-декӀар хӀяжатли ахӀен, чӀянкӀли сценаличир ита- 
ра ишара рашен!». Зал баргбердесли адамтани хъутри  
дяхъибтири.

— Агьа, хӀед копия касес дигули валанри?— хьарба-  
ИӀб председательлизи бекӀ бухгалтерли.

— Рахли асубиралли, чарбарили касес дигахъира.
— Ца иапкализи бирбубра, ца иша!б лебал, диталли  

каса.
— Баркалла, ахӀерси,— иб къалабали нредседатель-  

ли ва ил кисала бухӀна дигӀянбариб. ХӀебиалли, авли- 
зирад гьанна илизир кӀел лерри.— ХӀуни бурес хӀери- 
радив итил копия чинаб сабил?

— ЦархӀил сунезиб бургар, хӀушала участокла на* 
чальникла папкализиб чебаира. Цаибил экземпляр пап- 
кализиб леб.

— Че(баэс асубирару?
—  Асубирар.
Супелтар Раж бадин столличи гӀяшиуб ва уркӀецӀи- 

личил тиладибариб:
— Бихагу набзи илра?
— Ягь?.. АсухӀебирар, сейкӀусирив гъари хӀу, ишкӀун  

документ саӀби.
— Халаси тилади саби.
—  АсухӀебирар.
ИлхӀели председатель сабурлизивад ухъун, сунела  

къулбас лебси ит кагъар, дуб буцили, къяббариб.
— Се сабив хӀуни бируси? Чили ихтияр гибсив хӀе- 

зи?..
— ХӀу черрерхи, ахӀерси, иш къалпси документ са ­

би. Къалпти документуни агардирути дирар, хӀуни ба-

лусив иличила?— иб председательли, бекӀ ахъбурцули:  
илала дяхӀ майъализи гӀеладикилри, цӀубухъири.

Хъулки б'ирули уцибхӀеливан къалабавикӀуси, къи> 
ЯНСИ агилизивад верцес дигуси адамван ил набчи х1е- 
ризур, аркьехӀе или набзира тӀамадарили, гьалав ва- 
шули, кабинетлизивад дуравхъуы. Иличи дила дебали  
уркӀецӀидухъун, ит хӀиллакар нажасли биркъубси кур> 
лизивад верцес багьандан кӀел бархӀила духӀнар или- 
ни сунечи чека’сибти гӀязабти камти ахӀенри. Ва  
чӀянкӀли нуша машинала духӀна кадиибхӀели сайри или- 
ни рахӀятли гьигь абатурси...

— ХӀуни балулрив, ГӀяхӀмад, ишди арц дила диал-^- 
ри, ишдигъунти гӀямултачи ветулхъес хӀейраси, юх, иш- 
гъуна артистла даражаличи ветикес чевкъар или гьан- 
биркуси ахӀенри. Ишди арц колхозла сари... ЦархӀил  
бареси хӀебагьурра. Ишарад гьарахъдиркехӀе, къала- 
бали. УркӀи рурцӀули саби. Селра хӀебирар, паргъат- 
бирар... Гьанна иш документ делолизибра агара, х1я- 
бал экземпляр набзир лер, авъибил ит нажаслизиб са­
би, илизибад кьалли урехи агара гьанна. МехӀуриубли  
уилрагу ну, дила чедихӀяртдешличирли детаурти сари  
лерилра ишди авара. Селра хӀеӀбирар, гӀурра набчи ляв- 
кьян ит... Башахъен, ахӀерси П ябдур аш ид, башахъен, 
нушани нушала мурад барнилизи хал'бара, илала хӀур- 
матлис ишбархӀи... велкъайчи дигара уж ес хӀядурлира,, 
бужра бужехӀе, ахӀерси ГӀяхӀмад...— илини ну хъуша- 
ван кӀапӀуцира; иш гьакӀлизив ил разилири.— П а р Ӏъ а т -  
ли хӀялалли узес дигули хьалли, итдитъунти нажасу-  
нани гьар секӀал дукьдулъули кьалли. П у р р а  лявкьян 
ит набчи, хӀердихӀехӀе... Марлира, набзивадра ца гӀяхӀ- 
си артист ветаэс вири, вархьли викӀули ахӀенрав, ГӀяхӀ- 
мад?

— Нуни вирхӀейраси ил.гъуна барес,— ира нуни.
— Гьайгьай, хӀейради... сегъуна-дигара гурда кьяс- 

биэсли илдачи ухӀнаверхуррагу ну... ХӀуни ч”т б с и  ви- 
адлири, П ябдур аш ид. Гьанна итдазиб агара иш доку­
мент, цаибил экземплярра агара, имцӀали ца къарапул  
кахӀейсу. Ит хьунул адам кьалли гьимрукӀахъили хӀе- 
ралтас. Лидия Сергеевнани валусира ну, ил духуси адам  
сари. Агьа-гьай, хӀябилра уркӀрухъун кьалли... илала  
гӀергъи сунела някъличи (байикес дигусирйгу... Вебши-  
ра! Агь, сунечи азир балагь дакӀ, ит хӀяжарла пишначи 
хӀеръагу ца, ишкьяйда уркӀи руржули лебалли ца дила  
някъбази викахъес, итизирад нуни зибкьни деч'арахъа- 
си... Ит хӀярамзада сабаблиригу нуни ишгъуна такьсир

барибси, гӀе, гӀе, масхара ахӀен управлениела докумен-  
туни къябдирес, ил такьсирлизи халбарес асубирар. Ил 
сабабли ну судлизи ведесра асубирар... Ведаб, дигалли  
чус дигуси бираб, бекӀсигъуна — нуни колхозла арц 
дерцахъира... Абикиб къуллукъ!

Гьалаксаурси Супелтар Раж-бадин вамсур, лехӀка- 
хъиб. БахъхӀи машинала бухӀнаб лехӀдеш чебихьун. 
Гьарилли сунела декь лукъулри.  Манасла мякьлар ну- 
ша ресторайзи адацӀира, коньякла шишара оацӀбарра.  
И лабра чилилра селра хӀеиб. Циила гьарахъдикес ле- 
ралли, хуркикӀули усусила тӀама гьанаур, председатель-  
личи хӀериИзурра — гӀе, нл гьарли-марли усулри.

ХӀушани балулраяв, дила юлдашуни, ил адамла  
дурхӀядешличила? Гьанна илала халаси хӀурмат биру- 
лрӀ.бирар, дрӀгаллира хӀейгаллира, илала къуллукъуни-  
нира ахъли кьиматладирули бирар, районнизивра хӀур- 
Ӏматла адамлизи халирули вирар. Илини сунела дудеш  
валуси ахӀенри, я чеибси ахӀенри: ил акӀес гьалав гъа- 
ну гехӀра ибил дуслизив Хала вацӀализив кавшибси- 
ри. Уядуяла шилизивадси цаибси ячейкистлис гӀела- 
бадбакибти урегал адам лебри. И лдазибад илини хӀябал  
кабушиб, калунти хӀябли илра кавшиб. Някъби-кьяш- 
ми чердя;хъибтири, михъирличиб зубарила сурат алъун- 
сири. КӀелра някъ ца шайчи, кӀелра кьяш итил ш.ай- 
чи хунжази кадмхьрӀибтири, михъирличиб зубари алъун- 
си жанази урчиличи бигьунсири, урчира шилизи бархьиб-  
сири. ДурхӀя варкьес ца баз лералси илала хьунул  
Ӏьаргала дурарухъунсири, урчила ганзла 'бакьили. Ва  
сунела мурул чеибсири. Тяп къялкъяли кьисбари.бси 
кьарван лер мерличир карикибсири. Ил бархӀи кӀиибил 
Рал<'бадин акӀубсирн, дудешла у сабри уршилира биху- 
си. Илисра адамти Супелтар Раж|бадин бикӀар. АкӀуб-  
си бархӀил дудешлис кьадин илини эс дигусигъунари: 
^<ХӀушани ну кавшира или гьанбиркулив? КахӀевшира я 
ьахӀершура! Ну мицӀирлира! Бакьулрав хӀушаыи, ха- 
инти? Ну мицӀирлира!..» Ил кахси, жаниварлагъуна  
баркьуди чекасес хӀериубли, жявли нешра ребкӀиб; ур- 
ни ниъли велкъахъесалра хӀериубли. Таманни цӀуръ- 
авиуб Ражбадин; гьачам цабехӀтачив, гьачам цархӀил- 
тачив хӀерирули, чисалра хӀяжатли ахӀенси, акӀубхӀей-  
чибад палтарла бутӀа чегьес хӀебикибси ил да уркӀецӀи” 
личив халавиусири. Илини сагати палтар сунела гӀям> 
рулизир бегӀгьалар детдомлизир сарри чегьурти. Илди- 
гъунти детдомти Совет хӀукуматли сагати гӀямру ба- 
гьандан жан кьурбандарибти большевикунала дурхӀнас

аб'хьи'бтнри итхӀели. Супелтар Ражбадинни белкӀунси  
сунела къантӀси биаграфиялизир илдигъунти баянтира  
хӀедургидая. '«Ну... акӀубсири... ибил дуслизив мискин 
хъалибарлизив...» — илгъуна саби бехГбихьуд. БегӀта- 

чила секьяйда лукӀулив? «Ну Совет хӀукуматли айкьур- 
ра, бяркъличи викахъира..Г». Тяп илдигъунти гӀяхӀ- 
гъубзнани сабригу итди кьяркьти дургъбала дусмазибра  
чедиӀбдеш сархибти. Москвала газетализиб дургъбала  
цаибил дуслизиб бег1гьала'б гьунар сархибси дагъистан- 
ла!н;ничила белкӀунсири, ил дагъистаилан виалли Уя- 
дуяла шилизивадси Раж бадинна урши Раж бадинни сар- 
хибсири. БехӀбихьудличивад ахирличи бикайчи дургъ- 
базив калунсири ил, ил багьандан илини далутири  
дургъбала дусмира... Ва гьанна, чевсаргъили, хӀеркӀли- 
зив вазес дигули, палтар чердатурхӀели, ну таманни та- 
машавиубра: илала чархличиб цалра ара-сагъси мер 
аги, лебилра чарх хӀянӀбани бицӀилри: гӀе, гӀе, ишди иш- 
хӀелла шалати ва эркинти гӀямру багьанданси бариш- 
деш агарси дергълизивад цалавяхъибсигъунари ил адам, 
хӀерикӀесра валли урухиэслири.

— Селис хӀякизурсирив?.. Ишдачи тамашавиубли-  
рив? Ишди сабаблиригу, аӀхӀерси ГӀяхӀмад, дургъби та- 
мандиубли гӀергъира вахъхӀи хъайчикайэс хӀейрули ка- 
лунси,— викӀар Ражбадин, лугӀянти къаркъубачив  
тяш Ӏевхъесли, батьлали ганз кайцӀули, хӀеркӀлизи ухӀ- 
наул;хъули.

Дургъбас гьаларси илала хьунул, валлагь, хӀела му- 
рул игитван алхун ибси кагъар бакӀили, кӀел баз  д и ­
кили гӀергъи ца кьяш бета!хъахъили дургъбазивад ча- 
рухъунси Чанка-Халиллис шери рякьунсири. Чанка-Ха- 
лилра вахъхӀи кахӀелун, дургъбазирад хибти дяхъурби  
хӀянсадердили, жявли вебкӀиб, гӀелаб кӀел дурхӀяра ба- 
турли. Раж бадин  дурп>базивад чарухъайчи хъунулра 
ребкӀиб. ЧарухъунхӀели, илини уршира рурсира сунечи  
ар(букиб, сунела дурхӀниван илди халабаахъиб, адам- 
ти бетаахъур. Урши Москвализив хӀерирули сай, воен­
ный сай, рурси риалли шери аррякьун, сунела хъали-  
баргличил ил чягъир дируси совхозлизир хӀеррирули с а ­
ри. Илди шилизи шадиб башули бирар. КӀинайс С у­
пелтар Р аж бадин  хъайчикайибсири урегцӀали ибтк дус- 
мазив, рурси шери редили гӀергъи. Сайра ца цӀуръачи  
хъайчикайиб. ЦӀуръабачила къайгъибарес, илди гьарли- 
марти адамти бетаахъес ибси никри чӀумаси кьасла 
бегӀти адамтазибцун алкӀули бирар, бикӀар. ГӀяхӀгъаб-  
зала къаралди къабачаниӀбра бала.

ХӀушани балулрав, дила юлдашуни, нуни сен лерил- 
ра илди секӀайчила бурулрал? Ил тамашала кьисмат- 
личилси адамличила набра гьатӀира дахъал секӀал да- 
гьес дигулра. Ил гьанна наб гъамсиван, тяп халал узи-  
ван ветаурли сай. Гьалар иличила гьаннаван 'балуси ви- 
аслири, сунечила хабар бурахъес школьникуначил гьу- 
ниваахъес илизи тиладиикӀули, анцӀулкьахъаси. Ца ши- 
лизир, унраличир хӀердирулра, хӀякъикьатлизир биал- 
ли цали ца хӀедалули урдулхъулра. Илгъуна кьисматла 
адам цархӀил шилизивад вакӀибси виалри, иличи ну- 
ша гӀядатли ахӀенси гьунар барибси игитличиван хӀер- 
дикӀехӀери. Иш виалли хӀела хӀулбала гьалав шиннизив  
иялхъярикӀули сай: гӀядатласи, къиянси кьисматличил- 
си, цазаманализив гӀядатли ахӀенси, гӀямру ункъли да- 
луси, нушала манзилла тимхъ уркӀи-уркӀила'бад ар- 
гъибси ва ил царугли тим.хъбикӀахъес багьандан жан  
ахӀерахӀедируси адам.

— МицӀирли каласли, ГӀяхӀмад, хӀу вирхаи, нуша­
ла шила адамтас гӀямру кункдиалъес, эрхиндиахъес ба ­
гьандан чараагарти лерилра шуртӀри алкӀахъисра. 
Хъуммартидра дила гъай!— хъяшаван шиннизив пял- 
хъярикӀули сай Супелтар Р аж бадин .— Набчила сели 
дигара бугьаб, дигалли гӀярзаби лукӀаб, амма адамти  
жагали хӀербиахъес багьандан илди вегӀ-вегӀла хозяй- 
стволизир дирути дайхъала хӀянчилизи|бадалра азадби-  
рис,— хапли набчи шин чябхъдирес вехӀихьиб, ну 
хӀеркӀлизивад вебшира.— Дила гъай хъуммартид хӀу-  
ни, мурталра гьанбиркахъен!— Шиннизив пялхъярикӀу- 
ли, илини далайла тӀама зайбухъахъун.

ДярӀгӀибти шиннизи ухӀнавхъес урухиубси ГӀябду-  
рашидра хӀеркӀла дублав дуцӀ-дуцӀухъун, председатель- 
ла далайла агиличи далдикахъили кьяшмира кадаша- 
хъули. Супелтар Ражбадиннира сунела хӀялличи мешу- 
си кӀел тугълизибад цалабикибси далай сабри ц а л а б я -  
>ъиб;си:

Адалкахъес багьалли, у'рхьначир^ра цӀа улкан.
Колхоз гӀяхӀси биалли, вййси ванза:ра бухъар.

Марлира, дила юлдашуни, дебали жагаси саби ну­
шала ватӀан, чӀянкӀли ил лайикьли кьиматла'барес ба- 
лули ахӀенра кьадин, пергерти саби нуша чучил унра­
личир хӀердирути адамтира. Ишабси иш мер курорт 
ахӀену гьатӀи, нушачиричир жагати, бегӀлара черди- 
кӀибти курортуни дарестигъунти мерани гӀур чинар дар-

гес вирара? Къадалаб кӀухли кабухъи саби хӀеркӀ, ца 
шайчир — ахъти шурми, лусенти, итил шайчир — зу- 
мати вацӀурби. Чебаая ик1 ахъси музаличиб белшун- 
си, гьанна бузхӀебузанбиубси мижитла бугаси къубба-  
личилси Кунгъужила ши. Бархьаначи вацӀализи атӀун- 
си гумира балли, гьарахълавад хӀерикӀухӀели, хӀязла  
гӀяӀгӀниахълаличи м еш убиркули саби. Гьайгьай, ишар 
гостиницаби, кафеби, жагали удатурти галгубачилти  
парками агара, амма илди агнили циилалра мискинби- 
рахъули ахӀен ишабси тӀабигӀят. Гъамси челябкьла- 
лизи;б адамтира тяп илдигъунти мерани даргес ум'ц1ес 
йехГбирхьур, сенахӀенну адамтаии ганзхӀебарибси ишаб- 
си тӀабигӀятла жагадеш  гьарли-марли гапличи лайикь- 
бир.кули саби. Жявлил лайкабакГибси шинкьа мякь- 
лав чӀяикӀули дигар вазигу х1у, цалра адамлира чей- 
ули ахӀенри. ХӀеркӀли барибси ишабси шара, хӀсркӀ- 
ла дублар вайлиу адиути вава-кьар, жявхӀелла ил шин­
кьа вегӀли барибси гӀиниз, иларад малхӀямли чяхӀди- 
кӀули, берхӀила нуранаур лямцӀдикӀути шарабгъунти  
шин... З а б  даралли, мякьлаб тяп кьасигъуна шурира 
леб, ила дигӀяникес вирар. Иларти шурми гавли дер- 
хьурли сари; белики, нушала хала дудешунанира илаб  
хьурабирули 'бииши, гили-кьабтара бекӀлиу кадихьи- 
ли, урчира гӀяйдикӀахъес даткаили, дугурӀби дуркӀули  
бииӀШи? Илдира ишабадли шалали хьанцӀси закличи, 
закир паргъатли куртӀдяхӀибти гъагултачи хӀербикӀули, 
гьарил сунечила пикриикӀули урги. Д абзти  хӀячми 
гьаргкадиубси зурбаси хивла галгара, кьяшми делсахъи, 
бамсриахъес кайибси мазала гулила чурхси кьапӀа чев- 
си дубурланничи мешубиркули саби.

Супелтар Ражбадинни ну сунечил варх арукниличи, 
ишдЙӀГъунти мерани чедаэс, ишаб бамсриахъес бикнили- 
чи дебали разилира. Мах чеббикнхӀеливаи чархра кунк- 
биуб, някъби гьакӀдарасли чӀакаван дубуртачи арцес  
хӀядурсигъунара. Закиб чӀакара паиХруличил куртӀбяхӀи- 
ли саби, хӀера, итди къянбира, чӀака бутӀнадбарес ди- 
гули дургар илдас, чӀакани биалли илдачи сегъуналра  
пикри бяхӀчииули ахӀен, илди сунечирад гьарахъдика-  
хъес дукалаалра пялхъярӀбирули ахӀен...

— Агь, хӀяӀбра тӀагӀямла мер леб кьалли, ГӀяхӀмад,
— и'б председательли, алавчарси тӀабигӀятличи хӀери- 
кӀули, гӀур шоферли!зи(бад дяхӀушӀкан сайсули:

— Д ебали  жагаси мер буили саби.
— ХӀед биалли набчил варх вакӀес дигуси ахӀенри. 

Ишкьяйда багьлабарес бикалли, дуги-хӀери хӀеили, ве-

иӀал бархӀи бугъаван узес вирар. Гьу, аркье}(Ӏев? Гьа- 
чамлис стройотряд кьабулбарес гьар секӀал хӀядурли  
ахӀен. Школала хъулри хӀядурдарнилис хӀед баркал- 
ла... Труд-ХӀяжизи селра ирив хӀуни?

— ХӀеира.
— Сен хӀейрусирив, хӀукӀун икӀичил пиволи ужу-  

ли леври...
«— ВалкыхӀеурра...— къяна бурра нуни.
— Бетонна гъудурмай бируси машиналичив узадли-  

ри, сен биишира? Иличила нуни икӀизи бурисра. Илаб  
селра урехила л ф с я  ахӀен. ЧӀяцкӀли электричестволи- 
чил сахъли виадли... бар,хӀили верхӀел къуруш диас ви- 
кӀулра адиркути.

— Нуни чеббиркуси х к б и э с г у  хӀянчи, чинав-дигара 
узес хӀядурлира,— ира нуни, пикриливир биалли базла  
духӀнар сецад арц адикесара или хӀисаббирулри: бар- 
хӀили верхӀел къуруш лутули диалли, ил вайси ахӀенгу. 
Нуни хьунуйзи дурибти гъайра къянахӀедарес вираси.

Нуша гьуйчи дурадухъунра, илабад биалли гьуни 
Курцла-Хъябла хъяӀбагьриличи лагбяхӀ аркьулри. Илаб- 
си хъябагьриличи|б мурталра букӀуни хьурабирули би- 
рар, илар илдани хинкӀи диру. Ногъайла авлахъуна- 
чибад дубуртачи, дубуртачиӀбад диркьаличи гечбиру- 
хӀели, букӀунани камси заманалис илаб бамсриихъулй  
бирар. Иша илдачи шимала ва райан>на хӀякимтира  
гӀяхӀладли башар, гьайгьай, илди ила шадиб букьнили- 
чиӀбли мазала масла лугӀи имдӀахӀебирар, камхӀебиалли. 
Ил шайчиб букӀунала сахаватдешличи гӀяйиб баресли  
хӀебирар, лерилра нуша дарх касибхӀелицад дигахъу ил- 
дасра гӀяхӀли. Или хӀебиэс бирару, абзур бузразиб ил­
ди адамтачибад тяйдили биалли, мазала масла ме-е-ла- 
ра, буцӀалала ав-в-лара, хӀявбуцӀала уркӀецӀидухъеси  
дГумлара'цун бикьули биалли. Чула малхӀямти, къай- 
гъичебти хьунрачи, гьар чар*биубхӀели разити дурхӀна-  
чи илди гьаман карцӀли бирар. ГӀе, хӀялаллй бйрар  
илдани чула къияннис касибси хӀекьра... Курцла-Хъяб'  
ра ахъили, нуша диркьси дубурла гьуникад аркьу^ра. 
Удибси къадалаб биалли дирихь чебихьи саби, агь, 
хӀябилра дигахъу кьалли ил дирихьлис нушала мер-му- 
са. Дирихь чинаб хӀербирулив или хьарбаалли, нуша­
ла шантани мурталра бурули бирар, дирихь даимлис  
ишаб хьурабиубси саби или. ЦархӀилванра бурули би­
рар: нушала хала бегӀилти вягӀдалабиубли буилри ал-
лагьличил, ва хӀябал хӀунтӀена бугъалис дирихь 5арс- 
барили буилри. . Дигалли, дила юлдашуни, хӀушани

набзи хьарбаая, Уядуяла шилис дирихь селис хӀяжат-  
бши,бсил. Илис дахъал далйлтира лерри шиличи мур- 
талра хъямчиби чебулхъули бири, ил багьандан дирихь 
чебихьунхӀели гӀяхӀил сунтӀ далусинйцун вири йл бар- 
гес. Илгъуна дирихь чебихьунхӀели сабри бикӀар узи- 
ни узила хӀуйзи тӀул бурхӀубси. Гьанна биалли ди- 
ла шила адамтани иштяхӀличил аллагьлис ил дирихь 
чарбири ва чула'  ̂хӀябалра хӀунтӀена бугъа кайси; бугъ- 
ни кахӀесили, илдала чеди гӀурра цархӀилтира далли де- 
десра кьабулбирки. Амма кьудратла вегӀли дила шан- 
тала бусравтала тӀамала бикьули ахӀен. Ил вертур- 
ли гьанкӀлизи ахъили сай биӀкӀар, унзаличи «ну паргъат- 
ли ватабая!» и'бси белкӀра барили.

—  ГӀяхӀси бетаур итав «ассаламу гӀялайкум» къар- 
шихӀейкни,— хапли викӀар Супелтар Раж|бадин.— Ну-  
ни итаб илис се бирасил чили балав?

— Нура разивиубра,— пишяхъиб П ябдур аш ид. —  
Нура урухкӀусири. Ил къаршихӀейкахъес гьуйчиб маши- 
наалра букьбуалри или кайибсири.

— Нура багалахӀейубра,— чебатурра нуни.
— Х1я-х1я-х1я! ХӀура вархьли викӀулри.
Нушала дукелцӀи тяп дисливан кьисдариб. ХӀябал-  

ра нушани ца гьакӀли чеира кьалли ил, г1е, г1е, баягъи  
ИТ Буба, нушала «ассаламу гӀялайкум», ит циила вал-  
кӀикӀуси, мурталра шляпара чевси, галстукра баршиб- 
си видӀибси адам. Циила тяйдили илала маш'инара тӀаш- 
лири, тяп нушалагъуна газик сабри. Илра стройкаличи  
чарулхъулри. Ил нушала машинала тӀамалис гӀелавяхӀ  
ласяхъиб. Ну Супелтар Ражбадинничи хӀеризурра —  
ил лацван цӀубухъири.

Чина аркьулрив х1у? ЧехӀейулрив ит! ТӀашаа м а - . 
шина...— председательли хъярхъли руль ласбари.б, мякь- 
лавад къалабали щалгӀевухъес вализурси шофер тяр- 
хХухъун, мдщина шурмази чейгули хӀилхӀи калун.

,Бег1гьал,ав: Раж бадин машиналичивад кацӀиб, илис 
гӀелавад ну, гӀур ГӀябдурашидра кацӀиб. Нуша чедаили, 
стройучастокда начальник виалли мурталраван разили 
Пишяхъи'б. Ид^илала гӀядатласи пишбяхъни ахӀенри, ил 
бцрдаудичевси,, ди-дигара виргӀявиргес багьандан ,или- 
Нй,б^зад1?уш-Я'рагъ сабри.
; Ассаламу ’ г ахӀерси Раж'бадин, чинар

к а л у ^ ^  арадеш сен сабив, хъалибарг
сен/сд(бкв?.! И ну дебали разили-
ра. Арали йатаби хГу, адамлис чараагарси арадеш би- 
рар, арадёвд биаV̂ ЛÎ I --- селра камхӀебирар, арадеш мур-

гьи-арцлис асес вируси ахӀен...— валкӀикӀули, Буба  
председательличи гъамикӀулри.— Дагал чарухъес дигу- 
сиригу, хъалн'баргра бахъхӀи чехӀебаирагу или, шили- 
зи гьаввакӀес чебуркъубсири...

Н аб гьанбиркусири, гьанна Супелтар Р аж бадин  или- 
чи гъамирар, сунела кьуватчерти някъбани къямцТали- 
ван кӀуркӀурлагъуна илала .хъяб гъяжбиру, ил началь- 
никла хӀулби дурадиркур или. Ражбадин иличи гъами- 
}б ,  селра хӀеили, сунела някъ буцахъес бедиб. Гьанна 
Бубани илала някъ байбиру или гьанбикиб. КӀелра  
някъли илала някъ будили, бахъхӀи батхӀейули калун. 
СаӀбурлизивад хӀевхъес яхӀ баиб кьалли Ражбадинна.  
Сабурла вегӀ гӀяхӀгъабзани някъ-иякъли лачин дурцу, 
сабурагар кӀарзани дуцибилра даткайу, бикӀули би- 
рар.

— Сепайдл, вязбикӀули кьадии, ишаб хьурабарили,  
ца гӀяхӀси лякьирбарес дирехӀери,— малхӀямли гъайи- 
кӀес даимиублири Буба.— Хъулибад бизиси беркесира  
барх касибсири...

— ХӀезиб сабив ит кагъар?— ахирра, хьарбаиб Су­
пелтар Ражбадинни.

— Сегъуна' кагъарличила викӀулрив, ахӀерси Р а ж ­
бадин?!

— БегӀла гӀергъи нуни къулбасбарибси, кӀиибил 
формала?!— иредседательла тӀама чебчебудулри.

— Агьа, ит бланк викӀули валанри, нуии бухгалте-  
риялизи бедирару, гӀе, гӀе, шагьарлизи ваибмадан бе- 

дибсири. Делол'изи бирбубли бургар? Се бетаурлив, сел­
ра бархьагарси лебрив? Ва дила ахӀерси Раж бадин , хӀу 
дебали вамкьурсигъунаригу, се бетаурсил бурагу...

ИлхӀели Ражбадин сабурлизивад ухъун, хъямики Бу- 
бала михъири буциб ва виругӀев тям.хъярвариб, хӀятта 
стройучастокла начальникла кисаларти къарапултира 
далли зангъардикӀесдяхӀиб.

— ХӀу, милякъ,.. хӀуни ну виргӀявиргес, набчи кьа- 
цӀикес кьасбарили валанри?! Ну виргӀявиргес! Се бе- 
таурлив или хьарра биулри кьалли...

— Ваткааба, ваткааба, нуни миливдялизи балахъис-
ра...— вяв-чӀярух>ун Буба, РажӀбадинни ил ваткаиб вй- 
алра.  ̂ ^

— Н якъби нясдирес дигули ахӀенра! Х Ӏугъунти  ня- 
сани чебӀИЭсра дигули ахӀенра...  Биха кагъар!

Ил замана жагали вегӀиубси, цӀудара хӀул'бачилси, 
уркӀухъунси, вецӀал дус;ла гӀямрула урши машиналичи- 
вад кацӀиб, ил сунела дудешгӀевли кайзес хӀядур..ири,

Ил, Раж'бадйиничи хӀерикӀули, сумела дудешла гьала  
тӀашизур:

— Къячмалкад дила дудешличи!
Урши чеили, Супелтар Раж бадин урунжличивяхӀ ва- 

тихьиб, кьялшилизирад шин хупӀдариб ва рахӀятли  
гьигыбушргб. Ца игъбар саби урши дудешличил варх 
къаршивикнира. Урши левли, Р аж бадин  илала дудеш ­
личил кьяркьли гъайхӀейкӀни гӀячихъсири. ЛямцӀдикӀу-  
ти хӀулбачил, цӀубухъунси, кӀелра някъли уршира су- 
нечи кӀапӀуциӀбси Буба ружерилизи гӀелайкилри. Бара  
бакьесли илини иб:

— Н абзиб сегъуналра кагъар агара. Сунени къулбас-  
ра барили, гьанна... Агара набзиб кагъар. Аргъес дигу- 
ли виадли... Уршира кили вакӀибсири, хӀела дурхӀначил  
тянӀишварес дигусири, хӀечилакӀун ишизи дахъал ха- 
бурти дурибтири, хӀу виадли... Агара набзиб сегъуналра  
кагъар...

ПредсеӀдатель вахъхӀи калун кьялшилизирад'шии ду- 
жули, гӀур ласяхъиб, айзур ва, явлухъличил някъбира 
суркдирули, сунела машина,личивяхӀ ватихьиб. Нуша-  
ра илис гӀеларад ардякьунра. Ва чӀянкӀли машинала  
ухӀна кайибхӀели илини тӀамадариб:

—  ХӀуни наӀбчи лебхидра ит кагъар, хӀуни!..
Нушара ардякьунра. Дила хӀулбала гьалав виалли

вӀкъхӀи калун ит дудеш ватахъес кьасличил кайзурси  
урши. Г Ӏя хк и  уршири ил, гӀякьлучертири ила^^а хӀул- 
би, амма сунела дудеш ла усалдешлидала багьес илис 
гӀягӀнидеш аги. Эгер сунела дудешла баркьудиличила  
балуси виалри, дудешли лерилра сунела хӀиллурти  
дурхӀнас или дирули виалра, ил уршили иличи гӀяйиб 
бири /гӀя гӀн и ли  ахӀенну, илди авара дати или гьанал- 
ра бурши; селра эс хӀейалри, лехӀкайхъи, чичилра 
гъай:хӀе;йкӀй. Дудеш лис биалли гьаналра хӀебирки ила­
ла уркӀи сунени даимлис бячи биъни. Д ебали  гӀяхӀси 
урши сай]ри/ил, 'илгъуна дудешла илгъуна урши левни- 
личи валли ну тамашавиубра. БегӀтала хӀурмат хӀеба-  
рибсиличи гӀяхӀ хӀякьян, бикӀули бирар. ДурхӀначи чев- 
къулй саби илдигъунти бегӀталара хӀурмат бирес, се- 
нахӀённу бегӀта’ла баркьудлумала хӀекьдеш заманали-  
чи>б аргъес бирули ахӀен илдани.

ГӀяпралъула лаглизив кьяцалангбашуси урчиличив 
мурда къаршипкиб. Ил нушала хӀяйван-тухтур виъни

бусагӀят вагьра хӀегьурра. Варгьира чурхси кьапӀара  
чевси ил, художественный фильмлис суратуни кайсухӀе-  
ЛРӀ, уюнта виркьуси артистличи мешункиб, мякьлаб ка­
мера яра операторти агарара или алавчарли нура вал- 
ли хӀеризурра. ГӀергъиси замана нушачи гьаман кино- 
ла хӀянчизартира башули бирар. Д ебали гӀяхӀдизур-  
ли сари илдасра нушала мер-муса. ГӀе, кинофильмабас  
суратуни кайсес сегъунти-дигара имканти лер ишар, 
чидил дубура алав‘барадлира — илаб тяп ил дубурличи  
хасти, цархӀилтачи-мешули ахӀенти лишантира дургид. 
Дявила суратуни касести мерани хаслира дахъал сари.

— Сен илцад урчиличи уркӀецӀи агарсирив хӀу?— ду- 
гьайзур иличи Супелтар Р аж бадин .— Колхозла илхъи- 
лизибад хӀед нуни бегӀлара гӀяхӀсигъуна урчи декӀарба-  
рибсири, хӀуни биалли ил хьамхьализи гӀелаби>кахъил- 
ри... Илалара уркӀи лебсигу.

— Дудешлизи маслигӀятбара машина асахъес, ну- 
нира иш бухъиа иштяхӀличил суне.:а илхъилизи чар- 
бирисра,— викӀар ГӀусман.

— Сен дебали хумарсмрив, селра биубси лебу?
Гьайгьайра, председательли балусири бетаурсиличи-

ла, илала сукникьянаби, мурад хӀебарили, чарбарнили- 
чила.

— Дуги буцӀани бегӀлара гӀяхӀсигъуна хя бяхъили  
саби, бикӀар, дудешли набзи закӀахъес хъарбарибсири,  
нура икӀа аркьулра.

— Хури сагъдирес ахӀи, гӀур цархӀил баресира агар- 
ли балан? Хяла дяхъурби сар,и-сарил сагъдирути сари. 
Секьяйдав нушала бугъа?

— ВайтӀа ахӀен, ургубализи дурайули саби.
— Хъуммартид, ГӀусман, ит завод бегӀлара чсрди- 

кӀибти жинсла хӀяйвантас хасбируси саби, итди гӀежа-  
ницад ниъ лугути дубурла жинсла кьулас бируси ахӀен- 
ну.

— Иш эмхӀерухъ набчйбад чеббикахъес къайгъибара, 
председатель.

— ПикридулхъехӀе... Н аб кьалли гьанбикибсири вар- 
гьи чевли рурси гьарритӀес аркьуси ургудра или.

— Гьаина кьалли ил саби наб барес калунси.
— Д ебали децӀлизи маркуд. Шилизиб седад-дигара  

лсбагьи рурсби леб, цаличиб ца жагати...
— Гьачамалра дигай хӀедихьибсиваи гъайикӀулри  

уЛу, адзи Ражбадин...
— Или майкӀудра, бири ну гӀяшикьиубси замаиара,  

пергерси замана сабри ит,— викӀар председатель, ур-

чила кьяш ахъбуцики, лутӀи ахтардибирули.— ЛутӀми  
мурт адяхъибтив?

— Чумал бар,х1и гьалар адяхъи.бтири.
— ХӀббиалли, машина асахъес дигули валанр^и?
— Д удеш лис дигули а|х1ен.
— Селра хӀебцрар, нуни кумекбирисра... БукӀуначи 

гьардикӀехӀев, ГӀяхӀмад? Яра хӀу хъули къалабавикӀул*' 
рив?— дугьайзур председатель набчи.— Сеннира бархӀи  
ихъули саби... аркьехӀев?— тиладиикӀусигъуна тӀамали- 
чил иб илини. Нура кьабуликира. ^

— АркьехӀе! БукӀунала кьацӀ-нусира дукехӀе... — 
тӀамадариб ГӀусманни ва бекӀла чедиб гӀярчумаг лас- 
бухъахъун.

Илала урчи леб мерличибад тӀяхӀбухъун, хӀятта ила~ 
ла лутӀмаурад цӀара далли дурадикиб.

— Пергер урши сай...— ира нуни.
— ГӀе, итизивад гӀяхӀси адам ветарар. Илис машина 

асахъес кумеюбарес чебиркур, машина асхӀесалли, ну~ 
шала илхъилизирти урчира диъхӀедиур илис,— гӀур наб- 
чивяхӀ ласяхъили, хьарбаиб:— ХӀуни хӀебаладу сен ГӀя- 
ли-Бз/латли илдала сукникьянаби бацӀли чарбарибтил?

Нунира ГӀяли-Булатла кьасличила, гьала-гьала Асият 
ручӀахъес дигниличила бурра.

— Агь, хӀябилра гӀямултар ухъна лев кьалли, да- 
хъал далуси сай илини. Юх, рурсилис хӀейгуси барес  
илизиб ихтияр лебси ахӀен. Илкьяйда асухӀебираргу?  
Асият сели риркьура?

— Дила пикри хӀясиӀблӀИ, Асиятла гӀямултира дудеш- 
лайчирад чедидиркур.

— Сунези сари рата.хъес балуси сари илиии. ГӀус- 
маннара Асиятлара пергерси хъалибарг бирар. Сепай- 
ди гьатӀи, дила,гъуна опытличил илдала гӀямру дигахъи- 
ра, валлагь-биллагьрагу, ишди дубурти диркьдирира.

ГӀябдурашидли биалли ит багьадур арякьунси дякь- 
кад багьлали кьар-ургабад машина бикулри. Итар ва 
ишар дубурла бяхӀяначир дамгънадли гӀяйдикӀути м а­
зала мае чедиулри, замана-заманаличир къадалабси  
хӀеркӀла тӀамаличил дархдиркули, букӀунала тӀамрир;^ 
чедихулри. Гьуни агарси меркад устадешличил машина  
бикулри ГӀябдурашидли, армиялизив вирухӀели, бро- 
нетранспортерти дикули калунсири. Хан гьуни барай- 
чи мурталра бузахъуси дякьла кӀелра шайчир зумали  
кьар дакӀилри, гьанна ил дякь лайкабакӀили саби, ила- 
бад адамтира дебали камли башар. Гьалаб биалли дар- 
шани дусмазиб нушала хала бегӀилти ца ил дякькад

биригу башути: дигалли хьурали, дигалли урчачиб. Д е-  
гъубли сари ил дякьла мякьларти урунжунира, жи'б- 
хӀяла хӀеркӀла чедибси гумира букьбуи саби, гумила 
мерличир чумал зехни сари калунти. ВиштӀахӀели ил 
хӀеркӀла дублав цӀудара чӀччӀалаличил дяхӀ-дяхӀли  
къаршивикибсири. Илдигъунти чӀичӀлуми лерти сари 
илар. Арбякьунси дуслизибра ишгъуна анцГбукь ка- 
бикиб или хабар бурули бирар. Лебилра мура удес  
дурабухъирй: мурул адамтани кьар иршулри, хьунул
адамтани биалли чумал бархӀи гьалар дердибти, деруб-  
ти мура гӀебнази лушулри. ДурхӀни биалли чус дигу  
кьяйда хӀязтабиркьулри. Ва хапли ца рурсили тӀама- 
дариб: «ЧӀичӀала! ЧӀичӀала леб!..». Селалра авара
агарли кьарличи кариибси рурсиличи цӀудара чӀичӀала 
гъамбикӀулри, нешра тяп чӀакаван дурхӀяличиряхӀ ар- 
цур. Неш рурсиличи гъамриэс лералли, закибад тяп 
къаркъаван чӀака ванзаличи кабаиб ва гьигьла маизил- 
^̂ ис ил чӀичӀала заки ахъбуциб; чӀакали ил гьаяван су ­
мела кьялшубази буцилри. Гьала-гьала иешлисра гьан- 
бикиб чӀакани арбухиӀбси урчила гъезлизибад барибси  
гьая бургар или. ГӀур шакрикибсири ил чӀичӀала биъ- 
нил'ичи. Илкьяйда чӀакани рурси рерцахъибсири. Ч1а- 
ка илис гьалабра дурхӀнала чедиб урцули лебсири. Ур­
чила гъезлизиӀбад барибси гьаяличибад — аргъамчели- 
чйбад чӀичӀала бетахъхӀебулхъан бикӀули бирар, ил ба- 
гьандан бирар ил мура удуси замана барх кайсуси.

Гьарахъли лералли нушаб букӀунала зурбати хури  
гьунидаи'б, илдази жибикӀути букӀунала тӀамрира гъам- 
дикӀесдяхӀиб. Гьалаб къушла мерличиб хъяйхъиличи  

бар'шибси варгьи бири, гьанна биалли халати ва рахӀят- 
ти чятирти кадирхъули бирар. Нуша сунечидяхӀ аркьу- 
€и чятир берхӀила нуранауб рангла буири, мякьлар тяп 
тупиван кайзурли кӀел уркурара лерри, къушла гьалар  
букӀунала палтар-кьяшра лерри. Урчира баткаили, 
ГӀусман хялизив виркьулри,хя биалли илала дудеш  Сртр- 
хӀянни буцилри, П яли-Б улат виалли цархӀил букӀуй- 
чил варх къушлизи гъамирулри. Сунела вашни хӀясиб-  
ли ил азирти цархӀилтазивад декӀарарес вирар, хасси  
эскадронна серхурси мурда сайлин ил бахъли валра 

вала. -М урдабалара кьяшми далкӀи дирар, бикӀули би­
рар нушачиб, сеиахӀенну имцӀатигъунти гӀямру илда- 
ии мурдали урчачир дуркӀули бири. ИтхӀелицунра ахӀи, 
гьаннара — букӀуи виубли узухӀелира имцӀали мурдали  
вашес чевкъули бирар, Жагьти кХел цархӀил букӀуй би­
алли цунои галгала мякьлаб белгьуиси мукьарла гули

чебудулри. Илаб цунбухъунси галгара хъярла сабри.., 
Г1е, г1е, нунира хъумкартурли уилрагу, гьарли-марли, 

'хъярла галга саби. ВиштӀахӀели нуни иличирад кӀел 
къап дицӀари хъярби далцӀунтира ва, эмхӀечи чедихьи- 

ли, хъули хибтири. Фильмличи хӀербикӀухӀели, дурхӀна-  
нира тӀамадирулй бирар, «хӀуни чехӀебиулрив, итди- 
кӀун нушала са>би.,.». Илгъуна аӀГИлизив дурхӀнала ур- 
гав нура гьачамцунра ахӀи къаршивикибсира. Илда-  
нира гьунарагарти ва мискинти адамтас кумекбирути  
гӀяхӀти, саберхурти адамтн пикрилизиб биахъубли, бу- 
рули бирар. Илар, фильм нушала биалра, дурала  
улкала биалра, йлизиб сегъуналра декӀардеш лебси  
ахӀен. ГӀяхӀти адамти — илди мурталра нушала бирар. 
Д ила дурхӀядеш  дургьбала дусмазир ардякьунтири, 
итхГелн набра гьанбиркусири лебилра шпионтира, вер- 
шабира, хаинтира, хГиллакартира — лебилра илди вай- 
ти адамти саби или. Гьанбиркур, ишабад гьарахъли  
ахӀи картошкала хъура лебсири, нушала ахӀенрину, ду- 
дешла рузила — БяхӀмуллалхъала бирусири. Илала  
урши, дила узикьар Ибремличил къараул барес дугели  
ила дашули дирехӀери. ДуцӀарти палдализир картош­
ка дуцӀули лерли, гьачам ца мурда гъамиуб. Халатас- 
ван нушабра салам гили, мякьла кайиб ва халатачил- 
ван нушачил гъайикӀес вехӀихьиб. Нушара иштяхӀли- 
чил илала хабуртачи лехӀихъулри. Ва хапли илини 
бетӀлара цӀакьси мерличиб сунела хабар къябаиб, д у ­
ги гӀяхЬбираб или, урчиличи мурдайили, арякьун. Зу-  
бартани вахбаршибси дуги сабри. Нушара илис гӀела- 
рад дуцӀдухъунра, музала итил шайчив иличи цархӀил  
мурдара хӀерли уилри, илди цугбикиб ва барх арбякьун. 
Ш аладикайчи нуша ил адамличила гапдикӀули калунра. 
ГӀергъила бархӀи биалли итил шайчибси хъула бутӀа  
жакьнаниван бурхӀубли баргира, диштӀатигъунти кар« 
тошка лайкадакГили лералри... Нуша диргӀядиргили  
урдухъунра; ит «гӀяхӀси» адамли сунела тамашала  

 ̂ хабарличил нуша диргӀядиргули уилри, цархӀилли би­
алли хъу заябарилри. ГӀур нушани пикрибарибсири, ил­
ди биаллира, шпионти бургар или. ВиштӀаслла дагь- 
рилизирти гьанбикуни декӀарти дирар, ил багьандан  
лебилра вайти адамти итхӀели шпионтазира хаинтазира  
буйгӀули дирехӀери.

— ВахъхӀи вакӀхӀекӀири кьалли, председатель, хӀу  
нушачи, ишбархӀи се гьанбикили вагьариубсирив? —  
викӀар ГӀяли-Булат, яхши-хушдарили гӀергъи.

— Дарестира дахъдаибхӀели ургус иша камли вашу-

СИ. ХӀушала къуллукъ вайтӀа хӀебнъни нуни итира ба- 
лас,— пи'шяхъиб Супелтар Р аж бадин .— М азала мае 
ара-сагъли сари, буцӀи хурачил дирхӀули сари. Нушала  
хӀяйван-тухтурра хури сагъдиресцун сай хӀяжатиркуси.  
Селра гӀяйиб бареси агара, дила пикрили...

— Селра нукьсандеш агара викӀес сабаб лебара?— 
ургавхъун СирхӀян.—  Ишдус тухъти кьар камли сари, 
мазала масра замаиаличир цӀер,хьдирули ахӀен. Арбя- 
кьунси дуслизир ишгъуна замана мукьри тяп кигьмиван 
кайзурлири, гьанна биалли, хӀеризи итдачи —  супелту- 
ни дакесцадалра гӀявадеш дурахӀебиркур итдазибад. 
Чакма гӀявадакеси крем тукейзибад исалли ахӀенси,— 
иб СирхӀянни, белгьунси мукьарличи хӀерикӀули. Чак­
ма дахъхӀи калахъес багьандан дирар илдани гӀявадеш- 
ли дикути. Гьалар кьяйдали хъажли дицӀибти къача- 
лайти ахӀен гьанна илдани дихутира.

— ГӀе, вархьли викӀулри, СирхӀян, ну улгули калун- 
сири аллагьлизи ишдус камти заб дарагу или, дила  
балгни аргъили ургар икӀини.

— Се сабив гъари хӀуни барибси, председатель, х Ӏед  
хӀу душман ветаэс дигули хӀейадли?

— Юх, наб 'Ну душман ветхӀерасра. Нуни бехӀбуциб-  
си халаси стройкара лебсигу. Строительтас аргъ-бар-  
хӀи гӀяхӀти дашахъес сайри ну улгуси, амма илини кьар- 
шРӀнничи асар бирниличила хъумкартурли уилра... Д егъ-  
биъни сабаблигу ишди жРӀхӀедарибти цӀуздагибакира  
нушаб паргъатдеш хӀелугути...

— ХӀуни балгни дирухӀели, гӀурла яргализир нушаб  
дирен,— викӀар ГӀяли-Булат.

—  ХӀуша багьандан улгес вирусирав ну, хӀуша наб 
диргаладулхъули диадалли?

— Нуша диргаладулхъули ахӀенра, эгер колхозлизиб  
хӀу гӀевурцути леб биалли, бегӀгьалабси яргализир иш­
ди нуша сара,— и:б ГӀяли-Булатли.— Гьар шайчив хӀу  
гӀевурцулри, вархьли викӀули ахӀенрав, СирхӀян?

— Вархьли викӀулри, хӀела гъайлизибра мягӀна леб,
— сунела юлдаш гӀевуциб СирхӀянни.

— Се дикӀадаллира, хӀушала ш айзибад нуни кумек 
^ебиули  а(хӀенра..,

— Сен чехӀебиусив? Балала шайчибси план таман- 
баррав, лерилра мазала масра мукьрира ара-сагъли ка- 
лахъунрав...

—  ЖаӀгьилтани бехӀби хьи бси  сипта биалли  бячӀес  
дигулрая...

—  Сегъуна сипта, се сабив илдани бехЬбихьибси.

— Илди гъайла чизирад дигара бакьес вирира, Г1я- 
ли-Бул,лт, амма хӀезибад...

— Балули ахӀенра; хӀу селичила гъайикӀулрив, пред­
седатель?— хъуцӀруми гъунчӀдарнб ГӀяли-Булатли, 
алавчарли лебти букӀуначи хӀерикӀули.

— Ца секӀал бирулра, цархӀил балбуц биалли бял- 
чГулра, илкьяйда бетаруси саби...— мурхьли гьигьбу*- 
шиб Супелтар Ражбадинни, кьарличи хъарилхьули.

— Аргъесли бурагу, бархаличибра сяхӀ халамаби-  
ахъидну.

— ХӀела рурсини, ГӀяли-Булат; дебали гӀяхӀси се- 
кӀал пикрибарили сари, школа таманбарибти лебилра  
дурхӀни шилизиб кал ах ъ ес ,  колхозлРӀЗиб бузахъес жи-  
бариб, хӀуни биалли... Юх, хӀуни ил секӀал бирниличи 
бекӀлил хӀерси ахӀенри. Итгъуна пергер урши ГӀусман- 
ра гьимукӀахъилри... Валлагь-биллагьрагу, иша ляв- 
рчЬухӀели, пикриикӀули калунра ишар гьарл.и-марти 
къалмагъар дургисра — сабурбарес хӀейублн, СирхӀян- 
ра ГӀусманра хӀечи чебухъи бургар или... ХӀуша бариш- 
диахъес или вакӀйбсири, хӀуша биалли, селра бетхӀеур- 
сиван, кадиили лякьирдикӀулрая...

— Ил нушала къуллукъ саби, Раж бадин, гӀе, гӀе, ку­
шала къуллукъ саби, нушаниал гьунчира бирка- 
хъехӀе.

— Ил хӀушалацун къулукъ ахӀен, ил пачалихъла  
кьадрила баркьуди саби. Комсомолка Асиятли ил се- 
кӀал гӀяхӀил аргъили сари, хӀуша биалли диргаладухъес  
хӀядурлира...

— ХӀу иша нуша гьимдукӀахъес вакӀибсирив, 'пред­
седатель?— хьарбаиб СирхӀянни.— ХӀуни багьес дигал-

нуни сабри ГӀял,и-Булатлизи бури'бси, дила урши 
Асиятличи хъайчикайэс дигули виалли, рурсилизира че- 
бяхӀси дараж ала багьуди касахъа или...

— Сукникьянаби сели биркьутирив гьатӀи?
— Н абзи хьаралра хӀебаили, нешлира уршилира бар- 

хьили буилри.
— ХӀера гьари, анцӀбукь чина бетикили буилил...
— Тяп илкьяйда сабри.
— Шинкьанкулас шинна дард, каричис карила дард...
—  Адамтас се гьанбиркура? Лебилра шантала гьа- 

лар Асият гъайрухъун, колхозлизир калес гъай бедиб-, 
цархӀилтира уркӀичеббиахъуб, гьанна сари... Ну коман­
дир виасли, нуни солдатуни хӀярхӀубала заблиу гьужум- 
личи бархьили, ну штаблизи вакӀили, чайли ужнигъуна  
бетарули саби. Вархьли викӀули ахӀенрав?.. ЛехӀка-

хъираягу >т,ебали... Наб хинкӀ баресрӀа хъумкартурлИ' 
рав?

— БусагӀят, бусагӀят брӀрар,— г ь а л а к с а у р  ил бархӀи  
дежуритьвикӀуси жагьси букӀун.

Ил замана П усм анра илдачи гъамиуб, някъбачи шин 
чертӀахъес цализи тиладибариб.

— Се бетаурлив ит хӀела хялис?
— Шел мерличиб бецӀ кьацӀбики саби, шайчибси дя- 

хъи урехкла саби. М ажахӀят мицӀирли калес, — викӀар 
ГӀусман.

— Ил мицӀирли калахъес живарибсиригу хӀу? ХӀу- 
кӀун хӀяйвантала тухтур сайри. Нушала бегӀлара гӀяхӀ- 
си хя саби ит, хӀунира сагъбиахъес чебиркур, — пур- 
хурикӀули, вехӀизур уршиличи СирлӀян.— Ца хӀед  ди- 
ганта виркьули валтхӀелтари хӀу нуни. ХӀушаб гьан- 
биркулив нуни дурзамлис къараул бирулра или? АхӀен- 
ра. Наб кьадин ит дила марси юлдашли — хяли гьар 
секӀал диру. Илала чебла секьяйда ихъусилра балу- 
ли ахӀенра. Гъай хӀеаслира, илини дила мурад бала, 
мякьла кабиили, дила дяхӀличи хӀербикӀар, дила хӀул- 
бала хӀерличибли иргъу уркӀиличибсира. ИтатӀирти 
гӀиччутрази хӀедукьяхъес мазала мае секьяйда чарда- 
ришара или кайасли, бусагӀят дила Ятим ила биур ва 
маза чардиру. Хя ахӀенну ил, бегӀлара гъамси юл- 
даш саби. Дигалли иш ГӀяли-Булатлизи хьарбаая, наб- 
чи дирххӀерули диадалли, авал дус гьалавван гузет- 
личйвхӀели наб дебали вайбиуб, бялихъ гьавбикили, 
консерваби деркунтири, пяхӀли детахъабну сари. Ну- 
ра маиӀииаличив больниӀцализи арукира. Ятимра наб г1е- 
лабад больницализи бикайчи бакӀибсири. Гьала^гьала 
шакра хӀейкира, савли бара рахӀятиубхӀели, ну кай- 
хьунси палатала улкьайлиуб селарил цӀумла бакьира, 
хӀерикӀулрагу — лацличи кьяшмира адатурли, улкьай- 
личи абаэс къайгъилргзи бикибси дила Ятим. Ну че- 
ибхӀели, илала разибиубдеш, ца чебаадаллири хӀу- 
шани! Адамра валли илкьяйда разили виэс хӀейрар. 
Ил гъямбухъун, гӀеларти кьяшмачи тӀашбизур, ита-иша 
дуцӀбухъун, улкьайличибяхӀ тӀяхӀбухъун... Нуни зизи  
жирарра ва лигубира камси диъра хахъес тиладибар-  
ра... Ит пякьир Ятим вецӀну шура бархӀи дила улкьай- 
лиубад гьарахъбикибси ахӀенри, ну больницализивад  
дуравхъайчи чиналра тяйдихӀебиуб. ХӀуша биалли хя, 
хя дикӀулрая, ит хя цацабехӀ адамтачибра вецӀнали ду- 
хуси биъни кабизахъес вирусра, дигалли гӀялим кая 
иша...— гьалаксаурли хабар буриб СирхӀянни ва урши-

лиӀзи тӀамадариб:— ХӀуни сагъбиахъес гӀягӀниси саби  
ит, рахли вебкӀасли, хӀед диганта виркьен, хӀед дигу­
си бара, амма иш гьакӀлизиб дила юлдаш Ятим бер- 
дахъа!

— Уршиличи сен дебали вехӀизурсирив, ахӀерси Сир- 
хӀян? Иличиб сегъуналра гӀяйиб агарагу.

Итди гъайлис гӀергъи ГӀяли-Булат лехӀкахъилри ва 
гӀур гъудурирули ахӀеири.

— ГӀяйиб лебал агарал нуни ункъли балас, ну су- 
нела дудеш сайра.

— ХӀу дудеш виъни лебтанилра бала, амма бар-  
калла агара илис хӀела шайзибад.

— Сен агарсив?
— ХӀунира гьанбнкахъа. ХӀуникӀун чесибсири, ГӀус- 

манни институт таманбаралли, шагьарлизив кахӀели, 
шилизи чарухъалли, нхав хъайчира кахӀейалли, се саб- 
рив хӀуни чесибси?

— Селра чеси'бси ахӀенри,— пурхурухъун СирхӀян.
— Чесибсири, уртахъ, чесибсири. Чесирив — таман- 

бара, гъай гирив — бартаахъа. Гьари, бархьли бура се 
чеснбсирил?

— Машина асес чесибсири.
— Вархьли викӀулри, машина асес чесибсири, хӀуни 

асирив гьатӀи? АсхӀесири. Ил багьандан хӀу уршиличи 
гьимуркӀес гӀягӀнили ахӀен, урши хӀечи гьимукӀес гӀягӀ- 
нисири...

— ХӀу селичи вякыкайзурсирив? Укьен, председатель-  
лис шашликӀунилра дара ,— вехӀизур СирхӀян уршили­
чи.— Селис хӀяжатсив ишис машина? Бикес балули  
ахӀен. Се биалра балагь чекайсу ишини. Школализив 

левалли бурсивиэс гӀягӀнисири машина бикес, илхӀели...
— Набра илис машина асили дигахъира, ахӀерси  

СирхӀян. Гьайгьай, нуни гуж-гужли аса или бурули  
ахӀенра, амма хӀязлисра гъайикӀули ахӀенра. Колхозла  
урчира мяхӀкамдарес дигулра...— викӀар Супелтар Раж-  
бадин. Иличи ну гьуйчив ГӀусман къаршивики'бхӀелил 
шакикрӀбсири, итхӀели председательли урчила лутӀи-гӀя- 
булра далли ахтардидарибтири.

Урга-ургади забла кӀунтӀри кадашулри, хъябхъяра  
ханли чедакӀиб: лямцӀла урги-дергнира къадурбази ал- 
тӀули диригу, илдигъунти заб жявли дирниличи шйки- 
кӀуси ахӀенри. Нушала телевизонная вышка лебси Меу- 
сишала хъябличиб дуги чебаӀкӀибхӀеливан сабри. Бархь­
ли бурасли кьалли, ил вышкара гапла мерличиб ахӀен  
барибси; нушала хьар шилизирти телевизорти дузули

ахӀен, бикӀар, дубурти диргаладулхъули... Лерилра ну- 
Ӏпара чятирлизи духӀнадухъес къалабадикира. Ишаб м а­
зала гулбала ва балала гягӀ къянкъубази алтӀулри.

— ХӀуша зигардикӀулригу заб агара или, гьанна хӀу-  
шани касая даарицад, гьар секӀал заказ хӀясибли дирар  
дирути...— дукаркӀулри Супелтар Ражбадин.

— ХӀу нушачи вакӀнила хӀурматлис дарибти хӀе- 
диалли ишди заб, Р аж бадин?— хьарбаиб паргъатси тӀа- 
маличил СирхӀянни. Суыела урши председательли :Ӏе-  
вурцниличи ил уркӀи-уркӀилавад разилири.— ХӀела 
строительстволисра сегъунал ра  зар ал  хӀебирар, бехӀ-  
биӀХЬили гӀергъи ахирличира биркур.

— Ил жяв-жявли ахирличи бикили дигулра!— виИЛар 
Ражбадин, някъбира сур.кдирули. ГӀур илини кьукьа- 
личиб бехӀцӀари бутӀнадбариб. Халаси кӀабатӀлизир  
диъбира хинкӀира дурадикахъиб. ГӀяли-Булатли хун- 
ж ала бухӀнабад коньяклара дурабикахъиб ва предсе- 
дательла гьала кабихьиб, гӀур чягъирла биштӀаси чар- 
мара бакӀахъиб.

— Гьанна нура чевверхахъес дирути авара дургар  
илди, ГӀяли-Булат? Белики, Асият сунес дигуси бара- 
хъес ратиши?— хьарбаиб Ражбадинни.

— Асият ручӀес аркьян,— иб гӀяшли ГӀяли-Булатли.
—  Агь, хӀябилра варскъа адам леври кьалли, ГӀяли- 

Булат, хӀу. ХӀу вирхаахъес гьамадли буили ахӀен. — 
Раж бадин  ил^цад жявли мукӀурвакӀни наб гӀяхӀхӀеби-  
зур. Наб гьанбиркусири, ил ГӀяли-Булат вирхарахъес, 
сай вархьли виъни кабилзахъес вехӀирхьур или. Ам- 
ма илала хӀулби пишдяхъили лямцӀдухъун, илини се 
сабрил пикрибарибсигъунари. «Марлира, иш бажарди-  
викилив Асиятличил гъайухъес яра Асият и-шичи ра- 

кӀилив ва се баралли гӀяхӀсил вягӀдалабиубтив...»— пик- 
риухъунра ну. ГӀергъиси ихтилатли ну дила пикриличи 
вирхаахъурра.

—  Дила хъалибарглизивра тухтур'виахъес дигулра,—  
иб ГӀяли-Булатли, урца кӀабатӀла мякьла ункъли кай- 
рули.— Дукеная, юлдашуни, хӀушаб хӀялалдиаб... Чис 
чягъир кертӀишав,^конъяк чили дужидав? Муслим, хӀу  
лебтачивра виштӀал сайри, гьари нушаб къуллукъбирен, 
— дугьайзур ГӀяли-Булат жагьси букӀуйчи.— Гузетли- 
чибтасра хурег ванали калахъес хъуммартид.

— ГӀе, дила уртахъуни, гьамадли ахӀен нушала за- 
мана учӀесра. Гьалаб гуж-гужли арбикули бири бучӀа- 
хъес, имтихӀянти агарли кьабулбирутири, гьанна саби  
гӀяхӀулали башули сабигу... Бахъалгъунти, бекӀра къухӀ-

кабуцили, чарбулхъули саби. Г ьлм адли  ах1ен...^Институ- 
туни челис-че дахъдикӀули сари, амма школаби таман- 
дари'бти жагьилтира бахъбикӀули саби. Лебтасалра бу- 
чӀесра дигули саби, бархьли бурасли, илдала бегӀтас  
имцӀали дигули саби илдази чеэяхӀси дараж ала  багьу- 
ди касахъес...

— Тянишдеш агарли, илабра селра барес хӀейрар,. 
сецад хӀейгеси биалра,— чебатур СирхӀяннира.

— ГӀяли-Булатлара лебткв илдигъупти тянишуни 
шагьарлизиб?

— Сегъунтилра тянишуни лебти ахӀен дила.
— П у р  селичи хьуликӀусирив хӀу?
— Асиятли гӀяхӀти кьиматуначил имтихӀянти дед-  

лугниличи.
— Г1е, хӀябилра децӀагес ил, имтихӀянтира дедес,  

хӀериубли, чаррухъалли. Итдицад зигаръалара къайгъ- 
нира дугӀли ардукьяллиии. Нушаии балу-балули п у т а ­
ла дурхГни чулахъбирули ахӀенрара? Илгъуна агилизиб 
илдала уркӀи бячни — илди чулахъбарнигъуна бетару- 
лигу. Иличилара пикриухъес гӀяхӀсири...— зикӀар Су- 
пелтар Р аж эад и н .— Гьайгьай, Асият ункъли ручӀусири, 
ахӀенрив гьатӀи, ГӀяхӀмад?— хьарбаиб набзи председа-  
тельли.

— ГӀяхӀил ручӀусири, дебалл 'бажардичерси ученица 
рири.

— Нушала председательла кьалли бургар шагьарли­
зиб кумекбарестира,—  чягъирла пигьала бацӀбарили  
гӀергъи, циила паргъатиубли, иб СирхӀянни.

— Д ила викӀуду? Гьа-гьа-гьа! Гьайгьай! Гьайгьай, 
ихаб  дила юлдашуыи бахъал хебти саби. ЦацабехӀтачил  
дургъбас гӀергъи варх учӀулира калунсира. Амма ди ­
ла дурхӀни бучӀахъес кабалткслира, ну кьалли илдачи  
дугьахӀелзас...

— ХӀукӀун хӀурматла адам сайри,— дугьайзур Сир- 
хӀян Супелтар Ражбадинничи.— ХӀуни сегъуна-дигара  
кумек барес виради нушала ГӀяли-Булатлис.

— ГӀяли-Булатлис викӀуду?— ГӀусманничи хӀери- 
зур Ражбадин. ^ГӀусман биалли, бекӀра къухӀбуцили, 
лехӀкахъили каиилри.— ВирхӀейрусра.

— Сен хӀейрусирив?
— Ятъари, хӀушани аргъаягу, иш уршиличиалра  

уркӀецӀибарая. ХӀушани гьачамалра дигай дихьибти  
ахӀенрив яра гӀяшикьдиубти ахӀенрив? Дигайла мягӀна 
хӀебалусив хӀушани? Итгъуна цӀикури шагьарлизи рур- 
хьулрая... Гьари, ГӀусман, дуравхъен, хӀела шашликӀуни

жявлил гавлизи гӀеладикили, дигубли дур^арну, — П у с -  
манничи дугьайзур председатель. Клеенкаличи хала- 
си лигара кабихьили, П усм ан  дуравхъун.— ХӀушакӀун  
гӀякьлучерти адамти саррая, хӀурматла адамти саррая, 
ИТ левли буресра дигуси ахӀенри, шагьарлизир чичи би- 
алра гӀяшикьриэс асубирар, ишди жагьилтала уркӀби  
мядалчадая хӀушани,— Супелтар Раж бадин урк1и-ур- 

кӀилавад гъайикӀусигъуиари.— ХӀушабра хӀушала дурхӀ-  
насра гӀяхӀдеш биубли дигулра наб, ратирая Асиятр.а 
паргъатли сунела мерличир.

— ЦархӀилти бууси мерличир дила Асиятра руэс ри- 
рар,—-чӀумали иб ГӀяли-Булатли.

— Гьайгьай, хӀезибад цархӀил гъайра дурахӀебул-  
хъан.

— Дашираягу ишди гъай далтехӀе. Нуни аркисра ил 
шагьарлизи, мерларирис...

—  ^уӀшбат лугаду?
— ГӀягӀнибикалли, илра лугас.
— ГӀусманна уркӀи бялчядая хӀушани. Асият агарли 

уэс вирули ахӀен ил. Хъулив цаалра тухтур виахъубли  
дигулра викӀулри, хӀурматла ГӀяли-Булат, хӀу. ГӀус- 
л^ан чиналра аркьуси ахӀенгу, илра тухтур сай, ваъхӀеиб-  

сив илгъуна тухтур? Гуж-гужли Асиятлизира сунела гъай
шантала гьалаб къянабирахъулри. Асиятлисра дига- 
^ъули сай ГӀусман.

Дигули биалли, сабуркабара;б.
— Агьа-гьай, хӀушани кьалли сабур барили дургу- 

дая! Се дикӀутирав гъари хӀуша? Дигайли «саби-ахӀен»  
далути ахӀен... Эгь, хӀушачил хӀяздаН уилра ишдицад  
гъай дарибси, хӀушачил хъу хӀедухъар дила. Селра хӀе- 
бирар, амма нуни кьалли ца секӀал пикрибарилра...

— Се сабив хӀуни пикрибарибси?
— ХӀебурис, ил чумал гъайличил аргъахъес хӀейрар, 

— Раж бадин лехӀкахъиб ва наб хӀули линкӀбариб. Н у ­
ни илала лишанна мягӀна аргъхӀергъира; белики, или- 
Би сагаси се биалра пикрибарили вииши.

Л ехӀдеш  чебихьун. Лебилра хуреглизи ахъиб, Д и ъ  
дебали бизисири, бизиси хӀебиэс бирару бара белгьунси  
мукьарла диъ биалли. Ну иштяхӀличил укулри, муртал- 
ра биркули хӀебираргу учительлис илгъуна кьумурла 
мякьла кайрес. Гьаниа балулра иуни сен лебилра бу- 
кӀуни тазати ва хӀунтӀенкавхъунти ляжубачилти биру­
тил: илгъуна хурегра лебхӀели, умути шинра, умуси, вав- 
ь'ани тӀембикӀуси гьавара... Дилара иштяхӀдулхъули ди- 
рар ара-сагъси, тазаси адамличи хӀерикӀес. Гьачамра

гьархӀейзурси музыкантли профеосорлизи — композитор- 
лизи буриӀб, бикӀар: «ХӀу кьясиубли ургуд дила пагь-
муличи...». ЗягӀипси, гьунарагарси, ухънакаибси про­
фессор тазаси жагьси музыкантличи хӀеризур, айзур 
ва иб: «ГӀе, марлира, ну хӀечи кьясиублира». «Чебиул-
рив, дӀебиалли нушала ургар сегъунтилра гъайра диэс  
хӀедираргу? — профессорлис ургавхъун жагьси музы­
кант. «Нуни хӀези бурес дйгуси ил ахӀенри,— имцӀаба-  
риб профессорли,— ну хӀела пагьмуличи ахӀенрану кья- 
сиубси, хӀела тазадешличи, арадешличи сайра кьясиуб- 
си. ХӀед т1а.бигӀятл'и гибси ил давла мяхӀкамбара, бе- 
лики, хӀед спортлизибалра гьарбизесӀ».

Чятъ'ирр^а гӀяхӀтири, илхӀелнра нлдн чягъкр колхоз-  
лизир дарибтири. ХӀуша тамашамадпрудая, цацабехӀ*  
тани ируливан, ил Супелтар Аждагьани хъарахъуназир  
тӀутӀила унхърира дариб, бахчабира дариб. Ит шили- 
зибси кафелизирра дурарад хибти чягъир ахӀен дирцу- 
ти, колхозла чягъир сари. Ил «хупӀхана» кьяпӀбирисра 
или бурули хьалли, кьяпӀбарес илала сегъуналра кьас- 
ра аги, сенахӀенну колхозлис илини ца гӀяхӀси доход  
лугулри. Суненира мурталра тикрарбирули вираргу: 
«Колхозлис арц хӀяжатли сари, арц!..» или.

Ч яхӀ-заб чедакӀибти кьяйда хапли тӀашра дизур. 
Забла къирмира ХайдакьлизидяхӀ длтдихьиб, берхӀила  
нуранира н.ушаб пидӀдяхъиб... Лерилра нушара бусагӀят  
чятирла духӀнарад дурадухъунра. ГӀяжаибси сураӀ хӀе- 
биалл'и, тӀабигӀятлизир гьар секӀал ж а г а л и  к ь гл л и ,  сел- 
ра- имцӀаси я камеи агара или гьанбашесли саби. Забла  
шинни дяхӀ-иякъ дирцибси валза  тяп цӀикуриван бегӀ- 
биубсигъунари. Гьар чинабалра умудешли гьигьби- 
кӀулри, вава-кьарла бизиси тӀем чебихулри. Сумела л е ­
рилра ранганачил ухулри зурхӀябра. Илала ца дуб та- 
машадиубли тӀашдизурти нушала мякьла, итилил дуб  
нушачи бяхӀчиси дубурличи катӀунсиван сабри. Нуша- 
ЧИ;6 зурхӀяб арадешла вавализи халбирули бирар. Т1а- 
бигӀятла гьарил анцӀбукьла сунела вава бируси саби. 
П ям рула вава — илди дигай сари. Гуж-зулмула вава—  
ил баргберд саби. Гъабзадеш ла вава — гьунар саби.

Д ебали  бизили тӀембикӀулри ГӀусманни балкьаахъур-  
си шашликӀра, диъби нушала гьала кадирхьули, сай 
цабагьали цГумикӀулри: «ГӀяйибри иш диъ ишкьяйда 
букьбуахъес. Сепай^а, заб диргаладухъун кьадин, ил- 
цад гапла шашликӀра бетхӀеур...». Шилизи чардухъес  
машиналичи кадирухӀели, Супелтар Раж бадин гӀурра 
ГӀяли-Булатличил гъайлизи ахъиб.

— Гьу, се барес кьас леба?
— Асият ручӀахъес дигулра.
—  Марли викӀулрив?
— П е .
— П у р  се бирув... Шатьарлизив дила ца тяниш лев- 

сири, левал виалли, ил шайчиб кумекбарес вири.
— ХӀед ну лерилра гӀямрулизив улгасрагу, Р аж ба-  

дин, ХӀуни балулрив, нуша духъыадаилра, гьачам ца, 
гьачам цархГил... зягӀипдиркулра, нушала хъалибарг-  
лизир тухтур лерли дигулра... Х1у дебали гьиммаркӀуд- 
ра, хӀела жайчира.

— Муртрил иличил Къизларлизир гостинализир къар- 
шиди(ки:бтири, белики хГунира валуси виэс ХӀяжи Г1я- 
мар биМуси, ца вабза хӀякимла къарваш...

— Чи? Чила?
—  Ца халаси хӀякимлис къуллукъбируси левей сай.
— Секьяйда къуллукъбируси вирусив? Сунени суиес 

къуллукъбирес хӀейрусив ил хӀякимли?
— Ца гьархӀейзурси бекӀбяхъ левей сай. Пагьм>чев- 

си адам вирусири, амма гьархӀебизур, ил ала пагьму 
биалли ИТ академик ветаэс дигусини сунес пайдалаби- 
рули сай. Ихичила лебтанилра балусигу... Мурталра  
Буйнакъскийла кьакьализив вирар, цацахӀели ил Пуш- 
кинна кьакьализибси нушала иоэтуни бикӀуливан, 
«Я'тимханализивра» варгес вирар. Илис цархӀил бареси- 
ра лебси ахӀен...

— ХӀяжи-ГӀямар викӀуду?
—  Г1е. Валуси ургар гъари...
— Сайсу... сеннира сайсу. . .— Ца гъайличибли Раж -  

бадинни багьур П яли-Булатла иикри.
— Нуни иличи кагъар лукӀасрану, хГу гьаввакӀи. Ша- 

гьарлизибтас анцӀкабухъи саби мурталра миъбяргӀя- 
лъи'бси диъ букесра. Ма'за-мукьарла имцӀали дигахъу... 
ХӀуни аргъирив дила пикри?

—- Баркалла, азир баркалла. Гьар секӀал ар- 
гъира,

— П у р  гьатӀира гӀяхӀил валадра! Гьу, арали дата- 
бая! ХинкӀасра хӀушаб халаси баркалла!..

Ва нуша иларад гьарахъдикира. БерхӀира дубурта-  
ла кьамаличи кабарглри, ил шинталаб хӀунтӀенбиахъуб-  
€и дубсила тӀасличи мешубиркулри. Ахъти ду бурта л а че- 
дирти гъагултира хӀунтӀен хӀили дакибтигъунтири. Су- 
пелтар Ражбадинни шагьарлизибтас миъбяргӀяхъибси  
диъ анцӀбукьи саби или бурибхӀели, набра ца анц1- 
букь гьанбикиб, букӀуни лебли илпчила буресра ла-

йикьли чебаибси ахӀенри. Машинала бухӀнаб Супелтар  
Ражбадиннизи ил хабар бурра, тяп шилизи даайчи ил 
дукаркӀули калун. Хабарра ишгъуна сабри. Гьачамра  
вертолет кабируси мерличи ухъна букӀун вакӀи^б. В ер ­
толет биалли ИТ нушала стройкаличибад циила тяйдиси 
диркьси мерличи кабирули бирар. Ил ухъна летчикличи 
гъамиуб ва хьарбаиб:

— ХӀушачиб бацГси мер агарав, дила урши?
— ИшбархӀи адамти камли саби, шел дацӀти мера- 

ни лер.
— Шел мер дацӀли далан?
— Г1е, шел акьули сари.
Ухъна тяйдивиуб ва камеи замана дикибхӀели шел 

ки'гьара сайра лявкьули сай. Летчикличи гъамиубли, ве- 
иӀал къурушра гьадуцили, викӀули сай:

— Шелра мерлис ишди арцра, ишди хӀед пассажир-  
тира, дила урши. Шагьарлизиб хӀед дила адамти гьу- 
нибиур. Нуни илдази багьахъурра, дурхӀнала дурхӀни  
лябкьян хӀечи.

— СейкӀусирив гъари хӀу, дудеш, нуни мазала мае 
дикути ахӀен.

— ИшдикӀун маза ахӀен, дила урши,— викӀар ухъ­
на.— ХӀеризи ца, ишди мазначи хмешулив гьатӀи, мазни  
ихаб, шагьарлизиб бучӀули саби, ишди биалли имтихӀян- 
ти дедахъес  дурхьути сари.

— ХӀя-хӀя-хӀя! ХӀебиалли, ишди имтихӀянти дедес  
аркьути далан,— иштяхӀличил сагадан гьанбикахъиб  
председательли, шила гумайла гьалав набзивад декӀа-  
риркули. Шофер П ябдураш идли  сунези гажин бергур-  
сигъуна бергараг гьабуциб.

— Ишди гьариллис цаца кайхьили сари,— баянбариб  
П я б д у р а ш и д л и .— М азала нуси саби.

ХӀебиалли, нуша хӀ^^злис дуили ахӀенра букӀуначи  
гьардакӀиӀбти: хьунул разирареси савгъатра леб гьанна. 
ГӀяхӀси хьуна багьа хӀебирар, ил багьандан сари наб- 
ра дила ПатӀимат чедунъяличир алжанали ретаурси.  
Илала разидеш — дурхӀнала разидеш, лебилра хъали-  
баргла разидеш — ил дила разидеш.

П ергъила бархӀи гьатӀира бархибсили уббухъун.  
Савли укунмадан, виштӀалгъуна ХӀясанра байварили,  
хьунуйсра нишяхъили, ну хъуливад дуравхъунра ва 
бегГгьала'бси яргализив Труд-ХӀяжичи гьаввакӀес кьас-

барра: ил хъаршабси шараличи гъамли, школала мякь- 
лав хӀерӀӀрули сай. Бархьли бурасли, наб хӀейгахъис  
адамтачи айцӀес, ил багьандан илара ахӀецӀира. Им- 
цӀали набчи адамти башули дигахъис. УрхӀличив виас- 
ли, дебали урузкӀули вирус, мер баргес хӀейрус, гьая- 
лизи вигьунсиван билзан ва ихтилат гьархӀебилзан. Ун- 
рубасра мурталра анцӀулкьули вирус: «агьа, се прав, 
сен-сен, секьяйда?..» ибти суалти хьардиули. Ил багьан­
дан адамтас гьанбиркули бирар ну камти гъай дируси, 
урхӀличивад тяйдикайубси ургусра или. Чила биалра  
хозяйкабира паргъатагарбирес хӀейгахъис, хамти муй- 
лира хӀейгахъис, хаслира илдани чула хьунри хъули- 
б ад  дугӀкайухӀели. «Валлагь, иш вайтӀа барилри, хин- 
к1и жерши агарли кайхьилри, хӀевала хъапӀа бирбуб-  
ли ахӀенри...» — иайдаагар мез дирар илди илдала. Ил- 
дала муйли илкьяйда кьяркьли бехӀбилзнилис ну г1я- 
йибла вегӀван вирусра кьалли. Ну Труд-ХӀяжила хъа 
гьалав тӀашизурра. ГехӀел сагӀят дикес гъал минут ле- 
ралли ил хъуливад дуравхъун; илдала хӀянчи цугли ге- 
х1ел сагӀятличиб бирар бехӀбирхьуси. Строительный 
хӀянчи илини ункъли дала, дахъал дусмазив илди хӀян- 
чиличив узули сай.

— Сен ацӀхӀецӀирив, чайла бержесалра айцӀуси би- 
раргу,— иб прорабли, сунела чердикӀибти «ТУ-134» си- 
гаретабала тӀакьа кисалабад дурайсули ва улкахъули; 
илини цархӀилти дитӀра хӀеикӀу.

— Баркалла, ну хъулив укунра,— викӀулра ну или- 
зи.— ХӀези чилРӀлра селра ибал хӀебалас, амма наб за- 
маналис хӀянчи дигусири, ца-к1ел базлис.

—  ХӀед хӀянчи гес чили чесибсирив?
— Нушала председательличил гъайикӀули калунра. 

ХӀечи гьаввакӀахъес буриб.
— Гьу, нушала «ассаламу гӀялайкумлира» серил или 

тьанбир(кур. Сегъуна хӀян^и гишара хӀед, дила уртахъ?
— Сегъуна-дигара биабгу саби. Ражбадинни бетон- 

иа гъудурмай дируси машиналичила гьанбуршули лев- 
ри...

— ХӀуни балусив ил сегъуна машина сабсил?
— Балуси ахӀен, чера баибси ахӀен.
— Бетонна гъудурмай бирахъес гӀурра хӀябал маши­

на кадизурли сари, студентуни бетонничилра гъудурмай- 
личилра гӀеббуцес гӀягӀнили саби... Агьа-гьай, се бета- 
эсара нушала строй^аличиб ишбархӀи, гьуя-гьарайти 
дехӀдирхьу,— иб Труд-ХӀяжини ва тӀулби кьячӀарес ве- 
лӀихьиб.— Студентунира лябкьули саби, СМУ-ла ле-

билра хӀякимтира лябкьули саби, сай министрра...
— ХӀянчилис се баралли гӀяхӀси вара, хӀурматла Труд- 

ХӀяжи?
— Се бирусив? Нуни селра барес вируси ахӀенра- 

гу, ну начальник вирухӀели, се-дигара бирули вираси, 
сегъуна-дигара масъала арзес вираси, гьанна биалли  
нушала бекӀлис балагьлис вархьили ит «ассаламу г1я- 
лайкумра» тев сабира, ялчнас някъликуни дедесплра  
вирули ахӀенра, складла унза кьяпӀкадарили, умхьни- 
ра сунела кисала кайхьили сай. Дила пикри хӀясибли, 
мажахӀят хӀед хӀянчи бикес?

— Сен селра бетхӀерусив?
— СенахӀенну нушала председатель Мурмучила  

урунжла мякьлав итичи чевхъири, хӀура левсиригу ихав. 
Буба виалли увяхӀси адам сай, ихав хӀу чеили гӀергъи, 
илини хӀед хӀянчи хӀелугану...

ВяхӀ, иличила ну пйкрилра хӀевхъунра кьалли. ХӀе-* 
ра гьари, цацахӀели адамли сунес сунени вай баресра  
вирули уили кьалли. БусагӀят наб шагьарлизив хӀери- 
руси дила узикьар гьаникиб. Гьачам собраниеличив или- 
нира халаверхурси, яхӀ-ламус хъумкартурси, цархӀилти  
мучлаагарбируси начальникла баркьудлумачила ца ба- 

. ра гьанбушибсири. ГӀур се бетаурал балулраяв хӀу- 
шани, дила юлдашуни? «ХӀебиалли хӀу набчи къарши- 
ли валанри? Къаршили виадли, уртахъ, бархьбати хӀян- 
чи, наб диргаламалхъадрану...» или, хӀянчиличивад ару« 
Ӏъяхъес чебуркъахъубсири. Ил кьалли се биэса, гьалаб  
дила узикьарличи башути, гӀяхӀти юлдашунази халби-  
рути адамтира балли иличибад тяйдикабиуб: илди
кӀибяхӀянти сабли уббухъун. Гьалабла замана ми- 
житлизиб кьаднанира динна агьлулис маслигӀятбиру- 
ли бири: «Нуша аллагьла валиби сарра. Нушала жа-
мигӀятлис насихӀятуни дурахъес катурсира нура. Ил 
батьандан нуни бируси мабнридаяну, ну викӀуси бире- 
ная. Ну викӀуси бирадалли, хӀушаб къулайли бирар...». 
Тяп илкьяйда пикрибикӀути цацабехӀ хӀякимти гьанна- 
ра къаршибиркули лебал. И лдазивад ца уилри нушала 
стройкала начальник Б убара. Председательличил варх  
Л4урмучила урунжла мякьлав ну чеили гӀергъи, итини 
иаб хӀянчи хӀелугану, гьатӀира зарал барес къайгъи би- 
ру. «Начальниклизи хӀебагьахъес биалри, нушабра ну­
шала мер оетахъахъес дигули ахӀенра» или, хяливан  
къуйрукъунира дигӀяндарили, урехйли руржути къар- 
вашунира къаршибиркули бирар. Мар саби, дила халал  
узи МяхӀли бала илдигъунти аварала асурти ва илда-

зивад верцес вирар, сенахӀенну илала бетихъуси селра  
агара, начальникли биалли ишбархӀи хӀебиалли, ж а-  
гӀял сеннира сумела тах бетихъахъу ва лебилра т а н ­
тала гьалав цӀахирар. Даимлис илкьяйда калес асухӀе-  
бирар, ца мерличпр д а х м Ӏ и  калуити шинра шянкӀди- 
рули дирар. Сабурла ахир хайирла бирар, викӀули ви- 
ри дила дудеш.

— Наб се маслигӀятбирида?— хьарбиудра нуни Труд- 
ХӀяжизи.— Стройучастокла начальникличи дугьгйзэс  
гӀягӀнили ахӀену?

— Сен гӀягӀнили хӀебирусив, дугьайзи, белики, се 
биалра пикри'барес. ХӀела бетихъуси селра агарагу...

— Дила кьалли бетихъуси агара.
Гьунитгьуйчир гъайдикӀули, нуша ил диъла ва .ниъ- 

ла зурбаси завод бируйхӀи дайра. Нушала мерла шуртЬ  
ри хӀисаблизи касалли, марлира, ил зурбаси завод бета- 
рар, хӀязлис ахӀенгу лебтанилра иличи илцадра халаси  
пикри бяхӀчииуси. Хасси проект хӀясибли бируси саби  
ил, проектра мерла шуртӀрачи балбикахъили, мерс 
далкьнилизибад урехи хӀебиахъесли цалабяхъибсири.  
Цаибти юртанала хьулчни диркъубли сари: гьариллизи 
авдари! хӀясибли кьял кадурцути кӀел дярхъ, думгути  
кьулас дярхъ, къачнас, дугени кадирхьес мерани... Д у-  
гени дедлугнила, дурхъби умудирнила, кьули изнила,— 
лерилра хӀянчи механизироватьдарили дирар. Ил ба- 
гьандан сай Супелтар Ражбадиннира сунела заводли-  
чила ца сагӀяталра хъумхӀертуси, сунела лерилра  
къайгънира иличи сари дяхГчиаибти... ХӀянчизартас ку- 
мекла юртанира дарили дирар: адамтас хъулри, дет­
сад, холодильник... Лерилра илди секӀайчи нура рази- 
лира ва ил къалабали тамарбиахъаллири или ургул- 
ра. Хьунул адамтас ил халаси кункдеш саби. Валлагь-  
биллагьра, нуни бегӀгьалар иша кьули леркисра ва за- 
водлизи дедлугас, завод балкьаурхӀели, вегӀ-вегӀла юр- 
тана-зир хӀяйван-къача селис дихӀутив? Гьар бархӀи  
савли сецад-дигара асес ниъ дираргу. Бурт, нерх, ну- 
си... савли жявли арилзес, кьули изес, илди хӀенкьлизи  
дурайэс, бархӀехъ илди дикес, сагадан изес, дурхъби  

умудирес, янилис илдас дугени кадирхьес хӀяж атдеш  хӀе- 
бирар, мурала мерани багьандан гъай-мезра ахӀелкӀан... 
Гьайгьай, нушала хьунрас дарестира каихӀедирар, хас- 
дира янилис урцул хӀядурдирес чевкъули бирар... Ил 
кьалли буиши. Сен-сен биалра, урцул тӀалабдарес ви­
рар; цӀегъала печь кабизурли, ил къаркьала гали бил- 
кьесра вираргу. .

12.5.



Студентунас душеваялис шинна чармуни далкьара-  
хъули, слесарти-сварщикуни сумела гьалаб сакӀубси кон- 
ю раличи гъамикӀули, ну дахъал секӀайчила пикриви- 
кӀулри. УркӀи биалли цабагьали бучӀулри: «Чика ар- 
кьулрив х1у, жагьаннаблизи бт/ка^бгу хӀянчира, селис ит 
хӀярамзадала гьалав увяхӀвирусирив? БерхӀи абухъу- 
нихӀи мучи дяхӀкайхъаниичи тиладиличил аркьулрив? 
Вати сунела мерличив итра...». Амма нуни ганз багь- 
лабирули ахӀенри ва кьасличпл начальникла контора- 
лизивяхӀ аркьулри. КьутӀалра хӀедяхъили, ну каблнет- 
лизи ацГира. УнзаличибяхӀ къачъра барили. Буба тӀаш- 
лири ва улкьайлавад чинарил хӀерикГулри.

— Асубирару?— хьарбаира нуни.
— Г1е, г1е, ацӀи,— Буба набчивяхӀ шуряхъиб, ил 

селирил паргъатагарварибси'гъунари, бара гьалавван ай- 
зурхӀеливан дяхӀра мучӀу-гъучӀудиублири, шаладикайчи  
ужули калунсилагъуна куц са'бри.— А-а, х1у сайрив? — 
иб илини, ут'аличи кайрули. Илала някъби руржутиван  
дизур, илди паргъатдиахъес вирули ахӀёнри, цадехӀли-  
зи цадехӀ тӀулби лусахъулри, гӀур илини някълизи кьа- 
ламти касиб ва сирдиресвяхӀиб.— Кайи, уртахъ. ГӀяхӀси  
бетаурли ахӀен, гьаналра биркуси ахӀенри... Д ила никри 
хӀуни бархьли аргъа... ХӀед ГӀяхӀмад хӀебикӀару?

— ГӀе, ГӀяхӀмад бикӀар!— викӀулра ну ва уркӀи-
3/ркӀилар ил адамличи дила уркӀецӀидухъун. Декла бе- 
кӀаличи тӀашбизурли, дагъа «гугу-гӀягӀя!» бикӀар, наб- 
‘ги:бра цӀакьси жан дунъяличиб агара или. Тян илгъуна  
дагъаличи мешувикиб нушала «ассаламу гӀялайкумра».

— ГӀе, гӀе, хӀуни дила никри аргъес гӀягӀнибиркур, 
ГӀяхӀмад, наб дигуси ахӀенри нушала нредседательлис  
се биалра вайси барес, я бирхӀебирис... ХӀу гӀяхӀил  
лехӀахъи, ГӀяхӀмад, нуни бурусиличи. Итаб, нушала  
унравлениелизиб вецӀани хӀянчизарти тебти саби, дар-  
шанира бургар, нушала управлениелакӀун ца иш учас- 
токцун ахӀен бехӀбихьибси. Ишдигъунти гехӀел участок  
лерти сари,— ну иличи никриличил лехӀахъилри, лерил- 
ра илди секӀайчила набзи сен бурусил балхӀебалули ви- 
аслира.— Сегъуналра къалнси документ барес дигуси  
ахӀенри, ит документлизир гьандушибти лерилра хӀянчи 
лябкьуси базлизир хъараахъес пикри сабри... Управле-  
ниели'зибра набзи тиладибарибсири документлизи илди  
хӀянчи дарибтиван кадерхахъес. План таманбарибсилизи  
халбаралли, вецӀани, даршани адамтаии премиябира  
кайси... Гьайгьай, нуни балулра, ил бархьси хӀебиъни,  
амма ишаб  судлизи бедлугеси селра агара...

— Секьяйда судлнзи бедеси?— тамашавиубра ну, 
иличилакӀун Супелтар Ражбадинни дубахъибси  
ахӀенри.

— ГӀе, даг председатель чарухъи гӀергъи колхозла  
правление бучили уилри ва илаб ну судлизи ведесла ба- 
рилри. Илини итар, управлениелизирра дахъал тӀама-  
гьама ахъдуцили уилри. Дуги нушала начальник наб- 
чи зангъикӀули леври, вачавяхъили, вяв-ч1ярик1ули лев- 
ри, наб цабагьали ургъулри... Нуни ца хӀезицун саби  
буруси, сай начальникли хъарбарибсиригу набчи ил 
секӀал барахъес, гьанна илинира лерилра гӀяйибти наб­
чи чедуршули сай. Илдас гьамадли саби гъайбикӀес; ди- 
лара хъалибарг лебсигу, шел дурхӀяра леб, бегӀлара  
халалгъуна — ил хӀунира чеири...

— Чеира, дебали духуси урши сайри,— ира нуни, 
цабагьали ил гъайикӀахъули хӀейгибизурли.

— Иша даайчи дила урши цабагьали набзи хьари- 
кГулри сен их адзи хГечи чевхъунсирив или. Се бурее  
вирусирив нуни илизи... Нуни хатӀа барили виъни, ит 
председатель вархьли викӀули виъни илизи секьяйда ир- 
гъахъусирив нуни? Селра эс хӀейубра. Гьанна уршила  
хӀулбази хӀеризес вирули ахӀенра... Агь, хӀябилра къи- 
янси агилизи викили левра кьалли. Сегъуналра хӀян- 
чира гьарбилзули ахӀен...

Бу.бани явлухъ дурасиб, къянкъуби душкиб, лася- 
хъи>б ва, дила пикрили, илини нургъби душкиб. Г1е, г1е, 
илала хӀулбазирад нургъби дурадикиб. Илини кисала- 
бад кагъар дурасиб:

— Сунечи лягӀнат бакӀ, иш кагъарли дарибти ава- 
риличигу... Каса. Ражбадиннизи беда. ХӀукӀун итала ту- 
хум сайри, бура итизи...

— Сей^кГусиралра балули ахӀенра...— нуни илизибад  
кагъар сасира ва ну Супелтар Ражбадинна илцад гъам- 
си адам хӀейъниличила, ил наб гьарахъси тухум виалра, 
нлцад гъамдеш агниличила бурее дигусиригу, буреси 
хӀебургули, лехӀкахъира.

— Гьайгьай, нуни баласра, ишди аваралис гӀергъи ну  
хӀянчиличив валтхӀелтара... Амма селис хӀяжатсив ну 
судлизи ведлугес-декӀар? ХӀези халаси тилади саби, 
х1у гӀяхӀси адам виъни баласра, хГуни аргъахъа итизи, 
лерилра гӀямрулиӀЗив хӀед чеблалиув кавласра...

ДецӀличил аркьусилис верхӀел цархӀилти децӀра  
къаршидикиб 'бикГули бирар. Набра илгъуна бетаур.  
Ну иличи тиладиличил аркьусири, ил виалли набзи ти- 
ладибарес хӀерли уилри. Се барес вирара ишаб? Сели-

127



чил вирусирав нуни илис кумекбарес? Супелтар Раж -  
бадин набчи лехӀихъуру гьатӀи? ПяхӀли ветахъи или, 
илини ну дугӀкайурагу. «ХӀу учитель сайри, школализив  
узулри, ишар нуша дузахъес дирталамалхъад, ишаб  
хӀуни бучӀахъути дурхӀни ахӀен кабиибти... ЦархӀил-  
тала къуллукъунази гъудурикӀадли, хӀуни хӀед зарал  
биридра... Муэрлизиб бецӀ чебаили, ца хя гъямбухъалл.и, 
гьарли-марли бецӀ лябкьули бургар или, лерилра цар- 
хӀилти хурира гъямдикӀес дехӀдирхьули дирар... ГӀя- 
йибла вегӀли сунела гӀяйиб бирцес чебиркур, цархӀил- 
тачи бусравличил хӀешули...» — чили балав Супелтар  
Ражбадиини иабзи гӀурра сецад гъай дирул. Д ила хӀул-  
бала гьалав нушала председатель сайри, илини набзи  
дурести нуниал пикридирулри. Бубапи гӀурра лехӀдеш  
буун:

— Ну хӀечи вирхулра, ГӀяхӀмад, халаси тилади саби, 
иш гьакӀлизиб хӀуни наб кумекбара, Д ила дурхӀнала  
жайчира, хӀуни бари'бси хъумхӀертис.

—  Набчи лехӀахъес вара ит?
— Итини хӀела хӀурхМат биру. ХӀуни ибсира биру... 

Сунечил варх хӀу шагьарлизира арукили гӀергъи, хӀела  
хӀурмат бирули вирар. ХӀези тилади саби, ну викӀуси 
бара, ихтилатбара итичил.

Ил замана разиои, гьалаксаурси илала урши хямкли  
кабинетлизив вагьариуб.

— Дудеш , дудеш! Ваши- ваши гьари, мукьара се- 
кьяйда чебулхъулил чебаэс! Нуни ишкьяйда хъат гьа- 
буцасли, гӀелабяхӀ хихбиубли, бекӀра къухӀбуцили, че- 
булхъули саби... Ваши чебаэс.

—  ГӀяхӀна, дила урши, гӀяхӀна, лявкьясра.
— Ваши, ваши, дудеш !— уршили хапли ну чеира ва, 

илини дагла анцӀбукь бусагӀят гьанбикалъили вииши, 
бусагӀят лехӀкахъиб, нудби кьябшдуциб.

—  Нуни итичил ихтилатбирисра,— викӀулра ну, ду-
равхъес или алзули.— Ну бусагӀят итичи аркьясра, гьар 
секӀайчила бурис... — Ну дуравхъунра. Нуни илала ур- 
шила хӀер гӀур бяхӀаэс хӀейубра. Илис бурее дигуси- 
гъунари: «Лерилра хӀушаб се дигулрав дила дудешли-
зи'бад, ишкӀун дила дудеш сай, ватирая паргъатли. Ле* 
билра дунъяличив дила бегӀлара дурхъаси, наб бегӀлар^  
дигахъуси дудеш ватирая... Ишини ну стройкаличи ки- 
ра, наб мукьарара асили сай, анцӀхӀебукьахъес... ХӀу- 
ша диадалли цабагьали ишичи чедулхъулрая. Се д и ­
гулрав хӀушаб ишизибад?!»

«Ну итичи аркьясра!»— ил дила уркӀилабад чӀума-

ли дурабикибси тӀама сабри, гӀе, гӀе, дила юлдашуни, 
иш гьакГлизиб ил адамлис кумекбарес чебиркур или 
гьавбикиб, ну вирхулри илис кумекбарес вирниличи. 
Кьакьализи дуравхъунхӀели биалли, иабзиб се сабаб-  
лирил илгъуна бирхауди кахӀелун.

ГӀе, гьар шайчив кьасчевси сай нушала Супелтар 
Ражбадин, Ил шайчив иличи чи дигара кьясиэс вирар. 
Д аг ил чарухъунмадан правлениела членти цалабяхъес  
ва кабикибси анцӀбукьличила лебтази аргъахъес бажар-  
дивикилри. Лерилра илди секӀайчила нуни колхозла  
правлениела юртла гьалав машинализи виркьуси П я б -  
дураш идлизибад аргъира. Илини раионна центрлизи  
укьес машина балкьарахъулри. Нунира стройучастокла  
начальникличи у'кьниличила ва илала тиладиличила бур* 

ра
— СейкӀусирив гъари хГу, селра бетхӀерар,— баян- 

бариб П ябдураш идли .— Правлениела хӀукму машинка- 
личи(б кабирхъули кӀеб, ил хӀукмура гӀярзара судлизи  
даахъес хӀядурикӀулра.

— Чевх1ер)хар или г ьан бурку л ив?
— Гьачамцун ахӀенригу итичибад чебберхурти. Гьан- 

на диур. Ит Бубани стройкаличир дузахъесила мерлар,  
машинаби урхӀлис къаркъа яра гъум гечдирахъули ду- 
захъули уилри... ХӀукуматла машинаби урхӀлис дуза-  
хъалли, сецад сунес пайда бирарал балулрив хӀунч?

— Б алхӀебалас,— викӀулра ну.
—  Сен балхӀебалусив? Лебилра шантани балули са- 

б'и, хӀуни балули ахӀенри. Дербентла бирсибси ца къар­
къа ишаб да къурушлис исули саби, гьар машиналичир  
биалли даршлим шуцӀали-кӀидарш къаркъа дирар, ил­
ди къаркъа биалли иша даибмадан арцличи шурдул- 
хъан... Илди хӀиллурта виркьни багьандан гьачам чеб- 
берхуртири'гу, ахӀенрив? Чебберхуртири, сенахӀенну  
гӀур илгъуна хӀебирисра или ит Бубани хъя барибси-  
ри...

■— Ца машинала ца рейслис кӀидарш къуруш? — Н у ­
ни илгъуна секӀайчила гьалаб гьеч бакьибси ахӀенри, 
балуси ахӀенри, хмарлира, ца бархӀили кӀидарш къуруш  
ардла диркули дуили кьалли. Иличи гӀурра вирхаэс ви- 
рули ахӀенра.

— ГӀе, ца рейс барахъа — кГидарш къуруш арцла 
кисала кайхьа. Итди чӀябарличи кадирхъути уркьла- 
чилара хӀебакьибсив? Илди уркьлира стройкаличи да- 
ибти ахӀенри, чумал бархӀи дикили гӀергъи ит брига­
дир СягГидла хъулразир чӀябуртачир дагьардиубтири.

ИтхӀелира Буба судлизи ведес алавбухъунтири... Ил  
Бисивииб ва иличибад гӀурра чебберхур... Нушани дал-  
хӀедалути сецад хӀиллурти гГурра дарибал чили бала...

Ил гьаннара висулигу...
— Итгъуна саби итала хасият. Итди мегь-бетонна 

гӀенбира чуйна списатьдарибтирив? Циила дячунтигъун^ 
ти гӀенби ремонтдирули сари, валлагь, илди багалади-  
рули ахӀенну, сагати дархьаая или, дахъал цархӀилти  
далта кайсули сари, илди далга биалли дирцули сари... 
Ишар дахъал авара лер гъари, ГӀяхӀмад, хӀура илдази  
гъудурхӀейадлири гӀяхӀсири. ИшбархӀи нушала пред- 
седательра гӀясисигъуна сай. Цагъуна хӀяйчив виэс 
вирару адам илди пишни чедиули виалли...

— ХӀебиалли, ГӀябдурашид, иш кагъар председатель-  
лиз-и бедагу, — викӀулра ну, таманни уркӀухъи ва баре-  
си хӀебалули. ГӀе, гӀе, цатабех! советский адамтала  
ламусагарти илдигъунти баркьудлумани сайри ну 
тамашавиахъубси. БерхӀихӀели усани, хъянихӀели ви- 
сани увухъун нушала «аосаламу гӀялайкум». И лди­
гъунти аги-кьяйдализи'б нуни-декӀар сегъуна кумек ба- 
рес вирусирив илис, илгъуна кумек-декӀар бирес хӀя- 
ж атдеш  лебсив?

— Иш се катъар сабсив?
— Сегъуна сабил копия саби,— викӀулра ну,— Буба-  

ни гиб, Супелтар Ражбадиннизи беда или.
— Агьа, ахирра, гили валан. Чила маза беркил ша- 

кикили уили сай ит бецӀ. ГӀяхӀна, бедлугасра.
— Ишаб дурхӀни гӀяйибла бегӀти ахӀенгу!
— Се ирив хӀуни? Сегъунти дурхӀни?
Дила уркӀиличибси пикри ахъли бурили уилри. Агь, 

дила юлдашуни, наб дигуси ахӀенри нушала «ассаламу  
гӀялайкум» увяхГси адам сай, нушала председатель  
кьяркьси адам сай или ахъли бурее. УркӀилисра балли  
гӀядаббиуӀб. Селис хӀяжатсив наб илдала къуллукъуна-  
зи гъудурикӀес? Сагадан чедиулра нуни ит уршила хӀул-  
би. Учительла уркӀи саби или бикӀуси. Лерилра илди 
авараличила хъумкартес дигули, някъ гьакбаррагу, илда-  
чила пикрихӀейкӀес вирули ахӀенра. Гьаниа чуйнайс сая  
ит урши дила хӀулбала гьала лагилзуси.. Бам'кьурси 
ур|к1и)личил, набчира цархӀилтачира гӀясивикӀули, ну  
хъули чарухъунра. Ж аняхӀлизир, дурхӀни бизахъз^ли, 
хьунул рархилри.

— ХӀера, ит дудешра чарухъи сунела хӀянчиличивад, 
— и*б илини, ну чеили.

— Сегъуна хӀянчи бирусив гъари итаб... — викӀулра

ну хӀейгу-хӀейгули.— Н аб дигули хьалли, набчила пик- 
риикӀуси агара. Гьар дигути детарути диалри...

— ХӀянчиличи кахӀейирив гъари?.. НуникӀун лббилра  
унрубази булан бурра х1у стро^каличив узулри или. 
ХӀуни кӀел базли авдарш къуруш диру, нушанира теле­
визор исехӀе или гаприкӀули калуира...

—  Чили ихтияр гиба хӀези илда ругьахъес?! Агь, иш 
адам, лебилра шантази хабар тӀиитӀбарили кьалли. Се 
сабив хӀуни барибси?!— тӀама ахъбарра нуни.

— ХӀуни бурригу хӀянчиличи аркьулра или, — уркӀ- 
рухъунсиван набчи хӀерризур ПатГимат.

—  Бурра, гьар секӀайчила урхӀлизи буруси бирару  
гьатӀи? Лезми буили ахӀенну хӀела, тӀярхъубадбикиб-  
си мучила гавлаг буили саби,— хямкдарили ‘уизара, ну 
дила уркӀиличи хьунуйра зе писдариб кьалли. Гьанна ай- 
датурра ва кроватьличи герухъунра. Итира кьакьаси 
дила уркӀличи хьунуйра зе писдариб кьалли. Гьанна ай- 
зурли, вяв-чӀярикӀули хьалли, се гӀяхӀдеш лебсив? Хьу- 
нуйчи'бра сегъуналра гӀяйиб агарату.

— ТӀама-гьамали мадиркьудая, дудеш  гьимукӀили  
сайну... ХӀезирагу рикӀуси?! Ва Зенаб, вати Р а ж а б  су- 
нела мерличив, пяхъмарикӀудну. Мана, печьличи чай­
ник кабихьа. Фарида, иша раши абала, шин чертӀа, ХӀя- 
санра визахъехӀе... Гьари, гьари, шинра дуцӀарли ахӀен, 
бегӀлара далдикили сари... Р аж аб , сапун чина арбухи- 
рив хӀуни, гьари иша бакӀахъа...

ПатӀиматли сунела патефон бузесаиб. Илала тӀама- 
ла хӀебикьес багьандан нуни назбалишличил лихӀби  
кьяпӀдарра ва хабарра агарли ускаи уилри. П у р  чев- 
саргъира: хьунуй набчи юргъан чебушили руилри, мякь- 
лав виалли баягъи ит унрала къачани мукукри дурхӀуб-  
си, андаличиб хӀяна бетаахъурси виштӀалгъуна уршира, 
дила някъличи бекӀ кабихьили, усулри. Гьалабра бур- 
рал хӀебалас хӀушази: -и т  къача нуни синка бургар или 
кабушибсири, унрубас къачала хӀекь бедибсири, диъ  
'биалли нушани беркунсири — илгъуна сабри ил хабар. 
Дила кьяӀШмаур Мана русулри, цархӀилти биалли ч1я- 
барличи геркабухъири. Хьунулра анкъила мякьла 
цӀуцӀриили ятимван гьан1к1рик1улри. Улкьайлавад х1е- 
рикӀулри, жявлил шаладикилри, берхӀи абухъири.  
ХьанцӀа закла ца бутӀара чебиулри. Кьакьакад аркьу- 
ти адамтала гъайлара бикьулра, гӀянцӀ-гӀянцӀли музы- 
кала тӀамара чебихулри. Чиларил приемник бузулри.  
СагӀятличи хӀеризурра — вецӀну кӀира дикес лералри.  
Сенрил уркӀи гьатӀира кьакьабакӀиб, сен нуни дила

гӀямру думкьахъусирав, лебилра хъалибаргра пашман- 
бирахъули или гьанбикиб. Се сабив наб камси, сен 
хӀейрусирав ну цархӀилтачивра ахъли виэс, нукӀун му- 
рул адам сайра. Селис гӀягӀнитив набра дила хъали- 
барглисра ишди зигаръала. ПатӀиматличиб-декӀар се  
гӀяйиб лебсив? ИшиникӀун селра вайдеш барибси ахӀен, 
сунела разидешличила гьалакриубли унрубази бурили  
риэс, илизиб се вайси лебсив?.. Н у багьлали айзурра,  
хьунул черхӀергъахъес сецад къайгъилизи вйкили хьал- 
ли, илра бусагӀят черсаргъиб, гьанкӀли хӀеделкъунти  
хӀулбира ахъдуцили, набчй хӀерризур:

—  ХӀу дебали вамсурли ургуд... Муэрлизив ургади,  
дебали цӀумикӀади...

— Селра хӀебирар, ахӀерси, ну кьалли дебали гуши- 
ублира,— викӀулра илизи, илра циила биалра разири- 
ахъес дигули.

— Беркеси кьалли жявлил хӀядурлири, хӀу велхӀа- 
хъес дигуси ахӀенри. Дудешличи диги, дудешличи ар- 
кьясра викӀули, ХӀясанра чевхӀейкиб, хӀела мякьла кай-

 ̂ хьун, хӀечил гъайикӀули калун, се сабрил хабар бурули  
леври, гӀур ускаун.

— КьацӀлира дуки, лерилра нуша шадир аркьехӀе,— 
ира нуни вайти пикруми черардукес дигули.

— Нура аркурав?— хьарбаиб хьунуй, илала тӀама  
виштӀасилаван зайбухъун ва белики, чили биалра хьар-  
баибси бургигу или а/лавчарли хӀеризурра.

— ГӀяжаибли аркури, бегӀлара гӀяхӀсигъуна хӀевара  
чегьи, кӀанара декӀарбара...

>}^аняхӀлизи дуравхъунра, дяргӀибти шинничил дяхӀ- 
някъ дирцира; ряхӀятиубсиван бизур. ХӀери уки гӀер-  
гъи биаллл хъалибаргличил чидил дигара мерличи ша- 
див укьес хӀядурлири. Дудешличил вацӀализидяхӀ ле­
рилра шадир къалабали дяхӀ-някъ дирциб ва букун. 
Нешли биалли дурхӀнас гушхӀебиахъес или беркесира  
барх касиб ва нуша дурадухъунра. ВахъхӀи дуравхъун-  
си ахӀенри ну хъалибаргличил вацӀализи яра вава-кьар- 
ла майдайчи ва нуни дила чебла таманбирулрагу или 
гьан'биркулри. ГӀур бусагӀят ил хӀейгеси пикри бархь- 
батурра. Дила някъра будили, ХӀясан мякьлав даргъа-  
рИӀкӀули вашулри ва цабагьали учӀулри, гьалаб Фари- 
дара Р аж абр а  дуцӀлири, Зеиабра М анара нешличил 
сабри. Кьакьаси кьакьалар къарширикибси Азайла Гал­
ла хьунуй хьарбаиб:

— Чис гьунидаэс дурадухъунтирав лерилра хӀуша?

— Чисалра...— иб ПатӀиматли.— Ца ити...
— Чина гьайбарилрав гьатӀи, гӀяхӀладли аркьули хӀе- 

дииша?
— ГӀяхӀладли аркьули ахӀенра, шадир аркьулра,
— Ца ити шадир башути бирару?— тамашариуб Азай-  

ла Галла хьунул ва илала тӀамализиб сегъунарил кьяс- 
лешла ги зайбухъун.

— Г1е, ца ити шадир аркь)/лра,— пахруличил иб ди- 
ла хьунуй; хӀятта сегъунарил илала гьалар сари черяхӀ- 
риубхӀеливан. Илис бурее дигусигъунари: «Нуша мур- 
талра ишкьяйда шадир дашутчра!..»

Гьанна бикайчира нушала шила адамтас гьанбуркули  
бирар лебилра хъалибарг барх шадиб дурабухъни —■ 
рл къадагъабарибси саби яра дугӀли замана беркӀни са- 
би или. КьапӀа бихуси адамли илгъуна секӀал бирули  
хӀейрар. Разили, масхурта дугьули, дуцӀдикӀули, хӀяз- 
тадиркьули, лерилра нуша шила дублабси шараличи 
дурадухъунра. Пергъиси замана шира дебали хала- 
баили саби, хӀятта цацадехӀ юртани чула улкьайт-Ӏчил 
да'рхьаиачи ил шараличи хӀердикӀули сари. ХӀясай сай 
хъуцӀрумачи катаба или тиладибариб. Нуни ахъуци- 
ра, дила бекӀла чедиб илини някъ гьа'кГбариб ва ахъли 
тӀамадариб: «Гьай, гьай, гьай, хӀела жан датла дила  
тази, гьай, гьай, гьай! Гьайда, гьайда, жан датла тази!». 
Ш арала удрюси вацӀала мякьлар нуша тӀашдизурра. 
Илар дахъал улелъара дирар.

— Гьари, дукьеная, улелъа далцӀеная!— тӀамада-  
риб нешли ва дурхӀни гьар шайчи тӀутӀукабиуб.

— Неш, неш, баргира, нунира баргира, иш х1ед са ­
би,— разили дуцӀли ляркьули сари Фарида.

— ГӀяхӀна, гӀяхӀна, агь, дила багьадур, дудешлис  
беда, дудешлис... Ит стройкала мякьла сен бахъал  
адамти далабикибтив?— хьарбиули сарл набзи хьунуй.
— Байрахъунира, пионертира... ишбархӀи байрам х1е- 
биэ€ рахли?

— Эгь, студентунала строительный отряд бакӀили 
бургар. Илдас гьунибаэс или лебилра хӀякимти савли- 
личибад бархили лебри,— дила гӀясивиъни баянбарес  
дигули Ира нунира.

Г1е, ИТ диркьбикличир халаги хӀябал автобус тӀаш- 
лири, илдачиб студентуни бакӀили бурги. И лдас строи- 
тельтира шила адамтира гьунибаэс дурабухъири. Л е ­
билра байра]^ласун балкьаурлири. Гьанна нушала Су- 
пелтар Ражбадинра илав гъайулхъули, стройкала мягЬ  
ничебдешличила бурули ургар.

— Итди се 'барес бакӀибтив иша?
— Устни биули ахӀен, вягӀда хӀясибли итдани дет­

сад барес, дурхъбала чӀябурти уркьлани кадуцес, луц- 
ри дасес... г1яг1н|ити сари. Итар дарести кьалли сецад  
дигара дирар;

— ХӀед баресРӀ се кавлулив гӀатӀи итаб?
— Се биалра камхӀебиэсгу,— ира нуни, итаб хӀян- 

чи биркниличи умут бетхӀейхъахъули.
—  Дебали дурхъали кабилзан бикӀар ит заводра. 

Миллион къуруш... Илди дебали дахъал сари... Илди  
сецад арц дирутилра балхӀебалас...

— Итаб хӀела пайра тебси саби, хӀукӀун колхозница  
сарри. «Уржибси колхозлизиб гьунар сарху абзлизиб»... 
или далай бучӀули гьанхӀебиркуру?

—  Ил кьалли гьанбиркур, амма дила сегъуна пай 
бирусив итаб, урхьулизиб шинна кӀантӀ... Миллион къу­
руш арцла — илди сецад дирутив? Даршна азир диру- 
тив?

— ХӀябилра хӀехара лерри кьалли х1у дила, даршна  
азир — илди даршал азир дирар,— викӀулра ну ва ха- 
барра агарли нура пикриулхъулра, сенахӀенну, гъал 
дус учительли узули хьалли, арцла илгъуна лугТили- 
чила гьачамалра пикриухъунси ахӀенри. Азирна азир 
дургар яра вецӀал азир азирна азир диэс? Яра д а р ­
шал азир азирна азир... Ученикли илгъуна суал наӀб- 
зи галри, хӀунтӀениэс чевкъи, ца игъбар саби хьунуй 
илгъуна суал хьархӀебиъни кӀикайс.

ДурхӀни разибиахъес багьандан нунира тӀамадар-  
ра: «ХӀердикӀеная, хӀердикӀаная набчи!» ва, хъат-
дирхъули, катхӀел герухъунра. «Дудеш  герикӀули, ду- 
деш герикӀули!»— разили тӀамадариб ХӀясай ва набчи 
дуцГли ва к̂Ги'б, илра герикӀесвяхӀиб ва шурмачивад кар- 
кули хӀилӀхӀи калун. Ца игъбар бетаур халалгъун^ Р.а- 
жабли ил шурмала бехӀличив уцни. Мурталра илис 
сеннира се биалра бетарул'и бирар кьалли. ДикьхӀеди-  
кьурти улелъаличил рурсбира набчи гъамбиуб, гьарил- 
лизибад цаца сасира, гӀур нешлисра далцӀес арбякьун.

БархӀи ахъайчи нуша шарала удибси вацӀализир  
хӀязта диркьули калунра. БархӀехъла замана биалли  
дукибад чарбулхъуси хӀяйвантала хӀенкьра нушаб гӀеб- 
баиб. Лебилра хӀенкьлизир дурхӀнани, нушала кьули- 
ра къачара дагьур. ПатГиматли тӀамадариб: «Баш, 
баш, баш!». Кьуланира илис разили ж аваб бедиб: «Ум- 
м-му!» ва иличи гъамдиуб, илдас гӀелабад, къуйрукъра 
ахъбуцили, ца мукекила бег! къачара дуцГбухъун.

ГьанРӀа нушала хъалибарг лебилра цалабикиб. «ДурхӀ-  
нас бяркъ бедлугнилизир вецӀал бутӀала верхӀел бу- 
тӀа хӀянчила нешличи хъардиркули дирар, хӀябал бутӀв  
— дудешличи... Дила ПатӀиматли биалли лерилра ве- 
цӀалалра бутӀа хӀяичила сунечи чекасили сари...» — 
пикриухъунра ну.

А В Ъ И Б И Л  БЕКӀ 

1

Ахирра, ну бетонна гъудурмай дируси машиналичив 
узулра, бархьли бурасли, илдигъунти кӀел машина ца- 
гьакӀли дузахъулра. Камси заманала духӀнар илди ма- 
шинаби дяркъурра. Гьанна гъудурмай бирухӀел.и сецад  
бетон ва гъум калкьес гӀягӀнисилра балулра. Машина  
дебали духуси саби, автоматически бузар, декӀдеш су- 
нени ахъбурцу, журуга чармализи гъум калкьа, цемент, 
гъягъя, кираж калкьа, кабизахъурси замана лерилра 
илди гъудурдиру ва халаси тӀаслизи хӀядурси гъудур­
май дуракертӀу. ХӀянчи къиянси ахӀен, ну биалл'и 
урухкӀусири бажардихӀейкишагу или, дебали къиян- 
булхъан или. Мар саби, наб дигусири декӀси някъла 
хӀянчиличив узес, гьанна иш хӀянчиличира кьабуллира. 
Азгъиндешли зягӀиниркахъу, бузерили — сагъирахъу, 
бикӀули бирар нушачиб. Дила пикри хӀясибли, нура 
илцад азгъин ахӀенра. Н аб бекӀлил хӀейгахъис акьу- 
ли уэс, бареси кам<биалли, се биалра камбиубхӀеливан  
зигарикӀули вирус. Багьлали батбихьибси ахъушанна  
уркурли гӀярара балли буцибсигу.

ЦархӀилти кӀел ма.шиналичив биалли нушала ун- 
рал'ичибси Урцакила шилизивадси разиси ца студент 
узули сай. Дубурлантани буруливан, ил тян цӀала  
тӀякьлизивад варибсигъуна сай. Илисра Мангул би- 
кӀар. Сен илгъуна у бихьибсив? «Нуни дудешлизи  
хьарбиирату, сен наб илгъуиа^ у бихьибсирив или, ам- 
ма ил мицӀиртала ургав агара»,— жаваб т б  илини, 
царугли кайзурти цӀуба цулбира гьаргкадиахъубли, 
пишяхъили. Ц Ӏуба цул)бира шалати ва умути хӀулбира  
илала гамсти дяхӀличир дебали далдикилри, дяхӀла ка- 
биз гъабзалайчи мешубир,кахъулри. Д ебали  тазаси, 
дертурти гӀемсначилси жагьил сайри. Стройотрядли- 
зив ил комсорггъуна сайри. Отрядлизиб декӀар-декӀар'  
ти мил^латунала дурхӀни лебри, чула хасиятуначил, куц-

курцӀаличил цаличи ца мешутира а^хӀенри, амма ил- 
дала ургав Мангул дебали декӀарулхъулри. Н аб ил 
бусагГят гӀ>яхӀизур, чина® диӀгара валикеси юлдаш сай- 
ри. Лебтачи хасси ца секӀалра лебри — лебилра илди  
разити, саберхурти, гӀямруличи гъаргъти, сегъуна 
дигара хӀянчи барес ва чекасес хӀядурти сабри. Илда-  
л-а ургаб верхӀел рурсира лебри, урШ(би илдас верхӀел  
рузи бикӀули бирар. Назикти ва кегӀебти, малхӀямти  
ва чис дӀӀгара кумекбарес хӀядурти, ца нешли баркьиб- 
тиван шалати гъезличилти. Гьала-гьала чебаибхӀели,  
лебйлра илди урусуни бургар или гьанбикеслири, ам ­
ма уми хӀяскбли илди дагъистанланти сабри: Нагаша,
Жавгьарат, Вера, Заира, Исида, Надя ва Амина. Сту- 
дейтунани чучил барх нушала шилизи сегъунарил са- 
кГубдещра хиб: адамтала гӀямру разитили, гьатӀира
г1я‘х1т,или ва жагатили детаахъес, ца къалипличи ме- 
шути бурхГни дарсдиаӀХъес бакӀнбтигъунтири илди. Сту- 
дентуначи дугьаилзуши, нушала Супелтар Раж бадин-  
нира хӀязЛис ахӀенри бурибси: «ХӀуша иша дакӀни —
шилизирти гӀямру сагадирнилис бехӀбихьудлизи хал- 

барее дирудая. Иличил’а хӀушанира хъуммартидая, х1у- 
шачи нушани пахру биресли, хӀуша нушала уркӀбазир  
калесли дузниличи ну вирхулра... ХӀуша жагьгира ва 
жагатира, малхӀямтира ва гънрачертира, хӀуша строи- 
тельтидунра ахӀенрану, лебтасалра гӀибратра саррая. 
ХӀуша нушани нушала дурхӀниван кьабулдирулрая, 
ахӀерти багратионланти! Ил хӀурматла у бихес лайикь- 
ти диъни хӀушани асилси бузерил'ичил марбирниличи  
лебилра шантира бирхули саби! Иш дубурла шила 
гӀямру сагадируси стройкаличир хӀушаб чедибдешуни  
ва гьариллис халаси талихӀ диубли дигулра! ГӀяхӀ са- 
гӀят бяраб хӀушаб, багьадурти!» Адамтачил гъайикӀес  
бала нушала предс^дательлис, ил илгъуна устадешли-  
чи дургъбазив — адамтала разрщешра децӀра гъудур- 
диубси манзиллизив бурсивиубсири. ЧӀянкӀли ца адам- 
цун сайри студентуначи разили ахӀенси — ил прораб  
Труд-ХӀяжи сайри"

— ХӀуша строительти ахӀенраяну, дила бекӀлис ба- 
лагьлис дакӀибтира!—  пурхурикӀули вирар ил.— Иш- 
кьяйда чили къаркъа кабирхьув, хӀезирагу викӀуси, 
муцӀургуй... ГӀе, гӀе, хӀези викӀулра, хӀебалули виадли, 
хьаркабаа; хьарбиэс цӀахмабилзахъид, Чуйна бурусив  
хГушази... агь, ишди адамти, гьачам чебаахъалли хӀе- 
биусив, — ва ил студенгличи гъамири ва кабихьибси  
къаркъа балбири;

— ХӀязлис нушала мастерли катурсирив хӀу, гӀеб- 
бурем гьатӀи,— пишбирхъи студентунира,— нуша гьа- 
чамлис лацла устнала разряднчкуни ахӀенра, физикуни 
сарра.

ФизлкунРӀ диадалли, гьимир баршили, :ка»бирхьуси 
къаркъа балбиркахъес сен хӀе\5алусив?

— Ва дурхӀни, чинаба гьая? Чилилра ж аваб  лугу-- 
ли ахӀен, хӀебиалли ишаб чинаб биалра бургар, бели- 
ки дила кисалаб биэс...— масхарчи студентлира сунела  
кисалабад гьимир дурайси.

— Иша хӀерикӀен, иша, хӀела хӀулби лертив!?
— Нешли ну варкькбхӀели, илини тӀамадарили гьан- 

биркур: «Гьуя, дила уршилара хӀулби лерли дуили кьал- 
ли!» или. Профессорлизи имтихӀяыти дедлугухӀели,  
илинира ибсири, хӀела хӀулбала шалаличн чи дигара  
кьясирар или. ХӀулбани чебаибси секӀал нуни бахъхӀи  
гьанкабурцни багьандаи сайри ил илкьяйда викӀуси,—  
цабагьали масхурта угьулри студент,

— ГӀяргӀнас пукьа ахӀенгу хӀушани бируси, детсад  
саби, ишаб шантала дурхӀни хӀербирути саби. ХӀушанй  
хъуммартидая, нушачир имцӀали мере далкьули дирар... 
Эй, эй, дабза  кГунтӀбар, ца гъудурмайли^зибад абзур лац  
белшес дигулрив?.. Се бирусив хӀушачил нуни?

— ХӀу уста сайри, прораб сайри, хӀуни нушаб волей» 
болла площадка балкьаахъадлири гӀяхӀсири. Акьуси 
замана халкьласун бамсриахъес гӀягӀниси.гу...

— Гьанна ил сабри хӀуш аб барес калунси. Талхъун- 
тиван хӀердиэс дигул'рав хӀушаб ишар...

— Талхъунтала ишдигъунти шуртӀри дирути ахӀен- 
ри, нушаб гьатӀира гӀяхӀти дигулра.

— ХӀушабгъунти шуртӀри набра акӀахъубти диалри,
— Бархьли бурагу, се бирадив, хӀурматла Труд?
— БелчӀи далайра, нура ваткархьаси,— Ва хапли 

Труд-ХӀяжини някъбн ахъдуциӀб.— Эй, пӀягъи, илаб лац  
лушуси ахӀен, машинаби даш ахъес мер балтуси саби... 
ХӀушаб дила вецӀал кран агара, цабагьали къаркъуби  
мякьла гечдирес.

— Ца лац белшен викӀар, итил малушад викӀар .—  
чичи вирӀхусилра балули ахӀенра,— пурхурикӀули сай 
устадешличил шятӀикӀес балуси студент, Узахъес  
иаргъатли ватабая...

— Узен, ахӀерси, узен, халкьласун узен, хӀера, ита 
адӀи, итав узен. Д ахъал  арц дарес дигулрив?

— ГӀур селичи вакӀибсирав гьатӀи ну иша? Д и л а  ле-

рал лерси ца рухъна неш сари. Илис кумекбарес гӀягӀ- 
ниеигу.

—  Вархьли викӀулри. Дила пикри хӀясибли, хӀези- 
вад уста ветарар,— хъуцӀарличи хъатли бирхъули сай 
Труд-ХӀяжини.— Нешличила илгъуна къайгъи лебли  
гӀергъи... Галгалис паргъатдеш дигух1ел‘и, илис дягӀ 
диргалабулхъули бирар, дурхӀнас бегӀтачила къайгъи 
дакӀубарес дигиаурхӀели, илди мицӀиртала ургаб агар- 
ли уббулхъан, Х1у биалли гьарли-марси гъабза уил- 
ри, бегӀтачила, хаслира, нешличила гьамаи къайгъи да- 
кӀубирес чебиркур. Чинава х1ушал>а бригадир? Ва Аба-  
кар, гьари иша гъамии...

Прорабличи гъамирули сай катхӀел жибжиркавхъунти, 
тяп запорожецуналагъунти супелтуначилси, пишяхъиб- 
су студент. Ил сай жагьилтала бригадир, илини гьа- 
рилли барибси хӀянчи лукӀа ва чараагарти далга кайсу. 
Ил Сулеркала шилизивадси сай, илала хала бегӀти 
гӀянжила тӀалхӀянала ха-барла устни бирутири. Илда- 
ла ши жя'влил дубуртачибад диркьаличи, эркинти ван- 
зурбачи гечбиубли саби. Гьанна илдалара дахъал т1у- 
тӀила унхъри Лер. Сепайда, тӀутӀи дашахъанти бета- 
урли, эркинбиубли, гӀянжила гажинти дирантала  
пергерси пагьмуличила хъумкартурли кьадин. Гьайгьай, 
бялихъ мурхьси мерлигӀиб умцӀули бирар, адам —  
гӀяхӀти гӀямрулитӀив. Сай Абакарли биалли универси- 
тетлизив авал дус стройкаличив узули, лацла устала р а з­
ряд касибсири. Гьанна хӀязлис ахӀен ил стройкаличив 
бригадирда декӀарварибсира.

— Н абзи живиӀкӀусирив, хӀурматла Труд?
— ХӀези сайри, уртахъ, хӀези. Ванза берхӀили ж а-  

габиру, адам,—  бузерили. Иличила балусив хӀуни? 
ХГяичила хӀурмат бирес чебиркур. Се камеи лебал бура  
гьари? '

—̂ Ж агӀяйс хъалчличи кадирхьути гӀенби гъамдарес, 
ит халаси кранра балбарес г1яг1нибир:кур... Ишди х1у- 
шала мухчабира гӀенбира кепеклизи агара, дагра дила  
гӀяхкигъуна' уста тӀярхъилавад герухъун,— ил прор^аб- 
личи гьатӀира гъамиуб ва дигӀянали иб: — ХӀилхӀи  
калун сунелд цӀикурличила даимлис хъумкартули...

;— Цйила къизбики хьалли селра хӀебирар, ара-сагъли  
ка:л»и гӀергъи,— , дукаряхӀиб прорабра.

—  ГьатӀира вайтӀа чегибси виалри, гьанна нуша ду- 
каркӀес хӀедирехӀери, хӀурматла Труд. Д исес чевкъй.

— ГӀяхӀна, Абакар, гӀенби гечдарахъес бурибси са ­
би, итди хӀядурбикӀули итаб адамтира теб. Кранра ду-

ра!битӀе€ чевкъар, тракторличи хӀерлира... Ихди подвал» 
ти гӀянжили дицӀалли гӀяхӀси ахӀенара?

— Вари, вари, гьеч асухӀебирар, гьава башахъес  
гӀягӀиисигу, ихдигъунти мерани хозяйстволизир мурт 
дигара багаладирар.

— Проектлизир илди чедаахъили ахӀен.
— Проектлизир дахъал гӀурра чедаахъили хӀедур-  

гар...

Д емж урли сари стройкаличир хӀяичи. ГъирчӀдикӀу- 
ли ила гъамдирули сари къаркъали дицӀиӀбти маши- 
наби ва бригадирли чебаахъибси мерличир илди дацӀ- 
дирули сари. ПурхурикӀули, стройкаличив бет-саду- 
хъи сай прораб Труд-ХӀяжи. УркӀи-уркӀилав кьалли ил 
дурхӀни саберхурли бузниличи дебали разили сай. Ил- 
кьяйда бузалли, кӀел базла духӀнар детсадла луцри  
делшес вирар. Ил отрядличил гехӀцӀали азир къурушла  
вягӀдара бигьунси саби, заманаличир илди арцла кьа- 
дар хӀяичира дарес чебиркур. .

Эгье-гьей, гьари гъудурмай бакӀахъа...
—  Эгьей, чи сая кранничивси? Сергей, къаркъуби  

адурхули сари!
— Нушабра гъудурмай бакӀахъа, нушаб! ,

Столовая школализиб мерлабарахъес студентуни,
кьаӀбулхӀебикиб, дебали гьарахъли саӀби, ила дашули, 
халаси замана дугӀли аркьян, бикӀи. Кухня скл^адуни 
лерихӀиб барибсири. Ишар верхӀелра рузини, дубур-  
ти жагадарести верхӀелра жайранни, бизити берклуми- 
ра диру. Илдачил нура гьачам кьацӀли укунра. Алав- 
чарли жагьилти чеӀбиухӀелирил, рурсбани къай- 
гъиличил хӀядурбарибхӀелирил гьатӀи, илдачил  
иштяхӀличил укунсири, хурегра дебали бизисиван бизур. 
Овощуначилти, кьарличилти нергъ шимала адамтани  
дебали камли диру, имцӀаливан крупал<а яра хъарала  
нергъ дирар дирути, картошкара дузахъу, имцӀасигъуна  
хурет биалли хинкӀ бирар. Нуни хьунуйзира хабар бур- 
ра дебали бизити борщ держира или, хъулир дурхӀнас-  
ра илдигъунти нергъ днрахъес маслигТят^барра. Илдас-  
ра гӀяхӀдилзниличи вирхулра. ПатГиматлира студент-  
кабачил тянишриахъес тил<адибариб, даг нуни ил иша 
ки|бси]1 и ва рурсбанира илизи борщ се:кьяйда дирутил  
гӀеббурилри. «Се рикӀулрив гъари, рузи, хӀу, нуша-  
ьира халкьласун балуси ахӀенгу нергъ дирес, бара гьан- 
иа сарра бурсидирес дехӀдихьибти...»— урузбиуб рурс- 
би. «Нуни хӀуша хинкӀи дирахъес бурсидирура», —

иб илдази ПатӀиматли. Д ила пикри хӀясибли, илдани  
чула ургар гъай даргиб ва вягӀдалабиуб. Нуни балас-  
ра, камеи замана дикалли Уядуяла шюта адамтала  
берклумазир борщра дакӀудирар ва илдас студенту- 
нала хурег или иру...

— Ва ГӀяхӀмад,— тӀамадариб набзи Мангулли, — 
хӀянчи даахъа. ХӀери дукес аркьехӀе.

—  Баркалла, Мангул, ну хъули аркьясра,— ира ну­
ни.

— Секьяйда хъули аркьусирив? ХӀела хьунуйкӀун иш- 
бархӀи нушаб хинкӀи дирути сари...

— Секьяйда дила хьунуй хинкӀи дирутив?
— Секьяйда биэса... нушала рурсбани тиладибариб  

хинкӀи дарахъес.
. — Марли викӀулрив?

— Сен дебали тамашавирусирив? Ваши, ваши ар- 
кьехӀену. Д аг  кӀел кигьа делгьунтири. Бизиси диъра би- 
рар.

Марлира, студенткаби дила хьунуйс гӀелабад ши- 
лизи бякьи буилри, ва дурхӀнира сарира иша килри. 
Илра савл'и'личирад хинкӀази ахъили руилри. ШуцӀа-  
ли адамлис хинкӀи дарес гьамадси хӀянчи ахӀен, шел- 
урегал адамлис ца шанглизир хинкӀи дирес бурсириуб-  
ли хьалли, илдицад адамтас ца гьакӀли хинкӀи дарес  
бажардириркусив гьатӀи ил? Амма рурсбала тиладилис  
музарухъниличй ну ПатӀиматлис уркӀи-уркӀилавад  
баркал’ла викӀулра. Ну дила хӀянчиличиӀцунра ахӀи, 
дила хьунулра лебталалра ^аркьудилизи ахъниличи д е ­
бали разилира. ХӀебиалли, илисра адамти лебси мер- 
личир рирес дигахъули ралан. Г1е, мякьлаб илкьяйда 
гъираличил хӀянчилизи ахъибти, шантала гӀямру гьа- 
тӀира къулайдиахъес къайгъилизи бикибти адамти леб- 
хӀели, дубурти диркьдаресра вирар. ПатӀиматлисра  
гӀяхӀси саби иша ракӀни, заманалисалра илинира 
хъали-цӀала хӀянчиличила хъумкартес имкан бирар. 
ПатӀиматли дурхӀни кьарличи кабатур ва илдала гьа- 
лабси клеенкаличи деркести кайхьиб. Д урхӀнасра хьу- 
ну#сра ца рурсили къуллукъбирулри. «Х1у рамсур- 
ли рургуд, ПатӀимат, гьанна хӀед къуллукъбирес чеб- 
си саби набра, камеи багьлабара, кьацӀли рукен...» —  
рикӀулри ил. Пякьир дила хьунул, риштӀахӀели илис 
чӀянкӀли нешли къуллукъбирули рири, ил илис-гӀядат- 
ласи хӀянчи еабри, гьанна биалли, цархӀилли сунес бер- 
кеси гьала кабирхьухӀели, уруз-хӀяцӀрирулри. «Камеи  
заманалис хъали-цГала хӀянчира датурли, цархӀилтани

дари'бти берклумира дукули, ца жумягӀлисалра кариэс 
биалрн...»— кӀел баз гьалаб хабарра агарли илгъуна 
гъайлизирад урузриубсири ва гӀур ил пикри тикрарба- 
риӀбси ахӀенри.

— Дудеш , дудеш, ваши нушачи, иша ваши...— т1а- 
мадариб дурхГнани.

БуцӀарсири аргъ, дягӀ аги, закиб цалра гъагулра  
балли аги. Кьулала хӀенкьра дубурличи баилри ва 
хӀяйванти илар тӀашлири, белики, ахъихӀиб илдас ц1у- 
эри чейгули бииши. Илгъуна агилизиб кьули зеник- 
дизурли бикӀули бирар иушачиб, белики, ил зенит иб- 
си девлизибад акӀубси биэс: мурталра буцӀархӀели
дай хӀерила замана кьули дубурличи адацӀили тӀаш- 
дилзан. Чайла стакайзиб бицӀуси чакарван гьавара  
ванзала чедиб ламбикӀули саби. Хъалибаргличил кайиб- 
си набра Жавгьаратли хинкӀи хиб.

— Мургьила някъби дуили сари хӀела хьуна,— пиш- 
ряхъиб ил.— ПатӀимат агарси риалри, чина бажарди-  
диркутирив гъари нуша...

— Баркалла биаб хӀуш аб,— ви,к1улра ну.
— ПатӀиматлис' баркалла викӀен хӀу,— рикӀар Ж ав-  

гьарат, кӀабатӀличил тяйдирирули.
— Кумекбарес рашен бикӀули, тиладибикӀули саби,

— И(б ПатӀиматли,.— секьяйда рирусирав нуни кумекби* 
рес, ишди чинаб балтутив?

— УркӀилис дигуси баралли гӀяхӀси бирар, — ира 
нуни, илди рурсбачил рирес илисра дигули риъниличи 
шакиӀкӀули.— ХӀед дигулрив иша рашес?

— Диг кьалли дигахъира... Савлира бархӀехъра чу- 
лиал деркести хурегуни дирехӀе, чӀянкӀли хӀерели ху- 
рег бирес кумекбирен бикӀар...

— Ил дебали г1я:х1сигу. ДурхӀнира ишаб балтес ви- 
рар, умуси гьаваличиб. Чус диганта биркьаб, сегъу- 
налра урехира агара, нушала хӀердикӀес дирехӀегу иш- 
дачи.

— ХӀед хӀейгибилзан или ганбиркусири. Иш|барх1и 
иша ракӀнилисра ургъудра или, хӀечи гьарракӀесра  
урузриубра...

—  Селис ургъусирав, дебали бархьси барилри, хӀед-  
ра гӀяхӀсигу... ДиштӀати кӀунтӀразибад цалабикибсигу  
урхьура.

— Сегъуна бирарал ца урхьура чебаэс дигахъира.
— Урхьу чебаибси заманара лябкьян, бара ишди ха- 

лабаахъа...
— Гьари, дила багьадурти, жяв-жявли халадаая, —

разилири дила хьунул. Илкьяйда ил разириахъес ба-  
гьандан нуни илис селра ахӀерахӀебираси.

— Жявли халадаэс, нешлис урхьу чебаахъес дигулн  
диадалли, гӀяхӀил дукеная, белкъайчи букуси къачара  
жявли халабиуси бирар,— викӀулра нура, умуси гьава- 
личиб иштяхӀличил букути дурхӀначи хӀерикӀули.

Итак жершилара хивалара зешин чекакьурси хинк.1 
лебтасалра гӀяхӀбизурлири. ПатӀиматлира хиви хъу-  
ллрад хилри, , хинкӀира букӀуналагъунти ахӀенрину, 
дукӀулабири. Лебилра адамти хурегличи дебали кьа- 
булбикиб ва дила хьунуйс баркалла бикӀули калун. 
«Ишгъуна бирар хурег хӀядурбируси,— гӀяйи'бта бир- 
кьулри масхаралисван уршби чула верхӀелра рузис,—  
иш устнас биэси, гьарли-марси хурег саби. Се сар- 
тив хӀушани мурталра цадехӀ капустала нергъра ди- 
рули хӀушара... Ца капусталичил дахъал къаркъуби  
гечхӀедирид, гьарил къаркъала битӀакӀ гъал-гъану  
шура килола биънира хӀисаблизи касалли, хӀушани пик- 
рибарая сегъупа тухъси беркала букес чевкъули би- 
рарал устас...». «ГӀяхӀна, гӀяхӀна, хӀебиалли нушаб ку- 
мекбирахъес ил хӀушани ПатӀиматлизи тиладибарая. 
Ва бригадир, бшсьулрив ишди дурхӀни се бикӀулил, хӀе- 
ла ведомостунази ца гьатӀи адам имцӀавара...».

— Се ведомостуни дирутив бритадирлизир?— хьарба- 
иб ПатӀиматли.

— Алапа кайсахъес бузути адамтала уми лукӀути  
бланкуии лерти сари. ХӀела ура или каберхахъес би- 
кӀути саби.

— Се сарив гъари илдаии дирути, вари, вари, нуни 
итира кумекбирисрагу хӀуш аб,— къаршили каризур Па-  
тӀиР̂ /Ӏат.— Сегъунтилра ведомостуни гӀягӀнили ахӀен...

— Барибси хӀянчилис хӀекь лугуси бирар,— рикӀар 
Ж авгьарат ва набзи хьарбаиб:— ХӀед имцӀадаришав?  
ГӀур чис дигив?

— ГӀягӀнили ахӀен, гӀягӀнили ахӀен, диур, баркал-  
ла, велкъира.

— БархӀехъ дарх чардиресра дирехӀе, хӀянчи уре-  
гал сагӀятличиб таманбирар, кьули дирзесра заманали-  
чир бажардириркус.

— ГӀяхӀна. Ну арякьунра. Вари, дурхӀни, вайта ма- 
диркьудая, ишар хъулир кьяйда диганта диркьес асу- 
хӀебирар. Чебиулрав адзихъали секьяйда къалабали  
буки хӀянчиличи аркьулил. КьацӀли дукунмадан хӀуша-  
ра хӀязта диркьес дирудая, чӀянкӀли диргаламадулхъа-  
дая..

— Хъулир нушаб диганта диркьехӀе гӀур, дудеш, 
гӀяхӀна?— викӀар виштӀалгъуна.

— ГӀур асубирар,— ира нунира, ХӀяса къянкъубира 
умударили, дила хӀянчиличи аркьулӀь

— ХӀела машиналичир дакӀес асубирару, дудеш?
— АсухӀебирар, гъамдиэсра асухӀебирар, Фарида,

хӀу халалгъунари, хӀеруди бара лебтачи, итаб ток теб- 
си саби, машинала мякьла гъамдирес асубируси ахӀен.

— Ток кьацӀбашусив, дудеш?
— ГӀе, дебали кьацӀбашар, хяван гъумра бикӀар.
— Вай, наб хӀейги, наб хури хӀейгахъис, — неш 

кӀапӀрурцули сай виштӀалгъунани.
Студентуни бузес бехӀбихьилри. Вайлиу бикайчи  

чӀянкӀубиублири, цацабехӀти биалли, шалбуртира чер- 
датурли, цадехӀ трусикуначил хӀянчилизи ахъилри. Ил- 
гъуиа буцӀардеш бахъхӀи нушала дубуртазиб биубси  
ахӀенрн. Гьайгьай, шилизиб илгъуиа куцличил бузес  
асубируси ахӀен. Рахли чи виалра майкаличил сунела  
жаняхӀлизи дуравхърӀ чеалли, уыруби цӀахли ахӀену 
или, иличи гӀяйибта биркьули 'бирар. Нушала шили- 
зирцунра ахӀи, цархӀилти шимазирра гьачамлис лерал  
гьаларла гьанбикуни. ЧӀянкӀул дуравхъни яра чили 
биалра чеъни — ил цархӀилти мучлаагарбарнигъуна би-  
рар. Дила пиӀкри хӀясибли кьалли, ил бархьси ахӀен. 
Эгер адам сунес дигуси тяхӀярли вяшикӀули виалли, 
азадли, лайикьси тяхӀярли узули виалли, иличи гӀяйиб 
бирес хӀяжатдеш агара. Сецад шилизив хӀерирули ви- 
аслира, сбцад ванати бурхӀнира дакӀили диалра, су ­
нела чархла кам гамсбиахъес багьандан палтар чер- 
датурси цалра адам шарала яра хӀеркӀла дублав че- 
ибси ахӀен. Д убурла берхӀила нурани биалли, тухтур- 
танира буруливан, имцӀали дармандирути сари.

Хапли нуни мегьла ганзухъличирад арицӀуси, жа-  
гаӀли регӀриубси ва къантӀси хӀева черси Асият чераира. 
Хариси, хӀунтӀенриубси ил глубосван лукьуси ва лас- 
бикӀуси гъудурмай бируси машиналичи арицӀулри. Наб  
салам лугулри, серил бурее дигусигъунари. Илала някъ 
буцес или, дила някъ ахъбуцирагу, шинкӀалира сабри, 
гьахӀебуцили, хӀяртбарра. Илис пишяхъира ва дила  
кьакьаси кабина чебаахъира, хӀеръа, викӀулра, сегъу- 
ра шуртӀразив узулрал. Хабарра агарли набчивад тяй- 
дили узуси. Асиятличи гӀяшикьли хӀерикӀуси Мангул  
улкьайлавад хӀисабварра.

— Эгьей, се бирулрав хӀушани, дускаирав? Чинаба  
хГушала башни, устни тӀашлигу!-— Илди удибад  вяв-

бнкӀути ва бункертази тӀерхьначил пяхъбикӀути шо- 
ферти сабри. Илдира къалабабикӀулри.

Машина ласбикӀесбяхӀиб, бункерлизибад гъудур- 
май кузовлизи арбякьун, гӀур нунира мотор бишахъун-  
ра.

— Хашкелди, Асият. Д ебали  гӀяхӀси барилри наб-  
чи ракӀилиӀ— викӀулра илизи ну.

— Сен гӀяхӀси бирусив?
—  РахъхӀи хӀу чехӀераибхӀели викӀусира.
—  ИмтихӀянтачи хӀядуррикӀулра.
— Сеннира аркьули раланри ручӀес.
—  Н аб гӀур цархӀил бареси кавлули ахӀен, дудеш-  

лис дигули гӀергъи рукьес чевкъули саби.
— Гьайгьай, дудешличира лехӀихъес чевкъар,— ви- 

кӀулра ну, ит шайчивси дила унра Мангуллис Асиятли 
лезми чебиахъу^и хӀисабрирули.

— Се мехӀур сайсив ит? Адамти чехӀебаибсив?
— ГӀе, Асият, хӀу чераибси чи дигара мехӀуриэс ви- 

раргу.

— СейкӀулриЁ гъари хӀу, абзи ГӀяхӀмад, се биалра  
буруси бирару.

— Н у вархьли ви*кӀулра. Чина хӀерикӀусив ит ГӀус- 
ман-декӀар, итала мерличив ну виаслири...

—  ГӀусман сейкӀусив ишав?
— СейкӀеса? ХӀуни-декӀар хӀебалулрив, дила рурси. 

ХӀуша гьимдукӀили хӀедииша рахли?
—  АхӀенра.
— ХӀуша цалис ца дигахъниӀЛичила багьурсири ну-

ни.
— Чи? ГӀусман? Хабурти сари, абзи ГӀяхӀмад, вирх- 

марудра. ХӀу сехьяйда узулрил чеэс ракӀибсира. И ш аб  
ункъли буили кьалли узес.

—  ХӀед дигахъадив ишӀсьяйда рузес?
— Дигахъира. Нура ишар рузусра.
— Секьяйда... Институт се бирида? Агь, аргъира, 

аргъира, стройотрядличил ракӀес дигули рургудра.
— АхӀенра... Институтлизи каберхес башути лебилра  

кабур'хули бургар или гьанбиркулив? Нуни бакьира, 
институтлизи кабурхухӀели чидил миллатла, чидил 
зайонна адам саялра хӀисаблизи кайсули бирар или. 

Марлира, лебилра ца райолнизибад кьабулбиресра  
асухӀебираргу, илала дурабадра, имцӀали спортсменти, 
далайчиби яра делхъчи.би... дигахъу, бикӀар. Ну биал- 
ли я спротсменка ахӀенра, я делхъла уста ахӀенра.

— ХӀу исбагьи рурси сарри. Студенткабира балли 
хӀела гьалаб илцад гапличи лайикьбиркули ахӀен.

—  Селра имцӀаси агара. Нура гӀядатласи адам сар-  
ра... Рурхъуси шангличиван, вякькайзурлигу ит, абзи  
ГӀяхӀмад?

— ХӀуни пикри бяхӀчимайид... Ит пергер урши сай...
— Итра студент саю?
— ГӀе.
—  БусагӀят вагьесли сай яхӀагар шагьарлан виъни.
— Или марикӀудра. Ит дебали гӀяхӀси урши сай, 

шагьарлизивадси ахӀен, ихав учӀули хьалли, нушала  
унрал*ичи'бси Ур'цакила шилизивадси сай. Бахъалгъун-  
ти студентунира нушала ишабадти саби, лебилра фи- 
зикуни.ра саби.

— Ф изика'набра бегӀла дигуси предмет бирусири.
— Чебиулрив, итди физикуни бетарар.
Ил замана Мангулра ухӀнаверхур, Асиятличирад  

хӀулби черхӀейсули, набзи хьарбаиб:
— Адзи ГӀяхӀмад, хӀезиб пирхикӀ агарав, дила ка- 

дерхурли дуили сари, кисалар кали сари.
— Нуни папрус битӀикӀуси ахӀенгу, уртахъ.
— Агь, чевверхи, хъумкартурра...— Мангул арякьун.
— Сен лебилра итди чӀянкӀули бузутив?— тамаша-  

риуб Асият.'— ЦӀахалра хӀебилзули. Гьуя, итди луц- 
рачиб бузути тамай чӀянкӀулигу...

— Иш(бархӀи дебали буцӀарли саби, дила рурси.
— БуцӀарли биаллира, ишаб шагьарла пляж хӀе- 

биэсгу. Студенткаби чинаб бузулив?
— Илдн кухнялизиб бузули са»би. Итди блокуналӀ гӀе- 

лаӀб, ит трансформатор тебгу, итаб.
— Итдачи аркьясра, тянишрирус.
— ГӀяхӀна, дила рурси, рукьен, тянишрии, пергер 

рурсби саби.
Бухъна уркӀилизирра жагьтлӀ дигай диэс дирар, би- 

кӀули бирар нушачиб. Тяп дигай дихьибси жагьилван  
гӀяшикьли гӀелавад хӀерикӀули калунра нура Асият-  
лис.

Набчирад Асият аррякьунмадан сагадан Мангул наб- 
чи ухӀнаверхур.

— ХӀябилра дахъал хӀедагьурси леври кьалли, адзи  
ГӀяхӀмад, хӀура. НукӀун хӀечи пирхикӀ сабабли вакӀибси  
ахӀенри...

— Агьа, гьанна гьанбикиб, чевверхи, уртахъ. Тяни- 
шиэс дигули ургади?

-— ГӀур? Итгъуна исбагьи рурси. Чевверхи, хӀела рур- 
си хӀериэс?

— Илцад ухъпази халирулрав ну?— хьарбиулра или-  
зи, пишяхъили.— ГӀе, ит нушала исбагьи сари, амма 
х Ӏед  кьадаррируси ахӀен, уртахъ.

— Сен? Юх, ит агарли ну хӀериэсра хӀейрус.
—  КъалабамайкӀудра, Мангул. Итала гелешмешра  

^тевси сай.
— Ураркьибсив?
— ГӀе, — къяна бурра нуни, рурсила гӀямрулизи  

илра гъудурхӀейахъес дигули.— Ишди бурхӀназир урар- 
кьибсири.

— Ишди бурхӀназир викӀуду? Сепайда гьатӀи! Н у ­
ни бурнбсиригу, вецӀал бархӀи гьалар аркьехӀегу или. 
Нура заманаличив вакӀес вираси. Вархьли викӀули 
ахӀенрав, адзи ГӀяхӀмад?

— Вархьли викӀулри.
— Илала гелешмеш чи сайсив, нуни валуси хӀейэс?
— Валуси ахӀен.
— Чи сайсил буралра бурагу?
— ХӀед се биубсив, уртахъ? Итичил ихтилатбарес  

дигулрив, сунела цӀикури хӀед ратахъес тиладибарее  
дигулрив? ХӀя-хӀя-хӀя! Илди аварализибад селра бет- 
хӀерар. ХӀяйвантала тухтур сай, багьес дигалли.

— ХӀяйвантала тухтур викӀуду?
— Сен дебали тахмашавирусирив?
— ТамашаӀхӀейрару гьатӀи, хӀяйвантала тухтурли ит­

гъуна исбагьи черрикӀили виалли. Селичила ихтилат- 
бикӀес бирара илди — ящурличила, карантинничила... 
Юх, или биэс хӀебирар. Итдигъунти исбагьиби ишди 
дубуртазиб  алкӀан или гьанбиркуси ахӀенри. Истак са ­
ри, гьарли-марси ист<^к сари... Агь, хӀябилра гьархӀе- 
билзуси левра кьалли нура!

— Эгье-гьей, гӀурра дускаирав? Се бирулрав хӀуша- 
ни илаб? Башни бихая, башни!— вачавяхъибсила тӀа- 
ма чебихулри удибад.— Белики, хӀуша багьандан строй­
ка тӀашкаили дигули дииша? Бетон бакӀахъа! Гъудур- 
май!..

— Укьен, Мангул, хӀела мерличи... Лайикьли ахӀен  
адамти зигарбикӀахъес. Нуша багьандан хӀянчи тӀаш- 
кайахъес асухӀебирар.— ГӀе, чеэслири ил жагьилл'и 
гьарли-марли дигай дихьили виъни: гьанна бикайчи тяп 
бугъаван ибкьизурли узули вири, гьанна виалли, къухӀ- 
кабуцили бекӀра, лехӀкахъилри. Авара дехӀхӀедуцалри  
ишар илини... Юх, илцад мехӀур урши ахӀенгу илра, се

баралли гӀяхӀсил, вархьли вяш.икӀес духувиэс замана  
баилисаби . Аси'ят Пуюманра (цалис ца дигахъниличила  
лебтанилра балули саби, ил гъудуриалли... Юх, дигай- 
личил масхурти гӀяхӀти хӀедирар.

Лебилра хъалибаргличил бархӀехъ хӀули чарулхъу-  
>1ели, шиличи гъамдирули лерли, шичибад чарбулхъу-  
ти рурсбас гӀердаира ва нуни илдала гъайла бикьулра: 
«Раши жагӀял студентуни бузуйхӀи аркьехӀе, стройка- 
личи!б илди чӀянкӀули бузули саби, биӀкӀар?» «Секьяй- 
ра чӀянкӀули, мехӀурбиублив гъари?». «Таманни чӀян- 
кӀули ахӀен, трусикуначил бузули саби». «Марли ри- 
кӀулрив?» «Ит Асиятлизи хьарбаа дигалли». «ЦӀахли  
ахӀену, юх, ну хӀякьясра, дигалли х1у рукьен». «ХГя- 
кьяс рикӀуду, лебтачир гьалар ита ретиудра, ралуси- 
ри х1у нуни...» «Ита рукъяслира, къараулчили узуси  
адавзичи аркьусира, бёркесира бухили...». «Г1е, ралу- 
сири, гьи-гьи-гьи, бегӀлара жагасигъуна гелешмеш ца 
хӀедцун чевмаркӀидра, цархӀилтасра бати!..».

— ЦӀахли ахӀену хӀушаб илда дугьес...— илдачи лас- 
ряхъиб дила хьунул, кӀунбачил дайхъу дяхӀра кӀапӀда- 
рили, гъинчӀбизурли, рурсби къалабали арбякьун. 
КӀаштӀначирти чебхьлумира далли зянкъурдухъун.

— Селис хӀяжатсирив хӀед илдала гъайлис ургарул- 
хъес, жагьхӀели хӀу-декӀар ихдигъуна хӀерирадив? —  
викӀулра ну хьунуйзи.

— Дирути ахӀенри. Чула мякьлар дашули нуша че- 
диулригу илдани... Циила тяйдиалра биалри гьатӀи, 
гӀур чус ДИӀГУТИ...

— Се декӀардеша? Илди имцӀали дакӀу-гьаргли гъай- 
биӀкӀули саби. Чула уркӀиличибсиличила гъайбикӀес  
урузкӀулӀи ахӀен.

— Ил чус вайсигу... Шери букьес гьалаб рурсби  
цӀахти гъайлизи ихъути хӀебирар... ХӀези бурес дигуси  
лебригу. Гьу, ишбархӀи Лсият чераирив хӀуни?

— Чераира.
— Илини чегьурси хӀева хӀясиббаррив?

— Итди студенткабачибсигъунари, сарира ишди  
бурхӀназир институтлизи карерхес аркьусигу.

— Наб нешлизи бурес дигусири...
— ГӀяӀгӀнили ахӀен, ПатӀимат... Амма ишбархӀи  

къуймурли каризурлири нушала Асият. Ж агасилис ди- 
гай дягӀлира дихули бирар...

— Ж агали кьалли регӀриублири, белики, набра ди- 
гули рииши иличирра жагали регӀриэс... — нишряхъиб

хьунул.— Амма селра барсбарес хӀейрар, заманара иш- 
гъуна биэс, дила жагьдешра ардякьи сари гьанна.

— Сен арядякьунтив? Сен или рикӀуда? ХӀед гьан- 
нара бал'биркур къантӀси хӀева... ХӀукӀун гьачамлис иш- 
хӀелла жагьилтачир цикла къулайлира или хӀерриэси  
замана саби... Кьяшмира жагали кертӀибтигъунти сари...

— Вай, урези агар, се сабив хӀуни буруси... ХӀера  
гьари, сейкӀулил...— илини ну хъуцӀарличил къужирул-  
ра, сари риалли хӀунтӀенрирули сари.— Адамтани ба- 
кьалли, се бикӀара?

— Адамтани бакьеслира бурисра! Лебилра шантани  
бакьесли тӀамадаресра вирус, лебтани бакьаб, дила  
хьуна кьяшми бегӀлара жагати сари или,— ну иличивад  
тяй!дивирулра ва ахъли тӀамадарес или кӀунтӀубачи  
хъат чебурцулра.

— Ца дубахъагу, валлагь-биллагьра, касили, къар- 
къа иргьис. ХӀура мехӀуриублирив?

7— АхӀенра, мехӀурирес нушачи хъарти ишди дурхӀ-  
ни чехӀебиулрив? Э-гье-гье!.. — тӀамадарра нуни; хьу­
нул набчи сарухъун.

— ЛехӀкахъи, цӀахли бирарну!.
ХӀясанра хъатикӀули, дукаркӀули, вявикӀули сай: 

«Дудеш ра нешра бирхӀули сабиӀ Д удеш ра нешра бир- 
хӀули саби!»

ХӀера, илкьяйда нушала бурхӀни ардашулри строй- 
каличир, дамсурти, амма бахълис пайдаласи хӀянчи ба- 
рес диъниличи пахручерти нуша хъули бархӀехъ чардул- 
хъулй дирира. Заманара илгъуна сабри, нушара строй- 
каличибтала мякьлар диэс гӀягӀнилири. Нушала ава- 
данси улкализир — северлизир ва юглизир, западли-  
зир ва востоклизир, дигалли гъумла авлахъуначир ва 
даим дяхӀи камхӀебируси тайгализир..— гьар чинарал- 
ра стройкаби сари, нушала Уядуяла шилизибси строй- 
кара лебилра улкала гӀямрула ца бутӀа саби. ВегӀла  
гӀямру вегӀлизирад дигахъу. Нушара нушала гьатӀира 

жагатили ва эркинтили детаахъес къайгъиличил дузулра.

Дугели заб дариб. ХӀерели дебали буцӀарлири, ил 
лишан нуни хӀисабалра хӀебарра. Абзур дуги, шила 
нясдешунира ардихули, кьакьати кьакьурбазир шинна 
хӀуркӀӀ.би дучӀулри. Нушачиб хӀяжатханаби умудиранти  
лебти ахӀен, ил багьандан, забли ургьухӀели, бекӀли- 
чи гавлагра чебяхъили, илди дацӀдирули бирар, забла

шннна хӀуркӀбани бналли кьакьурби умудиру. Мурхь- 
си къадала кадаайчи нлди диштӀати хӀуркӀбани хала- 
си гьуни ихъу ва ца хӀеркӀлизи дархдикайчи умуди- 
рар. Ну мурталра тамашави-рули вираси, диркьси мер- 
личир хӀеркӀла дублар мерладиубти адамтала хӀяжа-  
тунас илартР! шин секьяйда пайдаладирути вара или: 
чумал верстла чедиркӀун илди жярга-зекъличил дарх  
кадашули дирар, адамтани биалли илар палтар иду, 
дуж ес  пайдаладиру. Бухънабани баянбарили кьяй- 
да, саби ванзали, къаркъубани, шурмани илди шин уму- 
дирули дуилри, илхӀелира ца шиличирад итил шиличи 
даай(чи. Ил секӀал гьаннала дурх^али кадилзути шин 
умудирути хасти установкаби агарли бетарули саби. 
Г1е, тӀабиӀгӀятли сунезир гӀурра дахъал дигӀяндешуни  
дихӀули сари.

Савлилис заб тӀашдизурли хьалл-и, хӀябцси дирихь- 
ли къадурби, кьакьурби дицӀахъиб, хъайгӀи-хъайгӀира  
балли бухӀнаберхур. Чилирил бурра бурибсири, ди- 
рихь — ил дубурти гӀявадикуси гӀягӀниахъала саби или. 
Ил! бархьсил хӀебалас, амма дирихь тяп гьаннаван че- 
бихьалли, уркӀи кьакьабикӀур, азаддеш лизивад ва 
гьарз&дешлизивад ухъунрагу или гьанбиркур. Кьакьур- 
базир нясдешуни сари. Сецад тамашаси биалра, заб  
даралӀЛира, шила духӀнар нясӀдешуни дахъал дирар, ду- 
ба-карч1ализирван ахӀи. Иличи ургӀебли биэс гӀягӀни- 
сири... ИшбархӀи хӀерели, шалмира алкахъи, машина- 
би багьлали ва азгъинни хъусдитӀири. Гьуйчир д а ­
хъал халати чукълуми лерри, хӀулруми тякдикӀз^лри. 
ГӀе, гьамадси ахӀен илдигъунти сагӀятуназиб шоферта- 
ла хӀянчира.

Ну гьунила чятси дублавад кахӀейкес багьлали ар- 
кьулри. Хапли наб газик гӀеббаиб. Илабадли Михайло  
ва Вера Васильевна дурабухъун.

— ВелхӀунрив, ГӀяхӀмад! ГӀяӀхӀ сагӀят бираб!
— ХӀушара делхӀунрав!— Нуни илдала някъби ду- 

цира.
— ХӀуни илгъуна секӀал бйрниличи гьеч хӀерси  

ахӀенри,— викӀар Михайло.— Д аг  сецадхӀи хӀерли ка- 
лунрал хӀечи, ца багьадлири...

— Гьанна лявкьян, гьанна лявкьян дикӀули...
— Дила жайчира, чердерхирая, дебали вамсурлири, 

вакӀес бетхӀеур,— викӀулра ну. Д аг  ну илдачи укьхӀевкь- 
нила сабаб биалли берж ес иштяхӀ агни сабри.

— Лебилра бакӀиӀб, хӀу... Селра хӀебирар, арали ва- 
таби! Хъалибарглизи саламти дура,— викӀар Михайло.

— ВиштӀал сен сая? Андаличибси дяхъи сагъбиублив?
— ЖявлӀИл сагъбиубли саби. ХӀушабра гьунби гӀяхӀ- 

дираб!
— Баркалла!
— Дирихьлиур нушара датурли, аркьути хӀуша та- 

лихӀчерти дуилрая!
—  ХӀуни, ГӀяхӀмад, лебилра дирихь гавлаглизн б у ­

ча, арбухили, нушани урхьнази лайбикӀехӀе,— дукар- 
кӀули сари Вера Васильевна.— Нушара дахъхӀилис ар- 
кь^/ли ахӀенра, ца-кӀел жумягӀли чардулхъехӀе.

— ГӀяхӀ сагӀят бираб!
Гьар дус дуцӀрумлизиб илгъуна манзиллизиб илди  

бамсриахъес урхьула дубл'а кабицӀули бирар. Урхьу- 
ла дублав, Уллучай хӀеркӀличи гъамли илдала гъамси
— бялихъуни далтахъуси инспектор хӀерирули левей 
сай. Машина арбякьун, нура дила дакькад ватихьира. 
ГӀинизла мякьлар, итди строительтани гьар бархӀи  
кӀел халати водовоз дирдӀуси мерличи гъамирухӀели, 
нуни ханли гъайла бикьулра. Я адамти, я гӀиниз че- 
биули ахӀенра. ЧӀянкӀли ца адамла тӀама тянишсиван  
бизур — ил Буба, стройучасгодла начальник, нушала 
«ассаламу гӀялайкум» сайри. Нура, ташмишикӀули, тӀа- 
шизурра.

— Тян хӀуни сайри ну ишгъуна агиличи викахъиб- 
ск! ХӀуни!— урехи чебиахъулри чисрил Бубани. — 
ГӀергъиси замана хӀу наб гӀяхӀилзули ахӀенри, началь­
ник, хӀела хӀукму кьалли чӀичӀалаван кьадӀбикӀули ле- 
бал гьаннара!

— ГӀур нуни се барес вирусирав?.. ЦархӀилван барес  
ахъри ати. Дила пикри аргъа хӀуни.— Ил Буба сунечи 
«начальник» или дугьайзурси адамла малхӀямси, суне- 
чиб гӀяйиб лебни иргъахъуси тӀама сабри. Ил лебилра  
стройунравлениела начальник ахӀенара или гьанбикиб.

— ХӀуни аргъа буруси, лерилра хабурти министрличи 
даиб. ХӀуни багьес дигалли, иш хӀянчиличивад хӀу акьу- 
ватахъес хъарбариб. Хъарбарибси секӀал хӀебарес  
набзиб ихтияр лебси ахӀен.

— ХӀед дигуси бара. Амма судличив хӀу гӀевхӀерц-  
нира багьи... Лерилра хӀиллуртачила бурисра, гӀе, гӀе, 
хӀунира цар:??:Ӏилтанира дарибтачилара дирутачилара! 
Нуни кьалли далути сари хӀушала уюнти...

— Ил секӀал хӀебирид хӀуни!
— Сен хӀебирусив? ГьарюекӀал набчи чекайсис или 

гьанбиркулив? Следствие чина бухӀнаберхурлил хӀеба-  
лулрив, арбякьунси дусла документунира ахъдуцили са-

ри. Хъулки цали бариб, туснакъ — цархӀил вариб —  
я.л саби хӀушала бетаруси или бархьаначи бурисра.

— ХӀечи чилра вирххӀерар.
— Сен вир:хх1ерусив? Сен? Бура, сен вирххӀерусил?
— ХӀуни селра кабизахъес хӀейруд, илди аварализи

ну гъудуриъни кабизахъесра имкан хӀебиркур. Телефон- 
нивирад дурибти гъай- — гъайли кавлан, гъайла — гъай 
дирар, забла — кьар дирар. Нуни дурибти гъай чи- 
налра делкӀунти ахӀен, гьаваличи арцур, гӀур .чархӀеди- 
рар, делолизи дирбесра хӀейруд.

— Ну дила баркьудлумала ахирличила, асуртачила 
пикрихӀевхъес, илцад мехӀур ахӀенрагу нура, началь­
ник. Нуни далути сари илди макру. Яра хӀуни ит 
Супелтар Аждагьази баянбара дело судлизи баъхӀеба-  
ахъес яра судлис хӀела хъулир нушала ургар детаурти  
ихтилатуначила магнитофонна лента гьала<бирхьисра...

— Гьм... Марлира, х1у илкьяйда жявли виргӀявир- 
гуои адам уили ахӀенри. Ну викӀусиличивра имцӀали  
ма;кручевсили увухъири х1у, «ассаламу гӀялайкум»!

— ХӀед Севан гьанбиркусирив гьатӀи? Курега лерай  
«ассаламу гӀялайкум» викӀулн, гьанна кадерхурхӀели,  
1\аб къакъ чебаахъес дигулрив?

--Г Эй, х1у, мялгӀун, секьяйда гъайикӀулрив набчил? 
ХӀела къарваш хӀейишагу ну...

— ВирухӀели сайра ишкьяйда гъайикӀуси. СенахӀен- 
ну баласра, дила нешли нургъ^би кертӀалли, хӀела неш- 
ра талихӀчерхӀерирни. Наб гьалар хӀуни дарибтира д а ­
лути сари нуни... Г1е, г1е... итхӀелла шилтахъунира  
гьандиркахъис. К ахӀебилзахъа или гьанбиркулив?.. Леб-  
си саби ца уртахъли набзи гибси хӀела кагъар, баягъи  
ИТ делолизи кахӀеберхурси...

— Агь, хӀярамзада, сегъунти дигара нажасуни чеба- 
ирагу, амма хӀугъуна увяхӀси... Се дигулрив набзибад?

— Ну~ викӀуси биридра, аргъирив? Х1у кӀелгъунти 
начальникунира някълизи буцибти саби нуни. Гьанна- 
ла гӀергъи ил чеура тикрармабирид! ХӀед ишар мае-  
хурти ахӀен, хабарра агарли къадала герухъес асуби- 
рар...

Илдала гъайличи лехӀахъили, някълизиб гьарахъли  
гъайикӀуси адамлара гъай лукӀуси магнитофон агара 
кьалли или, дебали децӀагиб. ХӀуша ца лехӀдизираягу  
Бубачи, секьяйда вехӀилзулил ил сунела начальникли- 
зи, сунечивра гӀямрула халаси адампичи... Иш гьакӀли- 
зив кӀибяхӀаннагъуна тӀамаличилси, лявхьала дируси  
адам ахӀенри, ил, ил тӀалабкарси, кьасчевси адам сай-



ри. Нушала «ассаламу г1ялайк}м» илкьяйда чичил би- 
алра гъайикӀес вирар или бекӀлил гьанбиркуси ахӀенри.

— ''Пежа арбякьунси дякькад аркьян гежбара, хъум- 
мартид. Амма ит Супелтар Аждагьала шайчив ну ха- 
тӀавиӀКили уилра, мазагъуна адам сай или кайибсири. 
Селра хӀебирар, итизи делхъ дирахъис иуни, итис ну- 
ни лайикьси кур хӀядурбирис... Гьанна биалли ишди 
мез анцӀдукьи сари. Лерилра секӀал хӀуни сарри дехӀ-  
дуцибти, начальник: ит бара, иш бара викӀуси хӀу  
виради... Гьанна хӀунира дигалли ит бирен, дигалли иш 
бирен, хӀура верци, нура вердахъаба...

— ГӀяхӀна. Нуни х1у цархӀил участокличи шурвал-  
тарн...

— ХӀейги. Ну иш участокличив кавласра. Гьачамлис 
дац абехӀтас  чеббицӀес бажардихӀейкили левалра, иш- 
цадра нервабира заядарахъили, паргъатли, бугьтантира  
мекасили, уус или гьанмабиркахъид...

— Министрли хъарбарӀ^ӀӀбси саби, х1у ишав ватес 
хӀейрусра.

— Вирудра. Цаибилгъуна, ну ишав кавлулра, кӀии- 
б'илгъуна партсобраниеличйб хӀуни адамтира хӀядур-  
бара, лайикьли гъанбухъаихъес. ХӀуни баладрагу, кГела 
м ух I л ил а б ад гъ а й б и к I а хъес л и. XI я бъиб ил гъ у н а , су дл а 
къуллукъра ибга... диур ишди зигаръала, вамсурлира  
нура.

— Нуни секьяйда ибгутив судла къуллукъуни, ну- 
кӀун прокурор ахӀенра. Нуни ахӀенригу хӀу судлизя ве- 
ди'б'си? Буресван гьамадли хӀебирар барес...

— Вархьли виӀкӀулри, хӀу багьандан барес къиянси  
секӀалра буресван гьамадли бирули калунра... Гьанна 
даахъа. Гьар секӀал хӀуни къалайдара. ГӀяхӀли ка­
лен. Н у хӀела машиналичив аркьулра.

—  Армякьяд, хӀуни ил секӀал хӀебиридра, Се сабив  
хӀуни бируси... Х1у наб гӀягӀнивиркуд!

— ХӀези ирагу: ну арж ьун ра. Уршилисра анцӀдукьи  
сари ишди лягӀнатбакӀла дубурти, набра бамсриахъес  
диӀгулра. Диур.

— ХӀези тилади саби, мякьядра гьанна чиналра. Ну- 
ша кӀелра следовательличи аркьехӀе, кадирехӀе, тъай- 
дулхъехӀе...—  Вагьеслири ил на'б тянишли ахӀенси хӀя- 
ким дебали зигарнкӀули, гьалаксаурли виъни, илала  
тӀама чеб-чебудулри, бусравличил гъайикӀулри.— ХӀе- 
зи бурее дигулра, ца следователь наб циила тянишси 
виэс ви1к1улра.

— Ил гьатӀира гӀяхӀсигу. Ил следовательличил барх-

бас кабрӀзахъа, се баралли гӀяхӀсил, се хӀяжатлил багьи. 
ГӀявахӀебакалли. уркурара халкьласуи хӀебашар, ди- 
ла пйкри хӀясибли, хӀед дигахъади илди дугьби тик- 
рардирес; Гьу, арали ватаби!

Иш гьакӀлизибра Бубала тӀама хамдешличил ва 
уктемли зайбухъун. ХӀера, сегъуна уилил ил адам: х1я- 
жатбикибхӀели висесра  балусРӀ, чеб урк ъу бхӀ ели хункӀ 
чебаахъесра вируси. Чейулрав сегъуна уилил мяв 
хӀеили г[яш бергесра балуси Буба, нушала «ассаламу  
гӀялайкум? ЧумдехӀ дяхӀ лерал ца адамлизир? Нура  
хӀябра жявли вирхаурра кьалли илала нургъбачи, ур- 
кӀи-уркӀиларад иличи уркӀецӀидухъунтири. Ну пикри- 
ухъунра: илдала гъайла хӀедакьибсила^арили, мякь-
лавад шалгӀевухъен, яра итил дякьличивад викили, ару- 
кьядлири, гьатӀира къулайли бирар. Ил чула къул- 
лукъ €а«би,. чус дитанта биркьаб. УркӀи цавак бикӀулри, 
нуни биалли бируси дархӀил сабри. Гьар секӀал х1е~ 
чира къячдилкути сари,— урга-ургади кьасдешличил, 
бучӀулри уркӀи. Дубурла къаркъара къалабаси бирар... 
Амма, итиникӀун хӀу виргӀявиргибсири. ХӀу эмхӀези, 
дагьри камси бекӀбяхълизи, мазализи халварибсири...  
Н аб гӀурра децӀагиб, набчи ну гьимукӀира, гӀясивиуб- 
ра. Сабурлизивад ухъунра ва илди кӀелра декӀарбикес  
лебалли, илдала гьалав вагьариубра. Илдази ви- 
кӀулра:

— ХӀябилра уряхӀти хӀярамзадаби леррая кьалли 
хӀуша! Нуни лерилра дурибти дакьира... ХӀушара адам- 
ти сарра дикӀулрав? ДурхӀнира абилкьули, илдира гард- 
бирули, цархӀилтала ургар адлмтиваи гъайра дикӀули... 
Адамти дуили ахӀенраиу, жаниварти дуилрая хӀуша!

УркӀбухъи, илди цаличи ца хӀербизур, хӀулби чейгна 
бебшес хӀядуртиван аъкабя:хъиб, дила гъайли таманни  
кахбиаӀХъуб. Илди гьалли гӀинизла гьалаб, гьунила дуб-  
лаб тӀашлири, илдала удиб биалли арсавар сабри. Че- 
би'хьунси лехӀдешлизиб нуни цагъуна макьамличил 
бурӀгъуси урунжла ва къаркъаличи кайгути шинна тӀа- 
мала бакьира.

— Се сабив хӀуни бакьибси? Селичила сарив хӀела  
гъай?— наб тянишли ахӀенси адам гьалав чевсаргъиб.
— Нушала масхурти сарри...

— ЦӀакьти масхурти дуили сари хӀушала..""— викӀул- 
ра ну, ил сагаси хӀякимличи гӀяхӀил хӀерикӀули: алаша- 
си, чармагъуна каниличилси, халаси бекӀличилӀси, къар- 
чигъала къудкъудиван балкӀунси къянкъличилси, ва- 
цалагъунти хӀулбачилси, къантӀси хӀяка чевси, бухари

гулила кьапӀа чевси ил адам нуни гьалав чей,беи ахӀен-  
ри.

— Чи сайсив иш?— хьарбаиб илини Бубази. В абзал а  
кьуӀкьуби руржули диишиту викӀулра.

— Агьа, балусири кьалли нуни ишавси председатель-  
ли наб гӀелавад вашахъес катурси пинцӀукь учитель 
виъни... ТашмишикӀули калунра, гьанна кьалли, ахирра,  
вирхаурра хӀушала авараличи,— бикьулра нуни тяниш- 
ли ахӀенсигьуна тӀамала, амма гъайи^кӀуси Буба сайри.

— Х1у таманни варсиублиригу «ассаламу гӀялай- 
кум»? Сен дебали чур.хли гъайикӀуда?— ну илала дяхӀ-  
личи хӀеризурра.

— Бикахъ^#иш пинцӀукьлис!— тӀамадариб Бубани. 
Ва кӀелра илди набчи чебухъун. Гьала-гьала илдазивад  
вер'цес бажардивикира ва тӀамадарра:

— ХӀуша гьарли-марти хӀярамзадаби дуилрагу.., 
Къачагъуни дуилра хӀуша! Набчи чедулхъулрав?! Гьа- 
чамалра гӀямрулизиб адамлис някъ ахъбуци'бси ахӀенгу  
нуни. ХӀуша, хӀярвмзадаби, набчи чедулхъули далан-  
ра! Эй, адамти! Ишаб са'би, ишаб саби ишди хъулкни, 
ишди ишаб нажасуни, хӀякимтира или машинабачиб  
башу-арбашанти, халкь биргӀябиргули, кепчеклизиб 
хӀербиранти, гӀяхӀси ибси бялчӀанти, бархьдеш ганзби- 
ранти... Чина хӀердикӀулраяв хӀуша, эй, адамти... Би- 
цӀиӀбсил.ис бицӀес дирар бархала гь^руш дирути, хъум- 
мартидая, неш карушарти...

Ну вявикӀулри, г1е, г1е, вявикӀулри или гьанбиркур, 
амма ил тӀама дурабикибал, чили биалра бакьибал бал- 
хӀебалас...

Ца зимла манзиллис илди хӀяӀкбизур, гӀур селисрил/ 
гӀяш'биуб ва сагадан набчи чебухъун. Дила гӀямрули- 
зив ну гьачамалра къалмагъарлизи кавхъунси ахӀенра,  
вир|х1есра балуси ахӀен наб. Цали дила хъянтӀа бу- 
циб, итилил дила бекӀлизи вирхъулри, балуй някъл-и 
гӀур итра вирхъесвяхГи'б. ХӀера гьари селис гӀяшбиуб- 
ти буилрил илди; илдала някъбазир къаркъубира лер- 
гу. Наб изарули кьалли, адамти, хӀушани чехӀебиулрав  
набчи чебухъунти жаниварти... Хапли ну ват,кайра, 
кьяшм.и хӀялаглрдикилри ва багьлали ванзаличи гӀяши- 
у(5ра, хъянтӀани гӀурра декӀси секӀал чегиб, гьатӀира 
къалабали* къадала герулхъулра, деэали мурхьси къа- 
дала каркулра.. ГӀур наб се бетаурал балхӀебалас.

Ну бопьницала койкаличив чевсаргъира ва буса> 
гӀят никриба:рра: тян мирхъила тӀакьаван бекӀ бучӀул- 
ри. Хьунул бекӀл'а мякьла кариилри ва гьанкӀрикӀулри.

Бурухлиуб шявли чирагъ ухулри. ХӀябал цархӀилти кой­
ка,бачибра чихъалирил лебри, бусагӀят шакикира ну 
'больницали'зив виъниличи. Мякьла кабихьунтира зя- 
гӀипти бургар. БекӀ хахамбарес някъ дурасес вали- 
зуррагу, хъуцӀарла икӀаӀб тӀякьбикӀесбяхӀиб, тяп дисли 
хъуцӀари кьисбирухӀеливан сабри, илцадра изахъулри, 
балӀуй кьяшла кьукьала мерра бигьирРӀ. Нудбачи би- 
кайчи лебилра бекӀра бигьири. ХӀебиалли, ну къагъ- 
варили, гӀур бамсайчи пяхъбикӀулн бурги. П у р  циила  
кьанни багьурра ну ит гӀинизла арсаварла чедив, къал- 
ма'къар детаурси мерличив ахӀи, илавад байхъала  
верстла гьарахъли, итди луцрас къаркъа адилтӀуйхӀив  
варгни. Нура тянршли ахӀенси адамли варгилӀри. КӀел  
бархӀи къагъли кали уилри. Д ур аб  дуги бурги, цӀяб- 
лири, шин держ ес дигусиригу, хьунул рулхӀахъес дигу- 
[̂и ахӀенри, нуни ил мурталра ралтули вирус бамсри- 

ахъахъес, илис диргалахӀебулхъахъес цархӀилти унру- 
базира маслигӀятикӀули вирус. Нуни х1ул(би кьянӀдар- 
ра ва хьуна цӀумла бикьулра:

—  Дила ахӀерси ГӀяхӀмад, хӀу агарли се баришара  
нуни? Се сабив гъари хӀед бетаурсиалра? Чихъали саб- 
рив итди уркӀецӀиагарли хӀечи чебухъунти? ХӀуникӀун 
чисалра вайдеш -барибси ахӀенри, гӀяхӀдешла дураб, сен 
паргъатл'И хӀедалтутирав нуша?.. Агь, агьи, агьи! Се 

баришав нуни дила дурхГначил? ХӀед гьалар ну реб~ 
кГибси риаслири... ХӀекьли чула яс кабихь — хӀечи някъ 
къяча.и!бтаЛа... Дила ахӀерси ГӀяхӀмад, нура рарх ар- 
рукаба...— уркӀецӀидухъесли ручӀулри дила хьунул. 
Илала гъайличибли багьурра ну дебали декӀси агили- 
чив кални. Нуни хӀулби ибхьулра ва илизи викӀулра:

— МицӀир-мицӀирлӀИ хӀяривихьес дигулрив, дила  
хьунул?

—-Гьуя, дила ахӀерси ГӀяхӀмад! Гьуя, дила шанти,
— разили тӀамадариб хьунуй,— мурул чевсаргъили сай. 
Гьуя, чилра угра а(гара кьалли, лабилра*-арбякьи саби, 
кьанси дуги са|би...

— Вявма)рик1удра, зягӀинти чебсаргъахъидну.
— ИшаӀб зягГиити агара, ахӀерси.
— Итди чихъалив?

Д аг дугиличирад ну дурхӀначил ишар саррагу, 
нушала дурхӀни саби. Се сабив хӀед бетаурсиалра, д и ­
ла ахӀерси?

—  Д ебали бекӀ изули саби... камти шин дихагу, хьу- 
иул, дебали милигиублира.

— Компот дигив? Шин? БусатӀят лугасра, — сакӀуб

хьунул. — ИзхӀейзули буару гъари, някъби черкадикаб  
чулану. Чархличиб ара-сагъси мер батурли ахӀенригу  
итди хурани. Хяван итди кълркъа адилтӀуйхӀи лайва- 
кӀили уилри кьалли. Чинаб се бетаурсил буралра б у ­
раву?

— Селра биубси агара, дила хьунул, хӀуни чейул- 
ригу, ну мицӀирли левалӀра. ГӀур балехӀе илдира чихъа- 
ли сабрил...

— ХӀуни хӀебагьуррив гьатӀи чихъалирил?
— ХӀебагьурра,— къяна бурра нуни.
— Ит адам къаршихӀейкибси виалри, гӀергънла бар-  

хӀира варгес хӀедирехӀери... Хабарра агарли итини вар- 
гили уилри, гӀур адамтира жибарилри...

— Чили ирив?
— Ца гӀяхӀси адамли. Нуни ил валуси ахӀен. Д еба-  

ли гӀяхӀси адам сайри, хӀялалдиабну сунес. Ил̂  дагра  
вакӀиб, хьарикӀули калун.. Се биалра хӀяжатси лебу,  
кумек гӀягӀнилив викӀи, хӀяжатли диалли арцра лугас  
викӀи... Д ебали  гӀяхӀси, уркӀи гьаргси адам сайри... 
Участковыйра вакӀиб, бахъал адамти бакӀиб гъари, 
районнизибадра лебри, ишгъуна секӀал бурули баӀКьибси 
ахӀен' бикӀи... ХӀу илгъуна даражадичи виркахъес хӀе- 
ла душманти лебтирив или хьарбикӀули..калун. Нуни  
балуси селра агара. Д ахъ ал  секӀайчила селра балхӀе-  
балули руилри нунира. ХӀябилра гьархӀейзурсира аев- 
ри кьалли, дилӀа ахӀерси. Ит кабушибсн къачала вегӀ 
ахӀенрира или гьанбикиб хӀечи чевхъунси, гьаннара ну- 
шачил гъайбикӀули ахӀенгу итди. П у р  - ит хӀисабла  
дарсличиб сунес хӀуни кӀила кьимат каӀбатурси ученик- 
ла узби ахӀенара или пикририкӀули калунра... ГӀур, 
хӀези нуни бурасли, и̂ т сегъуна сабил налоглизибад учи- 
тельти акьубалтути саби или, хӀу жалӀвяхъибси инспек­
тор гьани(КРӀб... Нуни балусигъуна бурра, участковый ли­
ра лерилра дуриӀбти делкӀун...

— Сен, се барес ил буррив хӀуни?
— ГӀур се бирусирив нуни-декӀар? Селра балуси  

аги... Гьаригу, дурхӀнира чебсаргъахъис, дебали рази- 
бирар. Дудеш , дудеш бикӀули, хӀела мякьлабад тяйди- 
биуӀбти ахӀенри, бамсурли бускаунти саби.

— ГӀягӀнили ахӀен, хӀези тилади саби. На!б вайтӀа 
сабину, бати.

— ГӀяхӀна, гӀяхӀна, балтасра. Гъайалра хӀерикӀусра. 
Дебали изахъулив?

— П е .
— ХӀуни багьадлири,'ахӀерси, иша бакӀибси балагь,

156



ИТ балагь... Душмайсра хӀейгахъира итгъуна бетаурли,. 
Гьанбиркуру, хӀуни гьачам хабар бурули’ леври ишабси  
участокла начальникличила, сегъунтирил къалпти до- 
кументуни дарили, хӀези тиладиикӀули леври ил,и... Ба- 
ягъи ИТ нушала «ассаламу гӀялайкум» или хӀуш '1  ду- 
каркӀуси. Нуни кьалли ил валуси ахӀенри, ца игъбар  
саби валхӀелнира, гьатӀира имцӀали децӀлизи рирка- 
си. Баягъи ит иша сунела уршира ки(бси... Ит бархӀи  
итис бетаурси багьадлири. Чинарил ил къалабали ар- 
кьули уилри, Мзфмучила урунжла ласбулхъличив м а­
шина булан къадала герухъиӀри...

— Се-е?
— Къадала кайкилри. БутӀнадвиублири, бикӀар. БекӀ- 

ла мехӀера даргес хӀебиуб, бикӀули лебри.
— Урши? Уршилис се бетаурлив?
— Районна больницализи арукили сай, бара мицӀир* 

ли левал, бикӀар.
— МицӀирли левалу? Марлира, мицӀирли калив? Де-  

бали гӀяхӀси урши сайри, ил ,ми*цӀирли калес гӀягӀниси- 
ри...

— ХӀу багьандан урухдиубра нуша. Бахъал лебрив
ч е б ухъун ти ал р а ?

— Аги, кӀелцун сабри.
— ЦӀакьагарсира леври хӀу. . Гьу, дебали ибкьмал- 

задра, дахъал хӀи детахъахъили уилри, дила хӀи 
кертӀа:хъира хӀед, тухгур Михайлони буриб, дилара хӀе- 
лаӀра хӀи цагъунти сари или.

— Чидил МиӀхайло?
— Ит нушала Михайло...
— Ил арякьунсиригу?
—  Райцентрлизив тӀашизурли уилри. ХӀечил бета- 

уреи анцӀӀбукьличила багьурли, чариуб. Ит агарси ви- 
алр<и кьалли...

— Гьу, гьу, диур, рисмарисудра...
—  Лерилра гӀямрулизир рултасрагу ну илис, сунес  

жан кьурбандиаб дила.
— Чис?— гуж-гужли пишя^съира ну. Михайлони  

барибси баркьуди чилилра хъумартес хӀейрар. Хъумар-  
тес вирусирав нуни-декӀар?

— Сен чис викӀулрив?
— Нушала МихайлокӀун христианин сай. ГӀиса ид- 

багла динна агьлулизивадси сай...
— ВиаӀб гьатӀи, гӀяхӀдешра вайдешра аллагъли ба ­

ла.
Сенрил ружери чебакӀиб, ца гьатӀи юргъан чебуша-

Ӏхъес хьунуйзи тиладибарра. ИмцӀаси юргъан агарли 
уббухъун, илинира набчи суыела кӀана чебушиб. «Ну  
виргӀхӀергӀусра, вари, вари, селичилаалра пикримари- 
кӀуд. ГӀур пашманрируд, хӀяжатикибмадан чевсар- 
гъахъаба, гӀур кьанни бирар, гӀур къиянни бирар. Ру- 
сен, ахӀерси, русен, нура усулра...»— ну муэрлизивван  
гъайикӀули увухъунра, камси заманала ухӀнав шарали-  
зив визулрагу или гьанбикргб: майъализи гӀел^айкили 
уилри. Сагадан хӀулби абхьира. Иабчи гӀяшриубли Па- 
тӀимат лералри, шинкӀадиубти илала ляжуби дила ля- 
жубачи чекадаилри.

— Русули ахӀенрив?
— БусагӀят нура дурхӀначи аркьясра, карилхьас, 

Усен, ахӀерси. Дуги гӀяхӀси бакӀаб.
— ХӀедра дуги гӀяхӀбираӀб.

Савли ружери чебакӀиб. Д ила дяхӀ демдурлири.  
Амма улкьайларад гьардакӀибти берхӀила нуранани ва 
чебиуси умуси хьаӀНцӀа закли изала хӀярхӀбирахъулри. 
Алавчарли хӀеризурхӀели, хумарти, бургира гӀяшдуци- 
ли, тӀашти дурхӀнала дяхӀ чедаира. Чучи хӀеризур-  
мадан илди ка*бииб. Илкьяйда цӀуръабиван, цаличи 
ца гъяжбиубли, кьукьубачи някъбира кайхьили, лехӀ-  
кахъили кабиили илди гьачамалра чебаибти ахӀенри. 
Нуни хӀулби ахъдуцибхӀел,и, илди берхӀи абухъунхӀе-  
ливан рази'биуб.

— Д удеш  чевсаргъиб, дудеш.
— ВалхӀунрив, ахӀерси?
— Хашкелди, дудеш.
— Д ебали изахъулив, дудеш?
— Чили илгъуна агиличи викахъибсирив хӀу, бура, 

нуни илди кабуршисрагу.
— Дудеш , дудеш , ахӀерси...
—  Гьари, т Ӏамали  м а ди р к ь удая ,—  ахъли иб и лдази  

неиӀли.—  А зб а р л и зи  дукьеная.
—  Вари, вари, марисудра, ахӀерси,— ира халалгъу-  

на рурсилизи, симкьрухъи чераили.—  Чебиулрив се- 
гъуна бархӀи абухъил ишбархӀи, шадир дукьеная. Жяв-  
ли сагъкайрусра, гӀур дарх хӀязта диркьехӀе. Наб веб- 
кӀес бекӀлил асубируси ахӀен, чумал бархӀили нура 
кьяшмачи калзасра, гӀур нушала ХӀясайс цӀикурира 
рургехӀе...

— Мурт рургида, дудеш?— хьарбаий виштӀалгъуна- 
ни.— Ж агӀял рургиду?

Пиширхъес на!б дебали къияннири, дяхӀла кам кьис- 
бирусиван сабри. БекӀ зугьабиублири. Палатализи тух- 
тур Ми,хайло ацӀиб,  лебтачил. яхши-хушдариб, дурхӀни  
кӀапӀбуциӀб.

— ХӀушази иуни се сабрив бурибси?
— Д удеш  сагъкайрар или бурри, тухтур.
— Адзи Михайлони мурталра бархьси >бирар буруси.
— ДурхӀназира?
— ГӀе, дурхӀназирацунра ахӀи, халатазира. Гьари,, 

дила багьадурти, хӀязта диркьес дурадухъеная, их аз-  
барлизибси диркьаличир хӀязта диркьеная. Дудешличил  
гъайдухъунрав?

— ГӀе.
— Гьаниа биур. ПатӀимат, хӀура дурхӀначил дура-  

рухъен.
Михайло халати кисмачилси умуси халат чев- 

лири, лерШхра хъапӀни детелгӀири. «Илис илдигъунти  
халатуни Вера Васильевнани ибули рургар», пикрибар- 
ра нуни.

— Даширая, дурхӀни. Эгер хӀушани, бурибси бира- 
далли, адзи Михайлони хӀушаб се бирул баладав?

— Се бареси Лебсив имцӀаси? Суннатлавирура, —  
викӀар ХӀясан.

— ЛехӀхӀейхъадли, лихЬбира ^ьицӀдиру. Къа,л а б а ­
ли, къала-бали даширая. ХӀясан, хӀезирагу риӀкӀуси...—  
хьунулра дурхӀначил рар.х дурарухъун.

Тухтур Михайло дила мякьла кайи*б. Пишяхъили,  
някъла туми хӀисабдарИӀб.

— Гьар секӀал уикъли сари,— викӀар ил. — Темпе­
ратура гӀурра калес асубирар. Сеалра се сабсив хӀед  
бетаурси? Шурмачивад къадала герватурсигъунаригу...  
Рахли гъайикӀес къиянни биалли, лехӀкахъи...

ХӀу на]бчивад чевверхи, дила узи Михайло.
— Селис ну чевурхусирав?
— ХӀед дир-галаухъунрагу...
— Селра хӀебирар. Ца игъбар бетаур заманаличиб  

багьни. Гьанна урехиласи селра агара. Къучакъ сари  
хӀела хьунулра...

— Вера Васильевнала гьалаб цӀахбилзули саби, ну 
'багьаадан...

— ДбцӀлизи маркудра... ЧӀянкӀли хӀу мицӀирли калг- 
ии саби нушаб гӀягӀниси, ГӀяхӀмад. МицӀирси биркӀан  
агара или урухварра нура. Ну вирххӀеурра. ХӀу чеибхӀе- 
ли кьалли гьатӀира урухиубра. Араси уркӀи буили са­
би хӀела.

— Ил хӀела уркӀрг саби, узи Михайло, ара-сагъси. 
Баркалла биабгу хӀед, дурхӀни ятимхӀебиахънилис.

— БекӀ бучӀулив?
— Бара-бара.
— Д ебали  изули биаллн, бурисра укол барахъес.
—  Илцад изули ахӀен.
— ХӀебиалли, укол хӀяжатли ахӀен. Ца жумягӀцад-  

хӀи бамсриахъа, гьар секӀал сагъкадирар. Чихъали саб- 
рив итди хӀечи чебухъунтиалра. Ну судья ахӀенра хьа- 
рикӀес; марлира, итдани хӀу кавшес кьасбарибсирив?

— Нунира балули ахӀенра.
— Адам'Личи илцадра зулму бирусив гьатӀи? Чихъа­

ли биалра, итдира адамтиригу, хӀуникӀун цалра адамлис  
вайси гъай бурилира бакьибси ахӀенри...

— Нуни селра вайсн барибси ахӀенри, узи М ихай­
ло. Амма бархьдеш бурили хӀейгахъути адамтира леб- 
ли буил,и саюи.

— Итди кеплирив гъари?
— АхӀенри. Ца кӀантӀ бержибсигъуна а;хӀенри.
— Гьу, бамсриахъа. Вера Васильевна райцентрлизир  

суиела ралликьяначир хералси сари. Се барес гӀягӀ- 
НИСР1Л нуни медсестразира бурра. Жяв-жявл.и сагъиэс  
къайгъибара.

— Баркалла, узи Михайло. Вера Васильевназира  
черрерхахъес тиладибара.

— Селра хӀебирар,—  Михайлони дила някъ цӀацӀа-  
бариб ва дуравхъун. ГӀур ласяхъили чебатур:— ХӀед  
хӀяжатдикести справкабира хӀядурдарра, сестрази де-  
дира, больничный листра луга, хӀукӀун стройкаличив 
узулри.

— Халаси баркалла, дила узи.
Палатализив ца нуцун калунра. Ва итди жанивар-  

тиван набчи чебухъунти адамти гьанбикахъира. М ар­
лира, ну таманварес кьасбарили бурглив илдани? Бе- 
лики, ну вебкӀили ургар или гьанбикили бииши илдас, 
гӀур итди къаркъа адилтӀуси мерличи арухили, селис  
лайвикӀусирив? Ну кьалли мицӀирли левалра, амхма 
ит Буба мицӀиртала ургав агара, гӀур я адамтала гьа- 
ла тӀашхӀелзан, чизилра ирхӀейру илини , «ассаламу  
гӀялайкум» или. ТалихӀагарси анцГбукь хӀебиалли. 
ГӀе, аргъра бахъ баӀМкьурси лебри, илгъуна аргълизиб  
нушала гьундурачиб се дигара кабикесра асубирар. Са- 
|би ванзара нясдешуназибад умубиуб ва урши мицӀир- 
ли калахъун. Урши сеннира мицӀирли калес гӀягӀниси- 
ри, ил халаваэс ва гӀяхӀси адам ветаэс вирар. Белики

ил талнхӀагарси анцӀбукь хӀебииши, балу-балули м а­
шина къадала гербатурли бииши? Ч илрӀ кавшес виру- 
сирив ил? ИлкӀун ит хӀуитӀена дяхӀла вегӀ вабзала  
машина л ич и в а р я к ьу (I си р и . XI ел хъ а л а гъу нт и и л ал а 
хӀулби гьачам чедаибсини гӀур хъумартес хӀейрар. Чар- 
магъуна канира; мазала диъбира гӀяхӀтигъунти 
конъягкунира камли кьяраили хӀебурги ил чармали. Сай 
кьалл.и урухтус виъни, цӀакьтала гьалав кьукьмуцирк- 
ии, «ассаламу гӀялайкум» кӀелван кӀиӀбяхӀяндеш да- 
рес балуси виъни итхӀелил багьурра. Гьайгьай, чӀянкӀ- 
ли ил сайри Буба курла лайвакӀес муштарси, г1е, 
г1е, сунес диргалаулхъухӀели сайри илизивад верциб- 
си, Буба итил дунъяличи вархьибси. КӀелра илдас  
кьакьали уббухъун иш ваизаличиб хӀербиэс. Кахти  
адамти сабри илди. ВегӀла тал калахъес багьандаи ил- 
ди цали ца кабушес хӀядурлири кьалли. Сари-ургар  
дирхӀути хурира, бец1 чебаалли, иличи дехӀдилзан,  
чедулхъан. Тяп илкьяйда илди набчира чебухъунтири. 
БегӀлара уряхӀти баркьудлумачи бстухъесра кепекли- 
зи бирути ахӀенри илдани, илдала я урези, я ламус  
лертй ахӀенри. Адамтани илди хъулкиази, хӀярамза-  
дабази, к1и-бях1яитази буйгӀули хьалли, ца камсилра 
децӀигутигъунти адамти ахӀенри илди. Илди-гъунти 
адамтачи тиладиличил дугьа^изурси адам виалли, илда­
ни гьар сек!ал дарес чейоу, амма ил чула адамдеш ла  
чебла биубли хьалли, цархГилтас гӀяхӀдешлис ганз 
кахӀейцӀу. Начальникуни саблин чучи хъарти гӀядат- 
лати чеблумира далли таманхӀеднру. ^Илдала бекӀси- 
гъуна къайгъира — ил чус чинабад биалра биркуси  
леб биалли, ил къалабали бикахъес, имцӀаси бутӀа  
хъямбарес, чула гъамти адамти гӀяхӀти хӀянчурбг*ӀИ 
кабатес саӀОи. «Сунечилара хъумхӀерту, дила кисаша- 
ра пай кабирхьу»,—  тяп илдигъунти кӀибяхӀянтачила 
акӀубси бурала саби ил. Гьалабван газетализиб фель- 
етонра лебригу горторгла директорличила. П я д а т  саб- 
лии, ил директор кабинетлизи вашар, дуцГрумлизиб 
пиджак, янилизиб пальто кабинетлизи кадихьили, вал- 
лагь, гтулан мерличи укьес гӀягӀнилину, тукенчибас  
хӀяжатикасли, нуни столличиб батурси кагъар къул- 
ба>о5арахъес хт^уммартид или, секретарьшачира хъар-^ 
бар,или, арашар. БархӀехъ чарухъунхӀели, секретарь- 
шави къалабали балахъу, валлагь, базализиб хӀед  
хӀяжатси секӀалра хӀядурбаррану, гьарракӀи или/ П и д ­
жак яра пальто челтьа, бурсикадиубти тӀулбачил кис- 
ми хахамдиру ва, «баралли бирар дава...» или далай-

ра белчӀи, гъинчӀизурли дураулхъан, хӀукуматла ма- 
шиналичи кайрар ва абзур бархӀи къяйцӀикӀули вам- 
сурси шоферли ил хъули виахъу. Сай вегӀси юрт би- 
алли, ил илис гьатӀира гӀяхӀсигу: хъалибарглизи хӀе* 
багьахъурли, суиес ил бархӀи сецад «садакьа» бикибал'  
ахтардибиру. Илини кисаларад шушула, вецӀ-вецӀла ка- 

гъурти дурайсу ва ца бекӀализи кадирхьу. ГӀергъила бар- 
хӀи илини сумела хӀянчизарти кьабулбиру, даг сунела ка- 
бинетлизи бакӀибти адамти телефонии,зщбад тӀалаббиру  

ва кӀиличилра Ӏкъячдилкути масъулти паргъатли ирзу: чис 
биалра чи виалра диргалаулхъули вирар, ил чидил  
цархӀил мерличи шурваталли гӀяхӀсил пикрибулхъан, 
зигарбикӀути мае исаитала шикаятуназивад чи виал­
ра верцахъес хӀяжатли бирар, чи виалра гӀяхӀси хӀян- 
чиличи гьалавихьес, чи виалра профсоюзла гӀяйибта- 
зивад верцахъес... Адамдеш  детахъибти илдани хӀеди-  
рути хӀедираргу. Илдитъунги хӀякимтаии гӀягӀниси 
замана тигрличи шурвалта, хӀяжатдеш бетахъалли —  
ва'цачи шурвалта. Г1е, чус гӀяхӀси гӀядат бузахъули са- 
би илдаии: «Суиечилара хъумхӀерту, начальникла ки-
сал^ара кабирхьу». «Ну рушбатуни сайснилизив вайу- 
лавирулрав? ХатӀадиркулрая. Дила пиджак яра паль­
то, гӀяйибладиреная, ну ватабаяну. Ну агархӀели, уре- 
зи агарли, дила кабинетлизи абацӀили, дила кисала 
бухӀнаб халтӀбикӀули кьалли...» — тяп илкьяйда бйкӀес  
хӀядурли бирар илди. ГӀяхӀсантличил урхӀла кисал изиб  
халтЬбикӀути чихъали бирарал, хӀушанира балули дур-  
гудая.

ХӀера, илдигъунти анцӀбукьуни кадиркули дуили  
кьалли, дила юлдашуни. Ламус илдани хъули.б бархь- 
балта, арц — сберкассализи кадирхьу, урези — хӀу- 
куматла машинала духӀнар дархьдалта, адамдеш — хӀя- 
кимдешла пардавлиу дигӀяндмру. ХӀушани хьарбаэсра  
асубирар, сай адам чинавсил или? Ил лев, амма ил 
адам ахӀен, адамла къаралди саби. А дамдеш  агарси 
адам — ил ванзалис декӀдешлис акӀубси дяхӀцӀи сай. 
Рахли чила биалра мекъличив яра сяхГбатличив къар- 
шивикили, иличи лехӀахъадли, ил идбагван вилзан, ил- 
цадра мурили гъайикӀар, сунени дирути дахъал хӀян- 
^илич.ила, адамтачила дакӀубируси «къайгъиличила» 
устадешличил гапикӀар. ЧӀянкӀли «Интернационал» ур- 
кӀиличиб хӀебала кьадин...

Ну къагъли гъайикӀули ахӀенрара или гьанбикиб. Се> 
лис хӀяжатсив набра цабагьали цадехӀ секӀайчила пик- 
румазив мурхьикӀес-декӀар? Чердерхирая набчирадли,

дила  юлдашуни, итди дила бекӀлизи чегибти къаркъуби  
сарину или дикӀути. ЛехӀкайхъусра, х Ӏу ш а б  анцӀхӀев- 
кьесли, набра бам ср и ахъ ес  дигулра, вамсахъурра ишди  
гьиӀмбукӀибхӀели урхьула ругертиван уркӀиличи меда- 
шути пикрумала рамчанани.

—  Сели виркьадив? Сеи сабив аги, ахӀерси? — хьу- 
на малхӀямси тӀамали дила пикруми къябаиб.— Нуни  
хӀед гӀяргӀяла нергъ хӀядурдарра. Тухтур Михайлони  
буриб, ишди хӀед гӀяхӀти дирар или. ДурхӀни хъули  
бархьира, илдани хӀилхӀи будиб гӀяргӀяра.

— ДурхӀни букахъунрив?
— ГӀе, илдасра даари лерри, букули саби.
— ХӀу рукунрив? Гьайгьай, руки ахӀеири. Карии  

ди.ла мякьла, рукес. Наб гьачамлис селра дигули  
ахӀеира.

— ХӀейгаллира, укахъеси бара викӀи Михайло.
— Гьала-гьала хӀу рукеи, гӀур иура укасра.
— ВиштӀасиван жалирхъуси хӀебирар,— рикӀар хьу- 

нул.
Ил замана унзализи чилирил кьутӀдяхъиб.
— Паргъатли дукахъесра мугьлат хӀелуга кьалли,—  

иурхуррухъун хьуиул, унза абхьес аркьули. Камси з а ­
мана дикибхӀели, пл чарриуб:— ХӀечи бакӀибти хеб. 
Балули ахӀенра абацӀахъес балтутил яра хӀебалтутил. 
Тухтур Михайлони ибсири чилра диргаламалхъахъидра  
или.

— Чихъали сабив ихди?— хьарбиулра нуни.
— Нушала председатель Ражбадинра ит хӀу вер- 

цахъибси адамра. Ит къаршихӀейкибси виалри...
— Бати абацӀахъес.
ГӀе, дила юлдашуии, нушала пергерси обществоли- 

зи'б лайикьли ахӀенти адамти чинабад дакӀубирутил ва 
вавнала ургаб заизбршан илди чеахъбикӀнилис сабаб се- 
гъуна лебсил шакиркес вехӀихьира. Марлира, нушани 
ахӀеиара илдас хӀербирахъес имкаи лугусира? ГӀе, гӀе, 
нушала уркӀбала сахаватдешли, яхӀ-ламусли, сабурли,  
чис 'биалра децӀагахъес хӀейгнили, чила биалра хӀурмат  
хӀебуэс ибси кьасли алкӀахъуги .биэсгу викӀулра илди. 
Нушани хъулкизи бурес дирули ахӀенра хӀу хъулкири  
или, рушбатчизира ирули ахӀенра хӀу рушбатчи сайри  
или, илди биалли узес балусилис иш дунъя хупӀра-  
кӀучӀра саби или, чус диганта биркьули слби, савли 
пляжличиб къаршибикаллира, илди хӀурматла адамта-  
ла ургаб лайикьтиваи дукаркӀули бирар, дуги чули ба- 
рибси цӀябси бар^кьудиличилара хъумкартурли. Нушани

балулра базар бархӀи илдигъуити адамтала кьимат 
къарапуллизи агни. Ва илдани чула гӀяйибличила 
гьанбуршухӀелира, чичил дигара сегъуна дигара анц1- 
букь кабикес асубирар или, лехӀкайхъулра. Юх, дила 
юлдашуни, илгъуна биэс бируси ахӀен. Нушани нуша-  
ла хӀурмат бирес чебиркур, эгер бархьдеш бурее ахъри 
хӀебиули биалли, лехӀкахъи, ил мерличивад тяйдивии, 
дати илди чят чула мерличир. Иличила жявлил пикри- 
духъес замана баилигу, нушакӀуи хъяшни ахӀенра, ну- 
шара жявли авцӀали дус дирулра ва нушачи дебали  
мягГничебси, халаси баркьуди хъарли саби... Нуша  
дархьли хӀедузахӀелли, чеабиути наслуби черхӀедурхар. 
Бикьусини бакьая, иргъусини аргъая, Бархьдеш мурт 
биалра сеннира мягӀлумбирииличи.лара хъуммарти-  
дая.

— Тухтур Михайлони набзи буриб селра урехиласи  
агара или, ца игъбар бетаурлл саби хӀед,— викӀар Су-  
пелтар РаЖ'бадин, дила мякьла кайрули.— Валлагь,  
хӀед илгъуна бетарар или гьеч гьа^биркуси ахӀенри...  
ХӀуни бал,улрив набчил чи варх кирал, тянишии’— иш 
нушала стройуправлениела бекӀ инженер, ахӀерси Тав- 
лу сай...

— Хашкелди, сеи сайрив, сели виркьулрив? Валлагь, 
набра дебали хӀейгибизур стройучастокличиб илгъуна  
анцГбукь кабикни...— тянишли ахӀенси адамли наб  
някъ гьабуциб, амма нуни никъ вяшалра хӀебарра.—~ 
ХӀед вяшухъес асухӀебирули бургар, хъумкартурра кьал- 
ли...

— Ии1 адамлис чеблалиуври х1у, ГӀяхӀмад. Ишини  
сайри х1у итав варгибси. Иш къар.шихӀейкибси виалри, 
чили балав анцГбукь селичи бетиркибал...

— ХӀяжатдеш биалли, сегъуна дигара кумек барес  
хӀядурлира. Камли къаршидиркути дармунти хӀяжатли  
диаллира, дургехӀе, аптекабала управлениели'Зйв дила  
къурдаш левей сай.— Чинаб сабрив нуни бакьибси ил 
хир^хирбикӀуси, бяргӀибси, макру гъудурси тӀама?,. Ну  
ил адамличи вякьизурра: сунела тянишдеш хӀясибли  
тах шагьарлизир дирсибти, жагали далдржибти костюм 
чевлири. Иличи далдикести палтар тукейзир кьалли 
гьамадли даргесра хӀейрар. Чинаб чебаибсирив ил чар- 
магъуна каии, хӀунтӀенкавхъунти журугти дяхӀ, жа-  
ниварлайчи мешути хӀулӀби, дабзти кӀунтӀуби, балкӀа  
къянкъ... ВяхГ, илкӀун баягъи итав къаршиикибси адам  
сай, г1е, г1е, ит сай. Иличир чӀянкӀли ванаси къантӀа  
хӀякара, бухари кьапӀара агара кьадин. Сен бусагГят

вагьхӀегьурсирив ил... Умули дялгӀумти дяхӀ даршибти  
шишала хӀулбани дарсдиахъублири, амма ну хатӀахӀей-  
кира. Вагьурра...

— ПяхӀли ветахъи ишавад!— харчизес вализурра, 
бекӀ дисли гъяриухӀеливаы тӀякьбикӀесбяхӀиб, лямцӀла  
урги-дерга чеги'бх1еливая хӀулбала гьалаб шалабиуб,  
гӀур цӀябдешлизи герухъуира. ГӀурра къагъдеш чеда- 
кӀиб.

ГӀур кьанни багьурра: дила вявла тӀамалис хьунул 
рухӀна дуцӀли ракӀилри, лацван цӀубухъунси ваб'зара 
хӀякизурси Супелтар Ражбадчыра чебаилри. Шишала  
хӀулби черисухӀели, вабзала някъби руржулри.

— Иши-с де(5'али изаурли бургар, хӀура валли вагьур- 
ли ахӀенри, ахӀерси Р аж бад ин ,— иб вабзани, палата- 
лизивад дураулхъули.

— Гьаинара дагьриличи вакЬибси ахӀену?— хьарба- 
иб председательли хьуиуйзи.

— Сунела дагьриличив сайри, дагличивад гъайчкӀу- 
сиригу, се сабив хӀушани ишис барибси?

— Тухтур Михайлонира иб, гьар секӀал далкарк\ф  
или... Сепайда гьатӀи, багьес дигахъира чихъали хӀя- 
рамзадаби сабрил ишичи чебухъунти... Гьу, нуша ар- 
кьехӀе, ПатӀимат, хӀуни медсестрази тӀамадара, — мас- 
лигӀятбариб Супелтар Ражбадинии.

— Ихини селра ибу?— хьарбаиб хьунуй.
— Багьесра хӀейубра се бурес дигусирил. В а р и /з и -  

гармарикӀуд, сагъкайрар... Ваши аркьехӀе, хӀурматла  
Тавлу.

— Сегъунти биалра дармунти хӀяжатлил хьунуйзи  
хьарбаа, ца-кӀел бархӀили ну сагадан иша лявкьусира- 
ну, дарх кайсисра,— дугьайзур вабза Ражбадинничи.

— ПатӀимат, дармунти хӀяжатлив?
— Селра хӀяжатли ахӀен. Тухтур Михайлоии хӀя- 

дурдарибтира диур, гӀягӀнидеш биалли сестрани ку- 
мекбиру даргахъес,— гьалаксаурли муруйчи хӀеррикӀу- 
ли, иб ПатӀиматли.

— Ит школализив учительли узу|СИ!В?— хьарбаиб  
Тавлуни Супелтар Ражбадинкизи.

— Г1е, учитель сай. Стройкаличнв заманалис узуси-
ри.

— Стройкаличив викӀуду?
— ГӀе.

— Хъалибарг зигархӀебикӀахьес бура. Сунес бирку- 
си лебилра хӀекь нушани лугехӀе... ГӀяжаибли хӀеризур  
кьалли наӀбчира...— ца ити иб вабзаки.

— Г1е, илала хӀер набра гӀяхӀхӀебизур.
БакӀибти гӀяхӀли арбякьун. Чевсаргъи|бхӀели, нуни 

илдачила хьунуйзи хьарбаира ва ил ихтилатличила наб- 
зи буриб. Ит вабза дебали гьалаксаурлири илира чеба-  
т у р . '

— Хъярчигъуна сайри... — рикӀар хьунул, набзи.— 
Тяп чармаван журугси. Ж агати костюмра лерри кьал­
ли иличир, гьуйчир гӀяйиӀб ахӀену илдигъунти челгьес, 
дяхӀиван цӀуба хӀевара... Илдигъунти халати хӀякимти 
майъалира балтули хӀебургар...

— Нушачи(бра вецӀиали имцӀали майъалибалтули  
бирар иддира,— викӀудра ну.

— Илдала майъара гӀядатласи хӀебургар.
— Рархьли рикӀулри.
— ГӀядатласи майъа биалли, иткьяйда умули хъяб- 

цӀари кавла^хъес вирусив?
— Гьар бархӀи илдани кӀел-хӀябал хӀева дарсдиру-  

ли бирар, ил багьандан сари илди умули кавлутира.
—  Гьар бархӀи викӀулрив? ГӀе, хӀуван шел бархӀи  

ца хӀева чебли башули хӀебизсгу.
' — ХӀу, дила ахӀерси, илдигъунтачи кьясмарирудра...

— Ну кьясриубли ахӀенра, тамашариублира, — хьу- 
нул паргъатси хӀяйчир сарри ва ил зигаррухъахъес ди- 
гуши ахӀенри.— ХӀуни баладу наб се гьанбикибал, ду- 
келцӀидухъеси, цӀахбизеси кьадин. Бурасли гьршуркӀу- 
ду?..

— Селис гьимуркӀусирав гъа,ри, бура.
—  Ит вабза хьунуйчил секьяйда калхьанара? — наб-  

чи гӀяшриубли, диӀгӀянали рикӀар хьунул.
— Ил кьалли нуни балхӀебалас... хӀя-хӀя-хӀя! — ду-  

келцӀидухъун дила.
— ГӀяжаибдеш хӀебиалли... Се биалра бурулра кьал­

ли нунира... гьи-гьи-гьи...— урузриуб хьунулра. — Ка- 
ни декӀарли ка^ирхьули ургар...

ХӀулбазирад нургъби душкуб. Назбалиш  ахъбуциб, 
ца гьатӀи уди кабихьиб ва кьулсаличил нергъ гьаду- 
ци(б. ГӀурра дукелцӀидухъи, нергъ пурхдирул;и хӀилхӀи  
калунра*.

— Хьуна канира илгъуна биалли, се биру вара? 
Гьи-гьи-гьи...

<сАтъ, хӀед хӀялалдиъ, дила ахӀерси, себирусирив ну­
ни хӀу агарси риадлири. ХӀуникӀун Ӏшб нешлара, хьу-

нара, лебилра тухумлара мер буцири...»— пикриухъун- 
ра ну ва иличил бегӀгьалав къарши.икпи гьанбикиб, гьан- 
бикиб кӀелра нушацуи дарх калнира. Ил нуни гьалар-  
ра ралусири, гьачамцунра ах1и нушала хӀулбала х1ер 
бархби'Кибсири, амма цализи цали лубахъибсп ахӀенри. 
Мурала замана сабри, иихӀейчирад чуйиара вава-кьарра 
сагадиубли дургар. Ит дуслизнр илдасра нушабра уи- 

^раличир мурала мерани декӀардарибтири, баягъи ит 
бу,к1унала къушличирад гьарахъли ахӀи. Ну нешличил 
варх сайри, илдала биалли хъалибарг халасири ва ле­
билра халатири — дудеш, неш, халати кӀел узи ва 
илдала хьунри, гӀур илра лерри. Баягъи ит дуслизиб  
сабри илиии вецӀъибил класс тамаибарибсира. ИтхӀе- 
ли ну бехӀбихьудла школализив нешла мезла учитель 
вираси ва заочно пединститутлизив учӀулри. Бахъал-  
гъунти учительти — фронтовикуни итхӀели заочно бу- 
чӀутири, чула замана багьуди касахъес илдас дургъби  
диргаладухъунтири. Ишав гьанхӀейкахъес вирару уц1- 
ран ПачахӀ-декӀар. Илини дуртыбала дусмазиб лебил­
ра Европа чедибяхъи'бсири, педучилинделизиб география- 
ла имтихӀянти дедлугухӀели биалли карталичиб буса- 
гӀят Венгрия чинаб сабил чебаахъес виубси ахӀенри ва 
учительтачи дугьаизурсири: «ХӀуша набчирадли чер- 
дерхирая, хӀурматла учительти. Солдатли вирухӀели, 
илдй-ванзурби нуни бетхӀел-сатхӀел, лаг-катх1ел къунз- 
дарибтири, наб дебали тяништи мерани дири илдн, ам­
ма карталичиб ил мер~чебаахъес вирули ахӀенра, Ди-  
галли на'бчил дарх даширая, Европада чидил дигара  
гӀямзи сетъуна саӀбил ва чинаб сабсил чебиахъисрану...»

ЛеӀбилра шантира итхӀели мурализи ахъилри, аргъ- 
ра жагасири. Дила нешлисра набра къияннири. Па- 
тӀиматла бегӀтанира кумекбарахъес ил нушачи рархьиб- 
сири. Уркри гъамдируси гьунила мякьла кьар гечди- 
рули калунсири. ДамсурхӀели, лерилра дарх кадиили, 
кьацӀлира дукунра. ХӀери гӀергъи биалли мурали ди- 
дӀибти уркрира сабира лебилра арбякьун, се сабабли  
арбя.кьун'тирилра гьанхӀсбиркур. ПатӀиматра нура 
кӀелрацун калунра. Чемъурси зак, шалали ухуси берхӀи, 
дердибти кьарла бизиси т1ем, тӀабигӀятличи мешуди- 
кибти гьалаксаурти жагьти уркӀби. Ил набчирад тяй- 
дили, сунела мурала мерличир сарри, ну — дила май- 
дайчив. Урга-ургади иличи хӀерикӀулра ва мура уду- 
снла гӀердирулра, селалра авара агарсила дирулра. 
БегӀгьалар илхӀели сарри ил нуни ункъли хӀясибрариб-  
си: назикси, букӀула хӀева черси, кункси кӀаналичилси,

цӀуба дяхӀличилси; илала дях1ли'чи берхӀила иуранира  
къячдикунтӀггъунти ахӀеири. Сарерхурси ва паргъата- 
гарси...

— Марлира, заб дирару?
Ну ни дила мякьлаб тӀамала бикьулра. ИлкӀун наб- 

чирадли гьарахълири. Ну ласяхъира ва дила гӀелаб  
диршибти кьарла балкӀси тугъ чебиулра. Иличирад 
хӀулӀби черасес хӀейрулн, набра хабаратарли, илдала  
бутТ^личи ветаилӀӀ уилри. Лер^Ӏлра хӀи дяхӀлизи цала- 
дикиӀбхӀеливан,. хӀунтӀениубра, урузиубра.  Се сабри'В 
наб барес калупси-декӀар? Къялкъя бугабарес къаркъа- 
личив умцӀусири или бурра:

— Къя/лкъя бугабареси къаркъара агара кьалли ишаб!
— ХӀера, иш, иуни баргира, — , иб илини ва цӀуба  

хӀункъа гьабуциб.
— Дила иикри хӀясибли, заб хӀедиру,— викӀулра иу, 

илхӀели закиб сегъуналра гъагулра аги.
—  З аб  хӀедиру бирару, кӀунтӀри кадашули диалли.
Илала гъай тамандиэс лералли, дила някъбачира

кӀунтӀри кадикиӀб. Муирала сиртлизибад забла къири 
гурдала къуйрухъван нушачибяхӀ лябкьулри. Адамта-  
ьи бурули бирар, кл шайчирад дакӀибти заб дахъхӀи хӀе- 
дуар или, амма цӀакьти ва хъябхъяличилти дирар или. 
ГӀяжаибти заб сарри илди. Зак умулири, берхӀи суие- 
ласун ванабикӀулри, забра кадашулри. Халати кӀунтӀ- 
ри хӀункъаличи кадикиб ва бусагӀят дегъуб.

Гьанна гӀярас мекъ биру.
ГурӀдас цӀикури лерку...

Д алайра белчӀи, заблиу хъутрира гьаладуцили, Па-  
тӀимат риштӀаси рурсиваи, тӀях.Ӏ-тӀяхӀрухъун. Хапли 
парӀгъатси дятӀра вяшарбухъуи. Илини рурсиличибси 
кӀаӀна ахъӀоуциб, илала цӀябли берхӀе гъезра гьардакӀа- 
хъиб: илди чяхӀ-чяхӀиӀбиваи рурсила хъуцӀрумачир жиб-  
жирдухъири. ГӀур кьар, галгубала кӀари вяшардухъун, 
илдира ПатӀиматличил дарх делхълизи кадухъунтигъун- 
тири, ПатӀимат дигӀяирикес или, жагьти хивла галгу- 
ба.ла удиряхӀ ретухъуи. И ларад набра някъби гьакӀда- 
риӀб: ^

—  Селис заблиув тӀашсирив? Ваши, ваши, къала- 
бали,

Къялкъяра бархьбатурли, иу иличивяхӀ дуцӀли вету- 
хъунра.

— БугӀярра биуб кьалли. Мякьла кайи,— иб или-

ни ва, житаван журугриубли, дила кьукьубачи бекӀ ка- 
бихьиб.— Заб  дируӀхӀели бизиси гьанкӀра чебашар кьал- 
ли. ХӀед ваЙӀтӀа хӀебкэс?

— АхӀен, ахӀен,— ира илизи.— Русен дигалли. —
Дила кьукьубачибад бекӀ убасеегу, бирхаудиличил, се- 
гъунтилра ташмишъала агарли кариӀФбси ил зигарру- 
хъеюгу или урухӀра валли виубра. РиштӀахӀейчирадкӀун  
илис гьаларла гьан!би)куни тикрардирутири, набра ди- 
гули ахӀенри ил тирхьрухъи. Нунира багьлали иличи 
дила пиджак чебушира: ил лерли ну ни пиджакра чеб-
батурси ахӀенри, сецад буцӀарли биубли хьалли. Н аб  
диӀгули ахӀенри зибкьни чекадагурси дила хӀева илизи 
чебиахъес. Илра рускаун. Илала гъезла тӀем лерил- 
ра вава-кьарличибра бизиси бургар или гьанбикиб, ил- 
дачи къячикесра урухиубра, амма илди гъез-гъезли ди- 
ла уркӀиличи кайхьибтиван билзулри, илдала тӀемли 
уркӀира ванабирулри ва разибирулри. ГьанкӀлизир ил 
шивкӀиврикГулри,. белики, бизиси музр чебиули рииши, 
З аб  жявлил к ъай дӀЖ иб ,  ил биалли русули лералри. Ил 
тяп гьаина кьяйда набчил рарх риалли, лерилра гӀям- 
рули'зив илкьяйда кайили кал.ес хӀядур лири .» Пергер- 
си манзил^сабри ил, ил дигайла манзил сабри, чӀянкӀли 
ил манзил хӀббишахъес, ил маизилла умудеш ва хӀул- 
букӀри даимлис калахъес ахъри лебси биалри. Жагьси  
адамла дигайла дуклуми тӀинтӀдиубси манзил,— дига- 
хъира ил даимлис ва вн аб иӀ рх ъу л и  кали...

КьутӀалра хӀядяхъили, студентунира студенткабира, 
тӀамагьамали биркьули, палатализи бухӀнаберхур. И л ­
дала ӀӀЯкъбазир дубурла вавнала халуби сарри.

— ЛехӀкахъая!— тӀамадариб Мангулли.^— ХӀуша- 
кӀун мекъличи, гелешмеи^личи ахӀенрая да:к1и|бти, па­
латализи саррая. Чевверхи, уртахъ ГӀяхӀмад...

— Селра хӀебирар, дурхӀни. Кадиая, итди кровату- 
начи кадиэсра асубирар. Гьу, сели диркьули калунрав? 
Сегъунтив бузерила гьунарти?

— Бузерила гьунарти нукьсандешуначил дарх лерал. 
ХӀу сен сайрив, ГӀяхӀмад?— дила мякьла карии!б Жав- 
гьарат.— ХӀечил илгъуна анцӀбукь кабикили гӀергъи 
дирихь лебхӀели дурадухъеара урухкӀулра.

—  ХӀушаб урухкӀеси селра агара. Чилра левей ахӀен- 
гу хӀушачи гьимичевси, хӀуша хӀейгахъуси. Белики чи­
ли биалра гьимдуркӀахъул2 Ӏ дииша?— хьарбаира нуни, 
Мангулличи хӀерикӀули.

— Муии гьимбуркӀахъис саби, иушала рузбас децӀа-

гахънбсн адам валтхӀслтас, ну мицӀирли левалли...—  
сумела михънрлизи хункӀли кьутГбирули сай Мангулли.

— «Нуни, нуии!». Мурталра пуни викӀули, хӀуни би- 
руси-декӀар се лебсив?— илис ургарухъун Наташа ва 
ДӀангулла кьапӀа хӀулбачи бикайчи зузкабариб.— Вахъ  
дабали халамархудра.

— Шагьарлизир, университетлизир ца паргъатси рур- 
си рирусири. Ишичила викӀулра, ГӀяхӀмад. Ишар та- 
манни рарсриубли са>ри, рукьруи сари. Илала дурарад-  
ра иш...

-— ЛехӀ.кахъи!
— Чериулрив? Сумела дигӀяндешличила чизилра ба- 

гьахъес дигули ахӀен.
— Дитули ахӀенра, хӀура къайиркудра. Ц Ӏахалра  

хӀебилзулив хӀед? ЗягӀипси адамлис хӀела илди мез 
хӀяжатти ахӀен.

— ХӀебиалли, нуни гъай-мез тӀинтӀдирули валамра? 
ХӀези нуни бурасли, адзи. ГӀяхӀмад, иш рурсили шили- 
зивси ца жагьил мехӀуриахъубли сай.

— Ма хӀед, мехӀур, ма хӀед, мехӀур...— Наташанира  
сумела гьунарагарти хункӀи Мангулла дягӀути хъуцӀ- 
румачи пӀякьярдариб, ил биалли дукелӀцӀилйзи гӀелай- 
киб.

— ХӀушаб буркьунзалис се гишара, ахӀерти?— ри- 
кӀар ПатӀимат.— Рурюбас ишди конфетуни лер, касая...

Мангулли конфетуначилси вахъ хъямбариб ва рурс- 
бас дуртӀесвяхӀиб: «Ишди хӀед, ишди итис, ишди наб...» 
— руробас цаца конфетуни лугули, сумела кисала хӀяӀб- 
хӀябал къуждирулри.

— Къяна саби ишими буруси, адзи ГӀяхӀмад. Сай сай 
ишарси рурсиличи гӀяшикьиубли, кайэс мер баргес хӀей- 
руси. Гьачам клублизи вякьумхӀелира «чирагъличил»  
чарух:ъун...

Нушачиб клублизибад леоилра чиргъмачил бирар- 
гу чарбулхъути,— сунела пикри буриб ПатӀиматли ва 
лебйлра дукарбяхӀиб. Наташара ралли делхълизи ка- 
рулхъули хӀилхӀи калун. Наташани буруси сегъуна  
чирагъ сабил баямбарибхӀели, ПатӀиматра дукелцӀи- 
лизи гӀеларикиб.

— Агь, хӀябилра хӀейгахъис кьалли наб пайдаагарти  
масхурти,— викӀар Мангул, кайибси мерличивад алзули. 
— Сумел а Ӏбунагь-хатӀа урдуц, дила дудешли мурталра  
бурули вири, «ца витибси.лис кӀел битхӀебитибти бар- 
сур луга» или. ГӀе, гӀе, нунира дила дудсшла дугьби 
тикрардирулра, хӀушани иргъулрав илди дугьбала мягӀ-

Ӏ а̂ яра б а я 1!барес х Ӏ я ж а т д е ш  лебу? Б а яиб ир и с  хӀеби- 
алли,  ит хӀу рикӀуси «чирагъ» — дам г ъ а  бикили гӀер- 
гъи ну клублизи вашу ли ахӀепра  — ил цаибилгъуна, 
1?таб наб гӀур бареси агара  — ил к Ӏи иб ил гъу на ра ,  се- 
иахӀенну сари чераэс  баг ьа н да н ну клублизи вашуси рур- 
сн шагьа рлиз и аррякьун,  мединститутлнзн карерхес 
кмтихӀянтӀ]  дедес — ил хӀябъибилгъуӀӀа.  Ил нуни ша­
гьарлизи р им ц Ӏали чериэс биркнилпчира  вир хулра  — 
ил авэснл.  Лдзи Г Ӏ я х Ӏ м а д р а  гъамлн сагъ ир ар ,  и лала  
хӀекьлизиӀб, гӀур м а с л и г Ӏят б и р к с р а  — нл шуибял.  Гьан- 
на аргъира в ,  х Ӏ у р м а тл а  юл дашуни,  исбагьмби ва ба- 
гьадуртк?  К у ш а р а  зягӀипсилис  ани/Ӏдукьайчн ардукья-  
хӀсллири къз’л а й л и  биркб.. .

— Л е р и л р а  н у ш а л а р а  стройкаличиб б у з у та л а р а  шай- 
яибад бурес дигулра:  ж я в - ж я в л и  сагъиубли,  хӀ ура  ну- 
шачи чарухъи,  П а т Ӏ и м а т р а  сунела  кухн яли зир  руззх ъу-  
ли диг улра ,— рикӀаӀр Ж а в г ь а р а т .

— Ил х Ӏ е б а р а д а л л и ,  алл аг ь л а  бер:Лиличирагу ,  ле­
рилра  нушани з абас товка  бал ах ъех Ӏе .  сена.хӀенну иш- 
ди п у т а л а  рузбани дадехӀ  борщлнчицуи хъар^бмкахъи- 
ли са'би лебилра-  студентуии.  ХӀуша иша дикили гӀер- 
гъи хинкӀла  тӀем багьес бккили ахӀен.  Ну масхурта  
угьули ах Ӏенр а ,— вирЛар Мангул,  ми'хъирличи някъ-  
бира  ка-дихьили.— В ал л аг ь р а гу ,  мас х а р а  а’хӀен.. .  Хнн- 
кӀи дукухӀели луцрир а  жя(ВӀли ахЪ|Д]-№]утири ХӀушани-де-  
к1 ар хӀи>сабхӀабаррав? Г ъ уд урм ай ра  «балли декӀарси-  
ри итхӀели.. .

— ПатӀимат жагӀялал ракӀес рирар,— виӀкӀулра ну.
— Илра бархьси саби,— разибиуб дурхӀни.— ХӀед  

кумекбирахъес ншар Ж авгьарат яра Наташа батес ди- 
рехӀе.

— Гьу, диур, вягӀдаладиубра. Нуша аркьехӀе, — 
виӀкӀар Мамгул, цархӀилти уршбира дурабяхӀ къужби- 
рули. — Жяв-жявли сагъии, нуша хӀечи хӀерли 
дирехӀе...

— Б а р к а л л а  биаб хӀуш аб,  дурхӀни.  М ур ад ли чи  даа-  
бая.

Илди малхӀямти, уркӀби гоаргти урш*бира руробира  
бакӀес гьалаб ну ПатӀиматличил бегӀгьалав къаршивик- 
ниличила, ил бирхаудиличил дила кьукьубачи бекӀра 
каӀбихьили, рускаънили'чила гьаюби^кибсири. Илгъуна се- 
кӀал ца-гъал дус гьалаб нушала дубуртазиб бурули би- 
кьуси ахӀенри, ил имкансира ахӀенри. Гьанна уркӀи 
гьаргти илди студентуначи дӀерикӀули, илдала разидеш- 
ли, хӀялалдешли, адамдешли нура пахручеввиахъуб-

ра,. Илди тяп узбира рузбираван, ца хъалибаргли*зиб 
акӀубтиван саюри. Чула дигӀяидешуначил Мангулра  
Наташара балли касаягу. Наташа сумела хункӀбачил 
Мангулличи черухъунхӀели, илди тяп узи-рузиваи, гъам- 
ти адамтиван сабри. Илдани бурее дигусигъунари: 
«Нуша даимлис гъамтира, нуша — нушала сарра, ди- 
галли анцӀкьилизир, дигалли шаддешуназир, — гьар 
даим дарх дирехӀе...» Г1е, дила юлдашуыи, хӀурматла  
баркьуди саби адамтала ургав адамли виъни, варе- 
хӀейъни, цархӀилтала гӀерхӀедирни, гӀямултачи хӀелхъ-  
ни, Нура мурталра уркӀи гьаргдешгӀевли, бирхауди-  
гӀевли, адамдешгӀевли вираеи, гьаннала гӀергъира ил- 
гъунали кавласра. Набра дигулра цархӀилтала шай- 
3 и р а д  р а с егъу нт'и л р а ьх I и л л у р ти д и к ь к I ад и к ь у л и, а з а д - 
ли, рахӀятли, умули, адабчевли виэс.

Наташала дигӀяндешличила бурее Мангулли кьас- 
барибхӀели, илдази Жавгьаратлира ибсири:

“  ВерхӀдехӀ зуб рал а гӀелав алжанализи укьес къа- 
лабахӀейкӀули, ваизаличиб алжаиа биахъес къайгъи 
барату хӀуни.

Илди арбя.кьи гӀергън дила. хьунуй буриб, П яли-Бу-  
лат сунела рурсиличил варх шагьарлизи арякьуы, пред- 
седательлизибад ца базлггс ихтияр еасиб или. Баягъи ит 
Супелтар Ражбадиннира итхӀели къаршидеш дирули  
калунсири. ГӀурра хабар бури-б, П усм аи  гӀергъиси за- 
мана дебали варсиъниличила, Асият иличил къаршихӀе- 
риркниличила, П уем ан  клубла гьалав чи сайрил ца 
жагьилличил вяхӀииличила, Асиятла узи, армиялизивад  
чарухъунси жагьил Наташачи гӀяшикьиънилцчила.

— Марьям се рикӀара гьатӀи?— хьарбаира нуни хьу- 
нуйзи. Къундала рурси Марьям ГӀатӀиматла узи Эфен- 
дис ураркьниличила, ил илала цӀикурлизи халрирнили- 
чила гьанбикахъира.

— ̂ БалхӀебалас,—  иб хьунуй.— Э\фендира дебали вар- 
сиубли сай, вагьес агара.

—  ̂Набчи гьавалра хӀекӀиб кьалли.
— ВакӀиб. Цаи’бил бархӀиӀЛизивал вакӀили леври.
—  ГӀур селизив варсиубсив гьатӀи ил?
— Чеэсра варсиубли сай... Тазаси, ахъси, дягӀути  

хъуцӀрумачилси, гамсти дяхӀ-някъличилси... Чеадли, хӀу- 
нира валхӀелад... УркӀира барсбиубли бургар. Д ахъ ал  
гъай дирули ахӀеи, мурталра лехӀкахъили вирар, хӀят- 
та дила узи варсарили ахӀенара или пикрира ралли ру- 
хъунра.

—  Ил гӀяхӀсигу гьатӀи. Илгъуна виэс гӀягӀниси сай

пограничникра... Дазуличирти гӀяскуртазир дебш касиб-  
ти жагьилтн хӀуни гьалаб чебаибти хӀебургар — викӀул- 
ра ну ва бахъла ургав адам варсирниличила ца анго­
бу к ь г ь а н б и р к а хъ у л р а .

Нушала школализир Вера Васильевна завуч рета- 
айчи, плав узули цархӀил адам, г Ӏяхк и  педагог, мал- 
х Ӏ ямсӀӀ ва валканкибси адам узусири. Белнки, хӀуша-  
нира валули диэс асубирар ил, сенахӀенну илис гьал- 
магъуни дебали дигахъи, адамтачил гъай даргес бали. 
Ну ХартӀумличила сайра викӀуси. ГӀе, гӀе, их СирхӀян- 
нл рурсиличи хъайчикайибси. Илдала кӀел дурхӀя- 
ра леб. Адамти дебали дигахъуси хъалибарг саби и-ла- 
ла. Юлдашуни агарли, ХартӀумлис укесра хӀейгахъи, 
мякьлав юлдаш агархӀели, кьацӀла кесек хъулибра бал- 
ли кьяртГхӀебашар, викӀули вири ил. Ил лев виалри, 
лебилра гумай мурталра дукелцӀилизи гӀелабирки. Чи- 
иав дигара валгуиси адам сай, бикӀули бири иличила. 
Илгъуна ихтилатчи Къябала шимазивра варгес хӀейри. 
Илнчира адамти башули бири, сайра адамтачи ваши, 
чинав виалра, тяп сумела хъуливван вири. Ну кьалли 
хъа дурав виасли урузкӀули вирус.

ХӀера, ил адамличи пикри бяхӀчиаиб. Гьала-гьала 
районолизи гьалавихьиб, г1ур просвеиӀеииела министер- 
стволизи чеввикӀиб. Халаси къуллукъ саби ил. Хъали- 
баргличил шагьарлизибси хӀябал хъали лерси квартира- 
лизи гечиуб. Адам лис гӀур се хӀяжатлив или гьанби- 
кесра асубирар. Учительла хьул гьарбизур, мурадличи  
ваи'б нушала ХартӀум, бикӀули бири. Амма ХартӀум  
шагьарла гӀямруличи сеналра бурсивиэс вирули ахӀен- 
ри. Шагьарлизирти лерилра секӀал илис тамашадил-  
зулри. Илра хъалибаргра шила гӀямруличи бахъхӀи  
карцӀли калун, карцӀлири юлдашуначи, тяниш-хъилан- 
тачи. П у р  дуб-дубли илди карцӀира дилшесдяхӀиб. 
Ш агьарлизиб юлдашуни баргес кьасбариб, амма ишаб- 
ти адамти мурталра'чула аварализи бархргбтигъунти, ук- 
темти, селичила сабрил къай-'ъилизи бикибти, муртал­
ра къалабабикӀути къаршибиркулри.

Сен нуни лерилра илди секӀайчила балусив? Се- 
нахӀенну гьачам лякьирлизи ахъили кадиибхӀели, или- 
ни гьар сек4айчила бурибсири. Ца халаси юртлизиб  
хӀербирули саби, цали ца балули ахӀен, цаличи ца ба ­
шули ахӀен.

— ВелхӀунрив?
— ХӀура велхӀунрив...
— Сен с а бив аги?

— ВайтӀа ахӀен...
Илгъуна бирар лебилра ихти.латра. Варх узуси хӀян- 

чизарлизи тиладибарадлира, валлагь, гьанна замана  
агара, жагӀял лявкьясра викӀар, жагӀял биалли илала  
сегъунти биалра хӀянчи дирар... Хьунулра кьиржрикӀес 
рсхӀрихькб: «Се гӀямру сартив ншди? Юх, ну рнрхӀери-  
русра ишди гӀямруличи бурсириэс, нушачи чилра ва- 
шули ахӀен, нушара чичилра дашули ахӀенра, адам- 
тала ургар бурсириубсирагу ну...». Мар с а б к , ' хьунул­
ра сайра ХартӀум чуйнарил су неч и л барх бузути хӀян- 
чкзартачи шадив гӀяхӀладли Бякьунсири, амма тӀагӀя- 
магарси агилизи биркулри, чули саби хъа бегӀтачи 
гуж-гужли чебигьунтнзан бетарулри, ил багьандан х1е- 
башанбиубтири. ХӀянчн тамандиубли гӀергъи чи виал- 
ра хъули живарадлкра, хъули селис аркьутнрав, чина 
биалра гьардикӀехӀе, се биалра тямхъиэхӀе — абикиб 
къуллукъ, викӀули вирар. Столличир газетаби лер, те­
левизор лаб, улкьайла гьалар хӀябал биризра лер, ул- 
кьайлабад чебиуси Тарки-Тау дубурара леб, Савли хӀян- 
чила, бархӀехъ — хӀзули. Илкьяйда ардашулри бурхӀ- 
ни, жухМягӀуни, бузри. ХӀябал дус узули калун Хар- 
тӀум мииистерстволизив, гӀур сабурбарес хӀейуб, Квар- 
тирара чярбарили бедиб, ваях! машиналичи кайхьиб 
ва сай акЛубси, гӀямрула капарайлизи бегӀгьалаб ганз 
кацӀибси шилизи чарухъун.

ХӀушаб гьанбиркулив илини ишаб сунес дигуси се- 
кӀал баргиб или? Ишар -итди гьаларлагъунти гӀямру, 
й т̂ди юлдашуни, итди разидешуни ва гьибандиби? Илис 
гьанбикиб гьар секӀал дарсдиубли сари, илхӀелира вай- 
ла шайчир или. Сунела гьалабла юлдашуни илини б а ­
гьес вирули ахӀенри, илдачил ихтилат бетарули ахӀенри, 
гъай жявли анцӀдулкьулри, учительла хӀянчилира ил 
разивирули ахӀенри. Гумайлав вагьариубхӀелира, ит 
гьалаблагъуна разидеш хӀебири. Ш аддеш — я шад- 
деш ахӀеири, я халкьласун бамсриахъес, паргъатиэс ви­
рули ахӀенри. -Се бетаурсив, сен гьар секӀал ишцадра  
жявли дарсдиу^бтив? Марлира, к1ел-х1я6ал  дусла духӀ-  
нар гӀямру ишцадра жявли дарсдиэс дирутив? ХартӀум  
тамашавирулри, шила гӀямрура сунела гьалабла юл- 
дашунира гьалаблагъунти биъни, варсиубси сай виъ- 
ни балули ахӀенри. Сай сецад тамашавирули хьалли, 
шагьарла гӀямрули, сунечил барх бузути адамтани или- 

чи халаси асар барилри. Иличила селра хӀебикӀули хьал- 
ли, шилизибти юлдашунанира илала хасиятлизибси  
барсдеш бусагӀят хӀисаббарибсири.

ХӀера, и л к ь я й д а  дай гьуйч ив  вагьариуб адам. Хар- 
тӀум хӀяичилрӀчи вашар, сунела учительла чеблуми та- 
мандиру. . ,  Г1е, сунела чеблумрӀ тамандиру, амма сегъу- 
иа л р а  иштяхӀ агарли, гъира агарли. Чичилра вашхӀе- 
Ӏиар, сунечира чнлра жкхӀейру. Варсиуб, суиезрӀВ 
сай дигӀянкайиб адам, се сабил баргес дигули сай илис, 
амма баргес вирулн ахӀен. Гьанна кьалли, дила пикри 
хӀжсибли, селра баргес илала иштяхӀра агара, селигӀи- 
в ал р а  умцӀули ахӀен. Гумайлав вагьариалра, лацличи 
хъариӀхьи, лехӀкахъили вирар, адамтала разити гъай- 
личи лехӀихъулилра багьес агара.

ӀӀлгъуна бетарули бирар адамличил. Илала гьалаб 
КъЯ|бала дубура гъятӀбиалра, И)Л дяхӀлизив варсхӀей- 
рар или гьанбикесли бирар.

Чархлнзир духъутӀли- хьанцӀли хӀянби декӀардул-  
xъе^дяxIиб. БекӀлизирти дяхъурби сагъдиресдяхӀиб, дем- 
дурти меранира камдиуб. БекӀ гьалаб кьяйдали вахбер- 
дили бучӀули ахӀенри, изра изулрӀ ахӀенри, амма чарх 
хӀялагарли лебалри. ИшӀбархӀи, ахирра, ну айзурра 
ва гьаргала дуравхъунра. ИштяхӀлич'ил умуси гьава- 
личив алавчарси наб тянишси ва ахӀерси тӀабигӀятла  
суратуиачи хӀерикӀули калунра.

А|гь, хӀябилра гӀяхӀилра леб кьалли: дуцӀрум чула
арилизи кадерхурли сари, гӀямру рурхъули сари. Строй- 
калӀИЧирти юртанира ахъдикӀули сари. Ну биалли ит- 
дн пайдаагар адамти са1ба;бли ухьалав калес чевкъули 
саби, Гьарахълавад хӀерикӀули хьалли, студеитуна- 
ни детсадла кӀиибил дерхӀра белши хӀисаббарра. Ха- 
ласи юрт бетарули саби. Неш-дудешхъали хӀянчнли- 
чибхӀел^и, савлиличибад бархӀехъ кьанси замана бикай- 
чи ишаб лебилра шантала дур^хӀни чус дигу кьяйдали  
хӀязтабиркьес бирар. ДурхӀни илаб паргъатли биуб- 
хӀели, халатира кӀиркадариӀОти цӀакьаначил, гъирачеб- 
ли бузнӀИ ашкарси.гу. Валлагь, ил секӀал балбуцибси  
нушала председатель вархьси уили сай — иличи ну 
бархӀиличи-бархӀи бирхаудичеввирулра. Д аг  бархӀехъ  
набчи Супелтар Раж бадинра вакӀили леври. Илизи  
нунӀи гьар секӀайчила бархьаначи бурра. Илй(: бетаур- 
си багьадаллири, ил илхӀяйзив чеадаллири хӀушани, 
дкла юлдашуни! ВахъхӀи вирхаэс х1 ей рули ка лун. 
«Или биэс хӀебирар гъари, агь, къурумсакъуни, агь, 
хӀярамзадаби!» или и^абагьали учӀули калун. Ил пала-

тализив пар'гъатли кайили уэс хӀейуб; цабагьали къунзи- 
кӀулри, итдн нажасунасра уртъули, чГакали дуклуми- 
ван, шалубази някъбира пяхъдирулри.

— Юх, юх, х1у хатӀавиркулрӀ ургуд? Итдазивад ца 
баягъи ИТ вабза Тавлу сай викӀулрив? Вирхаэс вир- 
уӀейрус. Къаркъара касили. хӀед вирхъусирн викӀуду?  
ХӀу пикриухъен, чи вирхарусив иличи?

— Нуни бурулрагу, тяп ит сайри или. Буреба бигӀун- 
сини урр:ура бигӀесра селизилра хӀебирни хӀебалулрив?

— Илини сайригу х1у варгибси, илини сабри адам-  
тира жибарибси...

— ХӀебиалли, председатель, хӀура пикриухъен: сен 
ит инженер къаркъа адилтӀуси мерличив къаршивикиб- 
сив?

— Ца ити, къаркъа адилтӀуси мер ахтардибарес вя- 
кьунсӀГ ургар или гьанбикиб... Нушаб гӀурра дахъал  
къаркъа гӀягӀнитигу, итар кадурхули диалли, цархӀил' 
мер баргес гӀягӀнибиркур.

— ХӀебиалли, ил мер чебаэс багьандан, хГуйзи тӀул 
бурхӀубли хьалли, селра чехӀебиуси замана, чятла гьу- 
никад ца ити ита вякьунси валан?— викӀулра ну.

— Марлира, хӀура вархьли викӀулри. Чархлизиб ми- 
цӀирдеш агарси х1у итдани ита арухили валанри. Се 
мурадличил, се барес дигули?

— Белики, илдани ну вебкЬнилизи халварили б^ииши?
— Или биэсра асубирар. П у р  кьанни шакикили ур- 

ги Тавлу халаси хатӀа барниличи... Сунела такьсир сен- 
иира пужбирииличи... УбяхӀси баркьуди хӀебиалли...

— Сен ил бари|бсив илдани?
— Х1у миц1'ирли левалрил, ве,б'к1илрил багьес бариб- 

си бурти. Бурули бираргу, адам кавшибси такьсирчи 
сеннйра иличи чарулхъули вирар или, жявли яра кьан­
ни. ХӀязлис уили а,х1еи ил хӀябал бархӀи ишавад тяй- 
дихӀейруси, Ит хӀярамзадас бетаурси талихӀагардеш-  
лизивадра урухиубли урги. Студентунанира ила~ла 
сурс-кьакьар дуциб, далга заманаличир тӀалабхӀедари-  
ли урдухъун. Чебаадлири хӀуни илди собраниеличиб  
иличи секьяйда чебухъунал...

— Илдала бетихъуси агара.' Бархьли тӀалаббикӀу-  
ли саби.

— Ит итдала лехӀкахъиӀбси бригадир Абакар чеад- 
лири... Ил сунела тетрадьличил айзур, чум бархӀи ва 
чум сагӀят къаркъа камдиубал, гъудурмай заманаличиб  
сен хӀебарибсирил, гӀенби мурт хӀехибтирил — гьар се- 
кӀайчила бархьаначи бурргб. Лерилра секӀайчила пар-

гъатли бурили гӀергъи илини чебатур: «Стройотрядла  
хӀянчи къябаъни багьандан, жавабкардеш агарли вя- 
шикӀнй багьандан, кумекла гӀягӀннахълуми агни ба- 
гьа'ндан студентунала стройотряду нал а хӀекьлизирти  
правительствола хӀукмуртачи балбикахъили, лайикьси 
жаваб лугадра хӀушӀ... Нушани иличила справкара лу- 
кӀехӀе, газетализи макьалара лукӀехӀе...»

— ГГур сейк1и'ба ит Тавлу?
— МурчӀаливан кӀантӀивакӀкб. ХӀябал бархӀи гьа- 

тӀи сунес пурбан бедни тиладибариб.
— П урбаибарибу гьатӀи?
— ГӀе. ХӀябал 'бархӀила ухӀнав хӀянчи гьуйчидика- 

хъес бажардив-иш'б кьалли илра. Гьар секӀал дагьар- 
диахъуб. Бузес бирути кьалли илди, амма лихӀбази хӀе- 
дикахъили, бузес бажардибир^ути ахӀен... Юх, юх, гьан- 
нара вирхаэс вирули ахӀенра итди кӀилизивад ца Тав­
лу виънрӀЛич Ӏ̂. Жагьаннаблизи викабгу сай. Хурас— 
хурала бебкӀа бируси саби... Итичила хӀу хатӀавикили  
у р г у д . '

— БегӀгьала,бси бархГи ил ваӀкӀибхӀели секьяйда ве- 
гӀиубсириӀВ?.. Бу хари гулил а  к ь аи Ӏ а р а  лебсиригу? — 
хь ар б и у л р а  нуни.

— Лебри,— кьа)буликиб председатель.
—  КъантӀси хӀякара лебсири.
— ГӀе.
—'Чедибси хъапӀа бетелгӀи ахӀенри.
— Вархьли викӀулри, нуиира ил хӀисаббарра. Амма  

ил хӀуни хӀерелицун чеэс виради,— кьабуликес дигули  
ахӀенри Супелтар Ражбадиннис.

— АнцӀбукь тяп илизиб сабигу, гьалав ил нуни гьа- 
чамалра чеибси ахӀенри.

—  ГӀур се барес кьаса хӀела?— хапли хьарбаиб  
гфедседательли, уталйчи каирули.

— ХӀечил маслигӀятбарес дигусири, хӀурматла Раж~ 
бадин,— вирсӀулра ну. Марлира, нунира балуси ахӀенри  
се бирусил, ил набчив вагьариубхӀели нура разивиуб-  
сири.

— ХӀуникӀун ка-бизахъес хӀейрудра ил виъни. Ма- 
сала, ну хӀечи вирхулра. Амма итаб хӀечи чи вирхару-  
сив? ДукелцӀиличи кархьури. МехӀурлизи халирури. 
ИлкӀун птав лебтанилра валуси сай. Ит селалра ава­
ра агарси вабза илгъуна баркьудиличи ветулхъниличи  
чилра вирххӀерар... ХӀу къалабамайкӀудра. ХӀуни чи- 
зилра селра ибсив?

— Д убахъибси ахӀен.

— Хьунуйзира?
— Селра хӀеира. Студентунира лебри хьарбикӀули. 

илдази бурра нтди адамти нуни бекӀлил балути ахӀен- 
ри или.

— Бархьли барилри. Гьачамлис чизилра селра ман- 
кӀудра. Следовательлизира селра мабурид. Х1у хьараэс 
вакӀес дигули виэс викӀулра. Шилизиб чихъалирил 
хьарбиули леври, жявли хӀечира лявкьян.

— Чихъали сабрира хьарбиутиалра?
— ХӀечи гьимичебти адамти сабри. Мурт чинар ка- 

лунрав или хьарикӀулри... Илди гӀяйибла хӀебиъни аш- 
карбиуб... Илгъуиа саби хӀякьикьат. ХӀердикӀехӀе ил 
гӀур чина ветулхъанал... Набзира тиладивикӀули лев- 
ри сунечил хӀечи вашигу или, дебали муиӀтарли леври. 
Ил хӀела гьалавла тяниш ургар или гьанбикиб. Гьеч 
вирхаэс вирули ахӀенра кьалли...— Суиелтар Р аж ба-  
динни сунела шалубази гӀурра хъутри дяхъиб.— Гьу, 
ну аркьясра. Арали ватаби... Ит гӀинизла арсаварличир 
илдани дурибти лерилра гъай гьар гӀергъили гьанди- 
кахъес биалри, хӀябилра гӀяхӀил бииши,— илини дила  
иякъ цӀацӀабариб.

— ИтхӀели дебали паиӀмачиубсири набзиб магнито­
фон агниличи.

— Гьу, арали ватаби, ГӀяхӀмад.
— Баркалла, председатель.
— ИшбархӀи кьалли хӀуни ну тамашавиахъубра. Ил 

секӀал илкьяйда хӀебалтни багьи. Лайикьси мерличи 
биахъис ил ан'ц1букь.— Суиелтар Раж бадин арякьун. 
И лала гъайличи нура вирхаурра, сенахӀенну илини се 
дигара барес вирар, сен-сен виалра, илкӀун халкьли 
викӀибси депутат сайри.

УркӀира циила рахӀятбиуб. Илди чумал бархӀила  
ухӀнав нукӀун гӀязабтазив калунра набчиб цархӀилти  
дукарчӀеббяхӀили, се биалра барес, чис биалра чебби- 
дӀес  набзиб ахъри агара кьалли или. Гьанбикиб ит 
«ассаламу гӀялайкумра» ва стройучастокла начальник 
-хабарагарли алхунси ахӀенри ибси пикри Супелтар Раж-  
бадиннизи хӀебурниличи пашманиубра... ПатӀиматли д и ­
ла пикруми къябаиб: илини дуцӀар-дуцӀарли лералли  
делхьунти картошка хиб. Диркьала мерличирван ахӀи, 
дубуртазир ца базра-сера кьанни дилкьули дирар илди. 
Гьачамлис илдира диштӀали лералри.

—  НуиӀала хъучирадти сари,— иб ПатӀиматли. — 
Гьачамлис халадаили ахӀен, чумал кьада ахтардидариб-

сири. К а р т о ш к а  дирар.  Колхозни кунир а  ра зи ли саби.  
З а р а л ч и о а н и  къирдар есгу  или урухкӀутири.

— И р и ъ л а  д а й х ъ а л а ц а д а л р а  д и э с а р а ? — х ь а р б и у л р а  
ну ни, ил ала хаба рличи разивиубли.  Н у ш ан и к Ӏу и  ила 
халаси къияи кабихьибсири.

— Д и р ар ,  дирар .  Агрономлира  буриб,  ириъл ичи р да- 
х ъа л  диэс д ира р  или.

— Ал лагьли зи  шукру.  Н у ш а л а  аги ил-цадра вайт Ӏа  
буили ахӀен.

— Селра  кам хӀебири,  чӀя н кӀ ли хӀуцун ж я в - ж я в л и  
сагъиадлири. . .

— Ну гьанк а  с а гъ ка й уб ли ра ,  дила  ахӀерси,  — пала-  
т ализ ив  ала в ч а р л и  х Ӏе риз урра ,  чилра  ац арара  или ва 
хь унул кӀа п Ӏр уци ра ,  у м м а й р а р р а .

— А б далиу бл ири в?  Се бирулрив гъари?  Чи б и а л р а  
ацӀалли?. .

— АбацӀа.б,  г Ӏур селис урухкӀусирив?
— Гьуя,  урези  а!гара1Б гъари?
— Ч Ӏ я н к Ӏ л и  цӀ ябх Ӏелицун кӀа п Ӏр ур це с  г ӀягӀниси ри в 

хӀу? Эгер наб дигули виасли.. .
— Се йкӀулрив гъари хӀу, се сартив дурути?
— М а р у б ш у д р а ,  карии дила  мя кьла .
— Ж ан, ГӀяхӀмад, някъби хӀезир дати, цӀахли би- 

рар, чи биалра лявкьян,— ил дила някъбазирад ратру-  
хъун, столла итил шайчи аррякьун, ну илис гӀелавад  
ветухъунра. Столличибси ранг дуунси графин хӀилхӀи  
калун кабиркули. Нуни ахирра ил руцира. Уммайрарра, 
илала халатла хъапӀни арзира. Унза дебадарра. Иш  
гьакӀлизир илиии къаршидеш хӀедариб ва шивкӀивру-  
хъун: «Ну хӀела сарра, ахӀерси, дугелира, хӀерелира  
хӀела сарра...».

Иш гьакӀлизив ну сабурлизивад ухънилизи халби-  
ридая хӀушани, дила юлдашуни. Амма чердерхирая  
на(бчирад. Бахъ дебали гьалаксаурхӀели, дила уркӀила  
хӀяланачила дакӀугьаргли бурули или, гӀяйибтани ма- 
диркьу да я .  ГӀямру •— гӀямру сари, гӀямрули велкъун- 

■ сира левей ахӀен. Ж агьдешра кӀина дашути хӀедирар.  
ХӀушанира дила хГяГлани дагьес къайгъибарая. И ла­
ла малхӀямдеш гьаӀНна чумал бархӀи халдарес хӀейуб-  
рагу. Агь, хӀябилра ахмах левра кьалли нура , цаба-  
гьали ца набчилацун сайра пикривикӀуси. Нуни илала 
лӀулбала хӀяйранси хӀер бусагӀят хӀясиббарра, ил хӀер  
ца нуниӀцун балуси саби. Л яжубира хӀунтӀендирули, 
бекӀличиӀбси гулмендир а  кабиркулри, палата умубиру-  
хӀели, мурталра набчи къячрилкули рири ва пишря-

хъили набчи хӀеррикӀулри. Ил сумела кьасаначила 
бархьаначи бурее урузкӀулри, цалра дубурлан хьу- 
руйра иличила буруси хӀебирар. Амма сумела вяша- 
гӀалаличил ну сунечи витӀикӀулри. Ил дила хьунул, 

дила дурхӀнала неш сари, дарх деркӀибти гӀямрулизир  
нушара бурсидиублира ца хӀерличирли цали цала пик- 
руми далее. Иш. гьакӀлизирра ил баягъи ит мура- 
лрӀчирхӀеливан дила мякьлар рускаун. Илала гъезра 
итхӀеливан бизили тӀемдикӀулри. Чумал дус дикили 
гӀергъи илини сумела уркӀи гьаргбарибсири: итхӀели 
хӀела кьукьубачи бекӀра кабихьили, русаъниличи гьа- 
1мам тамашарирули рирус или. «ИтхӀели ну дигахъу-  
ли рирадив?» или илизи хьарбаира. « БалхӀебалас. А м ­
ма итхӀейчирад дугелира хӀерелира хӀечилацун пик- 
ририкӀули рираси»,— илгъуна сабри илала жавабра.

Ил черсаргъахъес хӀейгули, ну багьлали айзурра, 
иличибси юргъан балбарра. Дубурлан сумела хьумуй- 
чила гапикӀуси хӀебирар, амма иш гьакӀлизив уркӀи- 
уркӀилав иличила гап^хъумра. «Ту-ту, машаллагь, чи- 
лалра хӀули магаб х1ед...». Агь, хӀябилра дахъал къа- 
дагъаӀби кадизахъурли лер кьалли дубурлантас, чули 
чула гӀямру гъарацӀдирутиван билзан цацахӀели. Ну- 
шала бурхӀназир гьаларла къаХагъабира дуб-дубли ур- 
дилзули сари, итди гӀярала хӀулбиван далкӀунти диш- 
тӀати улкьайтачилти, диркьти хъулчрачилти гьаларла  
юртани урдилзуливан. Гьанна нушала шимачи х1е- 
рикӀаллира, сагати гӀямрула пахрубарести лишанти бу- 

■‘сагӀят чедаэс вирар: мегьли кавцябти, эркинти, халатн  
улкьайтачилти юртани, юртанала чедир телевизортала  
антенӀмабн, хъулрала бухӀнаб ибгибдеш... Сецад или 
биалра, дарести кьалли камдиубли ахӀеи, дубурлан-  
тала къайгъни гьатӀира дахвдаили сари. Ада-мтала кьа- 
санала ва хьуланала ахир лебси ахӀен.

Хививан диштӀати кӀел картошка деркунра. Унза  
абхьира. Д ура хӀеризурра. УнабурхӀличиб биалли лехӀ-  
кахъили каӀбиили дурхӀни баргира. Унзала гъичӀла тӀа- 
мала бакьили, илди хъяр'хъли ласбяхъиб ва набчи 

гъамбиуб:
— Неш чинара, дудеш? Нуша умцӀули калуира, чи- 

наралра раргес хӀедиубра.
— Неш русули сари, ахӀерти, тӀамали мадиркьудая.
— РӀлини нушаб сагати картошка делхъес чесибси- 

ри...
— Делхьунгу гьатӀи, хКчнаб хӀегибу?
— ХӀегиб. Чинара?

-  БусагӀят лерхисра. ЧӀянкӀли хӀуша паргъатли 
дуэная, гӀяхӀна?

— ГӀяхӀна, дудеш. Нуша нешлис диргалахӀедул-  
хъехӀе.

Нуни халдари-бицӀибти картошка хира, халдарилизи-  
рад картошкара хъям-хъямдирули, илди ургубализи-  
бяхӀ дуцӀли арбякьун. Ну разилира дурхӀначи, дебали  
гӀяхӀти, аргъибти, духути дурхӀни саби, ибси биру, 
гӀяхӀдеш барес хьулбикӀар. ЧӀянкӀли цацахӀели неш- 
личи лехӀхӀейхъур кьадин. Нуни ибси кьалли буса- 
гӀят иргъу ва биру, илдани ну чула къараулчизи ва на- 
сихӀятчизн халирули бирар. Фарида халалгъуна рур- 
си сари, ил гьанна вецӀну кӀира дус риубли сари, уре- 
гибил класслизи шуррухъун. Тяп нешван- назикси, 
ахъ-ахъси сари. Р аж аб  вецӀал дус сай виубси, ил авъи- 
бил класслнзи аркьям, набчи мешуси сай, цархӀилти  
уршби кьяйдали, илра серхурси сай. Зенаб кӀиибил 
класслизи аркьян, ил лебтачирра тазаси сари, дебали  
Змудеш дигахъу, дигахъу се биалра ибес, неилла ва- 
яхӀлизир халтӀрикӀес. Мана дусла гӀергъи аркьян шко- 
лализи. Хала дудешла у бихуси ХӀясан бегӀлара виш- 
тӀал сай, ил шел дусцун сай виубси. Ил я набчи, я неш- 
личи мешуси ахӀен, белики, ил хала дудешличи мешуси 
виэс. Сегъунти бетарара илди, чихъали бирара хала- 
баибхӀели? Гьайгьай, гьарли-хмарти адамти, чусра халкь- 
лисра пайдачебти захӀматчиби бетарниличи вирхулра... 
Унзализи чилирил кьутӀдяхъили, д>рхӀначила дила пик- 
руми къябаиб. Ну дуравхъунра, дурар медсестра  
тӀашлири. Иличил варх сагаси бинтличил бекӀ бигьахъес  
амбулаториялизи арякьунра.

— Ит рускаи сари, сестра, гӀяйибмабирид...
— Рамсурли рургар, ца минуталра паргъатли руэс 

имкан агара илалара. Студеитуначира дуцГли рашули 
сари. Илдас хурег бирули сари. Итаалра селис рашусив?

— Сунес гӀяхӀбизурли саби ил хӀянчи, сестра... Р а ­
ти, кумекбираб. ХӀуни балулрив, сестра, адамтас ца- 
гъунти гӀямру анцӀдулкьули бирар... Гьариллис сагаси 
се биалра барес, сагати адамтачил тянишиэс дигахъу. 
Д ила хьунулра дебали рарсриубли сари, гьар секӀай- 
зир сунечи ва цар:хӀидтачи тӀалабкарсили, къайгъичер- 
сили ретаурли сари. Дила нешра авцӀали дус медсест- 
рали рузули калун, авцӀали дус илини адамтас кумек- 
бирусири. Д ебали сарерхурси, къайгъичерси рири, 
гӀур пенсияличи аррякьунхӀели, дила хӀулбала гьалар 
рацӀиб, пякьир. ГӀур зягӀиирикиб. Гьачамра хӀед се

дигахъадив или илизи хьарбаибхӀели, илини ибсири: 
«ЗягӀиптас кумекбарес, зягӀиптала мякьла кариэс, ил- 
ди уркӀичебэарес дигахъира...» рикӀи. ИтхӀели илала 
гъай наб дебали тамашаднзур, гьанна иргъулра ила­
ла гъайла мягӀна. Адамлис адамти хӀяжатти саби, 
адамтас биалли адам хӀяжалх-и сай, хъалибаргла, му- 
рулла, дурхГнала, тухум^агьлула дурабад  цархӀилти  

адамтира илдачмлти сагати бархбасуиира хӀяжатти сари. 
Зубрала ва ванзала ургав адам бегӀлара дурхъаси сай.

— Адам ти агарти г Ӏямр у на бра  х Ӏейга хъи ра .  Илди-  
гъунти г Ӏямру  сегъунти д и рути лра  хӀебалас .

— Чебиулрив.-. .  Х1у дила  ыешличи деб али мешусири.  
Б а р к а л л а  биабгу  хӀушаб. . .

— Гьанна  х1у к ь ак ьа ли зи  д у р аул хъ есра  вирудра,  дя- 
хъурби сагъдиублм сари.

— Б а р к а л л а ,  дила  рузи. Д и л а  п а л т а р р а  чегьурли,  
стройкаличи г ь аввак Ӏа сл и,  селра  хӀебиэсгу?  Асубирару?

— Асубирар ,  ам м а декӀси секӀал  ах ъм абу рц ид ,  пар- 
гъатли  уэи.

— Ну багьлали аркьясра...
ИлхӀели ну гьуйчи дуравхъунра. Супелтар Р аж ба-  

дикиа машина наб гӀеббаиб. Ну дакӀуухъниличи ил- 
ра разивиуб ва машиналичи айахъес унза абхьиб. Ш о­
фер П ябдур аш идла дуравад ухӀнав ца гьатӀи адам лев- 
ри. Илала куц-кабиз хӀясибли вагьурра, ил шагьарли- 
зивад вакӀиӀбси гӀяхӀял виъни. Д ахъал  гъай дируси  
увухъун гӀяхӀял.

— Дила пикри хӀясибли, Ражбадии, диълара ниъла- 
ра завод бирес вехӀихьили гӀергъи, иша лябкьуси гьу- 
1!ила дубларти ишмала кабизра балли барсбиубли са­
би... ХӀуни ил секӀайчи пикри бяхӀчихӀеирив?

— Жявлил бяхӀчиаира. Ил секӀал гьачамлис наб 
диргала'булхъули ахӀен,— викӀар председатель, урус  
кьаиӀа чебасили, явлухъличил андаличибси майъа уш~ 
кули.

— И л а л а  асурти сегъунти дираӀрал балулри в?
— Ца шайчирад вайти сари, ца шайчибад гӀяхӀдеш- 

ра леб.
— АргъхӀергъира.
— СагадикӀути шими чедиу:1|1ели, уркӀи пахрули  

бирцӀули бирар, сенахӀенну илаб хӀербирути адамтира  
сагати тяхӀярли хӀербиранбирули саби. Амма ца ха- 
ласи вайдешра леб — дила стройка гӀелайзи арбихули  
саби.

— Секья йда?

Секьяйда биэса, къаркъубира, келпичунира, гъум- 
ра, цементра — лерилра секӀал иша дихес гӀягӀнити- 
рн, ихди сагати юртани дирантани биалли, сегъуна ди- 
гара сабаб баргили, машинаби чучидяхӀ ласдирули са- 
би.

— Халаси стройка мурталра халати къияндешуначи 
бяхӀигули бирар... ХӀела стройка сабабли адамтас къу- 
лайдеш алкӀнилизибад сегъуналра зарал агара, селра 
хӀебирар. Илала дурабадра, ил хӀела гьунар саби.

— Ж я в - ж я в л и  т а м а н а л р а  ■ брӀалри. Гьанна хӀянчи 
демжурли сари, устнира гъираличил бузули саби. 
ЧЬшкӀли хутГла шала заманаличиб каюихьес биалри. 
ХатӀахӀеркули виасли, ил секӀал кьалли хӀезибад дига- 
хъуси саби. ХӀукӀун Дагъсельэлектросетьлизив узуси- 
ри?

— Гьалав илав узули вираси, гьанна Дагъэнерголи-  
зив узулра.

— Угьу, мубаракирулри, гьатӀира жавабла хӀянчи- 
личи ацӀили валанри. Ил набра гӀяхӀсигу. ХӀези хал а­
си тилади саби, кумекбара.

— ГехӀцӀанну гехӀра ибил мехколонналичи хъарба-  
рибсири ил хӀянчи.

— Нуни баласра...
Ну бетонна гъудурмай бируси мерличив кацӀира, 

илди биалли шилизи арбякьун. Ну дила будкализи ацӀи- 
ра, илав наб кьадин стройотрядла бригадир Абакар узул- 
ри. Ну дакӀуухъниличи илра Мангулра дебали рази- 
биуб. Илавад кацӀили, детсадла юртла луцри хъара-  
рахъули бузути дурхӀначи аряӀКьунра. Илдани мегь-бе- 
тоннизирад дарибти унзурбала ва улкьайтала кьасур-  
би кадирхьулри. Илдачи хӀерикӀули, тяйдили тӀаши- 
зурра. П я ж аи бдеш  хӀебиалли: ну чинав виаслира, х1у- 
куматла юрт бирули биалра, сай вегӀси юрт бируси л^в 
виаллира, ну илаб бузути устнала хЬянчиличи х Ӏе р и -  
кӀули, сагӀятунадли тӀашли калес дигахъис. Илдала бу- 
зериличи хӀерикӀули, дила уркӀира шалаихъур, рази- 
бирар, Мякьлабад биалли кӀел дубурлан шалгӀеббул-  
хъулри; илди унра шилизибадти бурги.

— ЦӀахли ахӀену хӀушаб, цӀахли,— викӀулри ахъли 
ца,— хӀушала хьунрира рурсбира иша гъамбиахъес ма- 
балтадая...

— Сен или викӀусирив?— хьарбаиб итилилли.
— ХӀу икӀдачи хӀеризигу. ЧӀянкӀули, таманни чӀян- 

кӀули бузули кьалли, трусикунира халкьлагъунти ди- 
алри, се сабрив... ЧӀяикӀули адам чеибси ахӀен нушала

дубуртазив, ишди биалли дай хӀерила замана... Н аб  
гьеч гьанбиркуси ахӀенри нушала дубуртазиб ишдигъун- 
ти адамти дакӀубулхъан или. Иш цӀахдеш гьанна ур- 
хьула дубл абад  ишара хили балан...

— ХӀязлис или викӀулри, уртахъ, х1у. Иш буцӀар- 
деш пикрибарагу. Ит Супелтарли бехӀбихьибси стройка 
саби... Халкьлис г1я'х1дешлис бирусигу ил...

—  Пана-гьанали аркьули сари, уртахъ, нушала х а ­
ла бегӀтала гӀядатуни, се биалра барес нушазиб ахъ- 
рира агара. Итди рурсбачи хӀеръа хӀуни, цӀахдеш ахӀе- 
ну, хӀевни кьукьубачи кадаили ахӀенгу... Чинаб чеба- 

ирив хӀуни итдигъунти адамти?
— Нуни иша.'б селра вайси чебиули ахӀенра. Наб  

гӀяхӀдилзули сари итдала баркьудлуми...
— Се? ЧӀянкӀути кьяшми гӀяхӀдилзулив?
— ГӀе. Дубуртира даллн жагадирулиту.
— Илгъуна буридра или гьаиалра биркуси ахӀенри. 

Итгъуна куцличил шантала гьала дурарухъалри хӀела  
рурси, кахӀерушили ралтадив?

—  КахӀеруршаси. Дила рурсила кьяшми дархӀилта- 
лайчир куцагагрти ахӀен.

— Вапабай-гьей, се сарив хӀуни дурути? ХӀура аб* 
дал-мага виублирив? Ц Ӏахалра хӀебилзахъули. Рурси- 
личила дудешли бурусиличигу... ХӀура хӀерикӀули ви- 
руду хӀела рурсила кьяшмачи?

— Илизиб се цӀахдеш лебсив? Селра вайси чебиули  
ахӀенра. Сунечи пахру бирахъес алкӀахъусигу тӀаби- 
гӀятли жагадеш.

— ВеӀбшес, ишавад къалабали вебшес чевкъар...
— Чина убшуда? ХӀя-хӀя-хӀя!
— Хала бегГтала, дудешунала гӀядатуни дузахъули  

лералихӀи...
— Пякьир адам сайри хӀу.
— Сен пякьир вирусирав?
— СенахӀенну, уртахъ, илгъуна мер гьанна чина> 

б а л р а б а р г е с  хӀейрудра. ГӀямру дарсдиубли сари, ухъ- 
на, хӀу биалли гӀямрулис даршал дус гӀелакавхъири.

. Бухъна дубурланти кьяшла дякькад лагбяхӀ арбя- 
кьун. Ца къайгънавиркьулри гӀямрулизир кадиркути  
сагадешуначил итилил баришиахъес. Г1е, гӀямру дарс-  
дикӀули сари, адамлисра цадехӀ шин-кьацӀ даибти  
ахӀен. Ну чеили, дурхӀни набчи гъамбикӀес ва сагъиъ- 
ниличил мубаракирес бехӀбихьиб.

— Хашкелди,  адзи ГӀяхӀмад!
— ГӀяхӀси барп лри нушачн вакӀмли!

— Сен сабив арадепӀ?
— Сепайда, итхӀели къаршиикибси виаслири итав 

хӀечил варх, неш гьанриркахъаси итди хӀярамзадабас!
— вйкӀар крановщик Сергей, къатавъаурти хункӀира 
гъяждирули. Ил вахъхӀи хьарикӀули калун, итди чи- 
хъали сабрив, чичи мешутирив викӀули.— Эгер илди чи- 
хъалирил багьадли, ГӀяхӀмад, ну гьаникахъаба. Юх, 
иШдачи нуни къаркъа къячхӀебилкахъас. П ергъиси  за- 
мана бахъ дукули лерри кьалли дила някъби, валлагьил- 
гӀязимрагу, чула нешли хӀебагьесли илдала къянкъуби  
дир'Кьдираси нуни...

Лебилра илди наб жявхӀейчибад тяништиван ва 
да:хъал дусмазир дарх дузули калунтиван сабри. Л е ­
билра идди уркӀи-уркӀилабад зигарбикӀулри. ХӀуша  
дир'хаирая, дила юлдашуни, ил замана дила лерилра  
дяхъурби сагъдиублигу или гьанбикиб, изала камбиуб, 
Илдала ургав нура имцӀаси адам ахӀенрагу ибси ник- 
рили гьалаксаахъурра. ХӀяжатагарси цалра адам‘ аги. 
Нура илдала гъамси ветаурлири. Прораб Труд-ХӀяжи- 
ра бахъхӀи дила някъ батхӀейули калун, ва ахирра, иб:

— Аллагьлизи шукру, ца сагъиубли виадли. Гъу- 
дурмай бирахъес бригадир Абакар катурхӀели, азир- 
на анцӀукьун. Дила дирутира дахъалдегӀ лертину, 
адам варгая ишав узахъес или вяв-чӀярикӀули, дубур-  
ти дулхӀехъули вири...

— Нуни чеира Абакар. Ж агӀял варсварес лявкьяс-
ра.

—  Д ебали гӀяхӀси саби. Гьанна хӀ-янчи гьатӀира дуӀМ-
жар.,..

—  Труд-ХӀяжи циила гапухъун, сенахӀенну ил 
стройучаӀСткола начальникла къуллукъличив сайри. 
Белики, ил даимлис илав калес, илала дурарадра бекӀ- 
тигъунти хӀянчира хъарарули сари. Лерилра блокуни  
чула мераначи кадизурли сари, духӀнарти луцрицун са ­
ри калунти. Унза-улкьайтира чумал бархӀила духӀ-  
нар тамандирар.

— Гьу, сен сабив аги, ГӀяхӀмад? ХӀу агархӀели, че- 
биулрив секьяйда гьарзабиублил, ахъбиублил нушала  
стройка?

— Къучакъуни, ишгъуна бацӀси мерличиб ишгъуна 
строй'ка тӀашбалтниличи гьалав вирхуси ахӀенри...

— Шин чис дигив, чис шин гиша! Эй, дурхӀни! С а­
лих!, Ибрагыш, ХӀяйдар... чили тиладидарибтирив шин? 
Гьанна хили лер...— Труд-Х1яжини лебилра студенту- 
нала уми далули увухъун, гьалав виалли «эй, супелтар,

эй, къелбар...» или дугьаилзули вири. Дила пикри х1я- 
сибли, нушала стройкаличиб илра камеи сархибдеш  
ахӀеи. Сунела жавабкардешличила балули, Труд-Х1я- 
жиии сунела лерилра цӀакьани хӀянчиличи дяхӀчиаил- 
ри, кабизахъурси график хӀясибли узулри. Гьарил 
шоферра сагӀятуии ва минутуии хӀясибли узулри. Бу- 
зерили биалли игитуии абилкьа.

6

П ертъила бархӀи савли арцантала тӀамраув ну чев- 
саргъира. Къайгъичерси медсестрасра уркӀи-уркӀила- 
бад баркалла багьахъурли, х-^алибарглира нунира боль- 
ницала палата бархьбатурра. Ил бархӀи савли гъудур-  
май бирес хӀяичиличи дуравхъунра. Труд-ХӀяжиии  
гъудурмай секьяйда бирусил, сецад гъум, сецад бетон  
гъудурлирутилра бурили, узес вехӀихьира. Цемент мяхӀ- 
ка.мбирахъес багьандан сайри Труд-Х1ял<и наб гӀезу-  
гьуси. Мангулли биалли сунела улкьайлабад иаб х1у- 
ли лиикӀбариб ва тӀамадариб:

— Гьалаб кьяйда бирен!
— Сен?
— СенахӀенну студентунани. тӀама-гьама ахъдурцу,  

илдас дебали шинкӀаси гъудурмай хӀейгахъу.
— ГӀяхӀна, гьалар кьяйда дузехӀе, — тӀамадарра  

нуни, хӀянчи гӀяхӀил детархахъес багьандан к'^»айгъи- 
лизи бикибти студентунала жавабкардешличи рази- 
виубли. Ца илайчивад биалли Труд-ХӀяжичи гышу-  
кӀира ва иличила илизи бурайчи иаргъатиэс хӀейубра. 
Илизивад наб урузкӀесра гӀягӀнидеш аги. Амма илала  
пикрира бархьсири, складлизир кӀидарш гавлаг це- 
ментла диулн ахӀенри ва илди «ассаламу гӀялайкумли»  

«̂ина дяхъибал чилилра балули ахӀенри. Базализмрад  
биалли илди базла гӀергъи дурхьу ВебкӀибсмличила  
вайтӀа хӀебугьар бикӀули бирар, амма нуни сабурбарес  
хӀейубра ва, ца шайчи тудяхъили, гьалавла начальник- 
лис ургъули калунра: вайси адамли вебкӀили гӀергъи- 
ра мицӀиртас зарал бирули уили кьалли.

Гъудурмай бируси маӀшиналичи гъамирухӀели, ши- 
лизивад ляв^кьуси ГӀуСхМан вагьариуб. Илала урчи кья- 
цалангбашулри. Ил гьалабла урчи ахӀенрину, жагьси  
тяй сабри. ИтлӀели председатель вархьли викӀули уи­
ли кьалли или гьанбикиб. ГӀе, ГӀусманнис машина асес  
гӀягӀнисири. Урчиличивад кункли кацӀили, Труд-ХӀяжи-

чил ихтилатбарахъес аркьути набчира Мангулличира  
гъамиуб. Мангулличи къакъбарили, илини иб:

— Х1у набчивад чевверхи, учитель, хӀечи больница-  
лизи вакӀес бетхӀеурну. Карантин сабри... Гьачам ита,  
гьачам иша дуцӀикӀес чебуркъу|5...

— ХӀяйван-къача ящурлизи дикили хӀедиалли? —  
хьарбаира нуни.

—  Се и'зала сарилра балули а,х1енра.
—  ХӀукӀун тухтур сайри.
— Сайрагу,  сегъунтилра лишанти агара, цархӀилти  

мераначир селра агара, камеи гьалабван районнизи  
зяикъдяхъира. Председатель виалли жаниварван наб-  
чи чевхъи сай, валлагь, мицӀираг алхалли, хӀела нуни 
бекӀ чеббирхъис викӀули. МехӀуриубли сай адам!

ИлхӀели нушала Супелтар Ражбадинни далдурцути  
цацадехӀ тяхӀуртачила гьанбикиб: адамтани имцӀали  
мицӀираг хӀелугьахъес,  диъ, нуси, мазала мае дицахъес  
дура хӀедихахъес къайгъилизи виркули вири. Ил му- 
радличил илини карантин балахъули вири. Хала хӀяй-  
вантала ва мазала масла лугӀи имцӀаӀбиахъес, дахъал  
мицӀираӀГ калахъес — илкӀун Супелтар Аждагьала бекӀ- 
сигъуна мурад сабри. Ил хӀебаӀрес илала имканра аги: 
дургъбас гьалар колхозла гъал азирцад мазала мае 
лерти диалри, дургъбас гӀергъи калунти чӀянкӀли вер- 
хӀел азирцун сарри. Гьанна илди гъал азирличирра  
имцӀали лерри... «АвцӀали азирличи адиркахъехӀе,  ав- 
цӀали азирличи!..» — муэрлизирра илкьяйда тӀамадарес  
вири нушала председательли. Илди дибгӀян-хъяшти ди- 
гӀяндешуначила нуни Пусманнизи селра хӀеира. Пред-  
седательла хъарбаркь бархьси саби, ил лайикьси тя- 
хӀярли таманбаресра чебиркур.

— Агь, хӀябилра хӀейгахъис кьалли наб хъянтӀани  
гьигьбикӀалли,— иб ГӀусманни ва гӀела ласяхъиб, илав 
биалли Мантул тӀашлири.

—  Урчи гӀяхӀбизурли, хӀерикӀусири,— иб Мангулли  
ва сунела хӀянчи бируйхӀивяхӀ ватихьиб.

— Ит се адам сайсив?— хьарбаиб Пусманни.  —Сен 
дебали дахъал дагьес дигусив?

— Ма;нгул викӀуду? ^
— Г1е, итала у илгъуна биалли.

• — ХӀуни валуси ахӀену ит?
— БегӀгьалав сай чейуси.
— Нушала клубла гьалар хӀуша гянишдиубти ахӀен-  

рив?— хьарбаира нуни, ну чеэс студентуни бакӀибхӀе-  
ли, Наташани дурибти гъай гьандикахъили.

— Клубла гьалаб ыаб бареси тебси ахӀеи. ГӀямру-  
лизив вяӀкьунси ахӀенра, укьес замапара агара.

« П у р  клубла мякьлав Мангулличил «тянишиубси»  
чи сз^йри вара? Белики, Асиятла чидил виалра узи ви­
ти и?» — пикриухъунра ну.

— Сен х1у дебали хумарсирив, П^сман?
— АнцӀдукьи сари наб ишар гьар секӀал, учитель.  

Д  у д еш р а гь и м у к I ахъи р а .
— Сен?
— ХӀунира баладра сен ил гьимукӀибсил.
— Илала хя сагъбарес хГейубрив?
— Хя кьалли сагъбарра.. .
— Агьа, хӀебналли, Асият багьандан гъайхӀейкӀуси  

ургар ил хӀечил? Шагьарлизи аррякьи сари, хӀура ила 
арукьес дигулн хӀейиши?..— викӀулра ну.

— Аспирантурализиб мер хеб. 1Ла теӀмара леб...
— Мк'ц1ирагличила ахӀенси, гӀур хӀед мягӀничебси 

тема лебсив? Гьанна гъамлиӀкӀун нушала комилексра 
таманбирар, ишар хӀечи дахъал хӀянчи хӀерли сари, •—• 
нунира бацӀси мерличир даӀкӀудиубти юртани чедиахъу-  
ли, ня,къ ахъбуцира. Лерилра илди юртани цаличил ца 
дархдасунти сари, ишаб'адамтира ца хъалибарглизибван  
бузес, бучӀес ва хӀериэс имканти дирар.

ГӀусманни селра хӀеиб, «Арали ватаби, учитель!» 
или тӀамадарили, хъярхъли урчиличи мурдайиб ва гӀяр- 
чумаг гьа!кӀбариб. Урчи хӀярхӀяван арцур. ГӀусман рай- 
оннизи аркьуси гьуникад арякьун. Къадалабси хӀеркӀ-  
личибси гумиличи гъамлн биалли мицӀираг тӀашиули 
ва ахтардидирули дирар. Илар дирар карантинна дазур-  
би кадилзахъутира.

— Их чи сая?— хьарбаиб Мангулли, ну дила будка-  
лизи ацӀиӀбхӀели.

— Селис хӀяжатлив? — ира нунира, Мангулла ур- 
кӀиличибси багьес дигули.

— Ца ити вагьес дигусири. Кьясиублира. Гьарли-  
марси багьудур сай. Их кьяйда устадешличил урчили-  
чив кайили уэс хӀейраси. Гьачамалра урчиличи ацӀибси 
ахӀенра, амма урчи дебали дигахъис...  Кьадар'биубси 
ахӀен. Сен дебали г!ясисив их?

— Их нушала хӀяйвантала тухтур П ус м ан  сай.
— Набра ил уртар или гьанбикиб. Сецад хӀейгеси 

биалра...
— Сен или викӀуда^?
— СенахӀенну рурсилагъуна вяхӀличилси уршиличи,  

клубла гьалав вяхӀибхӀели, Асиятличи гъамли вирес им-

кан бикӀур или гьанбики'бсири. Г'ьанна биалли балулра  
дила хьулани дугӀлати диъни...

— Г1е, ахӀерси Мангул, х1у вархьли викӀулри. Ил 
гьан'надал аргъни дебали гӀяхӀси саби. Х1у гӀяхӀси ур- 
ши сайри, хӀсла талихӀ биалли хӀечибад гьарахъли ар- 
хӀякьян. Их г1ясиви:к1нилис сабаб биалли Асият шагьар-  
лизи аррукьни саби...

— ХӀязлис гӀясивикӀули сай. Иличирад Асият чи- 
налра архӀякьян. Дила гъай хъуммартид, адзи ГӀяхӀ- 
мад, Асият сеннира шагьарлизир кахӀевлан.

— ХӀуни чйнабад балусив?
— Ну иличил гъайикӀули калуира...

Се буриба гьатӀи илини хӀези? Сунени бурибси-  
рив шагьарлизир кахӀевлас или?

— АхӀенри. Амма илала кьасличила 'багьурра. Ба- 
гьурра Асиятлис П усм ан  дигахъули виъни. Ил багьан- 
дан сайра ну бирхаудиличил илкьяйда викӀуси.

— ХӀердикӀехӀе,— ира нуни,— белики, хатӀавиркули 
вииша. ДахъхӀи хӀерли кадирес чехӀевкъар.

Ил замана ца гьакӀли иушала машииаби дузесдя-  
х1и'б. Гъудурмай арбихес самосвалти гъамдикӀесдяхӀиб.  
ӀӀл бархӀи тах шагьарлизибад телерепортерти бакӀиб,  
илдачил варх  студентуиала строительный отрядунала  
штабла начальник П я б ду ллар а вакӀиб. Строительтала  
ургав ну чеили, някъбира тӀинтӀдарили, ил *1абчи сав- 
хъун...

— ВяхӀ, хӀура ишавсирив? Агь, дила узи ГӀяхӀмад,  
хӀябилра гӀяхӀси бетаур хӀу ишав къаршивикки. Се 
бирулрив ишаб хӀуни?

—  ЧеЙӀулрагу, узул ра .
— ХӀукӀун педагог сайри.
—  Гьанна дргла каникулти сари, чейулрав — учӀул- 

ра, устадеш имцӀадикӀахъулра,— пиширхъулра нура 
или€. Дарх  дучӀухӀели, студентуиала столоваялизиб или­
чил чуйнара кьацӀ беркунсири нуни. — ХӀера гьари.  
циилалра варсиублн ахӀенри кьалли, чӀянкӀли хъуцӀру-  
ми диркьдиуӀбли кьадин...

— ХӀура варсиублири, дигалли хъуцӀрумазив,  ди- 
галли ахъдешлизив. Гьу, дура хабурти, сен сабив ишаб  
иушала дурхӀни?— илини ну ца шайчи витӀакӀира.-—. 
Ну дебали разилира хӀечи, хӀу бархьдеш дигуси виъ- 
нира балас.  Гьари, бархьаначи бура секьяйда бузулил  
студентуни?

— Пергер дурхГни сайи.
—"Ил нунира балас.  Дил а хӀянчи хӀясибли ну де-

кӀар-декӀарти мераначн виэс чевкъули бирар. Гьар чи- 
наралра нушала стройотрядуни лер. Гьалавван Самур-  
ла дубла вякьунра, илаб курорт бирули саби... Мерла  
адамталара студентуналара ургарти бархбасуначилара  
багьес дитулра. Къалмакъарли биркьули хӀебиэс рах-  
ли?

— Сегъунтилра къалмакъар агара я хӀедиуб.  Пер-  
герти дурхӀни саби, гъираличил бузра бузули саби.

— Нуни баласра,  Багратиочна уличилси отряд саби  
иша бархьибси. Гьар чинабалра ил декӀарбулхъули би­
рар. Сунела чеблумира ламусличил тамандиру.. .  Ну  
цархӀил сеӀкӀайчила сайра... Бираргу шила жагьилтира  
студентунира балхӀебиркули, цагъуыти хасиятунала хӀе- 
бираргу илди... Белики, се биалра ургабикили бирар...
—  цабагьалн хьарикӀулри ГӀябдулла.

— Нушачир сегъунтилра далхӀейкибти секӀал хӀе- 
диуб.

— Вирхаэс хӀейрус, хӀуни се биалра дигӀянбирули  
ургудра?

— Селра дигӀянбирули ахӀенра.— Лайикьли ахӀенси
баркьудиличила багьес бахъ чекайзни наб гӀяхӀхӀеби-  
зур. Белики, сахъдешши гӀердурути суалти дииши ил­
ди, хӀязлис ахӀенгу илини' шатьарлизибад сунечил барх 
телевидениела хӀянчизарти барх кибтд. Багратионна  
уличилси отрядла бузериличила репортаж барес бакӀиб-  
тири илди, Илдани иушала колхос^личилара мицӀирагла  
сагаси халаси комплексличилара хьар-хъарбаиб.  ГӀур 
кӀел репортаж дарес йбси пикри акӀуб: ца — студенту-  
иала отрядличила, ц а , — нушала колхозличила. Гьала- 
гьала иушала председатель Супелтар Ра жбад ии виъ- 
ниличила багьурхӀели, илди дебали разибиуб: «Ил
тьатӀира гӀяхӀсигу!». ХӀянчи тамандиубхӀели,  дуОурли- 
чиб бизи-бизиси шашликӀра барили гӀергъи, ГӀябдул-  
лани маслигӀятбариб ца гьатӀи репортаж барахъес.  
«ДудӀрумла капикултала замапа стройкаличив — учи­
тель» — илгъуна сабри хӀябъиӀбил репортажла тема.  
Илдачи кьалли ну вирххӀеурра,^ делкъайчи чягъир дер-  
жили гӀертъи се дигара чейсулира бираргу.

Кьанси дугиличи бикайчи нуша дубурличир калун-  
ра. Ил замана дебали жагали дирар нушала дубур-  
ти. Чула тамашала лехӀдешличилти зурбати дубурти,  
цӀябли хьанцӀа закир бриллиантуниван ухути зубарти.  
Алавчарли чедиути шалати анкъурби —  хутӀла чиргъ- 
мани шаладарибти дубурла шими. Нуша лерси мер- 
личирад хӀердикӀухӀели, алавчарли вецӀал-вецӀну кӀи-

ра ШИ чедиулри. Ита-иша лайкадакӀибти якьутуначи 
мешудиркулри илдира. ХӀера, их дубуртани алавбу-  
цибси къадалаб бегӀлара халаси П1И — ил Уркухъла 
ШИ сабри, алгъай шайчиб биалли диркьси мерличиб 
белшунси КӀишала т и р а  чебиулри, илала чедибван 
— Меусишала.. .  Балуй шайчир — Дибгаликла,  Ч1и-
шилила... ХӀера, их цуиси шалара — ил анхъчила къуш 
бург-ар, итил шайчргб шаласи цӀара — ил букӀуиала  
анкъи къуш бургар, итил шайчиб шаласи цӀара — ил 
букӀунала анкъи бургар. Къадалаб кабухъунси хӀеркӀ-  
ла гӀянцӀси тӀама, вава-кьарла вяшарла тӀамри чеди- 
хулри. Дугилла арцантала паргъатагарти тӀамри. Их-  
ди бегӀлара хьарличирти шалати шалми чедиулрав? 
Илди урхьула дубларти совхозунала поселокунала шал­
ми сари. Чемъурси аргъ биалли ишабадли дурнама-  
бачил чебаэс вирар чӀичӀалаван хъусбитӀи аркьуси по- 
ездра. Дербентра чебаэс дирехӀеригу, амма Хъайдеш-  
ла дубура диргалабулхъули саби...

Шала дикайчи ну гӀяхӀлачилра юлдашуначилра илав 
калес  асубиррӀгу, сепайда,  ит анцӀбукь ка бикили  гӀергъи 
бараалра кьаниасли зитаррикӀуси дила хьунул ПатӀи-  
мат гӀеларад ракӀиб ва му хъули чарухъунра. Ну кал- 
хьухӀелира ахъси дубурличирад гӀяхӀлала ва юлдашу-  
нала далуйтала ва дукелцӀила тГамри чедихули калун...

Чи се викӀалра, дила юлдашуни, илдигъунти сагӀя- 
туназир бахъ пергерти, па^рубарести дирар гӀямру.  
ГӀямруличи карцӀдеш ва гъира гьатӀира имцГадирахъу.  
ГӀе, гӀяхӀти адамтал.а баркьудлумачиб тӀашси саби иш 
дунъя...  Урхьулизир шин дахъал дирар, амма шинна  
ца кӀантӀра илис диргалахӀебулхъан.  Иличи мешули,  
гӀяхӀси адамра сунела халкьла ургав ца кӀантӀгъуна  
вирар, амма илра диргалахӀелхъан.  Ишав ну хӀеркӀла  
дублабкъи милигтачила ахӀенра гъайикӀуси, чусра мурт 
биалра багалабирар или, гуми лушгнтачила сайра.

ШУИБИ Л БЕКӀ  

1

Асиятла дудеш букӀун ГӀяли-Булат вицӀибси, син- 
калагъуна гапзличилси адам гӀергъиси заманализив гьа- 
лаксарулри,- гӀясивикӀулри, гӀясидешли ил итара иша-  
ра улкӀахъуӀСигъунари. Иш гьакӀлизиб бекӀлил гьар- 
хӀебизур илис шагьарлизиб. Дугурбазиб гьанкӀ ахъес

вирулРӀ ахӀенри. УрхӀла ухьала калхьухӀели, вегӀла 
гьанӀбиркахъули бирар. Илра сунела ухьаличила пик- 
ривикӀулри. Мурталра дурзамличил дубуртачивра  
диркьанивра вируси илала гамсти дяхӀ кьябшдуцилри.  
Илрши электробритва бекӀлил пайдалабирули хӀейри,  
хӀейгахъи илис илала тӀаӀмри. РӀл багьандан дурала  
улкнала лезвиебачил муцӀур лугӀули вири, нушала лез-  
виебани биалли илала чӀумати гъез калъули ахӀенри.  
Далкайкибти,  уӀмути палтар челгьесра дигахъу, хӀят- 
та мурталра шагьуртази вашес имкан хӀебикӀули би- 
алра.

Илала вашниличи, ганзличи хӀеръибмаданра ва- 
гьеслигу ил вачавяхъили, зигарйкӀули виъни. Или 
хӀебиэс бирару, итгъуна умутличил рурсира сайра иша 
вакӀибси виалли. Ил вирхусири сунела рурси сенни-  
ра институтлизи карурхниличи. Цаибти кӀелра имтихӀян 
шула ва авла кьиматуначил дедибгу,  сочинениелисра  
балли ца Асиутлицун сабри шула кьимат касибси.  
Авэсти имтихӀянти биалли гьархӀедизур. ГӀяли-Бу-  
лат вирхусири Супелтар Ражбадинни ма:слигӀятвариб- 
си ХӀяжи-ГӀямар бикӀуси адамличира. Илизи илини 
арцра цӀер>хьти кӀел кигьара дедибсири. КӀелра кигьа 
ХӀяжи-ГӀямарла адавзила азбарлизи духӀнаибтири, се- 
нахӀенну клала азбар лебси ахӀеыри. ХӀяжи-ГӀямарли-  
ра гьар секӀал гьуичидикили дирниличи ил вирхаахъур.  
Гьанна биалли, ХӀяжи-ГӀямар варгес ибси кьасличи1л 
шагьарла кьакьурбазив къунзикӀули, ГӀяли-Булат су- 
иези сай гъайикӀулри: «Чинартив низам-кьяйда? Се
сабив ишаб бетаруси? Марлира,  ишгъуиа цӀахдешли-  
чил хъули чарухъес чевкъару? Адамтази сейкӀусирав  
ну? НукӀун шантани дукелцӀиличи кархьура. Рурси инс­
титутлизи карерхахъес хӀейуб,  бикӀар...». Урхьула дуб-  
ла кайцӀули -"левли, иличи селигӀиврил умцӀусигъуна  
ХӀяжи-ГӀямар къаршивикиб. Белики ил сунес даршал  
граммла пигьала бицӀахъесилигӀив умцӀули вииши? Ил 
адаӀМличила ГӀяли-Булатла сунела пикрира акӀуб, ва- 
гьур ил баркьагар виъни, ч<бикиб букан» виъни... Пигьа­
ла бицӀибси адам бусагӀят илала юлдаш ветарусири,  
гӀергъила бархӀи биалли илиии ил цархӀиллис вирцуси- 
ри. Ца гӀякьлучевси адамлира итхӀелил бурибсиригу  
иличи хӀязлис умутбихьилри, селра бируси ахӀен я бир- 
хӀебиру или. Ил ХӀяжи-ГӀяӀмарлис гӀевваиб, ит виашли, 
уркӀухъи хӀулбира липӀирдухъахъи,  вякькайзур. Дигу-  
ли хӀерги илис ил илав къаршивикили. Ил илини бегӀ- 
гьалав чейусигъуиари.

— Гьу, секь51йдав аги, ухъна? Гьуйчидикнбу къул-  
лукъуни?— хьарбаиб ХӀяжи-ГӀямарли,  гостиницала  
гьалав халаси хӀяким.личи хӀерсила гӀердирули.

— Сен дебали гъинчӀизурснррш?— ГӀяли-Булат кла­
ла яхӀагарти дяхӀличи хӀеризур.— ХӀуни чесибси ахӀен-  
рив?

— Чеси'бсири.— Гьарбизалли гьар'билзан, гьархӀеби-  
залли — се биалра пикрибирехӀе или бучӀусири илала  
уркӀи итхӀелирз.

— Чичи вякьунрив, чичил гъайухъунрив, хӀед чили 
ч ес иба ?'

— Ягъари, ухъна, къалабамайкӀуд.  ИмтихӀянти де- 
дес хӀериублив? НабзикӀун бурибсири вайси кьимат 
кахӀебалтехӀе или,— къяна буриб ХӀяжи-ГӀяӀмарли.

— ХӀу викӀуси адам чеирив?
— Чеэс замана лебрив гьатӀи? Нура вайси адам 

ахӀенрагу.. .
— ХӀу кьалли малгӀунничи мешусири. Чумра адам 

бицибси нажас уилри хӀура. Чи адам сайрив хӀуни че­
эс гӀягӀниси? Сен ит гӀяхӀси адам виалли, хӀу виргӀя- 
виргибсирив, иура виргӀявиргахъили? Ну кьалли итини 
ахӀенри виргӀявиргиӀбси, хӀуни сайри... ХӀу биалли...  Чи­
нара дила кигьми? Дил а арц чинара? Гьари къалабали  
дакӀахъа!

- —  Эгь, ухъная, илдачила хьарбиидра или гъаналра 
биркуси ахӀенри. Марлира, таманни каберхуртив ду- 
буртазиб гӀяхГгъубзни?— ГӀе, гъайлизив гӀяхӀсила  
гӀердирули, ХӀяжи-ГӀямар сегъуна дигара убяхӀси бар-  
кьудиличи ветухъес хӀядуро*и адам вири. Дубурлантала  
асилти гӀядатуни даимдирес чебиркур, викӀули вири 
ил, хӀякьикьатлизив кьалли сунела бегӀлара гъамси 
адамра увведлуги.

—  Дубуртазиб кьалли кахмбиубли ахӀен, амма ишаб  
къаршрӀ.брфкули лебалли буили саби. - ХӀебиалли, хӀе- 
ла шикри хӀясибли, кIеV̂  кигьа селизилра агарти далан?  
ГӀур итди нуни хӀези гибти шударш къуруш седиуба?  
ХӀед гьанбиркули бургар...

— ХӀези тилади саби, ухъна, гӀяшли гъайикӀен, адам-  
ти нушачи хӀербикӀули саби.. .— викӀар ХӀяжи-ГӀямар,  
ухънала шалкӀула бурцули ва ил адамтачивад тяйди- 
вирули.

—  Ну адамтазивад урухкӀуси ахӀенра!..  ХӀед гьан- 
мабиркахъид азир мазала дурзам дила бургар или, яра 
арц кадирхъуси машинара хъули кабихьили ургусра  
или.,.

—  Набзи'бад хӀед се хӀяжаълив?
— ХӀезибад? Гьанна селра хӀяжатли ахӀен. ХӀела 

адамдеш лертив яра чягъирла пигьалалис илди гьар 
ганзличи дирцули вируду, ягь? Къизларлизиб хӀечил 
къаршибикибти адамтанира набзи буриб хӀечила, се- 
пайда гьатӀи, кьанни буриб кьадин... цӀахалра хӀебил-  
зулив хӀед...

— Бахъ дебали чурхмайрудра, ухъна. Диур,  диур...  
ХӀу наб ахӀенрину хӀяжатикибси, хӀед ну сайри. ХӀу  
ахӀенрив кумекбара или бусравикӀуси?

— Гьарил секӀал гьуйчидикахъес чесибси хӀу ахӀен-  
рив? Мурул адамли барес хӀейруси секӀал чейсуси хӀе- 
бирар, чесили гӀергъи таманбируси бирар. Ил цаибил-  
гъуна. ХӀуни бурибсиригу кигьми шашликӀунас харж-  
дарес чевкъар, арц бидлли ца гӀяхӀси адамла кисалар  
дирар или. НаӀб вагьес дигулра ит хӀу викӀуси гӀяхӀ-  
си адам чи саял, чинавадсил?

— Нуни илала у бурее хӀейрус.. .— ХӀяжи-ГӀямарли  
балуй някълизи буцибси плащ алгъай някълизи касиб,  
кисалабад пирхикӀ дурасиб ва мякьлавад шалгӀевул-  
хъусилизибад сигарета тиладибариб.

— Садакьачира уилригу хӀу? ХӀед цӀаххӀебилзулив  
урхӀлизи папрус биха викӀес? ВалхӀелуси адамлизи?

— ХӀези тиладибирули хӀейиилагу.
—  Гьарли-марли увяхӀси адам уилри кьалли хӀу, —  

бекӀ гьакӀ-гьакӀбариВ ГӀяли-Булатли.— ХӀед се барал-  
ли гӀя,хӀсил 'баладу? БархӀ^батурли шагьарра, чарухъен  
хӀела шилизи, илаб хӀела шантани, белики, сагадан  
адам ветаахъиши.

— ХӀела насихӀятуни наб хӀяжатли ахӀен. Се ба-  
ралли гӀяхӀсил, нуни ункъли балас.

— ГӀяхӀна, хӀед нуии селра маслигӀятхӀебирис,  хӀу  
селилра варсхӀейрни ашкарси саби. Белики хӀу кер- 
тӀибси къалип б е х Ӏ ф х ь у д л и з и б а л  Ӏкъалпси уббухъи би- 
и(ши... ХӀуни чебаирив дила рурси|ла аттестат?

— Чебаира.
—  ЧехӀе'биэс, ил нуни чебаахъибсири кьалли хӀези.  

Итарти кьиматуни чедаирив хӀуни? Чедаири. Итаб  
чӀянкӀли ца авла кьиматцун сабри лебси, гӀелар калун-  
ти шулаӀби сарри. Сен набчи лехӀхӀейхъусирив хӀу? 
Сен йтара ишара улкӀусирив?

— Бура, бура, ухъна, ну лехӀахъилра.  Гьу, иличиб-  
ли се бурее дигулрив хӀед?

—  ХӀед багьес дигалли, урта)Хъ, наб дебали хӀейга-  
хъис ну мехӀурлизи халарили. Нунира балас х1у чичилра

хӀявкьни, чичилра дугьахӀейзни, чизилра тиладихӀебар-  
ни... ХӀед цӀахалра билзахъули ахӀенри ухъна адам ил- 
кьяйда виргӀяврӀргес.. .ХӀед гьанбиркули бурги, кьима-  
туни гӀяхӀти сарииу, суиениал имтихӀянти дедлуга или. 
ИлӀгъуна убяхӀдеш бегГгьалаб бирули хӀергудра хӀуни,  
хӀела яхӀагарти дяхӀличизлира вагьеслири хӀу адам 
хӀейъни. Ил багьандан гибти лерилра секӀал хӀед  
датурли, ну, ухъна адам, виргӀявиргилри. Вархьли 
викӀули ахӀенрав гьатӀи? БелкъхӀебелкъунси гурданира  
дахӀибала хӀедиру, бикӀули бирар... Кьан-кьанни биалра  
гӀяхГти адамтани гӀякьлуличн викахъира, лягӀнат ба-  
кӀабну хӀечи. . .— ГӀяли-Булат паргъатли гъайикӀулри.  
ХӀяжи-ГӀямар виалли таманни хӀякизур, уркӀухъун,  
ухънаии сумела уркӀила хӀилл>рти дагьурли виъняличи 
шакикиб ва илизивад верцес къалабавикиб. Гьайгьай,  
ухънала илди гъайлис гӀергъи, кисалар къаршидикибти  
диалри итди арц, илдира илала гьала игьубли арукьес  
вири, амма, сунела сагаси кваргирализибеи кухнялис  
мебель асили, харждарилри.  Гьанна секьяйда верцес 
вирусив ил ухъиазивад? Ухънаии биалли сунела буру-  
си таманбирули ахӀенри:— Ну зархьли ахӀенрав? Вархь ­
ли хӀейасли, бура ит чи адам сайсил, чис кигьми дел-  
гьунрил, чис арц дедирил, кумекбарес чили чесибал? 
Бура, бура...

— Нуни илала у бурхӀебурис!
—  Урухтусра уилри хӀу! Нлгъуна адам левниличи,  

у бурадлира,  ну вирхарар или гьанбиркулив? Вирх-  
хӀерусра.  Дигалли,  хӀу селичила пикривикӀулрил бурес-  
ра вирус? Марлира, иш ухънас арцра кигьмира чардарес  
чевкъару или пикривикӀулри хӀу. Закъум-загьру де- 
таабну хӀед..  .Кигьми кьалли хӀед кьяртӀилис деркунти 
диаб, амма арц чардара.. .  Гъай-май агарли, арц чар- 
дараӀ

— Чардирис,  ухъна, чардирис, ва'хъ дебали зигармай-  
кӀуд, халаси хазна хӀедиэсну илди хӀела къарапулти,
— явлухъличил андаличнрти майъа душкуб ХӀяжи-  
ГӀямарли. Илала хӀулбира далли шинкӀадиуб, виси- 
кайрули хӀилхӀи калун.— Селис вархвасунсирав нура 
хӀечил... селис хӀяжатсирив хӀу иаб>

— Ну хӀерлира.
— Селичи хӀерсирив?
— Дила арцличи хӀерсира.
— Чинарад касиша гьанна илди нуни? Алапа кайсу-  

хӀели, хӀела адикахъили лугасра.— УркӀи-ур;кӀилав 
биалли ХӀяжи-ГӀямар пикривикӀулри: «Марлира, чев-

къару ишис арц чардарес? Ил;дицад арц гьанна чина- 
рад диркахъутив? ЦархӀиллизирад гӀегуди сасес виру- 
снрав, итира чеблумала хӀенкь биалли. Итди имтихӀян-  
ти дедалра дедибси риалри ишала хъяшани.. .» — Х1у 
набчи гӀяхӀил лехӀахъи, ухъна. Ну багьандаи ахӀенри-  
гу хӀела арц- харждарибти,  хӀела рурсилис гӀяхӀти кьи- 
матуни кадатахъес дигули, юлдаш-хъилантачил держес  
чебуркъуб. Ил секГал ца ити бируси саби или гьанма-  
биркахъид.. .  Эгь, хӀукӀун дудешгъуна адам сайри, х1у- 
ни балули ахӀенри...  Сецад къпян чекасирав нуни ита- 
ра ишара дудӀкайкӀули? Иличила балулрив хӀуни? Сел-  
ра балули ахӀенри, сена.хӀенну багьес дигули ахӀенри.  
Итдачил наб бужес  дигахъира или гьанбиркулив? Ил~ 
дачил бужра бужули,  хъули чарухъунхӀели хьунулра  
къутуррикӀахъули, гъай-мезлизи виркес наб дигулрив 
гьатӀи? НабкӀун держла кӀантӀ бержес  асубируси ахӀен,  
тухтуртанира къадагъабарибси саби, чедаа ишди, хӀера  
И)Ш:ДИ дармунти, мурталра кисалар дихули вирус, ну 
зягӀипси адам сайра.. .— илиии кисаларад уркӀила д а р ­
мунти дурасиб ва Пяли-Булатлизи чедаахъиб.— Че- 
диулрив ишди?

— Се сарив илди?
— Дармунти сари,— викӀар ХӀяжи-ГӀямар,  мурхьли 

гьигьбушили, хӀякьикьатлизир биалли илди шилизирад  
ракӀиюси сунела зягӀииси рухъиа нешлис асийти д а р ­
мунти сарри.

— Агь, хӀябилра хӀела дудешличи мешусира лев-  
ри кьалли,— викӀар Пяли-Булат,  илала дудешличила  
дурути хабурти гьандикахъили. Илала дудешлира бу- 
рули вири, бикӀар, «гьар адамла уркӀила ухӀнавра хӀя-  
рамзада вируси сай. Чеэс юлдашгъуна виубли хьалли,  
ил хъярчи вирар, ил багьандан гьала-гьала илала ур- 
кӀила ухӀнавси чи саял багьи. Илав виалли... ХӀуни 
чебаибсив адамла бекӀла вахъ? Чебаили виадли, илала  
гьаргкабиубси гушси бецӀлагъуна кьакра чебаэс гӀягӀ- 
иисири».

— Селичивли мешусирав ну дудешличи? Ца багьес  
дигахъира.. .

— Селичивли вирара... ХӀела дудешлира,  цархӀилтас  
шиша кахӀебихьес багьандан сабаблис гьадурцес д а р ­
мунти кисалар дихули вири, бикӀар. ЦархӀилтани сунес 
картӀухӀели, сунела уркӀиличила хъумуртули уили сай...  
Гьанна гъай иличила ахӀен. Дила заманара агара.,.  Гьа- 
ри, уртахъ чинар дигара даргану,  дила арцалра чарда-

ра, хъалибарглис кам-гьамти биалра савгъатуни асес 
дигулрану.. .

— Дила арц агара, ульна. Аргъа хӀуни...
— Дарга,  уртахъ, дарга.
— Нуни хӀези ирагу...
— Нуни селра балхӀебалас , хӀела хъатла нуии кьяй- 

дали, хӀуиира ди,ла хъатла духӀна арц кайхьа.— Ухъ- 
нанира хъат гьалабуциб.— Кайхьа, -уртахь,  иша арц,  
илди хӀунӀӀ къиян кабихьили дучибти ахӀенрину, ишди 
къатавъаурти някъбачил дарибтири.

— ЛягӀнатбакӀаӀбгу хӀечил вархвасуиси иабчи. Мур-  
талра вайсили увулхъулра, адамлис гӀяхӀдеш барес  
къайгъилизив ну сайра,. ургӀебли уббулхъанбиубли са- 
би... Агь, ишди баркалла агарти адамти, хӀуни чус 
гӀяхӀдеш бирулри, илдани биалли сурс-кьакьар дур-  
цули саби...

— ХӀезибад наб дурабухъуӀӀси ца кепекла гӀяхӀдеш  
чебаибси ахӀен, хӀуыи илди кӀукӀайла мез дати. Арц  
диха...

— Агара набзир арц.
— ВяхӀ! — Тамашавирули сай Пяли-Булат.  — Сен 

агартив? Чина дикибтив?
— Юлдашунас харждирули,  кадерхур.

ХӀунн арц лугулрив, ахӀеирив?
—• Секьяйда лугутив, агара диалли?
— Х1у нуни, хӀярамзада,  судлизи ведлугари.
— Ведаба.
— Ведлугари.
— Х1у абдалиуюлирив, ухъна? Чи урухварес дигул- 

рив? Ну судлизи ведасли, хӀед гьатӀира вайтӀадиркни 
багьи/

—  Наб сен вайтӀадиркутив?
— СенахӀенну рушбат бедибси — ил бегӀгьалав такь- 

сирлизи урцу.
—  Рушбат сасибси валтуси валан? Х1у валтуси в а - , 

ланри? Шагьарлизи‘6, хӀуни хӀебалули хьашли, бахъал  
гӀяхӀти адамти хӀербирути саби, амма чула ургав илда  
виркьахъес х1у валтниличи тамашавирулра.  Чула  
къайгънази ахъили, хӀезиб биркьесра илдала замана х1е- 
бургар. Гьу, бура, сели'с аъкяхъибсирив? Рушбат сасиб-  
силис танбихӀ лебси ахӀену?

— Судличиб нуни бурисра х1у гьачамалра хӀулбани  
чеиб€и ахӀенри или, хӀуни балу-балули бугьтанти. че- 
дуршулри или. Ну вархьли хӀейъ-ни секьяйда кабилза-  
хъада?

— ВяхӀ,  вяхӀ, вяхӀ! Марлира,  илкьяйда бурра бури-
ду?

— Сен хӀебуруси'В? ХӀуни мурда чеирив или хьар- 
баалли, мурда ахӀенну, илала урчира чехӀебаира или 
буруси бирар.

,— ХӀечи бирхарару?
— Гьачамлис набчи бирхули саби.

Гьачамлис бирхули бургар, вебкӀадли чина ди- 
гӀяниркуда? Уршба!зи гьалахили бурес дигулра...

ГӀе, дила юлдашуни, ил и.хтилатли ГӀяли-Булатли-  
зи дахъал секӀайчила гьанбикахъиб, ил илис гӀурлис  
гӀякьлу сабри. Гьанна сайри ил кигьмира арцра детахъ-  
ниличи таманни вирхарес зехӀирхьуси. Гьарил кигьара 
даршлим шуцӀали къурушлизи бухъес лебригу. «Ах- 
маӀх,—  сунес сай ургъулри ГӀяли-Булат,— хӀед илра 
камли еаби. ГӀяйиб хӀебарахъес  или бегӀлара цӀерхь-  
тигъуити чердикӀибтири кьалли...».

— ГӀе, балуси ахӀеири хӀу илгъуиа нажас виъии, 
урези агарси виъни, гьар секӀал пикрикадарили, далули  
уилри хӀуни,— сунес дебали децӀагахъили биъниличи 
шакикиб букӀун ва секьяйда чеббицӀалли гӀяхӀси вара  
или пикриухъун. Илала хӀулби ХӀяжи-ГӀямарла иякъ- 
лизибси плащличи дархьдизур. Чебаэс ил илцадра  
буркьбиубсигъуна ахӀенри.— ХӀебиалли, чардарес хӀе-  
зир арц агарли дала.н?

— Агара,  агара набзир арц!— сабурлизивад улхъу-  
сила гӀердариб ХӀяжи-ГӀямарли.

— Агарав?
—  Ага,ра!

Хапли ГӀяли-Булатли селичилра хӀерли ахӀенси ХӀя- 
жи-ГӀямалра някълизибад плащ хъямбариб,  сумела 
шалкӀу буциб, илала вяхӀлизира тудяхъили, къалабали  
аряӀКьун. Бахъал адамти лебси кьакьализив цархӀилта-  
чил гъудуриуб.  Илис гьанбиркусири ХӀяжи-ГӀямарли  
гьаина тӀама-гьама ахъдурцу,  сунес гӀелавад дуцӀул-  
хъан ва «Хъулки уцая!» или вявдеш диру или. Селра  
бетхӀеур,  илцад гъабзадеш дакӀудареси адам уили 
ахӀенри ХӀяжи-ГӀямар. Циила гьарахъикибхӀели, ил 
парӀгъатиуб ва сагадан пикриухъуи: «Ихдигъунти на- 
жа'сунани хӀедумкьакьути диалри нушала гӀямру, хӀя-  
билра разитили дииши...  Селра хӀебирар, ихис нуни 
сеннира чеббирцӀис. ИхкӀун нушала Супелтар Раж -  
бадиннира валуси сай...».

Ил ухъна суиечивад чеввикниличи шукру викӀулри

ГӀяжи-ГӀямарра,  чӀянкӀли ца секӀал сабри илис челу-  
кьуси: хӀела плащ себиуба или хьунуй хьарбаалли,  се- 
гъуна жаваб лугусив?

ГӀяли-Булат автостанциялизив троллейбусличивад  
кацӀиб ва сагадан плащ хӀер;бари>б: «Ишкьяйдаалра
чеббицӀес бикни гьалаб саби, ца ити ватурличивра.  
Плащ кьалли къарапуллизи агара, амма хялис биалра  
дукелцӀилис укаӀоирхьес багала'бирар... Ишала чӀянкӀи- 
ра къалпсигъуна саби, тяп сунела вегӀ кьяйда...». Ишар  
иличи Асият хӀерлири, илди гьуниббатес уршбира ба-  
кӀиб. Лебилра гьуйчиб ГӀяли-Булатли автобус-  
лизибти адамтази сунела баркьудличила, сай виргӀя- 
виргниличила, илдигъунти адамти гьаннара къаршибир-  
кули лебниличила, ит нажасла вяхӀлизира тудяхъили,  
плащра кебасили, чарулхъули виъниличила хабурта  
угьулри ва дукелцӀилизи гӀелавиркулри. Гьай-гьай, кигь- 
мира итди арцра илис халаси хазна ахӀенри, адамтала  
адамдеш агниличи сайри ил имцӀали тамашавируеи.

■ — ИлхӀели чеадаллири их нажас! БбкӀлизи зехни 
чегибхӀеливан уркӀухъун, гӀяйса бетахъи'бси сукъурван  
жургъухъун.. .  ХӀя-хӀя-хӀя!

— Селис гӀягӀнисирив хӀед ихдигъунти адамтачил  
вархвалсес-декӀар,— дудешличи гӀяйибтани риркьулри 
Асият.— РушӀбатуни лугуси бирару.— Эгер сунес ди-  
гуси риалри, имтихӀянти сунениал дедес  рирниличила,  
амма балу-.балу хӀябла кьимат касниличила селра бу- 
рули ахӀенри, дудеш гьимуркӀахъесра дигули ахӀенри.  
Вайти адамтани балу-балули вайси кьимат кабатурли  
бургар, ил сабабли ну карерхес хӀериуб или пикриви- 
кӀао..

— Илдигъунти жуликуни камбирулй ахӀен,— ви- 
кӀулри цархӀил ухънара, сайра дубурла шилизи рурси-  
личил чарулхъуси. ИмтихӀянти дедес хӀериубси илала  
рурси риалли цабагьали симкьрикӀули лералри.— Гьан- 
на кГйэсил дус рурси карерхахъес вирули ахӀенра. Се 
замунти сарив гъари гьанна дакӀибти?

Асиятли илала рурси паргъатрирулри, ручӀес се за-  
маналра кьанни хӀебиъниличила маслигӀятрикӀулри.

— ХӀу гьачамлис жагьли лералри, гӀямру бара дехӀ-  
дирхьулри, гьала-гьала гӀямру дагьурли, гӀур вегӀлис 
дигиаурси белчӀудилизи ахъалли къулайли бирар, —  
гӀерругьулри Аснят, сунела сунени уркӀи бирусиван.



Гьай!гьай, «марлира, имтихӀянти дедес Асият ба- 
жардихӀернкибу?» Ӏибти адамтала суалтас жавабти лу- 
гес Пял'и-Булатлис гьамадли ахӀенри. Рурсили балу-ба-  
лули имтихӀянти вайтӀа деднчличнла хӀебалуси илини 
декӀарти сабабти гьандуршули вири: «ГӀе, ишаб рурс- 
би гӀяйибла бегӀти ахӀен. Ихаб медальтачил школаби 
таманда'рнбтира камли ахӀенри. ЦацабехӀтас муртал-  
ра гьарбилзулира хӀебирар, медальличил школа таман-  
барибси аа рурси, карерхес хӀериубли, нушачил авто- 
бусличил ляркьулира лерри. Гьар секӀал вегӀлис дигуси 
тяхӀярли детурхули хӀедирар...».

Вера Васильевнара рирхаэс рирули ахӀеири сунела  
бегӀлара гӀяхӀси ученицази халрируси у\сиятли имти- 
хӀянти дедес хӀериъӀӀИЛичи. ИлиникӀун физика шуйна 
шел гъану шураваи ункъли балусири. Вера Васильевна- 
нира ил сунечи жирариб,  се бетаурси'в или хьар-баиб. 
Асиятли сунела гъай къянахӀебирниличила пикрира 
бекӀлизиӀб лукьулри: илииикӀун лебилра зилантала гьа- 
лаб бурибсири, колхозлизир рузули кавласра или.

— Гьари, дила рурси, бура, сен дебали урухриубси-  
р и в XI у и м 1' и XI я I гг а 3 и рад?

— ХӀериубра,  Вера Васильевна. Селие урухкӀуси-  
рав? Сочннениелис нунишун сабри шула кьимат касиб- 
си, лебилра цархӀилтала авлихъунира хӀяблихъунира  
сарри,—  вичӀиррухъун Асият, сунела учительница кӀапӀ- 
рур'цули.

— П у р  се бетаурсив гьатӀи? ХӀела гъай къянахӀе-  
барес или бари!бси рургудра,  ахТенрив?

 ̂ — Бархьли бурйсли, сабри, чӀянкӀли дудешлизи или- 
чила мабалахъид.

— Вари, вари, гьеч хӀебурисра.
— ХӀуни багьадлир'и, Вера Васильевна, ихабти им- 

тихӀянти дурданти хӀябилра урезиагартигъунти "^хебри 
кьалли, хаслира их физикала имтихӀянти кьабулдируси.  
РӀхала ях1а,гарти хӀулби чедаадлири.. .

Жагьси урги?
—  Илцад ухънара ахӀеӀӀри. Цабагьали вякыкайзурли,  

набчирад хӀулби черисули ахӀенри. Эгер вируси виал- 
ри кьалли бусагӀят гьаррилтӀира.. .— урузриуб Асият.—  
Ну рергес хГядурлири, нура иличи хӀулби цӀивдатурли  
хӀерризурра, илини хӀер цашалбариб. .  Илини набзи  
хьарбиули сай: «Ньютон чи сайсив?». Нуни илис жа-  
ва'б лугулра: «Дила хала дудеш вирусири!». Илини

сагадаи хьарбаиб: «Се ирив?;. — иштяхӀличил хабар
бурулри Асиятли.— Бахъ дебали тамашавиубгу.  Ну  
рикӀулра, гӀе, ил дила хала дудеш сайри, Ньютон акӀес 
гьалавал дила хала дудешли балусири,,ира,  галгали^^иб- 
сн гӀинцӀ 'бикьурхӀели сеннира ванзаличи кабиркнили-  
чила. Илала гӀергъи сабри, рикӀулра, гьар секӀал ван- 
эали сунечи битӀикӀуси биъни кабизахъурси. Дила х а ­
ла дудешли биалли иличила балули хьалли, итхӀели 
кагъуртира кьаламтира агни са'ба|бли бахълизи аргъа 
хъес виубси ахӀенри. ГӀур нуни илис хӀулби далкӀа-  
хъунра.. .— хӀулби секьяйда далкӀахъунтирил чебиахъу-  
ли, Асият дукелцӀилизи гӀелари.киб. Вера Васильевнара  
дукарряхӀиб ва ил кӀапӀруццб.

— ГӀур се бетаура?
— Се рикӀусирив хӀу?— викӀар.— МехӀурриу.блирив?
— ГӀе. ГӀур биубси се лебсив?— хьарбиулра нунира  

ва бекӀ гьачам ца хъуцӀарличи, гьачамхӀели итил хъу- 
цӀарличи кабирхьулра.

—  Ил бархьси жаваб аӀхӀен,— викӀар ил, нудби  
кьябшдурцули.

- -  Сен бархьси хӀебирусив? Ньютониа закон бархь­
си хӀебйъниличи ташмишикӀулрив? Яра нл секӀал ди- 
ла хала дудешли ахӀи, хӀела хала дудешли кабизахъур-  
сири или бурее дигз^лоив? ХӀуни чебаийсив галгала кья- 
лиличибад ванзаличи гӀинщӀ кабиркули?

— ГӀяхӀна, гӀяхӀна, гьар секӀал гӀячихъли сари, ~  
викӀар ил ва наб «неуд» кабатур, ну риасли иличи ца-  
багьали хӀеррикӀулра ва ниигряхъили рикӀулра: «Хадат 
си баркалла! ХӀебиалли хӀела хала дудеушра дила хала  
дудешра ахмахунази буйгӀули валанри хӀуни?..» Агьа--  
гъай, чедаадлири илхӀели илала дяхӀ! Вера Васильев­
на...

— Бахъал лебрив кабурхути?
— Сецад дигара лебри... Кабурхутачибра кьалли инс- 

титутунала гьалаб илдала бегӀти бахъал сабри: дуде-  
шунира, нешанира, узбира.. .  ЦабехӀти разили делхъли-  
зи кабулхъулри, цархӀилтани хӀулби ушкулри. Ихгъуна  
к ш Ӏям а  чебаи'бси ахӀен нуни... Дила дудешли биалли  
рушбатра балли бедилри...

— Марли рикӀулрив?— тамашариуб Вера Васильев­
на.

— ДукелцӀидухъеси бетаур кьалли...
-- ХӀед ургъхӀергъибу дудеш?

— На-бзи кьалли селра хӀеиб, амма ихди имтихЬш-  
ти кьабулдирантас ургъули калун, валлагь, бархьагар-

ли бузули сагби или. ИмтихӀянтала замана ухӀнаверхес,  
се са'брил бурее дигули калун, аӀМма ацӀахъес ватхӀетур.  
Илини ну паргъатрирулри, зигармарикӀуд,  селра х1е- 
бирар, дила рурси, викӀули...

— ХӀунира гьимрукӀибсила гӀердирули рургади?
— ГӀур се бирув? ДукаркӀуси хӀериишигу. ХӀулби-  

ра далли шинкӀадиахъубра. . .  Д ур аб набчи рурсби хӀер- 
ли саби, Вера Васильевна, ну аркьясра.

— ГӀяхӀна, гӀяхӀна, дила рурси, рукьен. М у р а д л и - . 
чи рааби. Гьанна кьалли нушала Супелтар Ражбадин-  
ра разивирар. Парторглизира бура чаррухъниличила.  
Дудешличйл хӀу шагьарлизи аркьниличила, институт- 
лизи карерхес кьасбарниличила багьурхӀели, «Къунбар  
руили сари хӀела Асият» или, зигарикӀули леври.

— Нуни илизи буррагу, чӀянкӀли хӀули линкӀбариб-  
сири, сеннира ишар рирусра или, илини дила пикри 
аргъхӀергъили урги.

— Вари, парторгличи гьарракӀи.
— ГӀяхӀна. ГӀяхӀли калаби, ахӀерси Вера Васильен-  

на. ХӀу нлтъуна лерниличи талихӀчерлирагу ну.
—  Сегъуна?
—  Гьар секӀал иргъуси, малхӀямси,— Аеиятра кьа- 

кьализи дуцӀли аррякьун, илар ил бархкья рурсбани  
алавруци'б. Илди рурсбира декӀар-декӀарти сабабти  
хӀясибли шилизиб калунтири ва бучӀес шагьарлизи ар- 
бякьунти ахӀенри. ЦадехӀлис дигай сабаб диуб,  цабехӀ-  
тас хъулирти диркьу-далтанти, хӀяӀбъибтани биалли кол- 
хоализиб бузес кьаобарибси.ри. Лебилра илди дубур-  
ли'чи абацӀиб. Лебтасалра дигулри шатьарличила Аси-  
ятла хабарличи лехӀахъес.

—  Агьа-гьай, рурсби, хӀябилра урези агарти дурхӀ-  
ни хебри кьалли шагьарлизиб. «Исбагьи лер кьалли,  
ит наб риалри! Итала чурми хӀи'сабдараягу...» — чинар 
риаслира, набчила гъайла бикьули рираси.

—  Даширая кадирехӀе.  Бура, бура, Асият,— бикӀар 
руроби, гӀебала мякьла кабирули.

— Ихав набчи ца гьарли-марли гӀяшикьиуб, — иб 
Асиятли, рурсбала дайла мерларирули.

—  Жагасиалра сайрив?
—  Чи?
— Их Дон-Жуан.
— Дон-Ж уан  ахӀенрину, Дон-Юсуп сайри,— дукар-  

кӀули сари Асият.— ВягӀуси, бухъута ириличилси, ур- 
чилагъунти хӀулби, зибкьначилсигъуна хӀева ■— тяп ит 
урхьначивси къачагъличи мешусири,

— ХӀу тян иш риу брив иличил?
— ХӀяӀбал бархӀи наб гклавадкай'кили калун, авъи- 

бил бархӀи набчи гъамиуб ва иб:
«— ХӀу Аснят ахӀенрив?
— ХӀу чи вирусирив?— хьарбиулра нуни ва ишкьяй- 

да хӀулби далкӀахъунра.  Илинира сунела хӀулби духӀ-  
надяхӀ дулкӀахъули сари.

— Ну рикӀуду?— тамашавиуб ил, набчирад хӀулби  
черхӀеЙӀсули.— Н у студент сайра, хӀябъибмл курслизив  
учӀз^си, комсомолла комитетла член сайра, шахмату-  
нала шайчнв разрядникра сайра, туристуначил варх 
Бухарализи ва Самаркандлизи вякьунра...— Ил гӀурра 
сунечила гапикӀес даимирусиригу,  амма ну илис урга- 
рзаъунра ва, тамашариубсила дарили, хьарбиулра:

— Марлира, итара ветаибси хӀу валанри?
— ГӀе, гӀе, дахъал мераначира ветаибси Юсуп сай- 

ра ну.
— ГӀяжаибдеш хӀебиалли! Жагати мер-мусара че- 

даили ургуд,— рикӀулра, набчила сунела никри багьес  
дигули, сейкӀарал леӀхӀкахъили. Илисра гьанбикили бур­
ги ну сегъуна дигара башни барес асубируси бетӀу рур- 
гусра или. Нуни илис някъ гьабурцулра ва ри.кӀулра: 
— Хашкелди, Юсуп! Наб Асият би/кӀар.

—  Нуни хӀу итира ралусири,— викӀар ил, пишяхъи* 
ли дила някъ бурцули ва хӀулби лямцӀ^дулхъахъули.  
Тян житалаван лямцӀдикӀесдяхӀиб кьалли ил замана  
илала хӀулбира.

— ХӀуни дила у ахъиригу, ну жявлил ралуси ургуд-  
ра. Лерилра секӀал далуси ургудра...

Лерилра-декӀар далхӀедалас,  амма...
— Биалра гьатӀи, хӀу гӀякьлучевси, духуси,  дахъал  

мераначи виуси багьадур ургуд?— нунира илала някъ 
тямхъярбирулра, бахъхӀи буӀЦили балтулра, сагадан хӀу- 
лира линкӀбарра, ил вархиб ва ну духуси хӀерургус или 

гьанбӀГкили бииши... хӀя-хӀя-хӀя!— дукаркӀули сари Аси­
ят.— Ил набчивад тяйдивиуб ва хӀябал бархӀи гъам-  
хӀейрули калун, белики, гьарахълавад наб гӀелавад хӀе- 
рикӀули, авъибил бархӀи, дудешличилра узбачилра  
тӀашризурхӀели, ил нушачи гъамиуб.

— Хашкелди!— викӀар ил.
— Гьуя, хашкелди!— рикӀулра нура ва дудеш чейа- 

хъуӀлра,— иш дила дудеш сай-, тянишии.
— Хашкелди,— викӀар ил, дудешлис някъ гьабурцу-  

ли, амма дудешли илис някъ хӀебедиӀб, сунела гӀява-

ти супелтунира хӀяршдирули, бекӀличивад кьяшмачи 
бикайчн ил ахтардивариб. П у р  дудеш викӀар:

— ХӀу нушала мезли гъайикӀули вируду?— тама-  
шавиуб дудеш ва ил ала палтар хахамдари'б.

— Нушала мезлира баласра.
Дурала улкназивад вакӀибси ургуд или гьаиби-  

кибсири. Дила рурсилизибад се дигулрив х1ед?— д у ­
деш иличи кьяркьли хӀеризур.

— АсухӀебирару гъайикӀес?
— Илдигъуити палтар чевли асухӀебирар. Вякьи, ур- 

тахъ, палтар дарсдара.  ХӀела дудешличиалра мешуви-  
ки, итхӀели гъайдикӀехӀе.

Ил арякьун. П е р г ъ и л а  бархӀи жаняхӀлизив набчи 
гъамиуб. Ну мехӀур ва ралкӀа хӀериъниличи шакикили 
виишРӀ, бусагӀят пйшяхъиб:

— Набчил киноличи раши асли, х1у се рикГуда?
— Гьуя, киноличи викӀуду? Баркалла биабгу х1ед,—  

рикӀулра ну.
—- ХГу ратьес вирули ахӀенра, илкьяйда исбагьи рур- 

си хӀехараван гъайрикӀулри,— викӀар ил.
— Марли викӀулрив? Киноличиб се бирехӀев нуша-

ни?
— Киноличиб се бирули бирара? ХӀердикӀехӀе.. .  —  

хъуцӀруми гъунчӀдариб илини.
— Э-э, рикӀулра ну, илизибад се гӀяхӀдеш лебсив?
Асиятла балликьянаби илала хабарличи иштяхӀли-

чил лехГихъули саби.
— Киноличи чӀянкӀли кино чебаэсцун башути бира-  

р у рикГулра ну.
—  П ур  се бирули бирара?— буреси хъумкартур Дон-  

Юсупли.
—  Эгер хӀуни илалра хӀебалули виадли... гӀур хӀечил 

дугӀла шайчир гъайрикӀнилизибад гӀяхӀдеш агара, ди­
ла заманара агара киноличи хӀеррикӀес»,.. хӀя-хӀя-хӀя, 
хӀушани чеадаллири ил, тяп хабарагарли дяргӀи^бти 
шиннизи къужвари'бсиван кайзурлири.

.“ ГӀурӀ С^лра буреси агарав? Иличибли таманбиубу 
хӀушала ихтилат?

БархӀехъ къаршидиркехӀе викӀи. Их музыкаль­
ная школа хебси мерличир.

— Х1у рякьунрив?
— ХГерякьунра. Машиналичир шалгӀеррухъунра, 

илис някъра гьакӀбарили. Ил наб гӀелавад дуцӀухъун, 
амма гӀевваэс хӀейуб... ,

— ГӀяжаибги/хӀебиалли, шагьарлизибти илкьяйда

бусагӀят гӀяшикьбирути биалли.. .— дукарряхӀиб ца 
рурси.

— [ Ӏусмайзи буррив иличила?
- МехӀур хӀериишагу. Сел и с бупусив? Виур их ишав- 

си сгудент Маигулра. МехӀуриубсигъуна сай...
ХӀунӀӀ, дӀӀла рузи, чи дигара мехӀурирнд. УркӀе- 

цӀи бара.
Чичи?- - дукаркӀули сари Лсият.

— Гьу, дура цархӀилти хабуртира.
— Дахъал дагьадалли, л<явлн духънадиудая.  Ам- 

лса дахъал дагьмилизибадра зарал лебси ахӀен.
- Лявкьули тев.
~ Чи?

— ГӀусмаи.
ВакӀалли, вакӀаб.

— Ит хӀечигу лявкьуси. Нуша аркьехӀе.
— ЛрмякӀ>ядая,  селис аркьутирав? Каленая набчил 

дарх,— Асиятл.ис дигули ахӀенри илди арбякьи, суне- 
чил калахъес и л д а з и 'тиладибариб.

ГӀусмаини руробала ургар Асият жявлил хӀисабра-  
рибснри; бархкьяби аркьян, сарицун калуихӀели, ну- 
ра гъамирус или пикривикӀусири ил. Рурсби архӀякьу-  
хӀели. ахирра, гъамиэс кьасбариб. Лебтасалра салам 
бедиб ва Асиятлис бекӀ гьакӀбариб. Цулбази кьарла 
чӀиъра буцили, сари гӀяйибла регӀхӀеливан, бекӀра гӀяш- 
буцили, Асиятли илис някъ гьабуциб. ГӀусмаиии някъби 
гӀеладуциб ва заки хӀеризур.

— Гъагулти гъамдикӀули сари, заб даресара?— ви- 
кӀар и.л, гьабуцибси някъ чехӀебиусила дирули. ДягӀути  
хъуцӀрумачилси, гъярцӀа вайличилси, тазаск ГӀусман  
районнизивра урибси мушлукья вирусири. Някълизиб 
халаси сагӀятра лебри. Ляжиличиб хӀянара лебри, или- 
ни илала дяхӀ циила кьяркьтиван кадилзахъулри.  ДяхӀ-  
личир д а лгири дерхъибти супелтуни. Гьар супеллчс —  
супел саби викӀес'хӀейрар, илала биалли гьарли-мар'Ги 
супелтуни сарри... Супелтуни агарли, ГӀусман сегъуна 
вирибал гьанбикахъесра гьамадли ахӀен.

— ГӀусман, Асиятла някъ бурцули ахӀенрив?— та- 
машариубли рикӀар ца рурси: ил ГӀусманна рузикьар 
ГӀяшура са'рри.

Се биублив гьатӀи... хашкелди,— ГӀусманнис Аси­
ятла някъ буцес дигусириӀгу, иш гьакӀлизиб рурсинира  
сунела някъ тяйдибариб.— ЦӀахалра хӀебилзулив хӀед,  
бархкья рурсбала ургар дукаркӀули кариилри кьалли...

— Рисес гӀягӀнисив наб?—- пахруличил иб Асиятли.
— Сабаб агара!

— Сен дебали пахручерси'рил багьес вирули ахӀен- 
ра. Илцадра уктемрирес истак-мага хӀериишигу...  Х1е- 
лайчир дила хӀулби жагати сари эс дигулрив, я?

— Жагати ахӀену гьатӀи?
— Къачалагъунти сари хӀела хӀулби, кӀунтӀуби би- 

ллли...
— Бура, бура.
— КӀунтӀуби тяп бятӀлагъунти сари, чурми биалли...
— Вайтив?
— Чурми вайти ахӀен. Урузалра хӀекӀулри кьалли.
— Селис урузкӀусирав? Эгер багьес дигалли, ихаб  

вецӀани дурхӀни, имтихӀянти дедес хӀебиубли, гӀелабяхӀ  
чарбирутири.

— Карерхес хӀериубра эс дигулрив?
— ГӀе.
—  ЦӀахбизахъадлири.
— Селис? Ну чаррухъниличи разили ахӀенрив? — 

хьарбаи/б Асиятли, бекӀра гӀяшбуцили, дабрила бехӀ- 
личил гӀянжира- халтӀдирули.— Наб гьанбиркусири...

— Гьанбиркусири. Се сабрив хӀед гьанбиркуси? Халкь-  
ласун пикрирухъунси риадлири, шатьарлизир кавлад^.  
Духуси рургудра или гЬаибиркусири.

— Се сарив хӀуни дурути, узи,кьа,р?— тӀама ахъба-  
риб рузикьарли. ГӀяшура илдала ургакьяна рирусири,  
гьачамцунра ахӀи илди даршубиахъубтири,  илдала ура  
сегъуналра дяхӀцӀи кахӀегахъес сунезибад лябкьуси би- 
русири.

— Се-дигара бурис. МехӀур сарли уррухъунгу мшӀ 
Уктемли гъайра рикӀули кьалли! Ишала къянкъличи 
хӀаръаягу,  берцӀиӀбси картошкагъуна саби!

— Ил хӀела къуллукъ ахӀен!— бекӀ ахъбуциб Аси­
ятли, ил гьимрукӀиб ва иларад дуцӀли тяйдириуб. БекӀ 
гьакӀбарибхӀели арцурти илала чурми ГӀусманна вяхӀ-  
лизи чейгули хӀилхӀи калун. Ласряхъиб ва тӀул гьакӀ- 
бариб: — Илди гъай дурхъали кадилзан хӀед! Каталка 
супелтар.

— ХӀушанира ит гӀеррурцулрав?— хьарбаиб ГӀус-  
манни, гӀебаличи хъарилхьули.

— Кьабулрарили хӀериалли, нушани се бирусив гьа- 
тӀи?

— Сунес дигуси риалри, гъайагарли карурхусири.
— Секьяйда?— рурсби цаличи ца хӀербизур.— М ар ­

ли викӀулрив?

Вархьли викӀулра. Нуни ралуси сари ил. Сунес 
дигули ахӀенри, ил багьандан имтихӀянтира вайтӀа д е ­
лили сари. Чахусанриубли сари, урезиагар.— П усман-  
ни сунела супелтуни ибан тӀуйчил хӀяршдариб.

— Къунба угьулри,— рехӀризур ГӀяшура. — У р ф п  
агарси ахӀеи ит. Х1у ахӀенрира вахъ дебали уктеми- 
убси, гелешмеш сайри гьатӀи хӀура. Гелешмеш виадли,  
сен иг ручӀахъес шагьарлизи рурхьусирив? Шагьарлизив  
илис Дон-Юсуп гӀелавадкайкниличила балули хӀергуд  
хӀуни... Даш^ирая, рурсби, аркьехӀену, ишизи гъайдикӀ-  
нил.изибад гӀяхӀдеш агара. Жагьил сайра викӀули, ухъ- 
наван гъайикӀули сай. Дипломличилси цӀикури дигули 
виалли, сайра шагьарлизи укьяб...

— Наб дипломличилси цӀикури ахӀен дигуси, дип- 
ломтала бегӀтира камли ахӀен...

— А'гьа, Сапият гьанрикибу?! Сен гьатӀи лехӀкахъиб-  
сирив, итгъуиа дипломла регӀ гьар чинаралра рируси 
ахӀен. ИткӀун хӀела гьалар атхӀеб дяхӀиван рицӀули са ­
ри. ХӀуни чехӀериулрив? ГӀяхӀил пикриухъен...

Рурабира дуцӀли арбякьуи. Илдала ургар къарши-  
рикибси Сапият риалли урузриуб, гьимрукӀиб, декӀарри-  
кили, цархӀил дякькад аррякьун.

Асият хӀянчиличи дурарухъун.  Ил рузес рехӀрихь-  
ьиличи илала неш Хадижат уркӀи-уркӀиларад разилири,  
сецад рурси шагьарлизир институтлизир кахӀелниличи 
кьабулли хӀериалра. Ил секӀайчи сунени рурси гьиррар-  
ииличира пашманриублири.

МалхӀямси, гьар секӀайзир къайгъичерси, муртал- 
ра гӀяхӀдешличи хьулрикӀуси адам сари Хадижат.  И ла­
ла бегӀлара бекӀсигъуна хасият —- ил даим паргъатли 
риэс бални саби, цалра адамли ил сабурлизирад ру- 
хъахъунси ахӀенри. Гьар секӀайчи малхӀямси уркӀиличил 
хӀеррикӀар ил. Ил багьандаи, бикӀули бирар шаити- 
ра, сари ил рухънахӀериуси, цалра цӀудара гъезалра  
цӀуббиули ахӀен, илкӀун халакабаибти вецӀал дурхӀяла  
неш сари. Ца хӀердизирая иличи, илала кункли раш- 
ниличи, малхӀямти вяшатӀалаличи. Дигалли шагьарли-  
зирадси чи дигара жагьси рурси кая иша, илван илди 
делсунти дукьбачир куикли ганзрикӀес хӀебирар. Или- 
ии сунела кьулачи х Ӏ е р у д и ‘барахъее  рурсилнзи тилади-  
бариб. Гьар дояркала вецӀну кӀира хӀясибли кьули лер-

ти сари. Асиятли биалли сунечи гъал кьял чедигьахъес  
тиладибариб,  амма гьачамлис илисра ведӀну кӀира кьял 
сари дсдибти. Сари Хадижатли муруйс ва илала юл- 
дашунас чуду-хинкӀи дариб, «Мусти» чягъирла хала-ха-  
лШя хъабара 'кабжхьжб. Илтъуна хурегличил ил дубур-  
личи аркьули сари.

Ахъси, кегӀебси, дягӀути михъиртачилси, гамсти дяхӀ-  
личилси адам сари. Кьяшмира тяп хабарла устани дуб-  
сили’зирад кертӀибтигъунти сари. Илала халати хӀул- 
базиб биалли децӀла лишаира багьарбулхъули бирар, б е ­
ляки, гьанналис сунени имкан бикӀутигъунти секӀал да- 
рес бажардихӀерикниличи пашмаыни риэс. Ил сумела 
мурул Пял и-Булатла къуш лебси ва-дӀала М5жьла гъам-  
риуб. Пяли-Булатлис чятир хӀейгахъу, зярхӀти мурчӀа-  
зибад бари'бси къушлизиб бамсриихъес дигахъу. Хади-  
жатл.и бергараг арзибмадан Пяли-Булатли гъамихӀиб  
лебти букӀунира жибариб.  Илгъуна саби букӀунала гӀя- 
датра: чула  ургар кьа'ц1-шин дуртӀули бирар, юлда-  
шуни агарли илис кьацӀла кесекра кьяртӀхӀебашар."

Разити ва селалра авара агартитъуити саби букӀу-  
иира, амма чебаэс илдигъуити биубли хьалли, илда-  
зивад гьариллара къайгъни камти хӀедирар. Сахаватти  
адамти саби илди. Чула г1 ям рул ара, шаитала гӀямру-  
лара кьимат бала. Даршани ва азирти дусмазиб буза-  
хъуси санигӀят саби букӀунала, ванзаличиб бегӀгьалаб  
дакӀубиубси санигӀят саби викӀалра, чилра хатӀахӀер-  
кур. Хъубзарлаваи мягӀничеӀбси хӀянчи саби и.лдала. 
ГӀяхӀгъабзала гӀямру къантГти дирар, букӀунала би­
алли гьатӀира ?;ъантӀти дирар, бикӀули бири гьалаб.  
Нушала ишхӀелла гӀямрули биалли ил бурала уббя-  
хъиб. ПяхГгъабза ахӀеиу гьатӀи нушала СирхӀян, рес- 
публнкала заслуженный мицӀираг ади.лкьан. Яра касая 
Пяли-Булат.  Илала авал орден лер, ишдус хӀебиалли,  
лябкьуси дуслизи.б илис бузерила игитла у беднила  

хӀекьлизибси. хӀукму дурабулхъан или хабуртира тӀинтӀ- 
диубли сари. Гьамадси ахӀен букӀунала хӀянчи, ам ­
ма лебтани бала П яли -Булат дебали тӀалабкарси виъ- 
ни ва сунени гьала тӀашбатурои мурад сархни. Уядуяла  
шилизив гьалавра левсири бузёрила игит — букӀун  
ГӀябдуряхӀман.  Сепайда, урчӀемцӀали дус виайчи кахӀе-  
лун, арбякьуиси дусли'зив дубурличив гузетличив веб-  
кӀибсири. УрчӀемцӀали дуслизирад гехӀцӀали дус или- 
ни хъяйхъиличил деркӀибтири. Илдй дусмала духӀнар  
чум азир верстла гьуни ахъи-бал, чум азир мазала мае  
адикьурал хӀисаббарес багьандан электронная машина

хӀяжапбиркур. Илала хӀуӀзматлис шила урга да ра ж ал а  
школалисра илала у бедили саби. НуI^^ала игит вируси-  
ри, гьаннала гӀергъира виахъес чебиркур, бикӀул^ бн- 
рар уядуяланти. ГӀяли-Булат игит ветарниличкла бур- 
нилизибра селра вайси"  ̂ агара, сенахӀенну ил лайи.кь- 
ли сай нлгъуна уличи. Халаси саби илала хӀурмат,  
лебтани илис кухмекбиру, илинира лебтас кумекбиру,  
илала цӀакьани биалли сецад дигара лер, тяп даршал  
дус биубси мигла галгаван кайзурли сай. Илгъуна мигла 
галга я лямцӀлизибад,  я бурямтазибад урухкӀуси хӀё-  
бирар.

Этер хъарахълизивхӀели яра дубурличивхӀели, суне- 
ла дурзамличил ил чеадалли, гӀяхӀил хӀердизирая.  Ца-  
цабехӀти цархӀилтиван мазалисра валлк ургъули хӀей- 
рар ил. «Гьу, гьу, хӀуиӀа гушмадиарти, излумази хӀе- 
дикарти, дила кӀилизан мазни, хӀяблизанти даркьарти.  
Гьарахъмадиркудая.. .» Музаличи кайрар ГӀяли-Булат,  
сигаретара пӀагьбиру, пикрумази гӀелаиркур. Ишаб  
селилра хӀебулъа хӀела иаргъатде.ш, хӀятта бецӀ дакӀу-  
бухъаллира,  бати зягӀипсигъуыа мукьара арбухахъес,  
ил илала 'бутӀа саби, амма сунес диганта биркьахъес  
ббцӀра хӀебалта илини. ГӀяжаибдеш хӀебиалли. Нуша-  
ла мазала масла дурзамти дубуртачирад хъарахълизи,  
хъарахълизирад дубуртачи гечдирули бирар, дурзам-  
тачил дарх буцӀира гечдикӀар кьалли. Гьалар гьар дур-  
замла сунела буцӀи дирутири, гьанна биалли дахъал-  
гъунти мазала мае мегьла гьуйчирад вагонтазир гечди­
рули сари. Мазала масличил вагонтази буцӀи кадал-  
тути хӀедиэс,  ил багьандан буцӀанира гӀергъиси замана  
чула дурзамти дирхахъули дирар. Мазала мае вагон-  
тачи адалтухӀели, иларад гьарахъли ахӀи буцӀира децӀ-  
лизи дйкили диеули дирар, еарира дарх хӀекниличи 
гъимдукӀргбткван... Амма илдани сеннира дургу кьалли 
чула дурзамтира. ГӀе, гӀе, дигалли ит ГӀяли-Булатлизи  
хьарбаая. Гьачамра илини дубурличиб бецӀ буцибеири  
ва лихӀи чеббяхъибеири. ХӀушани балулраяв, Ногъай-  
ла авлахъличив ил сагадан ит бецӀличил къаршивикиб 
кьалли, хӀятта разира валли виубеири тяп вахъхӀи юл- 
даш къаршивикибхӀеливан. Илие диъра бедибсири.. .

Чягъирли бирцӀуеи халаеи хъабара яргабикӀахъу-  
л и, букӀуии букулри ва илдигъунти чуду-хинкӀи дариб-  
си Хадижатлис баркалла бикӀулри. Сари риалли цаба-  
гьали муруйчи хӀеррикӀулри. К а сил и илала палтар-  
кьяш, бурдибси мер лебал,  хъапӀни чула мерличирал ах- 
тардидирулри ва далдирулри.  Илдала хӀулбала хӀер

209



гьачамцунра ахӀи бархьбизур. Сунела малхӀямси хӀер-  
личил ГӀяли-Булатли хьунул хӀяршрариб. БегӀла гӀер- 
гъиси пигьалара бацӀбиубхӀели,  ил букӀуначи дугьай-  
зур:

— Гьаына вегӀ-вегӀла мераначн гьайдая, сахълн дии- 
рая, дила къушла мякьлаб цӀудара бецӀ багьарбиубли  
саби, биӀкӀар,— пишяхъиб ГӀяли-Булат, вайлиубси хан-  
жал ирзули.

— Хуреглис хӀушаб азир баркалла!— внкӀар Сир- 
хӀян, ГӀяли-Булатла хъуцӀари къужбирули.

— Арали ватаби!
— ГӀяхӀли кален!
— ГӀяхӀна, гӀяхӀна...  — ГӀяли- Булат къушла ухӀна  

ацӀиб. Илар сунела хьунуй гӀямзи-гӀямзира ибгулри.  
Ил хьунуйчи гъамиуб ва кӀапӀруциб:

— КарцӀиублира хӀечи...
— Нура,— урузриубли, хӀушби гӀяшдуциб Хадижат-  

ли.— Гьу, къалабамайкӀудра;
— Челис-че къуй'муррикӀулри хӀу дила,— викӀар 

ГӀяли-Булат, карцӀли иличи хӀерикӀули.— Валлагьил-  
гӀязимрагу,  хӀу дила хьунул хӀериадлири, сеннира хӀе- 
чи хъайчикайраси.. .

— ВецӀал дурхӀяла нешлизи се биалра бурид кьал- 
ли хӀунира,— урузриуб Хадижат.

— Хъарахълизи арашухӀелира,  дубуртачи вашухӀе-  
лира — мурталра хӀечил бегӀгьалав къаршивиркухӀе-  
ливан бирар. ХӀу гӀямрули релкъ, хӀугъуна адам мякь- 
лар лерхӀели, узес-дикӀар се биэса...

— ЖагьхӀеливан гъайи.кӀулри хӀу... Гьу, гьу, някъ- 
би дати, адамтани чедиура,  чи биалра лявкьян, гӀур мез  
дехӀдирхьур.. .

— ВяхӀ,  дила хьунуйчи къячикес асухӀебирусив?  
ХӀу се рикӀулрив, дила нсбагьи. ГъайбикӀалли, бикӀаб...

— ЦӀахли бирар гъари...— агь, ишди хьунул адам-
тала гӀямулти. ХӀязлис хӀебираргу,  мурул адамлайчир-  
ра хьунул адамла гӀямулти дахъал дирар бикӀути. Ил  
шилизирадси цалира тутла галгаличирад тут кайсу- 
хӀели, жагьилла пикри сунечи битӀаӀкӀес дигули, ибси-  
ри: «Агь, хӀябилра бизити улелъа лер кьалли!», Сели-  
чилра шакхӀеркуси гьункьяни биалли кьяркьли ж аваб  
бедиӀбсири: «Улелъа кьадубачир дирар дашути, гал-
губачир хӀадирарну!».  «Агь, дила чамистак тӀутӀи!» или 
ил кӀапӀруцесила мерла<б, илини бурибси жавабли рур- 
си гьимрукӀахъибсири или хабар бурулира бирар.

— ЦӀа-хли хӀебирар, чус диганта бугьаб. Лебтани

бакьаӀб хӀу наю дитахъу.ли риъни,  хӀечирра  дурхъаси  
адам наб дунъяличив  агни... Ж я в л и  диркьаличи гечди- 
эс чевкъар, гӀур чумал б а з  гӀурра хӀу чераэс хӀебиркур.. .  
Иша раши!

— Адамти лябкьян гъари.
— ЛябхӀякьян! Чизибалра ихтияр леэси ахӀен иша 

ацӀес! БукӀунала закон илгъуна саби. БукӀуйчи хьунул 
ракӀи'бу — диргалмалхъад!

— Гьаригу паргъатии...
— РахъхӀи чехӀераибси хьунулла мякьлав паргъатли 

уэс вирусив? Гъай— гъай дирар, ДӀЬла нгит, хӀед нура 
гӀелакахӀелхъас!

ГӀе, цархӀиллис разидеш буртӀес кадурхутя ахӀен 
адамла сахаватдеш. Кадурхути ахӀен адамла ахъри ва 
дигай, илдала гьалар биал-ли бахъ куцагартили, кьи- 
мататартили детарули сари кам-хъяшти зигаръалара,  
къайтънира. Дубуртала тӀабигӀятличил бархбикили, ил 
тӀабитӀятла да бутӀали сабси адамтала тӀабигӀятра 
бахъ пергерси бираргу.

Ил замана къушла гьала катӀунси дехьличи вякъля- 
къи кабииб ва бучӀесбяхӀиб. Къушла бухӀнабтала бар-  
кьудлумачила лерилра дубуртази багьахъес къайгъили-  
зи бикибсиӀГъунари ил. Къушла духӀнар биалли гъай ка- 
дерхур, лехӀдеш чебихьун... Вякълякъи арцурли арбя-  
кьун.

КӀинайс чедакГи'бти кьарла —  кӀинякьила тӀем кӀир- 
кали бизи'си бирар. Лебилра гьавара илди вава-кьар- 
ли тӀембикӀар. "Сегъунтилра газани, нясдешуни, хяса 
гъуӀдурхӀедиуӀбси дубурла гьава... Хадижатра гьатӀира 
кункли, уруз-хӀяцӀли ва разили гӀеларяхӀ чаррулхъул-  
ри. Илала хӀулби лямцӀди!кӀулри, цабагьали хӀевала дуб  
балбирулри, уркӀиличир биалли бегӀлара пасихӀти да-  
луйти челукьулри. Дубурла  гӀела шайчи карацӀайчи 
ил гӀурра ласряхъиб,  урчила гили балбирули, сунела  
мурул чеиб, илис някъ гьакӀ-гьакӀбариб. Ил замана  
циила чеди'бси дубурла бекГличибад тӀама чехиб:

—  Ва Хадижат!— ил ГӀусманна дудеш, колхозла х а ­
ла букӀун СирхӀян сайри. Илала дурзамлизирра гехӀ- 
дарш мазала мае лер.

— Се биублив?
— Дила хьунуйзи, Меседузи,  бура жагӀял иш з ам а­

на иша ракӀахъес.. .  ХӀеракӀалли.. .
— ХӀеракӀалли, се бирара?— дукаркӀули сари Хади­

жат.

— Селра хӀебирар, — гьагӀира ахъли дукаряхӀиб  
СирхӀян.— ЖагӀял ииӀ замана ишав хӀерли внрусра.

— Мурул карцӀиубли сай или бурисра!
— Б у р а , 'бура дӀу ни  итира баладра буреси.
— ЖагӀял хӀерли вии.
— Чягъирра хъуммартид а! -- вявикӀули сай Сир- 

хӀян, хъяйхъира бекӀла чедиб сирбикӀахъули.
— Чягъир агарли асухӀебирусив?
— Асубирар,  селра агарлира асубирар, чӀянкӀли ра- 

кӀахъес бура!
— УркӀи бицӀили ракӀахъес бурисра!
— Гьунби гӀяхӀдираб!
— ГӀяхӀли калабая!
Галгубала кьялубачирад ишар дерхъили дашути  

сирмугунира къябдирули, разиси хӀяйчир Хадижат ар- 
кьулри. Ил гӀинизличи раиб, шинна дяхӀимцӀайчи хӀер-  
ризур, царугли кайзурти цулюира гьардакӀахъили, пиш- 
ряхъиб, михъирти, букӀми хӀяршдариб.  Хъатлизи шин 
ка-си|б, хупӀрикунг Чархлис рахӀятдеш лугули, дяргӀиб-  
ти шин хӀилизи гъудурдиубтин дизур. Къаркъубачн ка- 
рииб ва сирмугуни дялчес рехӀрихьиб...  ХӀера, гьанна 
илизи хьарбая, хӀед се дигахъадив или, илинира бу- 
сагӀят жа ваб  луга: «Наб селра хӀяжатли ахӀен, дила  
гьар секӀал лер!» «ХӀебиалли, гӀямруличила се рикӀу- 
да?» «ГӀямруличила? Бархьли бурасли, пергерти сари 
гӀямру!» «хМарлира, селичилра иштяхӀ агарав, се 
биалра диӀгахъуси агарав?» «Сен агарсив? Наб дига-  
хъутира дахъал секӀал лерти сари. БегӀгьала'5си яр- 

, гализив дила халал рурсилис гӀяхӀси гелешмеш кьада-  
риубли дигахъира, кегӀебси хӀейалра, уркӀи бархьси,  
хӀялалсицун виалли. Сайра ламиван ухес виэси, цар> 
хГилтира ухахъес виэси адамцун вирар дезаличи ла- 
йикьси...».

Хапли гьеркличи викили. дуцӀли урчиличив лявкьу- 
си мурдала гудурла тӀама дубуртази(б гӀеб-гӀебагьур.  
Ил  Хадижат кариибси гӀинизла мякьла ардурсиван ду- 
райкиб. Кьядалангбикибси урчира хӀилхӀи тӀашаили,  
хъярхъли кацӀиӀб ва* гъартъдешличил шинничи чейкиб. 
Ил хӀисабла учитель, ГӀусманна юлдаш Эсил сайри.

—  Урчиличи уркӀецӀи барадлири.
— ХӀурив гъари, абзи .Хадижат?
— ГӀур чи риубли дигулрив? Сеюетаурлив?
— Се бетаэса? ГӀяхӀла хабар кьалли ахӀен...
— Чис се бетаурл«в? — зигаррухъун Хадижат,  гьа- 

лаксаурси мурдала цӀубдухъунти дяхӀличй хӀеррикӀули.

— Дебали хӀейгеси бетаур... ХӀуни СирхӀян чехӀе-
ирив?

— Чеира. Буралра бурагу се бетаурсил?
Ил хӀушачира къячбилкусигу...

— Бура се бетаурсил! — дукларад сирмугунира лай- 
даӀкӀили, Хадижат харчризур.

— ГӀусман цӀахвариб, лебилра шантас цӀахвариб.. .  
Ил секӀал чекасес хӀейрар илини. Ну илала дудеш-  
личи къалабавикибсири, белики, илиии 'биалра паргъа-  
тиахъес.. .  ГӀур се бетарарал чили балав?

— Стройкаличиб се бналра бетаурлив?
— Ихаб селра биубси агара.
— Белики, Сапиятли се биалра барнли риэс, илкӀун 

цабаӀГьали ГӀусманнис гӀеларадкарикили лерсири.
— АхӀен, ахӀен!
— ГӀур се бетаурсил бурагу халкьлисун.
— ХӀушала рурси...
— Се 'бетаурлив рурсилис? — Хадижат цӀубрухъун  

ва Эсилла хъуцӀруми дуциб.— Бура рикӀулра хӀези,  се 
сабив бетаурси?

— ХӀу зигармарикӀудра,  абзи Хадижат,  рурсилис  
селра бетаурли ахӀен. ХӀушала Асиятли ГӀусман пужа-  
риб!

— Секьяйда? Се барили?
— Иличивад ГӀусман чевверхес хӀейрар. Се рикӀул-  

рив, хӀу, ихцадра пахручевси адам... Гьанна хъули ди-  
гӀяниӀКили сай, цалра адам сунечи ацӀахъес валтули  
ахӀен, сунела юлдаш виаслира, нура ватхӀетурра.. .  ХӀу-  
ии балулрив...

— Агь, ишди учительти, халкьла^сун буралра бурагу  
се бетаурсил? Суниатлаварили хӀериэсгу дила рурсини 
их...

—  Ил се биэса...
— ГӀур се биубси леба?
— ХӀуни ца багъадлири, абзи Хадижат,  хӀуни ца 

багьадлири.. .  Их ГӀусман, сунела вамсурли, кьарличи 
герухъи уилри... ускаи уилри. ХӀушала рурси Асият би- 
алли, дигӀянали иличи гъамриубли, жагьилла ца супел 
лихӀцӀили кьицӀбарили сари.

— Ягь? Се? Супел викӀуду? ХӀя-хӀя!— букӀмачи 
пя;хърикӀули, уркӀи-уркӀиларад дукарряхӀиб Хадижат.

— ХӀура дукаркӀулрив гъари?— тамашавиубли,  някъ- 
би тӀинтӀдариб Эсилли.— ХӀушаб,  хьунул адамтас,  ду- 
келцӀидухъесли бургар, амма...  ХӀунира пикрибарагу  
илала супелтуни сегъуптирил, илди гӀядатла супелту-

ни ахӀенригу...  — сунела дард аргъхӀергъибси Эсил де- 
цӀагили кьарличи кайиб, хьамхьализи гӀелабикибси к л а ­
ла урчи гъам'биуб ва хъуцӀарлпчи мухӀли къужбариб,  
«селис кайибсирив, х1у дуравхънила мурад хӀебалул-  
ри'В» бикӀуси гъун ари  ил. — Ихдигъунти супелтуни...  
гьанна дяхӀла куц хӀебургар, абзи Хадижат.. .

— Селра кахси биубси агара.. .— паргъатли рикӀар 
Хадижат.  Гьайгьай, гьала-гьала дукелцӀидухъеслири,  
гӀур мурул адамтас ил цӀахбизеси баркьуди биъниличи 
шакрикили, маслрггӀятбаресиличила пикрирухъун. Гьан­
на иш хабарличил СирхӀянничи аркьян, СирхӀян ГӀя- 
ли-Булатличи ветулхъан, гӀур... се дигара бетаэс асу- 
бираргу. Иш паргъатиахъес чебиркур.— Селра урехи-  
ласи лсбси ахӀен, Эсил, сагати, гьатГира зумати супел-  
туни ляркьян, хъайчикайрар, гьар секӀал хъумкарту.

— П усм ан на  хасият баладрагу хӀуни,— зигарикӀу-  
ли левалри Эсил.

— ХӀези нуни бурасли,  гӀягӀниагар шайчиб букӀу-  
нира зи'гармабулхъахъид, икӀдала итира дарести камли 
ахӀен.

— Селра ахӀен рикӀулрив?
— ГӀур се сабив бетаурси? Раталри дила рурси су­

нела мерличиӀр, ил секӀал бируси ахӀенри. ГьимрукӀа-  
хъили урги, лайикьли чеббицӀили сари. Гьари, гьанна 
диур, хӀура гӀелавяхӀ чарухъен.

— Нуни Пу см анн а  дудешлизи багьахъес гӀягӀниси 
саби.

— ХӀезирагу рикӀуси, чарухъен гӀелавяхӀли.
— Ягъари, абзи Хадижат.. .
— ХӀезира рикӀуси, хӀуни хӀебалулрив ну хӀела кӀи- 

эсил неш риъни, чуйнара дила ниъли вахунсиригу хӀу,  
яра иличила хъумартурлирив? Хъумартурли виадли,  
нешлизи хьарбаа.. .  Чарухъен гӀелавяхӀ! Аргъирив? Ну-  
ра шилизи ляркьулра. Гьар секӀал гьуйчидиркахъис...

Хадижат рикӀуси хӀебарес Эсиллизиб ихтияр аги.
«Агь, хӀябилра бекӀбяхъ рурси хӀериалли,— пикри­

рухъун Хадижат сунела рурсиличила.— Се сабив хӀу-  
ни 'барибси, я? Ца бархӀи паргъатдеш агара кьалли,  
лебилра шантала мухӀлилизи хӀерикибси аргъ арбашули  
ахӀен..». Шилизир гъай-мез дахъхӀедаахъес  дигули,  
Хадижатра къалабарикиӀб, ва набчи ракӀиб се барили 
г1я|х1|сил никриухъахъес.  П я ж а и б т и  саби дила шанти 
■— тӀентӀлизибад бусагӀят валри бетарадъули бирар  
кьалли. Се биубсив ца супел чеб'5яхъялли-декӀар, ам- 
ма ил хъумартеси секӀал буили ахӀен.

Асиятли дярхъ умубирулри. УркӀи паргъатбирули  
ахӀенри. Масхара барес дигусири, амма масхара  
дяхъиличи шурбулхъули хӀилхӀи калуи... «Халаси се- 
кӀал хӀедиэсгу супелтуни. ГӀусман-декӀар секьяйда гӀе- 
лавадкайкибсирив сунес, багьиубсигъунагу гӀергъиси 
замана.. .» — илини кӀеытӀ кьацӀбуциб ва гъинчӀряхънб,  
пикрирухъун: «Се баришири сунени, эгер ну руцибси
виалри, бирхъив яра...? Някъ ахъхк'бурци. Гьачам 
байнкахъес валтаси ва гьар секӀал далкарки, ну биал-  
ли ребшира иличирад...» — сари ребшниличи дебали  
пашманриублири ил. Хадижатра рурсиличи рехӀри-  
зур: «Се сабив хӀуни барибси? Илдигъунти масхурти
дирутив? Агь, хӀяӀбилра пайлаагар пишна риркьули 
лерри кьалли!..» Асият гьатӀира урухриуб,  някълизиб  
буш'калара будили, хӀякризур, лебилра гӀяйиб сунечи'б 
биъни балули, бекӀ гӀяшбуциб. «Ритни гьалабригу,  
ишкьяйда неш рехӀризниличирра»,— пикририкӀулри ил. 
Хадижат биалли цабагьали пурхуррикӀулри:

— ЦархӀил бареси агарли^ бурги хӀед. УрхӀла адам-  
ли€ итгъуна бируси бирару? ЦӀахбилзахъули ахӀенри 
кьалли хӀуни, бегӀтиалра пикрибарадлири.. .

— Сен гьатӀи сай гьалав наб вайта угьусирив? —  
симкьрухъун Асият.— Ну дила мерличир ратурси виал­
ри, селра лебси ахӀенри. Селра агар шайчив сай вехӀи- 
хьиб кьалли, валлагь, хӀела къачалагъунти хӀулби са­
ри, чурми кьалли вайти ахӀен, амма къянкъ берцӀибси 
картошкаличи мешубиркули саби, валлагь, хӀуни дебали  
халаси хатӀа барилри.. .— Пусманни  дурибти тикрарди-  
рулри Асиятли, сунела гӀяйибти дирцес дигули.

— Се халаси хатӀаличила викӀусирив ил? ГӀе, гӀе, 
хӀуни халаси хатӀа барилри! Диур,  раши набчил рарх!
— Хадижатли бушкала к^басиб, ца гӀямзила лайба-  
кӀиб:— Раши!

— Чина?
— Селис чина рикӀуда? Итичи аркьехӀе, итизи чев- 

верхни тиладибиридра. БусагӀят ил барес ч*ебиркур, 
гӀур авара мурхьдикес асуби?)ар, гӀур кьанни бирар,  
къияннй бирар...

— Ну хӀякьясра,— рикӀар Асият.
— Гьуя, се рикӀулрив хӀу? ЧехӀебиулрив, лебилра  

шанти итдала юртла гьала цалабиркулигу.  Селис бар-  
рив ил? Дила бекӀлис балагьлис...  Раши, раши, къала-  
бали...

—  ХӀерирус ракӀес.
— Сен X ерирусирив?

— СенахӀенну, неш, марлира...  марли.ра ну... — хап- 
ЛИ рИСИрР1И'0 А сИ5ГГ.

— Се марлира бирусив? Раши!
— Ну... наб... — рисули са.ри Асият, бекӀра гӀяшбу-  

цили.
— Се ну, наб бирусив?
— На б ИТ дигахъулра кьалли...
— Ил гьатӀира гӀяхӀси саби, чевверхахъес бусравби-  

ридра, абикиб къуллукъ.. .— нешли бусагӀят аргъхӀер-  
гъиб рурсини бурибси, гӀур шакрикиб.— Се крив х1у- 
ни? ХӀед ГӀусман дигаихъулрив? '

— Рииша...
— Х1у а'бдулта маругьуд, хӀед да ити гьакбиркули 

бургар, диштӀахӀели адамтн хӀушаб гелешмешуни бикӀ- 
ни сабабли или рикӀусирив?..— Амма П у с м а н  дигахъул-  
ра ибси рурсила гъай нешла ур]Лилизиб челис-че мурхь-  
биркулри ва илизирад азадриэс рирули ахӀенри. Или-  
чил къяйли цаличи ца къаршити ннкрумира алкӀулри: 
умцанти царугли тӀанӀдизур^гу или гьанбиркулри. Ха-  
дижат гьала-гьала разисири илгъуна гелешмешличи,  
амма ит Пяли-Булатли сукнихьянаби мурад хӀебарили  
чарбарибхӀели,  белики, гьатӀира гӀяхӀси къаршивикес-  
гу рикӀусири ил, тӀурра гӀяхӀсиличи хьулрикӀули. ГӀус-  
манра вайси гелешмеш ахӀенрч.

Ил замаиа ГӀусман сунела хъулн дебавиублири,  я 
сунечи адамти абацӀахъес  ‘балтули ахӀенри, я сай дура-  
улхъули ахӀенри. Илала неш Месаду гьарли-марли пар- 
гъатагаррйкилри ва гьанна мурул адамти жявли гьим- 
буркӀанти, гьалаксаурти бетаурли кьалли или пикри- 
рикӀулри. Илдала юртла гьалаб биалли бетаурси ба- 
гьес дигути биштӀатира халатира бет-садбухъмри. «Се-  
личи, аъкадяхъили, тӀаштирав, хӀушаб бареси агарсив?»
— зигаррикӀулри Меседу,  гьачамлис рухънадешла ли- 
шан къячхӀебикунси ургарти гӀямрула хьунул 
адам. — «Дашеная,  дашеная,  хӀушала хӀя.нчилизи 
ахъая!..».

— Ва Эсил,— тӀамадариб илини сунела уршила юл-  
дашлизи.— Гьари, иша ваши.

— Селра гӀягӀнилив, абзи Меседу?
— Ганзухъ касану, итил шайчибси улкьайла уди ка- 

бихьили, уршини се  бирулил хӀеръа.
— БусагӀят, абзи Меседу!— Эсил лебтачивра им- 

цӀали гьалаксаурлири. Илини ганзухъ касиб ва, цар-  
хӀилтазира кумекбирахъули, къалабали улкьай лебси  
шайчивяхӀ ветухъун. Ганзухъ кабизур ва хъярхъли

чедивяхӀ ацӀиб. Сунела юлдаш ТӀусман чеиб, ил, ул- 
кьайличи къакъ барили, (кайилри.

— МнцӀирли сай', мицӀирли!— разили тӀамадариб  
Эсилли ва хъатдяхъес дигусиригу, ил замана лацкадли  
хӀуобухъунси ганзухъличивад вархьли къаркъубала  
бекӀаличи кайкиб. Къаркъализи бекӀ чегрй ва хӀул- 
бала гьалар цӀала мявни дагьардиуб,  гӀур лехӀдеш че- 
бихьу^Ӏ, Ил  къагъиубли уилри. Масхараличиб «хъас-  
хъара» бетарули хӀилхӀи калун.

— Эгье-гьей, адамти, Эсиллис вайтӀа саби!
—  Эсил убкӀули сай!— тӀамрани биркьесбяхӀиб  

адамти.
Илди унраличибси юртлизи дуцӀбухъун,  больни;ца- 

лизи зянкъдяхъиб, тухтур тӀалабвариб. Илаб лебилра  
бет-садбухъун, аги гьатӀира мурхьбикиб. ГӀусманхъа  
юртличи лябкьути Хадижатличира Асиятличира боль- 
ницала машинали чят чябхъдариб.  Хадижат хӀякри-  
зур, ил машиналичи тӀулра бяхӀчиаили, селра эс хӀе-  
рирули, рахъхӀй калун. Ахирра, рурсилизи и'б:

— Ит... иткӀуи тухтурла хмашиыа саби?
— Саби.
— Итра итдачи аркьулигу, ГӀусманнис селра бетаур-  

ли хӀебиалли, иткӀун се дрггара барес гӀелумхӀелзан.. .
Се рикӀулрив гъари хӀу, неш,— пишряхъиб Аси­

ях.— Гьуя, марли рикӀулрив?.. Неш!.. Са сабив гъари 
нупи 'барибси?— Асиятли, някъ будили, лагряхӀ нешра 
къалабарирахъулри.— Къалабали,  къалабали.  Белики,  
ГӀусман убкӀули виэс!..

—  Иш балагь, рурюи, балагь хӀуни дила бекӀличи че- 
буркъахъубси. Иттъуна урши ветахъахъес асубирусив  
гъари. Се сабив хӀуни барибси?!

— Супел багьандан жан кьурбандарилив гъари? —  
цӀумрухъун рурси.

— Итгъуна гелешмешлизирад рухъади кьалли,— ри- 
сулри Хадижатра.

—  Агьи, агьи, атьи! Гьуя, дила неш, се баришара ну- 
ни? Дила жайчира, черрерхи, неш. ГӀусмаи, ахӀерси, се 
баррив гъари хӀуни?— рисусила гӀердари'5 Асиятлира.

Бисули, кӀелра илди азбарлизи бухӀнаберхур.  Ил- 
хӀейс машиналичив Эсил больницализи арукилри ва 
адамти хъали-хъайгӀи арбашулри. Илди"жаняхӀлизи  
абацӀиб. Уршила хъа унзала гьалар.биалли бареси хӀе- 
балули Меседу кариилри.

— Чинава?— гьигь абатес хӀерирули, ганзухъла бегӀ-  
ла чедибси чӀалаличи карирули сари Хадижатра.

— Ил хӀела рурсилизи хьарбаа!— рикӀар Меседу,  
цархӀил шайчи ласрирхъули. Тяп илдигъунти зурба  
хьунул адамти чебиухӀели дургар зурбати СӀкульпту- 
рабира дирути.

— Агьи, агьи, агьи! П усм ан ,  ахӀерси, дила берхӀила  
шала! Се сабив хӀуни барибси? Нуни масхара сабригу  
барибси, сен ишцад гӀязабруркӀида хӀуни!..— ахъли ри- 
сули, Асият Меоедула кьяшмала гьала кариркули сари,  
нургъба иркути дяхӀ иличи ахъдурцули сари.

— Меседу,  х1у черрерхи ил хъяшачирад, халаси ти- 
лади саби...

— Се бетаурсив ишис? Чинарад дурадикибтирав х1у- 
ща?

—- ХӀед се биубсив?— Хадижатли Меседула хъуцӀру-  
ми дурцули сари. — Се бетаурсив уршилис? ВебкӀили-  
мага хӀейэсгу... гьуя, шанти, се сабив нуни буруси-де-  
кӀар?

— МехӀурта мадугьудая, агар изай убкӀахъуси ахӀен 
адам, — Меседу Хадижатличи ласрирхъули сари ва 
чебалтули сари. — Белики хӀела рурсилис диг} ли ризе 
дила П усм ан  вебкӀили?..

— АхӀенра,  ахӀенра, абзи Меседу,  наб дигули ахӀен-  
ра, илала тӀул изаурлира дигули ахӀенра. Наб П у с м а н  
дигахъулра.  Чердерхирая набчирадли...

— Гьу, гьу, диур,— Меседуви Асиятла нургъби уш-  
кули сари: Асиятли сунела уркӀи гьаргбарнили ил циила 
рахӀятриахъуб.

Меседус гьанбиркусири сунела урши дукелдӀиличи  
кайхьили, гьанна сарира риргӀяриргес бакӀибти бургар  
илди или. Илгъуна пикриличилси илис бакӀибти пешра 
рурсира чебаэсра дигули ахӀенри. Амма рисули сунела  
гьала кьукьмуцрикибси жагьси рурсила уркӀедӀидухъес-  
ти дяхӀ чедаибхӀели, ил бусагӀят рарсриуб, сегъуиарил  
разидешра балли уркӀилизиб гилдибухъун, жагьилти 
цалис ца дигахъули биъниличи сегъуналра таӀӀӀМйшдеш 
кахӀелун.

Гьачамлис азбарлабад дурахӀебухъунти адомтира,  
Асиятла бисала тӀамала бакьили, гӀелабяхӀ ласбяхъиб,  
иличи уркӀецӀидухъи, цацабехӀтала хӀулбира далли  
шинкӀадиуб. Ца-кӀел минут гьалаб адамтани Асиятличи 
гӀяйибти чедуршути диалри, гьанна ил язихърӀЧЛзулри, 
иличибад чебберхурлири, илис халаси талихӀ биубли  
дигулри. Меседуни кӀанала дубличил Асиятла ляжуби  
душкуб,  ил кӀапӀруциб.

— ХӀед П у с м а н  дигахъулрив, дила рурси?

— Г1е, абзи Меседу.  Дебали дигахъис, чӀянкӀли ми- 
цГнрли кали дигулра.

— ХӀебиалли, ахъли рисен, ахӀерсн, ахъли рисен.  
Илини хЬела тӀамала бикьуну, убкӀхӀебкӀар. — Меседу-  
ни кьалтин бахӀахъиб,  кариахъес Хадижатлис гӀянала  
къужбариб.  — Карии, бамсриахъа,  илкьяйда гьеркличи 
биркути хӀебирарну...

Асият гьатӀира ахъли рисесряхӀиб. Ил гьарлн-марлн  
рисусйгъунари. ГӀусманнис вайтӀа бургар, сунечи чилра 
ацӀахъес хӀелтули гӀергъи, илав тухтурра ургар или 
гьанбиркули лебалри. Амма ил заӀмана унза бараван  
гьаргдиуб, ва илабад супелтуни агарси Пу см ан на бек1 
гьаббакӀиб. Ил вагьес аги. Марлира, дирхаая хӀуша,  
супелтуни дерсили гӀергъи илцадра вагьхӀегьесли адам  
варсирни балуси ахӀенри.

— Нуни гьар секӀал дакьира,— иб ил бекӀли П у с ­
манна тӀамаличил. — ХӀуни ишаб бурибси бархьсив,  
Асият, яра...

— Ик1 чи сайсив? — тӀул чебуцили рикӀар Асият.
— Ну сайра, ну хӀелулрив гъари? ХӀуни бурибси  

бархьсив, Асият?
— Х1у нуни валуси ахӀенри! Гьуя, хӀушани валусив 

ит? — т1як-г1я,кбяхъили, дугьарилзули сари адамтачи  
Асият.

— ГӀусман сайра.
— МицӀирли левалрив? П у р ,  убкӀуси чи сая?
— Ну кьалли мицӀирлира, дила юлдаш Эсил сай 

больницализи арукибси. Илра х1у багьандан! Ну веб- 
кӀили дигусирив хӀед?

— Сен гьатӀи убкӀусила гӀердирусирив, шантира  
музабухъахъи хӀура! Селис адамти урухбирусирив х1у- 
ни1 — Хадижат харчризур ва бушкала хапӀбариб,  амма  
ил замана П у с м а н  дигӀяникиб ва унза дебадариб.  Ун- 
зала гӀелавад ил вявикӀулри:

— П у р  ну дурахӀелхъасра,  тиладимадикӀудая!
— Уэн хӀебиалли илав,— Хадижатли Асиятлизй гаи- 

зухъ чебаахъиб. — Рашен ишарадли, абдал тӀакьа! Ру-  
кьен, итди дурхъби умудара,  хӀед хъарагартази марир-  

Ӏкьудрану. — Асият аррякьунхӀели, Хадижатли паргъат-  
ли гьигьбушиб. — Урухриахъубра ишди хъяшнала  
пишнани, урехй гьаннара чебаркьули ахӀен. Тухтур сей- 
кӀулив, селичи вакӀибсирив?

— Ит Эсил къаркъубачи кайкили, бекӀ бигьахъес  
арукибсири,— рикӀар Меседу,  Хадижатлис чайла стакан 
кабирхьули.

— Наб гьарли-марли гьанбикибсири се биалра уре- 
хила анцӀбукь кабикили бургар или...

— Нура урухриубр-а... Дигай багьандан . детаурли  
гӀергъи, )нуша се дикГес г1я\г1нитйрав? Дигайла маеха-  
раличивад адам чевурхуси бирар, ахӀерси Хадижат.

— Сен хӀуни мурул хъухмкартурсив?
— Чили иба?— хьарбаиб Меседуни.
— Сай СирхӀянни буриб, х1у чераэс дигулра викӀули 

кӀеври...— дукӀаркӀули сари Хадижат,  рицӀибси Меседу  
хӀясибрирули. Жагати саби Уядуяла шилизибти хьунул 
адамти; илдала хӀулби халати дирар, дунъяличи гъаргъ-  
ли хӀердикӀар, нудби дерхъибти ва кьаламдарибтигъун-  
ти дирар. Чисалра гьанмабикаб гьалаб нушала хьунул 
адамтани чучи хӀеруди бируси ахӀенри я къайгъи да-  
кӀубируси ахӀенри или. Нушала халкьла хабурти дел-  
чӀунси гьарилли бала илабти хьунул адамтани чула 
нудби далдирниличила, ляжуби дикяиличила...  «Ишичиб-  
си хӀевара жагали балбикили кьалли. ЖагьхӀелира иш 
дебали къуймурси рири. Агь, малгӀун, сунечила пикри- 
рикӀес, сунес къуллукъбирес балули сари ишинира.. .»—  
гьанбикиб Хадижатлис ва пишряхъиб.

— БукӀуначи Ӏмурт рякьунрив?— хьарбаиб Меседуни.
, — ИшбархӀи рякьунсири. РакӀахъес бура, викӀи,

гьанна захмана баили саби. Дигалли ишбархӀи рукьен,  
дигалли жагӀял савли... Г1е, жагӀял ракӀахъес буриб.

— Селра хӀяжатли вара?
— ХӀуни-декӀар хӀебалулрив сс хӀяжатсил? ДуцӀарти  

карцӀира, лявра, чягъирра хъуммартид викӀи.
— Сегъунти карцӀи дирутив гъари гьанна,— Меседуни  

селра хӀергъибсила дариб. — КарцӀи ихди жагьилтала  
сари, дигай багъдндан цали ца чулахъбирулигу.  ГӀягӀ-  
ниси мерличи дяхӀчииути диалри...

— ХӀуни кьалли гӀягӀниси мерличи дяхӀчиаири! ХӀя~ 
хӀя-хӀя!

— АнцӀбукьи бургар дила СирхӀяннисра.
— АнцӀхӀебулкьану гьатӀи, иура дилайзирад гуж-

гужли декӀаррикира. ' .
— Неш, раши ишарадли аркьехӀену,— вяврикӀули са ­

ри азбарлизирад Асият. — Ишдани нуша диргӀядиргил-  
ра, ишдигъунтачил селра вайси бетаруси ахӀен.

— ХӀед гьанмабиркахъид, рурси. ГӀусмавдна супел-  
туни хӀед матъал кадилзан или! — тӀул гьакӀбирули  
сари Меседуни ва къапула дурабтачи дугьарилзули  
сари: — Эй, адамти, яра нушачил чайла берж ес  даши-  
рая, яра ардукьеиая! Ардукьеная, ардукьеная! Концерт

220



таманбиубли саби! Дилара дирути камли ахӀен, хӀушазн  
риркьес замана агара...

Ц1а агарли — гав хГедирар, гъагул агарли — заб  
хӀедирар.

Масхурти — масхурти дирар, ахмма П у с м а н  таманни 
гьимукӀилри, илала гьими гьатӀира имцӀабиуб,  Асият-  
ла бисала бакьили, унзалавад гьаввакӀибхӀели ва или- 
ни сунела гъай тикрархӀедарибхӀели. «Ну вебкӀили ди- 
гули рургар илис,— бучӀулри илала бухӀнабси тГама.
— УбкӀусиличи уркӀецӀибарес ракӀибси ралан ит бекӀ- 
бяхъ... Ит хӀехара рурсили гӀязабуркӀулра кьалли ну, 
сен гьар ганзлис наб итини кьяш гьала кабурцусив?»  
П усм ан  супел хӀебакӀили вара или, цабагьали дяхӀим-  
цӀайзи хӀерикӀулри. Супелтуии агарли сунес сай куца-  
гароиван вилзулри. Супелла мерличир ӀхьицӀдарибти 

гъезцун сарри калунти, сапунна хьамхьалнур мудӀур  
лугӀуси адамли хъумкартуртигъунтири илди гъезра.  
«Ну мицӀирли дигахъули ахӀенрану, убкӀули дигахъули  
валанра. Белики, ну илис бекӀлил дигахъули хӀейиша?  
Юх, юх, илгъуна биэс хӀебирар, эгер ну хӀейгахъуси ри- 
алри, ишкьяйда шантас цӀаххӀейрира, ишгъуна масхара  
хӀебири. Дигахъули ургус... Жагасилис кьалли дигай 
дягГлира дихули дирар, амма сеиайда гьанна куца- 
гариахъублира кьадин, чеббирцӀаси илис нуни...». Се 
викӀули хьалли, П у с м а н  чумал бархӀи хъуливад ду- 
рахӀелхъули калун, чӀянкӀли дугели дураулхъули вири, 
илхӀелира бацра зубартира агархӀели. Шила хӀяким-  
танира ил хъуливад дураэс хӀебиуб,  илдала ургакьяна 
Эсил вирусири, сайра супелтунала вегӀличивра имцӀали  
зараллизи викибси. Тухтурлира илизи буриб, эгер кӀел 
миллиметрла гьатӀи къаркъуби духӀнадерхурти диалри,  
хӀезивад ца чулахъцун кавли яра мехӀуриради или.

Дубурличи,  букӀуначи рякьунхӀели, Меседуни Сир- 
хӀяннизира хабар буриб Асиятли чула уршила супел 
кьицӀбарили руилри ва гьанна и̂ Ӏ нлантала гьала дурав-  
хъес вирули ахӀен или. СирхӀянра гьарли-марли гьиму- 
к1и'б, гум:айлизи кайибхӀели, их рурсили дурибти де- 
цӀагести гъайра гьандикахъиб, илхӀелира илди бахъал  
адамтира лебли дурибтири кьалли.

— «Дила у ит адамличил бархмабалсахъидая» рйкӀи 
кьалли. Чи сарсив ил? Хъяша. ИтхӀели хӀебакьибсила

дарили, лехӀкахъибсири, гьаннара ишгъуна цӀахдеш  
чебушили ралан. СецадхӀи сабурбирутирав нушани?

— П у р  се бирида? Вяв-чӀярикӀуси хӀейишигу?
— Арякьи, гъабзачил гъабза кьяйда ит Г1яли-Бу-  

латличил гъайулхъасра.  Сен илкьяйда ряркъурсив или 
хьарбиис...  гьаннала гӀергъира се пишни дирул, чили 
балав?

— ЦӀахли хӀебирару?
— Наб сен цӀахли бирусив? Бархьдеш бураллн,  

цӀахдеш бирусив? Юх, их хъяша къугънариркьахъули  
уъхӀевъусра.

— ХӀу уршила дудеш сайри, рурсила дудешлизи  
гӀярзикӀнигъуна бетарар. Нушала гӀядатуни хӀясибли,  
ил цӀахси баркьудилизи халбирули бирар.

— ПяхӀли дуахъен илди гӀядатуни, гьанна сегъунтил-  
ра гӀядатуни агара,— жиндралавиуб СирхӀян.— Ит Г1я- 
ли-Булат-дек1ар чи сайсив? Агьа-гьай, цӀакьси адам 
хӀейалли..  бузерила игит сайра или, иахручеввиубли  
сай. ЦархӀилтира акьули кабиили ахӀенгу, дуги-хӀери  
хӀеили, бузули саби...

— ИткӀун хӀела вахъхӀила юлдаш сай...
— Итдигъунти юлдашуначивад гьараӀХъли уалли  

гӀяхӀси бирар. Илгъуна цӀахдеш чекасес хӀейрус нуни, 
дила урши чевверхаллира. Илдас гьанбиркули бургар 
чула рурсили дунъяличиб се дпгара барес асубнрар,  
нушала урши дукелцӀиличи кархьес рирар или. Сен 
нушала урши дукархӀекӀули, итдала рурси дукарчеррир-  
хӀусив? Закир зубартицад рурсби лебгу Ӏнушала шиӀЛи- 
зиб, цаличибра ца жагати.. .

— ХӀела уршилис чӀянкӀли итцун ригахъули виал-
ли?

— Итгъуна занзи хӀейгахъаллира асубирар.
— Итдала кьамра хабарла бирусири, сабира вайти 

ахӀен, ХӀела уршилис гьар дус ца-ца хӀясибли дурхӀнира  
биркьу...

— ДурхӀни биркьес цархӀилти рурсбанира бала^.  
Гьм... ПяхӀли буахъенгу.. .  ХӀу-декӀар се рикӀусирив 
набзи? — СирхӀянни сунела хъянтӀа суркбариб, сунела  
ца уршицун левви пикрибариб. Г1е, ил шайчиб илдала  
хъалибарг мискиннири: чӀянкӀли да уршицун! — Биаб  
гьатӀи, нуша уряхӀтирав чучирра? Сапият села вайсив

Ӏитичирра? Ит Асиятгъуна мехӀур ахӀен, багьудира теб,  
се дигара баресра бала. Ит хъяша риалли институтлизи 
карерхесалра хӀериуб. Сапиятла дииломра теб. Х1у 
къаршилирив гъари?

— Ну кьалли ахӀенра, урши — балхӀебалас.
— Урши, урши... ХӀябилра верцӀхӀерцӀибси уршира 

лев кьалли нушала.
Ил замана, ургьурра гьаббуцили, урчиличил илдачи 

Пя ли-була т гъамиуб.
— Ассаламу гӀялайкум!.. РакӀирив, Меседу?
— ВагӀялайкум салам.
— Лерра нура ракӀили.
—  ХӀу дебали тӀама-гьамализи ахъилригу, дила юл- 

даш, се биалра челукьуси агара биэс?
— Ишди аварала гӀергъи хӀу дила сегъуна юлдаш  

вирусирив?
— Се бетаурлив?
— ХӀера, иш Меседузи хьаркабаа.  ХӀела рурсини 

дила урши лебилра гӀяламлис дукелцӀиличи кайхьили 
сай. Агьа-гьай, халаси гьунар барили хӀериалли — су- 
пел кьицӀбарили сари...

— ХӀебургар гъари?— вирххӀеур ГӀяли-Булат.  —  
ХатӀадикили дургудая.

— Г ьа нн а 'даахъая гъай,— илдас ургарулхъули сари 
Меседу.  — Илгъуна ^батаурли саби, гӀур илизибад  
бетаруси се лебсив? Саби-сабил баришкабирар,  абикиб  
къуллукъ.

— Юх, дила хьунул, хӀези иуни буррагу,  нушала ур ­
ши Сапиятличи хъайчикайалли, вецӀиали гьалаб би- 
рар,— Пяли-Булатличивад ласяхъиб СирхӀян. — ГӀур- 
ра се мехӀурти пишии дирул чили балав?

— Н а ш ,  тӀаш гьари; дила уртахъ...  Се сарив хӀуни 
дурути?.. — П ял и-Булатл и СирхӀяи сунечивяхӀ шу- 
риахъуб. — Се сабив хӀуни буруси? БиштӀахӀейчибад  
иуша илдас гелешмешуни дикӀутиригу...

— Ерунда!..  Гьанна дила пикри барсбиубли саби,  
дила уршилис дипломла регӀ хьунул рикаллири — вецӀ- 
нали гьалабри.

— Агьа, анцӀбукь или балан хӀебиалли.. .  ГӀяхӀна,  
хӀушаб гӀяхӀсагӀят 'бираб! ГӀяли-Булат айзур ва кунк* 
ли урчиличи мурдакайиб. Илавадли гьарахъикиб.

— ГӀяли-Булат, ГӀяли-Булат!..  — илис гӀеларад  
някъбира тьадуцили, Меседу аризур ва гӀур муруйчи 
дугьаризур: — Се сабив гъари хӀуни барибси? Се сабаб-  
ли гьимукӀахъирив ит?

— Селра хӀебирар. Гъумла хӀейэсгу гъятӀкайес. Ит- 
дани нуша гьимдуркӀахъес асубирули, нушани итди 
гьимбукӀахъес асухӀебирусив?

— НунРӀкӀун гьар секӀал гьуйчидушира, хӀу биалли 
кьяцалангвашулри.

— Гьуйчидушили риадли, гӀур селис ишар хабурти  
дурутирив гьатГи? Лерилра гъай-мезра къалхмакъарра 
хьунул адамти багьандан дирар кьалли детауртира.  
Хьунул адамти лехӀкахъили буути биалри, дунъяличир  
итдицад дургъби дирути ахӀенри...  Рашен хъули! ХӀезив  
виркьес замана агарану...

— ГӀур оеличи ну жирарибсирив?
— Наб гӀягӀнихӀели жирарибсири, гьанна гӀягӀ- 

нидеш агара.-Рашен хъули!
—  ХӀу наб вявмайкӀудра! Хьунул ляврарес хӀейрули 

виадли, вяв-чӀярмайкӀудра! ХӀела гьими цархӀилтачиб  
чебихъес гӀягӀнидеш лебси ахӀен... Эгер гӀясивикӀули 
виадли, хӀела хӀезиб бихӀеи ил гӀясидешра.. .

— Се? Се рикӀулрив хӀу? ХӀурив гъари набзи или 
рикӀуси? ХӀу, дила хьунул?

— ГӀе, хӀела хьунул сарра хӀези гъайрикӀуси, чи би- 
алра ахӀенрану.

— Гьари, арацӀи къушлизи!
— Гьанна абдалмайрудра,— дукаркӀули сари Месе-

ду.
— АрацӀи викӀулра хӀези ну... — ШалкӀурад руцили,  

илини Меседу къушлизи къужрирули сари. Къушла гьа- 
ла катӀунси дехьличи кабиили, вякълякъи бахъхӀи ка- 
лун, илис оеличила сабрил разиси хабарличила бурес  
дигусигъунари. ХӀера, къушла рухӀнарадли разиси М е ­
седу дурарулхъули сари, илала някълизиб вавнала су- 
ратуначилси кӀанара лебри. Илис бурес дигусигъунари:  
«Жявлил или викӀадлири гьатӀи!». Ил алавчарли хӀер-  
ризур, закибяхӀ бекӀ ахъбущгб, ва гьарахъларад.  че- 
диути цӀуба гъагултас пишряхъиб.

6.
Ахирра-алӀр,  чедибси )Ч)СнтӀличир гъез царугдиуб-  

хӀели,. ГӀусман сунела «туснакълизивад» сай гӀяхӀула-  
ли д^фавхъун. Сунелтуни далдариб, лямцӀдикӀахъес или, 
гӀявадакиб, амма илди гьаларлагъунти суиелтуни ахӀен-  
ри, гьаларлагъунти детаахъес багьандан гӀурра халаси  
замана хӀяжатбирки. Сепайда гьатӀи, ит Асиятла някъ- 
базиб итхӀели .ит лухӀцГи чебаибси виалри, селра лебси  
ахӀенри...  Сецад хӀейгули хьалли, шила хӀякимти су- 
нечи гьарли-марли гӀяйибтабиркьес асубирни иикрилизи 
касили, ил дуравхъунсири. Къаршибиркути адамтанира

гъинчӀбяхъиӀЛи саӀЛӀам лугулри, илданира ил зигарулхъа-  
хьулри. Илала дяхӀлизиб халаси хӀяна дакӀубиубхӀе-  
ливан, иличи хӀербикӀулри, селра хӀебалусила дарили,  
илала някъ бурцули хьалли. ГъайбикӀухӀелира, адамти 
цабагьали илала чедибси кӀентӀличи бири хӀербикӀути.  
Ил бархӀил шила хӀурматла адамтани ил колхозла кон- 
торализи жив-ариб. Илаб лебри колхозла парторг,  
колхозла председатель Супелтар Ражбадин,  шила Со- 
ветла председатель ва ил из и чӀумали буриб, эгер х1у 
мицӀирагла комплексла директорли катурли виадли,  
жавабкардешличил узес гӀягӀнибиркур, цаибти бурхӀ-  
називал хӀед диганта виркьхӀеркьули или. Илала х1я- 
жатагардешличирли,  варсяхъниличирли илцадра мягӀ- 
ничебси стройкала лерилра-сера хӀянчи тӀашкадилзули  
хӀилхӀи калири.

— ХӀечи жавабла хӀянчи хъарбарили саби, хӀуни 
биалли... Хъяшалагъунти пишни дархьдатес замана баи-  
ли саби... Эгь, сейкӀусив гъари хӀези... — вачавяхъилри 
Супелтар Ражбадин.  Пусма пни с биалли гьанбиркусири,  
ил Асиятла абзи сайлии пурхурикӀуси ургар, сунечи 
бегӀгьалав дугьахӀейзурли или гьимукӀили ургар или.

— МидӀирагла комплексла директор х1у сайрив? —  
хьарбиулри Труд-ХӀяжини графиииизирад стакайзи шин 
кертӀули, камеи гьалавван П усм ан  ил къуллукъличи 
катниличила хъумкартурсиваи.

— Сайра.
— П е б ш н и л и с  кӀел блок далкьаахъес чесибсирив 

хӀуни? Стройкара комсомолтала саби или багьахъурри,  
ахӀенрив?

— Вархьли викӀулри.
— Нуша дархьли дикӀни итира балуси саби. Амма  

чесибти секӀал дарес хГу бажардихӀеркниличи вирхули 
ахӀенрив?

— Материалти, хӀянчизарти бихая! Гьачам да агара  
дикӀулрая, гьачамхӀели гӀурра се биалра камбирули са ­
би...

— Нушазирад тӀалабдирулрив илди? .
— АхӀенра.  Нушаб материалти гес гӀягӀнити орга- 

низациябазирад тӀалаӀбдирулира калунра. — Гьайгьай,  
ПусмаӀдш балулри сунела хатӀа. Амма чӀянкӀли илцун 
тӀяйибла вегӀ саяра? — Ну вамсурлира тиладиикӀес.  
Итди телефонтазивад зянкъикӀесли дила лебилра алапа  
арбякьун. Бухгалтерли биалли гъайикӀахъес имкан лу- 
гули ахӀен... Бархьли бурасли кьалли, анцӀдукьи сари 
ишди хӀянчи. Акьуватадаллири гӀяхӀсири.

— ГӀярза белкӀен,— илис кагъар къужбирули сай 
парторгли. — БелкӀен, белкӀен...

— ЛукӀасра.
— Гьайгьай, гӀярзара белкӀи, цархӀил мерличи веб- 

шес гьамадли бирар, амма ламус...  ХӀела ламусли кьа- 
булбиралли,  хӀед дигуси бара.

— Илала ламус супелличил барх кьицӀбарили бур-  
гар,— децӀличил дукаряхӀиб шила Советла председа­
тель.

— Дурхъали кадилзули сари нушаб ишди мурул  
адамтала пишни...

— Селис кьицӀбирусирив гьатӀи? Сунези тиладиба-  
рибси хӀейишигу...  Ил, хӀушани багьес дигадалли,  наб-  
чир Ӏкъугънариркьули сари... Гъай селис хӀяжаттив ишар?  

 ̂ Белики, ламусра къутГабиубли биэс.
— Ил хӀуни бугабара,  урши, бугабара,— малхӀямли  

иб колхозла председатель Супелтар Ражбадинни.  — ХӀу 
нушачивад чевверхи, урши, иш телеграмма белчӀен.

ГӀусманни телеграмма касиб ва белчӀун. Илизиб  
гъамси заманала духӀнар мицӀирагла комплекслис хас-  
дарибти оборудование дурхьниличила ва илди кьабул-  
дарес мерани хӀядурдарес чараагарси биъниличила ба-  
лахъулри.

— ХӀуни балулрив илди дурхъати машинаби диъни,  
халкьла давла биъни? ИшбархӀи хӀебиалли, жагӀял да-  
шесдирхӀур. Чина кадиӀЛзехӀев гьатӀи? Гьаргси закла  
удир далтути хӀедиэсгу?..

— Нуни-декӀар се барес вирусирав? — . някъби 
тӀинтӀдарИӀб ГӀусманни. — Ца вецӀал бархӀилисалра  
студентунала отряд калахЪеси барая. Ца биалра блок  
хъараахъес  къайгъибирисра. Дила адамти агара, ти^а-  
ди саби, студентуни тӀашаэси барая, ца жумягӀлисалра.

— Ил барес хӀедирехӀе,— викӀар парторг. — Чилил-  
ра нушаб пурбан хӀебиру.

— Автобус букьбуахъес яра цархӀил сабаб баргес  
вираргу?

— ВегӀла цӀакьаначил барес чебиркур. Чедирти клас-  
суназиб бучӀути жагьилти сецад леба? ХӀера,  илди ур- 
кӀичеббара, илдачил вягӀдалавии.

^— Жагьилти кьалли стройкаличиб бузули саби, ком- 
мунистунанира имкан бикӀусигъуна кумек барес бири,—  
иб ГӀусманни.

— Коммунистунира акьули кабиили ахӀенгу. Илда-  
лара даари хӀянчи лер.

— БекӀсигъуна хӀянчи — ил стройка саби.

— Гьм... ХӀуни илкьяйда буру или гьанхӀебирки,^— 
ургавхъун шила Советла председатель ва мякьла ка- 
биибтачи хӀеризур: — Ишис се бетаурсив? Дигайлизи  
вархили..,

— Дигай хӀянчилис диргаладулхъахъес  асухӀеби-  
рар,— викӀар Пу см ан,  иякъбазиб кепкара гъяжбирули.

— ГӀяхӀна. Укьен, урши, гӀяхӀил пикриухъен. Ле-  
билра заманаличи хӀерли саби, замана биалли чичилра 
хӀербикӀули ахӀен.

УркӀиагариубси П у см а н  стройкаличи чарухъун. Илаб  
биалли, автобусуначи хГерли, студентунани чула ваяхӀ 
учидирхъулри. Йл замана конторализир хӀурматла  

'Здамтани чула ихтилат даимбарилри.
— ГӀяхӀилзули ахӀен наб ит Пусман!
— Вайси дурхӀя ахӀен. ЧӀянкӀли гьаризурсигъуна  

ахӀен кьадин. Шилизи Лсият чаррухъи сари, институт- 
лизи карерхес риубли ахӀен, П у р  итди супелтунира.. .

— Асият бекӀ рарили, бригада акӀахъехӀеллири,.  сен 
биишира? Дила пикри хӀясибли, ил бажардирирки,— ви- 
кӀар парторг. — ЦархГилтира уркӀичеббарес рирар.

— Ил гӀяхӀси пикри саби,— гӀевуциб ид Труд-ХӀяжи-  
нира. — Белики, к кл р а  илди барх биалли, хГянчира 
ункъли детерхес?

— Ца блокалра таманбиубси биалри, оборудова­
ние кадихьес дирехӀери,— паргъатагарикили сай кол-, 
хозла председатель. Ил зигарикӀнилис сабабра леб: 
дахъ. дахъал харжани декӀардарибтири илди оборудо-  
ваниелис, гьанна илди мяхӀкамдаресра гӀягӀнилири.

— Нушанира кумекбирехӀе. П ус м ан  вархьли викӀули 
сай. БегӀлара мягӀничебси — ил стройка саби.

— Шилизивси акьуси гьарил а дам витӀакӀес чебир-  
кур. Нушала колхозла давла дугӀли арбашахъес  асу- 
хӀебирар. Лебтанилра-сера чус юртани дйрибтири, лац- 
ла устни, кьисла устни сецад дигара бучес вирар.

— Учительтира битӀакӀес гӀягӀнибиркур. Иличила  
Вера Васильевнази бурехӀе.

Ил замана П ус м ан  студентуначил вягӀдалавиуб, иш- 
бархӀи ахӀи, лоӀгӀял арбукьяхъес.  Итира илдас автобусу-  
ни кьандирулри ва хмурт дирарал белгили ахӀенри. Или-  
ни студентунази аргъахъиб акӀубси агиличила. Луцри  
хъараахъес,  хъулчрас хӀядурдарибти гӀенби чекадихьа-  
хъес тиладибариб. Автокрантира абзур баз акьули 
тӀашлири, Сунела хГянчилизи вархили. П усманн и Аси- 
ятла баркьудиличила хъумкартур. Пер гъила бархӀи  
савли биалли рурсбала бригадара бакӀиб. Илди Асият-

ли киб. Илдас гӀелабад шила бухънабира бакӀиб: илда> 
ла ургаб лацла, кьисла устнира камли ахӀенри. Лебта-  
ни балулри ил стройка чус бируси биъни, ил багьандан  
иштяхӀличил хӀянчилизи ахъибти илдачи хӀерикӀес дит 
геслири.

РӀлдигъунти анцӀбукьуназир Вера Васильевнани пар- 
торгра колхозла председательра мурталра гӀеббурцу-  
ли рири ва сунес гӀелабад учительтира гъирачеббируси-  
ри. Учительтасра дигахъи илала баркьуди гӀибратли бур-  
цес.

Асият Пусманничил гъайрикӀули ахӀенри ва ил б а ­
гьандан иличи сунела рузикьар П я ш у р а  рархьиб ва 
сегъуна хӀянчилизи ахъалли гӀяхӀсил багьахъес тила-  
дибариб.

— Се сабив хӀушани барес дируси-декӀар?— гӀясили  
пурхурухъун ГӀусман. — Ит блокла духӀнар дахъал  
нясдешуни учидикили сари, дура ардухая, чӀябар диркь-  
барая.

— Х1у хӀязлис гьимуркӀулри,— рикӀар П яш ура .
— Итра набчи дебали гьимрукӀилив?— хьарбаиб  

илини.
— Х1у сайри гГяй’ибла вегӀ.
— ХӀябилра уктемсира тер кьалли.
— Х1у ахӀенрив гьатӀи? Цаличи ца мешутира х1у- 

ша, ил багьандан саррая хӀуша далдикес хӀедирутира.  
Далдикесра хӀейрудая.. .

— Сунес дигалли ралриркаб! ,
— Или майкӀудра,— рачаряхъиб рузикьар. — Се са ­

бив хӀуни буруси? Ит тракторличив узуси Мангул чей- 
улрив, ил машина бикахъес бурсирарес или, сеца д  
къайгъилизи викилил... Итала уркӀиличи умхьу баргес се 
дигара* бирулигу...

— Дахъал  умхьни даргес вара итини?— дукаркӀули  
сай Пу см ан .

— Х1у дукармакӀудра,  Асиятра агарли кавладрану.
— Чидил трактористличила рикӀулрив хӀу?
— ХӀуни валхӀелулрив? ХӀечивра жагаси,  кегӀебси...  

Ит гьалав гъудурмай бируси машиналичав узуси сту­
дент, ит нушала учитель ГӀяхӀмадличил варх узуси...

— Ит студент рикӀулрив?.
— ГӀе, Мангул бикӀар итис. Делхъла пертер уста  

сай... Польшализир дубурлантала делхъла конкурсли-  
чир бутӀакьяндеш дарес нушала самодеятельность аркь- 
ниличила багьурхӀели, илини Асиятлара дилара уми 
д€лкӀун. ХӀуни биалли селра хӀебалусила дирулри...

ГӀусманни хъянтӀа суркбариб, сунела рузикьарлис  
пишяхъиб: илини балулри ГӀяшура суиечила къайгъили-  
зи рикибси риъни. Илала гъайла биалли иргъули ахӀен- 
ри, цархӀилтачи итира камси пикри бяхӀчииули вири, 
белики, дахъал хӀянчи лерхӀели виииоӀи. ГӀяшурас би-

■ алли Асиятла ца узи дигахъулри, баягъи ит Москвали-  
зив учӀуси.

— Чи сайсив ит Мангул-декӀар, пӀяхӀливеркь! •— 
пурхурухъун ГӀусман.

—  Кьанирудра, узикьар. Жяв-жявли хъайчикайад-  
лири гӀяхӀсири, — рикӀар ГӀяшура ва аррукьес ралри-  
зур. — ГӀергъиси замана хӀу вагьес агудра, дебали чур- 
хиубсирил хӀебалас  яра...

ГӀусманни селра хӀеиб. ГӀяшура аррякьун.
— Сен дебали кьанриубрив, се барес хӀяжатсив ну- 

шаб? — или-с гьунираиб Асият.
— Ит блокла бухӀнала умубарес гӀягӀнили саби, жяр-  

га-зекъра урасили, чӀяӀбар диркыбарес...
— Нуша иша жярга-зекълизи диркьес дакӀибти  

ахӀенрагу, халкьлагъуна хӀянчи барес дакӀибтира, —
ӀгьимрукӀиб Асиятра. — Иуша дукелцӀиличи кадирхьу-  
лив гьанна?

— Вари, вари, дила рузи. ХӀези тилади саби, ГӀус- 
ман викӀуси бирехӀе,— ГӀяшурани Асият байрариб. — 
Гьанна гьимдуркӀес гӀягӀӀнил-и ахӀен...

— ГӀяхӀна. Гьари, рурсби, бадираби лерал, носилка- 
би лерал, касая...

Разити, саберхурти рурсбира хӀянчилизи ахъиб.
Студентунала отряд биалли чула автобусуначиб ар- 

бякьун. Парторгли, шила Советла председательли ил- 
дас халаси кумекбарни багьандан баркалла багьахъур.  
Сабира, дулгъуби гӀегӀдергурли, хӀянчилизи ахъиб, сту- 
дентуназивад ца сайри стройкаличив калунси, илра Ман-  
гул. Тракторличив узахъес ца чумал бархӀилис ватур-  
сири.

— Эгьей, рӀурсби! ХӀушаб кумек хӀяжатли хӀебиэс? -  
хьарбиули сай Мангулли.

— Мангул, иша ваши, иша!— иякъби гьакӀдирулри  
Асиятли. — Гьу, мурт пикрибарилив иуша конкурсличи 
дархьес?

Мангулли трактор гъахмбиахъуб, мякьлаб тӀашаиб ва 
кункли кацӀиб. Асият тракторличи арацӀиб ва нясдешуни 
лерси бекӀаличи ил гъаӀмбиахъуб, Ил замана хӀякизурси  
ГӀусманничи колхозла председатель гъамиуб -ва Асият-  
личира Мангулличира хӀеризур.

— Гьари, ГӀусмаы, детурхулив хӀянчи? Студентуни 
агарли гӀямал бирехӀев?

— Итди луцри делшес бухънаби бажардибикалри,  
гьар секӀал гьуйчидиркиб. Эй, гъудурмай ахГерамаби-  
ридая!

.— ̂ Гъудурмайлизиб цемент камлиту, урши, илкьяй- 
да асухӀебирар,— викӀар Супелтар Ражбадик.

— ГӀяхӀна, адзи Ражбадин,  халкьлагъуна бирахъес  
хъарбирӀЧсра,— хапли Пусманн а уркӀиличи сегъунарил  
пикри бакӀиб. — Иш жумягӀлизиб хъалч чебихьили ди- 
гив, адзи Ражбадин?

— Гьайгьай, дигиб.
— Автокранничи ну кайрусра. ХӀези да тилади леб...
— Бура. ХӀед,  ГӀусман, се дигара бирисра.
— Районнизи зянкъдяхъя, автокран бархьибхмадан 

бузесиис.. .
— Гьала'б бакӀибсиличи кьабуликибси ахӀенригу...
— Гьанна бакӀибсиличи кайрусра,
— ГӀяхӀна. Сагаси бархьахъес бурисра...
— ХГебиалли, гъудурмай бируйхӀи аркьясра.
Супелтар Ражбадин иштяхӀличил Асиятличи хӀери-

к!ули сай. Асйят риалли тракторличир нясдешуии арду-  
хес багьандан илис гӀела уркьли дигьес къайгъилизи ри- 
килри. Циила тяйднли илис Мангуллира кумекбирул-  
ри, Илала мякьлавад шалгӀевулхъухӀели, ГӀусманни ил 
къужариб ва пурхурухъун:

— Дирх^алахӀелхъули, хӀечи хъарси бирадлири. Се- 
личи вякькайзурсирив?

— ХӀуниригу ну къужарибси,  гӀяйиб агаркъи г1я- 
йиблизи урцулрав? Чевверхни тиладибарадлири гӀяхӀ-  
сири. — малхӀямли ва хӀякизурли викӀар Мангул.

— Гьариллизи чевверхни тиладибирасли ахӀенси,  
гӀур цархӀил баресира хӀебургар.. .  ХӀу диргаламал-  
хъадра цархӀилтас! — Асиятличира хӀеризурли, ГӀус-  
ман арякьун.

— Кьяркьси хӀейалли!— викӀар Мангул, Асиятлизи-  
ра бакьахъесли.

— ХӀуни пикри бяхӀчимайидра. Кьяркьси адам сай,  
вати сунела мерличив.

— Селичила лякьирдикӀулрав?— Асиятличи гъамри-  
у;б цархӀил рурси. Ил замана Мангулли урӀКьлази гӀяб- 
ли кадирхъулри. — ХӀя.бра вамкьурси леври кьалли, се 
биубсив ит ГӀусманнис? ЦӀудара гъагултиван кайзур-  
лири — Сапият ГӀусманнис гӀеларад хГерризур, ва гӀяб-  
лааи бархи'бси Асиятла чури азадбиахъес  кумекбирули,

чебатур: — ХӀечилра гъайикӀули ахӀенри.гу... Багьлали,  
чури къябудахъидрану.

— Чула мерличиб баталли гӀяхӀти саби.
— Вари, Асият, или марикӀудра! Жагати чурмира  

лер кьалли, вари мяхӀкамдара,— Сапиятли ил кӀапӀру-  
циб. — Ишдачил хӀуни ГӀусман хӀези вигьири.

— ГӀусман сели виркьусив ишав?
— Сен? ХӀукӀун итала рирусири. РиштӀахӀейчибад  

балусигу.
— РиштӀахӀели балули рургади,— иб Асиятли ва Са- 

пиятличи хӀерризур. Сапият иличирра верхӀел-гехӀел  
дус халасири, институтра таманбарили, шилизи чар- 
рухъунсири ва фермализир рузусири. — Сапият, хӀела-  
кӀун чебяхӀси даражала багьуди лебси саби, селис фер­
мализир дояркали рузусирив?

— Ну цархӀил областълизи рархьибсири, ну рякь-
хӀярякьунра, ил багьандан школализиб хӀянчи лугули 
ахӀен. ГӀур наб бареси се кавлулив? Дояркала хӀяычи- 
ра наб дебали дигахъис, гьанна бурсикариублира,  учи- 
тельлайчиб халаси алапара кайсулра...  ДурхӀназ-ир рир- 
кьес гьанбикалли, чархлизиб ружери чедибурхар: ба-
жардихӀериркусра или гьанбиркули бирар... ил санигӀят  
набчи балбикили ахӀен.

— ГӀур селис ручӀадив гьатӀи?
— Сен селис бирусив? Диплом биахъес.  БегӀтас ди- 

гулри багьуди касили... Бархьли бурагу,  Асият, хӀ-ед 
ГӀусман дигахъулрив? РӀтхӀели ну хӀечи дебали кьясли 
рираси... — пи.криличил и>б Сапиятли.

— Мурт?
— Ит гӀебала мякьлар къаршидикибхӀели.. .  Супел-  

туни кьицӀдарибхӀели биалли хӀечи дебали гьимрукӀи-  
ра, черухъи, хӀела дяхӀ-някъ хъябшдирис или гьанби- 
киб...

— Сен чехӀерухъунрив гьатӀи?
— ГӀур пикрирухъунра, ил бетхӀеъни гӀяхӀси буилри.  

Гьанна хӀу итис итира дигахъули ахӀенри... Бархьли 
бурагу, хӀед дигахъулрив?

— Чеэсра хӀейгахъис! — бекӀ гьакӀбариб Асиятли.
— Набчира сегъуналра пикри бяхӀчииу-ли ахӀен... — 

сегъунарил децӀличил иб Сапиятли ва хӀулби гӀяшду-  
циб.

— ХӀу итичи гӀяшикьриу^сигъунари? — тамашариуб  
Асият.

— ГӀе...— гӀяшси тӀамаличил иб Сапиятли, бекӀра 
ахъхӀебуцили. — УркӀи мурталра илизи жибикӀули саби,

ИТ биалли къаркъааурсигъуна сай. ХӀерикӀесалра дигули 
ахӀен. Шагьарлизир ручӀухГелил ну илнчил къаршири-  
кибсири...

— Х1у шагьарлизир Пусманничил къаршириркули 
рирадив?— Асиятла уркӀи гьалакӀли тимхъбухъун.

— ГӀе.
— ХӀуни балулрив...  — гьимрукӀиб Асият ва, гӀядат  

саблин. 'бек! тямхъбухъахъун,  чурми кьялилизи дархиб.  
Сапият илис кумекбарес алаврухъуи, амма Асиятли ил 
тяйдирариб. — Нунил ункъбирисра! КьицӀдарасли ахӀен-  
си...

— Мабиридра ил секӀал, дати.
— Иличила Сапиятли Пяшу рази ра буриб, ил риалли 

Асиятличи дуцӀли ракӀиб:
— ХӀу мехӀурриублирив гъари? Сен кьицӀдирутив 

чурми, илдигъунти чурлтикӀун чилалра агара...
— БусагӀят хӀезира бурили ралан... Сапият хӀушала  

цӀикури рал.ан, гӀяхӀӀна, гьаина гьар секӀал дагьур-  
ра...

— ХӀуни кьицӀхӀедирид чурми.
— ИшбархӀил иушала парикмахерличи аркьясра» 

селис гӀягӀнитив наб ишди чурми, рузухӀели диргала-  
дулхъули сари.

— Ил барадли, гӀур хӀечил гъайхӀерикӀусра,— бегӀ-  
гъалар ЩӀмрукӀиб ГӀяшурара.

— Гьари, гьанна гъай-мез далтехӀе.. .  Нуша иша ду-  
зес дакӀибтира,— хӀянчилизи ихъули иб Асиятли, уркӀи 
биалли бисулри.

Лебилра ррусбира хӀянчилизи ахъиб. Асиятли трак- 
торличир нясдешуни ардухиб. Школализир ручӀухӀелира  
Асият трактор бикес ца бара бурсириубсири.

УР ЕГ -И БИ Л БЕКӀ  

1.
Дуб ур ла лерилра шимазир кьяйдали, Уядуяла ши- 

лизибра гумай леб. БархӀехъуназиб ила шила хӀурмат-  
ла бухънаби учибиркули бирар, сагати хабурти, мае- 
хурти думжахъу;  гӀядатласи хабарличибад бехӀбихьили,  
дунъяла кьиематуначи, гӀилмула гьаргбаркьуначи бети- 
ур. ГӀергъиеи замана гумайлаб жагьилтира имцГали че- 
баэе вирар. Шантала бекӀсигъуна санигӀятра — ил цар-

хӀилтас гӀяхӀдеш барес ва цархӀилӀи разибирахъес  
къайгъилизи биркни саби. Ил секӀайчи жагьилтира  
бурсибирулӀИ бирар. Дурестира дахъдаили диэс, ишбар-  
хӀи гумайлабтӀТра сакӀубли саби.

— Чевверхи, хӀела гъай хъуммартидра,— викӀули сай 
ишбархӀи шадси хӀяйчивси ГӀусмаына дудеш СирхӀян,  
хабар бехӀбихьес вализурсн унрас ургаулхъули. — ХӀу-  
шази ца секгайчила бурее дигулра, хӀурматла ШӀанти. 
АмцӀбукь жявлил, бурули бирар, днла хала дудешличил  
бетаурсири или. Гьалав дубуртазив дахъал маза-масла  
вегӀ давлачевси адам хӀерирули уилри. Илини нушала  
шилизибадти букӀуни сунечи бикули уилри, нушалагъун-  
ти букӀуни биалли цархӀил мерличиб мажахӀят баргес  
дииша. КӀел дус хӀянчи барибси букӀуйс вецӀал маза-  
ра кӀел кьяцара лугули уилри. Амма цалра букӀун 
ӀӀЛичив урегал базличивра имцӀали кавлули уили ахӀен,  
кӀел дусличнла гъайхӀедикӀахӀелра.  Хужаимли букӀуйс  
гьар бархӀи ца бехӀцӀарира ца жершила бекӀра лугу­
ли уилри. Илгъуна хурегличив вахъхӀи калесра хӀейрар.  
Бурули бирар, дила хала дудешличира ярга баиб или. 
ИлкӀели ил 'хужаимличи ватихьилри. Юртла гьалаб  
биалли курегала жагаси анхъ бухъулри. Хала дудешлк  
Ӏъ ар  бархӀи ца бехГцӀари сайсули уилри, жершила бекӀ

' биалли гьачамхӀели ца галгала уди, гьачамхӀели цар- 
хӀил гал!гала уди дигӀянбирули уилри. ХӀера,  урегал  
баз ардякьуи, дус арбякьун, кӀелра дусра ардякьун.  
Хужаимра тамашавирули уил'ри, ил сен илцадхӀи ка- 
лунси вара и.лл. КӀел дус дикибхӀели, илис ведГал маза-  
ра кӀел ӀкьядарӀа дедес чебуркъублири. ИлхӀели хала ду-  
дешли илизи бурилри: «Чебиулрив, хужаим, хӀела жер-  
рлили лебилра анхъ бергъахъубли,  анхъ ахӀенну, адамра  
уръахъуГу жершили.. .»

— Итан жерши гӀяхӀси бирар, хаслира арадеш-  
лис,— викӀар унра. — ХӀушани бакьирал хӀебалас  гьа- 
т1и, ц,а , ишгъуна анцӀбукьличилара бурее дигулра. Ил  
баягъи хӀурматла СирхӀяини буеагӀят гьанушибси ху- 
жаимличил кабикибеири. БукӀун дуки аркьухӀели, илини 
клала дабрила духӀна диштӀати къаркъуби кадирхьули  
уилри. ЧарухъунхӀели,  илди къаркъуби чула мерличир 
даргалри, хужаимли бурули уилри: «Эгер хГед гӀяхӀдеш  
барес азгъиниубли, дабриларад къаркъуби лайхӀедакӀили  
виадли, хӀезибад набра сегъуналра гӀяхӀдеш хӀебирарну,  
укьен, ашна, хӀела къайгъи бара!» или.

Уядуяла шилизиб хъалибарг бехънила анцӀбукьра  
биубси ахӀен. Эгер гамъаби лебти биалри, илдира дявила

майдайчиб алхунтала яра бебкӀибтала хьуири бирути-  
ри. Ишаб хъулкидеш дарниличилара гьанбикахъес х1е- 
б|Ирар, чӀянкӀли Меседуни беръахъес чебяхӀкахъибси  
бицӀала унрала хяли арбухибсири кьадин. Адамти де-  
бали уржибти саби, цали цара ункъли бала, дурхӀнала  
дурхӀнира балли бала. Сегъуна биалра анцӀбукь каби-  
каллира, хӀурматла -бухънабала маслигӀятличи бетул-  
хъули бирар. Сецад тамаша биалра, бухънабала хӀукму  
хьунул адамтала советли ункъли чебаибхӀелицун бирар 
цӀакьлизи кабурхуси. Ва хӀера,  ГӀусманна супелтуни 
кьицӀдарнила анцӀбукьра пикрибарес гӀягӀнисири, ам- 
ма СирхӀянни ил ила бетиахъули ахӀенри, П усм ан  г1я- 
йибла вегӀ виъни балулри. Ил багьандан сайри гумай-  
лав П ял и-Б ул ат илини кӀапӀуцибси ва чевверхни ти- 
ладибарибси.  Уядуяла шилизиб ил гъабзадешлизи хал-  
бирули бирар. КьаиӀа бихуси гьарилли-декГар балхӀеба-  
ла илдигъунти гъабзадеш дакӀударес: сай гӀяйибла вегӀ 
виъниличи мукӀурвакӀес.

Гумайлизир имцӀаливан гъай букӀуначила дирар,  
хӀязлис ахӀенри ииӀбархӀира тяп илдачирад гъай дехӀ-  
дихьиӀбти. ЖагӀял букӀуни хъарахъунази гечбиэс гӀягӀ- 
нити саби. ИшбархӀи СирхӀян ГӀяли-Булатличи хӀерли-  
ри, сенахӀенну мягӀничебси ихтилат барес дигулри.  
Рурси ураркьес башни илини буркьа гӀядатлизи халби-  
русири. ДурхӀни халабаили гӀергъи, чула кьисмат чули 
арзес гӀягӀниси биънилизи буйгӀусири. ЦархӀил замана  
биалри, супелтуни кьицӀдарни хӀила душмандешличи  
шурдухъесра асубири...  Гумайла вакӀибси ГӀяли-Бу-  
латла пикри биалли СирхӀяннайчи мешуси ахӀенри.  
БегӀтала пурбан. агарли, чус дурхӀнани дигуси бирни—  
буркьа гӀядатлизи халбирусири. КьацӀличиб бируси 
хъя дубурланнис бегӀлара дурхъаси бирар, ГӀяли-Бу-  
латлира илгъуна хъяличил бурули вири, бегӀтала мас- 
лигӀятличи барили хъайчика-биибтала хъалибарг им- 
цӀали уржибси бирар или. Ил ихтилатлизи гъудуриуб-  
си Азайла Галла пикри биалли декӀарсири:

— Илди цалис ца дигахъули биалли — ил гьатӀира 
гӀяхӀси бирар, бегӀтанира далдикибти гъай даргес  
бирар, лебилра жамигӀятлира гӀеббурцули биалли 
илгъуна м е к ъ . ~  жагьилтала талихӀ кӀиркаси бирар,— 
бахъалгъунтани ил пикри гӀеббурцулри,— Ил багьан­
дан,— даимбариб суӀнела хабар Азайла Галли, — Сир- 
хӀянхъали ГӀяли-Булатхъайчил тухум бетаънила анцӀ- 
букьра лебилра шантани гӀеббурцули саби. Ишар  
гъай ГӀусманничила ва Асиятличила сари. Ил оекӀал

чусра къулайси саби, сагали бируси нушала заводлис-  
ра... Илди хъайчикахӀебиили лебалли, хӀянчилисра  
зарал алкӀули саби.

— Нушала хӀурматла ГӀяли-Булатла пикри се- 
гъуна вара?— хьарбаиб СирхӀянни.

Ил замаиа рамкьурси Асият гумайла мякьларад  
шалгӀеррулхъули къарширикиб. Ил рамкьнилис сабаб-  
ра лебри: клублизиб Сапиятли ца рурсилизи кагъар
бедиб,  ил рурси биалли, чина биалра ахӀенрину, ГӀус- 
манхъайчи сарри аррякьунси. Илис гьандиркулри «ша-  
гьарлизир ну къаршириркули калунра» ибти Сапият- 
ла гъайра.

— Ит дила рурси риэс викӀулра,— иб Пял и-Булатли  
ва сунечи Асият жирариб.  Сари сецад къалабарикӀули  
хьалли, дудешли ибси хӀебарес хӀериуб.

— Селра гӀягӀнилив, дудеш?
— Ишар хӀушачила, жагьилтачила, гъай детаур.  

Бархьли^бурасли, хӀечилара ГӀусманничилара.
— ГӀусманничила? — рурсила хӀулби лямцӀдухъун.

— Ит адамличил дила у бархмабалсахъад,  дудеш,  тила- 
ди саби.

— Се бетаурлив?
— Чердерхирая, ил нуни ункъли балас,  ну къала-  

барикӀулра, — Асиятра П ус м анн а юртличиряхӀ арря- 
кьун.

Сапиятлара Пусм ан нар а бархбасуначила багьурхӀе-  
ли, Асиятли сунес мер бургули ахӀенри. ХӀянчи таман-  
диубли гӀергъи ил сунела хъули дигӀянриркусири ва 
рамсайчи рисулри. Пикрилизиб илини илдала бархбас,  
шагь ар лиз иб  къар/ши'биркни гьанаур. Илис челис-че де- 
дӀигулри.

Гумайлизибра лехӀдеш чебихьун. Асиятла жаваб-  
личи цацабехГти тамашабиублири.  ЦацабехӀтани , жа-  
гьилтала ургабси бархбас  сегъуна даражаличи бетики- 
лил, чус баянбирули, гъайбикӀулри.

— Гьм... ХӀера гьари,— лехӀдеш буун СирхӀянни.
— Гьачамлис цӀедеш дикьурли хӀедиэс викӀулра,

— Нуни чебиулра цӀедеш ишбархӀи яра жагӀял  
дилкьни,— чебатур Азайла Галли.

— ХӀедикьурли гЬергъи, дикьайчи далтехӀе,  гӀур цар“ 
хӀил бареси агара,— иб Пяли-Булатли, алзули.

— Вархьли викӀулри!— ил гӀевуциб дархӀилли.
— ЦӀедеш милкъязи дикайчи мадалтадая,  гӀур кьанни 
бирар.

. . .БархӀехъ ГӀяшура ГӀусманничи ракӀиб ва Асият

235



Сапиятличн гьимрукӀниличила, чурми кьицӀдарес диг- 
ниличила хабар буриб. «ХӀуни ил мабирахъидра,  эгер 
Асиятли чурми чердяхъялли, гӀур хӀу дила узикьар ахӀен-  
ри. Чурми чердяхъялли, ил сегъуиа куцличир рирарал* 
хӀебалулрив хӀуии?» — чӀумали иб ГӀяшурани аркьу- 
хӀели.

— Набчи лехӀхӀейхъули риалли, нуни-декӀар се ба-  
ришав?— някъби тӀинтӀдариб Пусманни.  — Бурагу,  
жан рузикьар, се бирусив нуни?

Итис х1у дигахъулри.
— Юх, дигахъули ахӀенра. Амма наб сари ригахъул-

ра.
— Агьа-гьай, чераадлири Сапиятличи ил секьяйда 

гьимрукӀилил. Сапиятлира дуриб кьалли, иӀагьарлизир 
къаршидиркули дирира рикӀар.-.

— Чи?
— Сапият.
— Селис гӀягӀнитирив илди дурес? ХӀера гьари, х1е- 

ра гьари... гьаина Асият гьатӀира тяйдвхарирар.. .  Сен 
цархӀилти гъудурбикӀутив нушала къуллукъунази, сен 
диргаларулхъусив ит...

— Ил замана унрала рурси хъули арацӀиб ва П у с -  
маннизи катъар бедиб.

— Чила кагъар сабив? — хьарбаиб Пусманни.
— Ца рурсили бархьибси саби, -пишряхъиб руррь  

Асиятличибад бургар, гӀур чили лукӀутив хӀёчи
кагъурти. БелчӀен гьари.

—  Ит ишбархӀи таманбиубси блокла ита вакӀи ри- 
кӀар,— иб Пусманни.

’ — Чериулрив? Нуни хӀези буррагу х1у итис дига­
хъулри или. Гьанна итизи буресра вирудра...  Гьу, ну ар- 
рякьунра. Х1у ита укьен! Сабур бара! П у р р а  къалаба-  
ВИКИЛ1И, сё бй'алра мехӀур секӀал биридрану.. .  Ну нушала  
парикмахерличи аркьясра, эгер Асият ракӀалли, идала  
тилади бартмарахъид или бурисра.

— Бархьси бирулри, рузикьар, дила пурбан агарли 
ца гъез камабиркахъид или бура,— иб П у с м а н н и  ва че- 
батур: — Се сабив гъари итщш набчил бируси, селис  
гӀязабуркӀусирав ну?..

Бацла дугурби ишар гӀядатлати хӀедирар. ДягӀ хӀе-  
бирар, т а м а п Ӏа л а  лехӀдеш чебилхьан. Илгъуна замана  
гьар юртла гьаларти галгубала дяхӀцӀурбира мицӀирти-  
ван дилзан. Пусманни ра къалабали палтар дарсдариб.  
Ишар дугурбй дугӀярти дирар,. .илинира къаӀнтӀси хӀяка

чегьур. Илала пикри сабри Лсият рургар или хӀерси,  
гӀур чили бархьес рирусирив сунечи кагъар? «Сапият  
риалли, се бирусив?» Асият агарси риалри, гьайгьайра,  
Пусманни ил черриркӀи. Илра кегӀебси, малхӀямси, ур- 
кӀи гьаргси адам сари. Амма се сабаблил илини П у с -  
маниа уркӀилизиб ца уркӀецӀинун сабри алкӀахъуси.  
ГӀе ,г1е, иличи П усмани а уркӀёцӀидулхъулри, урк1и-ур- 
кӀилабад илис талихӀ кьадарбиубли дигулри.

«Эгер Сапият риалли,— пикривикӀулри П ус м ан ,  — 
илизи бархьаначи бурисра наб цархӀил ригахъулра  
или...» Амма сен ил хӀеригахъусив сунес? Аргъахъес  
гӀянгӀнилигу сабаб селизибал. Селис баянбирусив? Или- 
зибад се гӀяхӀделӀ лебсив? Аси^ят кьяРӀда жагасири,  ис- 
багьири викӀусив? «ХӀукӀун мурул адам сайри,— суне- 
зи сай гъайикӀулри Пу см ан ,  — сен бархьдеш хӀебуру-  
сив, хӀези хӀуйиалра бархьдеш бура, сецад кьудкьуси 
биалра. Сен.Сапият хӀеригахъусив хӀед? Жагаси ахӀе- 
ну? Жагаси сари, хаслира пишряхъибхӀели ляжуби дям-  
дилзахъули рирар кьадин. Ил кьалли селра ахӀен, ил 
чис биалра ахӀенну, хӀед сари пишрирхъусира. Бархьли 
бурасли кьалли, ил нуни рахъхӀи ралуси сари, дигай 
дихьесра сецад дигара замана лебри, амма урчӀемъи-  
бил класслизир ручӀуси Асият чераибхӀели, илала гьа- 
лаб Сапиятла жагадеш шявлири... ШагьарлизивхӀели,  
Сапиятличил шадли замана буркӀесра вираси, амма ил 
убяхӀдешли бетари. ЦацабехГтани чула жавабкардеш-  
личила хъумкартули бирар, гӀур биалли чучибад саби 
чебберхес хӀебирули, анцӀкьилизи биркур... КъантӀли  
бурасли, Сапиятличил дила хъу хӀедухъар.. .».  Кагъар  
Сап^Ӏятличибадси бургар ибси пикри сунечибад тяйди-  
бариб. Шагьарлизив вирухӀели цацабехӀтала кьяркьси 
хӀерлизирад, гъайлизирад чуйнара ил рерцахъибсири.  
ЧӀяхӀяриван каризурси илис жявли децӀигули бири.  
Сари гьарахъли рурхьули хьалли, ил хӀязлис ахӀенри 
архӀярякьунси, илис дигулри Пу смани а  мякьлар риэс.  
Гьанна П усманра пашманиубли сай шагьарлизив или- 
чил къаршивиркули калгниличи.

Сагаси стройкала юртаначи гъамикӀуцад, ил мер бегӀ- 
лара гӀяхӀси декӀарбарили биъниличи умутчеввирулри 
Пусман,  ЦацабехӀтас гьанбиркулри илини балу-балули  
хӀянчи зуздилтӀахъули сари или. ХӀякьикьатлизиб  
биалли сунезирад ляркьути лерилра секӀал дирулри.  
Ил стройка таманбиалли, гӀур селизив виркьишара или 
пикривикӀулри: аспирантурара иличи хӀерлири. Амма  
Асият? П усмани а чархлизи ружери чебакӀиб. Цаца-

хӀели гьимуркӀули хьаллн, илис Асият дебали дигахъул-  
ри. Пикрумази ахъилри ГӀусман...

Закир зубарти ухулри, илди ванзаличи гъамтиван 
кайзурлири. Ахирра, ГӀусман ит хӀерели Асият трактор-  
личир рузуси мерличи гъамиуб. Мурт бурсирарибсирив  
нл малгӀун Мангулли трактор бикахъес-декӀар? Алав-  
чарли хӀеризур — чилра аги. Хапли хъехӀла тӀама че- 
хиб. Таманбиубси блокла музаличир рурси тӀашлири.  
ГӀусман иличи гъамиуб ва тамашавиуб — нлар сунечи 
хӀерли Сапият тӀашлири.

— ХӀурив?
— Г1е, ГӀусман, ну сарра, чевверхи...
— ГӀяхӀси дугира леб кьалли ишбархӀи,  Сапият,  

ахӀену? — ГӀусманни се бурусилра балули ахӀенри, ил 
хӀякизурлири. Сапият рургнрӀЛичи ил хӀерси ахӀенри 
ва вакӀниличи сунес сай ургъулри. Чили биалра чебаал-  
ликӀун, жагӀял лебилра шантала ургар гъай-мез гӀяй- 
дирар.

— ГӀе, ГӀусман, дебали жагаси дуги саби, шаласи  
дуги саби, амӀма уркӀи цӀябли биалли; илизибад се 
гГяхӀдеш лебсив? Нуни аргъирагу хӀу ишавад арукьес 
дигуЛри или, бархьсив?

— Секьяйда, чина? Чили иба хӀези?
— Се декӀа.рдеша, илизиб ахГенгу анцӀбукь. ХӀечил 

чина дигара рукьес хӀядурлира или бурее дигусири. Ди-  
ла бяхъибси уркӀи саби или бикГуси. Сецад къиянни б и ­
алра, хӀези бурес чевкъули саби: хӀу  наб дигахъулри,  
ГӀусман.

— АхӀерси Сапият. ХӀу риргӀяриргилри, ну чиналра 
аркьуси ахӀенра. Ну иш стройкаличн бурсикайублира,  
гьала-гьала иш таманбарес чебиркур. — ГӀусманра ила- 
ла пикруми цархӀил шайчи ардухес ва сунела кьасана-  
чила, челябкьлализир дарестачила гъайикӀес вехӀихьиб.  
Амма Сапият иличи лехӀихъули ахӀенри, оелис гӀягӀ- 
нитив илди хабурти, сунела уркӀи дигайли игули биал­
ли.

— ИтискӀун хӀу дигахъули ахӀенри,— ургарухъун Са­
пият, дерубти кӀунтӀуби лямдирули.

— Чис?
— Итис. Итини набзи буриб.
— Асиятли бурибу хӀези?
— ГӀе.
— Черрерхи, Сапият, хӀу юлдаш сарлин дигахъу-  

ри, хӀела хӀурматра бирулра, хӀуни уркӀи гьаргбарили

хьаллн... нуни чизилра дубхӀейхъисра,  рузи. Амма ур- 
кӀилис хӀейгуси барес ахърихӀебикӀур.

- ГӀур селра мабурид,  ГӀусман, аргъира, талихӀчев-  
ли виаби, Пусман.  Чевверхи, ну аркьясра... — Сапият  
къалабали аррукьес ралризур ва дяхӀ-дяхӀли Асиятли-  
чил къаршнрикиб.

— К^ьалабамарикӀуд, Сапият, нуни лерилра дакьира.
— Гьуя, цӀахли ахӀену, иш мерличир ребкӀни гьалаб-  

ригу наб, — Сапиятли някъбачил дяхӀ кӀапӀдариб.
— Ишаб сегъуналра цӀахдеш агара, рузи, хӀуни 

адамлизи хӀела уркӀи бурри. Гьачамлис нунира дила  
уркӀи аргъили ахӀенра,—Асиятли Сапият кӀапӀруциб  
ва Пусманничи дугьа,ризур: — КьапӀала мерличиб кеп­
ка чебиили виадлира, багьи, Пу сман,  х1у лебтасалра  
дигахъулрира или гьанмабиркахъид хЬед. ХӀунира ар­
гъили хӀергуд хӀела уркӀи...

— ХӀу наб дигахъулри, Асият! ЧӀянкӀли ил секӀал 
хӀунира аргъа! — ахъли викӀули сай ГӀусман. Сецад  
тамаша биалра, Асият ишар къарширикнили ил циилал-  
ра зигархӀевхъахъун, Сапиятличилси ихтилат къянабиъ-  
ниличи разира валли виуб.

— ХӀу аркьяду ишавад, нуша ардукьишав?.. — 
Асиятли Сапият раткайули ахӀенри. Цали ца кӀапӀбу-  
цили, илди шилизибяхӀ батбихьиб. ГӀусман биалли 
левей мерличив калун. Илис тӀаӀмадарес дигусири:  
«Асият, тӀашризи, хӀези дурести дахъал лер! — ГӀур ил 
пикриухъун ва, някъра гьа^кӀбарили, илала гъай гьан- 
дикахъиб: — ХӀунира хӀела уркӀи аргъили ахӀенри! Чи* 
набад балусив хӀуни аргъилрал яра ахӀенрал? Чи сар-  
сирив хӀу цархӀилтас кьадин жаваб лугес... Чинарад  
дакӀуриубсив иш дила бекӀлис балагьлис? ХӀуни-декӀар  
аргъилрив хӀела уркӀи, сен гӀязабуркӀусирав ну? Агь, 
хӀябилра кьяркьси лерри кьалли, сегъуналра уркӀецӀи 
агарси,..»

ГӀе, гӀямрулизиб илкьяйда бетарулира бирар. Дигай  
дихьили, хӀу рурсилис гӀелавадли вашулри, ил хӀечирад  
рубшули сари, рахли иличивад хӀу вебшадли — ил 
хӀед  гӀеррирули сари. ГӀяжаибти секӀал хӀедиалли ди­
гай, мажахӀят чили-биалра илдала мягӀна аргъили ви­
зе. Ца булбулличи хъямилкули сай — някълизиб  
чяка 'багьарбирули саби, цархӀ;ил биалли селра сар- 
хили бекӀиэс хЬейрули сай, яра — илала някълизиб бул- 
бул уббулхъули саби.

ГӀусман вархьаначи Вера Васкльевначи вакӀиб.  
ЧӀянкӀли илини рири Асиятличи асарбарес.  Учительни-

ца карихьес хӀядуррикӀулри. Унзализи кьутӀла тӀамала  
бакьили, илис гьанбикиб, унра шилизивад чарулхъуси  
мурул ургар или. П у с м а н  чеили, ил уркӀрухъун.

— Кьанси замена вакӀилригу? ,
— Черрерхи, Вера Васильевна, ХӀечи кумекличи ва- 

кӀибсира, чӀянкӀли хӀуни рирудра гӀязабтазивад верца-  
хъес... —- ГӀусманпи сунела някъбазиб кепка лукьахъул-  
ри.

— Се бетаурлив? Ваши, хъули ацӀи.
— Хъули ахӀейцИхра.  Асубиралли ца минут дура-  

рухъенгу.
— ГӀяхӀиа, бусагӀят...
Вера Васильевна сунелара учительницали калунсири.  

Сайра вайтӀа учӀ уси , ахӀенри. Халатра чегьурли, Вера  
Васильевна дурарухъун.

— Бура се бетаурсил?
— Се бетаурсилра балули а хк нр а ,  я дила уркӀи ир- 

гъуси агара.
— Чи сая хӀела уркӀи аргъес хӀейгуси?
— ХӀунира раладрагу.
— Ралас,  ралас, иархӀил рургар или гьанбикибсири.
— ЦархӀил чилра агара. ЧӀянкӀли ит сари муэрли-  

зирра хӀуруцӀлира дила хӀулбала гьаларси. Итини би- 
алли ну гӀязабуркӀулра.

— Нуни бакьирагу ил самодеятельностьличил Поль­
ша л из и аркьули сари или...

--- Гьанна ил саби калунси.
— Ил чераирив хӀуни гьаларла дубурлантала жура-  

ла палтарли регӀриубли. дӀу б  арцла ваяхӀли раршили? 
Пергер делхъла уста руилри.

— Чераира,
— Гьарли-марси исбагьи ахӀену гьатӀи? Седад мшар 

хӀеррирули риаслира, итгъуна чераи'бси ахӀенри. Сарер-  
хурси, кегӀебси, исбагьиси, къиянни бирар итичил хӀед.

— Гьаннара гьамадли ахӀен,—децӀличил иб ГӀусман-  
ни ва Асиятла мякьлав ит делхъли улхъули хМангул гьа- 
никиб.

— Нуни кумекбарес рирусра или гьанбиркулив?
— БалхӀебалас,  амма хӀечицун лехӀихъни балас.
—  Селичил кумекбарес рирусирав нуни-декӀар?
— БалхГебалас.
— Х1у хӀейгахъули риалли, х1у дигахъен рикӀес хӀе-

рирус. ‘ ^
— Диг кьалли дигахъулра.. .
— ГӀур се баралли гӀяхӀсив гьатӀм?

— Вайта риркьули сари, се биалра бурили, уркӀи 
бялчули сари... Дила суиелтунира кьицӀдарили, гьанна 
сунела чурмира черд51хъес дигули сари.

— Чурмачила ца ити бурибси рурги, илди черхӀедир-  
хъу илини. ИтӀхадхӀи къуллукъбирули дак1ахъибти'"чур- 
ми чердирхъути хӀедирар, Асиятра илдад мехӀур ахӀен..^

— ХӀу черрерхи, учительница, диргалаухъес чебур-  
къубиу. Се бирусил, сейкӀусил балули ахӀенра...

— ГӀе, дигайла някьиит илдигъуити дирути сари. Ну- 
ни иличил ихтилатбирис. П у р  се барес рирусирав?

П у с м а н  арякьун. Неш илис хумарли гьуиираиб. Ме- 
седуни столличи беркеси кабихьиб.

— Кайи, укен.
— Дигули ахӀенра!
— Илди зигаръала дати. Эгер ит бушинрарес хӀей- 

рули виадли, лебтачил кьиржикӀес асухӀебйрар. ХӀукӀун 
вацӀили керхурлири...  Кигьала мукекиван руда — аби- 
киб къуллукъ...

— Секьяйда? — пишяхъиб ГӀусман.
— Оекьяйда биэса, нушала гьалабла гӀядатра гьан- 

бикахъили. Нушала рурсбас илгъуна гӀядат дигахъули  
биэс. ХӀела цӀакь чебаахъа.. .

— Се рикӀулрив гъари хӀу, иеш, нукӀун коммунист  
сайра.

— Ит комсомолкара сари, ил гьатӀира гӀяхӀсигу.  
Нура мутӀигӀагарси рираси, хӀела дудешли бушинрарра  
кьадин... Укен, укен!

Нешл.ичи хӀерадкӀули, ГӀусман дакаркӀудр-и. Дудеш -  
ли ахӀи, нешли дудеш бушинварибси урги или гьанби-  
кахъиб. ГӀяжаибдеш хӀебиалли.

ГӀусман ускаун ва муэр чебаиб: «ГӀядат барили, ие- 
рерывла замана вава-кьарла майдайчи хъарихьири ва 
ил замана сунечибяхӀ чурхти кьапӀначилти, варгьни 
чебти хӀябал мурда гъамбиуб. Ил уциб ва варгьилизи 
вергурли, гьаввитӀун. ТӀамри хӀясибли багьур илди чи- 
хъали сабрил: ца сунела рузикьар ГӀяшура сарри, кӀиэ- 
сил Сапиятри, «МяхӀжамли ахъуцая, изарахъидая,  ил 
наб мицӀирли гӀягӀниси сай!..»— рикӀуси Асият сарри.  
Илдани ГӀусман дубуртази арукиб. Улибхьала къаш 
илала шайзи изаэсли атӀун, ахъли тӀамадарнб ва чевсар-  

^ъиб. Ил муэрла ахир чебаэс дигули, хӀулби сагадан  
кьяпӀдарибгу, муэрличи чархӀебиуб.

ГӀусманни сай викӀуси сархиб кьалли. ХӀушаб, ахӀер-  
ти юлдашуни, гьаымабиркахъидая исбагьнла мутӀнгӀа-  
гарсй уркӀи бушинбариб или. Сунени бурибси замана-  
личиб ца блок таманбаррӀб. Ила автоматуни, установка-  
би ва цархӀил техника дашесдяхӀиб.  Эгер гьанна бикай- 
чи Уядуяла шила цацабехӀ адамти ил стройкаличи таш- 
мишдешличил хӀербикӀути биалри, гьанна илди та- 
манни .бирхаур илала мягӀничебдешличи. Дубуртазиб  
диъла ва ниъла завод акӀни — ил лебилра шантала ра- 
зидеш сабри. Разилири ГӀусман, разилири лебилра шан-  
тира. ЧӀянкӀли шила Советла председатель селичирил 
разили ахӀенри ва, нудбира кьябшд\ цили, Супелтар Раж-  
бадинничил гъайикӀулри.

— Гьанна се сабив бетаруси, Ражбадин?
— Селичила викӀулрив?
— А(нц,Ька'букьи саби наб ишди хьунул адахмти. Се 

гӀямру сартив ишди бикӀар. Даг  хъули вакӀирану, гьа- 
ри дила чемодан хӀядурбара,  рикӀар, туристуначил рарх 
Средняя Азиялизи рукьес дигулрану. Урдз^л кадердес  
вацӀализи аркьуси риалри се сабрив. ДурхӀни чинаб бал-  
тутив викӀулра. Дудеш  виадли, хӀеруди бара...

— ХӀела хьунул кьалли Средняя Азиялизи аркьули 
рургар, дила хьунуй дурала улкализи рукьес путевка би- 
кахъили сари, «круиз» бикӀуси баладу?

— Ил се сабсив?
— Дунъякад архӀя саби.
— Агь, ишди магелланти. ХӀези нуни буррагу илди 

бекӀличи кабалтес жявли са-би или...
— Илди агарлира гӀямал бетарули ахӀен.
— ХӀебиалли ,рархьишав гьатӀи хьунул?
— Рархьалли гӀяхӀси саби, сенкӀун къадагъабарни-  

лизибад гӀяхӀдеш бетхӀерар. Итира аркьян.
— ХӀя-хӀя-хӀя! Вархьли викӀулри.
— Гьари, ахӀерти председательти,— викӀар ГӀусман,—  

нуни дила гъай таманбарра.  Гьанна гьар секӀал хӀуша-  
зирад дигахъути сари.

— Нуш ази бад лябкьусира бирехӀе, ахӀерси ГӀусман.  
ХӀези нуни буррагу.

— Машина гес чесибсирив?
ИшбархӀи ГӀусман сагати палтарли вегӀиублири.  

Галстукра баршес дигусиригу, гьигьикӀес селис къиян- 
булхъахъусив или, бархьбатур. Гьанна илала супелту-  
нира чуласун кадизурлири.

2.

242



— Районнизиб гьабкьяси колхоз нушала биалли, ма- 
шинара нушаб гес гӀягӀиисигу,— пахруличил викӀар Су- 
пелтар Ражбалин.

— Гьанна хьунул адамтала саби хӀурмат,— сунечнла  
пикривикӀулри сельсоветла председатель, илдачивад тяй- 
дивирули.

— Сельсозетлисра дикили диэс викӀулра! ХӀя-хӀя-  
хӀя! Гьанна ордентира хьунул адамтас имцӀали диркули 
сари, жавабла хӀянчира илдас сари... Д аг  дила хьунуй 
се 'бурибал баладу? Лебилра дунъя къунзбарес дигулра,  
рикӀар. -Асиятра тракторличир рузес бурсириубли сари.  
Мангулра ишав кавлусигъуна сай. ХӀебаладу?

— Нуни чинабад балусив? — пурхурухъун Пу см аи.  
— Нура аркьясра.

— ГӀяхӀна, гӀяхӀна. Материалтачи ункъли -хӀеризи,  
цалра гӀябул бетхӀехъахъесли.

— ГӀяхӀна, председатель.
Ил сагӀятлизив ГӀусман машинабачила ахӀеирииу,  

Асиятличила сайри пикривикӀуси. Чуйна кьасбариба  
илини ихтилатбарес,  амма гьачамалра гьархГебизур.  
ДекӀарси хасиятла рурси сари Асият, тяп гӀебшнила  
аргъван рарсрирхъули рирар. ЦацахӀели берхӀиван ша- 
лали рирар, цацахӀели хапли чедакӀибти зугьати гъа- 
гултиван карилзан. П у р  багьи илала уркӀиличибси?

Асиятла тиладиличи хӀерхӀеили, Сапиятра аррякьун.  
Ил гьунирралтули, Асиятли бурибсири:

— Ну хӀечила пикририкӀули калунра, хӀуни бархьси  
бирулригу или гьанбиркули саби. Эгер итис х1у ри- 
гахъира х1угъун,а рузи лерл-и. ДилакӀун верхӀел узи

— Итис цархӀил сари ригахъуси, рузи. ГӀяхӀли ка­
леная.

— Хъумарти ИТ. ХӀукӀун къуймур сарри, наб ди- 
гахъира хӀугъуна, рузи лерли. ДилакӀун верхӀел узи 
лебти саби, Сапият. ХӀуни балулрив, гьари кьаламра  
кагъарра диха...

— Се бирида?
— Дила халал узила адрес лукӀасра.  Министерст-  

волизив узуси сай. Итини хӀед кумекбиру. Итичи рукьес  
хъуммартид. ХӀуни хӀела талихӀра бургид.

— Халаси баркалла, рузи.
Илкьяйда аррякьун Сапият. Ил бархӀил Асиятли х а ­

лал узичи кагъар белкӀун ва Сапият ургавси узичил 
тянишрарахъес тиладибариб. Ургавси узи Исрапилра  
хъайчикахӀейили левалри. ЦацабехӀтас  гьанбикес асу- 
бири Асият Сапиятла кьисмат 'багьандан къайгъилизи

рикили сари или, амма гьимукӀибхӀели Пусманни се 
дигара барес вири, илхӀели ил сунес къаршикарли рета- 
эсра рири. Вацара шинкьанир декь диалли къулайли 
бирар, бикӀули бирар. Гьачамра рузикьар Пяш урали  
Пусм анн изи буриб, валлагь, ит вялхъя студентли Аси- 
яглис урус мезли назмурти дучӀули сай или. Ил секӀал 
Пусманни чекасес хӀейуб ва стройкаличи дуцӀли аря- 
кьун. /

ХӀера, итди кӀелра тракторла мякьлаб т1а‘шли, Ман-  
гулли биалли гъираличил Асиятлис назмурти дучӀулри.  
Ил замана П у см а н  багьбиубси гамушличи мешулири  
ва ванзала удивад дакӀуухъунхӀеливан илдала гьала ла- 
гизур. Мангулла някъбазибад жуз  кебасиб, хӀеризур — 
ил «Батирайла далуйти» бикӀуси жуз  сабри. ХӀяйванта-  
ла тухтур виубли хьалли, Пусман ,  Батирайла жузличи  
хӀеризурли, циила урузиуб.

— Агьа, иш Батирай валан, — ва хӀякизурси студент-  
личи вякьизур. — ХӀела игъбар саби иш Декамерон яра 
Бокаччо хӀейъни.

— Декамеронна жузи нуни жявлил делчӀунти сари,— 
ургарухъун Асият, илдала урга тӀашкарилзули.

— Гьайгьай, ишини маслигӀятдарибти дурги илди 
жузи!?

— П е ,  сарри,— рикӀар, цӀаличи набт чертӀули, рур-
си».

Х1у сен вачавяхъибсирил балули ахӀенра. Д е к а ­
мерон сеирусив ишавЗ — викӀар Мангул.

— Селис мурталра ишис гӀелавадкайкибсирив? Се 
дигулрив хӀед ишизибад?

— Гье-гье, аргъагу, ашна, набзи Асиятли тиладиба-  
рибсири трактор бикьахъес бурсирараба или, гӀур — 
делхъ дирахъесра бурсирарра.,

—  П е ,  иш вархьли викӀулй сай!— рикӀар Асият.
— Ну валкӀли викӀуси валанра?— гьатӀира тамаша-  

йиуб П усм ан .
—  ХӀуни ну селичи бурсирарес вируда? Нясдешуни  

дурадихахъес?-— гьанбикахъиб Асиятли. — ХӀуни ми- 
цӀираг адилкьуси комплекс бирулри, нушакӀун хӀед дир- 
галадулхъули ахӀенра. Нушала хӀянчира леб, гьалабла  
далайчибала произведениеби руркъулра, чехӀедиул-  
рив?

— Диулра. Ишини селичи бурсирирусирил чебиулра!  
В а ллаг ьи л-гӀязим.. .— сунела хункӀ ГӀусманни Мангулла  
къянкъубала гьала гьабурцули сай. — Сен ишав калун-

сирив хӀу, пяхЬти уэн!— авара дахъдаахъес  хӀейгули, ил 
илавад къалабали гьарахъикиб.

— Кьяркьси адам хӀейалли, институтра таманбари-  
ли, ишцадхӀи узра узули, адамти багьес хӀейрусив гъа- 
ри?— викӀар Мангул. — Интеллигент сай гьатӀи.

— ХӀу урухиубрив?
— ИтиникӀун адам кавшесра тӀентӀлизи хӀебиру.
— ХӀу кахӀершури.. .
— ХӀу багьандан урухиубра.. .
— ХӀуни ну ратахъес хӀейрадив?

— ХӀу черрерхи, дила Асият, амма...
— Се ирив хӀуни? Дила Асият викӀуду.
— Ца ити гъайлизиб дурабикиб.
— Вари, вари, ца итира илгъуна дев дурамабирка-  

^съид. Ну, узи, хӀела ахӀенра, ну итала сарра.
— Се ирив?— Мангулла нудби арцур. — Илкьяйда  

малхГямси, умуси хӀуни ит къалмагълрчи, ит кьяркьси 
адам чеввиркулрив?

— ГӀе, гӀе, ит верцӀхӀерцӀибси, кьяркьси чеввикӀил-  
ра, нура итичил кьяркьли рургусра, нунира балул-и 
ахӀенра сен итичил малхӀямли гъайрухъес хӀерируси-  
рал.

— ГӀяжаибдеш хӀебиалли. Гьеч илгъуна бирар или 
гьанхӀебирки. ИмцӀал^! малхӀямси адамлис лайикьсири-  
гу хӀу...

— ХӀечила викӀули хӀейиши? — гӀямултачил пишря-  
хъиб Асият.

— Гьайгьай, ну дебали талихӀчевси адам ветараси,  
эгер хӀечи вирхес ахъри леб биалри,— Мангул тилхъавли  
гъайикӀесвяхӀиб. — Илгъуна исбагьи, илгъуна асилси 
уркӀи, агь, сепавда гьатӀи...

— ГӀур буреси агарав? Гьанна диур, ну хӀу викӀу- 
сигъуна ахӀенра, узи, нура кьяркьсира. ГӀяхӀдеш барес  
хьулрухъаслира, вайсиличи * арбашули бирар, дила ха- 
сиятра барсбарес рирули ахӀенра.

— ХӀе чи ла хӀу  вайтӀа пикририкӀулри...
— Бура гьари хӀуни набзи, хӀела гӀямрулизиб хӀуни 

гӀяр-гӀяалра белгьунсив? — хьарбаиб Асиятли.
— Илгъуна гьеч биубси ахӀен, нуни вирхӀейрус жибг 

хӀяла диалра жан адитӀес.
— ГӀусманни биалли суненицун бугъа гербалта ва... 

ИлхӀели бугъа адамла гъайли гъайбикӀар бикӀар. «Эй,  
эй, хӀурматла адам, се сабив хӀуни наб бируси, дила 
хъябкӀун цархӀил мерличиб саби, хӀя-хӀя-хӀя!»— Асият-  
лизибад селичи дигара хӀерли виэс вири ил студент, ам-

ма илгъуна буру или гьеч гъанхДебирки. Асиятла ду- 
келцӀилиув ил хӀунтӀенкавхьун, урузиуб ва гьарахъикиб.  
Илди гъайла бакьибси виалри Пусманни,  сеннира б у ­
ри: «Эй, хъябличи къабулдан баршибси интеллигент,  
илди хӀела гьавла асар сари. Батирай кьалли уэс, амма  
П я м а р  Хаямличи ветаадли, тӀ ур  набчи гӀяйиб маби-  
рид!»

Илала гӀергъи Мангул Асиятличил мурталра сахъли  
вири. СценаличивхӀелира иличивад тяйдивиркес къай-  
гъилизив вири. Пусманнис биалли гьанбиркулри ил су- 
нени урухварибси ургар или.

Уядуяла шил:изиб халали ахӀенси, амма балгунси,  
яиилизиб ванабируси клуб леб. КӀидарш адамлис ме- 
ранира лер илар. Мар саби, студентунала бригада ба-  
кӀибхӀели, ила лебилра кабурцули ахӀенри. ХӀера, ил 
клублизир акьуси замана самодеятельностьла репети- 
цияби дурадуркӀули вирар. Ансамбльлизиб биалли су- 
нечил барх вецӀну цара адам леб: лебилра жагьилти,  
кегӀебти. Илдаз ибад авал жагьил урши саби, башли-  
хъуни чегьурти, чакма чебти. П е л а б  калунти лебилра  
рурсби саби, сабира цаличи ца мешути, ца иешли бар-  
кьибтигъунти, гьаларла иалтарли бегӀбиубти. Нушала  
бурхӀначи бйкайчи илди палтар секьяйда калунтилра 
багьес гьамадли ахӀен. Гьайгьай, дубурлантала кьунба-  
зив халтӀухъалли, гьатӀира гӀянтӀикӀа секӀал даргес ви­
рар... Гьарил рурсиличир цӀуб арцлизирад дарибти жа-  
гати ваяхӀ даршили сари. Гьала-гьала Асиятлис илди 
далдиркули ахӀеӀнри, декӀлири, жагали дихес рирули 
ахӀенри. ГӀур дуб-дубли бурсикариуб. Илдицад ваяхӀ  
даршибти рурсбала делхъра багьлати, пахрубарести ди- 
рар. Ула-дамти ахъдуцибхӀели,  илдалй някъбачирти 
кулухми ухули дирар. Лерилра тГулбачир гьар ж урала  
тӀулкми сари. Уршби биалли къалабали дирути делхъ-  
лизи кабулхъан. Агь, сеп^йда гьатӀи, илдала суратуни  
касахъес мякьлав оператор агара кьадин, амма илда-  
чила фильм бирниличи чилра ташмиш.икӀули ахӀен.

— Агь, сунела жаи дат, устадешличил рулхъули лер 
кьалли,— рикӀулри Меседу гьачам Хадижатла мякьлар 
репетицияличир къарширикибхӀели. — Тяп хӀугъуна  
сари!

— Дила ахӀи, гГур чила рирусив?— разиллири Хади-  
жатра.

— Ишав дила ГӀусман чейули ахӀенрагу,— алавчар-  
ли хӀерризур Меседу.

— Иша вашхӀешар, бикӀар.

Сен хӀешусив?
— Супел кьицӀбиру или. ХӀя-хӀя-хӀя!—дукарряхӀиб  

Хадижат.
Меседура Хадижатра багьлали клублизибад дура-  

булхъули саби ва завод бируйхӀи аркьули саби. Месе-  
дус дурхӀначила бурес дигусиригу, къалабариркес хӀя- 
жатдеш агара или, лехӀкахъиб. Илди гӀергъиси замана  
имцӀали барх бирухӀели, адамтанира барх чебиухӀели,  
гъайагарлира илдала мурад балулри. БурхӀни ардашул-  
ри, гъачам цали итил, гьачамхӀели итилли ишил жиби-  
рулри. ГӀур се бирув, авал-шел баз илди муйли агарли 
хӀеркабирули бирар. Илди бурсибиубли саби илдигъун-  
ти гӀямруличи, букГуни хъарахълизибад чарбухъунхӀели  
биалли илдас гьарли-марси байрам саби.

Дубурлан хьунул адам...  Иличила хӀябилра дахъал  
кьудкьути ва разити секӀал делкӀунти сари поэтунани-  
ра писателыанира,  чумра поэтли чула далуйтазиб чуй- 
нара чебяхӀбарибти саби илди. Кьудкьути гьаларла  
гӀямру ва гьаннала илала талихӀчебси кьисмат... Ил- 
кьяйда дигиличил далуйти цаладяхъес вара дубурлан-  
иичила? Ил лайикьли ахӀен или гьаибиркулив хӀушаб?  
Пикридухъес гӀягӀнибиркур, хаслира гьанна, хьунул 
адамтани гьар чинаралра бекӀдеш дирухӀели.. .  Гьачамра 
гумайлаб мурул адамти чула хьунрачила гӀярзбикӀес  
бехӀбихьибхӀели, СирхӀянни илдала гъай къябаибсири  
ва ибсири: «Эй, хӀурматла адамти, лехӀахъирая гьари 
набчи. БутӀацугдеш кабизахъурли гӀергъи хьунул адам-  
тазибад нушани се гӀебасирал балулраяв хӀушани? Се- 
цад децӀигули биалра, бурес чевкъули саби: нуша мезли 
диркьес бурсидиублира. Гьанна гӀинизла мякьлар гъай- 
мезлизи ахъибси хьунул адам къарширикалли, илис 

^цархӀилтани уркъубирхъули бирар, цӀахли ахӀену хӀед,  
мурул адамли кьяйда лезми зузбилтӀахъес асухӀебирар-  
гу!» или. г

Савли жявли рурсби чула хӀянчиличи дурабулхъули  
бирар. Гьачамра цархӀилтачил рарх аркьухӀели Асият-  
ли супела дигӀянси кьасличила хабар буриб:

— Ца дила дигӀянси (кьас леб, руэби. ХӀушази нуни 
бурасли, нушала завод жявли балкьарар. ИлхӀели ишаб  
гьаннаван бахъал адамти бузхӀебузар,  байхъайчибра  
нмцӀали адамти колхозла цархӀилти хӀянчиличи шур- 
батесра имкан бикӀур. Заводлизиб биалли цабехӀ ком- 
сомолкабицун кавлан, хӀера ишди нуша. Наб дигулра  
комсомолкабала бригадала бригадир ретаэс...

— ХӀу итира бригадир сарригу?

— ГьатӀнра гӀяхӀси бритадир ветаэс дигулра, рузби.  
Бузерили сабгу игитуни абилкьути. ЗаводлрӀ шишназир,  
пакетуназир ниъ, нусбн, кӀема дурайу, илди някъбани 
ахӀенну, механизӀмабани диру. ГӀур районна центрлизи,  
цархӀилти шимази дархьесра имкан бирар... Камси са ­
бур барахӀелли, нушала кьулала жннсра уккъбирар.. .  
ХӀушани багьадаллири, рузби, секьяйда ункъли бира-  
рал гӀур дузес! Нушала колхозцунра ахӀи, лебилра  
р а й о н р а д  а вл а ч е бби р а ргу, Ш и къу л а й б и р а р ... Нушала  
биалли шагьарлизиб бузути ялчналаван имцӀалн акьуси 
заманара бирар.

— Жявли завод таманбиахъес  биалри,— рикӀар ГӀя- 
шура, челябкьлаличила ралликьянала гъай гӀердурцули.

— Чебаа секьяйда ахъбикӀулил, жагабикӀулил ну­
шала завод, лябкьуси дуслкзиб гьар секӀайзиб таман-  
бирар...

Рурсби чула фермализи бакӀиб. Амма ишбархӀи АсрӀ- 
ят, хӀули агибсиван, баркьудилизир гьаррилзули ахӀен-  
ри. Кьули изес рехӀрихьили лерли, тӀениличӀӀбад тяйди-  
биэс дигуси кьяй бекӀ гьакӀбариб ва мукукрази Асият-  
ла чурми дархиб,  кьял урухби}^б, киъ дяхӀаур, гӀур биал­
ли, Асиятра хъусряхъили, дура бебшиб. ГьатӀира вай- 
тӀа дикес асубири, ил замана илав ГӀусман къаршихӀей-  
кибси виалри. Ил кьяйчи ветухъун, мукукри дуцили 
тӀашаиб ва Асият рерцахъиб. ГӀусманпи ил иякъбачи 
ахъруциб, кьарличи караркьиб. Асиятли хӀулби абхьес  
рирули ахӀенри, илис цӀахбилзулри,  селра эс дигули 
ахӀенри, чӀянкӀли ГӀусман гьарахъикайчи хӀерлири.  
Ил биалли чиналра аркьули ахӀенри.

— ДецӀлизи мариркуд, оелра биубси агарану,— ви- 
кӀар ГӀусман.

— Наб се -биалра биубли дигусирив хӀед?— хӀулби  
абхьиб Асиятли.

— ХӀези тилади саби, дила гъай ургӀермадирид.  Гьа- 
чам биалра халкьласун гъайрикӀес асухӀебирусив?— цӀу- 
мухъун ГӀусман.

— Бируси саби.
— Селис хӀяжаттив хӀед ишди кьули, тракторти, иш- 

ди.. .— гьимукӀибсила дариб ГӀусманни. — Чучи лягӀнат-  
бакӀарти, ишди кьулира чедаагу...

— Кьули хӀедиалли, хӀела завод чис гӀягӀнисив? 
ЦӀахалра хӀебилзулив или викӀес... Ишди дила чурми 
сари гӀяйибла дегӀти. Ишди багьандан гьар бархӀи кӀи- 
кӀел сагӀят детихъахъулра.  Наб дигули ахӀеира ишда-  
зир риркьес, чердяхъили дашахъисра.

— Чурми чердяхъядли, гӀур се кавлана хӀезиб?
— ХӀебиалли, гӀур набзиб, цадехӀ чурми ахӀенси, 

гӀур селра агарси биэс...
-  МехӀурмарируд. Нуни тьалабра бакьибсири вер- 

хӀел узила цаибси рузи кьяркьси рирар или. ЦархӀилти  
руз'би сен хӀечи ургӀебтнв?

— Укьен, укьен, хӀечи хъарси бара!
— ГӀе, бирис, бирис нуни набчи хъарси.
— Укьен рикӀулра!
— Аркьясра!..
ГӀусман таманни гьимукӀиб. БекӀличи кепкара гъяж- 

барили, арякьун. Ил чиналра хӀерикӀули ахӀенри, ле- 
билра шантани дукелцӀиличи кайхьибсиван, бекӀра  
къухӀбуцили, аркьулри. УркӀи биалли бучӀулри: «Селис 
гьалакикӀусирив хӀу? Сабур каберхурсив хӀела,.?».

АХ  И Р

Асият гӀела шайчи кариилри ва кадиркути авараличи  
тамашариубли хӀеррикӀулри. Иш гьакӀлизир Эсилли сай 
къалабавикниличила, илала асурти гӀядабти дирнили- 
чила юлдашлизи дяхӀ-дяхӀли бурес цӀакьани даргиб.  
ГӀусманни разиагарли някъ гьакӀбариб: «ГӀяхӀна,
гӀяхӀна, ишав хӀу ахӀенри гӀяйибла вегӀ!» ГӀусманни  
дигӀяникили ил рудибхӀели дебали урухриубсири, гӀур 
ил виъни багьурмадан паргъаткариуб. ГӀусманнис дигу- 
сири ил ригьес ,амма Асият паргъатли иличи дугъари- 
зур:

— Сен ил бирида? ГӀягӀнили ахӀен. Ну чина биалра  
рубшули хӀериишагу?

— Вяв-чӀярхӀерикӀуду?— хьарбаиб ГӀусманни.
~  ХӀерикӀус.
— Сен? — тамашавиуб ГӀусман.
— Селис чӀяррикӀусирав? ВяврикӀаслира, хӀерикӀас-  

лира, чилилра дила тӀамала хӀебикьу гьанна.
— Ое рикӀадлира, варгьилизиалра рургури.

ГӀягӀнили ахӀен, наб итира буцӀарли саби.
Амма ГӀусманни сеннира ил варгьилизи рергур:
— Гьанна кьалли набчирадли чиналра хӀерубшуд-

ра!
— Ну гьачамалра ребшибси ахӀенри хӀечирад. Иш 

чи сая? Эсил? Хашкелди! ХӀунирив гъари ГГусманнис

иш се(кӀал гӀеббурибси? Ну кьалли пикририкГусири суне- 
ла сагаси машиналичи мурт каратишара или. Шакалра  
хӀейкиб кьалли. Сен дебали хумартирав?

— Диур! Итира аыцӀдукьи сари хӀела авара!— викӀар  
ГӀусман, машина бузесиулй.

— Гьаниа се бирара?
— Се бирарал хӀебалулрив? Шакриркули ахӀенрив? 

ХӀу нушани гьаррилтӀулри, аргъирив?
— Агьа, хӀебиалли ну гьарритӀунси раланра... ХӀера  

гьари, селичи бетикилил анцӀбукь,— дукарряхӀиб Асият.
- -  Селичи дукаркӀулрив? Рисес гӀягӀнисиригу! —  

ГӀусманни машина къалабали гьайбариб.
— Сен рисусирав?
— ХӀу гьарритӀунсири, хӀуни хГебалулрив? Ж агӀял  

лебилра шантани бала хӀу' гьарритӀунси риънилнчила, 
гӀяйибтала хӀенкь бирцес хӀерирудра гӀур...

— Гьуя, жявлил ил барадри гьатӀи!— хъуцӀруми  
гъунчӀдариб Асиятли.

— Вапабай-гьей! ХӀукӀун гӀур чилилра шери х1е- 
,кури.

— Ну итира чисалра шери аркьули ахӀенра... ХӀу- 
шазивад чидилли гьарритӀунсирав ну?

— Нуни... — ГӀусманни руль баткаиб ва сунела ми- 
хъирлизи хункӀличил бяхъиб. Ил замана машина лас- 
бухъун ва хандакьлизи ругбяхъиб. Мотор бишун.— ХӀе- 
чи лерти дигайлизив мехӀуриэс дигулра!

— ХӀу итира мехӀуриублиригу, дила Отелло!
— ХӀу гьаннала гӀергъи дила хьунул риъни балул-  

рив?
— Марлив гъари? Или биалли, Эсил сейрусив итав?  

ХӀу багьандан мурталра иш сай гӀяйиб-хатӀализм вир- 
куси. ХӀу чевверхи, учитель Эсил...

— Бикьрира чараагарли хӀяжатиркур.
— Села бикьри?
— Вари, вари,— ургавхъун Эсил, — ишаб нуни ба-  

рибси селра лебси ахӀен. Нуни селра чехӀебаира, селра 
балусира агара. ХӀу рархьли рикӀулри, Асият, мурталра  
наб диркути диур, хӀушанира гьанна даахъая...

— Гапла бикьри хӀейадли!— дукаркӀули сари Асият.
— ГӀяжаибти багьадурти лерра кьалли хӀуша! Нушала  
замана рурсби гьаббилтӀуси гӀядат бузуси ахӀеыгу...

— ДукаркӀен, дукаркӀен. Рнсуси заманара леб- 
кьян.

— Юх, дила ГӀусман. ХӀерисус, эгер рисириасра, 
хГечиб бирар гӀяйиб.

КӀелра юлдаш дурабухъи капот абхьиб, мотор бузе- 
саэс алавбухъун. БахъхӀи бархили калун, амма селра  
гьархӀебизур. КӀелра нлди чятли бясири, гӀур бареси  
балули ахӀенри. ГӀела кариибси Асият биалли бусагӀят  
шакрикиб: моторлизи бензин дашули ахӀенри, карбюра- 
торлизиб сегъунарил жагъал лебри. Д урарухъес рал- 
ризургу, ратхӀератур. Зумати забра кадашулри, лебилра

— Се бетаурсив ишис, машинакӀун сагаси саби?— 
ванза шинкӀабиублири, гьуйчир чят дахъдаилри. 
алазчарли лукьурли ГӀусман. Мар саби, чедила илини 
балулри, амма моторла бухӀнабси аги баянбарес б а ­

лули ихӀенри, Илала юлдашли биалли машина бекӀ- 
лилра балуси ахӀенри. ХӀябилра игъбарагарти хӀебиал-  
ли.

Итара баши, ишара баши, сецад дигара балгнира  
дариб, амма мотор бузесаэс сеннира хӀебиуб. ИлхӀели  
ГӀусманни Асият дурарухъахъун.

— Белики, хӀунилра баргиши ишабси ж агъал?— илис 
дигуси ахӀенри сай бусравухъи, гӀур цархӀил баресира  
аги, Асиятли бусагӀят карбюратор ахтардибариб: гьай- 
гьай, илаб гӀябул барц'бикили буилри. Ил  сагадан деба-  
бариб. ГӀур биалли аккумулятор, гьимирти... ахтарди- 
дирусила гӀердариб.

— Гьари, хандакьлизибад дурабухъахъес кумекба-
рая.

Кумекбариб, машина дурасиб. Асият рульла гӀела  
карии.б ва илдигӀямал буунтачи дугьаризур:

— Гьари, багьадурти, бузесбирхӀурал, къужбарая!— 
рикӀар ил, уркӀи-уркӀилар биалли «хӀушаб нуни бируси 
бирис гьанна» или пикририкГулри.

С ел и ч нал р а т а ш м и ш х I еб и к I утл и л д а н и р а м а ш и и а 
къужбариб. Асиятли ил бузесаиб, сари гьарритӀунтира 
чятлабарили, гьуйчи дурарикиб. П усманни гьала-гьала  
кабикибси анцӀбукь хӀергъиб, гӀур гӀясивиуб, гӀясивиуб  
ибхӀелира тяп варгердесли. Къалабали дяхӀлизи че- 
гибти чят дулгъаличил душкуб, децӀагили ва бареси  
хӀебалули, хӀяб13„ти кьарличи кайиб. ГӀур сунелагъуна  
куцличил тӀашси Эсилличи хӀеризур, шинна бадира  
чертӀибси жибхӀяван кайзурси ил чеили, дукарвяхӀиб. 
Иличи хӀерикӀуси Эсилра дукарвяхӀиб. ГӀусманна ду- 
келцӀи биса дархтигъунтири: «ГӀурра икӀ набчирад че~ 
дирикиб кьалли!»

Ил замана Асиятли ГӀусманхъала сагаси юртла къа- 
пула гьалаб машина тӀашаиб. Гьаргалар ГӀусманна неш

М еседу лерри. Машинала рухӀнарад дурарухъи, Аси^т- 
ли илизи умхьни дедиб.

— П усм ан  чинава гьатӀи, дила рурси?— хьарбаиб  
Меседуни, алавчарли хӀеррикӀули.

— Лявкьян, абзи Меседу. Ца бурее дигуси лебри...
— Асият къамризур. П у р  чебатур: — П ур р а  сегъуна  
биалра пиша дурабухъайчи, чарухъунмадан ГӀусманнизи  
бура мекъличи хӀядуриахъес.

— Марли рикӀулрив? — дяхӀ шаладиуб М еседула  
ва Асият кӀапӀруциб. — Бархьси бирулри, дила рурси. 
УркӀецӀибарес замана баили саби, ахГену? Биур, риуб- 
цад инжитварри хӀуни ил, гьанна муйлачи уркӀецӀиби-  
рее чевкъули саби.

— Г1е, чевкъули саби. Халкьласуи гьарритӀесалра 
хӀейуб кьалли...

— ГьарритӀес кьасбарибу? Марлив гъари?.. — уркӀи- 
уркӀиларад дукаркӀулри Меседу. Кабикибси анцӀбукь- 
личила гьар секӀал дурибхӀели кьалли, ил рахъхӀи ка- 
луе дубахъес хӀерирули, цабагьал.и гӀяк-гӀякрикӀули.

— Гьуя, цӀахли ахӀену? Язихъбилзулра наб ишхӀелла  
гӀяхӀгъубзии! ХӀя-хӀя-хӀя! Раши, раши, дила рурси, 
хӀед нуни се биалра бизиси лугасра... Гьачамлис бикьур- 
ли ахӀеы нушала жагьилти.

— Или сабгу, иеш Меседу, гьанна П усм ан  викьур- 
силизи халирехӀе!— дукаркӀули сари Асиятра.— ЧӀянкӀ- 
ли нушала шилизиб химчистка агара кьадин, илис гьан­
на ил чараагарли хӀяжатбирки...

Шалали хьанцӀа закиб берхӀи пишбяхъилри, къада- 
лаб биалли гьачамлис дирихь лебалри, илаб, дирихьлиуб, 
лебалри итди кӀелра багьадурра. Иигар биалли заб тӀаш- 
дизурлири, берхГи гьаббакӀилри, берхӀилира сунела «у-  
рани дубуртала бургачи сахавагли гӀяйдарилри...

БархӀехъ, ахӀерти юлдашуни, дакӀирая набчи. строй- 
каличиб хӀянчи барили дикибти арцлис асибси телеви- 
зорличи хӀердикӀес дигалли. ХӀябилра разили, харили  
лер дила хьунул, дила хъалибарг. Гьалабван ахӀи, гьан­
на дила ну вегӀси уркӀира селичи сабил дебали рази­
ли саби. Селичи вара? Шантала гӀямру гӀяхӀдухъахъес  
бируси бузерилизи нунира пай кабихьни сабабли ахӀе-  
нара?

Агь, исбагьи, исбагьи, 
Марли, х1у саррив къала? 
УркӀи ясирбуцили, 
СецадхЫ кавлахъада?

ЦАИБИЛ БЕК1

Чебаэс чуйнара гьуйчиб гербухъунсигъуна, «хӀянба- 
чилси» берхӀе машиналичи хъарахъкли, тӀулбазир цӀуб  
арцла рахажличрӀ даршибти умхьнира си р ди к Ӏахъ ули ,  
Бадай тӀашлири. Тазаси, халати хӀулбачилси, дурегалис  
мутӀигӀхӀебикӀуси цӀудара кьамаличилси илини суиечи 
чилалра-декӀар пикри битӀикӀули ахӀенри.

— ХӀела азир мурад даъ, дила урши, кумекбарагу  
наб — дебали къалабаси къуллукъ леб!..

АвцӀали дус риубсигъуна, жагали регӀриубси, чедиб- 
си кӀентӀличиб бара багьарси супелличилси, шаласи  
къелбар пальто чебси хьунул адам. Бадайличи гъамриуб. 
Илала куцличи хӀерикӀули, Бадайра пикриухъун: «Су- 
нес чекаризурли къуллукъбирусигъуна сари-. П ям ру-  
лизибра гьарбизурли хӀебургар ишис...»

— Чина аркьусирив?
— Дубуртази, мекъличи цӀикури аррукес дигулра.
— ЦӀикури аррукес рикӀулрив? Иш дила бухъна  

къачирличи рухъна сгамъара кахӀерирахъисрагу, цӀикури 
ахӀенну. Наб дигули ахӀенра, рузи, цӀикурла уркӀи бял- 
чес...

— Дила жайчира, лехӀахъигу бурусиличи. Дила  
цархӀил бареси агара, машина агара. Кьанкадирулра, 
халаси тилади саби, даахъаба нушала шилизи. Х Ӏед им- 
ц1а-,имц1али арц,ра лугас, чеблалиур кахӀевлас...

— Арцлизиб ахӀен анцӀбукь. Гьанна хӀуша чилилра 
архӀекура дубуртази. Чедиулрив сегъунти гъагулти гъам- 
дикӀулил, бурям бухъес асубирар. — Гъай-гъайикӀули

254



левли, Бадайли машинала унза абхьиб: «Таксиличир 
цӀикури аррукес гӀягГнили риалли, ишдала мурад ба- 
ралли ахӀенси. Ну сабабли мекъ тӀашиуси хӀебиэсгу, 
Ишкьяйда адамли тиладибарили гГергъи укьес чев- 
къар...»

— Х1у мурадличи ваъ, дила урши. Нуша цӀахдире- 
хӀегу кьандиахӀелли,— машинала рухӀна кариили, ил 
хьунул адам шоферлис цабагьали рулгулри. — Я ал- 
лагь, талихӀчевли калаби х1у. ХӀуни балулрив, рурси 
шерп редлугулра, автобусличир рукесра цӀахли саби. 
Ишабти лебилра-сера шоферти балути саби нуни, х1у 
гьачамалра чеибси ахӀенри. ХГу ишав кьанни узес ве- 
хӀихьибси ургудра яра дуравад вакӀибсирив?

— ГӀе, ну ишав кьанни узес вехГихьргбсира.
— Наб Зулейха бикӀар. Шагьарлизир ну бахъли ра- 

лусира. ХӀуни кьалтинтала фабрика чебаибсив?
— Чуйнара чебаира. Д у р а б а д  бакӀибтас Дербентли-  

зир чедаахъести г1ур се лера, кьалтинтала фабрикара  
къалала луцрира адӀенси.

— ХӀера, ил фабрикализир рузусира нура, цехла з а ­
ведующая сарра. Нушани дурала улкнази дурхьути  
кьалтинти дирар душути. Рахли кьалтин тӀалаббарес  
дигули виадли, нуни кумекбарес рирусра.

Бадай пишяхъиб.
— Ил сабигу набра биъхӀебиуси. Чумал бархӀи гьа- 

лаб наб ца хъайчилси квартира гиб, хъулиб биалли 
буребала бехӀцадалра секӀал агара.

— Хъалибарг халасив?
— АхӀен, ца нуцун сайра хӀерируси.

Жагьси мурул адам цунни хӀериэсра вирар.
— Хъали ибгесра замана биркули ахГен. Ца бурушра  

теб, хӀябкьяшан утара. ЧӀябарличи кайили, газеталичи 
хурегра кабихьили, укули вирусра... Юлдашунани набзи  
бурули бири, бегӀлара гӀяхӀси кьалтин «Багьадуртала  
делхъ» бикӀуси бирар или...

— Ил гӀядатла кьалтин ахӀен. Ил, марлира, бегӀлара  
жагасира саби. ЦӀикурла бегӀтани гелешмешлис сан- 
гъатбирули бирар, ил мекъ барес хӀядурдешла лишан  
саблин бедлуга. Нунира тяп илгъуна кьалтин Сурхайлис 
савгъатбарра...

— Ил буркьа гьанбик саби... Мекъ барес кьалли наб 
гьачамлис жявли саби.

— Чили балав, дила уршии, чили балав?!
Илди шагьарла дублабси ца юртличи гъамбиуб, юрт- 

ла гьала мекъла разити бутӀакьянчиби учибикилри.

Бадайлира адамти арбукес тӀалаббарӀибси автобусла  
мякьла сунела машина тӀашаиб. Зулейхала пурбан  
хӀясибли автобусличи жагали бегӀбиубти адамти каби- 
ресбяхГи'б. Бадай разити илди адамтачи иштяхӀличил ва 
сегъуыарил кьясдешличил хӀерикӀулри, адамти хГулбу- 
кӀили чула ургаб гъайбикӀухӀели, тяйдили тГашли ка- 
лесра дигули ахГенри.

Ахирра, цӀуба хӀева чегьурси цГикури кӀел рурси- 
личил хъулирад дурарухъун. Зулейхани рурсби такси- 
ли'чи кабатур, унза дебадарилил ахтардидариб, Бадай-  
лис пишряхъиб.

— Ара-сагъли баахъа дила лагьни,— иб Зулейхани,  
Бадайличи хӀеррикӀули. — Иш хӀедра савгъатлис, —  
илини архӀяла жагаси кӀана Бадайлис бедиб. Ил -— 
мекъла савгъат сабри.

Автобусла шоферли кьакьа бучӀесаиб, ил гьалав ва- 
тихьиб. КъалабахӀейкӀули, Бадайра илис гӀелавад ва- 
тихьиб-

«Зулейхала рурсира жагаси рургар»,— пикриухъун  
Бадай. Ц Ӏуба кӀанали кӀапӀдарибти цӀикурла дяхӀ 
илини чедиули ахӀенри, чичи биалра чеакили хӀерикӀес  
сунесра хӀейгахъи. Бадай сунела гьалабси дяхӀимцӀайчи  
хӀеризур — цӀикури, шикьхӀерулхъули, гӀямзила ка- 
риилри. Илала ралликьяна рахӀятли мякьла кариилри, 
итилил рурси риалли гьала кариилри ва, гӀеларяхӀ  
ласряхъили, илдачил гъайрикӀулри.

Лебилра хъайчикабирули саби, мукъри дирули сари, 
ил виалли ургубализиб бакӀибси цунси чӀухӀяриван ле- 
вал, иличила къайгъи дакӀубареси адамра агара, чилил- 
ра ванахӀебариб илала уркӀира. Бадайла сунес дигуси  
хӀянчира леб, хъалира леб, чӀянкӀли хьунул агара, хьу- 
нул ахӀенну, сунечи урӀкӀи кабизурси рурсиалра агара. 
Белики, ил илцадра гьархӀейзурси виэс: ца ити, дахъал  
авара агарли, цалра рурсиличил тянишра валли виубси 
ахӀен кьалли.

ЦацабехӀ уршби биалли кьакьализиб урехиагарли  
рурсиличи гъамбирар, сегъунти биалра мехӀур суалта- 

' чил гъай дехӀдирхьу: «ХӀела пикри сегъунав, жагӀял  
жагаси аргъ бакӀесара?», «Александр Бестужев-Марлин-  
скийла цӀикури чина хӀяририхьибсил хӀебаладу?», «Ва  
исбагьи, исбагьи, бурагу гьари, нушала хала бегӀти 
гӀякълубчебти адамти сабрира?»... Бадайли вирхӀей- 
рар илдигъунти секӀайчила суалти хьардиэс. Гьачамра'  
Бадайли шалгӀеррулхъуси рурсилизи хьарбаи'бсири Жу-

мягӀмижит ч,идил кьакьализи'б сабив или. Рурсили би- 
ал ли ибсирил:

— Агь, хӀябилра я хӀагарттхӀул би  лер кьалли хӀела!
Юх, тянишли ахӀенти кьакьурбикад абзур бурхӀна-

зив къяйцӀикӀес гьалаб саби, илдигъунти гъайла бакье- 
сичиб. Марлира, сен Дербентла рурсби илцадра кьяркь- 
тив? Белики, илкьяйда гьанбиркуси биэс. БадайкӀун гьа- 
рахъси дубурла шилизиз акӀубси сай, школа таманба-  
рили гӀергъи армиялизив калуи. Шагьарла гӀямруличи 
ил гьаннара бурсихӀейубли левал. «Белики, къалалазибти  
уршби кьяркьти сабхӀели биэс рурсбанира кьяркьси жа-  
ваб лугуси...» — пикриикӀулри Бадай.

ГӀе, гьачамлис илала цӀикури агара, амма сунела 
машиналимиб илиничум ра цӀикури арбукиб — дигалли  
Дербентлизибад дубурла шилизи, дигалли дубурла ши- 
лизибад Дербеитлизи. ИшбархӀи мартла шел саби. Ба- 
дайли ил талихӀагарси лугӀилизи халбируси ахГенри, 
сенахӀенну дубурлантас хаслира урчӀвӀМла лугӀи бирар  
хӀейгахъуси. УрчӀемал къуруш хӀебикӀарну, ца камли 
вецӀал би к Ӏа р /

Ил замана аргъра барсбяхъиб, бамкьур, дяхӀи дашес-  
дяхӀ'иб. Хан гьуйчибад ласбиубли, м'ашииа дубуртази-  
бяхӀ батбихьиб. Ласбулхъличиб автоинспекторли маши­
на тӀашаиб: белики, документуни ахтардидарес дигули  
вииши.., Бадайли цӀикури аркули риъни багьурхӀели,  
илди тӀашхӀеиб: кам-хъяшси секӀал багьандан мекъла  
бегӀти гьимбуркӀахъес дигули ахӀенри.

— Дубуртазив сахъли вии,— иб автоинспекторли. —  
Д яхӀи:лич!Илси бурям бухъес асубирар.

Илди гъайбикӀули лебли, гьалаб башуси гӀяхӀлачилси  
автобус дяхӀила пуслала пардавлиуб беткахъиб. Гьуни 
даимбарибхӀели, Бадайли пикрибариб гъамсигъуна ши- 
лизиб дуги беркӀес чевкъаргу или. ХӀябал сагӀят дикил- 
ри, амма кадашути дяхӀила зумадешли цӀяббирахъулри,  
Бадайли'ра машин ал а чиргъми алкахъун. Илгъуна  
гьуйчив дугели гӀела чарулхъесра урехила бирар. Ца  
гӀяхӀдеш, илини мурталра сунечил барх беркесира кай- 
сули вирар. Мекъличиб цацахӀели бегӀлара гъамси 
адамра валли хъумкартули вираргу, цӀикури кибси шо- 
ферра илдани гьанхӀейкахъес асубирар. Иш рурсира  
вайси замана шери аркьули лергу, мекъла замана сабив  
гьатӀи гьанна. П я д а т  хӀясибли, дубуртазир гӀебшни  
дирар мукъри дирути: сабухъуни дучибхӀели, дубурта-  
зирад дурзамти Ногъайла авлахъличи гечдиубхӀели. 
Янилизиб се мекъ бирусив? ХӀякнира чегьурли кабиру-

тив дамрухъяра дяднучӀара? Мекъла шадлихъуни мур- 
талра азбарлизир дирар, гьанна биалли лебилра гӀяхЬ  
лачира чевкъар кьакьаси хъули, барцбикили, кабцвс.

Багьлали кьячӀавтира ихъули, машина дубуртази-  
бяхӀ аркьулри. Бадай дубуртази мурхьиркуцад дяхӀира  
зумадикӀулри. ДягӀли гьалабси улкьайличи дяхӀила  
кьалми чейгахъулри. Сахъли вашес гӀягӀнилири.

Машинала бухӀнабти рурсбани я аргъличи, я сахъ-  
дешличил машина бикуси шоферличи пикри бяхӀчииули  
ахӀбнри. Лебилра гьуйчиб цӀикурли ца дубалра хӀехъиб, 
илала балликьянаби биалли гӀинизла мякьлар кьибкья- 
биван вичӀирбикӀулри; чула гӀямрулизир кадикибти та-  
машала анцГбукьуни гьандиркахъули, дукаркӀулри. Ве­
лики, цӀикурлис анцӀхӀебукьахъес илкьяйда дукаркӀути  
бииши? Хаслира Бадайла мякьла кариибси сарри къай- 
хӀериркуси. ГӀур кӀелра рурсини Дербентла рурсбала  
далай белчГун. Бадайла пикри хӀясиблира, илдани бар-  
хӀехъ кафелизиб далайчибаничиб жагали белчӀун. Гьа- 
лаб илини балуси ахӀенри баягъи ца далай дек1ар-де-  

' кӀарли зайбикӀес бирниличила. Ил далайлизибад ва 
лехӀихъутазибад дигахъуси буилри. Рурсбани кӀел 
азир дус биубси шагьарличила сабри далай белчӀунси, 
ил далайра тяп кӀел азир дус гьалаб акӀубсигъунари.  
Гьайгьай, урхьнала лутӀиличи кадаибти сунела луцра-  
чилси Дербентла къала гьанбур,шули хьалли, далай  
тяп ил хъалализирск 51сба^би рурсилис багъиш лаба-  

рибсири.
Д алай уркӀилизи алтӀулри, илала макьамра урхьула  

ругертазибад, саби тӀабигӀятлизибад акӀубсигъунари. 
ХӀязлис хӀебираргу бухънабанира балли ил жявхӀелла  
макьам тяп балгаван тикрарбируси...

Агь, иш дягӀлара уркӀецӀиагардеш! Лебилра идбагу-  
ни цалабикили, аллагьла хъалчличибад дяхӀи лайбикӀу-.  
сиванрӀи. Ишар, дубуртазир, кӀантӀити пусли хӀедирар  
кадашути, илди тяп чячмаван машинала улкьайлизи чей- 
гулри. Шиша умубирантира дяхӀи лайбикӀес бажарди-  
диркули ахӀенри. Алавчарли цӀублири, гьуни декӀар-  
баресра къияннири. Д убуртазиб март баз илгъуна ба- 
шули бирар. Хьунул адамтала байрам сабаэс кӀел бар- 
хӀи сари калунти; хӀязлис хӀебирар дубурлантанира  
март баз хьунул адамла хасиятличил цугбурцуси. Бахъ  
дебали барсбикӀуси ва бархибси аргъра бирар кьалли 
мартличиб. Ш имазиб мурталра бурули бирар: урдул
март базлис мяхӀкамдирен ,март арбякьуну — улкьайти 
абхьа. Март архӀебякьи лебалли, дардра архӀякьян.

ГӀяхӀси аргъхӀелира дубурла гьундурикад сахъли вашес  
чевкъулрӀ бирар. Илгъуна дяхӀиличилси бурям лебхӀе-  
ли, гьарил шоферра дубуртази укьес вирхӀейрар, Ба- 
дайли гьуйчирад хӀулби черисули ахӀен. Машинара  
хӀилхӀи башули саби.

— Агь, хӀябилра жагасн дяхӀира хеб кьалли, рурс- 
би!— тӀамадариб гьала кариибсӀши.

— Чис биалра жагаси биэс асубирар, наб кьалли 
жагаси ахӀен. ДяхӀи бекӀлил агарси биалри, вецӀнали  
къулайли бириб, пурхурухъун Бадай.

— Сен дяхӀи хӀейгахъусив хӀед? Д яхӀила жагадеш  
балтӀуси хӀебирар.

— ХӀушаб ж агадеш  хӀяжатли бургар, наб биалли  
хӀянчи саби хӀяжатси... Гьуни чебиули ахӀенра,— дедӀ-  
личил иб Бадайли, бухӀнабад шиша умубирули. — ГӀя- 
жаиӀбти леррая кьалли хӀуша, къалализирадти рурсби.

— ГӀяхӀдилзули ахӀенрав?— макруличил пишряхъиб 
мякьла кариибси.

— Селис къалабадикӀутирав, чина къалабадикӀути-  
рав?— Бадайли «шери дукьес селис къалабадикӀути-  
рав?» эс дигусири?у, урузиуб. Амма унра рурсили кла­
ла пикри багьур.

— Лерилра гӀямрулизир гамъали калахъес дигули  
хӀейиши?

— Халкьласун гӀебшни мекъ барес дуибти диадал-  
лири. '

— Ил хӀуни цӀикурлизи бура.
— Нуша итира автобуслис гӀелакадухъира, Ӏхъалаба- 

дикес гӀягӀнили сабн, се гьанбиркура гелешмешла бегӀ- 
тас-декӀар? — паргъатагаррикиб ^ӀсӀикурла мякьла ка­
риибси. — ХӀед чи бикӀара, ахӀерси?

— Н аб?— тамашавиуб Бадай. Ил вирхаэс вирули 
ахӀенри сунечи «ахӀерси» или дугьаризниличи.

— ГӀе, хӀед, ахӀерси, — тикрарбариб мякьла карииб­
си нир а.

— Наб Бадай бикӀар, — Илис сай хӀунтӀенирул- 
рагу или гьаибикиб. «Ишкьяйда асубирару гъари, ну- 
кГун рурси ахӀенра... Селизивад урузкӀусирав? НушакӀун  
цали ца хӀедалути адамти сарра, гьуйчир ца ити детаур-  
ти гъай сари. Ца игъбар — цӀяббиъни, ишдани хӀисаб-  
хӀейрура».

Агь, хӀябилра жагаси ура леб кьалли! Бадай, хӀела  
жаи дат, циила къалабавикигу. — ЦӀикурла мякьла 
кариибсини илала хъуцӀарра ■ баVП[ли хӀяршбариб.

Сунесра хабар агарли Бадайли машина къалабаба-

риб. УркӀи.-уркӀилав биалли ил пикриикӀулри: «ӀПе,
хӀед дила у гӀяхӀбизурли бургар. ХӀура къалабарикӀул-  
ри, ил багьандан ^сарри гурдала гӀердируси. Ну виас- 
ли дяхӀиван вицӀулра! Абдал!..».

— Къалабали вашес вирару иш гьуни бекӀлил че- 
биули ахӀенгу? — гъайлизи ахъиб гьала кариибси. Ба- 
дай кьяйда илра чеакили гьуйчи хӀеррикӀулри, илини 
балулри машрӀна бикес илгъуна агилизиб сецад гӀядаб-  
лил: алавчарти мер-мусаван гьунира дяхӀнла бабза  
къатли кӀапӀкабарилри.

— ХӀу лехӀкахъили руэн, Айзанат, хӀези ахӀенра ну 
рикӀуси.

— Къадала герхӀедухъи лералли, ахӀерси Хадижат,  
хӀуни мухӀли буца.

— Агь, хӀябилра лезми бухъяна адам лерри кьаллиӀ 
Кьачирличир дакӀибти диахӀелри, вецӀнали жявли  
адиира!

— Къалабали дукьяхӀелра, багьлали дукьяхӀелра, 
анцӀб^кь илизиб ахӀен. ЧӀянкӀли шилизи» даэсдун биал-  
ри,— пурхурухъун Бадай.

— ЦӀикурличил дай гьуйчир калес дигулрив!?
— ЦӀикурлис чи бикӀара? — хьарбаиб жагьилли. 

Иш гьакӀлизиб илини машина дебали багьлали бикулри.
'Илини балулри алгъай шайчиб мурхьси къала биъни ва 
шурмачи гъамли вашулри. Урга-ургади машина тякбул- 
хъулри, дарг-мах чябхъярдирахъулри.

— Ил хӀебаг.ьадлира гӀямал бетарар, хӀед  хӀяж ат-  
сира ахӀен! ХӀечиб чебси — къалабали машина башахъ-  
ни саби,— кьяркьли ж аваб бедиб Хадижатли.

— Бэла бикӀар, — гӀеббуриб унрани. ГӀела шурря- 
хъили, илини сунела ралликьянас лезми чебаахъиб.

— Ну Бадай сайра,— хӀякизур жагьил.
— Нушани итира бакьира,— гӀелабад Хадижатла  

тӀама чехиб.
— Нуни_ бакьхӀебакьира!— сунела ралликьяна зигар- 

рикӀахъулри жагьилла мякьларсини. — Чи бикӀара ирив 
хӀуни?

Бугаси лезмила регӀ Айзанат сунечирад черхӀерирк- 
ниличи Бадай шакикиб. Ил багьандан гъай дархӀил  
секӀайчи ардухес кьасбариб.

— ЦӀикури сен цабагьали лехӀкахъибсив? ГӀянцӀси 
хӀерйэс рахли?

— Вархьли викГулри, вархьли викӀулри, гӀянцӀси са­
ри, гъайрикӀесра балуси ахӀен,— сунела някъбази са- 
гаси начи бедибхӀеливан разириуб АйзаӀнат.

— Илала гелешмеш сукъур хӀейалли рахли? Цали- 
чи ца дебали мешубирки...

— Гьи-гьи-гьи, х1у шакикили уилри, сукъур сай иша-* 
ла гелешмешра,— Айзанат риругӀер дукарряхӀиб ва 

хъатлизи хъатли бяхъиб.
— ИшбархГи сен рахъ дебали «гьигьи!» рикӀусирив? 

ЦархӀиллис хмугьлат лугули ахӀенри кьалли,— рачаря-  
хъиб Хадижат.

“  Дуги нуни муриси муэр чебаира.
— Се сабри вара хӀуни чебаибсилра?
— Байрам кӀапӀуцили чеира!
— Се?! — Ил илцадра ахъли ибси дев сабри, хӀятта  

маиӀинала бухӀнаб адам тамашавиэси лехӀдеш чеби- 
хьун. Бадайли багьур масхурти-ургабад илди рурсбас  
гьарли-марли мягӀничебси секӀал гьаргбиъни. Амма ил 
чи вирусил илини багьес вирули ахӀенри ва иличила 
хъумкартни къулайсилизи халбариб. Ил лехӀкайхъес бур- 
сивиублири, сенахӀенну сарицуи рурси машинала рухӀна  
кариалри (ил кьалли рахли ахӀи къаршира риркуси 
ахӀенри), рурси, тяп урцуйзирад рарибсиван, шипӀряр- 
гӀили кавлусири, дубихъуси ахӀенри. Эгер кӀел рур' 
СИЛИ такси тӀашлалри, илдира, гӀела кабиили, дигӀянали  
чула ихтилатлизи ихъутири, хӀятта шоферли илдала  
гъайла мягӀнарй балли иргъуси ахӀенри. ХӀябал рурси 
кабиалри, илди ахъли гъайбикӀутири ва селичила ди- 
гара бурусири, дукаркӀутири, шофер левниличира балли  
сегъуиалра пикри бяхГчииуси ахӀеири. Илкьяйда бета- 
рулри иш гьакӀлизибра.

Айзанатли лехӀдеш буун. Илис дигули ахӀенри тӀа- 
гӀямагарси агиличир калес.

— Юх, урши, х1у вархьли ахӀенри. ЦӀикурира гӀян- 
цӀа ахӀеи, гелешмешра сукъур ахӀен. Адамтитъунти  
адаӀМТи саби.

— Гелешмеш валкӀа виалра, сукъур виалра, цӀикур- 
лис ил дигахъули гӀергъи, се декӀардеш лебсив? — ИМ' 
цӀабариб Хадижатли.

— ХГунира бурри кьалли! ЦӀикурлис ит дигахъули
- сари или гьанбиркулив? Гьари, нушази бархьли бура,
- Бэла, дигахъиду ит яра...

— Урези агарав гъари хӀела? ВалхӀелуси адам  
мякьла катурли, иличила буруси бирару! — Х адйж ат  
хуикӀачил Айзанатличи черухъес хӀядурсигъунари.

— Сен валхӀелуси вирусив? — малхӀямли иб А й за­
натли. — Нуша ишар, иш гьуйчир авалцун сарра лерти. 
ХӀунира пикрибарагу, ца машинала духӀнар, ца хъалч-

лиур, тяп ца хъули цаладикибхГеливан. Илала дурабад-  
ра, дила рузи, Бадайлизибад дигахъусигу нуша ши- 
лизи диэхӀел яра ишар кавлехӀел,— ил сагадан цӀикур* 
ли'чи дугьаризур.— Гьу, Бэла, бура, дигахъиду ит яра 
хГейгахъиду?

Зулер^хала рурси Бэлани белгиагарли бекӀ гьаӀкӀба- 
риб. Илала лишан Бадайли сунела гьалабси дяхӀим- 

'цӀайзиб чебаиб. Амма ил замана иличила пикриухъес 
илала имкан аги. Машиналис серил бетаур, тямхъярбу- 
хъун ва балуй шайчибяхӀ хӀусбухъун. Бадайли руль 
гьяж бариб, тормозличи кьяш чедӀиб, «Волгара» авлахъ- 
ла вацаван дяхӀила бекӀализи атГун. Рурсби урухбиуб,  
уркӀбухъун..

— Гьаниа адаира,— иб Ба/^айли.
Геологуиани илис оегъуна у б'едибсил балхӀебалас,  

амма шофертани «Балагьунала дубура» саблин бала,  
удибси жъадалис биалли «Верцахъаба, аллагь» бнкӀули  
бирар. Вайси аргъра бирар, вайси техӀНикара бирар. 
Вайси аргълизиб вайси техника — илизибад берцуди  
биаб. ИлхӀели чила биалра кумекличи хӀерли кайрес 
чевкъули бирар. Амма илгъуна аргълизив кумекличи чи 
музаухъес вирусив?

КӀ ИИБИЛ БЕКӀ

Бадайли унза абхьиб ва дуравхъун. ДягӀли илала  
дяхӀлизи дяхӀила дяргӀибти пусли игьуб, илди бурбуни- 
ван атӀун. ХъуцӀрумира гъяждарили, илини хъябцӀари  
ахъбуциб ва гьалабси хӀулала мякьла гӀяшиуб. ЦГикур- 
ла балликьянабира илис гӀелабад дурабухъун.

— ХӀула букьбуи саби,— викӀар Бадай. ДягӀли гер- 
батурси бугаси къаркъаличи чегили, хӀула кьисбарили  
буилри.

— Къалабали барсбара гьатӀи. — Хадижатли балу- 
сири цархӀилра хӀула биэс гӀягӀниси биъни.

— Барсбарес кьалли вирар, амма илизибад се гӀяхӀ-  
деша? — Бадай айзур ва алавчарли хӀеризур. — Гьуни

. чебаэс агара, ишгъуна аргъилизив къадала герухъесра  
асубирар, гӀур чили, мурт дургутирав нуша? Гьуни 
бягӀуси биалри, хел ра  ахӀенри. Аллагьлизи ИӀукру ба- 
ралли ахӀенси, гӀур баресира агара...

— ХӀебиалли, чардирехӀе!
— Цугли байхъала гьуни ахъилра, чардиахӀеллира,  

гьаладяхӀ дашахӀеллира, — декӀардеш агара. Чедиул- 
рав, нуша ишар тӀашли лералли, машинала къел дя-

|хӀили кӀапкӀадарили сари... Даширая, мшаб бугӀярли  
саби, машинала духӀнаалра кадирехӀе.

Бадай сунела мерличи кайиб ва тимхъбикӀуси счет­
чик тӀашаиб.

Х адижат гӀурра бусраврикӀес рехӀрихьиб:
— Гьаригу, ахӀерси, гьайбара машина, хӀуникӀун  

балулр.и нуш^б ишар калес асухӀебирни... Халаси тила- 
ди саби, аркьехӀе...

— ВирхӀейрус. ХӀушани гӀяйибмабиридая, амма ма^ 
шииа гьайбарес хӀейрус. Дуклуми лерти диалри маши- 
иала, бусагӀят диахъира хӀушала шилизира...

— Фантомасли кьяйда... — дукарряхӀиб Айзанат.
Гьанна Бадайли гӀяхӀил хӀисаббарес вири сунела

машиналичибти рурсби, Дербен^ла къалализибадти ис- 
багьиби. ГӀе, Дербент — ил жявхӀелла къала саби, ил 
жявхӀелла заманала памятник саби. Нушала ванзаличир  
биалли илдигъунти памятникуни дахъал лерти ахӀен. 
ВецӀани верстаначи бухъянбитӀи саби ил-алав барибси  
лац. Ил лацличила вецӀани хабурти халкьли дурули  
бирар, ЦацабгхӀтани бурули бирар, ил хазартани ба- 
рибсири или, цархӀилтани — хазартазибад берцес ба- 
гьандан сасанидунани барибсири или. Гьалабван, 
туннель бирухӀели, илар даргибти къаркъуби хӀясибли  
гӀялимтани чебиахъусири, шагьар нушагла тарихунас  
Ӏъалаб барибсири или. Дахъал дигӀяндешуни дихӀули  
сари ил лацли. Шагьар • биалли ишхӀелла гӀяхМрулизиб 
жагьбикӀули ва саӀгабикӀули саби. Ж явхӀелла памят- 
никунала мякьлар ишхӀелла юртанира ахъдикӀули са­
ри. Ж явхӀелла Дербент бизити чайличил машгьурси 
саби, машгьурси саби сунела исбагьи рурсбачилра. 
БархӀехъуназиб самовартала мякьла кабиили, хӀурматла  
бухънабаии хабурти дехӀдирхьу: «Исбагьи рурсбачил  
жявхӀейчибад машгьурси саби нушала шагьар. Илдани  
Александр Бестужев-Марлинский, Александр Дюма  
гъирачеббирахъутири. Г1е, Александр Д ю мара нуша" 
ла шагьарлизи вакӀибсири, чӀянкӀли, иша кайили, или- 
ни чайла бержибал белгили ахӀен кьадин...»

Бадайла мякьла кариибси Айзанат ахъси-декӀар  
ахӀенри, рицӀибси, журугти дяхӀличилси, бац,ван шала- 

. си сарри. БархӀехъла цӀябдешлизирра илала дяхӀ куре- 
гаван лямцӀдикӀулри. Пишдяхъибти илала кӀунтӀуби  
ниълизирад дарибтигъунтири. Гьанна'саби бикибси аги- 
ли ил циилалра паргъатагарарили ахӀенри, тяп шадир  
дура1рухъунх1елива«, авара атарл]и, кариил.ри.

Хадижат риалли зигаррикӀулри. Айзанатличирра

ил ахъсири, дяхӀ-някъ гамстири. Илала дукГулти кӀун- 
тӀубани чӀумаси хасиятла регӀ риънилнс бикьридеш ди- 
рулри. Ил дебали гьалаксаурли риъниличила бурулри  
ухути хӀулбанрфа. Далайчибани илала тӀулби кьалам- 
личил цугдуцес бири. Ц ацабехӀтас гьанбикес асубири 
ил пианистка яра кьалтинти душан рургар или. Амма  
кьалтинти душантанира гьайбатти макьамти алкӀахъули  
бирар,— ранг-раигла гьимиртазирад, жагати някьиш- 
лизирад. Айзанатличиб хӀуитӀена пальто сабри, хъяб-  
цӀари гулилизибад барибсири. БекӀличиб жагаси кӀана 
сабри. ЛехӀкахъибси цӀикурира зигаррикӀули риъни ба- 
гьеслири.

— Мурт тӀашдизесара ишди дяхӀиалра?—Хадижат-  
ли шиша хӀяршбариб.

— ДяхӀили кӀапӀдирура нуша! ГӀяжаибли бииши 
кьалли машина булан кӀапӀбаралри! Айзанат рази- 
лири.

~  Ишала гъайличигу! Валлагь, мехӀурриубли сари! 
« П я ж а и б л и  бииши кьалли»! Духуси адамли илгъун'а 
буруси бирару?— гьимруркӀулри Хадижат, суиела на- 

зикти духъянти тӀулбира сирдирули. — Се бирусив гьан- 
на нушанй?

— Сен дебали децӀлизи рикибсирив? — уркъубяхъиб  
Бадайли. Суненира балули ахӀенри се бирусил. Айзанат- 
ла разидешлиӀЧи илра зигарикӀулри. ДяхӀи тӀашдилзули  
ахӀенри. Жявли цӀябра биуб. Бадайли биалли сунела  
жавабкардешличила хъумуртули ахӀенри.

— Халаси тилади саби, хӀукӀун мурул адам сайри, 
се биалра пикрибара! — бусраврикӀулри Хадижат.

— Ишаб ну мурул адам виънилизибад гӀяхӀдеш ага­
ра, чӀянкӀли ца аллагьлицун вирар берцуди баргес. Или- 
ни дяхӀи тӀашаалри, илхӀели нунира се биалра пикри- 
бираси. П е ,  дебали дурдили дуили сари аллагьла хун- 
жира.

— ДецӀлизи мадиркудая, — кариибси мерличир 
жургърухъун Айзанат. — Нушачила адамтани балуси  
саби, нуша гьуйчир тӀашдизнира бала. Кумекличи ляб- 
кьян. Гелешмешла бегӀтани ардукалли ахӀенси, гӀур 
чи вакӀес вирусив? Гьанна къуллукъ илдала саби. Се- 
цад зигардикГули хьалли, ишаб гӀяхӀдеш агара.

— Юх, юх, ишкьяйда асухӀебирар. Се биалра пикри- 
барес чебиркур! Се биалра бурагу хӀунира, Бэла, сен 
дебали лехӀкахъибсирив?

ЦӀикури лехӀкахъилри. Илини-декӀар се бурес ри- 
риба? Илгъуна аргълизир шери рукьес кьасбарибси са-

ри гӀяйибкар риъни илини балулри. Сари багьандангу  
сумела балликьянабира илгъуна агилизи бикибти.

— Гьари, лехӀдизирая, — серил кьасбариб Хадижат-  
ли. — Даширая ишарадли хьурали аркьехӀе!

— Секьяйда? Ишгъуна аргълизир? — Айзанат или- 
чиряхӀ ласряхъиб.

— Хьурали автобуслис гӀердиэхӀе. Чинаб биалра ил 
. нушачи хӀерли биэс гӀягӀнисигу. ЦӀикурира рархькара-

турли, илди секьяйда мекъличи аркьутив? Даширая!
— Чина аркьутирав хӀуша? ДяхӀилиур кавладаягу  

дай гьуйчир,— илдала пикри гӀебхӀебуциб Бадайли.
— Машинала духӀнар калахӀелли гӀяхӀси саби. Иш'  

дигъунти дабриличил гьарахъ архӀякьяхӀе,— Айзанат  
сунела кьячӀуби ахъти дабриличи хӀерризур.

— МехӀурта маругьуд! Аризи! — Х адиж ат тӀашаэс  
вирхӀейрни ашкарлири.

— 'Н у  чиналра хӀякьяс!
— ХӀебиалли, хӀу ваши, урши. Автобуслис гӀердиЭ” 

хӀе. Чили бталра кумекбарес ӀгӀягӀнисигу нуш;аб...
— Нуни машина бархьбатес хГейрус.
— УрухкӀулрив гъари? Гамиличил калес дигули ва- 

лан капитаннис! Халаси секӀал хӀебиалли хӀела маши» 
нара! — някъ гьакӀбариб Хадижатли ва сагадан Айза- 
натличи дутьаризур: — Гьу, аризи!

Хапли Айзанатра кьабудрикиб. КӀаиа балбариб, ма- 
шинализирад дурарухъес ралризур.

— Бэла аркехӀев?— хьарбаиб илини.
— Бэла? — пикрирухъун Хадижат. Ил цГикурличи 

хӀерризур. Мекъла палтарли регӀриубси, букӀулси паль­
то чегьурсн ил гьуйчи дурарухъесли ахӀенри. — Юх, иш 
мрӀъриргГур. Машинала рухӀнар ратес ч-евкъар. Раши, 
Айзанат! Автобус гьарахъ арбукьес хГебирар, сен-сен 
биалра гӀердиэхӀе. Белики, чинаб биалра нушаб хӀерли  
биэс илди. — Илини кьасличил унза абхьиб.

ИлхӀели цӀикурли хапли къаршидеш дариб:
— Юх, юх! М аралтаба нуцун ишар! Нура хӀушачил  

рарх ляркьясра!— Бэлани дяхӀличибад кӀана чебасиб ва 
урухдиубти илала хӀулби лямцӀдухъун. Ил илцадра ис' 
багьигъуна ахӀенри, амма урухриубси илала дяхӀла  
куц,ли чила дигара пикри 'битӀикӀи. Ж агали бакӀибси бу- 
хъянси хъяб, иличиб ласбиубси жагаси рахаж, лихӀба-  
чир гӀярбукӀан устани дарибти мургьила урдӀли. Хала- 
даибти хӀулби. Урехилирил, бугӀярдешлирил руржахъу-  
ти кӀунтӀуби...

— Ардукьес кьасбарили гӀергъи, хӀябалра дукье-

ная,— цӀикури гӀерруциб Бадайли. — Набцун гьамадли  
бирар ишав калесра.

— Чина аркьусив иш? Халкьлагъуна пальтоалра  
лебси биалри, ца минут хӀералтира. УркӀецӀи агарсив 
хӀела иш дураэс!— тӀамадариб Айзанатли.

— Бэла, хӀу ишар кавладра,— чӀумали иб Хадижатли.  
ХӀу итира руржулри. Нуша жявли чардухъесра асуби- 
рар, кален ишар.

— КахӀевласра, нура рарх ляркьяс!
— Кавладра!
— ХӀуша вайти дуилра, нуцун рархькаралтулрав  

ишар?— симкьрухъун цӀикури.
— ^Сен хӀуцун рирусирив? Ишра левгу хӀечил варх. 

Урухм.акӀудра, ишини гьимхӀеруркӀахъури ишар,— Хади- 
ж ат Бадайличи хӀерризур. Бадайла бекӀлизиб цархӀил  
пикрира лебси ахӀенри. — Гьу, нуша ардякьунра. ХӀу- 
ни, урши, иш гьимхӀерукӀахъес гъай га!

— Ж анивар хӀейишагу н)^а! ХӀябалра хӀуша ар- 
дукьядаллири гӀяхӀсири набра! Дила куртка гес вирус- 
ра дигалли,— гулилизибад барибси .берхӀе рангла куртка 
чеббатес вализур.

— Юх, юх, гӀягӀнили ахӀен.
— Гьуя, дила рузби, маралтабая ишар! — Бэлала  

ляжубачир нургъбала кӀунтӀри лямцӀдухъун.
' Амма Хадйжат И.ЛИЧИ хӀералра хӀеризур. Хямкдарили, 

унзара абхьили, ил дурарухъун. Илис гӀеларад Айза- 
натра дурарухъун.

—  Нуша жявли чардулхъехӀе, — тӀамадариб Х ади ­
жатли. КӀелра илди бусагӀят беткахъиб.

«Пякьирти, жяв-жявли гӀебалра баалри автобуслис,—  
пикриухъун Бадай. — Ишкьяйда дехӀдихьибти хъали- 
баргла гӀямру-декӀар сегъунти ди^с дирутив!?».

ХӀ ЯБЪИБИЛ БЕКӀ

ТӀабигӀя^лизиб се сабрил барсбиублири, се сабрил  
ургӀеббиублири. Гьар бархӀи газетабазибра бучӀулригу: 
кидйл’ сабил улкализир 'шин чедидухъи сари, чидил са- 
бил улкализиб дегъбиубли саби, чинар сарил мере да- 
кьи сари, чйнаб сабил бурям бухъи саби... Лерилра ил­
ди балагьуназибад адамтира улхули с^би. ТӀабигӀят- 
ла мусибатунйни шофертачира уркӀецӀи бирули ахӀен. 
Белики, ^адамтани чула неш-ванза сирбарили. биэс, ил 
■багьандан тӀабигӀятлир'а чеббирцӀули бургар. Гьарахъ-

ти улкназирцунра ахӀи, итил дубурла гӀелабти адамтн' 
ра, белики, тӀабигӀятла мусибатлизи бикили биэс. Аф- 
рикализиб дегъбиънила яра БангладешӀЛизир шин чеди- 
духънила се авара лебсирив нушала хала бег1тас-де- 
кӀар? Нуша биалли илди гьарахъти адамтала кьисмат- 
личилара пикридулхъахъулра. Ванзара кьакьабиубли  
саби, илаб урхГла адамтира агара, илди цаличил да  
бархбаси саби. Илди, Бадайлира ункъли бала, имдӀа-  
Ливан шофертала кумекличил саби бархбаЛсахъутира. 
Илданигу адамтира, духбира, хабуртира цаличирад ца- 
личи диахъути. Эгер закивад уди хӀеризалли, нушала  
ванза гьундурани къелкабарили биъни чебаэс гьамадли  
бирар. Д ахъ ал  сари гьундурира: дягӀути ва чӀяртӀти, 
чӀич^Ӏлумиван делсунти ва дархьли аркьути... Гьуйчиб 
се биалра зугӀяла кабикалли, бегӀгьалаб шоферти бирар  
кумекличи музабулхъутира...

Лерилра илди секӀайчила Бадай хӀуруцӀли пикри- 
икӀусирил яра муэрлизир гьандиркутирил хӀебалас, ам- 
ма гӀела кариибси рурсила симкьла тӀамали ил тяр- 
хӀухъахъун. ГӀелавяхӀ шуряхъиб. ЦӀикури, житаван  
журугриубли, кариилри ва виштӀаси дурхӀяван симкь- 

’рикӀулри.
— ХӀед се бетаурси®? — тамашавиубли хьарбаиб  

Бадайли.
— Селра биубли ахӀен,—ӀцӀикурли сунела ляжуби  

хӀяршдаррьб.
— ХӀукӀун рисулри!
— П у р  се бариша гьатӀи, миъряргӀилра...
— Жявлил бурадлирй гьатӀи.
— ХӀу усулри кьалли, хуркикӀули...
— Марли,в гъари? — тамащавиуб Бадай.
— Г1е.
— Гьачамалра илгъуна биубси ахӀен.
— УсухӀели» адамли бикьули хӀебирар.
— Гьалаб чилилра бурибси ахӀен. Черрерхи.
— Селис черрурхусирив, наб се бетаалра, хӀед  се ава- 

рав?—децӀличил иб илини.
—г Сен или рикӀуда?
— ХӀу урхӀла адам сайри, хӀед чӀянкӀли хӀела ма- 

шина саби хГяжатси.
— Мар саби, ну урхГла адам сайра, амма хӀура къи- 

яндешлизир хӀералтни багьи. БусагӀят печьра билкье- 
х1е, ванакарирудра. Багажниклизиб хГякара лебси саби, 
чӀянкӀли бензинни гягӀбикӀули бургар кьадин,.. — Б а­
дайли печь алкахъун, нрибортира дузесдяхӀиб. ТӀа-

гӀямагарси тӀемличил ваиаси гьавали машинала бухӀ-  
нала бицӀахъиб.

— ГягӀбикӀалли-декӀар се лебсив?.. ЧехӀериулрав  
секьяйда регӀриублирал? Рахли миъряргӀясли... — ГӀя- 
йиб гъудурси ил^ла тӀамали Бадайла уркӀи ванабиахъуб.  
Бадай сагӀятличи хӀеризур.

— КӀел сагӀят ардякьи сари. Бензинра кадурхули  
сари. Чилра дакӀуулхъусира агара.

— Чинаба хӀела хӀяка?
; — Багажниклизиб саби. ХӀу иша карии, ишаб ванали
сабину.

— Дурарухъи, карирусра.
— Илкьяйда дурарухъесра хӀерируд, чехӀебиулрив  

сецад дяхӀи барилил. Жявли машина булан нушара 
кӀапӀкадирура. Агь, дила бекӀлис балагьлис кьабули 
кира кьалли хӀела нешла бусравтачи! Гьу, карии иша 
нуни хӀяка лебхисра,— Бадайли гуж-гужли унза абхьиб  
дуравхъун ва вайлиу бикайчи дяхӀилизи гӀелайкиб  
Багажник-ала.вси дяхӀира убасили, илини хӀяка касиб

, ЧариубхӀели, цӀикури сунела мякьла кариили раргиб
—  Гьанна кьалли риргӀхӀяриргӀудра,— илини рурсиличи  
хӀяка чебушиб, ил балбарес дигусири, рурси тирхьру- 
хъун, илала някъ тяйдибариб.

— Къячмалкадра набчи!
— УрухмакӀудра, ругхӀеругари! — Бадайли кьасли-

чил иличибси хӀяка ункъбариб. — Лерилра руржулригу  
хӀу! Гьанна сели риркьули вара хӀела неш! Ца хӀу че- 
раахъес... ГӀяхӀси хьунул адам сарри, гьачамцун сарри 
чериаибси, наб риалли тяп гъамсиван ризур. ХӀед ди* 
гахъиду неш? .

— ГӀяжаибси хӀейадли! Неш хӀейгах'Кес вирусив 
адамлис? — уркӀи-уркӀиларад тамашариуб Бэла.

— ХӀу рархьли рикӀулри. — Бадайли ванадеш кам- 
бариб, сенахӀенну бензин адерхахъес дигули ахӀенри.
—  Эгер ца сагӀятла гӀергъи чилра дакӀухӀевхъалли,  
шала дикайчи ишар калес чевкъар.

— Юх, ^х , хӀейги ишар калес! Чи биалра бакӀес  
гӀягӀнитигу нушаб кумекличи. Илкьяйда хӀебираргу!

■— Далайлизибра бурули бирар «Илкьяйда хӀебирар-  
гу!» или. Ишаб биалли дубурла гьуни саби, бурям саби.

— Нунц буруси хӀейгибилзулив хӀед?
— ДхӀен.
—* Сен гьатӀи нуни бурибси тикрарбирулрив? Дила  

пикри хӀясибли, итди жявлил баили бургар, ишара 
адамти лябкьян.

— Эгер ну комсохмолец хГейаслири, аллагьлизи улги- 
ра иш агилизирад дерцахъес. Набра дигули ахГенра ма- 
шинала ухӀыав миъвяргӀес.

— Гьаналра мабуршид иличила.
— Аллагьла берхӀиличира, иш гьакӀлизив ишавад  

верцес виасли, гӀур цӀикури бикӀуси адам гьачамалра  
машиналичи кахӀералтас! — уркӀи-уркӀилабад буриб 
Бадайли.

ЦӀикрумачиб се гӀяйиб лебсив?
— СенахӀенну гелешхмеш кӀапӀуцес къалабахӀери-  

кӀуси риадлири, паргъатли хъули риаркариили кавлади, 
иш лягӀнатбакӀла хъябличир хӀедирирану!

— Илкьяйда викӀес хӀезиб ихтияр лебси ахӀен! Ил 
хГела къуллукъ ахӀен!

— Гьайгьай, дила къуллукъ ахӀен. Амма чизи дига- 
ра хьарбаа, нушачир мукъри гӀебшни дирар дирути, 

)г1ебшни, х1у биалли чиллала манзиллизир къалабари-  
килри, хГура ванаси пукьализирад жявли арцурлири. 
Селис хӀяжатсив илгъуна къалабадеш?

— ХӀези хьарбаэсцун сабри калунси!
— Пякьлучебти адамтази хьарбаэс гӀягӀнисири.
— Дебали гӀякьлучевсила гӀермадирид.
— ГӀякьлучевсира викӀули ахӀенра, мехӀур сайра. 

МехӀур хӀейаслири, хӀела балликьянабачил рарх хӀурк  
рурхьира.

— Агьа, илкьяйда балан! — кариибси мерличир 
гъунчӀуррухъун Бэла ва унза абхьес р а л р и зу р .— Буса- 
гӀят аррукьес рирусрагу нура! Калек хӀуцун!

— Гьу, гьанна хӀура мех урмарируд.
Бэлани хӀяка чеббатур ва дурарухъес ралризур, амма  

сеннира унза абхьес хӀериуб.
— Чиналра архӀякьядра! — ЦӀикурла палтарличил  

илгъуна аргълизир ил гьарли-марли аррукьесгу или Ба- 
дай урухиуб. Иличи хӀякара чебушили, Бэла сумела 
мерличи кариахъиб. ^

— Шикьмарулхъадра!
Илала кьяркьдешлизирад урухриубли, хъатлаб чяка- 

ван, Бэлара шипӀряргӀиб.
— Ишар уюнти чемадиахъид, хӀела муруйс чедаа- 

хъес дати! ЦӀикурла мерличиб миъла сулкъа бухес  
чевкъар хӀела гелешмешличи, агь, хӀябра дукелцӀи дии- 
ши!

Бэла гӀяхӀцадхӀи лехӀкахъили калун, ил гГурра симкь- 
рухъун. Бадайли багьур, эгер гӀурра ое биалра буралли,

’ил гьатӀира гьимруркӀни. Камеи замана дикибхӀели, 
Бадайли лехӀдеш буун:

— Жявлил балути саби дӀикруми мурталра мехӀур- 
ти бирни, хӀура декӀаррулхъулр_и ахӀенри.

ЦӀикурли жагати вавнала суратуначилси явлухъ  
дяхӀличи чебудиб. Бадайли гьимукӀибсила гӀердирул- 
ри:

-г- ДурарулхъухӀели, халкьлагъунти палтаралра че- 
гьурси ркадлири, унраличи пирхикӀ сасес дурарухъунси  
хӀериишигу. Гелешмешли жяв-жявли ванарирура или 
гьанбргркусирив? Итра урӀгар ца дава, илис-декӀар селнс  
хӀяжатсирив ишцадра къалабавиркес!

— ЛехӀкахъи! Селис чеакибсирив набчи! Каса хӀела  
хӀякара, ратаба паргъатли!

— Кариили руэн! Наб дигули ахӀенра дила маши- 
нала рухӀнар цӀикури миъряргӀили яра ребкӀили!

— ХӀу набчи вявмайкӀудра! ХӀела хьунуйс" вяви- 
кӀен!

— Дила хьунул лерси ахӀен, лерси риалри, ишгъуна 
аргълизир ил хъулирад дурахГейира!

— Н у мекъличи аркьусирагу, чина биалра аркьули 
ахӀенрану!

— Халаси секӀал хӀебиалли хӀела мекъра! Таксист- 
ли узули, азирти мукъри чедибти сари нуни, хӀерикӀесра  
гьимидулхъули бирар. Агь, хӀябилра куцагарбирар кьал- 
ли бержили кепкабиубти адамти! Илди чебиэсра хӀей- 
гахъис! — Бадайли сунела уркӀиличи челукьуси секӀал 
гьаргбариб. ХӀянчиличибти юлдашунази иличила бу- 
ресра дигуси ахӀенри — дукелцӀиличи кайхьес асубири. 
Гьанна, урхӀла рурсира мякьлар лерхӀели, дяхӀилизи  
гӀелабикибси машинала бухӀнаб уркӀи гьаргбарес иш- 
т я XI д ул хъ у л р и.— XI у н и б ал у  л р и в, къ ал м а къ а р л г ар с и 
цалра мекъ чебаили ахӀенра. Селис гӀягӀнитив илди? 
КӀел хъалибаргла тухум-агьлу цаличи ца бяхӀчили ка- 
биили саби, чидил секьяйда хӀерирулил, чила се камлил, 
чидил халаси хӀяким ветаурлил гапкабикӀули саби. Чис 
се биалра гӀяхӀхӀебизалли — бусагӀят хункӀачи бетул- 

.хъули саби... Эгь, башахъенгу! Рахли нуни хъули рур- 
си касли, столличи ниъла хъабара вана-ванаси бехӀ-  
цӀарира кадирхьис: хӀера хӀед дила мекъ или бурисра. 
Кьабуллирив — шери раши. Кьабулли ахӀенрив — их 
унабурхӀ, хӀед дигна рашен...

— Илкьяйда хӀебираргу, эй!— Бэла пишряхъиб, ила- 
ла гъай илисра гӀяхӀдизурли ЩӀИЩИ.

— Илкьяйда хӀебиралли, бирахъисра! — чӀумали бу- 
риб Бадайли. ^

— Халаси мекъ хГебарахъили, цалра рурси шерп 
хӀякьянгу...

— Ну дигахъуси риалли, кьабулкариркур!
— Чилра жихӀебириду гьатӀи?
— БегӀлара гъамтигъунти, гӀяхӀти адамти жибарес-  

ра асубирар. Шилизирад абзира жиририс, хӀела нешра 
леркис...

— Дила неш селис хӀяжатсив? Дила нешкӀун хӀуни 
бекӀлил хӀераладра.

— ГӀяхӀси адам сарри, бусагӀят рагьеслири. — Бэ- 
лачира хӀеризурли, Бадай пишяхъиб. — Гьанна хӀела  
нургъбира деръуб! ГьимрукӀадли, зигаррухъадли, хӀела  
дяхӀла сипат бусагӀят басбирули саби, мякьла кайэсра 
хӀейгибизесли бирар... ПишряхърӀбхӀели — тяп исбагьи- 
гъун-ари. Мурталра пишрирхъен. ВяхӀ, нуни приемник- 
личила хъумкартурли уилрагу, музыкаличи лехӀихъе-  
хӀев?

— Гьанна бикайчи сен гьаыхГебикибсирив?
— ХӀебалас... — ЦархӀилти таксистунала кьяйдали, 

Бадайлара машинала бухӀнаб биштӀаси приемник леб- 
ри. Приемник бузесаиб ва бяргӀибси машинала духӀнар  
агурби — зайдухъун. Гьанбикеслири, приемниклира ле- 
билра дунъяличиб сунечи хасси бурям бухъахъи бургар  
или: иларад сегъунти дигара тӀамри дикьулри. Восток- 
лизибад бухъянбитӀунси далайла тӀама чехиб, запад- 
лизирад — диктортала тӀамри дикьулри... ЦабехӀ дик- 
торти паргъатли гъайбикӀулри, цацабехӀти биалли мак- 
руличил гъайбикӀутигъунтири. Бадайлис дигахъи гьар 
ж урала тӀамрачи лехӀирхъес, чидил биалра улкала, чи- 
дшӀ биалра шагьарла уми дикьес. Сегъуна биалра у ба- 
кьили, ил чинабадсил, чидил улкала сабил, сегъунти 
анцӀбукьуначила бурес дигулил багьес дигахъи. Се бу- 
рули вара дикторли Каир'Яичила ва Нью-Йоркличила, 
ГӀарижличила ва Москваличила? Секьяйда зайбикӀулив  
дикторла тӀама; дигиличилу, кьясдешличилу, умутуна- 
чилу, душмандешличилу? Бадай ца передачаличи бехӀ-  
бихьудличивад ахирличи бикайчи рахлира лехӀирхъуда  
хӀейри — илйс мурталра гьанбиркули бири унраличибси  
волналичргб гьатӀира гӀяхӀси передача бургар или. ХӀе- 
ра, ахирра, виштӀахӀейчирад тяништи макьамти зай­
духъун, Бадайлира илаб ручка тӀашаиб. ✓

— Лезгинка. М ахӀячкъалализибад саби. ХӀу чидил 
миллатларив, лезгинка хӀерииши?

— АхӀенра, къумукълан сарра.
— Лермонтовла Бэлара къумукъла^Ӏ рирусири.
— Ралуси ахӀен.
— Сен? ХӀуни Лермонтовла Бэла ралули ахӀенрнв?
— Ил къумукълан риъни балуси ахӀенри.
— Бэла, Бэлочка... Ж агаси у саби. ХӀебиалли, ахӀер- 

си Бэла, нуша тӀабигӀятла мусибатлизи дикнилизи хал- 
бара, нуша гьанна мицӀирси жан агарси островличи 
урхьнала ругертани лайдакӀилра. ЦӀябси дуги саби, 
кӀелра нушацун сарра, чилилра нушаб кумекра хӀеби-  
РУ-

— Ж ан агарти ос^тровтачиб ванали бирар, эй! Ишар  
биалли нуша миъдиргӀулра.

— Нуша дяхӀили кӀапӀдарили или урухмакӀуд, дя- 
хӀилиуб гьатӀира ванали бирар.

ДягӀли лерилра тӀярхъубазибад ванадеш арби- 
хулри. Сай биалли пикриикӀулри: «ГӀяндхӀедикишара
ишар? Итира бензинни гягӀбикӀули саби, гьава бухӀна  
хӀебашалли, газлира гӀяӀнддуршурагу нуша...» Сунела 
пикриличила Бадайли рурсилизи селра хӀеиб ва мотор 
тӀашаиб. Ш алара бишахъун.

Камси гьатӀи замана илди музыкаличи лехӀихъули  
калун. Приемникра тӀякьярбикӀесбяхӀиб. Бадайли илра 
бишахъун. ЛехӀдеш  чебихьун.

— ХӀела гелеиӀмеш се адам сайсив, Бэла?
— Адамгъуна адам сай.
— ХӀуни ил валусив? Гьалаб рурсби бекӀлил балхӀе-" 

балути Уршбас шерц бедлугули буибтиригу...
— Нуни чеибси сай. Гьанна гьалабла замана ахӀенгу.
— Ну кьалли ца ити, хӀятта сари чехӀераили, цӀи- 

курличи хъайчикайрира.
— Илкьяйда хӀебираргу, эй|^ Рурсбани чула гелеш- 

мешуни чебиути ахӀенри, амма уршбани чула цӀикруми 
сеннира чебиули бири.

— БелиӀКИ, ну мехӀурта *^гьули вииша, амма гӀяжа-  
ибли бииши кьалли бекӀлил чехӀераибси рурсиличи  
хъайчикайаслири. Дигаллира, хӀейгаллира, ил дила хьу- 
нул ретарар...

— Дила гӀямрулизиб гьачамалра илгъуна секӀайчи- 
ла багьурси ахӀенри.

— Уршбани, цалра уршили иличила хӀези дубхӀе-  
хъибхӀели бургар...

— Сен? Секьяйда дубхӀехъили?
— УркӀи-гьаргли хӀечил гъайхӀевхъи ургар викӀул- 

ра. НушакӀун ишар кӀелрацун сарра, ӀкӀелрацун, Се ди-

тара бура, цалра адамли балхӀебала нушани-" буруси. 
ХӀед хӀейгули риадли, гӀур итди масхуртири дикӀесра  
дирехӀе... Раши цализн дали чӀянкӀли бархьдешцун бу- 
рехӀе.

— Селичила, сегъуна бархьдеш?
— УркӀиличи бакӀибси гьар секӀал бархьли бурехӀе, 

Селичила дигара бура, чӀянкӀли — къалпдеш агарли!
— ЧӀянкӀли ца бархьдешцун буруси хӀебирар!
—- Гьанна бусагӀят ишаб асубирар. ХӀела ну узи ви- 

ас, хӀу дила рузи риаби... Юх, илкьяйдара асухӀебирар,  
узи-рузини гьачэӀмалра цализи цали бархьдеш хӀебуру.  
ХӀу неш риубли, ну уршби виасли? Юх, уршили нешли- 
зибад се биалра дигӀянбирули вирар. ХӀу дила цӀикури 
рӀӀадли къулайли бириб...

— Ну итира дӀикури саррагу, — ургарухъун илис 
Бэла, гӀелабси мерличибад цӀуба букӀула кӀана кайсули.

— Ну гелешмеш сайра.
— Наб илкьяйда хӀейги. Дила гелешмеш левей сай..
— ХӀу хьунул, ну мурул диахӀелли!
— ХӀейги!
— ГӀяхӀна. Мурул-хьунул хӀедиахӀелли, нуша адам- 

ти сарра. Цализи цалира чӀянкӀли бархьдешцун бурехӀе,  
адамлизи адамлиеан...

Бэлани кӀана чебяхъиб. ЦӀябдеш лизиб илала бекӀ 
бара цӀубли чебиулри. Л ехӀдеш  чебихьун. Бархьдеш  
бурее хьулбухъи, илдани чули чула ургаб дазу  кабиза- 
хъурли уббухъун. Бадайла кьяшми дяргӀилри, амма  
иличила рурсилизи дубхӀехъиб, Бэла паргъатагаррарес  
дигули ахӀенри. «ХӀябилра къиянни леб кьалли адам ­
лизи бархьдеш буресра»,— пикриухъун ил.

А В Ъ И Б И Л  БЕКӀ

ГӀе, гьамадли буили ахӀен цализи цали бархьдеш  
бурее. ХӀятта гъамси адамлизира вегӀла уркӀиличибси  
гьар секӀал бархьаначи бурес вирули ахӀен. Сунес вай- 
тӀа хӀебиахъес цали бархьдеш хӀебуру, цархӀил виал> 
ли, дила пикри бархьаначи аргъхӀергъесгу или урухкӀу-  
ли вирар, хӀябэсил виалли цархӀилтала гьалав урузи-  
рар. Бархьдеш биалли бегӀлара кьудкьуси дарманничи  
мешубиркулира бирар. ВалкӀли дигара кайи, амма  
вархьли гъайикӀен бикӀули бирар. Бархьдеш агарихӀиб,  
гӀяхӀдешра хӀебирар... Агь, хӀябилра дахъал буралаби-

ра акӀахъубли кьалли адамтани бархьдешличила ва шил- 
тахъличила!

Гъай бархьдешличи детаибхӀели, Бадайлис гьанби- 
киб дурестира кадерхур кьалли или. БекӀлизир мирхъи- 
ла тӀакьаван пикруми жургъдикӀулри, амма илдазибад  
чидилла къуйрухъ бурцусив ва тӀашиусив?

- — Сен дебали лехӀкахъибсирив, бархьдеш диган?— 
цӀябдешлизиб цӀикурла тӀама шивкӀивбухъун,

— Ца ити пикриикӀулра...
— Нушала вягӀдализибад селра бетхӀерар.
— Сен бетхӀерусив?
— СенахӀенну хӀу вяргӀилри, руржулри, цулбачи 

цулби чекадиули ахӀеы, мукӀурвакӀес биалли дигули  
ахӀенри.

— ХӀу]4и чинабад балусив?
— ЧиӀнабадкӀун, нушала хӀяка ца саби, нуша кӀел 

сарра! ХӀяка гили или, наб лягӀнатикӀули ургуд, чар- 
барану биха эс дигули ахӀенри.

— ХӀу рархьли рикӀулри,— мукӀурвакӀиб Бадай.
— Ну ванариублира, каса хӀяка, хӀура ванавии.
— Эгер бархьдешцун бурес вягӀдаладиубти гЬергъи, 

ца хӀякала духӀнар кӀелра ванадиэс сен асухӀебирусив?  
Нуша кӀелра кадур^дурагу ила.

— ХӀейги, хӀейги! Илкьяйда асухӀебираргу, эй! Каса 
-хӀела хӀяка, ванавии.

— ГӀяхӀна. ХӀебиалли, хӀуни куртка каса.
Бадайли* хӀяка чесабудиб. Ванадешли ил рахӀятиа-

хъуб, хӀулби гьанкӀдикӀесдяхӀиб. Пардавла гӀелабадван  
илини Бэлала тӀамала бакьиб:

— Бархьли бура гьари набзи...
— Бурисра,— бусагӀят ж аваб бедиб Бадайлира.
~  Тамашала адам леври кьалли хӀу...
— Сен тамашала вирусирав, цахӀилтигъуна ахӀен- 

рав?
— ХӀу викӀулри, дила хьунул агара я цӀикури агара 

или. Амма хӀу сунечил къаршивиркуси рурси кьалли 
сеннира рургар.

— Лерси ахӀен, Бэла.
— Ну рирхаахъес дигулрив? Цалра рурси:дичил тя- 

нишиубсира ахӀенра или бурее дигулрив?
— Ца рурси лерсири. — Бадайли декӀли гьигьбушиб, 

лехЬкахъиб. — Шамистагк бикӀусири, исбагъи рурси 
рири. Шамистак и'бси — Дамаскла исбагьи ибси саби. 
Гьайгьай, ил гьарахъси гӀярабла улкализирадси ахӀен- 
рйну, дила ЗурхӀябла шилизирадсири.

— Д ебали жагасирив?
- Г1е...

— П у р  се бетаура илис?
— Ну а^рмиялизивхӀели реткахъиб, хъярла шинван 

регъуб.
— Секьяйда реткайхъусив, буреба хӀериишигу?
— Наб, дила уркӀилис даимлис реткахъиб.
— ХӀед дебали дигахъули ургади №т? Юх, юх, х1е- 

бурадлира, хӀела тӀама хӀясибли балулра хӀед ит д е б а ­
ли дурхъаси риънӀк

— ГӀе, Бэла, хӀу рархьли рикӀулри.
...Армиялизивра кали, Бадай хъули чаруЛхъухӀели.

дуцӀрумла буцӀарси бархӀи саби. ХӀябал дус дурав  
калунси ил дебали варсиублири. Бадаи чГукьаси урши 
вирусири, амма солдатла гӀямрули ил дебшлавиахъуб, 
тазавиахъуб, гӀямруличи вархьли хӀерикӀахъес бурси- 
виахъуб. Гьар бархӀила чӀумаси низам, заманаличиб  
лугуси беркала, спорт... — лерилра илди секӀай жагьси  
уршиличи халаси асао бариб.

Районна центрличи бикайчи ил автобусличив вакӀиб- 
сири, илавад биалли шилизи хьурали укьес чебуркъуб: 
ахъти дубуртази мерлабиубси ЗурхӀябла илилизи гьа- 
чамлис дебали камли дирар машинаби дашути. Иш арад  
хӀятта Кавказла зурба дубуртала сиртанира дяхӀила  
кьапӀни черли чедиули дирар. Ж явхӀелла къалала гъятӀ- 
биълуми-алав, хьанцӀа закла удир цаличи ца гъяжди- 
убли тӀашли сари цӀуба юртани. ЗурхӀяблантани гьар 
дус илди цӀубли дикули бирар. Дубуртала катругти ме- 
раначир биалли тяп кьасурбиван кадизурли, диштӀати  
хъуми сари. Ишар мухъи вайтӀа дашули дирар, мухъи- 
ла гьарил чӀиъ майъали иркРӀбхӀелицун вирар сабухъ  
бучесра. Шила алавчарти мер-мусаличир биалли дяр- 
гӀибти шинна урунжуни сари — дубурла цалра цархӀил  
шилизир илдицад уруижуни даргес хӀейрар. ХӀятта х а ­
ласи шурилизибад тӀярхъи батурли, урунжла тум бур- 
гъули леб. Ил шурилизирад дашути шин чуйнара дер- 
жибтири нунира.

ЗурхӀябланти чула паргъатси хасиятличил балути  
саби. ХӀятта, мере дакьи, шила чедибси дубура рур- 
жесбяхӀибхӀелира, зурхӀябланти паргъатли* гьаргала 
кабиилри ва ихтилатлизи ахъилри. Балулрав илдала  
ихтилат селичила сабрил? Ит дахъал макру далуси сул­
тан МахӀяммад-ГӀялини, биргӀябиргили, шударш жагьил  
адам сунела кӀалгӀялизи арбукибхӀели ва лебилра  
хъяблабяхъяхъес хъарбарибхӀели, сунела урчиличив

къалала лацличивад тӀяхӀухъи, султайс чеббицӀес или 
арякьунси гӀяхӀгъабза зурхӀяблан ахӀенрира или пик- 
рибикӀулри. ГӀе, марлира, ил ЗурхӀябла шилизивадси  
гӀяхӀгъабза урги! РӀлдигъунти гӀяхӀгъубзначил давла-  
чебси саби ЗурхӀябла шира.

Чула малхӀямдешличилра зурхӀябланти бахъли б а ­
ла. Адам виргӀявиргаллира, илди мурталра пишбяхъи- 
ли бирар. Эгер чи виалра витес чебуркъаллира, жяв- 
хӀейчибад бузахъуси гӀядат хӀясиби, витили гӀергъи  
ил адамлизи арали вата'би бикӀули бирар.

Бадайлис шила гьалабси ца лагцун сабри ахъес ка- 
лунси. Жагьил уршиличи баиб ахӀерси шила гавлара, 
муралара бизиси тӀем, хурала гъямла тӀамрира че- 
дихулри. Гаизра гьалакбарили, Бадай урца махличил 
дузанирад чаррулхъуси хьунул адамлис гӀевваиб. Рам- 
сурси ил ца шуриличи хъаррихьун. Гьала-гьала Б а­
дайлис гьанбикиб, ил чи риалра, рухъна рургар или. 
Иличи гъамиубли, гӀяхӀил хӀеризурхӀели, аъкяхъили, 
хӀякизур. Дурести деткахъиб. Ит риалли пишряхъиб, 
тянишлисван някъ гьабуциб ва чарухъниличил ил му- 
бараквариб.

Г1е, ил Шамистак сарри. Се бетаурсив гъари илис? 
Сеи илцадра жявли ришунсив ил? ГьаларкӀун тяп гул- 
ваван каризурси рири, даимлис илгъунали кавлан или 
гьаира биркусири.

— ХӀурив гъари, Шамистак?
РагьхӀерагьуррав? ХӀура дебали варсиублири...

Бадай, лехӀкахъили, сунела цаибти дигайличи х1е- 
рикӀулри. ^

— Ну шери рякьунра. Балулрив чис шери рякьун.рал? 
Гьеч шакхӀеркудра. Мусаи'блис шери рякьунра.

— Мусаиблис? — Г1е, Бадай тамашахӀейэс хӀейуб. 
Чис гьаибиркусирив шилизир бегӀлара къуймурси рурси 
шила би*блиотекарь, чӀукьаси, гьести гӀямруличи ветаиб- 
си Мусаиблис шери аркьяи или. РиштӀахӀеликӀун Ша- 
мистакли ил дукелцГиличи кархьусири, дикьхӀедикьурти  
курегала кьумира далли илис гӀеларад иргьусири. Сен, 
се багьандан илис шери рякьунсив? Ца аллагьли ба- 
гьаб...

— ВахъхӀи ну дигахъули уилри икӀис. Илдигъунти  
дигай дилшахъути хӀебирар. Ну илис дебали хӀяжатси  
адам руилра. Илала уркӀира дебали малхӀямси саби...

Бурули бири, илар илгъуна хӀяйчирси Шамистак че- 
раили гӀергъи, шилизира ацӀхӀецӀили, Бадай гӀелавяхӀ, 
хӀулби хӀердикӀнавяхӀ, арякьунсири или. Амма ил бархь-

СИ ахӀен. Ил дудешлара нешлара хӀябрачи вякьун, 
сунела цайли цаси нешла рузичира гьаввакӀиб, илис 
савгъат бедиб — хъули чарулхъухӀели, илини гьуйчиб 
кӀана асибсири. ЧӀянкӀли илала гӀергъицун сабри су- 
нес итцадра ахӀерсили сабси ЗурхӀябла ши бархьба-  
турси.

Гьаннара, машинала ухӀна кайили, Бадайли сай 
Шамистакличил къаршивикниличила гьанбикахъиб — 
уркӀи сагадан гьалаксаур. Я заманали сагъхГебиа- 
хъуб итхӀелла дяхъи! Бадай децӀлизи викниличи шак- 
рикили, Бэлани лехӀдеш буун.

— Дила гелешмеш Сунчила шилизивадси сай. З о о ­
техник сай.

— Гъамси-мага ургар?
— Сай, дила кьариган виэс рикӀулра.
Бадайлис гӀурра дахъал секӀайчила хьарбаэс дигу- 

сиригу, амма Бэланира сунес дигахъуси рурсиличила 
гӀур селра хьархӀебаибгу: Бадайра лехӀкахъиб.

— ХӀед бугӀярли бургар гьанна?
БугӀярли саби. Русес дигулра. БекӀра изесбя-

хӀиб.
— Раши, ишди кадирути мерани диркьдирехӀе, хӀура  

карихьес рирудра. Сагадан печьра билкьехӀе, машина 
ванабирахъехӀе, бусагӀят русаэс рирудра. Шала дикай- 
чи нушачи адам хӀякьян.

Бадайли машинала бухӀнаб шала алкахъун. Кайруси  
мерличибси кам убасиб, ил диркьбариб. Бэла хӀятта 
тамашариуб машинала бухӀнаб гьарли-марси буруш  
барес вирниличи.

— Иша хӀед дигу кьяйда хъаррихьес рирудра. Х1я- 
кара чебуша, карихьен, кьяшмира иш чӀянкӀилизи дур- 
гехӀе, хӀядяргӀяхъес...

— ГӀягӀнили ахӀен... Нуни рургисра. ХӀуни се би- 
рида гьатӀи?

— Наб селра,хӀебирар, ну бурсикайубсира. ХӀу пар- 
гъатли русен.

— Ну итира паргъатлира. ГӀур ишичибра вайси сел­
ра бетхӀеэсгу? ХӀечи рирхулра. ^

— «Илкьяйда хӀебираргу, эй!» — Бэлала гӀердариб  
Бадайли.

— Гьанна бирар,— пишряхъиб Бэла. — ГӀяжаибдеш  
хӀебиалли, савли нуша цали ца бекӀлил далути ахӀен- 
ри, гьанна биалли,;. жявхӀейчирадти тянишуниван сарра. 
УрхӀла адамти диахӀелра, гъамтигъунтира...

Бадайли шала бишахъун, цӀябдешлизир рурси гӀур- 
ра шуррухъун, гьанкӀ гъудурси тӀамаличил иб:

— Марлира, нушаб гьанбиркутачибра гӀяхӀти бургар  
кьалли адамти...

Кьяшмира делсахъи, Бадай сунела мерличи кайил- 
рн. Иличибси курткала хъябцӀарира ахъбуцилри. Илис  
уоес дигули ахӀенри, бекӀлизир пикрумала ругерти 
лукьулри.

«Ыушаб гьанбиркутачибра гӀяхГти бургар кьалли адам ­
ти...». Юх, исбагьи, адамти декӀар-декӀарти бирути саби, 
нушаб гьанбиркуливан, гьахӀтира би-рар, атЬира г1я- 
гьатӀира вайтира бирар. Дила мерличив вархкья Намус  
левей виалри, чили балав анцӀбукь селичи бетирки- 
бал. П я ж а и б си  ура леб кьалли адамлис бедибси — Н а ­
мус! Агъула шишаличи шараб сари ибси кагъар бетяхъ- 
нигъуна бетаурли саби. ИлалакӀун я ламус, я ях1 лебси  
ахӀен. Эгер дила мерличив къаршивикибси виалри, му- 
кьара бихӀяхъес бецӀличи хъарбарибси биалри, — гьар 
секӀал ургӀерли дириб! ГӀянцӀси къярдлизир, дяхӀилизи  
гЬеладикили, я вявдеш дарес имкан агара, чилра муза-  
хъеси адамра агара... Рьачамцун ахӀенригу клини . бу- 
рибси, лебилра рурсби хъяшни саби, илдас дукелдӀи  
диалли даибти сари, муру^ адамтала кьяркьдеш хӀей-  
гутала гӀердйрути саби или. «Эгер мурул адам цӀакь- 
силизи халиралли, хьунул адам гьунарагарсилизи халри- 
ралли, гьунарагарсила- шайчиб мурул адамли сунела  
цӀакь чебаахъес чебиркур...» — викӀусири Намус, Г1е, 
рурси иш гьакӀлизиб хӀед  гьарбизур: да игъбар саби
хӀела мякьлав их хӀяжар Намус къаршихГейкни...».

Ш УИ БИ Л БЕК!

Мекъличиб цГикурла балликьяна рурсби сунеЛа ге- 
лешмешличил даибил дуги беркӀес гӀягӀниси хъули ил 
арадӀахъайчи, иличибад тяйдибирути хӀебирар. Гьанна 
се бетарулив? Бэлала кӀелра балликьяна рурсира, вал- 
хӀелуси адамличил машинала рухӀнар дӀикурира рархь- 
каратурли, адамтачи баэс ибси кьасличил халаси дяхӀи- 
лизиб хьурали аркьули саби. Байхъала верстлацад гьуни 
илдани кьукьу'бачи абиуси дяхӀикад ахъес чебуркъуб,  
гГур биалли дягӀлис гьалабизурси дубурла бяхГлизибси 
гьуникад батбихьиб. Халаси дяхӀи агарси гьуйчи дура-  

-бухъес бикниличи разиубти илдани ванаси анкъиличи  
баэс или ганз гьалакбариб, амма илдала разидеш

бахъхӀи кахӀелун: гьуни сагадан дяхӀили кӀапӀкабарили  
уббухъун. ДяхӀила кӀелра илди ясир гӀурра ‘ децӀлизи  
бикиб.

ДяхӀиличиб биалли миъла къат аурлири, бячунси 
шишала бутӀаниван илдала кьяшмира дирхъулри. Ай- 
занатли сунела кьяш бяхъили биъни, иларад хӀи дашу-  
,ли диъни хӀисаббариб. Хадижатла гьалар сари гӀя- 
йибла регӀлизи халрирулри ва сунела гӀяйиб бирцес  
багьандан илгъуна гьуйчи — архӀяличи дурарухъунсири. 
Ва гьанна, дяхӀилизир гуж-гужли гьаларяхӀ рашуси  
ралликьяначи хӀеррикӀули, гьар ганз кайцӀухӀели, Ай- 
занатли гьимиличил тикрарбирулри: «МехӀур, м^хӀур!». 
Хадижатра лебилра инсантас, бегӀгьалабси яргализир 
Бэлас, илала гьархӀейзурси гелешмешлис, малхӀямси  
Зулейхас лягӀнатрикӀулри. Селис гӀягӀнисирив илдас иш 
дяхӀилизиб мекъ бирес-декӀар! РӀл ца секӀайчила  
сарри пикририкӀуси; дяхӀилизирад рикили, адамтачи  
раэс, рерцес. Урга-ургади ил адамтази жирикӀулри, 
лмма дягӀли илала тӀама гӀянцӀбирахъулри. «Къала- 
бали адамтачи раэс! Адамтачи раасли кьалли чебиа- 
хъис чус нуни — тудяхъили, гьар секӀал лайкадикӀис, 
дила хъули чаррулхъас! ЖагӀялкӀун Байрам бегӀла  
гӀергъиси бархӀи сай шагьарлизив кавлуси. Эгер нуша 
къаршихӀедикахӀелли, гьар секӀал детахъибтази хал- 
бара! БайрамлизикӀун нуни гъай бедибсири сеннира 
къаршидиркехӀе или, иш мехӀур сунела гелешмешличи 
раахъес багьандан шагьар бархьбатурра кьалли! Ца  
нгъбар саби Айзанатра нушачил рарх ракӀни, наб ди­
гуси ахӀенри, ну агархӀели, ил Байрамличил гьунираа- 
хъес. Иш лехӀкахъибси житала гӀердируси буслус че- 
раирагу иуни Байрамлис хӀулби линкӀдирули, агь, 
хӀябилра бизили гъайра рухъун кьалли. Байрамлира  
абзур дуги иличирад хӀулби черисули ахӀенри...».

Хадижатли хӀябалра саби кафелизи кабиибси бар-  
хӀи гьанбикахъиб. Байрам жагьси археолог сайри. Ит- 
хӀели илини Д ербент къалала луцрала дигӀяндешуна-  
чила хабурти дурулри. К'ьалала луцри гьарахъли урхьу- 
лизи духӀнадерхурли сари, гӀялимтира цаси пикриличи 
бакӀес бирули ахӀен: жявхӀелла строительтани илди 
луцри урхьула лутӀилиур дарибтив яра, итхӀейчибад ур- 
хьу халабаили, илди шинни кӀапӀкадарибтив? ИтхӀели  
Байрамли столличирти лерилра кьям-кӀуцӀул жургъди-  
кӀахъутири, гьачам дис кайсули, гьачам алтӀанаг кайсу- 
ли, ил жявхӀелла устнани шинна удир луцр-и делшунти  
диъниличи рурсби бирхаахъес къайгъилизи викибсири.

Их бархӀи бархӀехъ хъул'И чаррухъунхӀели, Хади-  
жатли сунела кьисмат арзили биъннличи умутбихьиб: 
илала пикри хӀясибли тяп Байрамцун виэс вири сунес 
гӀям.рула вархкьялй. Гьар бархӀи ил Байрамличил гьа- 
лаксаурли къаршириркусири. Амма бегӀлара мягӀничеб- 
си замана, сунени сунела уркӀи Байрамлизи гьаргбирйс-  
ра или чӀумали кьасбарибхӀели, чинабад балусириз ил 
лягӀнатбакӀла къярдлизир къаршириркни: «Рердахъа-  
ба, дила чевяхӀси аллагь!». ЦарахӀели Байрам экспе- 
дицияличил варх Шам-Шагьар бируси мерличи арукьес 
гӀягӀнисири. Чули биалли цали цализи селра мягӀни- 
чебси секӀал бурибси ахӀенри.

— Гьуя, се баришара, иш мусибатлизи къуждарра  
кьалли хӀуни нуша! — гьеркличи рикили, Айзанат дя~ 
хӀиличи карииб ва симкьрухъун. — Гьанна чина аркьу- 
тирав нуша? Я гьуни агара, я машиналичи чардиэс хӀе- 
дирехӀе! Нуша ишар улхехГегу!

— М арисудра, марисуд, ахӀерси! Н аб рургъен сецад  
дигара, амма ца мерличи кариили марууд,  раши, раши, 
аркьехӀе! Кадирес асухӀебирар! — Хадижатли балулӀри 
кабиэс асухӀебирни. — Някъби-кьяшмачир дашулира,  
нуша ишарад дураду хъе с  чебиркур.  ХӀу рирхаи, гьанна 
халаси гьуни кали ахӀен! Тилади саби,  аризи ,  раши!

— ШагъарлизйдяхӀ дякьунти диахӀелри, адамтира  
жявли къаршибирки, — симкьрикӀули иб Айзанатли.
— БегӀтасра дигуси ахӀенри ну рархьес, тяп ишгъуна 
агилизи риркни балутигъунтири!

— Автобус-декӀар чина бикибсив, чина0^а адамти?  
Секьяйда биубтив илдани цӀикури рархькаратес?

— Белики, илдасра се биалра бетаурли биэс?
— Юх, юх, или марикӀудра! ГьатӀира вайси муои- 

батлизи дикес асубирар. Раши, дила рузи, раши, аркье- 
хӀе! Вашусини бирар гьуни ихъуси, кадиахӀелликГун ну­
ша миъдяргӀес асубирар,— Хадижатли Айзанатла уркӀи- 
бирулри. Айзанат аризахъес илини кумекбариб.

— Агь, хӀябилра рамсурлира лерра кьалли, кьяшми 
дашули ахӀен! — Айзанат ралликьяначи кӀапӀрикиб.
— Бэла сели риркьули вара?— ханли илис цӀикури гьан- 
рикиб.

— Ихичила пикридикӀеси даражаличир ахӀеира ну­
ша, хӀечила пикририкӀен. МехӀур сари их хӀела Бэла, 
нешра ихала эмхӀе сари!

— Вари, вари, илкьяйда марикӀудра!
— Илала неш Зулейха сарри набзи Бэла Сурхай- 

лис шер-и рукьяхъесли, маслигӀятбарагу рикӀуси,..

— Бэлас ИТ дигахъулигу гьатӀи!
— Ихис кьалли чилра дигахъули ахГен, сунес сари  

раибси сари. ЧӀянкӀли сунесцун гӀяхӀдеш биалли, цар- 
хӀилтала сегъуналра авара хӀебирар. Эгь, суненира ба- 
луси селра лебси ахӀен сунес се дигулил. Д ус  гьалаб  
Сурхайли иличи сукникьянаби 'бархьибтиригу, халӀХь- 
лисун заманаличиб мекъ барибси биалри ишди авара 
дирути ахӀенри. ИтхӀели Бэлара кьабулхӀерикиб. - Зу- 
лейхасра дигули ахӀенри тухум адахмти гьимбуркӀахъес, 

•ил багьандан сарри ил рурсиличи лехӀахъибси. Ит са-
би, иш саби карикӀули, замана зузбитӀахъун. ГӀур 
набзи тиладибарибсири Сурхайлис шери рукьяхъесли  
Бэлачил ихтилатбарагу или. Нуни кьабулрикахъибси  
хӀериаслири, чили балав се бетарил? Д ила бекГлис ба- 
лагьлис илра кьабулрикахъира кьалли! Бэлара къар- 
къаван каризур, валлагь, яра бусагӀят мекъ бирехӀе, яра 
бекӀлил хЬебирехГе или! ГГур сейкӀусив илизи? Нешли- 
зира бурра, бусагӀят дигара мекъ барес хӀядурли сари 
или..,

— Гьаина ил сарицун машинала рухӀнар жагьси шо- 
ферличил рарх сари! Чили балав сели биркьулил илди! 
Се бикӀара адамти-декӀар!?

— Илра нушачил рарх кес гӀягӀнисири,— иб Хадижат-  
ли. — Ил дила хатӀа саби.

— Нуша ихар калес гӀягӀиитири, — децӀличил иб 
Айзанатли.

— Гьаина нушаб калун1:и чӀянкӀли ца берцуди с а ­
би — ишарад дурадухъес диъни.

Л л д и  някъби-кьяшмачибра балли башулри, някъби- 
р'а кьяшмира миъла бутӀнани хъябшдирулри. ‘ ХӀера, 
ахирра, илдала гьалаб дяхӀили кӀапӀхӀебарибси гьуни- 
ла бутӀа сагадан багьарбиуб.

— Ца камеи бамсри ихъехГегу, ну дебали рамсурли- 
ра, — тйладибариб Айзанатли.

— ТӀашдилзес асухӀебирар, хӀуни аргъа!
' — Камеи заманалис, тилади саби. Ратаба, хӀял ага­
ра ахъриэс...

— Гьуя, Айзанат, нушакӀун ишар миъла сулкъначи 
шурдулхъехГе. ЧехӀебиулрив цӀяббиубли, бугӀярдешра  
дӀакьбикӀули! Нура хӀу кӀелван рамсурлира, амма ра- 
шулра, ганзрикӀулра!

—т ХӀуни бикьулрив? — кахси тӀамаличил хьарбаиб  
хапли Айзанатли. Хадижат дебали урухриуб: марлира, 

.абдалриубли ахӀенара сунела ралликьяна? Иличи илала 
уркӀецӀидухъуи.

— Села бикьусив?
— ХӀуни бикьули ахӀенрив гъари, чи саял висусигъу- 

нагу.
— КъалабадикахГелли, селалра тӀамри хӀедирар,  

хӀед гӀергӀерарути дургар.
Х адиж ат лехӀахъиб ва дягӀла шятӀла тӀамала урга- 

бад  хӀяв буцӀала уркӀецӀидухъеси бисалара тӀама ба-  
кьиб. Ил таманни уркӀрухъахъун, лебилра чарх руржес-  
бяхӀиб.

— Гьуя, къалабали, къалабали, дила рузи, ишар ца  
минут тӀашдизес асухӀебирар!

— Се сарив итди?
— ХӀяв буцӀи сари.
— Гьуя, се баришара, илданикӀун нуша бутӀнадди-  

рура!
— Нушачи илди къячхӀедӀӀлкан, чӀянкӀли хӀялагар-  

дикес асухӀебирар. Гьунар каберхурли, кадикахӀелли, 
илхӀели чедухъесра асубирар.

— ГӀур дила ахъри агара, кариркулра.
— Д ила нешли мурталра бурули рири, кайкили 

хьалли селра хӀебирар, айзес виалли или.
— Абдал бекӀли кьяшмас мугьлатдешра лугули буи- 

ли ахӀен.
— ХӀяй гавурла хӀулбани мухӀлиливан гъай дала,  

къурумсакъла нудбани някъливан лишан дала... — Ай- 
занатла уркӀи барес дигули, Хадижатли децӀличил да-  
лай бехӀбуциб. Сарира дебали хӀялагаррикилри/К Ӏел-  
ра илди кӀапӀбикргб ва симкьбухъун. Ва хапли ил з а -  
мана хӀяв буцӀира гьар шайчирад цӀумдухъун, дисесдя-  
хӀиб, авдикӀесдяхӀиб. Рурсби таманни урухбиуб, тягт 
къярдубиван тӀашкабизур. Гьанбикеслири, лебилра  
къярд илди пинцӀукь жанивартани бицӀили бургар или. 
Хапли Х адижат кьукьубачи рикиб ва аллагьлизи рул- 
гесряхӀиб.'

— Ва дила кьудратла вегӀ аллагь, уркӀецӀи бара ну> 
шачи!..

Айзанат риалли, ӀГьатӀира хӀякризурли, иличи хӀерри- 
кӀулри:

— Се бирулрив хӀуни? М^рлира, аллагьлизи рулгул- 
рив?

— ГӀур се бариша гьатӀи?
— ХӀукӀун комсомолка сарри, комсомолкаби аллагь- 

личи бирхути бирару?
— Нура рирхули ахӀенра... Рирхулра^ рирхулра! Ва 

аллагь, чевверхи набчивад, рирхулра хӀела уркӀецӀи-

личи, кумекбара н'аб, рерцахъаба иш балагьлизи- 
р-ад!

— Х1у мехГурриублирив гъари, Хадижат? Балгнани 
кумекбируси бирару? Аризи, иша кадирес асухӀебирар-  
ну!

— Чилилра кумекхӀебиру нушаб! — РисесряхӀили, 
Хадйжатра житаван журугриуб. — Гьанна ахир бажӀи- 
ли саби нушаб! Наб дигуси ахӀенри ишкья.йда дугӀли  
гӀямру ардукьяхъес!..

Иш яргализир Айзанат илис маслигӀятрикӀес, тила- 
дирикГес рехӀрихьиб:

— Се рикГулрив гъари х1у, цӀахли рируд! Аризи, 
ахӀерси, аризи! Халаси гьуни ахӀенру калунси. Шили- 
зи диэхӀе, ванадирехӀе, :^агӀял хӀед цӀахли бирар риси- 
рагу или. Комсомолка сари — рулгес рехӀрирхьули са ­
ри! ХӀуни бедибси гъайлис къянарирулрив?

— ГӀе, гӀе, къянарирулра! — Хадижат гӀясили ари- 
зур. — Ну кӀибяхӀян саӀрра,  хӀу хӀялалсири! ХӀялалси  
риадли, сен гьатӀи набчивад Байрам арикусирив? Сен 
илис хӀулби линкӀдирутирив? Муэрлизив ил кӀапӀуцира  
рикӀулрив?

— Агь, мехӀур, мехӀур! ИлкӀуи иуни жявлил валуси 
^сай, дила гелешмеш сай.

— Япь? — Хабарра агарли илини уркӀи гьаргбар- 
нили Хадижат гьатӀира тамашариахъуб. — Гьари, тик- 
рарбара се сабрил бурибси?

— Ну иличил жявлил т^янишриубсира, кӀиибил курс- 
лизив ил учӀухӀелил. ГӀебшиилизиб мекъ баресли вягӀ- 
даладиубтири. Наб дигуси ахӀенри иличила чизилра б у ­
рее...

— Бархьси ахӀ-енгу хӀуни бируси! Наб ил дигахъул-
ра!

— ХӀуни ца илцун сайри чеибси, цархӀил селра че- 
биули ахӀеири. Дигай дигӀяидарес вируси ахӀен, нуиира 
хӀези бархьли бурулра.

— ХӀура мурталра иличил къаршириркадив?
— Мурталра бархӀехъуназив нушачи вашули вирар. 

Дила дудешличил шахматуиани виркьур...
— Се?!
— Нуни илизи хӀечилара бурра, хӀу гапрарри, ил 

биалли набзи викӀули сай, валлагь, гӀяжаибси ралли- 
^ьяна лер кьалли хӀела или. Набчи вякьилзули вирар, 
чяп рертесван хӀядурли вирар!
V — Къяна саби хӀуни буруси] ХӀуни ну хӀязлис рир- 
|Ӏяриргулри! ~  Ж индралариубсиван Х адиж ат Айзанат-

личи черухъун. — Агь, хӀяжар.! ХӀу хӀяв буцӀачирра  
вайси руилри кьалли! Ну мурталра хӀезирад урухкӀули  
рираси! Гьарли-марси нажас руилри кьалли хӀу!

— Хадижат, Хадижат, се сабив хӀуни бируси, абдал-  
риублирив? — илизирад ратрухъес дигули, вявъиб пя- 
кьир Айзанатлира.

— Къунбар! УряхӀси адам! Ма хӀед, хма хӀед, ка- 
са! — таманни сабурлизирад рухъун('и Хадижат Айза- 
натлис цабагьали пяхърикӀулри. Айзаыат гӀеларяхӀ хих- 
риуб, тякрухъи, гьунила дубларадли карикиб. Илала  
чӀярла тӀама алавчарти шурмазиб гӀебгӀебагьур, гӀур 
гьар секӀал шипӀдяргӀиб. Хадижатла гьими чебарбу-  
кьяйчи, ч^рсаргъайчи гӀяхӀцад замана арбякьун, гӀур 
сунени барибсиличи шакрикилр, лерси мерличир жин- 
жирагъван ласрухъун:

— Айзанат, ахӀерси, чинаррив хӀу! Айзанат! Ва  
Айзанат, черрерхи набчирадли! ХӀези тилади саби, жаы 
рузи, гӀяйибмабирид набчи!

Ил гьунила дубла гъамриуб, къадаларяхӀ хӀерризур, 
амма дяхӀила шившитӀанти ахӀи, селра чехӀебаиб.

Някъба барибсилис — бекӀли ж аваб луга, бикӀули 
бирар зурхӀяблантира.

УРЕГИБИЛ БЕКӀ

Бадайли печь бикьур, амма сеналра ванавиэс ви- 
рули ахӀенри. Къакъла гӀелаб хъарахъеси лебхӀели, 
гӀурра мадар сабри, ил диркьбарили гӀергъи машина-  
лизир лерти лерилра тӀярхъубазибад дягӀ бухӀнабур-  
хулри. Бадайли гьалар хӀясибалра дарибти ахӀенри 
машинализир илдицад тӀярхъуби лерни. ГӀе, дебали  
бухънабаилри илала машина: дубурла гьундур,ачиб
сегъуна диГара техника жявли б)’ркьбирули би- 

рар.
Жагьил уршила сабур каберхур, бара бакьесли Бэ- 

лази тӀамадариб. Амма рурсили ж аваб хӀегиб. Пякьир, 
илди кӀел-хӀябал бархӀила рухӀнар, сагати гӀямрула 
унабурхӀ ахъес дигули,^ къайгънази рикили, гьанкӀ 
ахъесра бикили хӀебурги. Рурси уруххӀериахъес дигу­
ли, Бадайли шала алкахъун ва иличи гӀяшиуб. Илала  
гъез дубурла вавниван тГемдикӀулри, ил тӀем бензинна 
гягӀличил ^гъудурбирулри. Мурталра шофертазиб биру- 
си бензинна гягӀ дубурла умуси гьаваличив халаваиб-

СИ Бадайлис бекӀлил хӀейгахъи, иличи бурсивиэсрз  
вирули ахӀенри. Бадай танканала гӀяскарлизив къул- 
лукъбирули калунсири. Цаибти бузразргб илис гьамадлн  
ахӀенри илаб: ручкабачилра тянншли ахӀенти прибо.рта- 
чилра бицӀибси шанда къалала бухӀнабси декӀси гьа- 
вара гьигьбирули, хмегьла кьяржла тӀамалиув ил вир- 
хусири. Амма чӀумаси кьасли, гьалмагъунала кумекли 
механийла-водительла санигӀят бяркъяхъес, рахажуна-  
чибси къала мутӀигӀбиахъес имкан бакӀахъиб. Армия- 
лизив вирухӀелил Бадайли машинаби дикесра ихтияр 
касибсири.

Гьала-гьала автоӀМобильличи кайибхӀели, мегьла 
тӀакьализиврагу или гьаибирки. ТанкличивхӀели кьаду- 
би-ургавад, хӀуркӀбазивад, хясализивад викили вашес, 
музурби ва къадурби ихъес вируси виалри, иш гӀ^акӀ- 
лизиб илала машина камеи чухълализи бикалри яра 
галгала кья*лиличи чегалри, илаб бусагӀят «дяхъи» бе- 
тарусир:и. Танкличив вирухӀели, Бадайлис мурталра  
гьанбиркусири харабдешуни дихуси душман сунела 
гьалав ургар,'илала зулмуртас чеббицӀес чебиркур  
или. Гьанна Бадайли машина даршути адамти къунз- 
бикӀути кьакьурбикад бикулри. Кьакьурбазибад башути 
адамтира мурталра сахътили хӀебири.

Велосипедистунира касая! Сай Бадай гьачамцун 
сайри велосипедличи кайибси. ХӀулруми кӀина-хӀяйна 
ласдухъес лералли, ил ванзаличив вагьариубсири, ил- 
хӀелира дяхъи-хъаслизи викили. КӀел кьяшличиб ута- 
ра тӀашли буэс хӀебируливан, Бадайлис гьанбирку­
сири кӀел хӀулала'бегӀ велосинедличив адамра уэс 
хӀейрар или. Ил багьандан лебилра велосипедистуни  
илис пагьливантачи мешубиркутири. Гьарахъли левал-  
ли велосипедист чеалри, илини вируцад сунела машина  
иличибад тяйдибиркахъусири.

Г1е, гьамадли ахӀенри гӀядатласи дубурлан урши- 
лис шоферла санигӀятличи - вегГиэс. Цаибти бурхӀ- 
назиб таксонарклизибти дурхӀни дукарк1у:ли бири, 
танкистли чинабад балусив нушала автомобиль бикес 
или, Илкьяйда имцӀали дукаркӀуси^ ца шоферличи 
гьалавван ил больницализи вякьунсири. БоЛьницализи- 

-^ад дуравхъунхӀели биалли иличи суд хӀерлири... Се- 
пайда гьатӀи, иш мегьла тӀакьала мерличиб гьанна ит 
танк лебси биалри; камли калиши илаб дуги беркӀес! 
Сегъуналра бурямли тӀашхӀейи ил, цӀикурира замана-  
личир сужела мерличи риахъи. Сари цӀикурли илгъуна 
машина чеббикӀили гӀергъи Бадайли-декӀар бареси се

кавлулив? Сен-оен биалра, Бэла сунела гелешмешли- 
чи раахъес чебиркур. Амма кумекличи адамти хмурт 
музабулхъутив? Итди рурсби-декӀар чина бнкибтив?..

Илди пикрумази ахъили, Бэла русахъес ралтулри. 
Амма бугӀярдешли сунела бируси бариб — гГур сабур-  
барес ахъри аги. Бадайра илала хъуцӀарличн къячикун.

— Бэла! Бэла!
— Се биублив? Наб русес дигулра, ратаба паргъат- 

ли,— илала тӀама тяп хъулирхӀеливан, малхӀямли зай- 
бухъун. Ил сунела нешличи дугьарилзусигъунари. П у р  
хапли пялхъяррухъун, сари чинар сарсил гьанбикили, 
урухриубли, ахъли тӀамадариб: — Се биублив? Къяч- 
малкад набчи!— Ил журугриуб ва карииб, кьукьуби  
някъбани алавдариб. Бадайра тирхьухъун: тяп илгъу- 
на куцличил илини сунела нешра'^ гьанрикахъиб. Илала

.нешра, шила чедиб бурям бургъухӀели, лацличи хъар- 
рихьи, кариилри. ИлхӀели биалли лямцӀла урги-дергали  
илала дяхӀ шаладирулри, азир тӀярхъиларад бурханирад  
шинра кӀантӀдикӀулри, чӀябарлйчи биалли ведӀани хал- 
дурти ва тӀасани кайхьилри...

— Ну сайра, Бэла, урухмакӀудра, — вируцад мал- 
хӀямли иб Бадайлира. — ХӀуни бурригу, вяргӀядли, чер- 
саргъахъаба или. Нура миъвяргӀилра. Дигуси ахӀенри  
х1у релхӀахъес, амма наб дебали бугӀярли саби.

— Нуни се баришав гьатӀи? Каса хӀяка.
— ХӀяка касасли, хӀу риргӀудра.
— ГӀур се барес дигулрив, эй?
Армиялизивад чарухъунси базлизиб кабикибси ца 

анцӀбукь гьанбикахъиб Бадайли,ра. Гьала-гьала ил 
урхӀла хъулив вирусири. Хъа регӀла жагьси рурси, пе- 
дучилиндела студентка лерри. Ил ураркьилри. Па- 
тӀима бикӀусири иличи. Ил дубурлантала кьяркьти гӀя- 
датунала асарлиур халараибсири. Хъули ^ракӀибхӀели, 
илини па'лта,р дарсдирутири ва хъали-цӀала хӀянчи- 
лизи ихъусири — палтар ици, беркеси бири, азбарлизир  
дубсила ва ж армала тӀасани лямцӀдикӀесли ици... Гьа- 
чамра илис вайси анцӀбукь бетаур: керосинкализи набт 
кертӀес дигусиригу, набтла мерличир бензин кертӀили 
руилри. Алкахъес ралризурхӀели, керосинка баргбёрдиб,  
рурси цӀализи гӀеларикиб. Сунела улкьайларад Бадай- 
ли ил чераиб, хапбарили юргъанра, азбарлизи дуцӀу- 
хъун. Сунечи урхӀла адам гъамирули чеили, цӀали ал- 
кунси хӀеваличил ПатӀима иличирад- ребшиб. Бадай 
илис гӀевваиб, юргъан чебушиб; ванзаличи' карика- 
хъиб, юргъаннизи рергур. Рурси риалли цабагьали вяв-

чӀяррикӀулри: «Гъаммайруд набчи! Ратаба!» Къагъдеш  
чедакӀайчи вяврикӀули калунсири ил пякьи,р. Бадайли, 
ахирра-, лами бишун, «скорая помощьла» машинали ил 
больницализи аррукиб.

БегӀтира унрубира Бадайлис баркалла бикӀутирл, 
Рурсила гелешмешлира БаУайла някъ цӀацӀабариб ва 
иб: «Ну хӀед лерилра гӀямруяизив чеблалиув вирусра, 
ну хӀела узизи халварес вирудра». Больницализир чер- 
саргъибхӀели, рурсили биалли бегӀгьалаб хьарбарибсири: 
«Марлира, ит урхӀла адам набчи къячикуну? Ц Ӏахдеш  
ахӀену!». ГӀядатуни дуунра ибси пикри илис сунечир- 
ти дяхъурбачибра декӀсили уббухъири. ГӀе,'кьяркьти 
г1яда*?уни кадизахъуртири адамтани чули чус. Ж ан  
кьурбандарилира, адамла яхӀ-ламус ва пахру далтахъу-  
ти гӀядатуни сарри итди.

Ил анцӀбукьличила Бэлази буришара или, Бадай  
гӀяхӀцадхӀи пикриикӀули калун. Амма ил пикри тяй- 
дибариб. Амма ца хӀякалиу кӀелра кӀапӀдикни къулайси  
биъни илизи секьяйда иргъахъусив? Сунес илини селра  
вайси хӀебирни багьес гӀягӀнисигу. Сен ил секӀал аргъес  
хӀерирусив илини?

— НушакӀун вягӀдаладиубтири чӀянкӀли бархьдеш- 
цун бурес? — дугьайзур ил.

 ̂ — ГӀе.
— ХӀуни балулрив, Бэла, хӀези иуни ца секӀал бурес  

дигулра.
— Се бурес дигулрив?
Рурсила тӀ^ма хӀясибли Бадай шакикиб сунела пик­

ри илини балниличи.
— Бурисра хӀебиалли. Бархьдеш бурул каммаваркь, 

бикӀули бирар нушалара...
— . ГӀягӀнили ахӀен, мабуридра. Бархьли бура, хӀу  

набчи къячхӀелкаду?
' — Вари, вари, дила ахӀерси, хӀечи къячилкусира  

валтхӀелтасра нуни. Нуша кӀилисалра дарх ваналира  
бираргу. УрухмакӀудра, хӀед  вайси хӀебирис.

— ЧӀянк^ли илкьяйда майкӀудра.
— Секьяйда? — илала гъайла аргъхӀергъиб Бадай-

ли.
— «Дила ахӀерси» или...
— ХӀебиалли, вягӀдаладиубтази халбара. ХӀед дир- 

галахӀевхъес къайгъибирисра, дила рузи.
- Ну хӀед рузи ахӀенра.

~  Дила Бэлочка...
— Бэлочка ахӀенрану, Бэла сарра.

— Кьабуллира. Бэла. — Бадайли чирагъ бишахъун. 
Илди, цаличи ца къакъбарили, дерхъибти гъезличилси 
хӀякала уди  кабихьун. Бадайли балулри, илала уркӀи 
гьалаксаурли, царугагарли тимхъбикӀули биъни — 
рирххЬерули рииши, ил зигаррикӀулри.

— Бэла, хӀу ручӀусирив ^ра рузусирив?
— Рузулра. «Дагъогнила» шишнала заводлизир.
— Ихаб се бирулрив?
— Гьалаб гьар къаршибикибси хӀянчи бирули ри- 

раси, мастерла кумекчилира калунра, пегьлачилира ка- 
лунра. Гьанна нура жагати секӀулти дируси цехлизир  
мастер сарра.

— Се жагати секӀулти сартив илди? ТӀимир-^^жмир- 
ти хӀедиалли?

— Илди тӀиӀМир-химирти ахӀенну, искусствала про- 
изведениеби сари. Нушала цехлизив узес багьандан гьар 
адамла пагьму, жагаси ибсиличи диги диахъес гӀягӀни- 
ги сари.

— Чедаира нуни хӀушала искусствола произведе- 
ниеби — палдаписунира, пигьлумира, хъабнира...

— Нуни дирути хӀуни чедаибти ахӀен. Иш базлизиб  
наб премияра балли гиб — телевизор.

— ХӀела неш кьяйда кьалтанти душуси фабрикали-  
;3ир сен хӀерузулрив?

— БалхӀебалас. Наб дила хӀянчи гӀяхӀби:лзули би- 
рар.

— Шери рукьядликӀун, илцадра дигуси хӀянчира лай- 
бакӀес чевкъар.

— Юх, юх, гьеч лайхӀебикӀес. ИкӀини чесибсири  
шагьарлизи гечиэс... Чесибсири. — Бэлала тӀамализиб  
бирхаудиагардеш багьарлири. Марлира, пикриухъун ил, 
шагьарлизиб зоотехникли се бирусив? Белики, ши бархь- 
батурли, шагьарлизи гечиэс багьандан ихарадси рурси- 
личи хъайчикайрули виэс, шагьарлизиб сунес сегъуна  
биалра сагаси хӀянчи баргес дигули визе? Гьарахъси  
дубурла шилизиб жагьси специалистлис анцӀбукьи хӀе- 
биалли рахли? Ил рурсила гелешмешличила илкьяйда 
П'ИкриикГни — бекӀлил валхӀелуси адамличи гГяйиббар- 
нигъуна бетарулигу?

— Гьанна чина баил^Ӏра Хадижатра Айзанатра? — 
гӀяшси тӀамаличил хьарбаиб Бэлани. — Илдира дай 
гьуйчиб кали хӀебиалри.

— ХӀязлис арбякьун илди,— мурхьли гьигьбушиб 
Бадайли.

— Рахли илди гьуйчиб кали, миъбяргӀялли? Улхан-

гу илди, пякьнрти. Гьар секӀал — ну багьандан детаур  
кьали! Ил балагь чекасес хӀерирус нуни...

— Ишгъуна замана, ишгъуна аргълизир дяхӀила  
арагӀер дубурти къадала гердулхъули дирар, дяхӀили  
илдира укабуцалли, чили балав илдас се бетарарал?  
МицӀирлиалра калалри.

— Ну кьалли урухкӀули ахӀенра, нушала чедиб бу- 
рухалра леб. Итди хъумартес рирули ахӀенра.

— Нушала агира илцад гапла ахӀен. Чебиулрив дя- 
хӀили улкьайтира далли кӀапӀкадарили.

— Белики, итди шилизи баи ли биэс?
— Баили бургар, илди арбякьуихӀейчибад халаси  

замана дикилигу. — Рурси паргъатриахъес къайгъилизи 
викиб Бадай. — Илди аркьухӀели, дяхӀира илцад х а ­
ласи ати, башесра къиянхӀебулхъи. ХӀябал сагӀят, ша- 
лали лебалли, башес бири. СагӀятли хӀябал километр  
ихъаллира, сеинира чидил биалра шилизиалра баэс  
бири. Амма нушаб чили секьяйда кумекбирул — илра 
белгили ахӀен. Лебилра гьуйчиб ишгъуна дяхӀи биал- 
ли, дехла машинара рахли лябкьян. Тракторалра бар- 
хьес гьанбикалри.

— Нуни сарри лерилра иш балагьлизи дикахъибти,  
ну сарра гӀяйибла регӀ...

— Гьу, гьанна гӀурра децӀлизимариркуд. Чили ба- 
лусирив ишгъуна бетарар или, Гьанна лебилра гьуй- 
чир итар-ишар машинабира автобусунира тӀашли дур- 
гар, МехӀурлис хункӀван, нушабра иш балагъ лагбя- 
хъили биэс. Амма хъуммартид, вайдешлизиб гӀяхӀдеш-  
ла бутӀара къаршибиркули • бирар... ВяхӀ, лебилра  
хӀяка набчи битӀакӀили уилрагу?

— АхӀенри, ахӀенри. — Бэла гьатӀира журугриуб.
— Бизили тӀембикӀули леб кьалли хӀела хӀякара...

— Секьяйда? Гулвавниван тӀембикӀули хӀебиэсгу?  
Бензинни гягГбикӀули саби...

— ЦацабехӀтас дебали хӀейгахъу бензинна гягӀ, ам­
ма наб дигахъис.

— Набра дигахъис,— къяна буриб Бадайли.
— Илбагьандан уртудра хӀура шофер ветаурси? —  

хьарбаиб Бэлани.
— . Илис-декӀар ахӀенри, кьисматли кьадарбиахъуб-  

сири иш санрггӀят. Дила санигӀятлизиб наб се имцӀали  
дигахъисал баладу? Каса иш машина — хӀуни балулира  
хӀерургуд иш сецад прибортазибад ва бутӀназибад ца- 
лабикибсил. ИшцадхӀи узули виаслира, нунира таман- 
ни ункъли багьес виубли ахӀенра, цацадехӀ механиз-

маби далли секьяйда дузутил балхӀебалас. Н аб илди 
дагьес хӀяжатсира ахӀен. Кайи рульличи, алкахъен при- 
борти, бузесаа мотор, камеи в ан абж л л и , газлич,и кьяш 
гъяжбара... гӀур багьлали гьайбара. Лерилра механиз-  
маби дузесдирхӀур, ну илдачила пикриикӀули хӀей- 
РУС.

— Рахли гьуйч,и(б машина букьбуалли, се би- 
рида?

— М урталра-декӀар букьбулъули хӀебирар иш мегь- 
ла тӀакьа. ВашухӀели, машинала тӀамаличи лехӀир-  
хъулра, эгер чидил биалра механизм заябиалли, буса-  
гӀят ил тӀамара барсбирар, илхӀели бусагӀят гараж -  
лизи чарулхъасра, механиклизи бурили, балбирахъис-  
ра... Ц ацадехӀ механизмаби жявли заядирули дирар. 
ИлхӀели вегӀли балбирусил яра кумек бакӀайчи хӀерли  
кайрусил ба’лес гӀягӀнибиркур. Адамгъуна секӀал саби  
дила таксира. Адам тяхӀувяхъялли, яра кайкалли, яра 
кьяш ласбухъалли, илини балули вирар се барес гӀягЬ  
нисил. Изала къиянси биалли, тухтурлизи тӀамадирули  
бирар. Дила пикри хӀясибли биалли, нушала гаражли-  
зибти механикуни тухтуртачибра гӀяхӀти саби. Гьар дус  
тухтуртан'И сагати излуми, сагати дармунти дургули  
|саби. Нушала механик ИсмягӀилли чинаб се бячил бу- 
ресра хӀейрар, ветухъи машинала уди, гьар секӀал дал- 
диру — ца сагӀятла бухГиаб машина сагадан кьяшмачи 
кайу.

— МашинакӀун адам ахӀен...
— Нура иличила сайрагу викӀуси. Адам ца 'ити вар- 

кьибсигъуна сай: бек1, някъби, кьяшми, уркӀи, дулекӀ^ 
хургьри... ГӀямрулизив ил секьяйда къиянсил вагьад-  
лири хӀуни! Машинала капот ахъбуцили, рухӀна хӀер- 
ризи — илар сегъунти дигара механизмаби дургидра. 
Бузахъес биалли дебали гьамадси саби. Заябиалли —  
балбаресра вирар. Илбагьандан сайри ну шофер вета- 
урси.

Бэлани унзала кьяликӀ хӀяршбариб. Илини балуси  
ахӀенри машина адамличил цугбуцес вирни. Бадайли ил 
сунеласун цугбуцнилич'ира дебали разириуб. Амма Ба- 
дайра илдигъунти дугьби сунени даргниличи тамашави- 
уб. Гьанна ил сунела хӀябцӀали дусла гӀямрулизир  
чедаибти ва дакьибти секӀайчила шала дикайчи рурси- 
лизи ха|бурта угьес вири. Амма ил замана сунела лихГи- 
ла удиб кахси тӀамала гӀеб-гӀебагьур: Бэла виштӀаси 
дурхӀяван симкьрухъун. «Муэрлизир рисули рургар»,—  
пикрибариб Бадайли.

Кьудкьусила тӀем хӀебагьурсини, мурисила тӀагӀям- 
ра хӀебала,

В Е Р Х ӀЪ И Б И Л  БЕКӀ

Хадижат, гьуйчи хӀерхӀеили, дяхӀила бекӀпачирад  
рикили, рашулри. ДягӀли иличибси кӀана чеббердиб,  
гъез дархахъиб, амма рурсили я бугӀярдешличи, я кьяш- 
ми миъла бутӀнани хъябшдарниличрӀ ва ргларад хӀи 
дашниличи пикри бяхӀчииули ахӀенри. Селичилра умут 
агарси и'л хӀулби хӀердикӀнадяхӀ аркьулри. Ахирра,  
чула «газик» машина-алав тӀяхӀбикӀути адамтачи ряхӀа- 
гиб. «Кумекбарая!» — тӀамадариб Хадижатли ва 
къагъдешлРӀЗир карикиб. Ил черсаргъахъибхӀели, гъай- 
ра дирхахъули, илиши сунела ралликьяна рурсилис бе- 
таурсиличила буриб ва нл раргахъес тиладибариб. 
«Аллагь багьандан, раргая дила узи, кумекбарая  
илис!..» — бусраврикӀулри Хадижат. Автомашина бу- 
зесаэс дигуси шофер варх агарли, илаб хӀябал гьатӀи 
мурул адам лебри. Машина балбарибмадан рурси ши- 
лизи раахъес шофердичира хъарбарили, дахъал гъайра  
хӀедарили, хӀябалра илди умцӀес арбякьун.

— Чариубли лявкьухГели, тухтур варх кес хъуммар-  
тид! — тӀамадариб чилирил. Илдани балулри тухтурла  
кумек агарли гӀямал бетхӀерни.

Камси заманала бухГнаб мотор бузесбяхӀиб. Шо- 
ферлира Хадижат Сунчила шилизи раахъиб. Ила бакӀес  
гӀягӀнитири Бэлахъалира. Шила дублаб сакӀубти адам- 
ти къаршибикиб. Бурям бухъайчи автобус шиличи гъам- 
биубли буилри. Гьанна лебилра гӀяхӀлира, цӀикури  
ракӀайчи или, хӀерлири. Илкьяйда бургъесбяхӀибси бу ­
рям лебхӀели гӀела чарбиънилизибадра сегъуналра  
гӀяхӀдеш аги. Сабира тӀабигӀятла мусибатлизи бикес 
бири. «Гьуя!..» — рикӀули, Бэлала неш гьачам цаличи, 
гьачам итилличи гъамрирулри. Се бирусил хӀебалути  
мурул адамтанира селра эс бирули ахӀенри. Чилилра 
сегъуналра кумек бареси аги ахӀенри.

Бэлала гелешмешла хъулир, ванариэс дигули, Ха- 
дижатли чайла бужулри. Пигьалала дубличи илала 
дулби кьабцардикӀули чейгулри, някъби руржулри: бахъ  
дебали ряргӀнилисрил яра бяхӀаурси мусибатла урехи- 
лизирадрил ЧИЛИ балав? Илис гьанбиркулри, гӀяйиб- 
тачил ва ташмишдешличил лебилра адамти сунечи хӀер- 
бикӀулигу или.

.. .Лебилра ШИ зоотехник Сурхайла мекъличи хӀядур-  
бикӀусири, гьанна биалли, лебилра шанти зигарби- 

кӀулри. ЧӀянкӀли биштӀатицун сабри бусути. Гьуйчиб- 
ти адамтачила, илдала кьисматличила чилилра селра  
балули ахӀенри. ХӀурматла бухънаби шила Советла  
конторала гьала цалабикилри, илабад районна центр- 
лизи, республикала столидализи зянкъбикӀулри, гьалаб  
хӀебиубсигъуна дяхӀи барниличила, гьуйчиб адамти  

лебниличила, илдас къалабали кумекбарес гӀягӀн-или биъ- 
ниличила балахъулри. Амма телефонна бархбасра жяв-  
ли къяббердиб: яра дягӀли гими дердахъили дурги, яра 
дяхӀиличил дарх шурмира гъятӀкадирули дииши?

Шила Советла секретарьли децӀличил трубка каби- 
хьиб ва папрус пГагьбар.иб.

— Къияндешлизи бикибти адамтас сегъуналра ку­
мекбарес хӀедирнигу бегӀлара кахси. Дугели адамти- 
декӀар чина секьяйда бурхьутив?

— Г1е, гьанна цалра машина 'кабухъес хӀеби-  
рар...

— Машина чина аркьусив гъари... ЧехГебиулрав л е­
билра шира дяхӀили кӀапӀкабирули! КӀел метрла ахъли 
бургар дяхӀи!

Ишав сунела юлдашуначил гелешмеш Сурхайра, 
бареси хӀебалули, итара ишара къунзикӀулри. Гьалар- 
ван Бакулизир асибти цӀудара костюм чевси, цӀуба хӀе- 
валичи галстук баршибси ил цархӀилтала ургав декӀа- 
рулхъудри. Чеди букӀуналагъуна хӀякара чеса'буцилри, 
Сурхай имцӀаӀЛиван шила хӀурматла адамтала гӀяйиб- 
тазивад сайри урухкТуси. Гьала-/гьала рурсира кьабул- 
хӀериркули калунсири, баркалла биабгу дудешлис, или- 
ни Зулейхач'ил ихтилатбарибсири ва нешла асарлиур  
Бэлара кьабулкарикибсири. Гьанна биалли ашкарби- 
уб, сунела цӀикури жагьси шоферличил рарх дай гьуй- 
чир кали риъни.

Унза гьаргдиуб ва хӀурматла Исрапил —  чӀукьаси, 
ахъси, чурхси кьапӀаличилси дубурлан ацӀиб. Илис  
гӀеларад дягГлира дяхӀи духӀна игъуб.

— Агь, кахси аргъра леб кьалли,— иб ацГибсини, 
супелтунала бехӀ хӀяршбирули. — Хъалчи ацӀили дурав- 
хъес яебуркъуб. Гуж-гужли гьуни бирули, вакӀира, 
дургъбазир икъути окопунира далли гьандикахъиб иш 
дяхӀили... Иш кьелхӀе агарли гӀелавяхӀ чариэсра хӀей- 
рус, иш гӀямзила кабирхьис. — ИлхӀели илини мякьлав 
тӀашси гелешмеш хӀисабвариб ва иличи дугьайзур:
— Л ехӀахъи гьари, Сурхай, хӀела цӀикури их бегӀлара

урехиласи ласбу/Ӏхъличир машинала рухӀнар кали сари, 
бикӀаргу.

«БикӀ кьалли бикӀули саби, амма илизибад се гӀяхӀ- 
деш а?— пикриухъун Сурхай. — Лерилра юртани дяхӀили  
кӀапкӀадаралра, гъай-мез ца юртлизирад итил юртли- 
зи духӀнахӀедурхули кахӀевлан...»

— Г1е, хӀурматла Исрапил, хӀу вархьли викӀулри,—• 
иб илини. — «Берцуди бара, аллагь» бикӀуси къадалар  
сари бикӀар.

— Сарицуну?
— Шоферличил рарх.
— Шоферличил рарх риалли, сарицун хӀерирар!—  

пишяхъиб Исрапил. — Гьанна илдачира гьамадли ваэс 
хӀейрар... — Гелешмешличи хӀеризурли, и-лала дамкьурти  
дяхӀ чедаили, Исрапил суиеии хӀяжатагар мерличиб 
масхара бурниличи шакикиб. Ил чеэс кьяркьсигъуна, 
хӀянбиубси муцӀурличилси, дерхъибти нудбаур диштӀа-  
ти хӀулби цГивдатурси ЦӀизгъаран МахӀяммадличи —  
Сурхайла дудешличи дугьайзур. — Вайси з5мана урши- 
лис мекъ барес вализурли леври кьалли, дила унра?

— Нуилала дубуртазир, уртахъ, гьар секӀал чула за-  
маналичир дирар дирути: хӀеблизир — хъубяхӀруми ди- 
рар, гӀебиӀиилизир — мукъри дирар. Нушала цГикури 
риалли шагьарлизирадси сари, шагьарлизир диалли дус- 
ла чидил замана-дигара цадехӀ дирар янилизибра  
къир бирар, дуцӀрумлизибра — къир бирар. Жагьилта-  
нира кьасбарибсири март бегӀлара гӀяхӀси баз бирар-  
ну...

— «Жагьилтаиира кьасбарибсири...» — илала гӀер- 
дариб Исрапилли .— ХӀуни гӀеббуресалра хӀейубсирив? 
Жагьилтани чула масъулти шагьарлизир ирзахъес да- 
тадлири. Нушала шилизир биалли иушала гӀядатуни  
дирар дузахъути. Нушаии жагьилтас гьаниала гӀергъи- 
ра гӀердурести камли ахГен...

Гьари, гъай-мез датирая. Илда дугьадалли, х1у- 
ша хуикӀачи детиркуда-я, — илдас ургавхъун шила Со- 
ветла секретарь.

— Марлира, хӀурматла адамти, къияндикибхӀели, 
лерилра дарх диэс чебиркур, — ил гӀевуциб ЦГизгъаран 
МахӀяммадли. — Гьари, жагьилти, чидил сая хӀушази-  
вадли гъабза — гьайда дила юртлизи... Итар мекълис  
деркес-держести терти сари хӀядурдарили, иша дакӀа-  
дъая! — Илини тӀулбачил сумела зумати нудби ^Ӏярш- 
дариб. — Иш аргъ сабабли децӀлизи диркес асухӀеби-  
раргу. Вархьли викӀули ахӀенрав, дила дурхӀни?

— Ил декӀарси къуллукъ саби! — разили някъби 
суркдариб Исрапилити.

Халатас къуллукъбарес хӀядурти Сурхайла юлда- 
шуни деркес-чержести хес арбякьун.

— Се сабив хӀушани бируси? — Сурхайли илди т1а- 
шаэс кьасбариб. — Ихаб адамти къиян-жапализи бики­
ли саби, хӀушани биалли сяхӀбатлизи ахъес ӀКьасбарил- 
рая...

— ЛехӀкахъи! — кьяркьли илала гъай къябаиб ду-  
дешли. — Гьарли-марси мекъ биубси биалри — хӀура  
гьарли-марси гелешмеш виради. Гьанна х1у чи сайсирив?  
Чилра ахГенри!

— ЗигармайкӀуд, оелра хӀерирар хӀела цӀикурира,—  
М ахӀяммад гӀевуциб бухари гулбала кьапӀа чевси вабза  
Амирханни.

— ИхкӀун ихар миъряргӀес, зягӀиприкес асубирар...
— Гьари, цӀум дати! ХӀукӀун мурул адам сайри, ду- 

бурлан сайри! Хьунул хъябшрирар или чидил мурул  
децӀлизи виркули вирара? ХӀя-хӀя-хӀя!

— Их наб гьачамлис хьунул ахӀен, цӀикурицун сари!
— Ишала цӀикури урхӀла адамличир къадалар хе- 

рал, ишини биалли нушачи гӀяйибти чедуршули сай. 
ХӀушани ба'кьибсив илгъуна секӀал? Кахси гелешмеш  
леври кьалли! — 'бекӀ гьакӀ-гьакӀбариб Исрапилли.
— Юх, МахӀяммад, хӀечи мешусигъуна ахӀен хӀела  
урши.

— ХӀура вархьли викӀулри, Исрапил! — пишяхъиб  
М ахӀяммад. — Наб их дебали дигахъулра или кайзурли  
кьалли гӀурра!

— Шагьарлизив бурсивиубли ургар! Дубурлан гъаб- 
зани наб рурси дигахъулра или буруси хӀебирар, — ур- 
гавхъун Амирхан. — Я иуни, я дила дудешли, я дила  
дудеш ла дудешли нушала юртлизиб дигайличила ца 
аиталра ибси ахӀен. БиштӀати дурхӀницун бирар дигай- 
ла хӀязта биркьес.

— Гьу, хӀу сейкӀуда, дила урши? — ЦӀизгъаран  
МахӀяммадлира сунела уршила хъуцӀарличи хъатли 
бяхӀьиб, хӀятта Сурхай даргъарухъун. Урши дудешличй  
гӀясили хӀеризур. Илис гьачамалра гьанбикибси ахӀен- 
ри дудешли сунечи гӀяйибти чедуршанти гӀеббурцу  
или.

— ГӀе, гӀе, наб дебали ригахъис дила Бэла!— виру- 
гӀев тӀамадариб Сурхайли ва хъярхъли хъуливад ду- 
равхъун.

ХӀурматла адамтани разиагарли бурги гьакӀ-гьакӀ- 
дариб, сай ЦӀизгъаран М ахӀяммадра пурхурухъун.

— СейкӀусив ишхӀелла жагьилтачила-декӀар?.. Бахъ  
дебали кӀантӀити уркӀбала бегӀти алкӀули саби.

— Дигахъис викӀар кьалли! Валлагьил гӀязимрагу,  
ригахъули ахӀен! Этер ригахъули виалри, къаркъала  
заб дираллрфа, дуги-хӀери хӀеили, илис гьуниваэс ар- 
кьи... Иш дидад халкьра лебли «их наб ригахъисра» ви- 
кӀули сай — ил секӀал нуни аргъесра вирули ахӀенра. 
Дигайли «ахӀен-саби» далути ахӀен.

— Ил гъайлизибра мягӀна леб, хӀурматла Амирхан. 
Мурул адамти дигайличилара карцӀиличилара гъайби- 
кӀути хӀебирар.

Ил замана жагьилтани деркес-держести хиб, леб'Илра 
илди секретарьла стол-алав учебикиб. БегӀлара хӀяжатси  
замана къайбикибси телефонра чӀябарличи кабихьиб. 
Дулгъубира гӀегӀдергурли, хӀурӀматла адамти беркайзи  
ахъиб.

— Гьари, багьадурти, — дугьайзур Сурхайла юлда- 
шуначи М ахӀяммад,— ит гелешмешличи хӀерэс дукьяная, 
се биалра мехӀур пиша бируну.

— ХӀеръая, хӀеръая, нушани илис дебали буцӀара-  
гахъи.рану.

— Нура гъабзара или кайзес дигулигу, сенайда гьа- 
чамлис ара-сагъти дуклуми дакӀили ахӀен кьадин,— 
бухънабира гӀяйиб чучиб сабигу или пикрибухъун, амма  
жагьилтани гӀяйиб илдачиб хӀебиъни балулри.

— Сурхай жявлил хъулив сай, итинира нушани би- 
руси бирули сай,— иб ца жагьилли, чягъирла стаканра  
бацӀбарили.

— ХӀебиалли, валтехӀе паргъатли, — кьяркьли иб 
МахӀяммадли. — КертӀа гьари, уртахъ, Амирхан. Иш  
дусла сабухъ берхъесли бужехӀену. Ванза бухъули ле- 
балли, лерилра зугӀлуми разидешличил хъарарули кав- 
лан.

— ГӀе, гьар сагаои дусли нушаб хабарагарти имти- 
хӀянти гьаладирхьули кьадин. Иличи хӀерхӀеили, гьар 
дус хӀеблизиб адамти хъумачи дурабулхъан, гъирали- 
чил ва иштяхӀличил^хъуми делгӀа, хӀябкьярякьли дер- 
'хъахъес ибси кьасличил.

— Дигайличила гъайбикӀухӀели, наб ванзаличи диги 
имцӀали гьалар чедиули вирус. Д ерхъ аб  нушала ван- 
■зурби!— АмирханӀнира стакан ахъбудиб.

—  Ишавра дигиличила гъайхӀейкӀули, хӀянчиличила, 
къайгъиличила гъайикӀес чебиркур’.

— Иш бицӀибилла хъали бицӀабгу мар анкӀили!
Савлила берхӀила шалаван шалати чягъирла пигь-

луми лебтанилра дацӀдариб.
— ХГуни сен хӀебужулрив, секретарь? — хьарбаиб  

Исрапилли.
— ИшбархӀи сегъуна аргъ биэсара или пикриикӀулра, 

делкӀести кагъуртира дахъал сари.
— ХӀуникГун багьахъурри нушачи тӀабигӀятла му- 

сибат чебакӀили саби или.
— Районна центрлизи сарри зянкъдяхъибти, ихарра  

зумали дяхӀи кадашули сари бикӀи.
— Селра хӀебирар, илдани шагьарлизи балахъу, иу- 

шачилара балахъу. Шагьарла хӀякимтанира лайикьти 
тяхӀурти далдурцу, хӀед гьанна начала хӀукуматла за- 
мунти ахГен.

— В ахъ дебали хумармайрудра. КьацЬли укухӀели,  
гӀяхӀсантличила гъайикӀалли гӀяхӀси бирар! — Амир- 
ханни секретарьла къакълизи хъатличил пӀакьасахъиб.
— Даширая, сабухъличила пикридулхъехӀену.

— Ишдус гӀяхӀси сабухъ бакӀалли, хӀуни се бири- 
да? — хьарбаиб Исранилли унрази, халаси лигаличибад  
диъла кесек кьисбирулн.

— Ну кьаллн жявлил пикриикӀусири шилизиб арса- 
варличижи ца гьатӀи гӀиниз барес.

— Гапла ба.ркьуди саби. Нунира ила пай кабир- 
хьира, эгер хӀу къаршили хГейадли... — иб ЦӀизгъаран  
МахӀяммадли.

— Нунира кумекбирисра. ХӀябалра нушани бире- 
хӀе,— илдачил вархикиб Исрапилра.

ГьархӀейзурси гелешмеиӀ гьаналра хӀеркахъули, 
Сунчила хӀурматла адамтани илди паргъатагарти са- 
гӀятуни дуркӀулри. Ит дуги Сурхайли биалли сунела  
цӀикурличи ваэс сеннира кьасбариб. ГӀянручӀла замана  
сабри. ХӀунтӀена чягъирлира адамтала децӀагести гъай- 
лира ил гьалаксаахъурлири. Халаси урца кьелхӀеличил 
илини гӀясили гьуйчибад дяхӀи убайсулри. Алавчарли  
селра чехӀебиули, ибкьхӀебкьибти кьяшмачив даргъари- 
кӀули, дяхӀили кӀапӀкарибси илини чумал ганзла гьуни 
сабри умубарибси. Илала гӀелаб биалли шила Совет- 
ла оекретарьла кабинетлизибад дурабухъунти сунела** 
юлдашуни тӀашлири ва дигай багьандан гъазализи кер- 
хурси чула юлдашличи хӀербикӀулри.

— Дила пикри хӀясибли,- нушала Сурхай ит хӀябал  
дус гьалаб хъарахълизиб адамтани сунес барибсиличила  
хъумкартурли, кьяйс гӀелабадкабикибси бугъачи мешу-

виркули сай ,— мекъла держли ванавнахъубси, халаси  
уркӀила вегӀ ИсмагӀил дукаряхӀиб .— Дати, уртахъ  
Сурхай, илди авара! Селра бетхӀерар илизибадра!

— Даш еная хӀушала хъулрази, ил хӀушала къул- 
лукъ ахӀенну! — Сурхайли ГЬИМИӀЛИЧИЛ дяхӀи лайдн- 
кӀулри.

— ХӀякаалра чегьи! — ца юлдаш иличи гъамиуб,— 
селис инжитвирусирив гьанна? Дати илди хӀянчи...

— Янилизиб дяхӀи — хъумас хӀяка, хӀеб дяхГи — 
балулрав хӀушани?

— ЦӀнкури урхӀла адамличил сарицун риъни хӀе- 
балулрив хӀушани?

— Шофер оецад хӀялалси яра дурхъаси виалра, гьан­
на гъай-мез хӀечирад черхӀедиркур. Сегъуна дӀикури 
рирусив ил, мекъла дуги урхӀла ада^мличил беркӀибои?

— Гъай дати, нажас! — Сурхайли кьелхӀе лайба-  
кӀиб, дукаркӀусила михъири буциб ва дяхӀилизи «гьуб.

— Адамтала мухӀлуби хӀедурдидра!
— Халаси секӀал х^Ӏебиалли, дархӀил рурси рургид-

ра!
— ГӀе, гӀе, Сурхай, хӀура гьанна бусагӀят цархЬ м  

цӀикурличила пикриикӀули ургуд. Их ригахъулра или 
викӀули хьалли, ихизибад хӀела уркӀи бухъни багьесли  
саби.

— Гьари, Сурхай, дати илди хӀянчира, ваши сагъли  
бужехӀеиу, бержибсигъуна хӀейрар гъабза!

— Жагасилис дигай дягӀлира дихули дирар! Ваши, 
ваши, цархӀил рургехӀе!..

ГЕХӀЪИБИЛ БЕ111

ЧевсаргъибхӀели, Бадай шикьхӀелхъули, . хӀулбира  
кьяпӀдарили, минутдадхӀи кайхьи калун ва даг бетаур-  
силичила пикриухъун. Секьяйда барсбиубал илала  
кьисмат! Илала уркӀйлизиб гӀядатли ахӀенси, ваиаси 
лами пархбухъун. Ил кайхьири ва сунела уркӀилизиб  
бетаурси барсдеш секьяйда акӀубсил багьес къайгъили- 
зиври. Белгиси пикриличи вакӀес хӀейубли, илини хӀулбй  
шбхьиб ва, хӀякара цашалбарили, айзур. Савлила шала  
дяхӀили кӀапӀкабар-ибси машииала бухӀна шявли бухӀ- 
ӀНабурхулри. Алавчарли лехӀдеш  чебихьири. Бурям  
^Ӏашбизурлири. Бала черсаргъайчи машина хӀядурба»  
р̂ес гӀягӀнилири. Мотор бузесбяхӀесара? Машинала ум- 

рьура иякълизи будили, ил сагадаи пикрумази ахъибо

«Гьари, ди'ла ахӀерси, хӀура мицӀирбии!» — малхӀям- 
лй дугьайзур ил сунела «Волгаличи» ва умхьу сирба- 
риб. Машинала уркӀи бучӀесбяхӀиб. Бадайла уркӀира 
паргъатбиуб. Мотор бузули тӀергъи ванали бирар, 
хӀебиалли кумекличи хӀерли диэс гӀягӀнибиркур.

Унза абхьес вализургу, илди гьаргхӀедиуб. БухӀна- 
бад  башуси ванадешли унзаличибси дяхӀи миъличи шур- 
бухъахъири.

Шурми, дубурти, дяхӀила дубурти гъятӀкадиэсгу или, 
дубурлан адам мурталра сахъли вирар. Иш гьакӀлизив 
Бадайра тӀабиӀгӀятла илгъуна мусибатлизи в ж илр и.  
Машинала бухӀнаб гьигьикӀес къиянбулхъулри, илала  
андаличир майъала кӀунтӀри дагьардиуб. «Алгъай 
шайчиб халаси дяхӀи саби, гӀе, алгъай шайч.ибадригу 
бурямра бургъуси, — пикриухъун ил. — Д убурла  шай- 
чивад дуравхъесли барес чебиркур. Бадайли балуй шай- 
чйрти унза къуждариб,. илди бара гьаргван диуб, ма­
шинала бухӀна дяхӀи кабикиб. Бушкили дяхӀира, Бадай  
дуравхъун. Чеди ацӀес багьандан дяхӀилизир ганзухъу-  
ни дарес чебуркъуб. Ил алавчарли хӀеризур ва хӀяки- 
зур.

Илала хӀулбалл гьалаб гӀядатли ахӀенси, шипӀбяр-  
гӀибси, умуси гьаваличилси, пергерси дунъя гьаргбиуб.  
БерхӀи гьачам,лис гьаббакӀили ахӀенри. Алавчарли  
лебйлра ванза дяхӀила кӀантӀиси юргъанни кӀапӀкаба- 
рцлри. ДяхӀили дубуртазирти ва шурмазирти шухӀруми  
диркьдарилри, алавчарси тӀабигӀятра жагьбиубсигъу-  
нари. Сегъуналра цӀуэриалра аги, цалра чякара чедибад  
арцхӀерцур. Бадайли дяхӀиӀЛичил дяхӀ дирциб. Вана- 
виэсли дуцӀикӀес дяхӀилизиб кьяшла дякь бариб. Бер- 
хӀила нуранани дубуртаӀла бурги мургьи-ранг диахъуб.  
Илди гӀярбукӀан устали мургьила шиннизи къуждариб-  
тйван кадизур.

Бадай машиналичи хӀеризур. ДяхӀила юргъанничиб 
ил гӀяшси музаван кабизурлири. «ДяхӀи убасасли, бу^Ӏ- 
йаб бугӀярбирар,— пикриикӀулри ил. — ДяхӀили биалли 
ванадеш бихӀу. Амма нуша чилилра чехӀедиура кьадин. 

^Белики, гъаваличибадалра нушачи кумекличи бакӀес 
■адамти...». Бадайли машинала хъалч дяхӀилизибад  
умубариб.

чБ^Дайли балули ахӀенри цацадехӀ мераначиб дяхӀи 
шел-урегал метрла ахъли барили биыни. ЦацадехӀ шима- 
ла адамти чебсаргъибхӀели, илдани чула юртани дя- 
/хӀили кӀапӀкадарили даргибтири. Д убуртазир шурми

гъятӀкадиублири, цацадехӀ гумурби гъятӀкадиублири. 
Шагьарличилси бархбас къябкабердилри. ТӀабигӀятла  
мусибатличила хабар биалли гьар чинабалра тӀинтӀби- 
ублири. Лебилра адамти ахъбуцибтири ва гьуйчиб къар- 
шибикибтас кумекбарес гъазализи каберхуршири. КӀ^л 
райрннизиб дебали халаси дяхӀи барили буилри. Гьуй- 
чкб чум адам калил, гьундури умударес багьандан се- 
цад адамти ва машинаби хӀяжатлил пикрибирулри.

Шагьарлизирад булъдозерти, дяхӀилизирад гьундури  
у м у д  и р у ти м а шин а б и, б ер к- б е р ж ли ч И!Л ти, п а л та р л и - 
чилти ва дармунтачиӀЛти машинаби дурадухъири. Д а-  
гъиста правительстволи биалли Бакулизирад кумеклис 
вертолетуни дархьахъес тиладибарилри. Амма лебил­
ра ил техника мурт лябкьяна? Телефонна аппаратуни  
паргъатагарли зянкъдикӀулри, адамти хумарЛ'Нри. Ил- 
дани балулри гьуйчиб къаршибикибти, адамти кумек- 
личи хӀерли биъни. Радио ва газетаби чуда цДакьаначил 
лайикьти тяхӀурти далдудахъес шимала адамтачи дугьа- 
дизур.

ДяхӀилизибад машинара азадбарили, Бадай русуои  
рурсиличи хӀеризур. Иличи хӀериӀкӀули, ил п:и,шяхъиб. 
Тьаларла кьяркьти гӀядатунани урши рурсиличи'хӀябал  
ганзличив имцӀали гъамиахъес къадагъабирусири. К1а- 
наличи къячикнира халаси такьсирлизи халбируоири,  
бегӀти вягӀдалабиубли, ил урши ;ит рурсвдичи хъайчи- 
кайэс гӀягӀнисири. ГӀе, гьалар рурсили урхГла адам-  
личил дуги беркӀесичирра, сари ребкӀни гьалаб чеби:и, 
Агь, хӀябра дахъал дазурби ва къадагъуни кадилзахъи  
дигайла гьалар ардякьунти даршдусмани! Уршира рур- 
сира чула дигайличила гъайбухъни — ил дебали кам- 
ли къаршибиркуси анцӀбукь бирусири. «Дигай» ибси 
девра балли рахли ахГи буруси ахӀенри. «Байи(Кн:и>х :— 
ил тупангла хӀярхӀяван алтӀусири. Д ебали  къиянси 
бириб дубуртазиб дигайла дякь. Гьаннарга ил д я к ь л т и р  
жагьилтас дахъал гьалабизуни къаршидиркули дирар.

Бэла черсаргъи'б.
— РелхӀунрив, Бэла! — тӀамадариб Бадайли дура-  

бад.
ХункӀачил хӀулбира ушкули, рурси ахъриуб. Б адай­

ли унза абхьиб ва илала мякьла кайиб. Иличи хӀерри- 
зурли, Бэлара пишряхъиб.

— Шаладикилив гъари?
— БерхӀира абухъи саби. ГӀяхӀси гьанкӀ ахъири 

хӀуни. Гьанна бурямра тӀашбизурли саби, илцад бугӀяр- 
лира ахӀен. Пергерси бархГнра леб кьалли!,.

Бэлани туфли чегьур, Бадайли гьабуцибси куртка 
чесабуциб. ДяхӀнмцӀа гьала кариили, гъез ункъдариб. 
Бетаурсиличи ил пашманриубсигъуна ахӀенри. Бадайли 
беркеси дурасиб, газеталичи кьацӀ, бицӀала, биштӀаси 
термос Ӏкадихьиб. Бэла Ӏмашинализирад дурарухъун.

— Ж агаси берхӀира леб кьалли! ХӀулби сукъурдиэс  
асубираргу ишгъуна берхӀиличи хГеризалли! — разили 
тӀамадариб илини дурарад. БугӀярлира лебал!

— БерхӀиличи хӀербикӀути хГебирар. ДяхӀили дяхӀ- 
някъ дирца, гьанкӀ чебаркьян,— маслигӀятбариб Б адай­
ли. Илра рурсилис гӀелавад дуравхъун ва дяхӀиличил  
стакан бирциб. — Секьяйда русадив?

■— ГӀяхӀси гьаикӀ ахъира. Хъулибра балли ишгъуна 
,гьанк1 хӀебашар! ХӀуни дякь кабихьили уилригу! —  
рурси алавчарли хӀерризур. — Халаси дяхӀира леб  
кьалли! Лебилра ин1 дяхӀи шишаличи шурбатес вируси 
виалри, хӀябра дахъал жагати секӀал да.рес вииши!

— ДяргГибти, хабхти детарар кьаднн.
— Амма дебали шалати ва ухути детари.
— Илди хъулир дихӀесра хГейрар, бусагӀят дицӀур.
— Нушала заводла выставкаличи вякьунсирив гьа- 

чамалра? Вякьунси ахӀенрив? Итар кьалли хӀуни чеди- 
а д и . гьарли-марти искусствола произведениеби! Илди  
нушала устнани дарибти сари. Чешский шишала секӀул- 
ти дацӀахъибтири нунира, башконна дубани жагати  
детаахъес багьандан... Бадай, Бадай, хӀеризи гьари 
ита! — хапли тӀамадариб Бэлани, чучи бяхӀчиси, бер- 
хӀили дебали шалабарибси дубура чебиахъули.

— Се теба?
— .ДяхӀилизиб зурхӀяб!
Бадай гӀяхӀил хӀеризур ва гьарли-марси зурхӀяб че- 

баиб. Тяп лагьала хъябличирти пухГливан, зурхӀябла  
,ранганира дарсдикӀулри.

— Сепайда гьатӀи, нушачил чилра агара кьадин, 
итгъуна сурат чебаахъес биалри лебтази! Итгъуна су- 
рат чебаира или бурахӀеллира, чилра в и р х х Д е р а р и б  
Бэлани ва илала дяхӀ хумардиуб. — Оецад дяхӀи сабил  
ишабси! Мурт дурадухъес дирутирав нуша ишарадли?

— БерхӀи чебиулрив секьяйда ванабикӀулил! Буса- 
гГят дяхӀи бицӀахъу. Раши гьари, нушала савликунра  
лебсигу...

— Х1у арукьен, ну бусагӀят ляркьясра... Селичи 
тӀашсирив? — Бата иличи дигӀянали хӀерризур. — ГӀя- 
ж аибдеш  хХебиалли ,ну хӀезирад бекГлил урухкӀули  
ахӀенра кьалли.

— Н абзирад селис урух(к1усирив, ну жанивар х1е- 
йишагу!

Ва хӀера, кӀелра илди чула мискиы-мискинси «кьу- 
мур»-алав кабиили саби, Бэлани бицӀалаличил кьацӀ 

^иштяхӀличил букули сари, мурити чайра гӀергъи дужули  
сари.

— Бизисира лебгу! — кьакра бицӀахъили, иб илини.
— Даг абзур бархӀи нуни оелра беркунси ахӀен.

— ГӀе, цӀикури ретаэс гьамадси секӀал хӀебургар!
— ХӀу цӀикурли калунхӀеливан гъайикӀулригу.
— АхӀенра, амма чумра цӀикури арбукес чебуркъуб-  

сири.
— Лебилра жагати сабрив?
— ГӀе! Куцагарси цӀикури рирусив? Ил бархӀи  

куцагартира къуймуртиван кабилзули бирар. ХӀугъун- 
ти биалли... — Бадайли гъай къантӀдариб.

—- Марлира, нушачила лебтани хъумкартурсив? — 
сагадан челукьуси суайчила хьарбаиб Бэлани.

— Гьанна лебтани балули бургар нушачила. Н уш а­
чила чилра пикрихӀейкӀули дигахъира наб кьалли. — Су- 
несра хабарлагарли, Бадайли уркӀи гьаргбариб.

— СейкӀусирив хӀу? Ишгъуна дяхӀилизи кайили ка- 
лес дигулрив?

— ГӀе. НушакӀун даг вягӀдаладиубтири чӀянкӀли 
бархьдешцун бурес. Нунира бархьли бурулра, ишгъуна 
савли дила гӀямрулизиб гьачамалра биубси ахӀен. Сен 
ишкьяйда бетаурсив? ХӀуни хӀебаладу? Балули хьалли, 
хӀуни бурра хӀебуридра.

Бэла жаваблис кьадин пишряхъиб.
— ГӀяхӀси барили леври кьалли деркестира дарх ка- 

сили.
— Велкъира или кьацӀра, ванали или варгьира 

дархькадалтути хӀедирар.
— Бизити чайра лер кьалли! Нуша ишар паргъатли 

кьацӀли дукулра, шилизибти лебилра биалли зигарби- 
кӀули, сакӀубли, абархили бургар, Се рикӀулил гьанна 
дила нешра, пякьир, рисули рургар...

— Лерилра гӀямрулизив хӀела иешлис балгна учӀу- 
ли кавласра; даг ил Ӏнабчи гъамхӀериубси риалри, 
кӀелра нуша ишкьяйда кадиэсра хӀедирира.

— ХӀукӀун даг набра, лебилра гӀяламлисра ургъади  
гьуйчи дуравхъи или.

— Д аг сайри ургъуси...
— Гьанна се барсбиубси лебсив?
Бадайли ж аваб хӀебедиб.

КьадӀлира буки, илди машинализибад дурабухъун.  
Бадай бишунси хӀулаличи гӀяшиуб, илхӀели илала хъян- 
тӀани дяхӀиӀла къяжа чегиб. Тамашавиубли, ил ласяхъиб. 
КӀел ганзла тяйдили Бэла тӀашлири ва дукаркӀулри, 
хӀунтӀенкавхъунти тӀулбачил дяхӀила сагаси кьала 
хӀядурбирулри.

— Агьа, ил сабив хӀуни наб бируси! — тӀамадариб  
Бадайли ва, д я х Ӏ и л р Ӏ  кьялшубира дицӀахъили, рурсили- 
чивяхӀ ветухъун.

— ГӀягӀнили ахӀен, гӀягӀнили ахӀен, ну мутӀигӀли- 
ра!— вяврикӀулри Бэла, амма Бадайли ил карикахъиб  
ва дяхӀили илала дяхӀ суркдариб. Бэла харчризур, дя- 
хӀила бекӀаличи илра къужарили, някъбани дяхӀира  
лайдикӀули, ребшиб. Бадай виалли илкьяйда кайили 
калун. Илала хӀулбала гьалар Балала разити дяхӀ сар- 
рн, илала зайдикӀути дукелцӀила макьамтРӀ тяп чугурла  
агурбиван уркӀилизир гӀергӀералгьулри.

У РЧ ӀЕ М Ъ И Б И Л  БЕКӀ

Хадижатлис къаршибикибти хӀябалра мурул адам  
дугели бахъхӀи умцӀули калун къадала геррухъунси  
Айзанат раргес дигули. Хъарахъуназибад чарбулхъу- 
тн илди абзур бархӀи бамсурли хьалли, гӀяхӀӀГъубзниван 
къияндешлизи рикибси рурсилис кумекбарес къайгъи- 
лизи бикилрй. Шала шикьдухъайчи илди рурсилизи  
жибикӀули калун, цали ца бетхӀехъахъес чула ургабра  
жибиӀкӀутири. Бара чебианбРӀубхӀели, гӀянручӀла зама-  
на, илдани бяхъибои арцанван катругси мерличир а,р- 
гъайзирад рухъунси, галгала ар някъбани алавбариб-  
си Айзанат раргибсири. Рурсила някъби, кьяшми, дяхӀ 
дяхъи-хъаслизир сарри, ХӀунтӀена пальто гъярбердил-  
ри, ца туфли беткахъилри, амма ил мицӀирли лералри! 
Мурул адамтани ил мяхӀкамли хӀякализи рергур, ахъру- 
цили, гьуйчи дурасиб, дяхӀиличил някъби-кьяшми сурк­
дариб.

И лдазивад ц,а хада букӀун, ЦӀизгъаран М ахӀяммад-  
ла тухум сайри, кӀиэсил — илра А зербайдж аннизивад  
гӀяхӀладли лявкьуси букӀун сайри, хӀябъибил — Сун- 
чила колхозӀла председатель сайри.

— Бархьли бурасли кьалли, мицӀирли рургис или 
бекӀлил гъанбиркуси ахӀенри, — иб хала букӀуй, рур- 
жути някъбачил кисал^рад сигаретаби дурайсули.

— Н аб се гьанбикибал баладу? Сунела урухриубдеш*

ли 'Ит нушаб гьуйчир къарширикибси рурсили буруси  
къяна бургар или гьанбикиб, — вамсурси председатель  
багьлали дяхӀиличи кайиб.

— Иткьяйда къяна бурее хӀерири итини.
— Урехили се дигара бурахъули бирар.
— Дуги кьалли урехиласири. Иш пякьирра карикиб- 

мадан аргъайзирад рухъи рурги. ЧерсаргъибхӀели, че- 
ди арацӀес къайгъилизи рикили рурги, уди хӀускарул-  
хъули, дяхъи-хъаслизира рикили сари.

— Ца мерличир калунси риалри, миъриргӀиб. ХӀу- 
ра сахъли вии, МутӀалиб, миъвиргӀудра, ма иш хӀяка 
каса, ванавии, — предоедательли илис хӀяка гьабуциб, 
сай виалли ванаси пиджакличил калун.

— Нушала дубурти хӀедра хӀулкӀули гьунидиули 
ахӀен, ахӀерси гӀяхӀял, — цредседатель азербайдж ан-  
ланничи дугьайзур. — ХӀура вяргӀили хӀейиши?

— АхӀенра, ахӀенра! Иш раргес диъниличи разилира. 
Къалабали больницализи раахъес гӀяхӀсири.

— Ишгъуна замана чи сай вара мекълизи ахъибси, 
Ӏвагьес дигахъира, — разиагарли иб председательли.

— ХӀуни хъумкартурлирив? Нушара жидарибтиригу.
— Чили?

— ЦӀизгъаран МахӀяммадли.
— ХӀера гьари, чи уилил! Итини балбуцибси гьар 

сехӀал ургӀерли дирар детарутира. Гьаларванригу илини 
сунела шуэснл хьунул хӀяририхьибси, — пурхурухъун  
председатель. — ГӀур.ра хъайчикайэс вализурли Мейал-  
ли?

— Итала уршила, хӀела зоотехник Сурхайла мекъ 
саби.

— Агьа, Сурхайла мекъ балан? Диркахъис ит зоотех- 
никлис нуни, балахъисра итизи нукьун секьяйда диру­
тил!

— Се бирусив гьаниа нушани? Кумек бакӀайчи ишар 
кавлутирав гъари? ИшискӀун се биалра бетарар, ребкӀес  
асубирар...

— ГьаладяхӀ дашес чебиркур,— чӀумали иб хала  
букӀуй. — ИкӀ хъябагьри чебиулрав? ИкӀис нушачиб 
«Къарчигъала къудкъуди» бикӀар. БалхӀебалас сен ил- 
гъуна у бихьибсилра. ИкӀа даахӀелли, гӀур камси гьуни 
саби калунси, гӀур катхӀел дашесра гьамадли бирар, 
адамтанира нуша жявли чедиэхӀе, нуиӀани адаМтира 
чебиэхӀе...

Рурси ахъруцес балбизурмадан илдани кӀухла тӀа- 
мала* бакьиб. Дубурланти сахъдешличил .алавчарли

хӀербизур: дубурти гъятӀкадирули хӀедналли рахли? 
ИлхӀели илдани къадала чедиб багьарбиубси вертолет  
чебаиб. Чумал дус гьалабра букӀуначи чебуркъубсири  
вертолетуни кумекличи жидарес. ИтхӀелира халаси  

дяхӀи барибсири ва мазала маслис дугени илдала ку- 
мекличил гечдарибтири. ХӀябалра РӀЛдн вявбикӀес, кьапӀ- 
наки хӀяртбикӀес бехӀбихьиб, Летчикли илди чехӀебиу- 
ли урги — илдала чедиб кьасиван кабизурси дубура 
сабри.

— Арякьун.
— Чедаибти днахӀеллира, сегъуналра гӀяхӀдеш хӀе- 

бириб — иша вертолет Ӏкабиахъесра хӀейрар, ишди шур- 
мала урга секьяйда кабалтусив машина? — летчик гӀе- 
вурцули иб хала букӀуй.

— Д аш ес чевкъар.
— Агь, ишди хьунул адамти! ХӀябра дахъал балагьу- 

нира кьадардирахъуши бираргу ишдани! Дунъяличир  
тьалар диубти дахъалгъунти дургъбира хьунул адамти  
сабабли дехӀдирхьути дуили кьалли! — децӀличил бекӀ 
гьакӀ-гьакӀбариб председательли. — Иш аргъличира 
хӀеръаягу, тяп хьунул адамла хасиятличи мешуси саби. 
Хьунул адамтала байрам гъамбикӀухӀели, сеннира се- 
гъуна биалра анцӀбуӀКь кахӀебикес гӀямал агара. Гьан- 
нала гӀергъи бугГярхӀебирар, мицӀираглизира ункъли 
яни беркӀахъира или иаргъатли кайибсири... Хъарахъу* 
назибра ишгъуна дяхӀи барили биалли, нушала аги гап- 
ла ахӀен...

КӀили рурси ахъруциб, хӀябъибилли биалли, гьалав 
вашули, дяхӀилизиб гьуни бирулри. Амма гӀелабад  

-лябкьути вайлиу бикайчи дяхӀилизи илхӀутири. ИлхӀели  
хГябланилра дякь бирес, гӀур рурси батьлали ахърур-  
цес кьасбариб. Цара байхъалара верстла гьуни ахъес  
багьандан илдас хӀябал сагӀят хӀяжатдикиб. Ахирра,  
илди хъябагьриличи баиб ва илдала гьалаб диркьси 
авлахъ гьаргбиуб. Гьуйчир итар ва ишар цӀудара дамгъ-  
ни чедиулри — илди гъуни даимбарес хӀедиубти маиӀи- 
наби сарри. Машинаби-алав адамти лукьулри. Циила  
тяйдили илдани вертолетра чебаиб. Ила адамти кабира- 
хъулри.

ХӀябалра илди адам чула гӀямрулизир дахъал къиян- 
дешунира гӀяхӀдешунира чедаибти адамти сабри, диркь- 
бикличиб цархӀилти адамтира чебаибхӀели, разидешла  
тӀамри дурадикиб. Кумек гъамли сабри,— рурсира ми~ 
цӀирли калахъес имкан бикӀур!

В Е Ц ӀЪ И Б И Л  БЕКӀ

Илабадли чумал верстла гьарахъли, дяхӀила ясир-* 
лизиб машинала бухӀнаб Бадайра Бэлара кабиилри ва 
радиоличи лехӀихъулри. Илди Д51х 1 или  ясирбудибхӀей- 
чирад дуги-хӀери ардякьун. Дикторли Табасаранна ду- 
буртазиб дебали халаси дяхӀи барииличила, гьуйчиб 
къаршибикибти адамти, мицӀираг ва машинаби дерца- 
хъес багьандан далдурцути тяхӀуртачила балахъулри. 
ДяхӀили кӀапӀкадарибти шимала адамтазира бал а­
хъулри, дяхӀи бицӀес бехӀбихьибхӀели детаэсти анцӀ- 
букьуначила, ва сахъдеш барахъес гӀеббурулри.

— ХӀуни бикьулррш, нушаб кумеклис вертолетунира  
далли дархьили сари, — хъатлизи хъатли бяхъили, ра­
зили иб цӀикурли. — Айзанатра Хадижатра шилизи баъ- 
ниличила гьатӀи багьахъурси биалри, дебали гӀяхӀил  
бириб.

— ХӀед кьалли гӀяхӀил бириб...
— XI ед XI еб и р и бу гь а т I и ?
— НукӀун машиналичил сайра, вертолетличи ахъхӀе-  

бурцу иш тӀакьа,— хумарӀ^^б Бадай.
— Набчи дебали гьимуркӀусигъунаригу? ХӀед нуни 

барибси се вайдеш лебсив?
— Се рикӀулрив гъари хӀу? ХӀуни буребала бехӀца-  

далра барибси вайдеш а.гара, гӀяхӀдеш ахӀенси, ахӀерси  
Бэла,— сунесра хабарагарли Бадайли малхӀямли иличи 
хӀеръиб. КГилалра хӀерани да.рхьдизур. Бэлара пишря- 
хъиб. «АхӀерси Бэла» или хьалли, иш гьакӀлизир ил 
гьимхӀерукӀиб. — ХӀечи гъимуркӀес набзиб ихтияр леб- 
си ахӀен. ЦӀикрумачи гьимбуркӀути хӀебирар. Ну ца ити 
пикриухъунсири...

— Селичила пикриикӀулрив? ЧӀянкӀли бархьли бура, 
нушакӀун вягӀдаладиубтири.

— Мебельличила,— къяна буриб Бадайли.
— Сегъуна мебельличила?
— ХӀуии балулрив, нуни мебель дахӀахъес бурибси- 

ри, хъули кайхьес дигусири. Ну виасли ишав ясируцил- 
ра, хъули хес бажардихӀейкира.

— Ил сабабли валанри набчи гьимуркӀуси?
— АхӀенра, ахӀенра. ХӀези нуни буррагу, нуни гьа- 

лабваи квартира касира, лерилра палтар-кьяш, жузи  
бергарагуназир херал, гьаргдаресалра замана хӀебикиб. 
Кьалтииалра агара хъули кабихьес, хӀела нешли чесиб- 
сири гӀяхӀси кь^алтин бикахъесра.

— Сегъуна? «Кьарчагар» бикӀуси бургар? Яра 
«Ж анъул» бикӀусив?

— АхӀен. «Багьадуртала делхъ» бикӀуси.
— Ил камли бируси кьалтин саби. Мекъла замана  

цӀикурли пешкешбируси бирар илгъуна кьалтин. Бура 
гьари набзи, хӀед жузи селис хӀяжаттив, хӀукӀун шо­
фер сайри? — Сунела суайчил Бадай гьимуркӀахънили- 

,чила Бэла пикрира хӀерухъун.
— Марлира, шоферлис селис хӀяжаттив жузи? Шо- 

ферра — жузира... Илди цаличи ца далдикили ахӀен. 
ДукелцӀидухъесли ахӀену? — дукаряхӀиб Бадай. — Дила

'хала дудешли бурули гьанбиркур, духусила хазна гьан- 
|на — жузи сари, ахмахла хазна — дав.ла саби или. Бе- 
лики, набра илала гъай гӀяхӀдизурли, ца ити дурчули  

‘вииша жузи, амма илди , наб дебали дигахъис. ХӀуни 
делчӀунтив...

— ХӀу набчи гьимукӀирив? Гьаналра биркуси ахӀен- 
ригу, эй!

Сунела санигӀятличи хӀяжатагарли, чедихӀяртли хӀер- 
бикӀути адамти гьан^амцун ахӀенри Бадайлис къарши- 
бикибти ва мурталра ил гьимуркӀахъи. Ил гӀялим, ИН' 
женер яра хӀяйвантала тухтур риалри, илкьяйда хьар- 
хӀебии...

Бадай вачавяхъниличи шакрикили, Бэлани малхӀям-. 
ли илала някъ хӀяршбариб:

— ХӀуни балулрив, гьанна ну хӀела мякьла кариил- 
ра, нуни хӀу виштӀахГейчивад валусигъунари. Сен иш- 
кьяйда бетаруси вара, хӀебаладу?

Бадай илала халати цӀудара хӀулбазр хӀеризур.
— СенахӀенну, набчила вайтӀа пикририкӀахъес нуни 

хӀед  сабаб кахӀелахъунра.
— Иличи пашманиубли хӀейадли?
— АхӀенра, ну вайсили виэс вируси ахӀенра. А дам — 

адамлис гӀяхӀдеш барес вирар алкӀуси. Нуни чис би- 
алра зарал барили, чи виалра сабаб агаркъи гьимукӀа-, 
хъили гьанхӀебиркур...

— Гьу-гьу, хӀу хӀечила дебали гапмайкӀудра. Адам  
сегъунали дигара виэс вирар — дигалли гӀяхӀсили, ди- 
;галли вайсили. Дунъяличиб бегӀлара къиянси — ил вегӀ- 
ли вегӀ вагьни саби, бикӀули бирар.

— Ил буркьа бурала нунира балуси саби,— Бадайли 
някъ гьакӀбариб ва машинала ухӀнавад дуравхъун.

БерхӀи гӀяхӀцадла ахъбиублири, гьалли хӀулбала  
гьалаб дяхӀи бицӀулри. Ц ацадехӀ мераначир шурмала

хъинжани чӀянкӀдиублири, галгубала хъаранира цӀудар-  
дирулри.

Бэла, пикрумази ахъили, кариилри. Селичн гьиму- 
ьХибсив иш урши? СуненикӀун илизи децӀагеси селра бу- 
рибси ахӀенри, сен гьатӀи хапли хумариубсив, дурав-  
хъунсив?.. Ва хапли иличи далайла тӀама чехиб. Гьала- 
гьала Бэлас гьанбикиб приемник саби-сабил бузесбяхӀи-  
ли бургар или, гӀур, гӀяхӀил лехӀахъибхӀели, багьур—  
далайикӀуси Бадай сайри. Ил дяхӀиличи кайвлри ва, 
сунела тӀама бикьниличила пикрихӀевхъи, гӀяш-гӀяшси  
тӀамаличил хумарси далай бучӀулри. Бэлани унзала  
шиша гӀяшбарес или, ручка ласбариб. Унзала .гъичӀла 
бакьили, Бадай лехӀкахъиб, машиналичивяхӀ ласхӀяхъи-  
ли ,илини иб:

— Х1у гушриубли рургуд. Илаб газетализи бергур- 
ли се биалра кали бургар, беркен.

— ЧӀянкӀли хӀечилцун рукасра...
— Наб дигули ахӀенра.
— Х Ӏед дигуси бара... Сен хӀуни хумарси далай бу- 

чӀусирив?
Бадайли ж аваб чархӀебариб. Бэла машинализирад  

дурарухъун ва иличи гъамриуб.
— Селис децӀлизи виркусирив? Дунъяличир гӀяхӀ- 

дешунира камли ахӀенгу... ХӀед дигив, пуни х1у ит Ай- 
занатличил, хӀела мякьла ка.риибси рурсиличил тяни- 
ширури? Дебали гӀяхӀси рурси сари. Дигалли ит ис- 
багьи Хадижатличил тяниширури... Эгь, се рикӀулрав  
гъари нура... ГӀяхӀти биалри, ишар ну лайхӀерикӀи- 
ра...

Бадай лехӀкахъилри. Илис сунелара Бэлалара ургаб  
сегъуна сабил гьалабиз, дазу  лебгу или гъанбиркулри.

П у р р а  гурла тӀамри чехиб. П у р  дуб-дубли илди 
тӀамри гъамдиӀкӀесдяхӀиб — нушаб кумеклис лябкьуси  
самолет бургар или пикрибухъун кӀелра.

— Самолет, самолет, нушаб кумекличил лябкьули  
саби! — разили тӀамадариб Бэлани, закиряхӀ хӀерри- 
кӀули, андаличи хъатра чебурцули.

— Вертолет саби, — иб Бадайли, къадала чедиб  
цӀерцӀван а.рцурси цӀябли шинишси вертолет чебиа-  
хъули.

— Наб кумекличи лябкьули бургар, наб! Эгье-гьей!—  
вяврикӀулри Бэла, тӀяхӀрикӀули. — Ну ишар сарра, 
ишар!

Летчикли машинала хъалч чебаиб, ^ебаиб машинала

мякьлабти кӀелра адамра. Илди чебаъни аргъахъес  
дигули, летчикли вертолетлизи чедиб мява барахъиб.

— Бадай, ахӀерси, ахирра, нушабра кумекличи ба- 
кӀиб кьалли!.. Аркьули.гу ик1, чина аркьусив, Бадай?! 
Чина аркьулрив х1у, ишар сарра, ишар!

—- Чина кайалли гӀяхӀсил, пикриикӀули сай,— баян- 
бариб Бадайли.

— Ваши итис гӀеларад аркьехӀе! Бати хӀела маши- 
нара ишаб, чилилра архӀеку! Ваши, ваши аркьехӀену!

— Ну вакӀес вирхӀейрусра.
— Тилади саби, ваши! Бэлани илала някъ зузба-  

риб.
— ВирхГейрус. Х1у рукьен, Бэла, ну кавласра. Му- 

радличи рааби!
— Халаси баркалла хӀед, Бадай!— Вертолет арцур- 

си шайчиряхӀ Бэлара дуцӀрухъун.
Ил гьарахъли аррякьи-ахӀенри, чумал ганзцун сарри  

ахъибти, амма Бадайлис сай лайвакӀибсиван бизур:  
камеи гьатӀи замана дикалли, вертолетли Бэлара арар> 
ку, тяп дурзамлизибад чӀакалн мукьараван. Жагьил  
урши виалли сунела машинара сайрацун кавлан, илхӀе- 
лира дяхӀилизи гӀеладикибти дубуртала ургав. Илала  
уркӀилизир бара шаладиубти нурани дуб-дубли дил- 
шесдяхӀиб,— гӀе, Бэла урхӀла рурси сари, урхӀла цӀи- 
кури сари. Бэла мякьлархӀели, сунела уркӀи секьяйда 

ӀванабикӀусирил Бадайли гьанна сабри багьурси. «Х1у- 
декӀар селичи вакӀибсирив, — ил летчикличи гӀяйибта 
В'иркьулри. — Чили тӀалабварибсирив. хӀу? Чис хӀяжат-  
сирив? Ну цунухъахъес вакӀибсирив? Арукьен хӀела  
гьуни будили, рурсира наӀбчил рарх ратину! Вертолет  
ласбиуб ва сагадан илдачибяхӀ гъамбиуб, челис-че 
гӀяшбикӀесбяхӀиб. Бэлани куртка убасиб ва Бадайлис  
гьабуциб.

— Каса, Бадай, баркалла!
— Селис баркалла бирусив гъари...
— Сен селис викӀусирив? ГӀяжаибси леври кьалли, 

дебали гӀяхӀси урши сайри х1у... Х1у талихӀчевли виаби! 
Н у  архӀерукьес гӀямал агара!

—  Гелешмешличи къалабарикӀули рургуд... Рир- 
гӀудра, курткара хГед бати.

— Гьанна риргӀхӀериргӀусра! Жявли ну хъули ри- 
усра!

— Чили балав?..
Вертолет илдачи дебали гъамбиуб. Амма ахъси ду- 

бурла бяхӀлизи ил кабатниличила гъайра диэс хӀедири.

Летчиклис калунсира вертолет гьаваличиб тӀашаънм 
ва ганзухъ ӀлайбакӀни сабри. Ганзухъличи арацӀахъес  
Бэлас кумекбарес Бадай к ъалабавикиб. П я ж а и б с и  ха- 
сият 1леб кьалли адамлизибра — Бадайлис гьеч дигуси  
ахӀенри рурси сунечирад аррякьи, камсилра гьарахъри- 
кмли, гьанна биалли аррукьяхъес илис кумекбирули сай.

— Набчил варх хӀура вашигу, Бадай? Лявкьяду?— 
разили тӀамадариб Бэлани, някъбира михъирличи д у ­
ди л и.

Ил замана Бэлани чГумати гъезла вегӀ жагьси, зант- 
си урши бегӀгьалав чейусигъунари. БусагӀят и.лис гьа- 
никиб сунела гелешмеш Сурхайра. Сурхай илис верцӀ- 
хӀерцӀибсиван, сахӀерхурсиван, дубурланти бикӀуливан, 
'гӀинизла мякьларти куцагарти къаркъубазивад вариб- 
сиван, тяп нукьа тупангличи мепӀусиван визур. «Агь, 
ишди дила гӀямру, се талихӀ биэсара дила итичил?!»—  
Рурсила уркӀи хапли цӀумбухъун.

— Ну кавласра, ахӀерси Бэла. Гьанна летчикли 
ганзухъ лайбикӀу, арацӀес хӀядуррии, нунира кумек- 
бирисра. Ишгъуна биэс нушала кьисматра...

Вертолет гьалли ИӀЛдала бургала чедиб кӀайбяхӀил- 
ри. Илала тӀамри адам гӀянцӀиэстири, дяхӀи ахъдур- 
цулри, дургъахъулри, хӀулби гьадирулри. Люк гьаргби- 
уб, гьаялизибад барибси ганзухъ баткаиб. Амма ван- 
заличибад ил хӀябал метрла ахъли калун. Шурми мякь- 

Ӏлар лерниличи хӀерхӀетти, летчикли машина гӀурра 
гӀяхӀцадла гӀяшбиахъуб. Бадайли тӀяхӀухъи ганзухъ-  
ла дуб буцес кьасбарибгу, виъхӀейуб. Селра гӀур бареси  
агни аргъахъес дигули, летчикли бекӀ гьакӀбариб ва 
кабинала ухӀнав веткахъиб. Камси замана дикибхӀели, 
авмузси хӀунтӀена рангла бергараг лайбакӀиб. ГӀур, 
ганзухъра убасили, чедив лас-ласухъи, летчик арякьун. 
Вертолетличи илцадра ахъли дигара тӀяхӀрухъес хӀя- 
дурсиваи някъбира тӀинтӀдарили тӀашси Бэла дяхӀи- 
личи карииб ва кьудкьули рисирииб. Иличи хӀерикӀу- 
ли, илала атира пикрилизи касили, Бадайра хӀякизур- 
лири, хӀятта илалара кьакьарлизиб гӀянд барцбикиб-  
сиван бизур. Илини рурсила хъуцӀрумачи куртка чебу- 
шиб.

— ГӀурра лябкьян, ахӀерси Бэла, бахъ дебали дард-  
лизи мариркуд. Раши машинала духӀна аркьехӀе!— ил 
сайра Бэла аррукьес хӀериъниличи иашманиубсиван кай- 
зурлири. — ИкӀини нуша чедаира, сагадан вакӀили, ку- 
мекбиру.

— ГӀур сеналра хӀякьян, хӀякьян. Се бирусив ну-

ни? Ну багьандан ишди бекӀличи чедуркъубти бала-  
гьунира чедаагу... — виштӀасиниван хункӀачил нургъби- 
ра ушкули, Бэла рисулри.

Илгъуиа уркӀецӀидухъеси куцличир чераэсичир, Ба- 
дайлис ил аррякьи гьалар гӀяхӀсиригу или гьанбикиб.

— ХӀеррикӀен дигалли, сеынира лябкьян! Нуша че- 
даира, цархӀилтазира буру, трактор биалра хӀебакӀи-  
ли кахӀевлан.

— Ил х1ед сайри ну арря'кьи хӀейгуси. ХӀу багьан­
дан калунра иш тьакӀлизир. Арукьен хӀела аркьна,—  

/хапли уркъубяхъуначил иличи рехӀризур Бэла. — Ну
арацӀес рирусири вертолетличи, х1у диргалаухъунри. — 
СимкьрикӀули, ил машинала рухӀна карииб ва унза  
хямкдариб. — Уэн илав — дурав, ратаба нура паргъат- 
ли!

ВиштӀасилагъунти гӀяйибти чедуршули, симкьрикӀу- 
си иличи гьатӀира уркӀецӀидухъун.

— ГӀяхӀна, гӀяхӀна, набчи дебали гьиммаруркӀуд, 
белики, ну вииша гӀяйибла вегӀ... ХӀякаалра биха, наб- 
ра дебали бугӀярлину...

— Ит гӀурра лявӀКьян викӀулри, чехӀебиулрив бер- 
хӀи гӀелабиркули! — Бэлани манӀинала ухӀна кайахъес  
илис пурбанбариб.

— ИшбархӀи хӀекӀалли, жагӀял сеннира лявкьян! 
УрухмаӀхӀудра, бахъ бухъянбитӀунси децӀ — талихӀ-

личи аркьуси дякьличи шурбулхъан бикӀули бирарну...
— Наб дигули ахӀенра жатӀял бакӀили, наб ишбар- 

хӀил аррукьес дигулра! Хъули рукьес дигулра! Селис 
дукаркӀусиривӀ ХӀу илгъуна вайси виъни балуси ахӀен- 
ри нуни. Балу-балули хӀуни ганзухъла дуб хӀебуцири-  
гу, эй!

— Ганзухъ секьяйда ахъсирил чехӀебаирив хӀуни?  
Дуклуми лерти диалри, ит ганзухъ хӀебурцирану, рархь- 
ли хӀу хӀела хъули риахъира.

— Ну няӀКъбачи ахъруцес вирадигу, гӀур ганзухъ  
нуни бурцира!

— Гьар секӀал ца зимла манзиллисригу детаурти, наб  
гьаналра хӀебикиб хӀу набчи гьимрурӀкӀар или иикри- 
барили, лехӀкахъибсири. ГӀяхӀна, нуни балу-балули хӀу  
ахъхӀеруцили биаб, эгер ахъруцибси риадлири, хӀуни 
ганзухъла дуб буцес бажардирикес асубири. ГӀур се­
кьяйда арицӀусирив вертолетла рухӀна? Карикили, бутЬ  
надрирадигу!

— Карикили, бутӀнадриубли гьалабри наб! ХӀед  
вайбаркьлис бутӀнадриубси риаслири!.. ХӀуни багьес

дигалли, ну гимнастка сарра, паргъатли арацӀесра ри- 
раои!

— Гьу, гьу, гьанна диур, дебали' гьиммаруркӀуд! 
Нуни чинабад балусирив х1у гимнастка риъни! Раши, 
дигалли, ИТ летчикли лайбакӀибси се сабил ахтардиби- 
рехӀе?

— Х1у укьен, наб итала хӀяжатдеш агара,— Бэла  
цархӀил шайчи хӀерризур.

Бадайли дяхӀилизиб бусагӀят баргахъес или хӀун- 
тӀена рант.ли бакибси халали ахӀенси пластмассалл кьа- 
ни хиб. Илала духӀнар дармунти лерли дуилри — илди 
Бадайли ца шайчи кайхьиб. П у р  иларадли булка, би- 
цӀала, кагъарлизи бергурси мазала нуси, хӀятта чя- 

гъирли бицӀибси пластмассализибад барибси флягара  
бал,ли дурасиб. Закибад бакӀибси савгъат Бадайли га- 
зеталичи кабихьиб, стакантази чягъир кертӀиб...

— Гьу, ахӀерси Бэла, байрамличил мубаракрирул-
ри!

— ХӀуни ну дукелцӀиличи карирхьулрав? — бекӀал- 
ра ласхӀебарили, уркъубяхъиб Бэлани. Илис гьаибики- 
ли бурги Бадай сунела мекъличила гъайикӀуси ургар 
или.

— Дила пикри хӀясибли, иша гьанна автоинспекция 
хӀякьян, камеи берж асра асубирар. Буж ехӀе  хӀела бай- 

'рамла хӀурматлис — жагӀялкӀун хьунул адамтала бай- 
рам саби, мартла гехӀел...

— Гьуя, нуни иличиӀла таманни хъумкартурра кьал- 
ли,— разили ласряхъиб Бэла.

— Чебиулрив, хӀунира се биалра хъумкартули руил- 
ри. Бержили башахъен.

— Камти ахӀи хӀерирус.
— ХӀед даарицад держа! Гьу, мубаракрирулри, ахӀер- 

си Бэла, хӀушала байрамличил! ХӀу талихӀли рургули, 
талихӀ хӀуни бургули, лериӀлра гӀямрулизир хӀулкӀули  
калаби, Бэла! Дерхъаб!

— Ишкьяйда бургуси талихӀ бахъхӀи маж ахӀят к̂а- 
лес, — Бэла децӀличил пишряхъиб.

— Се биубси лебсив? ХӀела гӀямрулизиб сегъуна 
биалра мусибат лагбяхъяллира, ишичибра вайси къар- 
шихӀебиркур я къаршимабикаб!

- ГӀяхӀна, хӀу викӀусира биаб!
Цаличи ца хӀербикӀули, илдани пигьлуми дацӀда-  

риб.
— Бархьли бурасли кьалли, закирад ишдигъунти

савгъатуни кадашути диалри, ну даимлис ишав хӀечил 
калес кьабулиркира!— дукаряхӀиб Бадай.

— Гьанна ма'схурти дати, илдази дир-кьеси, замана  
ахӀенну...

Вертолетли илдас сегъуналра кумек барес хӀебиуб,  
амма илди цализибад ца декӀарбикахъесра хӀебиуб. Са­
би кӀелра барх кални чус дебали мягӀничебснлизи хал- 
бирулри илдала уркӀбанира. Иличила биалли цалилра  
дубихъули ахӀенри. ГӀинцра хъярра чучила сари гапхӀе-  
дикӀар, амма илдачи аркьуси дякьра кьарли хӀебухъар.

ВЕЦӀНУ ЦАРА ИБИЛ БЕКӀ

Вертолетличи каратурли, къалабали шагьарлизи, 
бо'льницализи рархьайчи Айзанат Ӏхъагъдешлизирад чер- 
саргъибси ахӀенри. Вачавяхъибси колхозла председатель  
шилизи ваибмадан ЦӀизгъаран МахӀяммадличи аря- 
кьун, илра и лалаурш и Сурхайра маймайбарес ибсил\ьас- 
ригу илала, бургира гӀяшдуцили, хумарли къунзбикӀути  
адамти чебаили, паргъаткайуб.

БацӀбухъунси столличибад тяйдили шила хӀурматла  
адамти кабиилри, цГикурла тухум бцалши паргъатагар- 
ли къунзбикӀулри. Хьунул адамти учибикибси ургабси, 
хъулибра лехӀдеш чебихьири. Зулейхани сунес мер 
баргес рирули ахӀеири, ц1/брухъунси Хадижатра д е б а ­
ли зигаррикӀулри. Хъулразибси гьавара балли кахдеш- 
ли ва урехили тӀембикӀусигъунари.

— ХӀу набчи гьимуркӀули ургудра,— иб М ахӀяммад-  
ли, председательличи хӀериӀкӀули. — Н абра дигуси  
ахӀеири ишкьяйда бетаурли...

— БегӀгьалабцун ахӀен хӀела ишкьяйда бетаруси —  
халкьласун бирули ахӀенри, гӀур мурталра пашмани- 
рес чевкъули саби. Ванати бурхӀни дакӀайчи сабуралра  
барадлири...

— Ванати бурхӀни дашухӀели сайри Сурхайличил  
кьабуликибси... Гьанна «гьай-гӀяйиб» дикӀули хьалли, 
гӀяхӀдеш лебси ахӀен,— МахӀяммадли някъ хӀяртбариб.
— Рурси раргирав, больницализи рархьирав?

— Рархьира, гьанна больницализи раили рургар.
— МицӀирли калесара, хӀела пикри сегъунав?
— БалхӀебаласра.
— Эгер ит рерцахъес хӀебиалли, лебилра гӀяламла  

лягӀнатуни дила бекӀличир дирар. СейкӀусирав ну ила-

ла бегӀтази-декӀар?— М ахӀяммад дебали дардлизи ви- 
кили виънрӀ багьеслири.

Унраличибси хъулирси Хадижатлира илала гъайла 
бакьиб. Урехили ил кьацӀруциб. Рахли Айзанат реб- 
кӀалли, лерилра гӀяйибти сунечи чедуршугу. Хаплн юрт- 
лизиб чӀярла тӀама кӀухбухъун: «Юх! Юх! Нуни ахӀенри 
ит карушибси! Нуни кахӀерушира!..» Хадижат хъулир  
лукьесряхӀиб, ил цабагьали вяв-чӀяррикӀулри, бекӀла  
гъез къябдирулри. Хьунул адамтани ил хӀилхӀи паргъат- 
риахъуб: «Се рикӀулрив гъари хӀу, ахӀерси, чи сая хӀуни

карушиб викӀуси? Чилра селра викӀулРӀ ахӀен! Ми- 
цӀирли кавлан, хӀуни хӀу инжитмариридра! Гьу, гьу, 
диур, рахӀятрии...»

Сунела ю лдаш у н ачи л  Сурхайра чарухъун. Илдани  
колхозла тракторла Ӏкумекличил гьуни барес кьасбариб- 
сири, амма дяхӀила халати бекӀназиб илра кагӀяб. Чули 
селра балбуцес хӀебирниличи жагьилтира пур\урби-  
кӀулри.

— Гьу, чарухъунрив? — хьарбаиб дудешли, нудбира  
кьябшдуцили.

— Някъби-кьяшмачив вашуси хӀейишигу нура?
- -  Адзи МахӀяммад, тракторра балли кабухъес хӀе- 

биуб. Нушани-декӀар се бирусив гӀур? — сунелл юлдаш  
Сурхай гӀевуциб ИсмагӀилли.

— Пякьир дила рурси! МицТирл-иалра риалри. Чи­
нар сарира, се бирулира? Агь, дила рурси... — Зулейха  
рисирииб, някъбачил дяхӀ кӀапӀдарРӀб. Анц-Ӏкьили ил 
рухънараахъибсигъунари, дяхӀлизир чӀукьариублири.
— Чилра агара кьалли илис кумекбаресилра. Гелешмеш- 
ра вацӀли чариубли сай...

— Сари сари гӀяйибла регӀ,— хумарли иб Сурхайли.
— Селис калунсрш машинала рухӀнар? ЦархӀилтачил  
рарх ракӀес хӀерирусирив? Сен-сен биалра адамтани илра 
рурги...

— Адамтани илра рурги викӀулри... ЧехӀериулрив  
Хадижат оегъуна даражаличир раргилил. Айзанат риалли  
гьанна больницализир сари, илисра се бетарарал чили 
балав?.. ХӀу цӀикурличила ахӀенри къайгъилизи викиб- 
си, хӀушачи чилилра гӀяйиб хӀебарили дигулрая хӀу- 
шаб,— Зулейха, гьалаксаурли, хъулир къунзрухъун. — Се- 
гъуна биалра бекӀбяхъ ахӀен дила рурси, чили биалра  
ил гьимрукӀахъалли, илала нуни хӀулби адилтӀас!

— Диур гьанна! — тӀамадариб М ахӀяммадли ва 
мякьлабси хъа гьаргти унзаличи хӀеризур. — Гьари, 
ил рурсилизи хьарбая шофер сегъуна сайрил...

— Куцагарси... Картошкагъуна ‘къянкъличилси, бецӀ-  
лагъунти хӀулбачиӀЛси, бензинни гягӀикӀуси,— ца рухъна-  
ни Хадижатла дугьби тикрардариб. — Селра вайси бет- 
хӀерар.

— Жагъси сай вара?
— Жагьси сай рикӀар.
— ЦӀикури сен илдачил рарх хӀеракӀибсив?
— Айзанатлира нунира машинала рухӀнар руахъес  

хъарбарра рикӀар. ЦӀикурличиб ванаси пальтора балли 
аги, ил багьандан пикридухъунтири...

— ПикридикӀес гӀягӀниси ахӀенрину, иличил дарх  
калес гӀягӀнитири, — пурхурухъун Сурхай ва унзаличи- 
вяхӀ ватихьиб. — Сельсоветлизи аркьяс, белики, телефон  
бузесбяхӀили биэс.

— Белики, илра вертолетли шагьарлизи арру)Кили 
риэс? — сунела ташмишдешличила буриб предоеда-  
телълй.

— Г1е, г1е, иличила наб гьаналра хӀебикнб кьалли, 
Гьари, нура аркьясра сельсоветшизи, — харчризур Зу-  
лейха. — Чинаба дила пальто?

Д уб-дубли  лебилра тӀутӀукабиуб. Чурхси кьапӀа- 
личилси Исрапилра хъа вегӀ МахӀя^ммадрацун калун.

— Чебиулрив, хГурматла Исрапил, иш аргъли гӀяхӀ- 
сира вайсира секьяйда гъудуркадарилил!

— Г1е, гьа«на „Сурхайла мекъра букьбуи саби. Се 
барес пикрив хӀела?

— П ебш нилис гӀелайзи арбухалли ахӀенси, гьанна 
селра барес хӀейрар. Амма ца секӀал... Ца балагь ба- 
кӀалли, верхӀел гӀеларадра дашар бикӀули бираргу,—  
илис серил бурее дигусиригу, хӀяжатти дугьби даргес  
хӀейуб.

— Сегъунти балагьуначила викӀулрив, М ахӀяммад?—  
ташмишдешличил хьарбаиб Исрапиллира.

— ХӀуни пикрибара гьари, цӀикури урхӀла адамличил 
сарицуи машинала рухӀнар кали сари...

— И лдас аргъ сабри диргалабухъунси... Вайти лез-  
мунала бегӀти адаӀМтасцун гьанбикес асубирар йхаб се 
биалра вайси бетаурли бургар или.

— ХӀура вархьли викӀулри, хӀурматла Исрапил... 
Сен-сен биалра, их цӀикурличи дяхӀцӀи бухъи саби. 
Адамтала мухГлуби дуцес вируси ахӀен, сецад гъай-мез 
алкӀанал, селичи илди шурдулхъанал хӀунира ункъли  
балули ургуд, илдала мезли шурмира далли тӀякьиу. 
Дила урши виалли умуси цӀикурличил хӀериахъес дигул* 
ра.

— ХӀу дуркьа гьанбнкуначи ветухъунригу...
— Дуркьа Ӏгьанбикуни ахӀен дила бекӀлизирти, —  

илини сунела ибан тГул лихӀишӀкӀличи чебуциб. — Дила  
уршила умуси хъалибарг биубли дигулра, илала челябкь-
лаличила сайра къайгъилизира викибси. Илини су­

нела хьунуйчи сегъунти биалра гӀяйибти чедуршули  
дигули ахӀенра. Ил анцӀбукьличила гьачам гьанбуршу, 
кӀина гьанбуршу, гГур хъулир къалмакъар, гьуя-гьарай  
дехӀдирхьур, хъалибарг белхъан. Нуни балулра илди 
тӀабигӀятла мусибатлизи бикни, рурси хӀялалси, умуси  
риъни, сунечи цархӀилла тӀул къячбикахъес хӀеруъни.  
Амма лебилра шантанн балулигу ш  мекъла дуги сари- 
цун шоферличил калниличила. Лерилра гӀямрулизир ил 
адамтани мисаллис гьанруршу, итхӀели ит биубсири, иш 
биубсири!..

— Ил хӀела уршиличил хӀеррируси сари, хӀечил 
ахӀенну, хӀела уршилизи хьаркабаа, се баралли гӀяхӀ- 
сил.

— Гьанна ил сабри хьарбаэс калунси! Уршилизи  
адамта.ни оелра хӀейру, амма зукьи-зукьити хабурти ди- 
хьес иабчи чевкъар. Уршилизи нуии ахӀенну, уршили  
набзи саби хьарбаэс гӀягӀнисира. Суиенира балули  
ахӀенгу илини се бирусил. Набзи тиладиикӀули, бусра- 
викӀули, хӀилхӀи кьабулрикахъибсири, мекъ барес вягӀ- 
даладиубтири, гьанна се бетарулив?.. ХӀела урши лев­
ей виалри, Исрапиш, уршилис ихгъуна цӀикури лерка- 
див хӀуни? Бархьли бура гьари.

— Аллагьли наб урши гибси ахӀен... Дила чӀянкӀли 
рурсбицун саби, халалгъуиа шери редес замаиа баили  
саби.

— Рурсби биаллира, бархьаначи бура гьари, урши  
левей виалри...

— СейкӀусив хӀези? Бархьли бурасли кьалли, ну 
кьабулхӀеркаси. Амма иш гьакӀлизиб хӀуни хӀед дигуси 
бара, ишав ну маслигӀятчили виэс хӀейрусра.

Ил замана гьатӀира рисули, гьатӀира гӀязизриубли, 
Зулейха еельсоветлизирад чаррухъун.

— Ихди шагьарлизибра агара, — симкьрухъун ил, 
явлухъличил хӀулби ушкули. — Хъулира зявкъдяхъира,  
таксопарклизира тӀамадарра — чинабалра агара.

— ХӀебиалли, телефон бузули балан?— хьарбаиб Ис- 
рапилли.

— Бузули саби. Ил бузнилизибад-декӀар се гӀяхӀ- 
деш лебсив гьанна?

— ХӀебиалли, ну арякьунра. Хъарахъуназибси аги

сегъуаал хьарбаэс гӀягӀнили саби. БегӀлара гӀягӀниагар 
замана чевкъули бирар кьалли ишгъуна мусибатра! Н у  

’биалли жакъни заманаличир думгар или ^кайибсири... 
Иш дяхӀили гьар секӀал дукьдуун, дила кьасанира ур- 
гӀердариб... Гьу, хӀуша гӀяхӀли каленая!

— ХӀедра гьунби гӀяхӀдираб! — Исрапил арякьун- 
мадан М ахӀяммад цӀикурла нешличи дугьайзур: — Гьу, 
гьанна се бирехӀев, Зулейха?

— Гьуя, нунира балули ахӀенрагу се бирусил... Се  
биубсив дила рурсилис? Чинарсив ил?

— Илис селра бетаурси агара, я бетхӀерар. Мекълис  
се бирехӀев викӀулра хӀези?

— Сегъуна мекъличила гъай дирутив ишар? Мекъ- 
личила ахӀенра ну пикририкӀуси, дила рурсила гӀямру- 
личила сарра.

— ЦӀикурли урхӀла адамличил дуги беркӀниличила 
се рикӀуда?

— ГГур илис бареси се кавлулрив? Нуни дила рурси 
гӀяхӀил ралас, сегъунтилра ташмишдешунази рурцеси 
ахӀен их.

— ХӀебиалли, хӀела пикри хӀясиблира, мекъ гӀе- 
лайзи арбухес чевкъули балан?

— ХӀушаб дигуси барая. Ишди балагьуназирад чер- 
саргъес багьандан дила рурсилисра халаси замана хӀя- 
жатбиркур... Пякьир, дила рурси...

— Адамтази сейхӀусирав ну?
— Ил дила къуллукъ ахГен! Се дигара викӀен хӀу  

адамтази!..
— ХӀу, хьунул^адам, набчил секьяйда гъайрикӀул- 

рив, ил балулрив хӀуни яра..?— руржесвяхӀиб ЦӀиз- 
гъаран М ахӀяммад

— Мекъ гӀелайзи арбухес дигули, макруличи дету- 
хъи диадалли, ну хӀушаб ляврикӀес гӀягӀнисирав? Ил 
багьандан саррая хӀушани дила Бэлачи гӀяйибти чедур- 
шути. ХӀушаб гьанмабиркахъидая дила Бэла цӀахриуб-  
ли рургар или! АхӀен! АхӀен! ЦӀахдирути хӀуша сар­
рая дила рурсилис кумекбарес ца гаизалра кахӀецГиб- 
ти!.. Вертолет бакӀибмадан нура аркьясра. ХӀушаб ди- 
ганта дирӀХьеная, дигути дуреная!..

Сунела рурсила жайчила децӀлизи рикибси Зулейха  
къалабали хъулирад дурарухъун.



ВЕЦӀНУ КӀИРА ИБИЛ БЕКӀ

КӀиэсил дугира Бадайра Бэлара маши/нала бухӀнаб ка- 
лун.

Бэлала уркӀилизибра тянишли ахӀенси лами улкул- 
ри. Сунела хӀялличи рурсира ралли тамашарирусири: 
«Сен ишкьяйда бетарусив? Ну дила гелешмешличи ар- 
кьуси цӀикури сарра, урхӀла адамла мякьла карирул- 
ра, урхӀла адамличил кӀиэсил дугира буркӀулра, дуб- 
хӀехъаллира, ишала уркӀила хмурад иргъулра, ишала 
пикруми тяп дилаван дилзули сари... УрхӀла адамгъу- 
нара ахӀен иш Бадай, тяп узиван набчила къайгъилизи  
в№ки.ли сай. Гьуя, се рикӀулрав гъари ну, ишди дила 
пикрумачила багьалли, адамтас се гьанбиркура... Рах- 
ли гьанна Бадай лаовяхъялли, набчи байикалли... Наб-  
чикӀун гелешмешра валли байикунси ахӀенри. УрхӀла 
адам — жявли билшуси вавагъуна вирар, иш виалли... 
Марлира, дилайли гьарахъти адамтира гъамтили бета- 
рахъули буили кьалли, гӀяжаибти хӀедиалли ишди 
гӀямрура. Рахли ишини гьанна ну кӀапӀруцалли, къар- 
шидеш даресалра ахъри хӀебиур кьалли...» Сунела 
пикрумазирад сари урухриуб. Сунела пикрумачи Бадай  
лехӀахъили ургар, сунела уркӀиличирти далули ур^с^р 
или гьанбикиб.

Бэлала уркӀиличир челукьути пикруми Бадайли су-  
неласун кьиматладирулри. Ил лебтани лайкаракӀили  
сари: нешлира, бегӀтанира, гелешмешлира. ЧӀянкӀли ца 
‘суненицун саби илис жаваб лугуси: адамтала кумек
бакӀайчи сунени иличила къайгъи дакӀубарес, ара-сагъ- 
ли калахъес, уруххӀериахъес гӀягӀнилигу...

— ХӀу русулрав, Бэла?
— АхӀенра. ХӀура усули хӀейъни балас.
— ХӀед бугӀярли ахӀену?
— Валлагь, дагличибра ишбархӀи бугӀярли саби.
— ГӀур се бирув, бензинра мяхӀкамдарес гӀягӀнили 

саби. СавӀЛилисалра камти биалра (Калахъес дигулра, 
савли гьатӀира бугӀярли бирар.

— Бархьси бирулри.
— Раши цаличи ца дяхӀ-дяхӀли кадилхьехӀе, дила 

алгъай шали зимбяргӀили саби.
Илди цаличи ца бяхӀчили кабихьун.
— Бизили тӀемдикӀули лер кьалли хӀела гъез, гьа- 

чамалра ишгъуна тӀем багьурси ахӀенри...
— «Ландыш» бикӀути духи сари, эй! ХӀуни духила  

яра одеколонна тӀем хӀебалусив?

— Юх, илдала тӀем ахӀен, иш декӀарси саби... Н аб  
гьанбиркур: дила абзилара гъез тӀемдрӀкӀули дири, ам- 
ма...

— ХӀела абзи хӀечнл рарх хГеррирулив?
— АхӀен, муцун хӀерирулра. Илис шагьар бекӀлил 

хӀейгахъу; дебали дахъал тӀама-гьама дирар, адамтира  
бахъ дебали селалра авара агартиван чина сабил къала-  
бабикГули бирар, рикӀар.

— ХӀела бегӀти чинабтив?
— Ну я дудеш, я неш агарли халаваибсира. Д удеш  

гӀяяр вяӀКьунхӀели, бяхъибси жакъа чебуки, алхунсири. 
ИтхӀели ну дебали виштӀаси вираси... Нешлис дудеш  
дебали дигахъи, дудеш  агнила децӀ чекасес хӀериубли, 
илра жявли ребкӀиб. Абзичив халаваибсира. Ил дебали  
гӀяхӀси адам сари, колхозлизир дояркали рузули сари. 
Илини я дудеш, я неш агнила дард хӀебагьахъур. Ну- 
шала шилизивад шагьарлизи чи виалра вашалли, абзи- 
ни мурталра савгъат бурхьули рирар — лава, нуси яра 
нерх... М азала нуси яра берта дигахъиду хӀед?

— Н аб хӀейгахъис.
— ХӀуни балусив пенициллин бикӀуси дарман сели- 

зибад  бирусил?
— БалхӀебалас.
— КӀантӀиси нусиличиб бетаурси шянкГбиубси кам- 

лизибад бируси саби. Илгъуна дарман акӀахъубла ха- 
ласи-декӀар заманара арбякьи ахӀен. Дубурлитани би- 
алли зягӀинтас жявхӀейчирад илдигъунти дармунти ди- 
рутири. Се дармунтирил баладу? Секьяйда дирутирил 
баладу?

— БалхӀебалас, бура.
— Нусила чудни дирутири. Пенициллиннизи дулхъули  

дирар илди.
— Нусила чудни диалри, нунира гьанна иштяхӀли- 

чил дукира.
— Г1е, нунира къаршидеш хӀедираси.
— ХӀебиалли, хӀела гъай хӀясибли, гӀялимтас жявли  

гьалабал дубурлантани кабизахъурли биэс берхӀибси  
нусила мягӀничебдеш, ил излумас багалабирни?

— ГӀялимтас гьалаб балхӀебалули биэсра асубирар, 
амма чула гӀямрула опытличибли илгъуна нусила пай- 
дачебдешличи бирхутири. ЦацахӀели дила абзичи лехӀа-  
хъасли, гьанбиркули бирар иличивра гӀяӀКьлучевси чилра 
ургхӀергар или, илиникӀун бехӀбихьудла школацун 
сабри таманбарибси.

— Дилара илгъуна тухуӀУӀ левей сай — ил хала ду-

деш, нешла дудеш сай. Машгьурси мегьла уста сай. Агь, 
хӀябилра дахъал секӀал дала кьалли илннира!

— Илдигъунти адамтани гӀямру ункъли далули би- 
рар. Д ахъал далуси — гӀямру деркӀибси ахӀенну, дахъал  
чедаибси вирар. ХӀятта нушаб дебали къиянсиван бил- 
зуси секӀалра илдас гӀядатласиван бирар.

— Г1е, хӀура пикриухъен гьари, сецад имтихӀянти  
дяхӀаэс чебуркъублил илдачи. П ям рула имтихӀянтани  
саби илди илцадра пасихӀтили бетаахъурти.

— П яж аи бти  секӀал сари гӀямрур^а. ПикриикӀес, 
хьуликӀес, вирхес, хатӀавиркес, децӀлизи вирӀкес, хӀулур-  
кӀес, хӀулбуцӀуна виркьес, дигахъес, вегӀр.а дигусили ве- 
тарес... Халаси талихӀ саби адамли виэс кьадарбиъни. 
ХӀура адам сарри, нура адам сайра. КӀелра нуша, кӀел- 
ра адам, мякьла кадихьира, ца гьавали гьигьдикГул- 
ра... Я наб, я хӀед  сеналра гьанхӀебирки ишкьяйда мякь­
ла кадихьес кьадарбирар или...

—  Б адай, бур агу  гьари, ит, итичил... Ш ам истакли-  
чил ишӀКьяйда гъамли вирадив хӀу?

Чучила гъай мурхьдиркалри, Бэлани хабарагарси  
суалличил ихтилат цархӀил шайчи шурбалти. Гьаннара 
Бадай хӀякизур, сегъуна ж аваб лугусил хӀебалули, лехӀ- 
кахъиб. ЗурхӀябла шилизирадси рурсила у илини хъум- 
хӀертнили сайра тамашавиахъуб.

— ЧӀянкӀли бархьдешцун буресли ахӀенрив нуша 
вягӀдаладиубти? — гьанбикахъиб Бэлани чула вягӀда- 
личила.

— ЧӀянкӀли бархьдешцун буришав?
— ГӀе.
— Бархьли бураоли, ишкьяйда гъамли кадиэсалра  

бикибси ахӀенри.
—  Гьачамалра кӀапӀхӀеруцирИӀВ? У м майхӀераррив?
— Гьачам илгъуна бетаурсири. ЧӀянкӀли гьачамцун.
— Марлира, илцадра жагаси ририв?
— ГӀе, шилизир рурибси бегӀлара къуймурси исба- 

гьи рири. — Бадайли мурхьли гьигьбушиб. — Илала  
хъябличиб хъарала кьякьгъуна дамгъара лебсири...

Жявлил мицӀирли агарси адамличилаван Шамистак-  
Ӏличила гъайикӀули виъниличи Бадай хапли шаӀКикиб. 
ИлкӀун гьарахъси шилизир риалра, мицӀирли лерал, 
вертолетличив ила ца-кӀел сагӀятлира ваэс вирар. Куц- 
кабизлизир рарсриубли хьалли, ил гьачамлис жагьли  
лерал. ГӀе, илкГун Бадайла зилан сарри. Духъянти шел 
дусла бухӀнаб, белики, гьатӀира халаси замана арбя- 
кьи бииши итхӀейчибад, Бадайли илала шаласи ва ми-

цӀирси сипат уркӀила бухӀнаб бихули вири. Гьанна би- 
алли Бадайла дагьрилизиб Шамистакличила, сунени 
дяхӀаурти дигайличила ва карцӀрӀЛИчила чӀянкӀли ила- 
ла хъябличибси хъарагъуна дамгъалицун гьанбирка- 
хъули бирар. Сунела мякьлар Бэла дакӀурухъуихӀейчи-  
бад Бадайли Шамистакла саркъибси сурат гьанбика-  
хъес вирули ахӀен. Ил сурат закирти савлила зубарти- 
ван, илала хӀулбала гьалаб билшулри.

— ХӀу итичил рахъхӀи къаршириркули калунсирив,  
Бэла? — Бадай рурсиличивяхӀ ласяхъиб.

— Ит дила гелешмешличил викӀулрив? — хьарбаиб  
БэланРӀ. Илала уркӀрӀлабад «гелешмеш» ибси дев тяп 
«узи», «кьариган», «тяниш» ибти дугьбиван зайбу-  
хъун.

— ГӀе, итичил... — Бадайлис дигули ахӀенри «хӀела  
гелешмеш» ибси девалра бурес.

— Нуни ил риштӀали рирухӀелил валусири. Бархьли 
бурасли, дебали камли къаршидиркира...

— Ж яв-жявли шери рукьесра дигули рургади?
— Ну гуж-гужли шери редлугулра или гьанбирку- 

лив? Гьанна илкьяйда бируси хӀебираргу, эй..,
— Амма дархӀилван бирулЕра бирар.
— Секьяйда дархӀилван бирусив?
— ЦацахӀели адамли сунес се дигулил, се хӀейгулил  

балхӀебалули вирар, илхӀели илгъуна хӀяйчивси адам  
чидил шайчи дигара ласухъахъес гьамадли бирар. — Ба­
дайли илди гъай пикрилра хӀевхъи дурибтири. Ва хап- 
ли чебихьунси лехӀдешличивли ил шакикиб сунени бу- 
рибси пикри бархьси биъниличи. Хабарра агарли ду- 

,радикибти илала гъайлис Бэлаии ж аваб хӀегиб, Бадай­
лис чула ургаб хапли дакӀубухъунси, ахъес хӀейэси. 
лац гьанаур. «Черрерхии тиладибирусив? Дила уркГи- 
личибсиригу бурибси. Бархьдеш сабри бурибси. Яра 
Бэла паргъатриахъес се биалра буришав? ГьатӀира гьим- 
хӀерукӀахъес се бирусив? ЛехӀкахъалли гӀяхӀси ахӀена- 
ра?..» — ЛехӀкахънили биалли суиени рурсиличи гӀяйиб 
барнигъуна иргъахъи. Ил бетхӀеахъес ибси пикриличил 
Бадайли уркӀиличи бакӀибсигъуна буриб:

— КӀел дуги набчил дарх деркӀни багьандан чеввер- 
хес вара хӀела гелешмешра? — Жагьил лехӀкахъиб, ил 
селичи дигара, сегъуна жавабличи дигара хӀерлири. Ил­
д и .гъайра децӀагили, Бэла машинала рухӀиарадли ду- 
рарулхъан ва цай кьяшмачил дяхӀикадли рубшар или 
гьанбикиб.

Илгъуна суал Бэланира сунени сунези чуйнара хьар-

баибсигъунари. ГӀур мурт биалра сунези иличила хьар- 
биъниличи ил хӀерсигъунари, Сунени пикрибарибси жа-  

' ваб Бадайлизира буриб:
— Наб дигули бетаурси ахӀенгу иш. Ишгъуна аги- 

лизи рикнилис сабаб хӀунира балули ургуд, хӀебурас-  
лира. Д ай  гьуйчир миъряргӀяслири, дила гелешмешлис- 
ра гьамадли бурги или гьанбиркулиӀВ? — Амма ахъли  
дурибти илди гъайли уршила суайс таманси ж аваб  бед- 
ни иргъахъули ахӀенри, Илгъунл жавабличи Бадай вирх- 
хӀеэсра асубири. Ил багьандан илини сунела гъай даим- 
дариб. — Гьайгьай, хӀунира набчи гӀяйиб барес асуби- 
рар. ЦахӀдешличибра бебкӀа гьалаб саби, бикӀули би- 
рар. Нушаб биалли гьарбизур — иуша миъхӀедяргӀира, 
къадала герхГедухъунра, гаша хӀедебкӀира. ХӀура викӀул- 
ригу, хӀура — адамри, нура — адам сайра. Нушара  
къияндешлизи бикибти кӀел адамван, цалис цали 1Ку- 
мекбирули, дарх калунра. Гьайгьай, адамтала лезмуни  
дугати дирар, илдачи мегь чедихьес вируси ахӀен: илда- 
ни се дигара буру, набчира сегъунти дигара гӀяйибтира 
бугьтантира чедйрхьу. ХӀякьикьатлизир биалли иуша 
адамтили калира...

— УрухмакГудра, Бэла, х1у нуни гӀеррурцури, чизи 
дигара дяхӀ-дяхӀли бурисра бетаурси анцӀбукьличила, 
хӀед дедӀагахъбси ахъалли, багьи, мурт дигара чина 
дигара ну кумекличи ля)вкьясра,— гьалаксаурли иб Ба- 
дайли. — Нуша юлдашуни детаурлира, юлдашли биал­
ли зарал хӀебиру — ил секӀал хъуммартидра...

— П я ж аи бси  леври кьалли хӀура. Чизирад биалра  
урухкӀес нура хъяша ахӀенра. Д ухуриэс заманара баи- 
ли саби. Чис дигара лайикьси жавабра лугас... ХӀези  
нуни ца хабар бурасли... ХӀуни баладу ну риштӀахӀели  
каша букахъес хала дудешли секьяйда бурсирарибсирил?  
Столла гӀела лерилра цаладикахӀелри, илини ахъли  
бурули вири: «Нушала Бэлас ишбархӀи каша беркес  
дигули ахӀен. Беркес дигхӀейгули гӀергъи букра.хӀебу-  
ка. БукхӀебукули гӀергъи каша бедлугесра гӀягӀнили 
ахӀен. Селис хӀяжатсив имцӀаси халдар нясбирес?..» 
Нунира бусагӀят набра *каша Ӏкабихьа или тиладибираси,  
цацахӀели хала дудешла гъайли дила хӀулбазир нургъ- 
бира далли дурадиркахъи. Гьанна хӀура селра биубси  
агара или сецад имцӀали гъайикӀадлира, адамтас гьан- 
биркур, марлира, сеннира се биалра бетаурси бургар  
или.

. — Вари, вари, или марикӀудра, хӀед децӀагахъибси

адам набзи чеахъа—-илала хъяб  — дила тур! ~  Бадай  
уркӀи-уркӀилавад гъайикӀулри.

— Селис гӀягӀнисив набчила илцадра къайгъилизи 
виркес?

— Селис ^хӀенну, хӀу пергерси рурси риъни багьур- 
ра...

— Гь^анна, ишав чилра агархГели, набзи или викӀулри, 
гӀур секьяйда гъайикӀудал чили балав?

* — Ит хӀела гелешмешлизи дигара бурее хӀядурли-  
ра. Итргс х1у дигахъулри, дигай дихьибси адам виалли 
адамли буруси гъайличи вирхули вирар.

— ХӀуни лерилра илди секӀал ж узази р ад  дагьурли  
ургуд. П ямрулизир биалли гьар секӀал ургӀерли ка- 
дирӀкули дирар. Пяшикьси адамра имцӀаливан таш- 
мишикӀули вирар, бурибси гъайличи вирхули хӀейрар- 
ну. — Илала тӀамализиб хапли децӀ -зайбухъун. Бадай
бусагӀят шаки'киб Бэлала ташмишъалаличи: илгъуна. 

анцӀбукь кабикили гӀергъи итира дебали зигарикӀуси  
илала гелешмеш мажахӀят рурсила гъайличи вирхаи- 
ши... — Ит набчил рарх ракӀибси Х адижатла гелешмеш  
левсири, илдас хъайчикабиэс дигутири. Гьачамра ил 
бегӀлара гьаркьяои кьалтинти душан сарлин выста.вка- 
личи Москвализи рархьиб. Илала гелешмешлира плац- 
картличилси вагонн^изи билет асахъибсири, купелизи  
асахъес хӀературли. Илис дигули ахӀенри , тянишли 
ахӀенти адамтачил ил сарицун 'кавлахъес. Хадижат  
Моаквализир лералӀЛи, сай Бакулизи арякьун ва, цӀику- 
рира кили, чарухъун. ГьархӀебизур ит пякьир Хадижат-  
лис, иличи дилара дебали уркӀецӀидухъунтири... Эгер 
дила гелешмешла мерличив х1у виадлири, вирхарадив  
гьатӀи дила гъайличи?.. Гьу, селис лехӀкахъибсирив?

—  ХӀела гелешмеш виаслири, Бэла, сеннира ну иша  
лявкьяси, къаркъала заб кадашалрира ля-вкьяси.

— Эгер сегъуналра имкан агара биалли?
— Някъбинкьяшмачив лявкьяси...
— Итинира кьасбарили урги иша ваэс, виубли хӀер- 

гар.
— Вертолет бакӀибгу гьатГи...
— Вертолет се биэса...
— Ну ил вертолетличив ля1вкьяси, дяхӀиличи т1я- 

хӀулхъаси, сеннира хӀела мякьлав вираси.
— Х1у итира мякьлав сайригу, эй,— пишряхъили иб 

Бэлани, сунела пикрумази рархили.
—  Сепайда гьатӀи, ну хӀела гелешмеш ахӀенра кьа- 

дин, урхӀла адам сайра ну хӀед.

~  Гьанна хӀу наб урхӀла адам ахӀенри. Ишди бурхЬ  
нала духӀнар нуша тухумван гъамдиублира. Д ила барх- 
кья рурсбазира балли ишкьяйда нуни уркӀи гьаргба- 
рибси ахӀенри.

— Марли рикГулрив, Бэла?
— Г1е, мар-марлр1 рикӀулра. Дила гӀямрулизиб каби> 

кибси иш анцӀбукьра мажахӀят нуии мурт биалра хъу- 
мартиша.

— Хъуммартид гьатӀи! БерхӀила дяхӀличирагу, 
нупира се заманалра хъумхӀертис!

— Илкьяйда хӀебираргу, эй! ХӀунира мурт биалра  
хъумуртид, нунира хъумуртис. Иш дяхӀила ясирлизи- 
рад дерцес бикалли, гьар секӀайчила хъумкартурси  
бархӀира лябкьян... Нушаб гӀямрулизиб ца мер кьадар- 
биэсра хӀебирар...

— НушакӀун узи-рузиван, тянишуниван кал-ес дире- 
х1е.

— Ил секӀайчира рирхули ахӀенра. Нушала комсо- 
молла собраниеличирра дахъал гъай детауртири урши- 
ра рурсира гьалмагъбикили хӀербиэс бирару или. ГӀяхӀ- 
си бетаур итхӀели ну лехӀкахъни. Нушала секр-етарьли 
биалли ибсири: «Мисаллис касая Са^кинатра Эльдарра—  
илди пергерти гьалмагъуни саби». Гьабил дус илди барх  
бягӀли дурчес арбякьунтири. Гьанна биалли илдала дус  
вируси урши лев. ХӀера, сегъуна мисал сабрил илаб  
гьанбушибси. Илдигъунти мисалти гӀямрулизир сецад. 
дигара къаршидиркули дургар.

— Итди урш.и-рурси хӀушала заводлизиӀбадтирив?
— П е .  Эльдар шиш^нала нергер уста сайри.
— Итинира- хӀушала шишнала кӀалгӀя лушусирив?— 

гъай цархӀил шайчи шурдатур Бадайли.
— Шишала тӀалхӀяӀнала ахӀенну, тяп чинилаван 

зангъбикӀуси кӀалгӀя лушусири.
Се декӀардеша?

— Шишала стаканти, графинти дирар дирути, чинила 
биалли,..

— ТӀимир-химирти диру.
— БегГлара вайси багьес дигалли, ил шишала х1ул- 

балагъуна, сегъуналра никри бухӀнахӀебуцибси хӀер би- 
рар.

— Амма шишализирад хӀушани дарибти жагати  
ваяхӀли дила хӀулбира разидирахъули дирар. Нуни ту- 
кейзирра чедаира тяп барткелла мукукуриван дакӀибти  
ахъти пигьлумира.

— Илдира нушала заводлизир сари дирути. ХӀуни

багьадлири, Бадай, шишализирад сехьяйда тамашала  
секӀулти дарес вирусил. ХӀуни пикрибирули ахӀенри 
лерилра илди пигьлуми, вазаби, хъабни, савгъатлис да-  
рибти арслан къапланти, кигьми, цархӀилти жанивар-  
тира секьяйда дирулил, селизирад дирулил...

— Селизирад дареса — шишализирад дирути сари.
— Г1е, шишализирад дирути сари, чӀянкӀли дурала  

камцун саби шишала, бухӀнаб биалли — гьава бирар. 
ВегӀла гьигьла кумекличил оегъуна ди'гара ж урала су- 
рат акӀахъес вирули уили кьалли. ВегӀла някъбазиб ил- 
гъуиа жагаси сурат алкӀухӀели, иличирад хӀулби чера- 
сес хӀейэсли бирар — агь, хӀябилра пахру баресли би­
рар кьалли илгъуна хӀянчиличи, адамтала гӀямру гьа- 
тӀира жагатили детаахъес багьандаи бируси хӀяичили- 
чи! Иличибра дигеси секӀал дуиъяличиб хӀебургар или 
гьанбихесли бирар. ХӀед хӀела хӀянчи дигахъиду, Ба-

 ̂дай?
— ХӀейгахъаслири, ишкьяйда таксистли узхӀевзаси.
— Бахъалгъунти дахъал арц дарес багьандаи бирар  

бузути...
— ГГе, рархьли рикӀулри! Чейулрив нура, ишди 

кӀелра бархӀила духӀнар нунира кисми арцли дицӀахъи-  
ра.

Бадай гьимукӀниличи Бэла бусагӀят шакрикдб.
— ХГу чевверхи, Бадай, халаси тиладӀГсаби! ХӀед  

децӀагахъес или бурибси ахӀенри... Илкьяйда асухӀеби-  
раргу, бусагӀят гьимуркӀуси бирару? Сен набчЕвад ла- 
сяхъирив? Набчи шурухъен, хӀезирагу рикӀуси! — Бэ- 
лани ил къужариб. — Ну миъряргӀилра, Бадай! — Рур- 
сили сунела диштӀати някъбачил илала ня.къ будиб, цӀяб- 
дешлизир чехГедиути илала хӀулбази хӀерризес кьасба- 
риб. ТӀулбачил илала анда, хӀулби хахаӀМдариб, дяхӀ  
хӀяршдариб. — Гьаннара гьимухӀили левалрив? ХӀу- 
рулгӀянтиван бакӀиб, шайтӀунтиван арбякьун бикӀули 
бирар нушачиб. Нушабра гьанна ил бетаурли бургар.

—  хӀяп! ХӀела тӀулби кьацдурцисрагу нуни! ХӀуни 
хӀебалусиӀВ, сабаб агарлн гьимукӀибси, буср^в агарли 
виршур ибси бурала? Ну гьимуркӀесра сегъуналра са­
баб агара! — иб Бадайли. Рурсили иличибад някъ тяй* 
дибариб, Бадайли ил сеннира буциб ва сунела михъир- 
личи гъяжбариб.

— Бикьулрив?
Се?

— Дила уркӀила тӀама! Чебиулрив секьяйда гьалак- 
ли тимхъбикӀулил!

— Дилара ти]мхъбик1улр1гу, илизиб селра агара. Гьа- 
рил мицӀирси адамла уркӀи тиӀМхъбикӀуӀЛИ бирар.

— Наб хӀези бурее дигулра, Бэла...
— Мабуридра. ЛехӀкахъи. ХӀуни буруси нуни итира 

балулра. ЛехӀкахъи, лехӀкахъи... — Рурсила миъдяр- 
гӀибти тӀулбани уршила кӀунтӀби кӀапӀдариб.

ВЕЦӀНУ Х1ЯБРА ИБИЛ БЕКӀ

Бо.льницализир Айзанат жявли черсаргъиб, амма 
селра эс хӀериуб: сагадан къагъдеш чедакӀиб. Ж аняхӀ-  
лизибти бегӀти сунечи гъамбиэс лебалли, сагадан дагь- 
рилизирад рухъи руилри. БекӀ тухтурра вагьариуб, зя- 
ГӀИПСИӀЛИЧИ гъамбирахъес, или,с диргалбулхъахъес леб- 
тасалра чӀумали къадагъабариб. Марлира, Айзанат  
декӀли зягӀиплири.

ДецӀлизи бикибти, анцӀкьили заманалис гьалаб бухъ-  
набаахъибти Лйзанатла неш-дудеш больницала азбар-  
л и зи дурабухъ уи . Айзанатла гелеш.меш — археолог Бай- 
рам дуцӀли илдачи гъамиуб. Илдала дяхӀла кабиз хӀя- 
сибли багьур сегъуналра барсдеш бетхӀеурли биъни. 
Марлира, илцадра жагьси, илцадра гӀямру дигахъуси  
Айзанат рерцахъес хӀебирару тухтуртани? Чула цайли 
цаси рурсилизибад бу^хъутив илала бегӀти? Чула ил- 
цада дурхъаси рурси агарли секьяйда буэс бирара ил- 
ди? Марлира, гӀур бикьхӀебикьув илда^^и рурсила разн­
ой тӀама, гӀур се заманалра хӀяршхӀедирув или^ни ду- 
дешла хӀяндиубти гъез, гӀур се заманалра *кӀапӀхӀерур- 
цув илини сунела ахӀерси неш?..

Больницала азбарлизи бахъал адамти бакӀиб, гъа- 
рилла сунела децӀра лебри. Вертодромллчирад цалис 
гӀергъи ца машинабира больницала къапула гьала гъам- 
дикӀулри. Ила бикутала ургаб миъбяргӀибтира лебри, 
лебри чулахъбиубтира. Адамти алхнила анцӀбукьуначи- 
лара хабурти дурулри. Хумарти хабурти биалли гъам- 
тала ва тянишунала ургар цабагьали тикрардирулри. 
Бахъал адамтас хӀейгахъу чула децӀ цархӀилтазира ба- 
лахъес, ил дард илдани чула уркӀбазиб дигӀянбирулй  
бирар. ГӀе, хӀейгахъу ил дедӀличил цархӀидтира бутӀа- 
лабирес. Амма вегӀла анцӀкьиличила цархӀиллизнра  
буралли, уркӀира балли рахӀятбирар, бикӀули бирар. 
Гъамти ва тянишуни мя'кьлаб лебнили, хӀятта илдала  
лехӀкахънили цархӀилтала дардра хӀярхӀбирахъулри.

Ж явхӀелла Дербеитла лерилра магъалтазибадра ила 
адамти башулри, тӀабигӀятла мусибатлизи бикибтала  
кьисматличила хьарбиулри. Лебилра шагьарра дец Ь  
лизи биӀКибсигъунари.

Сунчила шилизибад шагьарлизи вертолетличиб чар- 
бухъун Зулейха ва Хадижат. Айзанатлис селра урехи- 
ласи агара, Бэлара жявлил хъули чаррухъи рургар или  
гьанбиркулри илдасра. Амхма Дарбентлизир илдала гьан- 
бикунира хӀебла дяхӀиван дацӀиб, умут бердиб: Бэла 
хъулир аги, Айзаиатра гӀямрулара бебкӀалара ургар 
рургъули лералри. Хумарси уркӀиличил хъули чаррухъун  
Хадижат.

Кабикибси талихӀагардешличила багьурли, Зулей-  
хачи илала рузи Султанат арацӀнб. Ил жявлил больни- 
дализи рякьири, Айзанатла бегӀти чебаилри.

— Ва дила ахӀерси рузи,— бусраврикӀулри Султа­
нат. — Илдала хӀулби хӀердикӀнаалра дакӀумарулхъад-  
ра. Илдани бареси балули ахГен, гьар секӀайзир хӀура  
Бэлара гӀяйиблизи дурцулрая. Эгер Айзанат сагъхӀе-  
риалли, илала бегӀтани гӀяхӀси хӀебиру хӀушаб.

— Гьайгьай, итди бархьли, бижӀули саби! Ну сарра  
гьар секӀайзир гӀяйибла регӀ, ну! Эгер рурси ребкӀалли, 
дила рурсрӀра иличил рарх ребкӀили дигахъира! Ва 
дила чевяхӀси аллагъ, берцахъа нушала рурсби!— З у ­
лейха тахличи геррухъун ва Ӏхьудкьули рисирииб.

— Гьанна рисули хьалли гӀяхӀдеш агара! Д аахъа!  
Гьанна селра барсбарес хӀейрар, белики, чили балав, 
с,агъкариэс...

— Агь, хӀябклра гӀямрулизир гьархӀерРӀзурсира лер- 
ра кьалли, дила рузи! Д ила гӀямру гьархӀедизурхӀелн, 
рурсиалра талихӀчерли риахъес или, набзибад лябкьу- 
сигъуна барра... АнцӀбукь биалли чина бетикилил... Д и ­
ла кьудкьуси кьисмат, марлира, рурсилисра насиббиуб-  
сив?

— Селра вайси бетхӀерар, гӀяхӀдешличила гъайри- 
кӀен. Бэлара хъули чаррулхъан. ЧӀян>кӀли ара-сагъли  
чаралра рухъалри!.. ГГур мекъра бирехӀе. Мурталра  
ишкьяйда зумали дяхӀили ургьулира кавлуси ахӀен, 
мурт биалра нушабра берхӀи шалали нишбирхъур... Ле- 
'билра шантани хъумхГертеси мекъ бирехӀе, дила рузи...

— Юх, юх, юх, Султанат, бетхӀерар илгъуна мекъ­
ра! Агь. хӀябилра дахъал уркъубяхъуни чекасес чебур- 
къуб кьалли икӀ шилизир... Ну руилра гӀяйибла регӀ, 
ну!

— Се гӀяйиб бирусив? Селичила рикӀулрив хӀу?
326



—  ИкӀ шилизибти адамти багьадлири хӀуни! — нургъ- 
баии х1у(лбира чяхӀдикӀахъули, Зулейха рузичи ласря- 
хъиб. — Наб паргъатриэс мер бургули ахӀенра, рурси- 
личрӀла анцӀкьилизи рикили, гьанкӀ ахъес рирули ахӀен- 
ра, илди биалли чула хӀурматличила, саби цӀаххӀебиа-хъ- 
ничила, умули калес дигниличила къайгъилизи бикил- 
ри; Дила рурси, хӀерагу, ишгъуна мусибатпа замана  
таксистличил рарх Ӏкали ралан!..

— Марли рикӀулрив? — хӀякризур рузира.
ГӀе, таксистличил рарх калун. Ил секӀал Оиалли 

гелеш1мешла бегӀтас цӀахдеш сабли уббухъун! Се адамти  
бирутив икӀди?! Сен иргъхӀергъусив илдани цархӀидта-  
ла децӀ?..

— Ишаб селра цӀахси агарагу. Амма ну хӀела Бэла- 
чи тамашарирулра — секьяйда риубсив ил урхӀла адам- 
личил рарх калес-декӀар?

— ХӀура рирхули ахӀенрив дила рурсиличи?
— Рирхулра, амма...
— ХӀура мехӀурриублирив гъари? ГӀяжанбти леб  

кьалли ишди тухумтира! ГӀур бекӀлил чехӀериу икӀдани 
дила Бэла! ЧехӀериу! Бэлани икӀа кьалли ца ӀХьяш ка- 
хӀейцӀу!

— ХӀу гӀяхӀил лехӀризи, ди.ла рузи, къалабарикӀес  
асухӀебирар, гьар секӀал ункъли пикридара. М асхарала  
баркьуди ахӀен ил...

— Се сабив пикрибируси? Диур, дахъалдегӀ пикри- 
дарра. ИкӀдани ну иӀахрар.ра, цӀахрариб дила* ахӀерси 
рурсира. Бэлачиб дурхъаси секӀал дунъяличибра леб- 
си ахӀенгу наб! ГӀур икӀди чебаэсра дигули ахӀенра! 
Сунес дигусигъуна гелешмеш ишавра варгес рирус. Рур- 
сила кьисмат нуни ирзисра...

— Рархьли риӀкӀули ахӀенри, рузи, хӀу. Адамти се 
бикӀарал хӀебалулрив?

— Се биӀкӀес бирара илди?
— ХӀела рурсиличи илди секьяйда хӀербикӀарал ба- 

лулрив? ХӀера ит, таксистличил машинала бухӀнаб ДУ” 
ги беркӀили гӀергъи гелешмеш^ли гӀела чаррарибси цӀи- 
кури или, лебилра гӀялам дукаркӀар... Илдигъунти гъай- 
мезлис гӀергъи чили шери аркув хӀела рурси?

Камси заманалис Зулейха лехӀкахъиб. Агь, ишди 
гъай-мез, ишди гӀядатуни, ишди гьанбикуни!

— Шагьарла лебилра халкьла гьалар хӀапа рурси 
цӀахриубли дигулрив? РурсиЛа кьисмат арзес гьамад- 
СИ ахӀен, гӀяхӀи.л пикрирухъес чебиркур. Гьар секӀал 
чедетаахъили пиӀкридара, вари, вари, дила рузи, дебали

къалабамарикӀуд, кӀинайс тӀулбачи кьацӀрикӀес чевкъар. 
Ит Бэлала ралликьяна Х адиж ат пнкрирарагу; гелеш  
мешли рархьратурли гӀергъи иличибад чум жагьил тяй- 
дибиубал баладу хӀуни? Рурсиличи сегъуналра гӀяйнб 
барес мер агара или гьанбикеслири!

— ГӀе, гьархӀебизур пякьирлис! ИкӀ Сурхайлис ше- 
ри рукьяхъесли, Бзлас маслигӀятбарагу или, илизи саб-  
ри нунира тиладибарибси. Хадижатлира Бэлачил гъай  
даргиб, илини гӀяхӀил балулри лайкара«кӀибси рурсила 
аги... Гьаина бетаурсиличи хӀеръагу! Д ила рурсира  
балагьлизи рикахъиб, и лргс  гьанна се бетарарал илини- 
ра балули ахӀен...

Рузи Зулейхала мяӀКьла карииб, илала хъуцӀруми  
кӀапӀдуциб.

— ГӀямрулизиб се-дигара бетарули буили кьалли, 
лебилра шантани хъумхӀертеси мекъ бирехӀе или ка- 
диибтири, гьанна бареси балули ахӀенра... Адамтала  
гӀяЫру пикрилизи кахӀейсули хӀериэс, цунни гӀямру дур- 
кӀес асухӀебирар. Цаличи ца мешути адамти бирути  
ахӀ.ен, гьарилла уркӀиличиб суиечи мешуси пикри би- 
рар, сунечи хасси бархьдеш бирар. Гьарилли буруси  
пикри цархӀилталайчил гъудурбиалли, ил лебталалра  
пикриличи шурбулхъан. Илгъуна пиӀкри гӀеббурцес че- 
биркур нушабра!

— Сеналра кьабулрикес хӀерирус ИӀкӀ М ахӀяммадла  
пикриличи кьалли! — Зулейхани гӀяиайзи хункӀли бя-  
хъиб. — ИкӀдас дигуси тяхӀярли ирзес хӀерирус дила  
рурсила кьисмат! ХӀерирус, аргъирив? Гьаннала замун-  
ти декӀарти сари, урхӀли цархӀилла кьисмат ирзути 
замунти жявлил шалгӀердухъи сари! Нушала хала  
бегӀтала замана бири цӀахбиубти рурсби шурмачибад  
тӀяхӀбулхъути! Гьаннала мезлукьуни чус дигалли т.ӀяхӀ-

. бикӀаб. Илдачи кьясируси чилра агара. Хъулибад б ‘г-  
зарличи, базарличибад хъули башули, гӀямру дуржӀути 
илдани гьарли-марси аги балхӀебалули биалли, чус 
диганта биркьаб! Нушала улка халаси саби. Нура бай- 
хъала дуслисалра опыт гӀебасахъес Бухарализи жи- 
рарили гьанбиркуру? Бэлара шери редили, нура ита ар- 
рукьес пикри сабри, муруйчил Бэлара иушала ?№улир 
хӀеррирахъули ратурли. Н аб дигуси ахӀенри илдас дир- 
галарулхъес. Гьанна биалли нуни цархӀилван бирисра. 
Бэлара набчил рарх аркисра. Белики, итабалра баргес 
илини сунела талихӀ. ХӀебаргалли, нуша чардухъун- 
хӀейс мезлукьунанира нушачила хя»умкарту, сагати ха-

буртази ихъур... ЧӀяӀнкӀли дила рурси ара-сагъли чарал* 
ра рухъалри!

ХӀерила замана баиб. Зулейхара гӀергъити хабуртачи  
лехӀахъес приемникла гьала карииб. Дикторли бала- 
хъулри тӀабигӀятла мусибатличи къаршили дяви буза-  
хъулй саби, адамтас кумеклис лерилра цӀакьани дяхЬ  
чиаили сари или. Гьундури умудирули, тракторти, зу- 
гьати машинаби... дузулри. ДяхӀила мусибат-лизи дикиб- 
ти мерчмусаличи вертолетуначибадра хӀеруди бузахъул-  
ри.

ДяхӀили дуцибти гьундури- умудирули, машиӀнаби- 
ра гьаладяхӀ дашулри. Чедивад хӀерикӀухӀели, илди  
имиулачи мешудиркулри. ДяхӀила ясирлизи бикибти  

шофертанира чула машинаби лайдикӀули ахӀенри, ил­
ди чус кумек лябкьниличи бирхулри. ХӀятта берхӀира  
балли адамтас кумекличи кабизурсигъунари — итцадра  
халаси дяхӀи барили гӀергъи ил кӀиркали ванабиӀкӀулри, 
тӀабигӀятли хибти мусибатуни багьандан чебберхахъес  
адамтази тиладибикӀусигъунари.

ВЕЦӀНУ АВРА ИБИЛ БЕКӀ

Савли чидил гьалав чевсаргъибал белгиӀЛи ахӀенри. 
Бадайра Бэлара шикьхӀебулхъули »кабихьири, цали 
итиV^ла гьанк! бемцӀахъес дигули ахӀенри. Ва хГера, 
илди абизур, дяхӀиличил дяхӀ-някъ дирциб, гӀур разити  
илди цалис цали дяхӀила кьалуби иргьули, дукаркГули, 
бахъхӀи калун. ДукелцӀили кунбала гушдеш.личйлара  
хъумкартахъулри.

— Биур, биур, хӀяз таманбиубсилизи халбирехӀе! — 
тӀамадариб Бэлани ва машинала рухГна карииб. Илис 
гӀелавад Бадайра ухӀна ацӀиб. Печьра приемникра  
дузесаиб. Азирти верстаки ахъибси «Волга» гьанна 
илдас ахӀерси юртваи сабри, машинала бухӀнала биалли 
тахличи мешубиркулри. Камеи заманала бухГнаб йл- 
дала гьигьли улкьайти майъализи ди.кахъиб, дурабси  
дяхӀила бабзси юргъан чехӀебиахъанбиуб, Б ухӀнабад  
дурабухъалри, шйшци сагадан умудирулри.

— ИшбархӀи мартла гехӀел саби^нунира х1у муба-  
ракрирулри. Иш байрамла хӀурматлис нуни гапличи 
лайикьси беркалара хӀядурбарра,— иб Бадайли.

— Д яхӀилизибад барили хӀейиши? — пишряхъиб  
Бэла. — Берубси кьацГла кесекалра лебси биалри!

— ЦархӀил баресира агара. Наб гьанбиркусири гьа- 
"^валичирад нушаб деркести лайкадикӀу или, летчикла

савгъатра мяхӀкамбарес хӀейубра. Иш лебсигъуналра  
каса, — Бадайли пиджакла кисала бухӀнаб баргибси  
пряникла бутӀа Бэлала хъатла кабихьиб.

— Иш се сабив?
— Муриси, бизиси пряник саби!
— Революциялис гьалаб барибсигъуна саби,— ду- 

карряхӀиб Бэла. — Лебилра наб сабив? Ваши кӀилисал- 
ра буртӀехӀе?

— БуртӀес дехӀдихьахӀелли, лебсигъуна пряникра 
къидикъурачи шурбулхъан. ХӀуни беркен. Иш арад ду- 
радухъахӀелли, хӀуни баладу, чина аркьехӀел? Дархь-  
ли рестораннизи аркьехӀе! — Рурсила нудби чедидяхӀ 
арцни.личи шакикили, Бадай лехЬхахъиб. — Се сабив  
гъари нуни буруси-декӀар? ХӀу черрерхи, се гьанбикал- 
ра бурулрану. Пикрумазив вирхулра. Марлира, шагьар- 
лизи чардухъунхӀели, нуша секьяйда декГардиркурти- 
рав?..

‘ — ХӀед нуни шагьарлизиб бегӀлара бизиси беркала
бираси! Н аб хаслира мурчӀачир дерцӀибти кебабти ди- 
гахъис, жершира гъудурбарибти. — Бэлани разили 
хъатдяхъиб. — Гьуя, гьанна гьанбикиб...

— Се гьанбикиба? — тамашавиуб Бадай.
— ХӀукӀун нуни виштӀахӀейчивад валусири, агь, 

хӀябилра зегъа агарсира виради кьалли! Гьанбиркуру  
хӀуни набзибад житала дурхГя Ӏкебасили? Ну рахъхӀи  
рисули калунсири. Гьанбиркуру? Абзира хӀура нушаб  
унраличив хӀерирули виради...

«Сегъунти унрадеш дирутирив п^ари нушала — ну 
дубурла шилизив вираси, хӀу — шагьарлизир, Каспила 
дублар», — пикриухъун Бадай, амма рурсилис илкьяй- 
да биубли дигули гӀергъи, илра гъайла хӀязлизи ахъиб.

— ХӀуни жита инжитбирули риради, бантикунира  
диршули. Ил багьанданри нуни хӀезибад кебасили, (кьада- 
лизи баткаибси. Ил кьадализиб жита тяп тигргъуна бе- 
тарар и-ли гьанбиркусири.

— УркӀецӀи хӀедухъуну? БиштӀаси жита кьадализи  
баткайуси бирару?

Эг.ер ил замана цархӀил адамли илди чебаалри, се- 
налра гьанхӀебирки илди тянишбиубхӀейчирад чӀянкӀли 
хӀябал бархӀицун диӀКни. Гьанна биалли илди тяп биш- 
тӀахӀейчибад тяништиван, унраличиб хӀербирули калун- 
тиван, чула пикрумазиб гьарли-марти юлдашуниван ка- 
бизурлири. Цали цалйзи дурути чула гӀямрулизир ка-

дикибти анцӀбукьуни хӀябилра Ӏмешуткра лерри кьалли. 
Унраличиб хӀербирули, школализира барх башули, ха- 
лабаибтиван билзулри. ^

Илдала разиси ихтиӀлат вертолетла тӀамали къябаиб. 
РӀш гьакӀлизиб ил шагьарла шайчибад ахӀенрину, ду- 
бурла шайчибад дакӀубиуб., тяп лусенничибад арцурси 
чӀакачи мешубикиб. Бадай бусагӀят хумариуб ва маши- 
нала ухӀнавад дуравхъун.

— ХӀера, сагадан ижӀ нушачи бакӀи'6, беркесира 
лайбикӀу! — разили тӀамадариб Бэлани, Бадайлис гӀе- 
л арад машинала рухӀнарад дурарулхъули.

— Гьанна бухъянси ганзухъра хили ургар, хӀу ар- 
рукес, — пашманни иб Бадайли, багажник гьаргбирули.

— Гьаниалра набчиӀЛ варх хӀякьяду?
— ВакӀес хӀейрус, ишар наб дарестира камли 

ахӀен. Букьбуунси хӀула гьаннара барсхӀебарили лебал-  
гу. Вертолетуни урцули гӀергъи жяв.ли гьунира умубиру, 

■нура шагьарлизи чарухъес гӀягӀнили саби. — Бадайли  
домкрат дурасиб, машинала уди баршиб, гӀур гӀягӀнити 
цархӀилти ваяхӀра хӀулара дурасиб.

— Бадай, Бадай,— Бэлани илала дулгъа зузбариб ,—' 
' камсилра дила хӀурмат бирули виадли, ваши набчил

варх!
— Наб дигуси ахӀенри вертолет бакӀили,— хабара-  

гарли и-б уршиӀЛИ, амма вертолетла тӀамаӀЛӀИ илала гъай- 
ла хӀергъахъиб. Илини Бэлала някъ будиб ва машина- 
личивяхӀ ласяхъиб.

Домкрат кабизур, машина ахъбуциб, хӀула чебисес 
вехӀихьиб. Сай биалли Бэла сунечирад оекьяйда гьар'ахъ- 
риркулиӀЛ или пикрумазив кьакьавакӀилри. ХӀера, 'ий 
вертолетлйчибад лайбакГибси ганзухъличи гъамрик1}гли 
сари, гӀеларяхӀ шурряхъили, багьлали-аридӀули са­
ри, гьанна ЧИЛИ биалра илис някъ гьабалтули ургар, 
летчиӀКЛи ганзухъ ахъбурдули ургар, вертолетаа унзара  
кьяпӀдирули ургар... ХӀера, гьанна вертолетра ласбу-  
хъи, Бэлала гелешмеш левей шилизи арцурли бургар.,, 
Юх, белики, гьачамлис ил ганзухъличирад арйцӀули  
лераа риэс? — Ил секӀайчи Бадай вирхаур ца мерли» 
чиб тӀашли гьаваличиб лебалси вертолетла тӀама хӀя- 
сибли. Сен ил багьлали арицӀусив, илкӀун гимнастка 
сарра или гаприкӀусири? Бэ,ла секьяйда арицӀулил че- 
раэс ибси иштяхӀра гӀяндбикӀули, Бадайли тӀярхъибу- 
хъунси хӀула убасиб ва сагаси кабатур. ХӀера, ахирра, 
вертолетла тӀама барсбиуб, гӀур ил гьарахъбиркесбя-  
хӀиб. Бадайлис цунухъунрагу или гьанбикиб. Илини

гъираличи.л гӀябли дебадариб, демократ хӀярхӀбухъа-  
хъун, хӀулара ваяхӀра чула мерличи кайхьес или айзур
— ва сунела гьалар тӀашли Бэла чераиб.

ХӀякизурси, уркӀухъунси Бадайла !куц чебаили, Б э­
ла пишряхъиб, дукарряхӀиб.

— Бэла! — вявъиб Бадайли, илала уркӀира рази- 
дешли, рахӀятдешли кӀапӀбуциб. Илала тӀама шурӀма- 
зибра разили г1еб|г1ебагьур.

— Гьу, селис вявикӀусирив? ХӀу багьандан калунра 
рургус или гьанмабиркахъид. Нунк машинала бухӀнаб  
хъумкартурли руилра... — илини машинала бухӀнабад  
цӀикурла бекӀлич'и чейхъуси цГуба кӀана дурасиб. — Ну  
иш касес чаррухъунра, и<к1 виалли арякьун...

— АхӀенра, ахӀенра, селра гьаибиркули ахГен, ну 
селичилалра пикриикӀулира ахӀенра, ну...

— Цабагьали «ну», «ну»... П у р  ну чи сарсирав? 
Гьанна се бирусив нушани?

— Агь, Бэла, дила ахӀерси Бэла! ХӀукӀун лебилра  
дунъяличир дила лерси цайли цаси, къалализирадси ис- 
багьи сарри! — Сабур барес хӀейубли, илини Бэла кӀапӀ- 
руциб, сун,ечи гъяжрариб, уммайикун.

— Илцадра селичи разивирусирив? Сегъуналра са- 
б а б  агарагу... — рурси урузриуб ва удирадли уршила 
хӀулдукӀибти дяхӀличи хӀерризур.

Ва сагадан илди хӀулрумачибси чула бегӀгьалабси  
шадси хъулиб сабри, цаличи ца хӀербикӀулри, илдала  
хӀулбазибси талйхӀра атхӀебла берхӀиван ухулри, алав- 
чарли селра чебиули ахӀенри. Ил замана хапли чилирил 
машинада унза гьаргдариб ва ухӀна хӀеризур. Ил 
гъезли ,дакӀибси. дяхӀличилси адамли ахъли тӀамада-  
риб:

— . Эгье-гьей, ишаб саби, ишаб! МицӀирли лебал! 
Иша дащирая! ЦӀикурира гелешмешра ишаб саби!

гьуни умубирухӀели, таксиличи вяхӀагибси  
бульдрз^р.ист сайри. Машиналичи синкбала арагӀеб хӀу- 
реба ч,рёухъунхӀели.ван бизур. ХӀядялгӀунти дяхӀличил- 
ти ,’,.0ам,сурти, дуги-хӀери хӀеили, гьундури умудирути  
и л д и ^ д а м т а н и  машинала бухЬнабад Бадайра Бэлара  
дур^сиб ва «ЦӀикурира гелешмешра баргира! ЦӀиху- 
рира гелешмешра баргира! ЦӀикурира Гелешмешра му- 
бараӀкбирехӀе!» Ъля вяв-чӀярбикӀули, чула бензинни 
тӀемдикӀути някъбачи илди ахъбурцесбяхӀиб.

ЧӀукьадиубти илдала дяхӀлизибра разидеш ухулри 
ва ялди^ чули берцахъибти адамтачи тяп чула дурхӀна-  
чиван, .хӀербикӀулри. ГӀе, дебали халаси разидеш ал-

кӀан адамла уркӀилизиб цархӀиллис кумекбарес виалли! 
Илгъуна саби нушала гЛямрула хӀекьдешра.

МалхӀямти илди «синкбани» Бадайра бензинничил 
пайлавариб, гьунби гӀяхӀдариб или, илди гьунчи ду- 
раиб. Бадайлира Бэла умубарибси гьуникад Дербент-  
лизи, Марлинокийла уличилси кьакьализи, рурсиличи  
сабурагарли хӀерли кариибси Зулейха лерси хъули 
аррукиб.



А Х  и  Р

Ит март базличиб итцадра балагьла дяхӀи бариб-  
хӀейчирад чумра бархӀи ардякьун. ДяхӀира бацӀиб,  
дяхӀила шинни халадаахъибти варачантира диркьали- 
чидяхӀ дуцӀдухъун, вацӀурбира диркьурбира вава-кьар- 
лизи гЬеладикиб. Ж явхӀелла Дербентла базарра гьар 
ж урала кьарли ва духълумани бицӀиб. Тяп вавниван  
къалалан рурсбира жагабикӀулри ва вавнабирхъулри. 
Сагаси машиналичир Дербент къалала кьакьурби дай- 
дрӀрхъухӀели, Бадайли чуйнара Айзанат чераиб. Турис- 
туни бикухӀели, кӀ^алтинтала фабри-кализир чуйнара 
Хадижатра чераибсири. Зулейхани сунечила бурибси  
«Багьадуртала делхъ» биӀкӀуси лебгӀеб жагаси кьалтин- 
ра Бадайли бегӀгьалаб фабрикализиб чебаиб. Гьачам 
чебаалли, и.л цархӀилти кьалтинтачи сеналра мешуби- 
кахъес хӀейрар. Кьалтинна дайлар булхъути багьадур­
тала суратуни сари, дубаначир биалли тӀабигӀятлизир  
лерти лерилра ранганачилти някьишуни сари. Къалала  
лацлизиб барибси саргъатунала тукейзира Бадай чуй­
нара ацӀиб ва гьар чуйна ацӀибхӀели, сегъуна биалра  
савгъат асхӀесили, илавад дуравхъунси ахӀбнри. Илала  
хъулир кьасуфбачир шишализирад дарибти гьар ж у р а ­
ла суратунира дакӀудиуб. Белики, илдала ургар Бэлани 
дарибтира лерли дииши? Амма Бэла чинаралра чериу- 
ли ахӀенри. Ил рузуси заводлизи укьесра урузкӀулри. 
«Рахли, гьарли-марли, ил сунела гелешмешличи арря- 
ӀКЫӀ риалли?.. Юх, юх!..» — Д ахъ ал  сарри Бадайла су- 
алти.

Гьачамцунра ахӀи ил баягъи ит цӀикури чаррарибси  
Марлинскийла уличилси кьакьализибси юртла гьалавра  
чеэс вири. Ца ити иларти шиниша къаиуличи хъарихьи 
тӀашилзусири. Амма къапу кьяпГлири.

ХӀебра ардякьун, чула цаибти цӀедешличил — хъяр- 
бачил ва курегаличил, кьурчбачил ва гӀинцбачил... дуцӀ-

румра дакӀиб. ДуцӀарти бурхӀни сарри, рурсбала дяхӀ- 
ра берхӀила нуранаур гамсдикӀулри, амма и.лди рурс­
бала ургарра Бэла аги.

ДуцӀрумра ардякьун. ХӀера, галгубала кӀарира ду- 
хъутӀдикӀес дехӀдихьиб, амма Бэла чинаралра аги...

Смена таманбиубхӀели, бархӀехъуназив Бадай пиво 
дирцуси «Чарма» бикӀуси барлизи яра «Ц Ӏуба инжир» 
бикӀуси (кафелизи вашули вирар. Юлдашуначил варх 
вахъхӀи кайили кавлули вирар ил, амма илини бужхӀе-  
бужу, берубси бялихъ лебхӀели ца пигьала пивола бер- 
жаллира, илис держ  хӀейгахъу.

Сен гьатӀи илиии, юддашунала хабуртачи лехӀихъу-  
ли, илцадра халаси замана дугӀли буркӀусив? Белики, 
сунела уркӀила дигӀяндешличила, сунела дигайличила 
буреси юлдаш варгес дигули виэс?

— ЛехӀахъи гьари, юлдаш. ХӀуни вирадив, селра 
дигӀяихӀебарили, хӀ^ла гӀямрулизиб кабикибси бегӀла- 
ра мягӀничебсианцӀбукьличила бархьаначи бурес?

— Илкьяйда бурес вирусив гъари? Сегъунти дигара  
анцӀбукьуни кадиркули дираргу! Пнкри-пк^криухъалли 

кьалли, гӀямрулизиб се имцӀали мягӀничебсирил бу ­
рес, чеббикӀес бусагӀят вирра хӀейрар...

— Нуни биалли бурес вирусра! Набчил, агь, хӀябил- 
ра гӀяжаибси анцӀбукь кабикиб кьалли! Дила гӀямру- 
лизиб чисалра кьадархӀебиубсигъуна талихӀ наб лаг- 
бяхъибсири — гьаннара илала ванадешли ванавирули 
левалра.

— -.Марлив гъари? ГӀяжаибдеш хӀебиалли! Гьу, 
гӀяхӀна, валликьяна, хъули укьес наб замана биалли  
саби!..

ХӀера, ил саби лебилра ихтилатра. Сагадан Бадай  
гьунила дублабси биризла кӀапӀиличибси аръа марка- 
ван адамтала ургав цунни сай. Жагьси адамлис цундеш  
бахъ дебали жяв.ли анцӀдулӀКьулира дирар. Юлдашу- 
нанира вегӀла уркӀи иргъхӀергъули биалли, децӀ гьа- 
тӀира мурхьбиркур...

Кьанси дуги сайцун багьлали сунела цунси хъули 
чарулхъули сай. Гьанна илар мебельра лер, амма ибгиб- 
деш агара, хьунул адамла малхӀямси някъ къячби!кунси 
мерра агара. Ца игъбар саби Бадай унра хьунул адам- 
личил вягӀдалавиънира: Бадайли илизи умхьу бедиб-  
скри ва хъали ибгахъес тиладибарибсири.

«Марлира, ишкьяйда цунни кавлусирав? Н у гьани- 
кахъеси, дила уркӀи аргъеси адамра агара. Гьанна 
чинар вара, сеӀпи риркьули вара Бэла? ЧӀянкӀли ца ил-

цун сарри дила уркӀи аргъибси... Илра хъярлаллинван  
реткахъиб... »— пикриикӀулри Бадай.

Хъа гьалар БадаРӀлис у«ра гьунираиб.
— Гьар секГал ибгира, умударра, кьалтинра бяхӀа- 

хъира...
Бадай таманни хӀякизур. Кьалтинничила илини жяв-  

лил хъумӀкартурсири. « П у р  чили лебхусирив кьалтин? 
Сегъуна кьалтин? Чила? Чили хибси? Белики абзи ра- 
кӀили риэс? ШамистаккӀун ракӀес хӀерири. Бэла?! Мар- 
лира, Бэла дакӀуриублив?..» Бадайли унрала някъ ц1а- 
цӀабариб, гьалаксаурли хьарбаиб:

— Сегъуна кьалтин?
— Ца хьунул адамли машиналичиб хили лебри. 

ХӀуни кьалтин барахъес тиладибарибси ахӀенрив?.. Фаб- 
рикализирад ражӀибсира рикӀи...

Илала гъай таманхӀебиубли лералли, Бадай хъярхъ- 
ли хӀябъибил дерхӀличи ацӀиб, хямкли унза абхьиб, 
чирагъ алкахъун. ТӀабигӀятла лерилра ранганачил уху-  
си «Багьадуртала делхъ» бикӀуси хабарла кьалтин ч1я- 
барличи бяхӀахъили чебаиб. ХӀулкӀуси урӀкӀиличилси, 
гьалаксаурси Бадай делхълизи кавхъун.

Г1е, ил къалал ан  исбаӀГьила —  Б эл ал а  сав гъ ат  сабри.



КУЛЕХА

Гьанна хӀу лев мерличиб 
Леб вара муси-дирихь? 
Гьанна х1у лев мерличиб 
Биалли муси-дирихь, 
Багьигу, дила урши, 
Сабину ил нешла гьигь...

Дубурлантала далай

Цаибил бек1 

ТВЕРСКИЙ КЬАКЬАЛИЗИВ ДУБУРЛАН

1

Сегъуна хъипдешал, сегъуна бугӀярдешалӀ Тяп ил- 
гъуна аргълизиб бирар дубурлантани бурули: «Сепай- 
|да, анкъила кайили, дертур ниъличил нукьун дарес!». 
ДягӀ агарси, тӀякьярбиӀхӀуси бугӀярдеш саби, дягӀ гьа- 
тӀи лебси биаллири, цалра адам гьаргала дурахӀелхъи.  
ХьанцӀа зак саби, итар ва ишар пикрумази ахъибтиван  
декӀти ва зумати гъагулти сари — юртанала хъулчрз- 
чиб, бугӀярхӀели шадибгьуни бирес дигутани гьачамлис 
ганзхӀедарибти бульвартазйТ5, чула цӀегъала кьяшми 
ванзализи дигӀяидарибти скамейкабачиб, шипӀдяргӀиб 
ти галгубачиб — гьар чинабалра лебси дяхӀира баллы 
тяп икӀди гъагудтала шаласи дяхӀцӀиван мебиули саби.^ 
Д а  дубурлан ур^иила хъуцӀрумачира бекГличира дяхӀи-' 
ла пусли цӀапӀаки сари. Ил дубурлан уршиличила саби  
нушала хабарра. Давлачерти йхӀен илала палтар, ил- 
гъуна аргълизир илди таманни гӀядатла ахӀентиван че- 
диулира сари: бекӀличиб гъурша гулилизибад барибси 
ахъли бакӀибси кьапӀа саби, махмаргъуна чӀянкӀилизи- 
бад  барибси тужуркала чедиб бялихъчила бирусигъуна 
берубси гз^ливан кабизурси плащ саби, кьалтиниичир- 
тигъунти някьишличилти балала диндила духӀна кьялу- 
би дебадарибси бягӀуси шалбарра леб, калушунира. 
ЦархӀилти кьалли се-биалра дуиши, амхма плащли леб- 
талалра пикри суйечи битӀшсӀахъулри ва илала куц. 
адам ташмишиэсигъуна бетарахъулри. Ил иша, «Арме­
ния» бикӀуси почтала ящиклизи кагъурти лайдакӀес ва- 
*к1илри. Ца кагъар нешлисри, итилил мухчализир биал-

ли Дубуртар улкала тах шагьарлизиб, МахӀячкъалали-  
зиб, дурабулхъуси дарган мезла газетализи »кадяхъяхъес 
дурхьути назмуртири... БугӀярдешли ил къухӀизахъурлИ; 
ри, илала чӀукьати дяхӀ хьанцӀкавхъири: хӀякала чеди 
цӀуба халат чегьурли; сунела мороженое асахъес башу-  
арбашутази жирикӀуси бячунсигъуна къянкъла регӀ рур- 
силичира хӀеризурли, мегьла гӀулудуначил ва кьелхӀ- 
‘начи-л дяхӀилизибад адамтани умубируси кьакьакад 

ил дубурлан ^къалабавикиб. Юртла дублавад ш алгкв -  
хӀевхъи левалли, ванзала удивад вагьариубсиван, ила- 
ла гьалав ванати дабрира къантӀси хӀя'кара чевси мили­
ционер лагизур, илини лихӀбар кьапӀаличи някъ арбу-  
хиб ва дугьаи^ур:

— Гражданин, хӀела документуни!
— Набзи викӀулрив? — алавчар ласяхъиб дубурлан,
— ГӀе, гӀе, тяп хӀези викӀулра, валликьяна.
— ГӀурра ишичигу...
—  Се ирив хӀуни?
— ХӀуникӀун ну ахтардиварра... — зи<гарикӀули и5 

уршили, сирислизибад сунела къантӀа супил умубирули.
— Д аг  хӀу ЧИЛИ ахтардиварибсирил балхӀебалас,  

амма ну ишбархӀи бегӀгьалав сайра иша дежурстволичи  
вакӀибси.

— Тамаша хӀебиалли, ишди низам-кьяйда далтахъан-  
ти набчи варъаличи тГунтӀриван се сабабти . чеалкути 
вара?.. НуникӀун сегъуналра вайдеш би,рули ахӀенра...

— Документуни чедаахъа, гражданин.
—  Башуста, хӀера иш дила паспорт, ца игъбар наб- 

зиб къаршибикӀНира.
— Иш хӀела паспорт сабив? Иш хӀела биъни кабиза- 

хъес вируду?
— Дила пикри хӀясибли, ил паспортли ну — ну виъ- 

ни марбирули бургар, илабси сураткГун чила-биалра  
ахӀен.

Жалти гӀурлис далтехӀе. Чинавадсирив?
— Илаб белкӀигу.
— Ил секГал хӀезибад  бакьес дигулра.

 ̂ — Ишгъуна аргълизив нурц виргӀяхъули?— дубур-
|Шан уршили гьачам алгъай, гьачамхӀели балуй 'кьяш 
^хъбурцулри, ца мерличив тӀашли калес вирули ахӀен- 
|)и, някъбази гьагьикГулри.

— Чинавадсира викӀуда?
— Дагъистайзивадсира.
— Дурала улкализивадсирив гъари?— вякьизур ми- 

Ӏ^иционер иличи.

— СеЙӀкӀусирив хӀу, гьанна дураулкалантасра совет­
ский паспортуни лугули хӀебиэсгу?

— Чидил райо'ннизивадсирив? ~  милиционерли кла­
ла суал хӀергъибсила дариб, ил сунела хатӀаличи шаки- 
киб.

— Нушала дубуртазиб лебси саби Дахадаевский би- 
кӀуси район, Дербентлизирад урегцӀанну шура кило­
метр сари ила. ХӀуни балусив Дербент? Ил дебали  
жявхӀелӀла шагьар саби, гьарли-марс?^ къала са­
би...

— Чидил миллатларив?
— Дарганра.
— БегӀтьалаб бикьулра... — пишяхъиб гьар секӀал 

дагьес дигуси милиционер. Ш алгӀеббулхъути адамти  
илдала гъайличи лехӀихъулри, милиционерлира илди 
чула гьуни буцили ш алгӀеббулхъахъес маслигӀятби- 
рулри.

— ГӀе, юлдаш милиционер, иш Тверский кьакьали- 
зивра ищгъуна хӀурматличи лайвкьикибси ца нуцун ур- 
гус даргантазивад, илала дурабадра, ну дукӀулти пал-

! тарли вегӀиублира, хӀечиб биалли ванаси хӀжка саби... 
ХӀед бугӀярлив?

— Москвализи селичи вакӀибсирив?
— Вари, вари, хӀед гьанмабиркахъид ну иша жерши  

дицес вакӀибси ургус или. Ишав ну учӀулра.
— Лезми бугаси буили саби хӀела, урши. Чинав 

учӀулрив?
— Ишавад гьарахъли ахГи, хӀед къиянни хӀебиалли, 

ваши дигалли набчил ита, итаб ванали бирар, итаб нуни 
хӀези гьар секӀайчила бурра бурис, набчилацунра ахӀи, 
дила хала дудешличилара, илала хӀянчиличилара, бир- 
кьу-балтанничалара бурис, набадури дилгӀес мурт ва 
чила хъучи ваширалра, чидил анхълизиб ухъна къара- 
улли дила кьапӀа хъямбарибалра бурис... Вашигу ар- 
кьяхӀе.

— ХӀезира ну хьарикӀуси. Чинав учӀулрив викӀулра?
— Ит лйтературныйлизив. Горькийла уличилси 

тебгу?
— Балас, балас. ЛукӀули вала-нри, ахӀенрив?
— ЛукӀес бурсиирулра.
— Се луӀкӀулрив?
— ХӀера ил секӀайчила^ нуни хӀези бурес хӀейрус.
— Сен хӀ-ейрусирив? — пишяхъили хьарбаиб мили- 

ционерли; ил циила кӀантӀивакӀи,ли урги, илгъуна бу- 
гӀярси аргълизив хӀяжатагар шайчив жагьил урши тӀа-

шаънилизив сай гӀяйибла вегӀ виънилиад шакикили ви- 
эсра асубири.

— Диг1янбир,ули ахӀенра, амма дила хабар дебали  
бухъянбилтӀан, илала дурабадра, нуни белкӀунси секӀал 
дурабухъунхӀели, хӀед белчӀес иштяхӀ кахӀевлан, гӀур 
наб лукӀебра сегъуналра гъира кахӀевла(Н...

— ГӀур се бирув, урши, лукӀен, лукӀен... ЧӀянкӀли 
хӀези бурес дигулра... хӀела палтар аргъличи далдикиб- 
ти ахӀен.

— Вархьли викӀулри, палтарцун ахӀенну, (кисара бал- 
бикили ахӀен...

— Ванали вегӀирес чебиркур, ил плащра убаса, 
бекӀлил балбикили ахӀен...

— Дила пикрира илгъуна сабигу.
— Ма... — милиционерли илис документ гьабуииб, 

ятини ил кисала кабихьайчи, милиционерли хъярхъли  
някъликуни урасиб, уршила бекӀ сунечи гӀинибариб ва 
вирутГев илала лихӀби суркдиресвяхӀиб. — ЛихӀби миъ- 

-диргӀяхъули хӀилхӀи калунри, ӀКьапӀала удилра дигӀян- 
дарадлири,дарган!

Дубурлан урши илгъуна малхӀямдешличи хӀ-ерси 
ахӀенри, ил миъличив тя*кухъун ва сунела ралликьяна- 
чил къакъ гьарли каризурси рурсила' кьяшличи ган- 
зухъун, черрерхни тиладибарайчи, - рурсила тӀамала  
бакьиб:

— Ила тӀуме виддевгъ!
Ил уркӀухъун, хабарра агарли кьяш чецӀни багьа'Н- 

дан черрерхни тиладибарили, иличибли къуллукъ таман- 
биахъес вири, эгер илди дугьби умути гӀярбукӀла хмез- 
ли, сунела шантала мезли хӀедурибти диалри. «ХӀела  
кьяшми деръ!» ДекӀар-декӀарти азирти мезанала урхьу- 
лизир, шагьуртала. тах шагьарлизир, Москвализир, бекӀ- 
лил тянишли ахӀенси, гьалар я шилизир, я шагьарли­
зир чехӀераибси рурсилизирад Убарсли — жагьиллис  
илкьяйда бикӀусири — илди дугьби дакьиб, илини балу- 
лира ахӀенри рурси чидил кьамлизирадсил ва чинарад- 
сил, илгъуна рурси илар лерниличила чилилра бурра  
бурибси ахӀенри — вегӀла нешла мезла, чӀянкӀли чула 
ургарцун дузахъути мезла дугьби дакьес — ил тамаша  
ахӀену гьатӀи?!

Убарс хӀякизур. Ил сунела лихӀбачи вирхули ахӀен- 
ри. Учибикибти адамтала ухӀнавад дуравхъи, Пушкин-

площадьличивяхӀ ц^тихьибси милиционерличила 
и̂лини хъумкартур, хъум^картур бугӀярдешличилара, ца- 

кичи ца чекахӀедаэсли цулби руржниличилара. Пикри-

341



ухьун: «Беликитьанаурли бииши?». Юх, ахӀенри, рурси- 
ла гъайла тӀама лнхӀбазиб зайбикӀули лебалри, ил че- 
лис-че дагьрилизи мурхьбиӀкӀулри. Илди дугьбачи бекӀ- 
лил вирхаэсли ахӀенри. Ил ретхӀехъахъес, иличил ца 
гъайалра эс чебиркур. Агь, сунела вегӀебш гъамтачи- 
вад гьарахъли, нешла мезла тӀамала хӀебикьули, кГел 
дус сецад анцӀбулкьибал! Ца шайчибад ил рурсила 
дугьбани уркӀиӀЛизи ванадеш хьурабариб, цархӀил шай­
чибад децӀ мурхьбиахъуб. Юх, ил чи сарил, чинарадсил' 
багьес чебиркур...

Арсаварла урши Убарс Акъахъа кьамлизивадси, Ку- 
бачила шилизивадси, верхӀел дус биубхӀели, дудешуна-  
ни уршбази чула мургьи-арцла устадеш гӀерисахъуси  
шилизивадси жагьил сайри. СирхӀяла дубуртазиб тяи 
ганзухъван белшунси ил халали ахӀенси шрӀла адамта-' 
ла устадешли жявхӀейчибад халкьанира кьамаиира та- 
машабирахъутири. Кубачи районна центрлизибад — Ур- 
кухъла шилизибад вецӀну кӀира верстла гьарахъли саби, 
ил шиличила поэт Тихоновли белкӀуксири: «Дубуртази  
аркьехӀе. Уркухъра чебиэхӀе. Яра, Ахти ахъили, гӀела- 
дяхӀ чардирехӀе»Т И лала дудеш Арсаварли ва лебилра  
гъамтани Убарсличи халаси умут бихьибсири. Илдас  
дигусири илизивад хабар дерхурси мургьи-арцла уста 
ветаахъес, лебилра дубуртар ужкализиб машгьурти ил 
кьамла пергер устнала мер буцеси адам ветаахъес. Ил 
Арсаварла хъалибарглизив бегЬлара халалгъуна урши- 
ри, лебилра биалли авал дурхӀя лебри: Инжихъалла  
кьамлизирадси хьунул М аннабазибад акӀубти кӀел ур- 
шира кӀёл рурсира. Убарс школализивра ца гӀяхӀти 
някьиш дирес бурсивирусири: вецӀал дус виубхӀели тан- 
бакула кьаниличир дарибти няӀКьиш багьандан или'с 
савгъатлис жагати суратуначилси Шотландияла поэт 
Бернсла ж узра тетрадунира дедибтири. Амма уршила  
пагьмуртачи пахру бирес вахъхӀи кахӀелун илала дудеш, 
ил авцӀанну авра ибил дуслизив шалгӀевухъун, дергъли- 
зив алхунси ахӀенри, хӀятта тыллизибра илис, истребот- 
рядла командир сайлин, 'някълизи.б ярагъличил армия- 
лизибад гьаббухъунти пандахьибачи къаршили ургъес 
чебуркъубси биалра... Урехи,аа сабри илала хӀянчи — 
я хӀерели, я дугели илис паргъатдеш лебси ахӀенри, хас- 
лира душман Дагъиста ванзала дазуличи гъамиубхӀели.

«ВацӀла адамти» или ирутани, гьундурачиб къарши- 
биркути гъармукабани, чула яхӀра ламусра дицибти 
вершабани дихути анцӀкьи камли ахӀенри: тыллизиб
каяун^^и, ‘КӀиркадарибти цӀакьаначил фронтлис бузу-  
тачи чевкъусири цацахӀели някъбази ярагъ кайсес ва 
илдигъунти вайгъубзначи къаршили бур-гъес. ГӀяпра- 
хъур «вацӀала адамтачил» къалмакъар кадикибси зама- 
на кавшибси ца вайгъабзала гъамси хьунул адамлис  
имкан баӀкӀиб ахирра Арсаварла бирхаудилизи рикес, 
ил больницализир медсестрали рузусири, хӀера илини 
гӀяхӀялла гьала кабихьибси беркайзи агъу дархаиб,  
Урарила шилизивадси илала мурул далайчи вири ва 
Арсаварла гӀяхӀси гӀяхӀял вирусири. Хьунул хиянатриъ- 
ниличи шакикибхӀели, ил илизивад декӀарикибсири ва, 
цӀуръабиубти сумела юлдаш ла дурхӀнала гьалав сай 
гӀяйибла вегӀ виъни уркӀи-уркӀилабад балули, сунела 
имкан бикӀни хӀясибли, илдас «кум-екбирусири.

ЦӀуръабиубти авалра дурхӀяла неш Инжихъалла  
кьамлизирадси Маннаба мурул вебкӀили гӀергъи, рай 
онна центрлизи гечриуб, и.ла ил Урарила шилизивадси 
далайчини жирарибсири, някъла хӀянчила шайчирси ин­
структор сарлин детдомлизир рузахт^ес илис кумекба- 
риб, илини илаб балала гьимиртазирад динди дирахъес  
дурхӀнас сун0 ни рируси кумекбири, иличибли илиии 
школализиб бучӀути сунела дурхӀнас бекӀахъуди гӀеб- 
бурцулри. Чула шилизибад тяйдибиубл-и, уршба«и ду- 
дешла санигӀят хъумартёсгу или ил дебали децӀлизи  
рирки, дудешла лерилра хӀянчила гӀягӀнадхълуми суне- 
чил дарх хилихьалли, илини балулри урши челис-че 
имцӀали ж узази  ихъули виъни, детдохМла библиотекали- 
зивад кьанни чарулхъули виъни, убзаличила, дурубли-  
чила, дубсилизирадалра дарес виэсти ваяхӀличила — 
мургьи-арц кьалли илдала чинар диэса, низбала диалра  
бетӀула дукӀулти камличилти чудни дирес багьандан  
декь исули кадерхуртири илди,— хъумуртули виъни, ба- 
зарличир биалли дубсила диалра ваяхӀ .дирцес вирул- 
'ри... Ил хӀянчи лайбакӀили или, илини Убарсличи чуй- 
нара гӀяйиб бариб, се-биалра бирахъес хъарбирусири, 
амма ил секӀайчи Уба^кла уркӀи кабилзули ахӀенри... 
Убарсла някъбазир мурталра жузири, мурталра кагъур- 
'газив хилтӀикӀусири, се-сабрил лукӀулри, сунези сунени 
шивкӀивбирулри, нешли биа,лли белӀкӀес-белчӀес балули  
ахӀенри, уршили лукӀусира се сабил балули ахӀенри.

— Пайдаагар хӀянчи ахӀенара, урши, хӀуни бузахъу-  
хи? — дугьарилзи ил уршиличи. ~  Набчи лехӀахъиту,

каса дудеш,ла хӀянчила ярагъ... и,л санигӀяткӀун хӀед  се 
замана-дигара багалабирар. Кагъарли чис биалра гӀяхӀ- 
деш ХИЛИ балуси ахӀен нуни, урши.

— Селра хӀебирар, рузи, вати лукГахъес, гъМ бикӀаб  
илала някъбазиб Ӏкагъар, дурублицун ахӀи, кьаламлира 
гӀяхӀси баркьуди барес бирар, илини балбуцибси секӀал 
биалли, хъя барес вирус дигалли, дебали гӀяхӀси саби,—  
викГули вири Урарила шилизивадси далайчи Маннаба-  
зи, илала дурхӀни ч-ебаэс или кам-гьамли гьаввакӀиб- 
хӀели.

Гьачам, авцӀанну гехӀра ибил дуслизив, кьацӀла та> 
лонти урасибси дуслизив, Убарс дебали гьалажсаурли, 
рази.ли хъули чарухъун — илала цаибти назмурти ду- 
радухъири. Илди газетализи кадяхъилри. Сунела някъ- 
базибад газета батхӀейуси уршила илгъуна разидеш  
балхӀебалулихьалли, ил бархӀи н-ешли ил секГа хӀурмат-  
лис диъличил хинкӀи дариб, хинкӀ беркахъес белкӀлизи  
ахъибти Сунела юлдашунира жибариб. И лдазивад ца 
сайри Дибгашивадси Сулайбаи, цархӀил виалли Уркара> 
хъивадси ГӀябдул-ХӀямид. Лебилра илди ц.а класслизиб  
бучӀутири. Цаибти назмурти дурадухънила хӀурматлис 
Сулайбанни галстук х^ябличи бигьун, ил лебилра район- 
низиб гьалаб-гьалабси галстук сабри, Убарсли лехӀиш- 
куначирти гъез дерхъахъиб,  ̂ кьама бухъянбиахъуб.  
ГӀябдул-ХӀямидли биалли илдй ил секӀа хӀурматлис 
хӀунтӀен держ ла пигьлуми ахъдуцахъес, уркӀбала рази­
деш гьатӀира имцӀабиахъес сунечи жибариб. Амма т  
С0к1ал хӀейгес-и анцӀбукьличил таманбиуб: партъатагар- 
бикибти нешанани кьанни дугели кепкабиубти илди ши­
ла дайлабси анхълизибад гуж-гужли хъули кибтири; 
илгъуна цӀахдеш танбихӀлабарес илдазивад цалалра ду- 
деш аги. Ж агаси девличи диги акӀахъубси Урарила ши­
лизивадси далайчиии, чӀумабарили (НЯӀКъ будили, даиб- 
ти назмуртачил Убарс мубараквариб. Газетализир уршй- 
ла назмурти дакӀудухъниличи таӀмашахӀериубси неиг, 
абзур базлизир сунела хӀянчилис кайсутицад арц урши- 
ни назмуртас касибхӀели, дебали разириубсири... Ил 
рирхаэс рирули ахӀенри:

— Белики, дила урши, илди хатӀабикили биэс? ХӀу* 
ни ахтардибара, бунагь биур...

— Ишди наб дархьибти сари, неш, наб...
— Ишдицаду гъари?
—  Нуни Сулайбайзи хьарбаира, гьалар илалара наз-\ 

мурти дурадухъунтири, гьар секӀал дархьли сари ви* 
кӀар... Каса, неш, аса хӀед  ванаси кӀана...

— Баркалла, дила урши...
Амма и-ешли урши викӀуси кӀана ахӀенрину асибти, 

уршилис хӀевара пинжакра сарри; илкӀуы халалгъуна  
сай, жявли школара таманбиру, илис палтарра гӀягӀни- 
лигу.Илала гӀергъи, имкан бикибхӀели, Маннабанира  
гӀинизла мякьлар, яра сагати хабурти тӀинтӀдируси ка- 
рила гьалар сунела уршили назмурти лукӀниличила, ил 
тӀяхӀси баркьуди биъниличила ва дахъал арцра лугни- 
личила пахруличргл гьанбурши. Чинабад балусирив или- 
ни зайбикӀесли дев чеббикӀес, цархӀилла ур'Ӏ Ӏ̂и разиби- 
эсли яра паргъатагарбиэслн ил мерлабарес сецад къиян- 
сил, чинабад балусирив илини, делкӀесцунра ахӀи, илди 
кадяхъяхъесра дебали къиянси биъии, сеиахӀенну  
жагьси литературализиб сагаси пикрилис яра сагаси  
девлис ташмишдешличил гьуиибиутири, цацахГели би- 
алли ил дигӀяибарес Ӏкъайгънабиркьутири,  се-биалра  

биэсгу или урухкӀутири. Цаибти назмурти дурадухъи  
гӀергъи, Убарсла бахъхӀи селра кабяхъибси ахӀенри, 
«Нешла бебкӀа» бикӀуси илала хабарра балли ишгъуна 
Ӏкагъарличил редакцияли чарбарибсири: «ХӀела хабар  
гӀяхӀси саби, нушаб ил дебали гӀяхӀбизур, амма ил х1у- 
ни белкӀниличи нуиӀа дирхес дирули ахӀенра...». Ил х а ­
бар даргала школабазиб бучӀути дурхӀнас хасбарибси  
дрестоматиялизи кабикахъес вецӀал дус х1яжа'Ликиб.

Сукъур нешли сунела авэсил урши дургъбази гьуни- 
ватниличила, илала кахӀедурхути нургъбачила, ил аря- 
кьунси гьуни байбирниличила ва авэсил уршира..дергъ- 
лизив алхиила хӀекьлизибси Ӏкагъар  касниличила бел- 
кӀунси «Авэсил» биӀкӀуси хабар? Ил хабарлис ишгъуна 
ж аваб бархьибсири: «Нушани хӀела хабар иайдалабарес  
хӀедиубра, сенахӀенну, чула дурхӀни дургъбази гьуниб- 
балтухӀели, бегӀти бисахъес асухӀебирар, илди далуйта- 
чил гьуниббалтес чебиркур. Хабарлизирси дубурлан хьу- 
нул адамличи нушала уркӀедӀидулхъулихьалли, илар 
адамла диги чедаахъили ахӀенри...». П у р  илини наси- 
хӀятуначилти кагъуртира кайси: анцӀкьиличилара дар- 
даначилара лукГес хӀяжатли ахӀен, мурхьти пикруми 
селис гӀягӀнитив, гьамадти, разити секӀал лукӀен. Убарс- 
лисра гьанбикиб: белики, илди бархьли бикӀули биэс,  
дургъбазирра дургъбас гӀергъира адамтаникӀун сецад- 
дигара анцӀкьира шишимтира чӀямдариб, илдасра рази- 
гД€ш хӀяжатлигу. Поэт Убарсра нургъбачил делкӀунти 
ЙиштӀати хабуртачил пишяхъиб, илди биалли иштяхӀли- 
п ш  кадирхъутири.

ХӀера, нешла хъарихъли ва умутли сайси халалгъуна

уршили школа таманбариб, лебилра хъалибартличил  
шагьарлизи гечиуб, цара байхъалара дус редакдиялизив  
узули кали гӀергъи, сунела мерличи корректорли виш- 
тӀал узира катур.ли, учӀес Москвализи арякьун. УркӀи- 
уркГилабад кьалли ^нешлис дигусира ахГенри, дурхӀни  
бара кьяшмачи ӀкабилзухӀели, ил арякьи, амма Убарсли- 
зи селра хӀеиб. «ГӀяхӀ сагӀят бираб, урши!»— иб нешли 
илизи ва хъярбукан мегьличилси уркьлала чемоданна^ 
духӀна берубси диъра, нукьунра, хӀулегабира кайхьиб.

Ил  рурсила гъайли, баркьудили, кабизли Убарс та- 
май тамашавиахъуб. Ганзлис гӀелабад ганз кайдӀули, 
гӀергъи вашули, ил гьар шайчирад кьиматларариб. 
ХьанцӀа бухари гулила хъябцӀарла бегӀ пальтоличилси 
ва вавнар кӀаналичӀИЛси жагьси кубачилан рурси кегӀеб- 
си ва дяхӀ шаласи риъни багьеслири. Горькийла уличил- 
си кьакьаӀкад Маяковскийла площадьличивяхӀ ил рур- 
силис гӀелавад вашулри ва грузинтала берж-бержла ту- 
кейзир ил ункъли хЬеррариб: циила духъяндитӀуити
дяхӀ,-гӀячихъли декӀардулхъути д иш тӀа ти  кӀунтӀуби, 
гӀячи}%ти цӀудара хӀулби, илхӀелира бирxаудиличи^^ 
дунъяличи гӀядатли ахӀенти нураначил хӀердикӀути 
хГулӀби; раллиӀКьянази сегъунарил хагбар бурули, ил 
дукаркӀулри, илхӀели илала дяхӀ берхӀила нураниван  
ухулри. Гьар пишряхъибхӀели, дяхӀ паргъатдирухӀели  
халати хӀулбала дубаначил сегъуна-сабрил дигӀянси 

дард гьанарахъулри, ил секӀай илала сипат гьатӀира 
жагабирахъулри. Беликй, ил рурси илцад гӀядатли 
ахӀенсили ретаурси илдигъунти аги-кьяйда кьадарди- 
убхӀели, илгъуна хӀяйчи сайра вакибхӀели рииши... Ту- 
кейзибад дурабулхъухӀели, илала раллижьянани някъра 
къужбарили, иб:

— ИкӀ нушаб гӀелавад вашулигу?
Чи?— шурряхъиб баягъи ит кубачилан мезӀЛи 

диргала бурибси рурси, хапли жагьилра таш]У!ишдешу* 
нани кьацӀуциб.

— Ит хӀела кьяшличи ганзухъуыси. Итала ка|бизли- 
чи хӀеръагу...

— ХӀйбилра мехӀур хӀейалли.
— ХӀязлйс^ ахӀенригу ил милиционерли тӀашаибси. 

Кавказланничира мешули сай.
— ^Кавказлизиб мехГурти камли бургар или гьанбир-

ку'.лив? Раши аркьехӀену, тшри  бяхӀчимайид,— рикӀар 
кубачилан.

Убарс, илдас (къакъ барили, кьасила гьала тӀашизур- 
лири, амма лерилра илдала гъайла дакьиб, гӀядатлис- 
ван пряиикуни умцахъес тукенчизи тилади,бариб ва, 
рурсби дурабухъунмад, илдас гӀелавад ватихьиб. Суме­
ла хӀехардешличи шакикили, иш гьакӀлизив ил илдазн  
камли чейахъес къайгънавиркьулри, илхӀелира илди чи- 
дил шайчи ласбулхъанал пикриличил хӀерикӀулри. Ил 
жявлил рурсбачи гъамизс ва сунела ташмишдешунас  
ахир кабихьес вирй, амма . цабагьали дукаркӀуси да 
ралликьяназивад селисрил урухжӀулри, и.лала лезмилизи  
викес дигули ахӀенри, илдазирад дакьибти гъай хӀясиб- 
ли, кубачилан рурси сунела ралликьяначирра ругали 
гъайрикӀуӀлри... «Московская» станцияла метролизиб  
балликьянаби декӀарбикиб; »кубачилан Ӏметролизи кара- 
цӀиб, и.лала рархкья кьакьакшд катхӀел ратрихьиб'. Ду-  
бурлан жагьилра метролизи кацӀиб, электричкала ва- 
гойхӀив рурсиличи гъамиэс дигусиригу, гӀур  пиӀкриухъуи, 
беляки, нуни вайтӀа бакьили вииша, илинира ну гГела- 
вадкайкили виъни чебаили рургар, ишдицад адам ти  
лебихӀив илйчи дугьаизасли, ва х1у итгъуна-ишгъуна  
или вя-хГлизи бикахъалли,—ил илала ш айзибад бархь- 
сира бири,— хӀябилра хашаси децӀличил чарухъес чебур- 
къес. Сабур! Сабурла вегӀ гӀеббитхӀеркур, ахирличи би- 
кайчи ил гьунирратасли гӀяхӀсигу, чина тӀашризурлил, 
чиӀнар хӀеррирулил багьесалра, ишбархӀи хӀейасли, гӀур 
къаршииӀкесашра имкан бакӀес. Ил «Белорусская» стан- 
циялизир карацӀиб, жагьилра илис гӀелавад кацЬиб, 
илала бугаси къянкъла гьалар унза кьяпӀдиуб, хӀилхӀи  

^калун илди чейгули, ЧӀИлирил тӀамара далли дариб: «Эй, 
урши, мяхӀкамбара хӀела къянкъ!» Ил ахъси ганзухъли-  
чиряхӀ ратрихьиб, уршира гӀелавад ватихьиб, ил шур- 
ряхъиб, урши виалли ца ганзухъла удив рабза хьунул  
адамла гӀела дигӀяникиб. ^Илабад дурабухъи, Малая  
Грузинская бикӀуси кьакьакад )батбихьиб. Келпичуна- 
зибад барибси жявхӀелла халаси юртла гьалар рурси 
багьлариуб, шурряхъиб. Ил илцад урухкӀутазирад-де-  
кӀар хӀерурги, уршира къуйрукъван сунес гӀелавад ва- 

.шули виъни балули рурги. Пахруличил бекӀ ахъбуциб,  
^амашала жатьилличи хГерризур, сунела гӀясидешра  
дигӀянхӀебирули, умути урус мезличил иличи дугьа- 
:Ризур:

— ХӀед се гӀягӀнилив? ДяхӀцӀиван 'наб селис гӀела- 
вад вашусирив?

ГӀясиси илала тӀамализиб урехиагардеш багьарлири:, 
сунела юртла гьалар ил уктемли гъайри>кӀесрях1иб, бу- 
рулира бираргу, вегӀла юртла гьалар луцрира кумекли 
музадулхъан или. Илала кьяркьси хӀерла удив селра  
балхӀебалуси я рурсбачил сегъуналра бархбас хӀебиуб-  
си уршилис урузиэс 'къияннирив гьатӀи? Илини я бареси^ 
я буреси балули ахӀенри, гьар секӀайчила хъумкартурли, 
хӀякизурлири. Лезмира къаркъакаурлири. Ца минутла 
гӀергъи ахирра ил илгъуна хӀяйчивад чеваргъиб. уркӀи 
барили, иб: "

— Улкад, юссе, у гӀяйибтад йикьмехьут, чикаехвахъи 
укӀул гьекъевахьуаивде.

Иш гьакГлизир риалли рурси таманни хӀякризур. 
Илинира нешла мез.личил бикьули сари: «Тиладн саби, 
рурси, хӀу гӀяйибтани мариркьуд, набчирад черрерхахъес  
или гӀелавад вашуоири». Тамашариубдешли илала някъ- 
базирад сумкара бергараӀ^а кадикиб.

Кадикибтй ваяхӀ ахъдуцес или дубурлан хъярхъли  
гӀяшиу.б, дурадикибти ж узала ургар ’ мезла гӀилмула 
шайчирти учебникунира чедаили, ил Мооквализир ручӀу- 
си рургар или пикри'бариб. Ж узира сумкара дедлуӀгули, 
илини ил къалабахӀерикахъес тиладибариб, илра илгъу­
на аги-хӀяйзир жагьил уршӀИ-личил, илхӀелира сунела 
шанничил, къарширикибхГели, 'МажахӀят хъули Ӏкъала- 
барикиши.

— Иша ваши, кьакьализиб бугӀярлииу... — иб рурси- 
ли халаси юртла ганзухъуначи арицӀули, плащ чегьурси 
иличира уркӀецӀи .бирули. Ганзухъла мякьлаб шалали- 
ри, батареябира ванадикӀулри. Рурси уршиличи хӀер- 
ризур ва рирхаэс хӀерирули сагадан хьарбаиб:

— ХӀу гӀярбукӀанрив?
— ГӀе.
Саби .хъаршибикнила аги-кьяйдаличи тамаша биру­

ли, илди бахъхӀи калун. Цабагьали тикрарбирулри: эгер 
ил Тверский 'кьакьакад хьурали хӀерякьунси риалрл, 
эгер ил баятъи ит малхӀямси милиционерли тӀашхӀеиб- 
си виалри, эгер или'ни рурсила кьяшличи ганзхӀехъибси  
виалри, илди гӀямрулизиб бекӀлил къаршихӀебикесра  
асубири,,. цали ца бекӀлил хӀебагьесра асубири.

— Набзи бурибсири Москвализив чила-саял урши 
учӀули сай или,— иб Са^Ӏдани; жагьси, циила тамаша-  
риубси ил рурсила у илгъунари.

— Шилизир хӀу нуни гьачамашра чараэс кьадархӀе- 
биуб.

— Чераэсра хӀейради...

— Сен чераэс хӀейрусирав? НуӀхӀун с^^жъур ахӀенра...
— СенахӀе^ну ну Тбилисилизир халараибсир^, илар  

ручӀули калунсира, дила бегӀтира илаб саби хӀербирути. 
Кубачи ‘биалли дебали к а м и  рашаси.

— Нура вахъхӀи-декӀар шилизив калунси ахӀенра, 
имцӀаливан УрӀкарахъив вираси;

— ХӀу чинав учӀулрив?
— ЛиӀтературныйлизив. ХӀу чинар ручӀулрив?
— Ну аспирантурализир, меала гӀилмуртала инсти- 

тутлизир, ишдус карерхурсира!
Илди дугьбас гӀергъи Убарс тӀагӀямагарси агиличив 

увухъун: сунела институтличила ил рурсила гьалав га- 
лухъес дигусиригу, 'ил гьаларухъи руилри, аспирантура­
лизир ручӀулри... Амма илис урга-ургади гьанбиркуси- 
ри, сунела институт цацадехӀ аспирантурабачибра къу- 
лайси саби или, сепайда... Убарс рурсиличив циила хала- 
сири, ил декӀли зягӀипикили, дус-байхъалацадхӀи шко- 
лализи вашхӀешули калунсири, школа таманбирили  
гӀергъира ӀкӀел дусцадхӀи редакциялизив узули калун, 
рурсили биалли цалра дус ургаб калахъи хӀерурги. Саи- 
данира ил гьачамлис студентцун виъниличи илцад-де-  
кӀар халаси пиӀкрира бяхӀчихӀеиб, сенахӀенну сабигъуиа  
цайли ца лебси ил институтла студентунала санигӀятра 
гӀядатласи ах^ен: илди иоэтуни яра писательти бирар. 
Чебиуливан, илинира балули рурги ил институтла кьи- 
мат. Илини чӀянкӀли тӀамадариб:

— ХӀу писательрив?
Убарс урузиуб, селра .белгидеш агархӀеливан хъуцӀ-  

руми гъунчӀдариб. Илис илала пикри гӀяхӀбилзулри, ам­
ма ил секӀал марбирес, илхӀелира вегӀла шаннизи ну 
писатель сайра или гапикӀес цӀахбилзулри.

— Иша'б общежитие сабив? —#хьарбаиб Убарсли, 
батареяличи чекадуцили, някъби ванадирули.

— АхӀен, — иб Саидани. — Иш адамти хӀербируси  
юрт саби.

— ХГура ишар хӀеррирусирив?
— П е .
— Чичил? — хапли хьарбаиб жагьилли. Илди хабар-  

ра агарли урус мезличи шурбухъун, дубуртазир биалли  
илди нешла кӀиибти мезли детаурли сари. Илкьяйда бе- 
тарусира хӀязлис ахӀен, сенахӀенну илди мезличил гъайи- 
кӀес, вегӀла пикруми ва хьулани гьаргдирес, хаслира  
уршира рурсира гъайбикӀухӀели уркӀила хӀялани ир- 
гъахъес гьамадли бирар. Белики, иличибли баянбируси  
биэс цаличи ца гӀяшиӀКьтала уркӀби гьаргдирахъес жяв-

хӀелла дубурлантала гӀядат хӀясибли къадагъабирнили  
мезличира асар барни, сенахӀенну илдигъунти уркӀбала  
хӀялани иргъахъути дугьби тамашали ва кьяркьли зай- 
дикӀутири ва зайдикӀули сари. Илала дурабадра, урши- 
рурси дяхӀ-дяхӀли тӀаш'бизес ва гъайбикӀес кьадарбиру-  
си ахӀенри, дигайличила гъайбикӀниличи,ла гьанхӀебу-  
шахӀелра, дигай ибси девра Батирайгъунти хабарла  
далайчибаницун бири пайдалабируси. Ил секӀал дарша- 
ни дусми гьалар адамла бегӀлара мурхьти пикрумира 
даллк гьаргдирес дирути давлачерти урус мезличи бегӀ- 
биънили чебирцӀахъули бирар.

Итцадра гӀяжаибли зайбухъунси уршила суайс рур- 
сини ж аваб бедиб.

— Ди,ла узила тянишуначир хӀеррирулра... Д ебали  
гӀяхӀти адамти саби.

— Чихъали?
— Ну чучир хӀеррирути адамти, рш Ӏулра . Илди уру- 

сули саби, нешра рурсира...
— ГӀур чилра агарав?
— Илдала гӀурра къуллукъчира Винтикра леб, — 

пишряхъиб рурси, Ӏкубачилан виалра, гӀяжаи|бси ва гьар 
оекӀайчила багьес дигуси уршила суалтачи шакрикили.

— Винтик рикӀуду? Ил чи вирусив?
— ВяхӀ, хӀу судья-мага хӀейищи, г^ар секӀайчила 

хьарбиэс? — разили рикӀули сари рурси, кӀунтГбала дуб- 
лаб удибси къяйлизиб мургьила цулара лямцГбухъахъи; 
илинира, итхӀелла гӀядат барили, мургьиша дулби ка- 
датахъурли рурги. — Селис гӀягӀнисив хӀед гьар секӀай- 
чила багьес?

— Черрерхи, хӀу ишкьяйда къарширикнили ну гьа- 
лаксаахъурли ургус, наб кьалли дахъал секӀайчила ба­
гьес дигахъира, нукӀун ишав гьанна кӀел дус виублира, 
каникултала заманара хъули укьес бетхӀеур.

— Сен бетхӀеура?
— Ца ити калунра, хӀянчи (лебри,— къяна буриб 

Убарсли, ил хъули вякьунси ахӀенри, сенахӀенну арц аги.‘
— Сегъунав икӀ хӀушала Винтик?

— Д ебали гӀяхӀси?
— ГӀялим уртар? — хьарбаиб уршили, ил сеннира 

илала мурул яра гелешмеш ургар ибси пикри уркГили-< 
зи мурхьбиркахъули.

—  Агьа-гьай, хӀуни ца багьадлири,— дукарряхӀи^  
рурси. — Духуси, гьар секӀал далуси. Мурталра набчй 
хӀерли кавлан, набзивад ахӀи беркала кахӀейсу, нуни 
гбедибсицун бука...

— ЗягӀипсив гъари?
— ЗягӀипси ахӀен, ара-сагъси, гъезли берхъибси...
— Гъезли берхъибси?! — уршила хӀулбала чедирти 

нудби арцур.
— ГӀе, илкӀун Сибирьлизибадси саби.
— Селра аргъес вирули ахӀенра. ХӀу селичила ри- 

кӀулрив?
— Винтикличила. Нушала .илгъуна житд кӀеб.
— Жита рикӀуду?
— ГӀе.
— Марли жита рикӀулрив? — разили гьигь бушиб  

Убарсли ва пикриагардешличи уркӀи-уркӀиларад дукел- 
цӀидухъун.

— ХӀу сен дукаркӀусирив?
— УркӀи бахъ разибиубли дукаркӀусира, наб дебали  

дигахъис илдигъунти мицӀираг, хаслира гъезли дерхъиб-  
ти, илхӀелира Сибирьлизирадти диалли... — викӀар ур- 
ши ва хапли пикриухъи, ишав, Москвализив, чилра ага­
ра виалли, Тбилисилизив сеннира чи-.биалра ургар или.
— Хъулиб, Тбилисилизибра илгъуна жита тебу?

— Теб, чӀянкӀли сиртанар, Кавказла жинсла, тигр^ 
личи мешуси, мурталра гьимбукӀибсигъуна!

— ХӀу ишархӀели, иличи чи хӀерикӀулив? Сецад  
гъезба берхъибси .биалра, житаӀкӀун сабицун хГербиэс 
хӀебирар.

— РӀтаб неш, узи, рузи теб...
— ГӀур чилра агарав?
— Мурулра тев...
— Чила мурул? — гӀе, дубурланнис ил хабарагарси  

секӀалри, илискӀун дигусири ил рурсила чилра агарли.
— Дила рузила мурул.
— ГӀур чилра агарав?
— Агара.
— Марли чилра агарав?
— Узила хьунулра тер.
— ГӀур?
— ГӀур чилра агара.
— Марлира, ну талихӀчевси уилрав? Ишгъуна се- 

кӀалра бирусив?! НуникӀун ит милиционер кӀапӀурцисра!
тӀамадариб дубурланни, ил пикриикӀусири разити иш- 

ди дугь|би сунесцун дурулра или, амма илди сенрил  
Саиданира аргъиб. «Марлира, нуни илди ахъли дуррав?»
— сунечи сунени гӀяйиб бариб жагьилли, урузиуб ва 
бекӀ гӀяшбуциб.

- Се бурее дигулриӀВ? Нуни иргъули ахӀенра хӀу

сейкӀулрил... Гьу, наб замаяна баили саби,— рикӀар 
рурси, сунела някъ гьабурцули. — ХӀу ишав делхълизира  
кавхъишигу или урухкӀулра.

— ГӀе, гӀе, хӀу рархЪли рикӀулри, нуни хъумӀХартур- 
ра хӀу агарли хӀела Винтик кьацӀли хӀебукни. Ишдуги 
ил жита иаб-кьадинра хӀяршбара. Хабарра агарли кьяш 
чецӀниличирадра черрерхи.

—: Селра хӀебирар.
— Н аб кьалли дебали децӀагиб.
— Амма гьанна илгъуна децӀ чебиули ахӀенра.
— ХӀу рикӀусира бархьси саби.
— Д ила кьяшличи ганзухъниличи разилирив?
— Р ази л ира виэс асубирар, децӀагили биэсра асу- 

бирар, итира саби, ишира саби, бархьли бурасли.
— Гьу, гӀяхӀли кален, Убарс.
— ХӀедра дуги гӀяхӀбираб. Черрерхигу, буруси ле- 

балну, гӀур нуша къаршидикес хӀедиишара?
— Ж агӀял хӀерирус.
— ЦарахӀел..?
— Набчи зя'нкъдяхъя...
— ГӀяхӀна, баркалла... — дубурлан жагьилли илала 

телефонна номер белкӀун. Иличибли илди декӀарбикиб. 
Убарс сунела институтлизи чарухъун. Институт биа(лли 
Тверский кьакьала(бси азбарла бухӀнаб мерлабарибси,  
берхӀила раыгли бакибси хӀябал дерхӀла ахъси юртли- 
зибри. Муртрил ил юртлизив Терцен акӀубсири, гӀур 
биалли, пивора хупӀдирули, папрусла гавли бицӀибси  
хъулиб илаб Маяковскийра Есенинра къарши.биркули 
калунтири. Гьанна ил юртлизиб дахъал миллатунала  
вакилти' бучӀуси, Максим Горькийли акӀахъубси литера­
турный институт саби. Ил институтлизиб бучӀули ӀКалун- 
ти бахъал гьалабла студентуни маилгьурти поэтуни ва 
писательти бетаур. Сегъунтилра школа,бани/ва институ- 
тунани адам писатель ветаахъес хӀедирули диалра, эгер 
сунезиб тӀабигӀятли бедибси пагь дакӀубарес устадеш  
даргес хӀейрули виалли, ил секӀайс — бурахӀелли илгъу­
на нагьму дакГубухъахъес— илини -кумекбиру. БекГлиби- 
убсигъуна— Мос-квализив хӀериэс, виштӀахӀели гьалак- 
саурли чула жузи някъбази кайсути писательтачил гьу- 
ниваэс бик'ни — ил.халаси гьарбизнигу!

Тах шагьарлизив учӀулри кубачил^н— кубачиланна 
урши, паспорт хӀясибли дарган, учӀулри уста — устала

урши ва устала уршила урши, учӀулри ва пикрииӀкӀулри, 
шклизиб хӀербирути лебтазивад ца сунес — бегӀгьалаб  
сунес — Москва бикӀуси ахъанайличибад дунъя чебаэс  
талихӀ кьадарбиуб кьалли или. Ва гьанна ил сумела 
пикрумазив ташмишикӀес разилири, разилири илав да  
сайцун хӀейъниличи, нешла малхӀямти мезличил гъай- 
рикГес балуси ца гьатӀи рурсира илар лерниличи. Гьа- 
мадли ахӀенри илис ца стипеидияличи хъарахъйли х1е- 
рирес, илис кумекбареси чилра аги, ил багьаидаи ил ур- 
кӀиаӀгарирули ахӀеири. Убарсли балулри гӀяхӀти палта_р 
асесра имкаи агии, амма иешличи лукӀусири ункъли х1е- 
рирулра, селра вайси агара или. ВахъхӀи зягӀиили ка- 
лихьалли, ИӀЛичила селра белӀкӀуиси ахӀенри, ил сагъи- 
ахъес кумекбариб юлдашунани ва къияндики,бх1ели 
дурхъати дармуити тӀалабдарибси ииститутла дирекция- 
ли. И'личил барх биалли ца курслизиб бахъал гӀяхӀти 
дурхӀни бучӀулри, илди дургъбала заӀмана халабаибти-  
ри, И1Л багьандан бурги илди малхӀямли, цархӀилтачила  
къайгъичебти, къияндешуначи бурсибиубти. Студентуни  
итхӀели Переделки'но стаициялизиб хГербирутири, ил 
Киевлизи аркьуси гьуникад электричкалитал вашес 
гъал минутла гьарахълири, умуси гьавара, ядала ва- 
цӀара, пикриикӀес шаласи тӀабигӀятра... АхӀерси илили- 
зирадси ИТ рурсиличил къаршиикили гӀергъи, Убарс 
пикрумазив чарухъуи, ил секӀайчи ил разивиэс гӀягӀии- 
сири или гьанбикеслири, сенахӀеииу илцадра халаси  
шагьарлизив — Москвализив ца сайцун хӀейъни балул- 
ри. Ил пи'крумази вархилри— царахӀели илди иалтар- 
чевли Саидачил къаршиикес гӀягӀиисири, арц даргеси  
мерра аги, пикруманира селра гӀяхӀдеш бирули ахӀеири. 
Нлини суиела юлдаш Мусала дабрира пальтора сасиб, 
цархӀил ЮӀЛдашлизибад кьапӀа сасиб, ва циила балби-  
кибси кабизличил ил рурсиличил гьуниваиб...

— Илгъуна пальто лебкъи, гьабил бархӀи селис ит 
плаш^личил къунзкайкӀусирив гьатӀи? — уркъу,бяхъиб 
рурсили, Восстаииела плоЩ;адькад иличил къунзрикӀули. 
Убарсли ил Ӏлитератортала юртлизи ж'ирарес кьасба- 
риб, и.лаб бирар лебилра машгьурти поэтуиира писа- 
тельтира учибиркути.

— ХӀуии балулрив, нушала самодеятельность лебси  
саби, илар нуни ашугунала далуйти дучӀули вирус...—  
къяна бурИ|б жагьилли. Рурси иличи рирхаурсиван би- 
зур, амма ил секӀай дубурланна уркӀи паргъатхӀеб^- 
ахъуб. Дубурланти биӀкӀуливан, биштӀаси къяиали хал а­
си къянара сунес гГелабад башахъугу. Ил рурсиличил

гӀурра къаршииркес хьуликӀулри, амма гӀурра ит плащ, 
челгьес чебуркъалли, илизи оейкӀусив? МоскваӀЛизи ва-  
кӀес гьалаб МахӀячжъалала базарличиб асибси ил 
плащкӀун хъуцӀрумачибад чебхӀебиркур?

Ишаб, литератортала юртлизиб, чайла бужули ка- 
биибхӀели, Кубачирадси рурсили илизи гьар секГайчи- 
ла хьарбиулри, бегӀгьалав къаршиикибхӀели, набчила  
гьар сехӀал дагьуррину, гьанна хӀунира хӀечила бура  
ибхӀели, Кубачирадси рурсили илизи гьар секӀайчила  
хӀятта илаб хӀебуреси секӀайчилара бурулри. Илав, Пе- 
ределкинолизив, ца рурсиличил тянишиъниличи,лара бу-  
риб, илис Галя бикӀар, бухгалтерла рурси сари, хъучи> 
рад картошка адитӀес илис кумекбарибсири, яни иличил 
лыжабачив калхъусири... Саидала нудби кьябшдизур^ 
илини цабагьали ил рурсиличила хьарбиулри.

— ГГур се бетаура?
— Селра бетхӀеур, кӀелра дарх Москвализи электрич-  

каличир дашутири, ил илар ручӀусири.
— ГӀур?
— ГӀур се бетаэса? Селра бетхӀеур... ХӀу гьимрукӀи- 

ли хӀериадли?
— АхӀеира, селис гьимрурхӀусирав? Наб илала ава­

ра агара. Ил дигахъен.
— Илди дигайлизи халдарес хӀейрар. АнцӀ.букь иш- 

гъунари, Переделкинолизив ну имтихӀянтачи хӀядури-  
'КӀулри, цаибил дерхӀличив хӀерирулри, улкьайти гьарг- 
лири, ахъти кьарли берхъибси майдайчиб биалли рурс-  
би хӀязтабиркьулри, хабарра агарли илдала тап 
улкьайлабад хъули арцур, илхӀели ит рурси дила  
улкьайличи дуцӀрухъун ва тӀалаббариб: «Тап биха!»  
Нуни ира: «ЛугхӀелугасра! ХӀуша наб диргаладулхъул-  
ра...» «Биха тап!» «ХӀелугас!..» Ва хапли ит дугӀрухъ  
житани тӀамадариб: «Абдал!» Ил дев дила уркӀилизи  
атӀун, уркӀи цабагьали бучӀулри: хӀу мурул ахӀенри^ 
эгер хӀу абдал хӀейъни рурсилизи аргъхӀергъахъадли.  
Тапра касили, нура улкьайлавад вархьли тӀяхӀухъунра^ 
ил рурсиличи сегъуналра пикри бяхӀчихӀейули, цархӀил* 
тачил тапли вирӀХьес вехӀихьира. ГӀур, бамсурхГели, 
рурсбали ну чинавадсирал, селизив узулрал хабар бура* 
хъес тиладибариб, лебтачирра имцӀали суалтачил дугьа-  
рилзулихьалли, иличи пикрира бяхӀчихӀейули, хабар  
бурес вехӀихьира. Ну абдал хӀейъни илис аргъахъес ди- 
гусири, ахирра нуша тянишдиубра, гӀур...

— Иличила вахъ дебали гапикӀули ахӀенрира? —  
гъай къябаи,б Саидани.

— ГӀяхӀна, гӀур иличила дубхӀейхъис.
— Бура, илала »наб се къуллукъа?
— Нуни хӀези гьар секӀайчила бурулра, хӀуниригу  

тиладибарибси, хӀу гӀяЙРтбта мариркьуд.
— Н у гӀяйибта риркьули ахӀенра.
— ХӀела хӀулбачирлн ралулри. Селисал гьатӀи, дила  

уркӀи разили саби, ил секӀал хӀед хӀейгибилзниличи  
разили са,би, сен илкьяйда бетаруси вара?

— Нуни ирагу, илала наб къуллукъ агара или.
— Сен къуллукъ агарсив?
— Гьу, ну аррякьунра!
— Нуни гьунирралтари.
— ГӀягӀнили ахӀен...
Убарс гӀярбукӀун мезличи шурухъун, амма ил секӀай- 

ра рурси паргъатхӀериахъуб. Сари гъунирратахъесалра  
пурбан хӀебарили, ил аррякьун. Ил а^нцӀбукьла гӀергъи  
вахъхӀи калун ил (къаршиикес хӀейрули, амма чевирку- 
ли ахӀенри... Ил цабагьали иличила пикриикӀулри, су- 
нела уркӀила хьуланачила дакӀу-гьаргли бурили или, 
сунечи сай гӀяйибта виркьулри, амма илизибад гӀяхӀдеш  
ахӀи, халаси зарал ,бетаур. Сунечи гъамли риахъесила  
мерлар ил гьатӀира тяйдикариахъуб. Илала сипат хӀул-  
бала гьалабад кӀунбицӀули ахӀенри, иличи зянӀХъхӀедир- 
хъулихьалли, селра барес вирули ахӀенри, паргъатиэс  
вирули ахӀенри.

Москвализи гьуниввалтули, нешли уршилис хъали-  
баргла бухӀнаб лебалси давла — кулеха бедибсири. Ду-  
деш вебкӀили гӀергъи калунси ил цайли цаси хазна  
сабри, шила дублабси гӀинизла мякьлар къарширикиб- 
хӀели, дудешли илис пешкешбарибсири, ил чула уркӀба-  
ла дигайлис лишанни бирусири, ил бедлугухӀели дубал-  
ра ахъибси ахӀенри. Кулехара дудешли сунела лебилра  
пагьмуличил барибсири, илхӀелира гӀярбукӀла мургьи- 
арцла устнала лернлра нагьмурти дархдалгахъи бариб-  
сири. Д удеш  гьаниркахъули, нешли ил халаси мяхӀкам- 
дешличил бихӀусири, тянишли ахЬенси шагьарлизи гьу­
ниввалтули, Маннабани уршилизи бурибсири: «МяхӀкам-  
бара, дила урши, иш дудешла савгъат. ЧӀянкӀли бегӀла-  
ра къияндикибхӀели, арц хӀяжатдикибхӀелицун бица...»  
Бицес ибси кьаоличил кулеха Убарсли някълизи касиб- 
ти бурхГнира чумра диуб, амма бегӀла гӀергъиси минут- 
лизиб ил чемоданна бухГна дигӀянбири. ХӀера ахирра ил 
бицес, Саидачил гьуниваэс багьандан ца мадарлалра  
палтар асес хӀяжатбикибси сагӀят бакӀиб. ХӀера илала  
някълизиб ил гӀянтӀикӀа кулеха, хьанцӀ чертӀибси

эмальличил жагабарибси, мургьили бакибси, дурхъати  
къаркъубани балгунси *кулеха. БягӀуси кулехала дайлаб  
шинишкадухъунти рангла дурхъаси къаркъа мургьила  
цулбази буцили саби, дигайла нургъбала кӀантӀличи ме- 
шуси ил-алав царугли кадатурти дибгӀянти маадигъун-  
ти къаркъуби сари, илар кӀел зумруд ва кӀел якьут 
лер... Иличирад хӀулби черасес гьамадли ахӀен, бусагӀяг  
гьандиркахъули сари дудешла устати някъби, клала  
пагьму... Ил сунела юлдаш, кӀарахъала писатель М у-  
сачи дугьаилзули сай:

— Иш Ӏкулеха асеси адам  в ал хӀел аду?
— ХӀед чиӀнабад бикибсив иш? — хьарбаиб Мусаши^ 

иштяхӀличил гьар шайчибад кулеха хӀ-ербирули.
— НукӀун кубачиланра, — викӀар Убарс.
— ХӀуни барибси хӀебиэс?
— АхӀен. Дила дудеш^ли барибси саби.
— Сен бирцулрив гьатӀи ишгъуна секӀал?
— Арц, дебали хӀяжатдикили сари. Халаси тиладииу, 

кумекбара.
— Ишаб чил№^исусив иш, чили вирара кьиматлаба- 

рес, Дагъистайзиб биалри, лайикьли кьиматлабарести  
адамти баргес вири. ХӀуни балулрив, ишаб аспирантура-  
базиб Дагъистайзибадти дурхГни бучӀули саби, белики, 
илдас гӀяхӀбизес.

— Ти-лади саби, кумехбара.
— Ж агӀял пуша Москвализи аркьехӀе, илди дурхӀна-  

чи гьардикӀехӀе.
ГГергъила бархӀи илди Москвализи бякьун, да  рурси- 

лис ил асес дигиаур, барх бучӀути русбазирад арц дур- 
чисрану, бати или тиладибариб, бусагӀят гее илдицад  
арц илала аги. П ергъила бархӀи Мусани Убарслизи  
арц дедиб. Кулеха мяхӀкамбарес хӀейъниличи Убарс  
пашманиублири, гӀур се бирув, дигай багьандан се-дига-  
ра барес чевкъули бирар. Ва и*лди арцлис илини палтар 
ва дабри асиб, гӀяхӀси чӀянкӀила костюм чегьур, гьунду- 
рала харжлис гГурра арцра калун. Илкьяйда вегӀиубли  
институтлизи аркьухӀели, илис баягъи ит милиционер  
къаршиихиб, иличил яхши-хуш дариб. Ил бархӀи Саида  
сарил инстцтутлизи ракӀиб, лекция таманбиайчи ж а-  
няхӀлизир хӀерли раргиб, жагьилли ил сари гьалар ила 
ляркьни балуси ахГенри, иличи дебали разииуб. Рурси- 
ли ил бакӀличивад кьяшмачи бикайчи хӀисабвариб, са- 
гати палтар чевли ил хӀегьесли^н кайзурлири.

— ХӀела палтар чедаахъес илкьяйда вегӀиубсирИБ?
— хьарбаиб рурсили.

— АхӀенра. Даг асибтири ишди палтар.
— Набчи сен зянкъхӀедяхъирив?
— СенахӀенну хӀед ну чеэс хӀейгухӀели.
— 4'сэс хӀейгули риаслири, ну иша лярхӀякьира иш- 

бархӀи. Кьабулли ахӀенрив?
— Раши дурадулхъехӀе, лебилра нушачи хӀербикӀу-  

лину.
— Чихъали?
— ИшбархӀи киноличи аркьехӀев? — хьарбаиб Убарс- 

ли иличил институтлизивад дураулхъули.
— Нуни билетуни асилрагу, ишабад гъамси киноте- 

атрлизи.
Ил раӀкӀниличи дубур-ла^н урши дебали разилихьалли, 

ил разидеш дакӀубулхъахъули ахӀенри, иличил уркӀи 
гьаргли гъайи*кӀес урехиласилизи халбирулри, уркӀилав 
биалли пикриикӀулри: «Наб гӀеларад дуцӀрикӀаб, ур- 
кӀила зигаръала сегъунти дирарал суненира багьаб!»  
Деба«ли гьалакикГес, бусравикӀес асухӀебирар, ил се- 
кӀайс сари рурсили са^баб гьалабихьиб — сари гьалар 
институтлизи ракӀиб.

Дигай — гӀур адамла гӀямру сунечнр луш)си юртла 
хьулчи дирар.

Чихъ зубрала шалал бац, 
Лами агарси цӀали 
Игулииу дила чарх, 
Рашигу, юлдаш, раши,
Дай т и  шаладарибил  
Арукаба хӀечил варх.

Дубурлантала далай.  ,

КӀиибил бекӀ 

УНЗА АБХЬАГУ, НЕШ...

1

ТанӀмишдешунанира зигаръалалира гарчкабарили 
бицӀибси яни ахирра абяӀКьун, паргъа гагарти пикрума- 
ла дирихьра дугӀаили, хӀебла нурли уркӀи ванабариб. 
Ил низбала чуднала манзил бирар, хӀеб дакӀнила хӀур- 
матлис цацабехӀтани вавни луцӀа, дубурлантани биалли  
хӀеблизир низбала чудни диру ва бикӀули бирар: «ХӀеб-

ЛИЧИӀЛ хмубаракирулри, ишди чудначил барх хӀела ара- 
дешра тазабиаб!» Белоруссияла вокзал-лРӀчибад гьарахъ- 
ли ахӀи, Брестла кьакьализибси ца хъулир мурул- 
хьунул Убарсли ва Саидани газла печьличир низбала  
чудни дари.б, ила лебилра унрубира жибарибтири. Д-е- 
бали гӀяхӀти адамтири хъа бегӀти: ялчи Сергей, илала 
хьунул Евгения ва кӀелра рурси — Люся ва Галя. Моск- 
вализибси хъулиб илди, дубуртазибван, хӀеблис гьуии- 
баиб. КӀ^л жагьти ва гьалаксаурти уркӀи пархдухъун  
ва чӀянкӀли цаси ламилизирцун паргъатдиуб. Дигайли- 
чила гъайбикӀули каӀлунтирил илдас гьаналра бирку- 
(ли ахӀен, бегӀгьалаб къаршибикибхӀелил гӀячихълири, 
ИӀЛ секӀайчи сегъуналра хӀяжатдеш ра аги. И лала дура- 
бадра, «дигай» ибси дев уркӀила бухӀнаб мяхӀкамби- 
ралли къулайли бирар, ахъли мурталра тикрархӀебиру- 
ли, ахъли бураллира, цадахӀели гьаваличиб шипӀбяргӀи- 
ли кавлули бирар, сумела малхӀямдеш, сахаватдеш,  
умудеш бетихъур, мардешла лишан камбирар, «Сен 
сайрив?» «Ункълира» ибти дугьбиван, буркькабирар. 
Ханжаллара дигайлара ца мешудеш леб, ханжал хӀя- 
жатагар шайчиб кьяртӀайхӀибад дурасили, цӀахдешличил  
ӀкабакӀес чевкъулрӀван, ил девра гӀягӀнидеш агаркъи  
тикрарбируси хӀебирар — (кӀинайс пашманиэе чевкъули 
бирар. Гьарли-марти дигай, ил дев тикрархӀебиралра, 
ламиван ухар. Дигалли хӀурматла бухънабази хьарбаая,  
хӀушани ил дев тикрарбирадав или. Селис гӀягӀнисив, 
иру илдани, бац мучиарахъес ва илизирад зубарти ди- 
рес, илкӀун итира жагали кабизурли саби. Нешлира  
балли «дила дигуси урши» или ргбхӀейру, «дила урши»  
рикӀули рирар ил, ил аиӀкарсира саб, сеиахӀенну не- 
шанас дигахъутира дигхӀейгахъутира уршби хӀебирар,  
илдас чула духӀни цаван дигра дигахъу, някъличирти 
тӀулбиван нешанас дурхЬнира хӀяжаттигу.

Убаролира сунела разидешличила халаси кагъар бел- 
кӀун, хӀятта кьанни биалра, иличил вягӀдалавиэс хӀя- 
жатси биалра. Сунени сунечил лякьирбариб ва Саидачи  
хъайчикайэс Ӏхьасбариб,  йалулри иешра къаршили  
кахӀерилзии. ИлкӀун маслигӀятрикӀусири, чӀяикГли гӀяр- 
букӀан рурсиӀЛичицун хъайчикайи или, илинира ил 

шагьарлизир илгъуна рурси раргиб. И-л сун-ела разидеш  
'балахъуси, илди мубаракбируси нешла кагъарличи са- 
бурагарли хӀерлири, амма неш лехӀкахъилри, кагъурти 
лукӀулри, амма хъайчикайъниличила селра бадахъули  
ахӀенри. Гьайгьай, кагъурти нешли ахӀенрину, узинири  
лукӀути, илдира сеннира неш>лис дучӀутири... Нещ лехӀ-

кахъйи Убарсли сунеласун гшкрибариб, белики, нешлис 
хӀейгибизурли бииши халкьласун мекъ хӀебарили суне- 
ла урши хъайчикайъни, я сунези, я тухум-агьлулизи  
хьархӀебаъни. Гьайгьай, чила-дигара нешлис уршила 
илгъуна баркьуди хӀейгибилзи.

Саиданира сунела бегӀтачи белкӀунси ахӀенригу, 
я чизи'лра хьарбаибси ахӀенри, магьарра дихьили, ца 
хъалира будили, барх хӀербирулри, чула шадлихълнчи  
дагъистанлан юлдашунира жибарибтири, мекъ биалли 
дуцӀрумла каникултала замана Тбилисилизиб ва Ма-  
хӀячкъалализиб барес пикрибарибсири. Каникултала  
зам ана бегӀгьалаб Тбилисилизи букьес вягӀдалабиуб — 
ил секӀайчи Убарс кьабуликахъибсири. Д урабухъес  гьа- 
лаб Саидани хъули телеграмма бархьиб, илини лебилра  
гъамти урӀкӀбулхъахъи: «Гьунидаая, муруйчил ляркьул-  
ра!», гӀур ила селра имцӀабарибси ахӀенри. Саидара  
сунела баркьудиличи разилири...

— Лебилра тамашабирар, — рикӀулри ил. — Тама- 
шабиралли — тамашабиаб, илдази багьахъес сённира 
чебиркур. Шишимтира дарданира кӀундацӀахъили ба- 
кӀибси разидеш-хӀулбукӀри мурталра гӀяхӀси бирар.

— ХӀуни барибси бархьси сабира? МушаниӀкӀун бегЬ  
тала гьалар уруздиэси секӀал барилра, — викӀулри 
Убарс.

— Хаслира нешлис дебали децӀигур, ну мехӀур руил- 
рагу, мехГур, сен Кубачи аррукили, рурси шери хӀере- 
дирара, селис Москвализи рархьирара и*ли дардлизи  
риркур. Илдас гьаналра хӀебиркур ишав 'гӀяр,букӀан 
къаршииӀКили, шери ряӀХьи риъни. ГӀялим ретаурлихьал- 
ли, духухӀериубси рурсили чи варгибара, чис шери ря- 
кьунара или пикрумази ихъур. Узира набчи лягӀнати- 
кӀули ургар... ЧӀянкӀли рузини ну гӀеррурцни балас, се- 
гъунти-диалра хабурти цаладяхъили, илини илди пар- 
гъатбирули рургар.

— Узи грузинкачи хъайчикайибси сай рикӀадив?
— ГӀе, дебали малхӀямси, гӀяхӀси хьунул сари.
— Неш.ли сен ватурсив ил дурашанничи хъайчикай- 

ахъес? — жагьиллис гьандикиб кубачилантала гӀядату- 
ни, илди гӀядатуни хӀясибли дура шанничи хъайчикай- 
рес яра шаннис шери башахъес къадагъабирули бирар.

— Неш гьаннара иличи кьабулагарли рирар, уршила  
хьуна сецад халаси хӀурмат бирули риалра. ХӀушала  
хъалибарглизив хӀуван, дила узира нуша-ургав бегЬла- 
ра халасигу, ил багьандан сунела уркӀили гӀеббуруси  
барибсири, тян гьанна хӀуниван...

359



— БалхӀебалас, амма дебали гӀяйибта биркьесгу или 
урухкӀулра.

— Гьар секӀал ункъли дирар, хӀерикӀен дигалли...
— Ункъли диэсара?
«Ункъли диэсара?» ибти дугьби тикрардирули- 

ван, Москвализибад поездра юглизи, Тбилисилизи дуцӀ- 
лири, Убарс ила гьачамалра вякьунсира ахӀенри, амма 
и,л жявхӀелла шагьарличила дахъал хабурти дакьибси- 
ри ва жузи делчӀунсири. Сегъунал гьанагарси секӀай  
уркӀи кьакьабиӀкӀахъулри... Секьяйда гьунибаэсара ила- 
ла бегӀти, се адамти сабира илди, неш оекьяйда гьуии- 
раэсара, илкӀун урши хъайчикайънила хабарлис лехӀка- 

I хъили гьунираибсири, уршилира белкӀунсиригу селра  
дигӀянхӀебарили ил гӀярбукӀан, итдигъунти адамтала  
рурси сари или. Купелизиб илди кӀелрацун сабри лебти. 
ЧӀянкӀли илаб сабри Убарсли жагати къаркъубачил  
балгунси кулеха чебси хьуна няӀКъличи пиӀхри бяхӀчиаи,б- 
си, иличи ил вахъхӀи хӀерикӀули калун, сунела юлдаш  
Мусази бицахъибсиличи тяп кӀел хӀуливан мешусири. 
Юх, ит хӀе|бургар гъари, гӀярбукӀан устнани камли ди- 
рув илдигъунти кулухми,— сунени сай паргъатирулри  
Убарс, амма кулеха ит сабри. Ишизи хьар.баишара, б а ­
тишара, пикриикӀулри ил, юх, чехӀебаибсила дарасли  
гӀяхӀси саби. Амма Саидани илала хӀер чебаиб ва, куле­
ха чебиахъули,хьарбаиб:

— ХӀед гӀяхӀбилзулив?
— Д ебали  жагаси саби.
— Иш гӀярбукӀан устала хӀянчи саби, ахӀену гьа- 

тӀи?
— Саби. Ил хӀела дудешли барибси хӀебиэс?
— АхӀен. Чили балав чидил устали барибсил, янили- 

зиб Москвализиб дургӀели аси-бсири. Ца тяиишси рур- 
сили хиӀЛи буриб, ца дагъистанланнис арц дебали хӀя- 
жатдикилину, бирцули сай или... Гьайгьай, ишгъуна 
секӀал асхӀесили батес хГериубра. ИшжӀун ж явхӀелла  
кулеха саби, гьанна ишдигъунти мажахӀят дирули биэс!

— ГӀе, хӀу рархьли рикӀулри, дурхъаси ваяхӀ саби.
«Секьяйда ну ташмишиубсирив гъари, кулехакӀун

баягъи ит нуни бицибси саби, хӀера их дигайла нургъ- 
бала кӀантГличи мешуси къаркъара, зумрудунира, якьут- 
ра...» Ил кулеха сунела биъниличила, марлира, арц 
хӀяжатдикибхӀели бицес чебуркъниличила, дудешли  
нешлис пешкешбарибси биъниличиша ва ил дудешли б а ­
рибси биъниличила селра хӀеиб. КӀел дуги-хӀери илди  
поездличиб башутири, хӀябэсил бархӀи хӀерели поезд

Тби^лисила вокзаллизиб тӀашбизур. Гьуйчиб Убарсла  
хӀерли хӀисаббарили Ӏкьяйда, Каспила Ӏкъулайси агили- 
чн хӀебушибси, дугӀрухъ дублара пергер юртаначил са- 
иаторийтачил, п-ляжуначил ва парканачил ж агабарибси  
ЦӀудара ургьула дублара ургаб халаси барсдеш лебрн, 
гьаЙӀГьай, ишабси малхӀямси тӀабигӀятра кумекли биуб- 
ли бурги, илабси тӀабигӀят дубуртар улкаӀла урхьу-дуб-  
лабсигъуна кьяркьси ахГенри. Илаб гьанбнкиб халата-  
ни буруси хабарла: дубуртала сирт — ил сирт ахӀенну, 
цӀуба чашмаличилси мурдала урчи саби, урчиличир хун- 
жира лер, да  шайчиб Каспи урхьу саби, итил шайчиб 
ЦӀудара урхьу саби, и;л мурдани Каспи урхьулизибад  
берхӀи дурайсулри ва гӀелабиркухӀели циила бахъхӀи  
тӀашаили, Ц Ӏудара урхьулизи баткайулри.

Илдас гьунибаэс вокзаллизи лебилра бакӀиб. Саида-  
ни улкьайлабад илди чебаиб ва шурряхъили муруйзи  
иб: «ХӀябиӀлра хумартигъунтира тебгу, рерцӀили реркес 
хӀядуртигъунти саби». ХӀера илди вагойхӀибад дурабу-  
хъун, бегӀгьалар Саидачи илала чӀукьаси, риштӀаси ру- 
зи гъамриуб ва ил жӀапӀруциб. Ил сунела рузичирра  
риштӀасиван каризурлири, жагали вегӀиубси илала 
узини, ил гӀялим, Грузияла гӀилмуртала Академияла  
хӀянчизар сайри, рузила някъ хӀебуциб, ил ургар ратур- 
ли, Убароличи гъамиу.б ва хӀейгу-хӀ-ейгули дяхӀра пиш- 
дяхъяхъили, някъ буциб, гӀур илала неш гъамриуб. Ил  
гӀярбукӀайчиван ахӀи, имцӀали илабти грузинкабачи ме> 
шулири, бекӀличиб кӀаз аги, илини цӀудара палтар че- 
гьурлири, гьести гӀямрула грузинкабани имцӀаливан  
илгъуна рангла палтар дирар челгьути, шалати палтар  
чегьурти дурхӀнала ургаб декӀар,5улхъес хӀейгули —
илдигъунти палтарли регӀриубси 'нешла кабизла ис-
багьидеш гӀячихъли декӀарбулхъули бирар. Илала хӀул- 
базир нургьби лямцӀдухъун, рурсила ва гуявла някъби  
дуциб, гуяв илис бакулан ялчичи мешуижиб, гамсти  
дяхӀличилси, супелтуиачиӀЛси ил гьала-гьала бирхауди  
хӀебихьесиван визур. ГӀядатлатири яхши-хушра: «Чар- 
духъунрав?» «ХӀедамсуррав?». Хъули ваайчи гӀярбукӀан  
мезли дуб майхъид ибти хьуна гъай Убарсли гьандика- 
хъиб, амма нешла мезличил гъайухъи, илдала таш- 
мишъалалис ахир ка-бихьес кьалли гьалаклири. Маши- 
иала ухӀнав илала узи грузин мбзличил дугьайзур, илис 
гьанбикили урги ил Картвелили урши ургар или... Гру-

ЗИН мез хӀедалас или Убарсли бурибхӀели, илала рузи  
армунтала мезличил дугьаризур, рузила муруй илди 
мезра хӀедалути диъни аргъахъиб. Азербайжа'Н мезли- 
чи/Л хьар'баэс сабри калунси, амхма гъай камли дигуси- 
лизи халарили, илди мезличил хьархӀебаэсли бариб. 
ХГера илди хъули баиб, Сионна киласала мяӀКьлаб хӀер- 
бирулри... Бамкьурси Кураличи хӀербикӀуси улкьайла 

гьалав тӀашизурхӀели, Убарсли сабур барес хӀейуб, ва 
бусагӀят шуряхъили, гӀярбукӀан мезли хьарбаиб:

— Гьу, силдиӀК ьулдан гьаре?
Ит бегӀгьалар къарширикибхӀели Саида кӀелван, ил­

ди дугьбани илала бегӀтира тамашабиахъуб.
— У гӀугъбуганди, гал?— дугьайзур иличи узи, са- 

гадан някъ бурцули.
— Агь, виккан, кахле гӀяхле агул акквай, гӀугъбуган  

ужиблекьал,— разили гъайлизи ахъиб нешра.
БусагӀят гьар секГал дарсдиуб, хумардеш кӀун- 

дацӀиб, хӀулбукӀибти лебилра саберхур, чус дигусигъуна  
гуяв виъииличи лебилра разибиуб. Зигаръалара кадер- 
хур, (неш рурсиличира разириуб, мурул тяп вегӀла шан- 
викииличи уркӀи-уркӀиларад шадлири. Неш цабагьали  
гъайрикӀулри: «Ну дебали урухриубсири, амма уркӀи 
селисрил бирхаэс бирули ахГенри дила хӀехара рурси 
чис-биалра шери рякьи рцъниличи, агь, хӀябилра гӀяхӀси  
барили /лерри кьалли!..» Ил рурсиличила гаприкӀулри, 
лехӀахъни багьандан, баркалла рикӀулри. Пашманти  
хӀулбазир хӀулбукӀрила нураии ухулри.

— ХӀябилра г Ӏя х к и  бетаурли леб кьалли! Гьу, сен 
тӀашлирав, кадиая гъари! — дугьаризур Сандала неш 
Нина. Илгъуна у Кубачиб тӀинтӀли бузахъули бирар, 
хГятта цархӀилти дубурла шимазиб дебали камли къар- 
шибиркули биалра. ГӀур ил халал рурсиличи, уршила  
хьунул Наминочи дугьаризур: — ТӀамадарая гӀяхӀлази, 
унрубази, шадлихъ барес гӀягӀнилигу.

БархӀехъ эркинни балгунси столла гӀела ӀКабиилри 
Саидала тянишуни, унруби. Жагьти цӀикруми илдани 
уркӀи-уркӀилабад мубаракбирулри, илдас талихГчерти 
гӀямру диубли дитулри. Гелешмешли столла гӀелар  
дузахъути гӀядатуни илцад-декӀар далулира ахӀенри, 
жавабли диахъубли дерхъабла дугьби дурес гӀягӀниси 
биънира балули ахӀенри, урузиэс чебуркъубсири, амма 
кӀинайс Кахетияла чягъирли уркӀи ванабарибхӀели, ле­
билра гӀяхӀласра унрубаера баркалла багьахъур^ илдас^ 
,ра талихӀч'ерти гӀямру диубли дигниличила буриб. Де-  
<кӀар-декӀарти берклуманира держлира балгунси, столла

гӀелаб шадлихъ кьанси дугиличи бикайчи бухъянбитГун, 
ГӀертъила бархӀи ДербентваӀН ж яехӀелла Тбилиси хӀер-  
бирули берӀкӀиб; дубурличи абацӀиб, Руставелила кьа- 
кьакад къунзбухъун, Грибоедовша ва илала хьунул Ни­
на Чавчавадзела мавзолей хӀербариб, ресторайзиб хӀери 
буки гӀергъи, бусурмантала гӀядат барили, магьар ди- 
хьахъес мижитла бякьун. Комсомолец виублихьалли, 
Убарслис дигули ахӀенри хьуна бегӀти гьимбуркӀахъес...

ГӀергъила бархӀи, гӀяхӀли арбякьунхӀели, неш гуяв* 
личил гьибандилизи ахъиб.

— Гьайгьай,— рехӀрихьиб ил,— гьар секӀал хашкьла- 
сун детхӀеур, хӀушани нуша уруздиэси агиличи дика- 
хъира...

— Ил нуни балу-балули барибсири, — ургарухъун  
Саида. — Гьала-гьала загирдухъихьалли, кӀинайс кӀир- 
каси разидешра биубгу, ишкьяйдакӀун уикъли бетаур...

— ХӀела пикри хӀясибли рикӀули рургуд... ГӀе, дила  
урши, иш нушала хӀехара рурси сари, ишизи имцӀали  
ари маӀлугад, жагалира хӀебираргу хьунул муруйс буй- 
рухърикӀалли... Заманара ишгъуна биэс, рурси шери ар- 
кьули сари, нешли иличила балра балули ахӀен илала 
гуяв чила саял, чидил кьамлизивадсил... Ну рухъначивад  
хӀу чевверхи, нушагъунтас гьар секӀаӀЛ дагьес дигахъу. 
Кам-гьамли риаслира, нура шилизи рашули рирус, амма  
хӀу гьачамалра чеибси ахӀенри, гьанна дурхӀнира къа- 
лабала халабиӀхӀули саби, лебилра гьанбиркахъесра ви- 
рули ахӀен... ХӀу чила вирусирив?

Лебилра шипӀбяргӀи-б, илдала гуявли се бурул лехӀ- 
кахъилри. Убарсли вддала хӀер хӀисаббариб ва, лебилра  
шанта'ни итцадра хӀурмат бируси сунела давлачебси  
кьамличила илди ташмишбикӀулира или пикрумази 
ах;ъи'б.

— Ну чидил кьамлизивадсирал хьарбиули гӀергъи, 
ил дигӀяндеш ахӀен. Ну Арсаварла уршира,— пахрулй- 
чил иб Убарсли.

— Арсаварла урши?— гӀурра ташмишдешл.ичил 
хьарбаиб нешли. — Нушала шилизиб, урши, илгъуна 
уличилти кӀел адам балас. ХӀу чидил кьамлизивадрив?

— Акъахъа Арсаварла кьамлиз;ивадсира.
Ил у гьанбушибхӀели, хапли илдала дяхӀ дарсдиуб, 

хӀятта хӀулбазиб гьимира балли багьарбиуб. Чис гьан- 
биркусирив чула гуяв кубачилан виъниличи илди илцад- 
ра пашхманбирни. Някъби ушканра ца шайчи кабихьили, 
Саидала узи столла гӀелавад айзур ва селра хӀеили, хъу- 
ливад дуравхъун, къалабаси къуллукъ лебхӀеливан, су-

нела муруйчИ|Л рузира дурарухъун, нешли биалли селра  
балхӀебаӀлуси Сандала ряхГла тудяхъиб ва пурхур- 
ри(к1ули шинкӀадиубти хӀулбачил итил хъули арряжьуп, 
илабад ИӀлала бисала тӀамала чебихулри. ХӀякизурси, 
се бетаурсил хЬебалуси Убарс, бекӀра къухГбуцили, 
лехӀкахъибси сумела хьунуйчи хӀерикӀулри. ХъуцӀар  
буцили, илини лехӀдеш буун:

— Се биубсив хӀушаб? Сен илцад уркӀдухъунтнрав?
— Нунн-декӀар чинад багьнша? — рнснрииб Саида.
— Ну Акъа Арсаварла урши виънилизиб се лебсив, 

нуни клала урши виъннличн гьаман пахру бирули ви­
рус! Г1е, г1е, мурталра пахрура бирис! Лебилра илцад- 
ра урухбиэси се лебсив ишаб? Наб багьес дигулра!

— Ахъли вявмайкӀудра!
— Н у вявикӀули ахӀенра. Наб багьес дигулра анцӀ- 

букь селнзибал.
Саидара дурарухъун, ил Ӏнешличи аррякьун. Неш ри- 

сулри ва аргъхӀергъесли шивкӀивриӀкӀулри: «Агь, иш
дила бекӀличи баӀкӀибси балагь! Д ила рурси ребкӀили, 
ж аназа  хили гьалабригу, ишгъуна секӀал бетаахъур-  
личиб... Нуни балулригу, нуни буррагу, дила рурсила 
бекӀлизир мехӀе агара, хъач сари или! Агь, хӀела хӀулби  
дацӀ! Се барес хирив иш балагь хъули!..»

— ХӀурив? ПяхӀлй ретахъи х1улб’ала гьаларад, чера- 
эсалра дигули ахӀенрину!

— Неш, неш, набзи аргъахъаягу, се бетаурлив? Н у ­
ни селра балули ахӀенра. Паргъатрии, неш, бура набзи- 
ра, се биубсил!..

— Се бурусив гьанна, селра бурахъес датуррав х1у- 
. ни нуша?! ХӀела ж аназа  хили гьалабригу иша, нажас.

ПяхӀли ретахъи гьаларад!
— ГӀяхӀна, аркьясра!
— Рашен, рашен, хӀед дигна рашен, нушала хъа ун- 

зара хъумарти!
— ГӀяхӀна, неш, гӀяхӀна. Дила талихӀлис хӀуша ил- 

кьяйда гьундиъни балуси ахӀенри!
— Сегъуна талихӀ бирусив ил, илкӀун балагь саби  

нушала хъули хьурабарибси!
Итил хъулив сунела Убарс варгишагу ибси пикрили- 

Ч.ИЛ Саида дурарухъун, амма илав ил аги. Ил шагьар- 
кдд къунзухъес, никриухъес или, сунес хапли урхӀласи- 
ли бетаурси юртлизивад дуравхъун. ПикриикӀнилизи- 
бадра селра гӀяхӀдеш аги, сенахӀенну анцГбукь селнзибал  
балули ахГенри. БегӀлара гӀядабсира белгиагардеш би- 
раргу: сен лебилра илди уркӀбухъунтив, сен дила ду-

деш ла у ахъибхӀели, лебилра урухбиубтив? Саидас 
гьала-гьала гьанбикибсири и.л таманни арякьи ургар 
или, ва рахъхӀи рисули калун, сумела дигай дайдяхъни-  
лизиб бегӀти гӀяйиблизи бурцулри. Гьар секӀал гьуйчи- 
дикили дургар, паргъатбиубли бургар или, бархӀехъ  
Убарсра чарухъун. Саидани гьар секӀал баяндарили  
дургар, иличила сунезира иргъахъу илд пикриикӀулри. 
Амма я ил бархӀи, я гӀергъила бархӀи селра мягӀлумба-  
рес имкан хӀебакӀиб, илдигъунти ташмишъалализив  
хӀериэс ИӀЛИС лайикьбиркули ахӀенри, сай кӀелван Саи- 
дара шишимтазирри. Иличил г1ур чилра гъайикӀули  
ахГенри, ил агарсилизи, чехӀейусилизи халварес къайгъ- 
назибри, лебилра цашалбирулри, чичил-биалра ихти- 
лабтарес вализалри, шурбирхъулри. Ахирра илала сабур  
каберхур, уркӀиӀла пахрули гьанхӀедуциб ва илини суне- 
ла хьунуйс маслигӀятбариб:

— ИшбархӀил нуша аркьехӀе!
— ХӀечил ил чиналра хӀякьян, хӀу хӀед дигна укьес 

вирудра. ХӀуцун арукьядлири къулайли бири.
— Хьунул агарли архӀякьясра.
— Хьунул! Гьаина бикайчи хӀела хьунул сарри, гьан- 

нала гӀергъи ахӀен,— рикӀар неш.
— Неш, се сабив хӀуни буруси?!
— Наб дигуси бурулра, наб дигуси, аргъирив?! Наб  

дигули ахӀенра ил жинслизивадси адамличиш дила рур- 
сили кьадӀ *букули.

— Сен дебали хӀейгибизурсив хӀушаб дила кьам? 
Д ила кьамличил бархбикни шантани хӀурматла баркьу- 
дилизи халбиругу! ХӀушазиб сегъуналра ихтияр лебси  
ахӀен дила Ӏкьамличи, дила ж инсличи бугьтанти чедур- 
шес! — сабурлизивад ухъунси Убарсли тӀама ахъбу-
ЦИ‘б.

— Илгъуна хӀурмат агарлира дуэхӀе.
— ХӀу набчил ляркьулрив? — чӀумали хьарбаиб или- 

ни сунела хьунуйзи, загс хӀясиблира, уркӀила тӀама  
^сӀясиблира, шаригӀятла тӀалаб хӀясиблира сай вархьли 
виъни гӀячихъли балули.

— ХӀу къалабамайкӀуд, Убарс, хӀуникӀун чебиулри...
— ХӀу Ӏляркьулрив, викӀулра?
— Селра белгихӀебарили, секьяйда ляркьусирав ну- 

декӀар?
— Кален хӀебиалӀЛи! — Убарсли сунела чемодан хап- 

бариб ва, хабарагарси децӀли дардлизи рикахъибси, му- 
руйчи дигира бегӀтазирад декӀархӀерикес Ӏлбся кьасра 
уркӀилар дургъуси Саидала нургъбачира бусравтачира

хӀерхӀеили, жаняхӀлизир рисули гГеларадрихибси илра  
ратурли, Убарс дуравхъун.

Илини бархӀехълис Бакулизибад бикили, МахӀячкъа-  
лализи аркьуси поездлис билет асиб. П оезд  батбихьай-  
чи ил сеннира вирхусири; оай гьунивватес Саида ляр- 
кьян, цархӀил хӀебиалли, кабикибси анцӀбукь баянбарес  
ИӀлала узи лявкьян или, амма чилра дакӀухӀейуб. УркӀи 
кӀибайбирути (кьудкьути пикрумала ругерти гердихӀа-  
хъули, ил арякьун. Саидара ратурли, арукьни бархьси  
бирулрара? — бучӀулри илала уркӀи ва гӀясидешли  
бархьси бирулра ибси пикриличи вашахъулри. ИлкӀун  
риштӀаси ахӀен, эгер ну дигахъули риалли, сарил дакӀу-  
рирар, суненил ну ургура. ДецӀлизи рикалли — рикаб,. 
багьаб гӀямрула имтихӀян дуцес ‘кункти хӀедиъни, чар- 
рулхъан, дигайличила гъайдихӀес хӀяжатдеш  агара.  
КъияндикибхӀели бираргу юлдашла хӀял балуси. Д ецӀ  
башар-арбашар, амма... Ил агарли секьяйда хӀерирусив?  
ИлиокӀун Саида дигахъули сай, ил агарли хӀериэс ви- 
рули ахӀен. Гьанбикиб илдала ихтилатра; дуцӀрумлизиб  
лебилра хъалибартличил шилизи букьес, Кубачила ши- 
алавти жагати вава-кьарла майдунти чедидяхТес, хараб-  
биубси чула юрт куцличи бушес хьулбикӀутири... Мар-  
лира, илдани бирару суиела Саида чархӀерарес, дуркьа 
гьанбикуни багъандан барх белшес бехӀбихьибси хъали- 
■барг гъятӀаэс? Се бурес вирара гьанна илини сунела  
нешлизи, секьяйда баянбирусив илаб бетаруси? Эгер ил- 
гъуиа хабарлис ил лехӀкахъили гьунираили риалли, илаб  
се-биалра дигӀянсира бургар, амма илди кӀелра кьамла 
ургаб се биэс бирусив? Бара гьанбушибмадан хъалицӀа  
дехъеси батьана сегъуна бирусив? Илцадра жявли хӀян-  
сабердибси дяхъи, марлира, илцадра мурхьсив?

Дардани дубуртас дутӀибтири, амма илдани дяхӀаур-  
ти ахӀенри, илдазирад ӀК-ерасили, адамтас чардарибтири. 
Ил багьандангу иш дунъяличиб цабехӀти дукаркӀути, ца- 
бехӀти бисути...

БегӀтала пурбан агарли, сунес дигуси адамлис шери 
рякьунси, Стендальла замана (кьяйда хъули дебарариб-  
си рурсила дардани сегъунти дирарал багьес къия'нни 
хӀебирар. Хумарси ва шишимтала ругертази гӀеларикиб- 
си Саида улкьайла гьала кариилри ва, дубуртала лерил-  
ра хӀуркӀби сунези цаладикибси, сунела хӀулбиван бам-  
кьурси, сунела дудешла бегӀла гӀергънси гьигь кьяраур-

366



СИ Кураличи хӀеррикӀулри. Бурули бирар, илала дудеш  
П ям арли  дахъал арцра дедили ил юрт аси-бсири.или ва 
ил юрт балбушес алавухъунхӀели устнас кумекбарес  
хъалчличи ацӀибсири ва илавад варачаннизи кайкибси- 
ри или.

Саидази бурусири, баянбирусири ил кьам, Акъахъа  
кьам, нушаб душмаиси саби или, амма илиии бикьуси 
ахӀенри, ил цабагьали иикририкӀулри бегӀтас дила та- 
лихӀ биубли дигули ахӀен или, дигуси адамлизирад де- 
кӀаррикахъес къайгъилизиб саби или. Дигайли бицӀиб- 
си уркӀиличи цархӀилтала гъайла алтӀути хӀедирар. 
Гьайгьай, ил гьанна риштӀаси ахӀен, заманара декӀарси  
саби, сунела кьисмат суиеиил арзес рирар или пикриба- 
ресра вирар, амма се бирусив илис, сунела бегӀти дига- 
хъули риалли, дуркьа тӀядатунааирад тяйдихӀериубси  
иешра ишбархӀи хӀейалли, жагӀял гӀилмуртала доктор 
ветаруси узикӀун машгьурси Чикобавала цаибси ученик 
сайри, ишцадра давлачебси Дубуртар улкала мезани 

дяркъес багьандан илиникӀун халаси къиян чекасиб, да- 
ари гӀямру деркӀиб, дургъбазив калун, илав вяхъибси- 
ри, вирибу гьатӀи илини сунела рузис се-биалра вайси 
гӀеббурес? Белики, халал рузичир Саида имцӀали дига-  
хъули виэс, илра гьарли-марли талихӀчерли хӀерриру-  
ли дигули ургар. Ил секӀайзив узи кьярӀКьли хӀеригкӀни- 
лис цайли цаси сабабли биэс бирар, сунела гӀямрулизиб  
мурталра хӀисаббарили кьяйда, гьаман неш рархьли 
уррулхъули риъни, ил багьандан хабар агарли дакӀуви-  
убси гуявла дудешличибси гьими илцадра мурхьли ур- 
кӀила бухӀна минабиублири, ил багьандан рузи гӀерру- 
цес яра иличивад чевверхес вирули ахӀенри. Къиянти  
дусм азиб сунела белчӀуди бархьбатурли, риштӀал рузи 
ручӀахъес имкан бедибси, дудешла санигӀят гӀебасибси  
халалгъуна рузи М аннабара дигахъи. Д удеш ли кьяйда 
илини дирути ваяхӀ илцадра жагати ва кьиматчерти 
сарри, хӀятта гӀярбукӀла хӀурматла мургьи-арцла уста- 
нани илди чули дарибтази халдаресра цӀахдешлкзи хӀе- 
буйгӀи. РӀлди илдадра пахруличи лайикьтири ва илди 
хьунул адамла някъбани дарибти диъниличи бирхаэс  
бирути ахӀенри. ХӀера илди дитили Саида кӀиуркӀрира- 
хъулри, сунела гъамти агарли гӀямру деркӀес рирниличи 
ил рирхули ахӀенри, илгъуна секӀал барес асубирни ба- 
лули ахӀенри. Сунела уркӀила гьа'лмагъ арякьунхӀели, 
ит бархГилизирал ил аррукьес ралризур, амма бегӀтани  
тӀашаибсири...

— Рукьен, 'нушачирад рукьес рирудра, амхма хъум-

мартид, хӀечил се анцӀбукь кабикалра, нушала шайзи- 
бад хӀечи сегъуналра уркӀецӀи хӀебирар — музахӀедул-  
хъехӀе. Нушани я рурси я рузи агарсилизи халбирехӀе... 
Гьала-гьала пикрнрухън, гӀур бирар хӀянчилизи ихъу- 
си... — рикӀар илизи рузи.

— Сен илцадра кьяркыли гъайрикӀусирив, рузи. Наб-  
кӀун Убарс дигахъулра, нуша ажӀес гьалаб биубси се- 
кГайзир нуша селнс гӀяйибла дирутирав?..

— Нуш^ани хъя барибснри... — жьяркьли иб нешли.
— Кьуръайчи някъ кабихьили, хъя барибсири, и.л кьамли- 
чил гъамдиэсцунра ахӀи, някъ гьабуцесалра алавхӀеду-
хъесли, салам-каламличила хӀедикӀахӀелр.а...

— ХӀушала ил хъя сабаблй ну ишкьяйда калес гӀягӀ- 
ниси раланра? — симкьрухъун Саида.

— Ил Ӏнушала хъя буъни багьандан, илгъуна децӀ  
чекасес чебиркур.

— Нуни чинад балусирив иличила?
— Багьес багьандан, мехӀур телеграммаби хӀелукӀу-  

ли, набчилра халал узичилра вягӀдалариэс гӀягӀнисири. 
«Муруйчил ляркьулра!» ГӀяжаибси мурул хТейалли! 
ХӀела дудеш  мицӀирли левалси виалрикӀун, лер мерли- 
чир хӀела жан адилтӀи!..

— ХӀебиалли ну гӀур итичи рукьяхъес пурбан хӀелу-  
гули даланра...

— Хъумарти итра, хӀура паргъаткарии...
— Юх, юх, хӀушани илгъуна уркӀецӀиагардеш хӀеби-  

ридая, гьандуцес хӀерирус...
— Диур!— ахъли тӀамадари,б ИӀЛхӀейчи бикайчи лехӀ-  

кахънбси узини, рузичибси гьимира хӀилхӀи тӀашиули.
— Неш рархьли рикӀули сари, хал.атани бурусиличи ле- 
хӀихъес чебиркур хӀедра. Биубси биубли саби, сецад  
къиянни биалра чекасес чевкъар. Нуни балулра хӀед  
гьамадли хӀебиъни, ит дигахъу.ли риъни...

— Дигахъулра, дигахъулра, узи, аргъагу хӀунилра  
дила уркӀи!?

— Заманали гьар секӀал гъалагдиру, хӀед ит дитахъ- 
нилизибад гьанна гӀяхӀдеш агара.

— Юх, юх, дила узи, нуни ит хъумартес хӀерирус, 
мургьи сигли |бергахъес вируси ахӀен...

— Заманали гьуйчидуршу гӀямрура. Се риӀкӀадра, 
хӀедра ит хъумартес чебиркур, хӀуни хӀянсабердахъибси  
дяхъи нушанира хъумартес кьасбирехӀе... Ит жинсли «у-  
шаб барибси ааралличирадра вайдешличирадра чердер- 
хес гьамадли ахӀен, илди агарти биалри, нушала ду* 
дешра мицӀирли калес асубири. Багьес дигалли, тяжу-

хъи кайкибси ахӀенри ил их варачайзи, децӀ бяхӀаэс  
хӀейубли сай тӀяхӀухъунсири, илцадра халасири илала  
уркӀи .бяхъибси дед!... Инсапагардеш дакӀударили буил- 
ри итдани...

Ририбу гьатӀи Саида халал узичи къаршили каризес, 
ил лехӀкахъиб, камти гъай диранриуб, Убарсличи гьа- 
чамцуира ахӀи кагъар белкӀес алаврухъун, амма балули  
ахӀенри се лукӀусил, се бурусил, суиела талихӀагардеш- 
лизив чи гӀяйиблавирусил. Сунела бяхъибси уркӀи чис 
биалра гьарг'барес гӀягӀнилири, чизи-биалра иличила бу­
рее хьулрикӀулри ва »кагъуртази ахъили бурхӀни дур- 
кӀулри, илдигъунти минутуназиб ва сагӀятуназиб бур- 
гар поэтунира писательтира алкӀути или пикририкӀулри. 
Илала лебилра тӀабигӀятлизиб уркӀила дард багьеоли- 
ри; чӀукьариублири, хъубзарла х ъ /  бигӀунхӀеливан леб- 
тазирадалра урузкӀулри, белгиагардешли гьатӀира кьа- 
кьарикӀахъулри, паргъатли ца мерличир кариили руэс 
рирули ахӀенри. Убарсла дудеш Арсаварличила нешли 
гьар хабар бурибхӀели, илис гьанбиркулри, ил инсан  
ахӀи, жанивар ургар, илизир сегъунтилра адамдеш  х1е- 
дурги, хьанцӀа хӀулбачилси, хӀили дясунти качӀубачил- 
си, цархӀилла бекӀличи балагь гербарибхӀелицун, цар;= 
хӀилла хӀулбазирад нургъби дурадикибхӀелицун пиш- 
бирхъуси, сунела дукелцӀилизирад дубурла къаркъуби  
пӀякьудуси кахси аждагьа еаблин, илала сипат хӀулбала  
гьалаб лагбилзулри. Ва илини ил сипат сунес бегӀлара  
дурхъаси ва гьарахълихьалли бегӀлара гъамси адам-ли- 
чил цугбурцулри, амма сегъуиалра мешудеш чебиули  
ахӀенри, хӀятта гьалар къарширикибхӀели илини кьулса 
бухӀнабси стакан някълизи касниличи пикри бяхӀчиаиб- 
сири, гьаниа хӀисаббирулри итгъуна аждагьани ил се- 
Ӏхьяйда бяркъличи викахъес виубсив или, дудеш  итгъуна 
виубхӀели, илала Ӏкъиликъуни уршилизирра диэс гӀягӀ-  
иитиригу. Гъай-мез детаалли, ил кьяркьли калзули  
вирар, амма гьар-чуйна гъай детаалра, сунела хасият  
бирибгу гӀяйибла бегӀ, сунениригу ил гьимуркӀахъуси. 
Д ебали малхӀямси ва къайгъичевси сай, имцӀати авара- 
ли хӀеркьур, сунечил къаршиикибхӀели хӀериэс вецЬна- 
ли гьамадлигу или азирна тикрарбарибсири, гӀямрура  
разитили детаъниличила мурталра гьанбурщусири. Су­
нес багъишладарибти назмуртира лерси илала цаибил  
ж уз дурабухъун, Москвализибра бекӀахъуди гьанна 
вайтӀа ахӀен, ца гӀяхӀси хӀянчӀгра къаршибикиб— гьан­
на илини Ӏкинолизирти белкӀани дарган мезличи шурдал- 
тули сай, илаб гӀяхӀси хӀекьра бедлугули саби, ил гьа-

мадси хӀянчири ва сунела творчестволис икьалали бе- 
тарулри, цацахӀели дарган меаличил дурадулхъути учеб- 
ннкунас рецеизия-би лукӀахъеора иличи хъарбирулри, 
кам-гьамли диалра дакӀибхӀели гӀярзаби ва кагъурти 
шурдалтулри — илди Верховный судлизи яра цархӀилти  
учрежденибази дашутири, Ж узала  палатализиб карточ- 
каби гьуйчидикахъес кумекбирулри. Ва гьар мерличирад  
кайсути арц разрщешличил сунези лугусири, беркайчира 
и;лцад-дек1ар чекалзулрг хӀейри, имцӀаливан ниъла хурег 
дигахъи, цацабехӀ юлдашунани Ӏхьяйда шадиб-гьундурас  
дахъал харжани хӀедири, бегӀлара дигути тужентили 
дирутири мебель дирцусира хъа ваяхӀ дирцусира, гьай- 
гьай, гьачамлис илди секӀайчи дигиличил хӀерцун би- 
кӀули бири, чула хъали секьяйда балгалли гӀяхӀсил ша- 
лати хьуланаз'и .ихъутири, белчӀуди таманбиубхӀели,

, гьарӀЛи-марли х Ӏер би р ес  б ехӀби хьи бхӀел и ,  и лдази  ихъни-  
личрфа умутчеблири...

Чула хьуланач-ила, челябкьлализир гӀямру гьатӀира  
ункъдирӀНиличила, чула шалати ва разити ихтилатуначи- 
ла гьанбиркахъули, Саида пикририкӀулри: марлира, 
гьанна лерилра илди хьулаиас ахир лябкьусив, нушала 

•цаси гӀямзи хӀебирусив, анкъи хӀебирусив, дарх разиди- 
рес мер хӀебирусив?!. Се бирусив, секьяйда' бирхарахъу-  
тив бегӀти камси заманала духӀнар дарх гӀямру дер- 
кӀибхӀели дахъал секӀал пи|кр.идарни, гӀямрула гунзри  
дагьни, марлира, чула лушес бехӀбихьибси юрт илцад- 
ра жявӀЛи гъятӀиусив, лерил секӀал муэрлизирван кавлу- 
тив? БегӀтала уркӀби кӀантӀидакӀахъес ибти и л ш а  къай- 
гъни дугӀлатили урдухъун, ва сунела уркӀила дардана-  
чил бурхӀни дуркӀесряхӀиб. ЧӀя^нкӀли Убарсличи умут  
бетахъахъес рирули ахӀенри: лайкаракӀили ратес секьяй­
да в-ирусив,'секьяйда вирусив селра хГебарили лехЬка- 
хъес, юх, ну чархӀерухъахъи, ил сеннира уъхӀевъар. Ам- 
ма се 'барес вирара илини? Халаси сабурла вегӀ вирар 
мурадличи виуси... ..

Гьачамра мургьи-арцла уста рузини Сандала някъли- 
чиб халаси устадешличил ва къайгъиличнл барибси жа-  
гаси кулеха чебаиб, итцадра чекаризурли ваяхӀ дируси 
ил кулеха барибси устала хӀянчиличи тамашариубли  
хӀеррикӀусири ва хабарла устали барибси биъни бу- 
сагӀят багьурсири.

—  Чинабад бикибсив ил хӀед? — хьарбаиб рузули  
Саидази.

— Москвализиб асира.

— Чинаб асирив? Комиссионный тукейзибкӀун иш-  
гъуна секӀал хӀебирар.

— Някъбазиб асира, да дагъистанланни бирцули  
леври.

— Пергер хӀянчи леб кьалли, биха гьари ишабти уст- 
нас чебиахъисну, Ӏкьясбирахъис нушала хӀянчиличи. —■ 
Ил замана неш мякьлар рагьарриуб, уста рузира иличи 
дугьаризур:— Дебали кьиматчебси кулеха ахӀену, неш?

Илини (къянкъличи шишала хӀулби дарш аб ва кулеха  
някълизи касиб, улкьайличи гъамриуб, амма илабси  
шалалира ил паргъатхӀериахъуб, жаняхӀлизи дурару-  
хъун, гьар шайчибад хӀербариб, щякъбазиб даршналра  
уди-чеди бари'б, нудби челис-че кьябшдурцулри, ахирра  
хъули арацӀиб.

— Чинабад бикибсив иш хӀед?
—  Саидани Москвализиб асибси саби.
—  Гьанна багьурра...
— Се? Се оа'бив балуси?
— Иш ит Акъа Арсаварла хӀянчи саби рикӀулра...
— Х1у хатӀариркулри, неш, хӀед  гьар мерличив ит 

адам гьаниркули ургар,— (рикӀар уста рузи, сунела рухъ- 
на нешличира гӀяйиб бирули.

— Д ила бекӀли, хӀянбиублихьалли, ишгъуна секӀал  
хъумхӀерту, гьачамлӀис хӀулбала шалара лебал, дагьри- 
лизирадра рухъи ахӀеира, ну рархьли рикӀулра...

—  ХӀуни сежьяйда балусив, неш?
— Иш кулеха гьачам нушала хъулибра калунси са ­

би...
—  ХӀуни, неш, гьаман цархӀил секӀайчила бурулри, 

бархьаначи аргъахъагу...
— Ж агьаннабла цӀали вигабну сай, ит талихӀагар  

хъяшала нешличи хъай^чикайэс гьалав ит Акъа Арса-  
варли, кьяшми деръабну сунела, ит адамли дила риш- 
тӀал рузи кариэс сукни адамти бархьйбтири, цархХил- 
ти ваяхӀличил барх иш кулехара хибсири, илаб гӀяраб-  
ла хатӀличил белкӀи дила рузила ура хебсигу...

— Марлив гъа)ри?..—  ха*ласи гьигь бушиб Саидани.
— Амма жагали барибси кулеха саби.

— ГӀе, ит гӀяхӀси уста вирусири,— пурхуррухъун неш.
— Сиратла гуми ахъес кьадарбиану сунес...

— Юх, неш, итгъуна уста итцад кьяркьсили визе  
хӀейри, жагаси секӀайчи ишӀцадра дигичевси адам, иш- 
гъуна уста...

—  СедикГадалра, илала баркьуди нушани хъумар-

тес хӀедирехӀе. Гьу, диур, гӀур гьанмаршидая ишав ит 
адам. Итини бурги иш хӀед пешкеш^ба^ри|бси?

— АхӀенри, неш, нуни нятабазибад асира,— тама- 
шариубли ва аннЬбукь селизибад хӀебалули риӀкӀар Саи­
да ва купелизиб Убарсли кулеха халаси пи'криличил 
хӀербарни гьанбикиб.

МахӀячкъала шагьарлизиб Советский кьакьализиб ул- 
кьайти булан ванзализи г1ел)абикибси жявхӀелла къар- 
къала ца дерхӀла биштӀаси юрт леб, ил юрт цархӀилти  
юртаназибад дек1ар(барес ви.ра!р ила айцӀуйхӀиб леб- 
си 'белкунси халаси журуга къаркъаличиблира. Ил 
юрт гамъариубси къумукълан Бажула саби, хӀера ил 
юртлизиб буцибси ца хъулиб дурхӀначил рарх хӀерри- 
рулри Убарсла нешра. Рузби школализиб бучӀулри, узи  
виалли редакциялизив узулри. Нешра акьули руули  
ахӀенри, хъалибарглис декь, нуси, картошка асес, ру>рс- 
бас  палтар д а р ес  багьандан, ванати динди дирулри ва 
милйцияла хӀулӀбазирад дигӀянали базарличир дирцул-  

ри, хъалибаргла яшав гӀеббуцес къайгъйлизирри. ГӀяхӀ- 
си челябкьлаличи хьулбикГули хӀербирулри, гушли кав- 
л*ули ахӀенри, илцад белкъира ахӀенри, илала дурабад  
тухтуртанира газетабази кадирхъути чула статьябазиб  
маслигӀятбирулри диъ камли пайдалаӀбирахъес, марга­
рин имцӀали букахъес, сенахӀенну сунела тухъдеш х1я- 

сибли ил кӀемалис гӀелабулхъуси ахӀен или, хӀятта кьацӀ- 
личи кабихьес илцад гӀяваси хӀебиалра. Ва хӀера, хӀе- 
рейс букухӀели, нешли дарибти ниъла нергъра деруб-  
ти хъярбала компотра гьала кай^хьибхӀели, унза гьарг- 
диуб ва Убарс хъули ацӀиб. Узи чарухъниличи лебил- 
ра разибиуб, сен-сен-виалра гьатӀи илдала узи чинав- 
виалра ахӀи, Москвализив учӀулри — гьайгьай, иличи 
ӀӀЛдани пахрура бирулри.  Неш гьаргти у н з а л а р а д  цаба- 
гьали дура хӀеррикӀулри, сайцун сен вакӀибсил, хьу- 
нул сен агарсил багьес дигуӀсигъунари. Азбарлизи ду- 
рарухъун, амма илав чилра аги, гӀур чаррухъун, ха- 
лалгъуна уршилисра беркеси кабихьиб, рузби узила  
чемоданничи бетухъун. М осквализи  аркьухӀели узили  
уркьлазибад барибси, сундукличнван хъярбукан мегь 
даршибси кьани сабри касибси, гьанна суранна чемо- 
данничил чарухъири. ДухӀнар кам-гъа.мти савгъатунира  
лерри: рузбас школьницабала формаби, цӀуба гьалай-

:хъанти, узис шалбар, нешлис хӀева 'бара.хъес балала  
ч Ӏя!Н‘кӀи, конфетуни, хӀятта а-нанаюра балӀли лебри, ил- 
гъуна цӀедеш гьалаб илдани чебаибси ахӀенри, я буру- 
ли бакьи эси ахӀенри. Маннабала урши чарухъни багьур- 
ли, ил мубаракварес ракӀиб хъа ретӀ Бажура, илала 
жагати кӀел рурси лебтири. РӀлини Убарсла халаси  
хӀурмат бирусири за мурталра пикририӀкӀусири: «Ди-
ла х а л а л г ъ у н а  рурсилис  ишгъуна мурул викалри,  гьар 
бархӀи аллагьлизи рулгаси». Илала рурсира гъамли 
мерлабиубси палтар ибуси фабрикализир рузулри. КӀел 
дусла ухӀнав халакаилри илала узи, халакабаилри руз- 
би, халалгъуна ведӀъибил класслизир ручӀулри, неш 
дебали хӀянриублири, риштӀакараилри, гьалабкӀун  
УӀбарслис гьанбиркусири ил дебали халаси, ахъси сари 
кли... ГӀе, гьаман дардлизи рикес чевкъули бургар дурхӀ-  
нас лсагӀяйс беркеси чинабад баргишара или, илала 
чеди сунела баркьудиличилра ил кьакьаракӀахъили урги. 

Нешли ил секӀайчила хьарбиули ахӀенри, биштӀати мякь- 
лаб лебли иличила гъайрикӀес дигули ахӀенри. ХӀери  
буӀки гӀергъи, алжанала цӀедеш — ананасра халбарили, 
лебилра дурабухъун, хъулиб нешра сайрацун калун. 
РахъхӀи калун неш уршиличил ихтилат бехӀбихьес хӀе- 
рирули, амма ахирра хьарбаиб:

— Сен хӀуцун вакӀибсирив? ХӀуни-кӀун...
■— ГӀе, неш, ну хъа'й'чикайира. Сен гьатӀи иличила 

хӀуни кагъарлизи селра хӀебелкӀунрив? Яра набчи ра­
зили ахӀенрив?

—  Се или лукӀусив, урши? ХӀуни гьар секӀал арзил- 
ри, пякьир нешлис бареси се сабрив калунси? ХӀуникӀун  
наӀбзи селра хьархӀабаири...

— ХӀуни ил раладу, неш?
— Ил кьалли камли ралас, амма илала бегӀти ункъ- 

ли балас^ Сен хӀечил рарх хӀеракӀибсив?
— Ил Тбилисилизир калун.
— ХӀура гьала-гьала ита вякьи ургуд?
— Вякьунра.
— Гьайгьай, дила урши, гьанна ил хӀед имцӀали  

гъамли сари, нуван ахӀи, хӀела рузби ва узиван ахӀи. Се- 
кьяйда гьунибанбара хӀед итаб?

— Ита вякьхӀякьунси виаслири вецӀнали гьалабри.
— Сен? Селра бетауру яра илдачи вачавархирив?
— Селра кьалли бетхӀеур, амма ну чила урширал  

багьурхӀели, тамай барскабиуб, ну чехӀейусила дариб. 
Нунира сабур барес хӀейубра.

—  ЦӀикури мурт ляркьусив? Яра хӀушала ургар гъай- 
мез детаурли хӀедиалли?

— БалхӀебалас мурт ляркьянал, бегӀтани ил набчил; 
ракӀахъес хӀератур.

— ХӀечи рурхьу или гьанбиркулив хӀедра? — хьар-  ̂
баиб нешли. Тамашали зайдухъун Убарслис нешла илдн 
дугыби, марлира, илгъуна секӀал биэс бирусив? ВегӀлис  
диӀгуси адамличил хӀериахъес бегӀти диргалабухъес би- 
рутив?

— ИткӀун дила хьунул сари,— чӀумали викӀар Убарс^ 
нешла ташмишъала дугӀаэс дигули, амма илала уркӀили 
акӀубси аги мурхьли пикрибирулри.— Ил дебали гӀяхӀ-  
си сари, неш ,хӀеррикӀен, иша чаррухъалли, чериидра- 
ну...

'— Бала'сра, баласра, дила урши, итичила нуни ишаб- 
ти кубачилантази хьарбаира, лебилра бикӀулри нушани 
чераибси ахӀен, ралуси ахӀен яра уркӀи хӀялалси ва мал-  
хӀямси сари или. Илгъуна уррухъни вайси ахӀен, ур> 
ШИ, уршила илгъуна хьунул риубли наб х1ейгибилзули> 
ра или гьанра мабиркахъид.

—  АнцӀбукь селизи'ба гьатӀи, неш? Г1яйи/б агаркъи  
адам гӀяйиблизи урцуси хӀебирарту?

—  С а б а б  леб ,  урши, пар гъ атагар деш л и с сабаб  леб.  
Х Ӏед  шери р акӀахъ ес  ратниличира т ам а ш а р и у б р а ,  гӀур  
кьанни шакриӀКира илинира хӀунигъуна барили риъни- 
личи.. чизилра илинира хьарбаи л и  руили ахӀен.

— Ил хабарра агарли. бетаур, неш. Тамаша ахӀену ит- 
дицад халкь хӀербируси Москва шагьарлизир нуша кӀел- 
ра къаршидикни, 'багьадлири нуша'секьяй!да къаршиди- 
кирал... кьисматли цалис ца кьадардиахъубтиван бетаур.

— Кьисматли хӀуша къаршиди'кахъилра, ца хъали- 
барглизи уржахъилра, амма ил кьисмат сукъурсили уб- 

бухъи саби...
— Нушала кьасличила итала бегӀтачи яра хӀечи бел* 

к1и диахӀелра, хӀушани сецад къадагъабарилихьалли-, 
селра барсдеш бетхӀери, нушаб кьадарбиубси талихЬ  
лизирад нуша гӀелумдизес хӀедирира.

— Сен гьатӀи набчи хӀуцун вакӀибсирив? Сен хӀечил 
рарх цӀикурира хӀекибсив?

— Набчил рархьх1ерар;хьи'б, хӀуцун укьен бикӀи.
— Илра ратурли, хӀуцун вакӀили валанри. Илкьяйда 

гьамадли бархьбалтуси бирару вегӀли баргибси талихӀ..?  
Ил хӀела хьунул сари, хӀуни биалли ил лайӀкаракӀилри 
— илкьяйда асубирусив?

— Нуни лайра(кӀибси ахӀен ил!

— Ит агарли хӀу вакӀес гӀягӀниси ахӀенри. Нуни гӀя- 
:хӀил балас, кӀантӀ-кӀантӀли шин кайгалли, къаркъара 
тӀярхъубарбирар, адамла уркӀицун ахӀи.

— ХӀуни ну урухварра, неш. Марлира, илцадра мягӀ- 
иичебси се лебсив илаб?

— Нуни ца секӀал балас — илди бархьти сабли уб- 
булхъан. Шилизи кили, чис-биалра ит шери редалра,  
илди бархьтили уббулӀХъан.

— Се сарив хӀуни дурути, неш. Багьес дигулра дила  
дудешли илдас се вайдеш барибоил— илцадра илдала  
уркӀби дигеси. ХӀуникӀун гьар секӀал далули рургуд, 
бура набзира, аргъахъа...

— Баласра, урши, ункъли баласра ит манзил, ит 
адамтани сагати гӀямру дехӀдихьибси манзил... Адамти  
бучӀулрӀи, хатӀабиркулри, амма белчӀуди бархыбалтули 
^хӀенри, хатӀахӀебиркес бурсибиэс багьандан багьудлу- 
мачи бегӀбирулри...

— Наб бархьдеш багьес дигахъира, бархьдеш.
— Бурисра, урши, бурисра, компотла бержа, багьла- 

бара, чина къалабаикӀусирив, хӀукӀун гьанна кӀел дус  
чеили ахӀенри... Гьанна халаӀкаили уилри, урши, супел- 
1'унира датурлири... Ил гӀяхӀси саби, хӀела дудешличи  
мешуиркулри. Агь, хӀябилра разииши дудеш мицӀирли  
левалси виалри...

—  Ну кьалли разииэс вирули ахӀенра.
— Се? Се ирив хӀуни? Лезми беръа(бгу сунела, хӀела  

дудешличила вайси бурес вализурсила... ХӀура илкьяйда 
викӀес асухӀебирар, цӀахалра хӀебилзули, вари, дила ур­
ши, вари!

— Дудешличила бархьли бурагу,.неш. Нуни иличила 
бахъ  камли балулрагу, наб чӀянкӀли гьанбиркур ит 
май базла аязси, ванаси бархӀи, ит цӀябси кахси дуги... 
Гьанбиркур, итхӀели дудешли сунела сагати палтар  
чегьурсири, мургьи рангси бухари гулила кьанӀа чебииб-
€ИрИ...

— Г1е, дила урши, баягъи ит кахси бархӀи набра мур- 
талра гьанбиркур, итхӀелиригу нуни авал сяхӀ декьлис 
11Т бицибси...

— Набра гьанбиркур, дудешли ну сунечил варх уки- 
ра, цӀябдиайчи иабчил къунзикӀули калун, гьигьикӀес 
къиянбулхъули бииши, мурталра тӀашилзули вири, т1а- 
'бигӀятличи дигиличил, 'бегӀгьалаб чеб.иухӀеливан хӀери- 
‘кӀи, арцантала' далуйтачи лехӀилзи, касили вавни сунтӀ-  
дири, нуща гӀур шарала удибси вацӀализи кадацӀира,  
ь;у ахъси галгаличи ацӀниличи дебали разииубсири...

БархӀехъ нуша хъули чардухъунра, дудеш,ли хӀу итил 
хъули жирарри — хӀуни чӀярбяхъири.

— ИтхӀелири нуша цӀуръадиубти, дила урши!
Гьамадли хӀебирар я нешлис, я уршилис илгъуна бар- 

хӀи, илгъуна дуги гьандиркахъес, гьамадси хӀебирар  
илгъуна' манзил гьанбикиӀбхӀели уркӀиличи дашути пик- 
румала варачан тӀаӀшаэс.. Хъулиб лехӀдеш чебихьун. 
Нешли шинкӀадиубти хӀулӀби суркдариб. Убарслира бекӀ 
гӀяшбуциб.

Камлив гьатӀи шимазиб 
ШинкӀати хӀулбачилти 
Гамъа'биуб цӀикруми?
Камлив гьатӀи хъулразир 
ВегӀ агарли, ятимли 
Ц ункад)хъунти кьапӀни? 
Дубурлантала далайлизибад.

ХӀябъибил бекӀ 

ЖЯВЛИ БИУБСИРИРА ИТ АНЦӀБУКЬ?

1

Уста Арсаварлис сунела цаи'6-ил хьунуйчил — чатӀа- 
ла дуклумиван арцурти нудбала удир ухути цӀудара  
хӀулбала регӀ, тӀутӀила бухъван кегӀнбӀСи, мурталра ра- 
зиси, Баршамайла шилизирадси, ил Къара-Хайдакьла  
хан унхъри сунечи адиуси дубурличиб мерлабиубси, 
кьасурбачирти унхърачил берхӀилис гьунибиуси, жявли 
хӀе)близир тутла галгуби духъуси ва иобагьи рурбби бил- 
кьуси шилизирадси гӀянтӀикӀачил гӀямру гьархӀедизур. 
Давлачерти сари иларти мер-муса, хӀязлнс хӀебирар  
илабти адамтачила бурули, валлать, вегӀлис сецад ди- 
галлира, ишавси адам тӀабигӀятли мискин хӀейрахъу  
или, илабси тӀабигӀят биалли хабарлизибсиличи мешу- 
биркули 'бирар, Хайдакьла хан унхърачила биалли жяв- 
хӀелил, буралли ит машгьурси гӀялим ва, кьарличилра, 
дармунтачилра ахӀи, сихӀрулагъунти дугьбачилра мал- 
хӀямдешличилра адамтала излуми тяйдидируси хабарла  
дяхънуша М ихман-РухӀла заманара чумра далай дел-  
чӀунтири. Илала дурарад илар да^хъал жанивартира ди-

рар, хаслира Таркамала берхӀе къукъби. И лдала диъ  
биз.иси ва дебали тӀагӀямла бирар, буруливан, вегӀли 
къакъӀба беркунхӀели, унрас лигубилра кахӀевлан. «Агь, 
дила къакъба!» — халаси гьигь буршу жагьти хай- 
дак'ьантани, ва илдала някъбазир хаслира дугурбазир  
авал гила дегӀти тутла чугурти цӀумдулхъан. «Лебри ди­
ла ца къакъба биринжлицун балхуси, биринжра таман- 
диу!б, къакъбара тулакберхур... Агь, къа'къба, дила  
къакъба, чарбухъес кьас агарав?..» Белики, хъа лацлизи, 
гӀинизла арсаварлизи, гумилизи кадихьибти къаркъуба- 
зи гӀярабла хатӀличил някьишличилван дарибти белкӀа- 
ни гӀелар датурти хала бегӀти бархьти биэс? ХӀера ил- 
дани дарибти белкӀаназирад цацадехӀти: «Хъуммартида  
дила гъай;: дурашан шанрарибсила уркӀилис паргъатдеш  
хӀебирар. Дурашай вегӀла мез хӀедала, вегӀла гӀядатуни  
хӀедала. ДурхӀиас давла хӀебурчу, я анкъаниб ванадеш  
хӀебирар — ил секӀал дила гӀямрулизибра биубсири ва 
иашманиублира. МуэрлизирхӀелира илини хӀу валхӀела-  
ри, хӀечил дуркӀути гӀямру биалли илис муэрван дил- 
зан...», «М ажахӀят дурашан рурсили багьес жагьси уста­
ла уркӀи? Жагьси устала уркӀи савли гӀянручӀ мучӀал- 
л т п л  гӀинзи шичи 'КъалабарикӀуси гӀярбукӀан рурсини- 
ван мажахӀят чили-|биалра аргъес? ЧӀянкӀли илиницун 
рирар къуткъализирти шарабличил милиги ахъахъес, 
дурашан рурсила някълизиб биалли гӀяижила гажии  
бирар,.», «Ишав усули сай машгьурси уста сайлин су- 
нела хабар дерхахъурси, гӀур дурашайчи дигай дихьили, 
дугӀруӀхъван хӀериубси, хьунул риргӀяриубси' гӀярбу- 
кӀан.,».

ГӀе, жагьси уста Арсаварлира бамбаван кӀантӀиси, 
бидЬибси михъирличилси Баканайличи, Къара-Хайдакь-  
лизив урибси урчала хъулки Багьаутдинна рурсиличи  
уркӀи-уркӀиларад дитай дихьиб, гьала-гьала рурсила  
итира кьудкьути гӀямру сунела пагьмуличил жагадируси  
жагьси устачи, цӀябти гӀямру шаладируси устачи тамай 
гӀяшикьриуб, алавчарти гӀяӀмруличилара балли хъум-  
картур, хӀулбала гьалав чӀянкӀли Арсаварцуи сайри  
илини чейуси. Амма илала дигай дахъхӀилис даъхӀедаиб,  
гьачамра мура удуси замана дубурла хъябличив илис 
сунела мурулван убза-кьякьлизи хӀерхибси, дубурла  
дягӀван азадси, бекӀличиӀб сур кьапӀара къямаибси жа-  
гьил къаршиикиб ва, хӀурматла дубурлантира лебли, 
ребкӀайчи Ӏмуруйс марли калес барибси х^яра хъумар-  
турли, ит дугӀрухъ къачагъла гӀяндан варгьилиу карер-  
хур... Чили балав гьаниа ил чинар сарил, чичил хӀер-

рирулил, белики, ит жагьилличилра гӀямру деркӀес хӀе-  
риубли риэс, хӀязлис хӀебираргу буруси, цӀуб арцличир
— цӀуб арцла някьиш дирар, дубсиличир — дубсила  
или. Бел»ки, урчала хъулки дудеш ла хасият илизибра  
лебли бииши? Гьайгьай, илини урчи хӀедургарну дилгӀу- 
1'и, урчачирти дигай дургар.

ВахъхӀи калун уста /Ррсавар децӀлизи викили, сунела  
гӀяйибкар бекӀ шилизи хес хӀейгули, амма гьатӀира 
гӀяхӀси уста ветаурли шилизи чарухъун. Чили ва се за-  
маиа вириба Арсаварлигъунти кулухми дирес? Илини 
барибси гьарил кулеха, тӀулека ура урцӀри — ил гӀян- 
ӀӀи^кӀализи буйгӀусири. ХӀера иличиблири илини сунела  
гӀяйиӀб бирцибеи, шантала уркӀби кӀантӀидакӀахъибси, 
устни чебберхахъурси. Сеиайда, хъали-цӀализиб илис 
гьарбилзули ахӀенри, цабехӀтани илала кулеха чарба- 
риб, амма Инжихъа кьамлиӀзирадси чӀухӀяриван кари- 
зурси Маннабани ил разидешличил кьабулбариб. Уста 
Арсаварра иличи хъайчикайиб. Ил къайгъичерсили ва 
пикричерсили уррухъун, дуӀбхӀехъилихьалли, илини му-^ 
ра пикруми ва кьасани ца хӀерличирли далусири. Ит-, 
хӀели устнира бикӀули бири: «Гьанна хӀу, Акъа Арса-
вар, гьарли-марси адам ветаурри!» Гьайгьай, ил гьарли- 
марси мурул адам ветаахънилизиб тяи гӀярбукӀан рурси  
кариънила кьадрира камси а|хӀенри.

Дурхъати мургьи-арцличи пасихӀти някьиш дирес  
иагьмуртачил машгьурбиубти саби ил шила адам-  
ти, илдала пагьму илдадра халаси саби, хӀятта илди ня- 
кьишли адамла пикруми ва кьасани дурули дирар, куле- 
халичи яра тӀулекаличи дарибти някьишличил жагьил- 
^ани чула дигай иргъахъутири, някьишла къелличил ва 
бурӀгачил чула гӀяхӀти кьасаначила бурусири. ХӀурмат-  
ла устнаии гьанбиркахъули бирар кӀел уста Акъа Арса> 
вар ва Худай-Муммядхъа ГӀямар някьиш дирнизилиб  
жал/бяхъни. Худай-Муммядхъа ГӀямар гӀяхӀси уста ви ъ -.  
ни балули, Акъа Арсаварли илдачил тухумиэс, илала 
хьуна риштӀал рузичи хъайчикайэс кьаобариӀбсири, амма 
бегӀтани илис рурси редибси ахӀенри. Илав ГӀямар гӀя- 
йибла вегӀ хӀейублихьалли, илгъуна баркьудили дебали ' 
децӀагахъибсири, ханжа цӀуб арцла кьяртӀайчи някьиш 
дирес ахӀи, дархьаначи ханжултачи бетухъеси аги акӀа- 
хъубсири... ГӀе, някьишваи дархибтири гӀямру, гӀямру- 
ван дархилри някьишра. ХӀя^бцӀали ибти дусмала бехӀ-  
бихьудри, гӀямру сагадирути, гӀямрула сагати гьунду- 
рагӀи*б умцӀути дусмири, гьарил къайгъилизиври гӀямру-  ̂
лизиб сунела мер белгибарес, «хӀела-дила» дилшулри.

МицӀирти жанна сурат бирахъес бусурмантас къада-  
гъа-барибсири ва лебилра востоклизи чебетаибси ил къа- 
дагъали кубачилантала някьишличира асар бариб, 
хӀятта илди цацахӀели ши-алав духъути азир рангла 
вавначиалра мешухӀедиркандиахъуб... Кьуръайзиб буру- 
.т  саби,^ карцӀила цӀали кьацӀуциӀбхӀели ахӀерси ис- 
йагьила сурат барадли, итил дунъяличи ваибхӀели, ил 
суратлис жанра дедес 'че’биркур или. Чили вирусив цӀуб  
арцлизи яра чӀянкӀилизи жан кертӀес? Д уб-дубли  гӀяр- 

букӀла устнанира багьур, мургьи-арцра мицӀиртиван 
гъайдулхъахъес, илди бебкӀаагартили детарахъес  
Еирни.

Кубачила шилизиб хамис бархӀи бирар базар, иэ 
бархӀи унраличирти ш имазибад адамти вачар баресцун- 
за ахӀи, сагати хабуртачила бакьесра ила учибиркур. 

Мл бархӀи шила дайлаб мерлабиубси, буруливан унц ка- 
бихьеси мер унцлис лугуси мерличиб барибси Акъа Ар- 
саварла юртлизив азирлим урчӀемдаршлим хӀябцӀаниу  
цара ибил дусли'зив дудешла у даимбарес, ца гьатӀи 
кьапӀа бихес виэси урши акӀуб. Адамтанира бурусири, 
И нжихъа кьамлизирадси Маннабани мекъ барибхӀейчи- 
вад аллагьлизи улгуси мура мурад бариб, пагьмучебти  
бегӀтала устадеш даимдареси адам акӀуб или. Манна- 
бара иличи рирхусири ва мурталра рикӀусири бегӀгьалав  
урши алкӀан или.

Ш^х-ПатӀимат бикӀуси, хӀушаб гьанмабиркахъидая  
илтъуна у касибси илала гъамси адам устадешличил  
виркьуси шахматист сайри яра хӀяжлизи вякьунсири 
или, шилизирцунра ахӀи, СирхӀяла лерилра шимазирра  
ралуси гӀиначи хьунул адам Акъа Арсаварла юртла 
гьаргала дурарухъун ва, жагьси нешла гьарахъси риал- 
ра тухум риъниличи разили, гьалаксаурли лебтазилра  
багьахъуӀр, Арсаварлис цӀикурли ца цулаличилси, хӀе- 

биалли, гӀярбункӀантаии буруливан, гӀяхӀси уста ветаэси, 
бекӀличи'б ца ласбулхъличилси, буруливан, гьачамцун 
хъайчикайэс кьадарбиэси, урши варкьиб или. Хъулчрала  
дубхъначи диндира дирули кабиибти, цӀуба кӀазани че- 
кахъи-бти лякьирбикӀутн, чула унрани се тамашала се- 
кӀал баркьесара или хӀерли кабиибти мурталра лезму-  
ни хъарсдирути,— илдала лезмунази майкаб адам, ви- 
калли, биркӀан-биркӀан хӀяснбли халвиру, курегаван 
верахъес берхӀилиу кархьу, урахъу, гӀур ружери бакӀа-  
хъибти шинра чертӀили, цулби агар кьаклав сегъунал  
халирес бехӀбирхьур,— чула цӀуба кӀазаначил тяйдили 
•хӀерикӀухӀели цӀуба вякълякъуначи мешубиркути илда-

ни цализи цали бурули, ил хабар лебтачилра баахъиб,  
унрани се биалра ахӀи, гьарли-марси, кьапӀа бихеси ур- 
ШИ варкьниличила багьахъур. КьапӀа— ил кӀана ахӀен. 
Ц абехӀти разибирули, цархӀилти паргъатагарбирули,  
хӀябэсти кьясбирахъули, авэстас децӀигахъули, диркьти 
хъулчрачибад, къаркъала ва урцулла ганзухъуначибад, 
кьакьур'базибад, хъулразибад бикили, бурям бухъун-^ 
хӀели мазаван цаличи ца пяхъаки'бти кубачилантала  
хъулрази ил хабар тӀинтӀбиуб... Кубачила шилизиб ил- 
гъуна телефон жявхӀейчибад бузуси саби, дуцӀрумла  
дугурбазиб биалли, сурс-кьакьар тяхӀухӀебирхъниличи  
вирхухӀели, жагьилтала мухӀлубазиб ил телефон бугаси 
масхарала журналличи шурбулхъули бирар. Дугели,  
гьарил хъали'баргла анкъила гьала беркеси кабихьес, 
анкъила цӀалиуб берцӀиӀбси кьадӀ бутӀес замана банб-  
хӀели, чедибси, дайлабси ва хьарличибси къатӀанала  
юртанала хъулчрачиб ахъли гъайбикӀути жагьилти да-  
кӀубулхъан, илхӀели илдани чула тӀама барсбиру, гӀяр 
букӀантани буруливан, илди «пяпя-кубли» гъайбикӀар, 
сагати хабурти, багьахъниби тӀинтӀдирес бехӀбирхьур. 
Ца, масала, итилличи дугьаилзан: «Ва дила уммат, хӀу- 
шани бакьирав сага,си хабарличила? Хьар шилизирси 
М инж-Саидла къуйрухъ дакӀубиубли саби бикӀар, ил 
арбякьунси жумягӀлизиб. чебаилри, ит къярдлабси шин- 
кьала мякьлар гӀинихълар палтар чердалтухӀели, суне- 
ла бемжурси чарх дяргӀиб шинна варачайзиб паргъат- 
бирахъухӀели. Иличила багьурли, гъал дус сунечил 
гӀямру деркӀибси хьунуй къалмагъар дарилри, ил багь- 
андан иш дуги гӀянала агарли усули сай бикӀар!..»

Яра ишкьяйда бехӀбирхьули бирар: «Эй, хӀурматла  
адамти! ХӀушаб сагаси хабар хира, лехӀдизирая! Хьар- 
ш ан БяхӀмудли изуси цулала мерличир ара-сагъти хӀя- 
бал цулара дурасахъиб... Ил ишкьяйда бетаурсири: хьу­
нуй маслигӀятбарилри изуси цула унзала кьялиличи би- 
Ӏьахъ ес  ва унза тямхъбарахъес, амма илала хъа унза  
чебла тӀалаббарес вакӀибси унрани хямкдарилри, хъа 
'вегӀра мургьиван лямцӀдикӀути ара-сагъти хӀябал цула-  
лизивад ухъи сай, чебла чархӀебирниличи гьимукӀибси 
унрани илала цахӀнаб хъяйхъяй къяббирули хӀилхӀи ка- 
лири...». Ил кьалли се биэса.

ГӀур жагьилти чугуртачи ихъур, барабарибси тӀама- 
личил чула кьабулил гьалмагъунас дезни цаладирхъу  
яра цархӀиллис кьадарриубси исбагьила хатӀа гьанбур- 
шу...

Гьачамлис дурусли чилилра кабизахъурли ахӀен Ку*

бачила ШИ мурт ва секьяйда акӀубсил, илаб хӀербиру-  
ти адамти чихъали бирутирил ва чинабадтил, тяп ил- 
кьяйда илди гӀядатунала бехӀихьудра сегъуна ва чи- 
наб сабсил белгибарес къиянни саби. Заманали хӀяндиа- 
хъубти илди суалтас ж аваб баргес гьанна гьамадлира  
хӀебургар...

ХӀери биухӀели Акъа Арсаварла урши акӀуб, ил за* 
мана л^билра хӀурматла кубачилантиван дудеш ра ле- 
билра жамигӀятлис мягӀначебси масъала ирзуйхӀив, 
Татнаддив сайри. Совет хӀукумат кабизурла вецӀал д у о  
личирра имцӀали дикили диалра, илди масъулти ирза- 
хъес хьунул адамти жи'бирули ахӀенри. КӀазчибантас, 
хьунул адамтас, илаб бареси агара, челукьути м асъул­
ти кьапӀачибантанира, мурул адамтанира, арзес бирар, 
ХӀера гьанна кӀел сагӀят духъякдитӀи сари жалтира гъай- 
мезра, адамти иштяхӀЛичил ихтилатлизи-гъайлизи гъу- 
дурбирули саби, сенахӀенну илаб ирзуси масъала гьа- 
рилличи чебетиуси са)би, ил секӀал гьанна мицӀирли леб-  
тачира, гӀур алкӀутачира чебетиуси саби. Челя'бжьла се­
кьяйда белшалли гӀяхӀсив? Гьарил кубачилан сунела  
убзала гӀелавад тяйдихӀейрули сунела миргванав —  
пукьалав кавлану яра лебталалра *бузери бархбалсуси  
артельлизи цалабир-куру? Сагаси хӀукумат багьанданси  
дяӀВилизир жигарла бутӀакьяндеш дарибси Акъа Арса-  
вар — адамтани бурули бирар, М ажалислизив илини 
хьунул а,дамла налтар'чегьурси, вебшес вализурси турк- 
ла ж аллад  эпсер уцибсири или,— сагати гӀямрули гьарг- 
дирутӀГ гьар секӀал датахъес чӀумали кайзурлири, сена- 
хӀенну илини балулри гьар секӀал гӀяхӀдешличи аркьу- 
ли диъни, гӀямру къулай'дирахъули диъни. «Ну сайра  
хӀушази викӀуси, ну, большевик Акъа Арсавар!»— ибти 
илала дугьбани чилра тамашавирахъули ахӀенри. Илала  
партбилет агарлихьалли, райкомлизив хӀисаблизи ка- 
хӀесилихьалли, райком л а вакилли илизи иличила гьанбу- 
шибсири, илхӀели сабурлизивад ухъунси, децӀагибси  
Акъа Арсаварли варглизи бацГбарес ибси кьасличил та- 
панча дурасиб:

— Эй, эмхӀели варкь, турканачилра цӀубабачилра  
дургъӀули хӀи картӀухӀели, нуни хӀу чеиӀбси ахӀенригу, 
гьанна сейӀкӀусирив?

— ГӀе, итхӀели ну левей ахӀенри, итхӀели ну типогра- 
фиялизив узулри...

— Бартиб сабаб — «типографиялизив узусири»... Ка- 
хӀевшили валтулра кьалли!

—  Д ебали  гьалакмайкӀуд, уртз!хъ.
—  ХӀезира ну викӀуси, ну большевикрав ахӀенрав? 

АхӀенри или бурадли, хӀела неш рисириахъес чевкъар.
— Х1у партиялизи керхурсирив?
— Керхурсири.
— Мурт?
— ВецГну шура ибил дуслизив, Темир-Хан-Шурали-  

зив реалм ю е училищелизив цархӀилтачил варх туснакъ- 
варибхӀели, вецӀну урегра ибил дуслизив — туснакъла- 
вад ве|бшибх1ели, вецӀну верхӀра ибил дуслизив — Аст- 
раханьлизиб 'гвардия алкӀахъухӀели, вецӀну гехӀра ибил 
дуслизив — Моздокла мякьлав вяхъибхӀели... диуру яра 
даимдаришав?

—  Д и у р .  ДиӀгӀянбара тапанчара.
— Ну большевикрав, ахӀенрав?
— ГӀе, хӀу Ӏбольш евикри.
— Или виӀкӀен гьатӀи, хӀела хъали анкӀили бицӀ! Ну  

усалсилизи халируси адам дила бегӀгьалавси душмайзи  
уйгӀули вирус. Ца игъбар, гьачамлис илгъуна ахъибси  
ахӀен-кьадин...

— Гьанна гъай иличила ахӀен. Бура шантази хӀед се 
ди'гулрил!

— Н аб селра дигули ахӀенра.
— Секьяйда селра хӀейгусирив? ХӀу большевик ви- 

адли, еелра хӀейгули бирару? Бура хӀела уркӀиличибси.
— Наб дигулра л е би л р а  адам ти халкьсун хӀер би р у-  

ли — ил саби набра дигуси. Пахруличил xI^р'бирули, 
бур(ги ахъ дуц и ли  башули, хъуцӀруми тӀинтӀдарили ганз- 
биӀкӀули, Ӏбархьдеш д я х Ӏ-д я х Ӏл и  бурули, цала лебси та- 
лихӀ цархӀилтасра буртӀули... Ил саби наб дигуси.

ХӀера ил багьанданри ил артельличила пикрумази 
тамай гӀелайкибси — гьалавра иличила пикриикӀусири, 
сунела узбачил маслигӀятбарибсири, чӀянкӀли сунела 
уркӀиличибси кьас лебтазилра гӀячихъли баянбарес, леб- 
тасалра аргъесли бурес вирули ахӀенри, гьанна масли- 
гӀят^бирули кьяйда, лебилра устни ца артельлизи цала- 
бяхъес вирниличи вирхуси ахӀенри, тухумтицун цала- 
бяхъес хьуликӀусири. Ва ишӀбархӀи илини чула лерилра  
къайгъни ва пагьмурти цаси биркӀайзи цаладяхъес дигу-  
тала пикруми гӀердурцулри. ЧӀянкӀли илала гьалакса- 
урдеш диргалабулхъулри, райкомла вакилличира чев- 
,къулри урга-ургади ил тӀашиэс. Сунела чархличирти 
дяхъурби чедаахъес клини хӀева гъярудулри, верхӀел

дяхъи черси адам дубуртазив гӀяхӀна гъабзази халиру, 
Акъа Арсаварла чархличир биалли илди вецӀну верхӀра  
лерри.

— Араканна къярдлизиб Гоцинскийла къачагъунала  
кьялшубази викира, Мажалислизив туркли бекӀ удили  
чевяхГкахъира... Се багьандан илди гӀязабти чекасиб- 
тив? ХӀушази хьарбиулра?! Сагати гӀямру багьандан  
гъа^бзаван ургъни сабабли... Иш П я м ар л а  биалли иш- 
дигъунти дяхъурби агара...

— Илини партизантас ярагъ дирусири — илра рево- 
лкхциялис узусири, — баяиби'рулри райкомла вакил- 
ли.

Г1е, ишбархӀи илаб артель алкӀахъниличи къарини- 
ли гӀячихъти далилти гьаладирхьути Акъа Арсаварла  
къаршикартира камли ахӀенри. И лдазивад ца сайри 
илала гьалавла юлдаш, хабар дерхурси уста, Востокла  
иакусствола шайчивси гӀялим ГӀямар. Сунела бегӀлара  
халаси давла-жагасиличи дигицун лерли диалра, ил ши- 
лизив бегӀлара давлачевсилизи халирусири... ХӀятта  
бетӀларсл мискииси кубачиланна хъулибра гӀядатласи му­
зей чебаэс вирар, П ям ар л а  арагӀеб ца хъали пергер уст- 
нани дарибти декӀар-декӀарти ваяхГлис декӀарбарилри, 
ил им'ц1али Востокла улкнази вашусири ва сунела някъ- 
бани дариюти секӀулти дарсдирусири, илала къазакъу- 
ни лебти ахӀенри, уркӀецӀилис каратурси цунси рухъна  
хьунул адам халхӀераралли, Кубачила шилизиб къа- 
закъл^^ бузутира лебти ахӀенри... Амма илала балгунси  
хъали-музей чебаили, кубачиланти кьясбирутири, ил> 
иадра пергерти устнани дарибти секӀулти лерри илала  
музейлизир, ил багьанданри ил давлачевсилизи халиру- 
си, гӀур биалли ил дев кула^к ибси девличилра бархбал-  
сахъес бехИбихьи.б, хаслира шимала халкъ уртахъбиру-  
си манзиллизи)б. Райкомла вакилра чичив-виалра ахӀй, 
тяп и л П я м а р л и ч и  сайри хьуравиубси, ил секӀайра Акъа 
Арсаварлис децӀигахъулри. Чула ж алтазиб илди гьа- 
чамхӀели ца, гьачамхӀели итил чедибиркулри, умцанта- 
чибван гьачам ца шали, гьачам итил шали декӀдикӀул-  
ри, шантира гьачам цагӀебли, гьачамхӀели итилгӀебли  
кабилзулри... Ахирра-ахир илди жалта'зир ва гъайлизир  
гьар секӀал дархиб. Лебтасалра бекӀлибиубсигъунари  
чула жявхӀелла устадеш детхӀехъахъни, гӀе, ил баркьу- 
ди хъумартни багьандан хала бегӀтира чебберхес х1е- 
бирар...

— Сегъунти биалра мегьлукантира, кьукьрира, ду- 
рубунира, дубсира цаладирхъниличила, уртахъдирнили-

чила се гъай диэс дирара, дила ум мат,—викӀулри ГӀя- 
мар, чедибадси буйрухъ илгъуна саби викӀуси хӀурмат- 
ла гӀяхӀяйчи пикри бяхӀчихӀейули— Ну гӀевуцахъес ле- 
рилра хӀуша жидирули ахӀенра, хӀушани бархьси гьуни 
чеббикӀили диӀгулра. Гьарилли багьес гӀягӀнисигу гьа- 
рил устани дуруб сунеласун бугабируси биъни, багьес 
дигадалли, ил илала кьалам саби, ил кьалахмличил дн- 
раргу илини (цӀуб арцличира мургьиличира хатӀ лукӀу- 
ти, илхӀелира гьарил устала хатӀра цагъунти хӀедирар-  
гу. ХӀушакӀун я букӀуни, я хъубзури ахӀенра, хӀуша ду- 
хути адамтира, хӀуша мургьи-арцла устнира, художни-  
кукира, хӀушала бургазирти мехӀе циила вяшдухъахъе-  
иая, илхӀели аргъес дирудая хӀуша чидил къадала  
к'ъуждирулраял. Ишаб гьалабирхьуси мехӀур балбуц  
саби, ил гьанбикалли дукелцӀидулхъулигу! Л ебилра да- 
лайчибира поэтунира цалабяхъили ца артель барнигъу- 
на бетарулигу. Се бетарара илизибад? СенкӀун «далай- 
далай-далалай'!» бетарар, абикиб къуллукъ! Ил «да- 
ла;й-далай-далай» биалли савли чебсаргъибси дягала  
тӀамаваи зайгбулхъан...

Адамти сакӀуб, пишбяхъиб, гъайлизи ахъиб, дукарбя-  
хӀиӀб ва Худай-АӀуммядхъа кьамлизибадтани вяхли хъут- 
ри дяхъиб, илала далилти дархьти диъниличи шакби- 
ки|б, мажахӀят илди чили-биалра урдяхъес виэс. Акъа 
Лрсавар хӀунтӀениуб, гъай даимдара'хъес ил ватхӀе- 
тур, ургаухъун.

— ХӀурматла шаити, ишав жагали гъайикӀули сай 
иушала уста П я м ар , иличи вирлаэс асубирар или гьан- 
ра бикесли саби, чӀяикӀли илини сунела гъайличил пу­
ша гьалар кьяйдали цализирад ца тяйдикадарес, вегӀ- 
вегӀлацун къайгъибирахъес ибси пикри дигӀяпбирули- 
кьадип, ил биалли сагаси хӀукуматла тӀалабличи къар- 
шили саби...— Сабур, сабур, ахӀерси П я м ар , хГу гъай- 
икӀухӀели, пура диргалахӀевхъунра, . дила пикри бура-  
хъесра ватаба. Юлдашуни, искусство декӀар-декӀарти  
адамтаии алкӀахъуси саби, г1е, г1е, революция лебилра  
цалабикили бируси биънира баласра, амма лебилра л а̂ 
мигӀят бархбикили пагьму акӀахъес вируси ахӀен. Ил 
гъуна пагьмула сунела пукьара биэс гӀягӀниси саби  
Гьарилла сунела миргва-пукьа калахъниличи ну къар 
шили ахӀенра, илар гьарилли сунела сай вегӀси ваяхӀ 
произведение алкӀахъес вирар, илхӀели гьарилла сунечи 
хасти хатӀра дирар, илди хатӀличивли-някьишличивли 
ил чила урши саял чи саял нушани ватьес дирехӀе...

КъалабамайкӀуд, къалабамай!кӀуд, хӀурматла ГӀя-

мар, баласра хӀунира нунира дирехӀе цӀуб арцлизирад-  
ра мургьилизирадра секӀулти дирес, амма шилизибти ле- 
(билра устнала илгъуна имкан л^бара? Ч инабад кайсу- 
сив  мискин устали хмургьира, цӀуб арцра? Гьачамлис- 
кӀун нушачир илдала мягӀдунти гьаргдарили ахӀен...

— Артельли-декӀар чинабад бургусив илгъуна им­
кан?

— Нушала пачалихъли артельлис луга дигалли мур- 
гьи, дигалли ^цӀуб арц,— ургаухъун райкомла вакил.

— Д ебали гӀяхӀси саби,— паргъатирули ахӀенри  
П я м а р .— ХӀукухМатли нушаб материалти луга, устна* 
ла ургар дуртӀехӀе, сегъунти ваяхӀ дирутил хъарби4)ех1е- 
яра гьарил устали сунес дигуси секӀал биру, дарибти  
ваяхӀ кьабулдируси пункт акӀахъая, ваяхӀ кьиматлаби- 
руси пункт акӀахъесра вирар, илхӀели гьарил уста гӀяхӀ- 
си хӀянчи барес къайгъилизира виркур... Илкьяйда би- 
радалли, нура къаршили ахӀенра.

— ТӀа.бигӀятли илгъуна пагь бедхӀебедиоти устни се- 
би'рутив гьатӀи?

— ХӀера ил^игъунти устназибад артель цалабяхъяя!
— къантӀкадариб ГӀямарли, илгъуна илала пикри бахъ> 
ли аргъиб ва дукелцӀила тӀама чедиберхур.

— Ишини хГуша дукелцӀиличи кадирхьулрая, х1у- 
ша биалли гъинчӀдирхъулра,— тӀаг^адариб Арсаварли.
— Артель акӀахънила цархӀил къулайдешра лебсигу, 
бурасли, лерилра нуша гьатӀира гъамдирахъура, гьа­
рил адамли лебилра жамигӀятла баркьудлумазир бу- 
тӀакьяндеш дирес имкантира ибхьу, адамлис къиянди- 
калли, лебтанилра кумекбирес, цала разидеш лебтасал-  
ра буртӀес вирар... Ил1х1ели чилилра ибхӀейру ищ 
дила юрт саби, юртла дурабси се-дйгара биаб или, леб-  
талалра къайгъни нушала гӀямру гьатӀира ункъдиахъ- 
ниличи, ши гьатӀира жагабиахъниличи дяхТчиаили ди- 
рар...

Илала далилти адамтала дагьрилш^и диули ахӀенри, 
ил гьатӀира вачавирхъулри, гьалакиӀкӀулри, рай^комла 
вакил виалли лехӀкахъилри, се бурусил балули ахӀенри, 
сенахӀенну лебилра районнизиб ил таманни декӀарси  
гӀямзири, челябкьлализиб лебилра район машгьурбарес  
биэси адамтала пагьму букьбулэс чисалра дигули ахӀён- 
ри. Арсаварлисра увиэс дигули ахӀенри, илини, гьалав- 
ла хӀуцтӀена партизай, тапанча дурасиб ва гьаваличи  
ахъбуциб: илис дигусири адамти лехӀкахъахъес, амма 
тямхъла тӀама зайхӀебухъун,— илгъуна секӀал илала 
гӀямрулизиб бегӀгьалабри биубси, илини ил гьатӀира

гӀясивиахъуб, илхӀели т а п а н ч а  лайбакӀиб, шушка д у р а -  
сиб, л е р и л р а  д у р г ъ б а з и в  с у м е л а  м а р с и  ю л д а ш л и  в и р у с и  
м и л и Ӏ Ц и я л а  н а ч а л ь н и к  с у н е ч и  ж и в а р и б  в а  тӀама- 
д а р и б :

—  Эй, Мамач Рабадан! Ихди мазнала бурги цадали  
нуни ишичил чердирхъисну, андаличи умира лукӀули, 
гавлагла духӀна лайдикӀен, чидилти бархьтил, чидилти 
балкӀтил Уркарахъйб бекӀбирехӀе!

Валлагь, хъарша<б муйлани цали ца хъяблабирхъу-  
ли саби ибси хабарла бакьиВти лебилра хьунул адамти- 
ра ил заманалис ила цалабнкиб. Арсаварлира илди 
дугьби адамти урухбарес кбси пикриличил сарри дуриб-  
ти, райкомла вакиллира ил тӀашаиб. Урехили уркӀаи*б- 
ти хьунул адамти биалли Арсаварличи гъамбиуб ва 
б у с р а вб и к I е с б я х I и б :

— Аллагь багьандан, тилади саби, Арсавар, убаса  
шушка, убаса, тилади саби, нуша хӀядурлира артель- 
лизи кадерхес.

— ХӀера ил шямван бархьси саби!— гӀясилихьалли 
пишяхъили викӀар ГӀямар.— Динди д й |1антала артель 
цалабяхъес вираргу, Акъа Арсавар, хьунул адамтазибад  
цала'бикибси артель, илдира устни саби, хӀура предсе­
датель ветаи... Ил вайси балбуц ахӀен.

— Д ахъ ал  чекайсули ахӀенрира?— иличи гъамиуб  
Арсавар.— Эй, шанти, бурая гьари, чидилла кьяиӀила- 
рад имцӀали зумали гав дашулил? Ишала кьяпӀиларад  
зумали дашули ахӀену гьатӀи?! Чидилла азбарлизир им- 
цӀалив хӀяйванти? Ишала азбарлар. Шилизиб гӀур чи- 
лав пайтун? Ишала ахӀи агара. Чидилла хъулиб давла  
имцӀалив? Ишала хъулиб. Илис ахӀену сагати гӀямру 
делшахъес дирталаулхъуси? ХӀунира артель акӀахъес  
гъай лугад.

— ЛугхӀелугасра! Селис лугусив?!
— ХӀушани бикьулрав, шанти?
— Луга! ХӀегили, чина бирхъусив илини сунела дав­

ла, хӀеталли, нушани кебисехӀе,— ургаухъун бубхуси  
тӀамаличил Мамач Рабадан. — Шилизивад дугӀаэс  
гӀяхӀси сай<!

— ЦархӀил буреси лебу? Сен лехГкахъибтирав?
— ЛехГкахъили саби, хӀебиалли кьабулли бургар,— 

пикрибариб Мамач Рабаданни.
— Ил зулму саби!— ахъли тӀамадариб ГӀямарли ва 

хъямики Арсаварла михъири буциб, илар къалмакъар  
детаэс асубиригу, райкомла вакилли йлди къалабали. 
декӀарбариб. Ил замана хьунул адамти гӀурра бусрав-

бикӀеобяхӀиб, цацаӀбехӀтала гъайличил бисара гъудур- 
диӀуб:

—  Аллагь (багьандан, ишбархГи акӀубси хӀела урши 
батьандан чевверхи, хӀ^рматла Арсавар!

— Се?— хӀякизур Арсавар.
— ИшбархӀи хӀела урши акӀубли сай!
—  Бикьулрав, хӀурматла устни, иш гьаӀкӀлизиб ну- 

шала гьарбилзули саби, ну гӀевуцеси ца гьатӀи гъабза  
акӀубли сай, дила урши!

И'Л гӀяхӀдбшлис бетаурси бургар или пикрибарибти  
куӀбачиланти гъайлиӀзи а^хъиб.

— Нуша хӀечилра, Арсавар!— тӀамадариб бахъал-  
гъунтани.

— ХӀушаб диганта диркьеная! Ну хӀуша,'б гӀяхӀдеш- 
лиӀсра викӀуси, хӀуша диадалли мазаван гьар бурибси- 
лис гӀеларад даш улрая!— тӀамадариб ГӀямарли, сумела 
шанти гьатӀира сунечи гӀясибиахъубли.

Лебилра шанти хъали-хъайгӀи арбякьун, адамтанира  
бурули бирар, масъала арзиӀбсилизи халбарибал яра 
цархӀил шилизи къалабаикӀулрил, райкомла вакил гӀур 
уста ГӀямарла хъули чархӀевхъун или. Илини биалли 
гъай-мезлис ахир кабихьибсири. Мамач Ра^баданнира су­
мела бархкьябачил аря;кьи ГӀямарла юртличи мугьур 
баршибсири ва гъану авра сагӀятла бухӀнаб хъалибарг-  
личил ши бархьбатахъес хъа вегӀличи хъарбарибсири. 
Я бусравтани, я адамтала гъайли асар барибси ахӀен- 
ри, чучир лерти палтарличил барх хьунулра цаличиб ца 
биштӀати урши-рурсиличил ГӀямар шилизивад дураиб-  
сири, селра барх касахъесалра ихтияр бедибси ахӀенри. 
Буруливан, илала хьунул дурхӀялис раилри ва Трисан- 
чила караван-сарайлизи дугели кабаибхӀели, шаласи  
бацла дуги илдала ца гьатӀи рурси акӀублири, сунесра  
гӀур Саида и;бси у бедибси. Рурси акӀнили итира дард-  
лизи викибси ГӀямарла уркӀи гьатӀира гӀясибиахъублИ' 
ри. УркӀи-уркӀилав ил хьунуйчира вехӀизур, Акъа Ар- 
саварла кьамличира лягӀнатӀбушиӀб ва ил дуги гӀур ил 
кьамличил сегъуналра бархбас хӀебиахъес я саламалра  
бедхӀелугес хъя барибсири. ГӀямар жявли сабурлизи-  
бад булхъутазивад вируси ахӀенри, илини ункъли балу- 
сири шинталаб шандан секьяйда дебш лабарес гӀягӀни- 
сил — шандай буцӀардешра бугӀярдешра цаван чека- 
сес гӀягӀниси саби, илхӀелира цагъуна сабурличил.

ГӀе, ил инсапагардешри — вегӀла хъалибаргличил  
вегӀла юртлизивад адам дураэс, ца игъбар бетаур ил- 
дала пайтун батни. Ва ил бархьагардешлизив бегӀлара  
халаси гӀяйибкар, ГӀямарли пикри'бариливан, Акъа Арса^  ̂
вар сайри. Ур(ши акӀнила шадлихъличи живаресила мер- 
лйчив, илини шилизивад дутӀаахъес кумекбариб, гьа-  
чамцун ахӀенригу илдани барх кьацӀ беркунси. ГьатӀи- 
ра децӀитулри илгъуна секӀал юлдашли барибси биъни  
гьанбиркалри. Сунела гъай баркьудилизиб дураберкӀес  
къалабаиӀКибси СирхӀяла д у б у р т а зи б р а  хабар дер хур си  
Мамач Р абада кьасани гьанагарси Акъа Арсавар виал- 
ли урши акӀниличил мубаракварес бакӀибти тухум-агь- 
лула ва ю л д а ш у н а л а  урга кайилри.

Сагаси адам акӀубси ил бархӀи Акъа-Арсаварла къа- 
пули:з'и чилирил кьутӀдяхъиб, ил, чи виалра ахӀи, лебил- 
ра муиразивра СирхӀяла дубуртазивра урибси гечликья- 
на далайчй Ураран Убарс сайри, сунела децӀра рази- 
дешра дарх дуртӀуси авал гила бегӀ тутла чугур илини 
мурталра някълаб камхӀебири, чугур бирхъес виалли 
иличил ахъеси вируси ахӀенри. Тутла чугурличирти  
авалра гили биалли адам хӀяйранвиэсти, азирти дубур-  
тала, азирти къадурбала макьамти алкӀахъулри, сецад  
кьяркьси биалра дубуртала тӀабигӀятла уркӀи бамба-  
ван кӀантӀибирахъулри. Гъай агара, уркӀила жила ба- 
кьибхӀеливан дакӀувиубси илгъуна гӀяхӀяйчи ил сагӀят- 
лизиб далуйтира макьамтира, дигахъути кубачиланти  
уркӀи-уркӀилабад разилири. Чумра диъла ва нусила 
чудни деркунтири, ил бархӀи илгъуна шадлихъла хӀур- 
матлис белгьунси кигьализирадра гьаргала чвбяхӀка-  
хъибси гулира кӀабатӀуназир диълизирад умудиубти  
литубирацун сарри калунти, хъабназир цуминжир дахъ-  
хӀи дихӀее вирути тӀутӀила шинна ружери бакӀахъили  
дарибти мусти чягъирра камли ахӀенри держибти. Ва 
дебилра илди разили гьибандилизи ахъили, далуйтачи  
бетиухӀели, далайчи Убарсли уиза гьаргдариб:

— ГӀяхӀли дигахъидав? Ассалам гӀялайкум!
— ВяхӀ, Ураран далайчи, нушала Убарс! ХӀугъуна  

гӀяхӀя'л хӀейгахъуси адам сегъуна вирусив? АцӀи, ацӀи, 
уртахъ!

— Гьари нушала далайчис бегӀлара гӀяхӀси мер ба- 
рая.

— Разиси хабарлис учидикибтигъунтирагу, хӀушала . 
хъали гӀяхӀбиарти! НуникӀун баласра ~~ гӀямрули

шадлихъӀунрӀ адамтас илцадра сахаватли дуртӀули х1е- 
дирар.

— Нушала пасихӀси далайчи, ил хӀуии нушала рази- 
деш гьатӀира разибирахъулригу!

— Иш юртлизив гӀяхӀгъа'бза акӀубли хӀейалли?
— Секьяйда шакикирив, Убарс?
— Шакикес къиямни ахӀен, хаслира илгъуна хабар  

лебилра шилизиб тӀинтӀбиубхӀели. Гьалли къапула гьа- 
лар яа рухъна къарширикиб, унзаличибях! чебаахъили,  
иб: икӀав тяп хӀу сайри камси, къалабаики...

— Баркалла биабгу хӀед, нушара мучладарили  
вакӀнилис.

— Нушаб гьанна биъхӀебиуси чӀяикӀли ца далай  
сабри. КӀухли башахъес хӀейишира, Убарс, хӀела тӀа- 
маличи хӀерлирагу?

— ХӀушаб нуни азир-дигара далай дучӀас, хӀурматла  
гӀярӀбукӀанти, чӀянкӀли дебали милигиублрӀра, пурбан 
барадалли, хӀунтӀен чягъирла пигьала ахъбуцес дигул- 
ра хӀушала, сагали акӀубсРӀ гъабзала арадешлис. Мин- 
барла дуӀбурличи каибхӀелил наб берцДибси диъла би- 
зиси тӀем чехи'6, гьанна шакикилра ил тӀемра ишабад  
чехибси биъниличи...

— Бержа, ахӀерси Убарс, укеи, хӀялал диабгу хӀед!
— ДерхъаӀб!
Муртрил сунела ши даимлис бархыбатурси Ураран  

Убарс гӀур ила чарухъунси ахӀенри. Се сабрира илис 
сабаб? Белики, урузкӀули цӀудара хӀулби кӀанала д у б ­
ли дигӀяндируси ураран рурсиличрӀ дигай дихьили ва 
ил сунес кьадархӀериубли рииши; белики, тяйдиси мер- 
личиб илди къаршибики‘бхӀели, уркӀецӀи агарти узбани  
ил карушили рииши, мискин далайчичил рархрикили 
или,  бегГтани ил гуж-гужли хӀейгуси вайгъабзас шери 
редили рииши; белики, дигайла хьулчиличир къалмакъар  
детаурхӀели, Убарсли чичи-биалра някъ ахъбуцили, жа-  
мигӀятли шилизивад дураибси вииши? Сабаб сегъуна- 
биалра гьатӀи, илала далуйтазибад гьархӀедизурти кьа~ 
саначилара, шилизивад тяйдили хӀерирес чебуркънила  
децӀличилара, жагьси ураран иабагьила цӀудара хӀул- 
бачилара аргъес къиянни ахӀенри.

Ж явхӀелла дубурлантала гӀядат хӀясибли, ил бар- 
хӀи илав къаршиикибси гӀяхӀялла хӀурматлис сагали 
акӀубси гӀяхӀгъабза'с илала у би;хьи1бсири, ил секӀай 
биалли гьачам белчӀунси далай гӀур се заманалра тик- 
рархӀебируси далайчила малхӀямси уркӀи гьалакса- 
ахъур. СенахӀенну сирхӀяла дубуртазиб илхӀелира да^

Зв9



лайчичи шаддикьличиван, хьалицӀа агарснличиван ва 
илди адикьес ахъри агарсилРӀЧиван, гъа!бзадешла ли- 
шанти дакӀударес хӀейрусиличиван хӀербикӀутири. ХӀе- 
ра хапли илгъуна устнала шнлизиб, илгъуна хӀурмат-  
ла Ӏкьамлизив акӀубси уршилис илала у бирхьули саби! 
Гьалаксаурси илини да'луйти дучӀукад чехӀедаахъес чуй- 
нара хӀулбала кьяпӀикуначир лямцӀдухъунти разидеш-  
ла н ургъ бала  кӀунтӀри хӀяршдарес чебуркъубсири. Бу- 
рулира бираргу, кьадубала гӀела дигӀянбикибси гӀяра 
ба'хъ дебали гапмабирид, разибиубдешли илабад дуцӀ-  
ли дурабухъес ва «хӀяйт!» или делхълизи кабухъес асу^ 
бирар — гурдара бусули хӀебираргу.

Ураран Убарсли пигьала ахъбуциб:
— Баркалла биаб хӀуша;б, хӀурматла гӀярбукӀ, ил­

гъуна ламусличи ну сеннира хӀерси ахӀенри, дила гӀям- 
рулизиб сеналра ил хъумхӀертис. ГӀяхӀгъабза ветааб  
хӀушала урши, Акъа Ливиндла кьам даиимбареси вета­
аб, духъянти гӀямру габ, талихӀчевси акӀаб. ГӀур сегъу- 
на балга бргрусив...— далайчи лехӀкахъиб, уркӀиличиб 
гилдибикӀуси пикри чуйнарил уди- чедибарили, ахирра  
имцӀабариб:— Ца гьатӀи секӀал бурес дигулра: эгер  
дила у бихӀуси виалли, нушал дубуртар улкализив бегӀ-  
лара пасихГси далайӀчи ветааб!..

ГӀергъити дугьбачи бвкайчи кубачиланти далайчичи  
баркаллаличил лехӀихъути биалри, илди дугьби дакьиб- 
хӀели, авидлизи кабиибтани нудби циила кьябшдуциб, 
цаличи ца хӀербизур, бурги гьакӀ-гьакӀдариб, илди дугь­
би хӀеЙӀгули ахъиб... Устнани чула гӀядатуни чӀумали 
дузахъули бирар ва жявхӀелла гӀядатласи пагьмуличи- 
устадешличи вегӀхӀейубси гӀярбукӀайчи гӀяйибта бир- 
кьули бирар; чис дитахъув гьатӀи мургьи-арцла уста  
сегъуна-виалра къяйцӀу далайчи ветаурли?

—  Дила дугьби хӀейгидизурли далан хӀушаб?.. —  
жявли гьимуркӀусири Ураран Убарс, сенахӀенну дубур-  
тазир дузахъути цархӀилти санигӀятуначиб далайчила  
санигӀят илини имцӀали къулайсилизи халбирусири.

—  Чидил кубачиланнис дигахъув, хӀурматла Убарс, 
суне'ла уршилис илгъуна кьисмат кьадарбиубли?..

—  ГӀе, далайчила кьисмат гьамадси ахӀен, юлдашу- 
ни, ил лабтасалра ашкарси саби, амма чинабад балусив  
хӀушани адамтас далайчини имцӀали халаси разидеш  
бихулил яра илди хӀушала тӀимир-химирли бихулил,
— далайчи ветаэсра патьму хӀяжатсигу ибси пикриличи 
кайзурси Убарсли устни гьатӀира гӀяжаиббиахъуб.

— Илди имцӀати гъай сари, ахӀерси, нушани сегъун-

ти-биалра тӀимир-химир ахӀенну дирути, дунъяла чи- 
дил-дигара исбагьини диӀхести мургьи- арцла ваяхӀ са ­
ри.. 'Наб кьалли хӀейгахъира кубачиланна урши далай-  
чи ветаурли, белики, Акъа Арсаварла пикри декӀарси  
биэс?..— иб ца хӀурматла кубачиланни.

— Дашира нушала гӀяхӀялла гъайшичирад чердур- 
хехӀе, иш дила юлдашра сайгу...—  викӀар Акъа Арса- 
вар.

— Нуни цӀахси селра бурхӀебурра, нуни уркӀиличиб 
лёбси пикри сабри бурибси,— урузиуб Убарс.— Амма  
далайчи ветаъни пахрубареси баркьуди саби!

— Цар'хӀил бареси хӀеӀбаргалли, дубурланни ил са- 
нигӀят бирар чеббиркӀуси!

— ХӀебирар! ЦӀахалра хӀебилзули, дурубличил узес-  
ван ахӀи, далайикӀесра халаси пагь гӀягӀнисигу, гьанна 
нура мучлаагарварес дигулрав? Ил барес хӀуш азиб их- 
тияр лебси ахӀен...— уркӀилизи атӀесли децӀагили, Ура- 
ран Убарс кайибси мерличивад харчизур. — Н аб гьан- 
биркусири дила далуйтачи хӀуша уркӀи-уркӀиларад  
лехӀихъулрая или, хӀуша диадалли хӀушачилацун пик- 
ридикӀути, кеп-чеклизи ахъибти, лебилра кьяйда адаб-  
ламус агарти чурха адамти дуилрая.... ГӀяхӀли каленая! 
ЦарӀхӀилти мераначив дукелцӀиличи ирхьулихьалли, хӀу- 
шани ил секӀал бурниличи бекӀлил хӀерси ахӀенри!

Гьанбуцес хӀейуб Ураран Убарсли илгъуна децӀ, дай' 
хъулиб убяхъибси тӀайзи бяхъили, сунела архӀябачиб  
сеналра камхӀебируси марси юлдаш — чугур бутӀнад- 
бар.иб, гӀур иш шилйзи кьяш каӀцӀасли адам ахӀенра  
или хъуливад дуравхъун. Сен-сен биалра гьатӀи, бурули  
бирар, ил далайчини ил юртлизив гьалав-гьалав акӀуб- 
си уршила кьисмат гьала хили чабаиб'сири или, хӀятта 
илала гӀергъи ‘сунени далуйти дархьдатурли виалра. 
ИлхӀейчивад ил ца шилизи минавиубсири, къяйцӀъала  
дархьдатурсири, фермала серхурси заведующий вета- 
урсири ва нахкан /гамъачи хъайчикайибсири.

*  *  *

Сен-сен биалра гьалавла далайчила у бихуси уршила 
бегӀтас дигусири чула Убарю далайчи ветхӀеурли, ха- 
бардерхурси мургьи-арцла уста ветаахъес. Л ебилра ду- 
бурлаи устнани кьяйдали, кубачилантанира урши акӀуб- 
си бархӀи, ил шалаличи дакӀувиубси бархӀи ахӀи, ду- 
дешличил варх убзала гӀела кайибси бархӀи халбирули  
бирар. Урши виалли цугли верхӀел дус виубхӀели вирар

391



убзала гӀела кайруси, ^глхӀели бирар илини някълизи  
гӀядатли ахӀенси дуруб кайсуси. ВерхӀел дус виубхӀели  
Убарсра гьалли артельлизиб мерлабиубси школализи  
гьунивватур, бузериличил вархвасахъун, верхӀел чус ви- 
убхӀели дудешли бугабарибси шанда дурубра някълизи 
касиб, дубсила халдарличиб бегӀгьалаб къел каиб. Ил 
халдарличи дудешли кьаламличил някьишла бурги да-  
ри'бтири, уршили илди дурубличил алъэс гӀягӀнитири. 
БухъуцӀа дубси чӀумаси бирар, кубачилан устнанира 
чула уршби илгъуна дубсиличир гьала-гьала някьиш 
дирахъес бурсибиру. КӀантӀиси ва малхӀямси цӀуб арц 
някълизи касайчи виштӀаси Убарсли чуйнара алгъай 
някълизи дур'уб атӀахъес, изаурси някъ чуйнара дудеш-  
ла хӀерлиубад дигӀянбарес, уркӀи кӀантӀиси нешличи 
гъамиубли чуйнара висивиэс, чумра дубсила кьям ня- 
кьишли делкӀес чебуркъес!.. «Устадеш — хунжи ахӀен. 
хъуцӀрумачи чедушес хӀейрар, амма устадеш акӀубхӀе- 
ли, хунжи дицӀес гьамадли -бирар!»— иру кубачиланта- 
ни...

Ил заманалис лебилра-сера устнани чула ваяхӀ ар- 
тельлизи цаладяхъиӀб, пачалихълира илди къяббердни  
агарли мургьиличил ва цӀуб арцличил гӀеббурцулри, 
клала дурарадра центрлизирад декӀар-декӀарт.и заказу-  
ни дашесдяхӀиб, ил секӀал цацабехӀ устнала пагьму 
давлачеббикӀнилис кумекли биуб. ХӀурматла устнази- 
бад цалабикибси художественный совет акӀахъуб. ХӀян- 
чира демжур, хӀязлис ахӀенри хӀжбцӀанну верхӀра ибил 
дуслизиб ПарижлиӀзиб бнубси пагьмуртала шайчибси 
лебилра дунъяла выставкаличиб кубачиланти Гран-При- 
ла нризличи лайикьбикибтира. Илгъуна хабарла гьу- 
нарлис гибси грамота гьаннара художественный комби- 
натла музейлизиб чебаэс вирар, артель биалли комби- 
натличи шурӀбухъи саби. К^бачила устнала произведе- 
ниебани гьачамцунра ахӀи Италияла машгьурси мургьи- 
арцла уста Бенвенутто Челлини гьанйкахъиб, илала • 
уличил гьандуршутири уми. Дебали дурхъати секӀулти- 
ван илдала произведени^би дунъяла музейта'ни тIа^^аб- 
дирутири ва гьаннара илдани адамтала хӀер кайсули 
бирар.

Н»кьиш — тамашала делсунти къел ва кьялуби, ца- 
рзлгдеш ва дурусдеш, някьишла бекӀла саркъибдеш, ба- 
гьарли саби мицӀ-ирти жан суратдирес бусурмантас кьу- 
ръанни кабихьибси къадагъа, илдази даршани дусма-  
зиб иргъахъусири аллагьлира идбаглирацун жан кер- 
тӀеӀс бирар, эгер мицӀирти жанна сурат баралли, удунъя-

ли'чк<б саби аллагьличил цутбуцнгӀ багьандаы ж авабли-  
чи би'т1ак1или бирар или. Ил багьандан саби устнн ил- 
дигъунти делсунти иякьишлизи ахъи'бти, ил багьандан  
саби илди бегӀлара зумати някьишра устадешличил ди- 
рес бурсибиу'бти. Гьала-гьала гьанбикесли бирар илди 
иякьишлизиб селра гӀядатли ахӀенси агара или, амма 
илар адамла уркӀила хӀялаии, кьасани, хьулани даргес  
къиянни хӀебирар, адамли ила халаси мягӀна кабир- 
хьули вирар, илди някьишличил сунела заманала пик- 
руми ва хӀякьикьат иргъахъу. Ункъли хӀербаралли, ня- 
кьиш мицӀирсиван ка'билзан, хӀера илди вавнала ва 
арцантала мезличил гъайдулхъан или гьанбикесли би­

рар, ишар даргес вирар дубурла жайранра, вавнабяхъиб-  
си майдаӀНра, дубуртира, делсунти гьундурира — гӀям- 
рула дякьянира, илдала ургаб биалли гӀяраб мезли  
белкӀунси пасихӀси пикрира белчӀес вирар. ЧӀянкӀли ну- 
шала заманацун дакӀудулхъесдяхӀиб Москва-някьишла 
ургар мицӀирти жанра. ХӀязлис хӀебирар кубачилан- 
тани някьишличивли уста белгивируси, бусагӀят ил ва­
ла, бала илала кьисхмат. Нушала музейЛизи кабихьили 
цӀуб ар!цлизи'бад бари-бси журуга стол леб, чеди хӀяру- 
бала урга эмаль кертӀили, декӀар-декӀарти някьиш д а ­
рили сари, ил дудешлира Уста-Тупчила уршилира вецӀ- 
ну шура дус бузули барибсири. Иличирти някьиш цал- 
ра устала цалра гӀягӀниахъайчил дарибти някьишличил 
гъудурдарес хӀейрар ва илгъуна халаси кьиматчебси 
произведение мажахӀят гӀур цархӀил баргес виэс.

ХӀера кубачилантанира артельлизиб халати, имцӀали  
кьиматчерти произведениебази ихъес имкан касиб, се- 
нахӀенну илдани балулри чула къиян дутӀли архӀякьу- 
ли биъни. Дуб-ду|бли устни произведениеби алкӀахъан- 
бяуб. Илди произведениебачил оиалли, лерилра выс- 
тавкабазир бутӀакьяндеш дирули, дунъя хӀяйранби-  
рахъулри, шира къулайбикӀеобяӀхӀиб, адамтала кьу- 
мурра давлаче'ббиранбиуб... Сепайда, кахси хабарли
— дургъбани ил шиличира уркӀецӀи хӀебариб. Дургъ- 
бани адамтала хьулани ва кьасани дисли мурчӀван чер- 
дя'хъи'б, гьар секӀал сунес къуллукъличи каиб. ЧӀума- 
хӀедиубти някъбази дурубунира дедили, уршбира уб- 
за-кьякьличи батурли, дудешуни дявила майдунтачи ар- 
башулри, устнанира таманхӀбдиубти ваяхӀ черкадихъи'б 
ва тупангуни, ханжулти ва шушкни дирес бехӀбихьиб, 
илдира гьеркличи викили дубуртар улкала дазуличи гъа- 
микӀуси душман тӀашаэс багьандан бургъути дубурлан-  
ти ярагъличил гӀеббуцес къайгъназибри, дути-хӀерч ца-

дарили бузулри. Д убуртазиб калунти ярагъ някъла 
буцес биэсти бухънабйра, хьунул адамтира, чулахъу-  
пира ярагълаӀбирулри ва Е в р о п а л и зи б а д  лябкьути жал-  
ладуни — гитлерчиби тӀаӀшаэс хӀядурбикӀулри. Баягъи 
ил замаиа, иисаиагарси, чедибдешуиаии кепиахъубси  
душман Датъиста къаиула лагизурхӀели, дубуртала дя- 
кьяна'чиб гьар ж урала палдакӀучӀуиира, панда- 
хьибира, армиялизибад гьаббухъуитира дакТубулхъес- 
бяхӀиб, илди душмайс къакъ чебаахъибти, вацӀурбала  
кӀикьяшан жаиивартачи шурбухъунти къачагъуни ва 
гъарачиби, някъбира суркдирули, чула бунагьуни дир- 
цес ва лугъраниваи къуллукъбиресли немецуии бакӀай- 
чи хӀерлири. БегӀгьалаб ду.бурлантачира чебуркъубсири  
илдачи къаршили дурабухъес. Акъа Арсаварра, ил за- 
мана ил авал дурхӀяла дудеш  сайри, хьунуй Убарслис  
гӀергъи ца гьатӀи урши ва кӀел рурси пешкешбарилри, 
СирхӀяла дубуртази|бси истреботрядла командир ветаур. 
ЧеббалкӀунти чумра адам илини гӀямрула бархьси гьуй- 
чи каиб, амма цацабехӀтас биалли душмайсван танбихӀ 
бирес чевкъусири. ЦӀябси дугиличил пайдалабиубли  
гьачамцунра ахӀи илди къачагъуни Акъа Арсаварла  
юртличи гъамбирухири, ил хъуливад дуравхъахъес се- 
гъунти-дигара гӀямултачи бетулхъутири, амма рглдани 
балули ахӀенри истреботрядла командир ветаурхӀейчи- 
вад ил хъулив хӀейрни, илини чула къушличибад гьа- 
рахъли ахӀи вацӀализиб дуги буркӀни. Душ ман сунела 
пукьализи гӀелавяхӀ герулхъес вехӀихьибмадан, вацӀур- 
би ва гьундури умудиресдяӀхӀиб, вайгъубзнала вайси 
кьасра гьархӀебизур ва илди саби гӀяхӀулали някъли- 
чи башесбяхӀиб, цацабехӀтани биалли сабил ар-букьес 
ва чучибси гӀяииб бирцес кьаобариб, гӀелаб калунти 
бналли бегӀла гӀергъира Нахкала къярдлизиб дергъ- 
лиз'и каберхур ва ил дергълизиб алхун. Ил авцӀаину ав- 
ра ибил дуслизиб сабри ва ил дертълиз^ив Акъа Арса- 
вар алгъай хъуцӀарлизивад вяхъибсири.

ХӀера ил дуги Акъа Арсавар уршилис сунела у бе- 
ди'бси, Цугни аркьуйхӀибси фермала заведующийли узу- 
си сунела гӀяхӀял Урарила шилизивадси гьалавла да- 
лайчи Убарсличил къаршивикиб. Илаб, фермала мякь- 
лабси Убарсла хъулиб, Арсаварла дяхъи бигьунсири. 
АмМа чинабад балусирив итцад замана арбякьи гӀергъи 
къаршибикибти илди юлдашуиас тяи илаб кахси балагь 
хӀерли биъни? Ил балагь Убарсла хьунул Асиятли 
вяхъи^бси гӀяхӀялла гьала кабихьиӀбси хурегличил гъу- 
дурбарилтӀ биъни? Я Арсаварли, я Убарсли балуси

ахӀенри илабад гьарахъли ахӀи кабикибси дергълизив  
Убарсли кавшибси адам Асиятла дулекӀла узи виъни 
ва илини хӀила душмайс чеббицӀес кьасбарили риъни. 
Хьуна илгъуна хӀиллаличила УӀбарслира селра балуси  
ахӀенри. ГӀергъила бархӀи Акъа Арсавар сунела Куба-  
чила шилизи чарухъун, агъули вахунси ва гӀергъиси са- 
гӀят гъамли биъниличи шакикӀуси ил хъали;баргличи 
чарухъун. Ил урчиличив У|барсли киб  ва илаб тухтурли 
кабизахъур илис агъу гъудурдарили диънрӀ, хъуцӀарли-  
зибси дяхъиличивли ил вебкӀес хӀейрни. Убарсла бекӀ- 
лизи'6 хапли кахси пикри лямцӀбухъун ва, ил секӀайчи 
вирхаэс хӀейрули, биӀШтӀати авал дурхӀяла дудешра хӀя- 
ривихь'или, сунела пикри бархьси хӀебургар, хатӀавир- 
кули ургус, Асиятли илгъуна ламартдеш дарес хӀери- 
ри и(б'си пикриличил гӀелавяхӀ чарухъун. Сунела хьунул 
илини узила хӀябличир раргиб, Убарсли илизи Кубачи- 
вадӀСи Акъа Арсавар шалгӀевухъниличила багьахъур... 
ва ил замана разиси тӀамаличил, нургъба чяхӀдикӀути  
хӀулбачил Асият сунела узила хӀябличи карикиб, бяр- 
гӀи-бси ванза кӀапӀбуциб ва тӀамадариб:

— Дила узи, ахӀерси узи, бикьулрив хӀуии, хӀела  
цӀудара душманра гьанна миӀцӀирли агара! ХӀела рузи- 
ни чеббицӀира хӀед-кьадин! Бикьулрив дила тӀама, ну- 
ни чеббицӀира! ХӀя-хӀя-хӀя! — мехӀурдиубти халакада-  
ибти хӀулӀбачил ил хӀякизурси, кахти пикрумази вархиб- 
си, хьуна ламартли гӀяндӀиахъубси муруйчи хӀерризур: '
— Иш нуни, нуни сайри ил вахунси... ЛягӀнат бакӀаб  
лерилра хӀушачи!

ХӀиллакарси ва инсапагарси, ламартла хьунуйчи  
хӀерикӀули, Убарс дяхӀлизив варсиуб, каруршисра ибси 
пикри жургъбухъун, амма секьяйда сабур барес виубал, 
шурухъун иличивад ва къалабали илавад гьарахъикиб. 
ГӀур ил Асиятличи чархӀевхъун. Районна центрлизив  
узухӀели Убарсли багьур Асият ил къярдлизир цунру- 
хъи аӀбдалриъни, сунечи чилра гъамиа.хъес хӀелтни, 
Кьан-кьанни биалли ил сунела узила хӀябличир ребкӀи- 

ли раргиб ибси хабарла бакыибсири. Амма илини У барс­
ла бачабархибси уркӀи паргъатбирахъули ахӀенри, ил- 
цадра халасири цӀуръабиубти Акъа Арсаварла авалра  
дурхӀялара илала хьунуллара гьалабси гӀяйиб. Ил су­
нечи халаси бунагь чекасибсиван сайри, ил багьандан  
сунела имкан биӀкӀни хӀясибли адамтала кумекличил 
цӀуръабиубти дурӀхӀнас бекӀахъудилизиб икьалабирес-  
вяхӀиб; замана биалли бахъ дебали кьяркьсири, сецад  
жагапги диублихьалли, устнани дарибти секӀулти кьацӀ-

ла кесекла гьалар селизилра дулхъули ахӀенри. Авал 
дурхӀяла неш, жагьли лералли гамъариубси Инжихъа  
Маннабани декьла сяхӀлис мура бухари кьапӀа бициб- 
сири ва илдн декьлизирад, духӀна низбала ва тӀизрала  
дабзти къатанира кадирхьули, чудни дирули, дурхӀин  
балхес абзур жумягӀ даахъибтири. Акъа Арсаварли бу- 
чибси лебилра давлара тяп илкьяйда арбякьунсири, хъу-  
либад дубсила бегӀла гӀергъиси шанг дурасили, базар-  
личиб байхъала сягӀ декьлис бедили гӀергъи гьатӀира  
къиянти бурхӀни дакӀиб, дебали гӀядабти бурхӀни сар- 
ри илди, гушти дурхӀнира бумдеобяхӀиб...

4
Сагадан далуйтази ахъиб Ураран Убарс, Таркамази- 

бад илини сагаси тутла чугур хиб ва илала далуйта зай- 
духъун, илала хумарти ва пашманти, разити ва махсур- 
тачилти далуйти сагадан СирхӀяла дубуртазир гӀергӀе- 
рагьур. Тамандиуб дургъби, мицӀирли калунти дявила 
маЙӀдуначибад хъули чарбул хъутир и , и л авад  адам ча- 
рухъни лебилра шантала шадлихъличи шурбулхъусири,  
илди шадлихъуначив камхӀейри далайчира, ил гьар-  
чиналра живирусири, савгъатуни лугутири, ва илди сав- 
гъатуни-бехӀцӀарила кесек, нусила бутӀа... суиела юл- 
даӀшла цӀуръабиубти дурхӀнас дихутири, сенахӀенну су­
мела лерилра гӀямрулизив сай илдала гьалав гӀяйибкар- 
лизи халирулри. Илини хӀярхӀя алтӀхӀелтӀуси, ханжай  
дяхъи хӀебируси, амма ламартдешличил агъули вахун- 
си гӀяхӀгъабзачила далуйти цаладирхъулри. Ва лебта- 
нилра балусири илди далуйти Акъа Арсаварлис багъиш- 
ладарибти диъии. Ил районна центрлизив хӀерирулри, 
илав ил детдомла .директорли катурсири, сунезибра  
дургъбазиб алхунти дубурлантала. дурхӀни хӀербируси. 
Илини сумела юлдашла хъалибаргра Кубачибад гечба- 
риб, авалра дурхӀяла нешлис хӀянчи бедиб. Инжихъа. 
Маннабани динди дирес уикъли балусири ва детдомли- 
зир бузериличи дурхӀни бурсибирнила шайчирси инст- 
рукторли рузес гьамадли ририб. БелкӀес-белчӀес хӀеба-  
лулихьалли, алапара кьацӀла талонтира кайси. ХӀера^ 
ила|б Ураран Убарслис имкан бакӀиб юлдашла дурхӀна-  
чила, хаслира сумела у бихусиличила — ил заманалис  
верхӀел класс тамандарибси, хъалибарглизив халаси- 
гъуна Убарсличила имцӀали къайгъи дакӀубарес. Или­
ни ил, урга дараж ала школализив учӀра учӀахъули, дет-^ 
домла библиотекала завеӀдующийли катур. Кубачир уб- 
зара дуруӀбра дархьдатурли гӀергъи, илаб илис бареси

камбирули ахӀенри. Ил хъалибаргла гӀямрура къулай- 
д^кӀесдяхӀиб, дурхӀни бучӀулри, нешлира халалгъуна  
уршилн кам-гьамси биалра напакъа чебашахъулри,  
илди гашала бебкӀала урехилизибад берцилри. В а ил 
сек1ай'с илди Ураран Убарслис баркалла бикӀулри, се- 
иахӀенну илала кумек агарли илди гаш азибад берцес  
хӀебири. Детдомла директор виэс Ураран Убарсла ба- 
гьуди ва устадеш агарлихьалли, илис дурхӀни дебали  
дигахъи, илдала уркӀбала хӀялани дали, мурталра ил- 
дачила къайгънавиркьи, биштӀатала уркӀби шадди.ахъес- 
ти цархӀилти секӀал хӀедаргалри, илини чугур някълизи 
кайси ва гӀяхӀгъубзначила, илдала дудещуначила, ахӀер- 
си ванза багьандан жан кьурбандарибтачила далуйпи  
дучӀи, пахруличил ва разидешличил илди дурхӀнанира  
гӀердурци. Шалатири илала далуйти, илди бусагӀят  
адамла уркӀилизи алтӀули дири, хумарти пикруми кӀун- 
дицӀахъи, дудешуни кьяйда урехи агартили, чӀуматили, 
чула халкьлис ва ахӀерси ванзалис мартили бетаахъес  
илди жибирк.

Ва илаб сумела муртрил бунагьлизи бикибси уркӀили- 
зи.б, кубачилан устнала гӀядатуни дуи, сумела у бихуси 
уршилизир далайличи, ахӀерси ватӀайчи диги акӀахъес, 
итхӀели Акъа Арсаварла юртлизиб сунени бурибси гъай 
марбиахъес ибси пикри мурхыбиуб. ВиштӀаси Убарс  
мурталра жузачил чейухӀели, илди садирхъули, дучӀу- 
ли чейухӀели ил разивирулри, илими сагадам дучӀахъес, 
белчӀунси ж узла мятӀналичила дурхӀназира хабурти ду- 
рахъес тиладибири, цацахӀели виалли сайра и.штяхӀли- 
чил илини буруси ха>барличи лехӀихъули вири. Гьачам- 
ра клала хабарличи лехӀахъибхӀели, ил хабарличилси  
ж уз чебаа^хъес тиладибариб, урузкӀули бекӀра гӀяшбу- 
цили, виштӀал Убарсли илгъуна ж уз библиотекализиӀб 
агара, хабар нуни цалабяхъибсири или бурибхӀели, ила­
ла разидешлис ахир аги. ХӀебиалли, илизивад гьарли- 
марси далайчи ветарар викӀуси сай вархьли увухъи ва­
лам?! Ил.ис гьатӀира халаси разидеш хеси анцӀбукьра  
кабикиб: Урарам Убарслара дахъал ма'змурти кадерха- 
хъур'си, даргантала назмурти ва далуйти кадяхъибси ца- 
ибил альманах шалаличи дурабухъун. ГӀе, хӀурпрачил  
кагъарличи бегӀгъалар сумела назмурти кадяхъили че- 
даибси, илгъуна секӀал бертарниличи лерилра гӀямру- 
лизив Бирхаэс хӀейруси Ураран Убарсла разидеш уркӀи- 
ла бухӀма каӀбур^цули ахӀенри, ил альманах гьар бархӀи  
лвбтасалра чебиахъес хӀядурлири, ил альманах вамс- 
хӀемсурли гапбирес хӀядурлири. Нешла мезличил да-

луйти делчӀес гъаргъти даргантани бусаӀгӀят илди ж у з и  
асиб ва гӀур бурули бири илгъуна жузлис СирхӀяла ду-  
буртазиб кигьара балли лугусири или, цацахӀели кӀел 
кигьа дедес хӀядуртира къаршибиркулри, илдадра кам- 
ли бируси жуз сабри ил. Бурули бирар, адам чӀянкӀли 
дардлицун хӀейрар варсируси, халаси разидешлира ил 
хапли гьуйчивад чевулкӀахъу или...

Илала гӀерӀгъи биалли селисрил илхӀейчи бикайчи 
далайчис дезнабиркьути адамти шутӀни цаладирхъес-  
бяхӀиб, хъумартур илала сахаватдешличила, уркӀи- 
гьаргдешличила. Илала дархьагарти баркьудлуми биал- 
ли бусагӀят лезмуначир дагьардиуб. Анц1|букь биалли 
ил замана Ураран Убарс держлизи ахъиилизиб сабри. 
Д ер ж л а  бужулри, далайра викӀулри. Адамтани бурулри, 
валлагь, шила кьакьализив ил чуйнара даргъарикӀули  
чеира, гьачам виалли ца юртла гъятГбиълумачргв усули 
варг.ира или... Белики, цархӀил са'баб лёббииӀи, белики, 
гӀямрулизиб имцӀали багьудичебти адамти дакӀубиъни-  
ли, децӀигахъули бииши, гӀямру биалли дуб-дубли гьуй- 
чидиркулри, гьар хӀеблизир къулайдикӀулри... Ураран 
Убарсра хӀянчиличивад ув.каси|б, чебяхӀси дараж ала  
багьудиличилси, дургъбазивра калунси, гьалав учитель- 
ли узули уи'бси, дер!гълизи(б балуй някъ бета'хъахъибси 
адам катур. ХӀурматла далайчи виалли цабагьали ужул-  
ри ва далайикӀулри. Гьачамра иличи шила хӀурматла  
адамти гьаббакӀиб, сен, се бержили къунзкайкӀуси- 
рив, илкӀун дубурлан адамлис цӀахдеш саби или гъай- 
мезличи ахъиб, иличи гӀяйибти дариб. ГӀяш-гӀяшли бу- 
чӀуси далайра тӀашаили, Ураран Убарс пишяхъи,бсири 
ва викӀусири:

— ГӀе, дила юлдашуни, хӀуша дикӀуси барӀХьси саби, 
ну сейкӀиша? Д ерж лизи ахъилра дикӀулра, гьари пикри- 
духъеная хӀушара, набчи гӀяйибта диркьес къалабама-  
дикӀудаяну: хӀера, масала, нушала районна хӀякимтачи 
ша'гьарлйзивад сегъуна виалра хӀяким лявкьули сай, 
млисра лайикьли, гьарли-марти дубурлантиван гьуниба- 
эс дигули саби, цаибти питьлуми держибхӀели, чархла 
азиралра биркӀан думхӀесдяхӀибхӀели, илдас нура гьа- 
ниркулра, ну виасли далайчи сайра, далай агарси шад-  
лихъ — сегъуна ш адлихъ бирусив? ХӀера ил замана ну­
ра чучи жиирулра... Гьайгьай, ну кьанни ила лявкьулра» 

сенахӀенну ну илдас чула ляжуби курегаван хӀунтӀенкав- 
хъунхӀели гьаниркулра, илданира наб гӀякӀалис бицӀи-б- 
си стакан гьабурцули саби, нуни-декӀар се б а р и т а ,  ка- 
сили ца гьакӀли бацГбирулра, гӀебка касайчи, далай

398



белчӀен или гьалакирулра. ХӀушани балулрав —  хӀя- 
кймтани тиладибирули саби! Вирусирав гьатӀи илдала  
тилади бартхӀеахъес, нунира далай бучӀулра... набчила 
гапбикӀес бехӀ,бирхьули саби, цалис гӀергъи ца пигьлу- 
ми дирцӀули саби, нунира бужулра, берж ибмадан сага- 
си далай бехӀбирхьулра. Ш адлихъ таманбиубхӀели би- 
алли лебилра дурабулхъули саби, чула машинабачи ка- 
бирули саби, илдани нура бусагӀят хъумкартулра, нура 
хъули ваэс, ваахъес гӀягӀниси виъниличила чисалра гьа- 
налра биркули ахӀен... ХӀера илгъуна агилизив даргъа- 
ри/кӀули хъули чарулхъес чевкъули бирар, дила чуллан  
чугурра шалкӀу буцили нура... Гьайгьай, адамтанира  
чейулра ита-иша улкӀули, юртанала музурби дурцули, 
лацличи хъар'ихъули... Къаршибиркути адамтазирад  
хӀулби дигӀяндирулра, ну чехӀеахъес къайгънавиркьул- 
ра, амма ну чейулра. Итди машинабачиб ар'бякьунти, 
набчибра имцӀали кепти чилилра чебиули ахӀен... ГӀур 
нуни се бариша, бурая хӀушанира, хӀушара пикридухъе- 
ная.., Гьаригу, далтехӀе пайдаагарти гъай, гъайличирра 
гъал чуду гӀяхӀти дирар, гъал чуду агархӀели хӀуш аб  
куни гъал далай^дучӀас...

ХӀурматла далайӀчичила шутЬни-къумби камхӀедиуб, 
гьаларла зараллати гӀядатуначила гъайбикӀухӀелира ил 
гьаниркахъеобяхӀиб, хӀятта илала д удеш л и  яра дудешла  
дудепӀли д е р ж л а  |ца кӀантӀалра х Ӏе б ер ж и б си  биалра.. .  
Собраниебачиб ва совещаниебачиб далайчи Ураран  
Убарсла у тпкрарбиреобяхӀиб, сунечила имцӀали гъайби- 
кӀуцад илра билхӀлализи мурхьикӀулри, гӀур чягьирла 
курлизивад дурахӀелхъаниуб... Хабуртала асарлиуб бии- 
ши, ил секӀал цархӀилван баянбаресра хӀейрар, Акъа 
Арсаварла урши Убарслира хабар белкӀун, сунечила ил- 
цадра халаси къайгъи дакӀубарибси адам, далайчи, су- 
нени сунела у бихуси адам ватӀун, ил хаӀбарра районна  
газетализи кабядъиб. Гьайгьай, чебаэслири редакцияла  
хӀянчизартанира иларти зе имцӀадарили диъни, держ -  
лукь адамличи чула шайзирадти бутьтантира гъудурда-  
рилри, ил далайчи адамдешлизивад ухъниличила, гьар- 
ли-марси держлукь ветаъниличила цӀакьбарили гьанбур- 
шулри. Ил цаибил :хабар с а б р и , , хӀятта цӀудара  
хӀурпрачил белкӀунси сунела у чебаили, жагыси Уба^с  
рази'виублихьалли, сунела баркьудиличи пашманиэсра  
чебуркъуб, и лини ухъна далайчи пужарилри, цӀахварил- 
ри, уркӀилизиб дяхъи бетаахъурлири. Чягъирханализи-  
вад дураулхъухӀели къарӀшиикибси замана далайчини  ̂
жагьси Убарслизи бурилри: «Ункъли вехӀихьилри, урши,

халара каили уилри, нуни хӀясибалра хӀебарра кьалли. 
Гьу, гӀяхӀли кален, урши!» — илини жагьси УбарсЛа 
бекӀла гъез хӀярш-хӀяршдариӀб, хӀулбазир дакӀудиубти  
нурӀГъби дигӀяндарес дигули, дартъарикӀули, гьалакли  
шалгӀевухъун. Убарсли илала шинкӀадиубти хӀулби хӀи- 
сабдариб ва уркӀи кьакьаӀбакӀшб, илис илцадра децӀа-  
гахъни багьандан, сунечи гӀяйиб бариб, хабар белкӀни- 
личи пашманиуб.

Д ебали децӀагахъйб илини далайчис, ил секӀал чека- 
сес хӀейубси хӀурматла далайчи ил шилизивад ветка- 
хъиб, илхӀели таманни аргъиб ухънала гъай': «ГӀяхӀли  
кален, урши!». Веткахъиб СирхӀяла дубуртазивад Ура- 
ран Убарс, гӀелар датурли гьар журала ха'буртира сай­
ра.' ЦабехӀтани бурулри, валлагь, ил Кунгъужила урунж-^ 
ла мякьлав гьуйчив вебкӀили варгира или, ва илав  
хӀярик.хыгбси сай -или, цархӀилтани бурулри, валлагь, 
ил Ахъушала базарличив чеира, хӀябэсти бикӀулри ил 
Кухна хӀеркӀличибси жявхӀелла шинкьанив цунни хӀе- 
рируӀли варгира или.

Газетализи *кабяхъибси цаибил ха>0арли Арсаварла  
урши Уба.рслис разидеш хӀехиб, иличи ургӀебли, ил д е ­
тали вачавар:хахъиб, пашманиахъуб. Хабарлис арц ка- 
си.бхӀели ва илди хъули хибхӀели, нешли илди кьабул-  
дариӀбти ахӀенри ва ибсири: «Илдачиша бакьесалра ди­
гули ахӀенра, гаша ребкӀаслира илди кахӀейсис, адам-  
лис децӀага.хъили дикахъибти арц хӀярамти дирар... Ура- 
са хӀулбала гьаларад, дутӀа мискин пякьиртас, гьанна- 
ла гӀергъи хӀунира ил хӀянчи бархьбалтад, шилизи чар- 
дул-хъехӀе, артельлизив узес вехӀихьи, белики, дудеш-  
ла санигӀяиӀиалра адамтас разидеш хес...».

Нешли илгъуна урехи чебаахънили'с халаси сабабра  
лебри, илини урши шилизи арукес ва артельлизи керха- 
хъесра рири, амма баягъи ил заманализиб уршили'зи 
школа таманбарахъес ибси кьасра халасири — ил вецӀ- 
ибил класслизив учӀулри, имтихӀянти гъамдикӀулри, 
Кубачила шилизиб биалли гьачамлис урга дараж ала  
ШӀкола абхьили ахӀенри. Уршила белчӀуди къябаибси  
риалри, гӀур илра пашманриэс асубири. Сунела гьар- 

хӀебизурси цаибил хабар гьанбиркули, Убарсра вахъхӀи  
сунечи сай гӀяйибта виркьули кашун, хӀязлис хӀебираргу  
бурули, бегӀгьалабси къаркъа балкӀли кабихьалли, зу- 
бартачи абаайчи баралра, лацра балкӀли кавлан, илини 
кабихьибси къаркъара цаибил къаркъара балкӀсири, 
я сунес, я гъамтас разидеш хӀехиб илала цаибил ха- 
барӀлира. Ну сабабли адам ветахъиб, белики, ил гьаь’ла

мицӀирли агарли виэс ибси пикрили илис паргъат- 
деш лугути ахӀенри. Ва сунечибси гӀяйию гьарбарес ила- 
ла кьасра халасири, илис дигулри хӀурматла далайчи  
сунэчивад чевверхахъес, амма чинав ургусив ил, се- 
кьяйда илизи иргъахъусив? Детдомлизив узулихьаллй,  
и<л ш,колализивра ункъли учӀуси ученик вири, иличи 
хӀерхӀеили, дуги-хӀерилиз,иБ белкӀаназира ахъилри, лу- 
кӀулри, гъярудулри, ца секӀал даршна чеблукӀулри, гьРӀ- 
муркӀулри, сунела хатӀа гьарбаӀрес къайгъилизиври. 
Нешли сунела гъай бартаахъесгу или урухкӀулри, ил 
сунечирад черрерхахъес тиӀладибариб, хатӀа гьарбарес  
чесиб, сунела хатӀа халаси биъниличи ил таманни ша- 
кикилри, белкӀунси хабарли адамтас разидеш бихес  
гӀягӀниситу, уркӀи бялчахъес асухӀебирарну. ГӀяхӀси ха ­
бар белкӀи или редакцияла хӀянчизартани ил гапирухӀе- 
^шра, хӀера ит хъяӀша 'багьандан нуша пергер далайчи- 
зирад духъунрагу бикӀути хӀурматла уркухъантала  
гъайла бикьухӀелира, ишис децӀигулри. Илаб бурулри, 
ит далаЙӀчини ил гашазивад верцахъиӀбсири, илини ит 
дукелцӀиличи кайхьиб, жиӀбхӀяни гӀяргӀяс гӀякьлу гӀеб- 
бурес кьасбарили буили саби, секьяйда вирхусив гьан- 
нала гӀергъи ихдала белкӀаначи, лббил'ра илди къунба  
бугьулигу... Ураран Убарс виал'ли гӀямруличила, уркӀи- 
ла дардличила далайиӀкӀулри. «НаӀбкӀун дигуси ахӀенри  
Убарс-азис сегъуна-биалра вайдеш ‘биубли, илис гӀяхӀ- 
деш барес дигусири,— викӀулри Убарс сунези сай. А м ­
ма уркӀили илала пикри къябиулри: дебали хӀейгеси  
секӀал барри хӀуни, халатала хӀурмат хӀебирни багьан- 
дан, хӀу шилязивад дугӀаъниличи лайикьлири, хӀуни 
ухънала уркӀила хӀял пикрибарес виубли ахӀенри, или­
зи хьаралра баадлири...».

Районна, хӀятта республикала газетабази илала гӀер- 
гъи кадирхъути белкӀанани иӀлис разидеш 'бихули ахӀен- 
ри, сунела ц щ б и л  хатӀаличивад чеверхес вирули ахӀен- 
ри. Итира акӀубхӀейчивад чӀукьаси, цӀубкадухъунти  
дяхӀличилси, дубурланти бикӀуливан, лигаличи кам 
аурси жагьил Убарс адамтала хӀулбала гьалав вицӀул- 
ри, гьатӀира чӀукьаиублири, имтихӀянтира гъамдикӀул- 
ри. ХӀера илгъуна замана илдачи адавзира хьуравиуб, 
илӀИнира школа таманбарибмадан урши артельлизив 
узалли з н̂ӀКъли бирар ибси нешла пикри гӀеӀббудиб.

—- БёлчӀуди 'белчӀудили кавлан, багьудичебти адам- 
ти нушачи'6 гьанна сецад-д^Ӏгара леб, хала бегӀтани гӀе- 
лар датурти устадеш лайдикӀес асухӀебирар, илдала  
баркьуди ванзаличиӀб нушани даимбарес чебиркур... ХӀу-

ра, урши, артельлизив гӀяӀхӀси уста ветаруд. ХӀела че- 
кайзурдеш, къайгъичевдеш нунира чедиулра, мургьи- 
арцла пергер произведниеби акӀаӀхъес вируд. Илала  
дуравадра, х1у хъалибарглизив бегӀлара халасири, х1у- 
ни узира рузӀбиӀра бяркъличи бикахъес, илди хала-  
баахъес нешлис кумекбарес гӀягӀнибиркур...

— НаЮӀЗира, урши, ишбархӀи яра жагӀял лябкьян 
адамти, илдани иру, хӀуни хӀечи лайикьси мер будили  
ахӀенри, гьанна детдомлизиб хӀянчила устадешла шай- 
чи'б инструктортили бузес биэсти багьудиче^бти адамти  
бахъал саби... ХӀянчиличирад ну акьуратасли, гӀур хӀу- 
ша сели далхес рирусирав?

— ХӀела мер артельлизиб саби, >рши, хӀуни балул-  
ригу, Акъахъа кьамлизивад артельлизив чилра хӀевзули  
виъни, бегӀлара гӀяхӀтигъунти устнала кьам белгъули  
саби бикӀухӀели, наб цӀах^билзули бирар...

Убарс лехЬка'хъилри, илдала гъайлис диргалаулхъу-  
ли ахӀенри, ил пикрумазиври: наб школа таманбарес  
имкан гая, г1ур хӀердикӀехӀе, белики, хӀуша дикӀуси ба- 
ри.л,и, артельлизив узиша? Гьандикиб илис вебкӀес гьа- 
лар дудешли дурибти дугьби: «Дургъбира тамандирар, 
дила урши, нушара шагьарлизи гечдирехӀе, шагьарла  
школализир дучӀес кадурхудая, урус мез даладая, урус  
мез хӀедалули, гьанна хӀериэсра къиянни саби, илди 
гӀямрулизир чараагарти кӀиэсти нешла мез детаурли  
сари». П ергъила бархӀи адавзи шилизи арякьунхӀели, 
Убарсли дудешла илди дугьбачила нешлизи гьан,бушиб.

— П е ,  дила урши, дудеш  мищӀирли левалси виалри, 
иличил верӀхӀдехӀ хӀурхъала гӀела-дигара аркъяхӀери. 
ХӀушачила ишцад дарданази риркесра чехӀевкъи. Амма  
хъуммартид, урши, дудешлис бегӀлара гӀяхӀси памятник 
уршила асилси баркьуди бирни.

— АсухӀебирарту, неш, адам гьачам хатӀавикалли, 
мурталра ил гӀяйиблизи урцес. Д ила ш айзибад .илгъуна 
хатӀа бетаурли саби, наб-декӀар децӀигули хӀебургар  
или гьанӀбиркулив?

— Селие белкӀунрив гьатӀи?
— ХӀатӀавикира, газетализи кабяхъи)бси хабар чеба-  

эс дигули, шакра хӀейкили, ил белкӀи уилра, ихди адам- 
тала гъай-мезличира вир'хаурли уилра...

— Чичи-биалра бирхути хӀебирар, хӀечи хӀуцун вир- 
хен, ихди адамтас биалли далайчи дукелцӀиличи кай- 
хьес, илис децӀаӀгахъес дигулри, ил секӀал биалли и л д а ­
ни хӀела някъбачил бариб, хӀу илдани виргӀявиртили 
уилри.

— Нуни сеннира днла хатӀа гьарбирис, чӀянкӀли ти- 
лади  саби, школа таман‘бари(б(х1ели, узира нура шагьар- 
ли'зи дукьяхъес датаӀба.

— ДалтхӀедалтара, гӀур тилади ма;бирид... Халатани  
бурусиличи лехӀахъи, адавзила насихӀят гӀебаса!

ГӀур Убарсли нличила нешлнзи ца дубалра хӀехъиб. 
Илини балулри, медальличил сецад школа таманбарес  
дигулихьаллн, ил т к а н  хӀебикӀни, сунечил барх бучГу- 
тала ургав цӀуба вякълякъиван калесра хӀерни, ца- 
цахӀели сецад ункъли хӀядуриубти дурсрачи вашули- 
хьалли, сунела багьудлуми дигӀяндирес чевкъули бири, 
цархӀилти дурхӀначил къалмакъар хӀейгули. Ил урух- 
кӀусилизи халирес хӀейри, амма жалтира къалмакъарра  
^сӀейӀгахъи... СирхӀяла дубуртазиб бег1гьала:б сабри  
дурӀхӀнани ведӀъибил класс таманбируси. БегӀгьалаб  
илаб урга дараж ала багьуди касибгала лугӀилизив сай- 
ри Убарсра. ИмтихӀянти тамандиубхӀейс биалли неш 
хъябшризур, декӀли зягӀипрржиб, тухтуртанира мас- 
ЛӀИгӀятбариб шагьарлизи'бси больницализи дугьариза-  
хъес, сенахӀенну шилизнр ил сагъриахъести чараагар- 
ти дармунти аги .‘ Илини хӀянчира бархыбатур ва, хъу- 
лир лертигъунти зибкьнира дицили, лебилра хъалибарг-  
личил илди шагьарлизи гечбиуб.

Убарсли сунес хӀянчи баргайчи шагьарлизир кӀел- 
хӀяӀбал баз кадикиб. Жявлил шилизибад геч;биубти ту- 
хумличиб илди хӀербирулри, нешла гъамсиличи хъайчи- 
кайи'бси ухъиа дарганра «Металлист» заводлизив узул-  
ри, дугурбазир биалли кам-тьамти секӀалра дирулри. 
Илав Убарсра убза-кьякьлизи ахъиб, урцӀли-тӀулукми  
диресвяхӀиб, гӀур биалли буребаличибад бехЬбихьили, 
кигьаличи яра урчиличи бикайчи — се-дигара баргес  
вируси базарличи дурайси... Ахирра Убарсла му|зад  
биуб: республикала газетала редакциялизиб хӀянчи бар- 
гиб, гьалар ил газетализир илала чумал назмура дура-  
духъунтири. ХӀянчи, гьайгьайра, гапла ахӀенри— кор- 
ректорличил варх подчитчикли узулри, амма Убарслис  
ил ахӀенри бегӀлара мягӀнич^бси, бекӀсигъуна —  лу- 
кӀесра сунела произведениеби дучӀесра имкан лебри, 
цацахӀели  илди кадӀирхъеора вирулри. «Нешла бебкӀа»  
‘бикӀуси хабар газетализи кабяхъяхъес сагадан гьала- 
бихьи'б:хӀели, редакторли ил сунечи живариб ва чинабад  
чеббелкӀунӀСил бурахъес тиладибариб. Ил чинабадалра  
чеббелкӀунси ахӀен, нуни пикрибарибси саби или уркӀи- 
гьаргли буриб|хӀелира, ха!бар кабяхъибси ахӀенри. Ам­
ма Убарс разйлири, хабар редакцияла хӀянчиаартас

гӀяхӀбизниличи разилири. МарлиӀра, хабарра гӀяхӀсири^ 
хӀязлис ахӀенри ил гӀур школабала хрестоматиябазира  
балли гечбиубси.

Нешра жявли сагъкариуб, больницализирад дурару-  
хъун, дахъал гаши чедаибси илини сунес хи(бси беркала  
букули руили ахӀенри. Илди хъули чардирутири. Лдам  
гьачам сунела кьялшубази уцибти гаши гӀур сезаманал-  
ра хъулӀхӀертути дуилри, дурхӀнанира гьачамхӀели пид- 
жакунала кисмазир яра нешла назбалишлиур дергурти 
кьацӀла къидикъури, чакарла кесекуни дургутири... Узи- 
ра рузбира школализи кабатур, кулпетла ухӀнав асар- 
чевси сайлин У:барсли бекӀахъуди гӀеббурцулри, неш­
ра акьули руули ахӀенри, руэсра хӀерирусири, някъ- 
базир дирути динди камхӀедири, гӀур илдира базарли- 
чир дирци,— сагадан бала, дурхӀнас палтар-кьяш иси... 
ЦацахӀели Убарс дардлизи викили чарулхъни п^^кри- 
хӀебаралли, бурхӀнира илкьяйда цалис гӀергъи ца ар-  
дашулри. ГӀе, ил цацахӀели сунечира, цархӀил-ти адам-  
'т^ачира гьимукӀили чарулхъули вири, илдигъунти сагӀя- 
туназив ил чичилалра гъайхӀейкӀи. ХӀянчиличиб се-би- 
алра гьархӀебизалри, яра лукӀес бехӀбихьибти юлдашу- 
начил къаршиикибхӀели, сунела белкӀани илдани. ме- 
хӀурла гьан'бикунази • халдари-бхӀели, хаслира децӀлизк  
виркули вири. Бурули бираргу, бегӀлара къиянси ва 
гӀядабби юлда'шунала ургаб бирхауди с-архес бирар или. 
Цали биалли или'зи ибсири, хӀу селис диргалаулхъуси-  
рив, хӀуни хӀелукӀадли, лукӀести итира бахъбегӀ лебгу, 
кьалам барсхьбатадлири гӀяӀхӀсири хӀед или. Илдигъунти  
урӀКъубяхъунира гьалабизувира дахъдикӀуцад, уркӀила 
къаршидешра сай вархьси виъни "марбарахъес кьасра 
имцӀадикӀулри, илис дигулри сунени лукӀес вирниличи, 
лукӀхӀелукӀули уэс вирхӀейрниличи цархӀилтира бир- 
хаахъес. Илинира лукӀулри, лукӀулри ва черлукӀулри, 
берцГхӀе:бер'цӀибсиван билзалри, къиян кабихьили цала- 
бяӀхъибси белкӀра бутӀнадбирулри ва сагадан вехӀир- 
хьулри, се-биалра гьарбизалри, цархӀилтани .ил хъулки- 
зи халварес, илизиб сагаси секӀал агни аргъахъес, ил- 
гъ^на белкӀ цархӀиллара чиларил лебси биъни кабиза-  
хъес дигули бири, амма ил чинабадалра чебхӀебелкӀун-  
си биъни, суненицуи цала1бя1хъибси биъни илдази аргъа- 
хъесличиб лащлизи бяхъили, бекӀ бячес гьалаб чебиути 
саӀгӀятунира чумра къаршидирӀки.

Сецад или биубли,хьалли, Убарс сунела бекӀ лац-  
лизи бирхъес къалабахӀеЙӀКИӀб, учӀес Москвализи вархьа- 
хъеӀС нешлизи. тиладибаригб. ИтхӀели Дагъиста писатель-
404



тала Союзли жагьти лукӀанти бучӀахъес литературный 
институтлизи бурхьулри. Ва ил урши агарли, кулпет 
‘бекӀахъудиличил гӀеббуцес сецад къиянни биублихьал- 
ли, неш илала пикриличи кьабулрикиб, урчила хӀулби- 
цад кӀемализир дерцӀибти къял<нира хӀядурдариб, 
хъярбукан мегь черси чемоданна духӀна уди челгъути 
кӀидехӀ палтарра кайхьиб. Акъа Арсаварла урши Убарс- 
ли сунес гъамсили бетаурси шагьарра ахӀерси дубуртар  
улкара дархьдатур ва сумела гӀямрулизив бегӀгьалав  
тах шагьарлизи — Москвализи арякьун.

Ил шуцӀанну цара ибил дусла август базлизиб би- 
убсири.

ХӀела кьяркьси хӀерра наб— 
БерхӀила шалагъуна.
ХӀела хӀяйрандешра наб— 
П ебшнила вавагъуяа.

Дила дубуӀрлан рурси,
Каоабагу, касаба,
Д|игайла ва карцӀила 
ЦӀализи лайвакӀаба!

Дубурлантала далайлизибад.

Авъибил бекӀ 

ГЬАРИ ХӀЯДУРБАРА ТАЗИ, БАГЬАДУР... 

1

Убарсли Тбилисили^зирад Сандала кагъурти кахӀей- 
суси виалри, белики, вецГнали къулайли биищи; илди 
кагъуртазир биалли, Убарслис гьанбиркуливан, дерубти  
кьялуби чехӀедилкьуси анкъилабси цӀаван, у.ркГила ди- 
гайра дуб-дубли дилшулри. Сунела ж авабла кагъурта- 
зиб ил лами хӀебишахъес сецад къайгънавиркьулихьал- 
ли илала дугьбала мягӀна Саидани иргъхӀергъусиванри, 
илала далайла бикьули а(х1енри, итини биалли сунела- 
сун далуйти дучӀулри. Илцадра уркӀи игахъути дацӀти  
дугьби лукӀуси някъ итхӀелла Саидала биъниличи вир- 
хес вирули ахӀенри. Марлира, хатӀавикилив илизив, мар-

лира, ил бегӀтала асарлиу рикилив? Г1е, белики, дудеш-  
лира сегъуналра уркӀецӀи хӀебарили вииши, амма за- 
мунтира итхӀели тамай декӀартиригу, итхӀелла ит анцӀ- 
букь сабабли гьанна дурхӀни гӀязабтази гӀела|буршес 
асуби'русив, белики, ил сайцун виэс илцадра шишимта- 
зи в'икибси, белики, итини гьар секӀайчила хъумкартур- 
ли риэс? Сегъуналра мягӀна агарти дацГти сукъур ка- 
гъуртилра хӀелукӀуси риалри, бблгиагардешлизив;х1ели, 
белики, илала уркГи паргъатли бииши, сарира илцад  
пикрумази ихъх1ей;хъи? Чили балав челябкьлализиб се 
кьадарбирарал?

Гьачамра Убарс ил захманалис бел!к1ани дар'хьдатур- 
си, шиӀЛизивад шагьарлизи гечиубси, комсомолла хӀян- 
чилизи ахъибси ва комсомолла обкомла секретарьли  
узули, бахъла ургаб халаси хӀурмат сархибси уркухъан  
ГӀябдул-ХӀямидличил варх Каспила дублав пляжличие  
герухъири. Шизи'б бизулри ва сагадан ^рхГилиу ка- 
билхьулри, чула, юлдащ Дибгашан Сулаибайчйла ля- 
кьирбикӀулри. Илдачил варх ил аги, илала кьисмат 
декӀарси сабли уббухъун — гӀяйиб агаркъи гӀяйпбла  
вегӀ ветаурли, туснакъла викилри. Сабаб? ЦӀахӀбилзу- 
ли бирар иличила гьанбиркахъаллира, ишис сабаб адам- 
тала хӀяжатагардеш, илхӀелира жявли гӀямрула гьуй- 
ч[Г*кайзурси, халатала ургабра хӀурмат сархибси, адам- 
тала хӀулбала гьалав халакаибси иличи цацабехӀ няс 
адамтала кьясдеш, уркГбала цӀябдеш ва ил дукелцӀи- 
ЛИӀЧИ ихьес багьандан, барх бузута барибси хӀилла са*б- 
ри. Районка центрлизивад Дербентлизи ил гьуниввал- 
тухӀели, Сулайбай Убарслизи бурибсири,— милиционер» 
урчиличивад кацӀиб ва ил мурдайахъес тиладибариб, 
ИЛИ.ЗИ сунела тупангра бедиб, сай биалли ургьурра бу- 
ЦИ1ЛИ, гьалав вашулри ва ле'билра гьуй^ив пурхури,к1ул- 
ри:

— Агь, хӀябра лайикьагарси бариб кьалли, гьанна 
ну-дек1ар секьяйда шили«зи чарулхъусирав, адамтачи  
секьяйда хӀерилзусирав, се бурув илдани набчила, ил- 
дани.кӀун ну гТяйиблизи урцура, нуни х1у туснакъвариб- 
ХГеливан, нушакӀун юлдашунира, хӀела халал узила  
г1я|х1|л,ира.., Вайси бетаур кьалли. Гьаригу, узи, се-ди- 
гара биабну, вебши!

—  СейкӀусирив, ахӀерси ГӀябдурашид, чина вебшу-  
€ирав ну?

— Вебшес хӀейгули виадли, дила уркӀилра паргъат- 
биахъеси бара.

— Башуста, хӀед дигусира бирис, каса урчира ту-

пан'гра, Дербентлизив чичи дугьаизес гӀягӀнисилра б у ­
ра, иха аркьяс, х1у хъули чарухъен.

— Илкьяйда асубирару гьатГи?
— Сен асухӀебирусив? ХӀедра къу.лайли бирар, 

адамтанира набчила селра хьар'х1ебиу, хӀура паргъат-
ЛИ ВИИ.

— Белики, гьуйчив чеввалкӀиши, Дербентлизи ваэс 
хӀейиши?

— Гьуиира бургис, нуникӀун урус мез далути сари.
— Х1у чинав ватуррив или набзи хьархӀебиув?
— Хьарбиу. Бура— вебшиб или.
— СеӀкьяйда, бурее вирусирав дила юлдаш илкьяйда 

уеалси вайгъабзали увухъун или, бархьдешлизивад веб­
шиб или. Ил кьалли бархьдеш аӀхӀенри, бархьдеш би- 
алри, вайсира гӀяхк и лизибад  декӀарбарес вирӀИ..,

— Ну хатӀавикира, ГӀябдурашид, хатӀавикира...
— ХатӀавикникӀун такьсир барни^ахӀен, хатӀа гьар- 

барес вируси сай. Эгер ил хӀуни балу-балули барибси  
'виадлири, сегъунти сариш даршлим урегцӀали къуруш  
'дерки виадлира селра ахӀенгу, илхӀелира илди адамли- 
чи вирхулӀи илизи дедибтиригу, итини чардир)ниличи вир- 
хусири. Ит нясси адам виалли каӀхӀесира или кайзурли- 
ри? Иш ванзали секьяйда бихӀу вара илщ.игъунти дяхӀ- 
цӀилис акӀубти адамти? Сен илини чархӀедарибтирив  
арц? Сен кахӀесира викӀусирив?

— СейкӀес вирара ил пякьир адам, илалакӀун шел 
дурхӀя леб...

— КьапӀа бихуси адамли ламус бирцуси хӀебирар,  
сецад дурхӀни лебли биалра... Ит мукӀурвакӀи(бси виал- 
ри, хӀукӀун туснакъвируси ахӀенр-и, сайрив гьатӀи?

— БалӀхӀебалас!
— Аллагьла берхӀиличира ухӀнайуси ахӀенри, иткӀун 

держлукь сайӀлин лебтанилра вала, ишичи'бадра чебка- 
'бурхи, иличибли къуллукъра таманбири. Агь, хӀя.бра 
децӀигур кьалли бархьагардаш чедибиркалли! ХГукӀун 
Саратовлизив учГусири, гьанна белчӀудира къябаэс чев- 
къар...

— ГӀе, гӀяйибри дила белчӀуди, сепайда, бархьбатес  
-чевкъули кьадин.

—  Сепайда-тьатӀи, ца вайгъабзани абзур къушумла  
багьа булъули буили кьалли!.. Сен-сен биалра, хӀу  гьу- 
'ниввалтари.

— ХӀела чум дурхӀя кӀеба, ГӀябдурашид?
— Авал кӀеб, дила узи, авал, авэсил ишди бурхӀна-  

зив акӀуб, илис хӀела у биӀхьес дигусири...

— Гьанна хӀебирхьиду гьатӀи?
— Илала шадлихъличив хӀу агархӀели, хӀела у се- 

кьяйӀда бихьиша?
КӀелра юлдаш к а б и и л р и  ва чучил в а р х  а г а р си  хӀябэ- 

снл юлдашличила — Сулайбайчила-ихтилатбикӀулри. 
Илдала и'хтишат гъа%1биубти кӀел кубачиланн.и къябаиб,  
илди чула ваяхӀра хили, выставкаличир бутӀакьяндеш  
дарес шагьарлизи бакӀилри. Илдани яхши-хушдариб,  
шилиӀЗирти сагати хабуртачила, шантала гӀямруличила  
хьарӀбаяб .  Убарслис илдани дурути х а б у р т и р а  кьимат- 
чертили урдухъун. Илдани дуцӀрумлизиб багьлабарес  
декӀар-декӀартРӀ мераначибад адамти чарбухъниличила,  
шадлихъ агарли цалра бархӀи архӀебашниличила буриб, 
уста Маннаба, илала неш, узи ва рузи бакӀниличила бу- 
риб, бегӀгьалаб М аннабала у саӀбри ахъибои, сенахӀен-  
ну дарӀшани дусӀмазиб мурул адамтала хӀянчилизи хал- 
бируси санигӀят-гӀебасили, някълизи дуруб касибси  
илиӀчи тамашабирули бииши, илхӀелира ил устали цар- 
хӀилти «гьабиччу устнас» гӀела»хӀерикести пергер се- 
кӀулти дирули рирар. Илдани балулира хӀебурги ил 
усташа рузи Саида сунела хьунул риъни, или хӀебиал-  
ри, илди илцадра уркӀи гьаргли гъайлизи ихъхӀейхъи...

— Саида чис сарил уриркьули бикӀулрил хӀебалас,  
яра хабуртирил тӀинтӀдиубти, бархьли бурес хӀейрус,—  
иб цали, Убарсли иличила имцӀали хьарбиули виъни 
хӀисаббарили.

— Ца офицерлис, чинав-саял северлизивси офицер- 
лис шери редес дигулрил хӀёбалас!..

— Итра кубачилан сайсив?
— Кубачилан сай бикӀар, бегӀти кьалли кьабулби-  

килри, амма рурси разирикили а'хӀенри, сенкӀун Москва- 
лизир ручӀуси сари, белчӀуди бархьбатес дигули ахӀен- 
ри.:

— Итаб аргъ сегъунав?— хьарбайб Убарсли, илдани  
бурибсила су нес хӀяжатдеш  агни чебаахъес дигуливан.

— Ж агати бурхГни дашули сари. Дубурти-къадурби  
вавнази гӀеладикили сари, тян исбагьибачи мешути 
вавӀНира дирар кьалли, рурс^|бира тян варниван кабизур- 
ли саби...

—  Ишабра камли хӀебиэсгу вавнигъунти рурсби?— 
пишяхъиӀб Убарс, базес бакӀибти, берхӀила нуранауб  
гамобиубти кегӀебти рурсби чебиахъули. Ж агадеш , ис- 
багьидеш ца М!иллатличи1цун хасли х1е*бирар.

— Сецад жагати биалра, вегӀла шан риалли, вецӀна- 
ли гьа»лаб бирар...

408



Илаб ГӀябдул-ХӀямидли сумела гӀямрулизив бегӀгьа» 
лав Каспила дубла кацӀибси ца ухъна гьаникахъи-б. Ил- 
цад бахъал адамти лебои шагьар чехӀебаили ухъна Ди-  
бир илкьяйда шилизив даимлис калес вири, амма изай 
илала гӀя,мрулизи'б барсдеш акӀахъуб. БегӀтала, тухум- 
агьлула гъайличи лехӀахъили, дубуррира дархьдатурли,  
нл урхьула дубла кацӀиб, гӀяхӀти тухтуртала кумекличил 
и.шав сагъкайуб. Шилизи чару'хъес гьалаб сагъкайубси  
ухъна Дибирлис шагьарла пляж чебаахъес кьасбари-б. 
Я урхьула хьан!цӀдешли, я берхӀилиур ванадиубти гъум- 
ла рангли, я ругертани ил тамашахӀейахъуб, ил палтар- 
ра чердатурли, гъумличи гер|бухъунти хьунул адамтала  
бахъдешли сайри гӀяжаибвиа'хъу|бси. Лебталалра някъ- 
би, кьяшмӀИ чӀянкӀулири, лебталалра бурги гьарглири, 
хъуцӀруми гьарглири, гамсдиубли»ри... Гъез даткаилри.., 
Ухъна Дибир дебали гьимукӀи|б. ХӀул(би черхӀейсули, 
илини башу-арбашутира гъумличи гербухъунтира хШ- 
саббирулри: «Астапируллагь, астапируллагь! Иш се гӀя- 
ламата? Астапируллагь! Марлира, ишдала неш-дудеш  
агартив? ЦӀахдеш  ахӀену! Я аллагь, кьадармабиа(б дила 
рурси я рурсила рурси ишгъуна куцличир чераэс...!» Л е-  
билра дукарбя:хӀиб, амма Убарсли илдала дукел'цӀила 
бикьули ахӀенри. Къалабаси къуллукъ леб или, илаб 
илдира батурши, Убарс вегӀиуб, гьалакли пляжличивад  
дуравхъун. Хъули ваӀкӀибхӀели, бусагӀят  шилизи укьес 
хӀяжатси биъииличила неш лизи аргъахъиб.

— БегӀтачил илра шилизи ракӀили хӀериэс,. дила 
урши?

— РакӀили сари, неш, хӀела пикри бархьсили уббу-  
хъеогу или урухкӀулра.

— ХӀуницун селра мабирид, урши, хӀела тухумличи 
дугьайзи. Уркарахъив далайчи Ураран Убарсра тев би- 
кӀар, иличира гьаввакӀес хъуммартид, урӀИи, дебали  
держлизи ахъили, хӀулбала шала бетихъахъули сай би' 
кӀар. Нушаб итцад гӀяхӀдеш барибси илала ламус чеб- 
хӀахъили лебалси саби..., Иличи гьаввакӀи, беЛики, хӀе- 
чи лехӀаосъес.

— ГӀяхӀна, Н6Ш, гьар секӀал гьуйчидикахъес къай^ 
гъибирис...

—  ГӀяхӀ сагӀят бираб, урши. Саламти дура лебта-
зи!

Убарсра дубурла делсунти къияпти гьундурачиб  
буркыбиубси авто'бусличи© арякьун. ПурхурбйкӀули, йл 
дубуртази багьлали абицӀулри, ил мер кьалли урчили- 
чив жявли ахъес вири, гьанна урчачи'бра камли бирар

башути, гьундурачир дуцӀти машинабира мотоцик.лтира 
дахъдаили сари. Шилизиб сунечи се хӀерлил балхӀе-  
балуси Убарсла уркӀиличир сегъунти-дигара пикруми 
челукьулри. ХӀера дехӀдихьиб виштӀахӀейчирад сунес  
тяништи, гъамт.4 ва ахӀерти М ажалисра чедирти мер- 
муса, ишаб'си гьарил дякь, гьарил урунж, гьарил гал- 
га илис тяништири, илди или ни ункъли далутири, се- 
нахӀенну гушти дурхӀядеш илдачил дархдасунтири, илаб  
и'лини милиги ихъусири, илар илини дугӀла цӀедеш дур- 
чусири, ва гашила милякъ бз^бкӀахъусири. Илав «ва- 
цӀала агьлуличи» къаршили ургъусири илала дудеш-  
ра... Уркара’хъив ил авто^бусличивад кацӀиӀб ва сумела 
у бихуси ураран далайчи чеэс, илизи чевверхни тилади- 
барес кьасбари'б. ГъятГбиэс хӀядурси далайчи хӀери- 
руси хъа азбарлизи ацӀибмадан, илини чугурла тӀама-  
ла бакьиб, амма адамла тӀама аги. Илини унзализи  
кьутӀдяхъиб:

— Чи сайрив унзаличи вархибси? Набчи адамти  
кьут1х1едя'хъили башар, бурасли, башули бири,— хъа  
бухӀнабад хирбикӀуси тӀама чехиб.

Убарс ацӀиӀб, бухӀнала танбакула гавли бицӀилри, 
хӀябцдешла ва бесбиубси берубси диъла гягӀ чебихьири, 
дураб биалли ванаси бархӀи сабри, замаришарад бер- 
хӀила камти нуранири духӀна кадицГути. Хъа ца гӀям- 
зилаӀб гьаргси кьани сабри, илра бацӀбухъунси, хъа дай- 
ла'б зехнилиу убяхъибси, къаркъутличи мешуси дехь  
сабри, И.ЛИЧИ хӀяка чебяхГкахъилри, улкьайла гьалав, 
тахличив, нясдиубти буруш-гӀянайчи хъарихьи, дяхӀла  
ранг цӀубкавхъунси, хӀулби мурхьдикибси чӀукьати 
някъбази тутла чугур буцибси ухъна сайри. Мякьлабси  
халаси уталичи кабихьили гӀянжила халдари лебри  
ил папрусла къандакъунани бицӀилри, мякьлаб бацӀси  
шишари, шишаличйб — стакан.

Х1у чи сайрив, се хабар хи.ли вакӀибсирив? —  
хьарбаиб илини, дерубти кӀунтӀби лямдирули. — Хабар-  
ра агарли вакӀиӀбси виадли, и'Л секӀайсра баркалла. Х1у- 
ни бал аду, ну чи сайрал? СирхӀяла дубуртазив лебта- 
нилра валуси, лерилра шадлихъуначив камхӀейруси, 
гьанна лебтанилра хъумкартурси Урарила шил*изивадси 
далайчира...

— ХашӀкелди, Убарс-ази!— иб жагьилли, илала мякь- 
ла кайрули ва някъ бурцули. И'л ухъначи дудешличи- 
ван хӀеризур.

—  Тяниш'си тӀамагу! Та1¥яи/а хӀебиалли, дила у адам- 
та ахӀенну, нунира хъумуртес вехӀихьилра. Жагьси са­

би хӀела тӀама, амма хӀу чи виадлира, нуии чейули 
ахӀенри, чӀакалагъуна дила хӀер биши саби... Чи сайрив?

— Ну сайра, Убарс-аэи, ну, хӀела у бихуси.
— Агьа, дила жагьхӀелла юлдаш Акъа Арсаварла  

урши валанри?
ГӀе.

— На'б гьанбиркусири хӀуша мицӀирли хӀедургудая  
или, хӀуша багьанданкӀун нуни гьар секӀал детахъа-  
хъира, хӀушани биалли хӀяжатагарси хивла камван лай- 
вакӀира... Баркалла биаб хӀуш аб!— халаси гьигь бу- 
ши|б ухънани.

—  ГӀе, Убарс-ази, хӀуни гӀяйадб барес вируд, ну гьа- 
рахълири, гьанна Мооквализив учГулра...

—  Баласра, баласра, хӀела назмуртала ж узра дура-  
букъни балас, амма кьанни дурабухъун, диша хӀулбала  
шала бетахъибхӀели дураӀбухъун, сепайда, белчӀес хӀул- 
бала шала агара-кьадин...

— Москвализивад вакӀес дила арц ати.
— Набзи арц тиладидарес вакӀилрив? Н абзиб къа- 

рапулалра агара, урши, чӀянкӀли бурушлиурти хяса са ­
ри калунти, гьанна базалра пяхӀра барили ахӀенра. 
— Д ебали децӀатестири илди дугьби, амма Убарс иличи 
гӀяйибта виркьули ахӀенри, дигули ахӀенри итира зягӀип- 
си адамла уркӀи бячес. — Гьу, гьарахълавад чарухъи, 
наӀб се хирив, гӀяхӀял?

— Селра хес хӀейубра, хӀурматла Убарс-ази, дацӀти  
някг^бачил вакӀилра хӀечи.

— ДацӀти някъбачил? ХӀебиалли, вакӀиб гьуйчивад 
арукьесра вируд. Юх, адамти инсапагарбиубли кьал- 
ли... Нуни биалли илди далуйтазиб чебяхЬбирули вира- 
си!— ва илини виругӀев гимази тӀулби дяхъиб, гъярчӀ- 
дикӀути хӀулрумалагъуна тӀамаличил далай белчӀун:

Агь, гӀямру, дилл гӀямру,
Ял буцес хӀеӀбикибти,
Сепайда, агу амру —
Чардарес хӀейрар илдо.
Чуйнара шадиуб;ра 
Бикиб или, баркабан,
Ургьур набаиб батурши,
Урчи дуцӀли а(рбякьун,
ХӀяндешли шах батурли,
БекӀра дила цӀуббухъун.
В а бидав, дила бидав,

ХӀебаргиригу хӀуни 
Набчи чарбухъес гьуни...

Илини далай таманбари'б, хӀулбазирад нургъбала  
халати кӀел кӀантӀ гердухъун. Илини чугур ца, шайчи 
кабиӀХьиб, бекӀ тямхъярбариб:

—- Иза'хъули саби! Сунела вегӀебш, сепайда, гьатӀи! 
ЭЙӀ, багьадур, хӀела у ахъесалра дигули ахӀенра, ил ди- 
лайчи мешулину! Гьаннара левалрив ишав?

— Левалра, Убарс-ази. ХӀечи лехӀахъилра.
— ХӀези нуни бурасли, чииаӀбад-дигара барга, гӀе, 

гӀе, хӀезибад ил тӀалаббарес набзи'б ихтияр леб, укьен, 
чинабад-дигара барга, наб дарман ха, итди ну зягӀипи- 
кахъиӀбти, гьанна ну сагъварести дарман ха, гӀебкали-  
чйлара хъуммартид, гьанна нуни гӀебка агарлрӀ бужули  
а'хӀенра! Аргъирив нуни бури>бси?

— Аргъира.
— ХӀебиалли, ну викӀуси бара! Танбакуличилара  

хъуммартид, мегьлуканниван сурс-кьакьар хяркдарести.
Убарс дуравхъун, гьанна лебтанилра лайкакӀибси, 

муртрил адамтани сунела халаси хӀурмат бируси Урари- 
ла шишизивадси далайчи ухънани тиладидарибти секӀал  
тӀалабдарес. Районна столоваялизибад ванаси беркала- 
ра хиб. Ухънани хӀяка чеббатур, айзур, руржути някъ- 
бачил гӀярякьила стакан бицӀиб, бержиб, зерзерухъун,  
алтӀанагличиб илис Убарсли диъла кесек гьабуциб.

— Агь, хӀябилра ункъли леб гьанна, урши, азиралра  
биркӀанра ряӀхӀятдиуб. Баркалла биабгу хӀед, гьари кар- 
тӀа 'хӀедра, бержа!

— Нуни бужуси ахӀен.
" Бархьси бирулри: гьаннала жагьилтас гӀямрули 

кепбир-нйра баибси саби. Ж агьилтас держли гӀяхӀдеш  
лебхӀеху...

— ХӀуни держ  дархвдатадлири гӀяхӀсири, Убарс-ази.
— Дила у майхъид, бура Ураран далайчи или. Ил- 

кьяйда ункъли зайби!кӀули бирар, набра гӀяӀхӀил бирар. 
ХӀуни балусив, урши, нуни сен бужусил? Бурсиварра, 
гӀе, гӀе, районна хӀякимтани бурсиварра...

Гьанна гӀебка агарли бекӀлил бужули ахӀенра, се- 
нахӀенну гьанна ну хӀякимтас хӀяжатли ахӀенра, гьан­
на дила мерличир илдала сяхӀбатуначир ит чатӀалагъу- 
на тӀамаличилси Фариза рирар далайрикӀуси, • итини 
дучӀути далуйтира нуни цаладяхъибти сари, сунени ник- 
ридирес илала заманара атара, дигайлис сахаватси ила- 
ла бекӀлизир сагати пикрумас мерра кавлули хӀебур-

гар,.. Кьясиубли ургус или гьанмабир/кахъид, ухънака- 
илра, гӀур се бирув. Гьари иличи'ла гъай далтехӀе, ам- 
ма жагали далайрикӀар, сунела хъали бяргӀ! ХӀера гьан- 
на х1у чейулри, урши, хӀулбазиб ц1я)бси дирихь би.ал- 
ра, х1у вагьурри, улкьайличирад гьалайхъанти тяйди- 
дара... Д ураб  секьяйдав, берхӀи ванабикӀули хӀебиал-  
ли?

— Ванаси аргъ саби...
— Ишгъуна аргълизиб нуни чебиули вирус.
— Тухтуртачи дугьахӀейзуррив?
— Дугьаизурра, Дербентлизира вякьунра, гӀур опера­

ция барахъес урхьури бикӀар, — илди дурабу-  
хъуи.

— ХӀера, дуб-дубли нура сукъуркайрулра, гӀур хӀул- 
бала шала бакӀахъесли сукъуркайрулра. Тамаша ахӀе- 
ну? Набчи гьавва'кГили, хӀуни дебали гӀяхӀси барилри, 
урши, баркалла биабгу хӀед. ВяхӀ, гьалав кь^йдали ч1у- 
кьали левалли уилригу! Москвализив секьяйда хӀери- 
рулрив?

— Сен-сен биалра ^Ӏеркайрулра, студентунала яшав 
хӀунира балули ургуд...

— Х1у студент ахӀенри, хӀу поэт Убарс Арсавар сай-
ри, поэт Убарс Арсавар, секьяйда зайбикГулив? ВайтӀа 
ахӀен. ХӀуни ж уз дураири, ну виасли бажардихӀейки-  
ра, виъхӀейуӀбра... "

— Лебтанилра дучӀути хӀела далуйтигу.
— Лебтанилра дучӀули сари, амма даср-кадирули- 

кьадин, камкадирули, дулкӀахъули, имӀцӀакадирули, чу- 
ласун гъудурмай бетаахъурли дучӀули сари. Неш ша- 
гьарлизиру?

— П е . '
— Сели биркьулив руз'би, узи?
— ВайтӀа ахӀен, бучӀули саби.
—  ̂ Хъайчикайили акӀенрив?
— Кайилра, Убарс-ази.
— Я? ХӀела хъали анцӀили бицӀ, хӀябра децӀагахъи-  

ри кьалли. Ну, Урарила шилизивадси далайчи мекъли- 
чи жихӀерили, хъайчикайили валанри, цӀахалра хӀебил- 
зулив хӀед или ви'к1ес? Дила юлдашла урши сайри гьа- 
тӀи? ХӀуникӀун, мицӀирли левалси виалри, дудеш ра  
мекъличи жихӀейради, урузалра хӀекӀули...

— Д ебали гӀяйибта маркьуд, Убарс-ази, гьачамлис 
мекъ барибси ахӀен...

— ГӀур секьяйда хъайчикайибсирив гьатӀи? Вирхаи  
нагбчи, хӀушани нушала лерилра гӀядатуни хяла кьяш-

мау лайдикӀидая. ГӀур се кавлулив хӀушазиб, чедила 
куц барсбарилрая — я кьапӀа агара, я башлихъ, гьанна 
ца къалипличи диркули даланрая... Юх, ил ахӀенри наб  
дигуси, ил ахӀенри... Нушала мезра далли нясдирулра- 
гу, ну кьалли сукъуриуӀблира, хӀулбала шала агарли 
биалра, нунира ил секӀал чебиулра, а^мма хӀуша чина 
^ӀердикӀулрав? Итдира-ишдира...— диргала буриб Ура- 
ран УӀбарсли.— Наб гьаларван цали сагаси  ж узлизирад  
бутӀни делчӀун, ил урус мезличи-бад дарган мезличи 
шурӀбатурси жузри. ЛехӀахъи гьари, секьяйда белкӀи- 
рил гьанбиркахъисну. «Приусадебный участокличир ово- 
щуни дашахънила методуни...» Илаб калунси ца дарган  
девцун саби, илра бархьли пайдалабарили ахӀен... Мар- 
лира нушала мезра дуб-дубли хӀяридирхьули хӀедиал-  
ли?

— АхӀен.
— АхӀен майкӀуд, балу-балули хӀяридирхьулину, 

хӀунира хӀугъунти цархӀилтанира, гӀялимтанира илди  
дукьдулъулра. Баргили сегъуна сабил «консолидация»  
ибси девра, илизи жибжиркавхъи дуулра! Сепайда, гьа- 
тӀи! ВегӀагардиуӀблира! Ну сукъурли виасли, селра че- 
биули ахӀенра или гьанмабиркахъид! Сепайда, мурхьи- 
кес дигули ахӀенра-кьадин, мурхьикасли, дахъал секӀал 
гьандиркур... ХӀелацун ахӀен илабси гӀяйи'6, ил шайчиб- 
ти «ӀхӀяккмтачиб» саби бегӀлара халаси гӀяйиб... Ваши, 
аркьехӀе, къунздулхъехӀе хӀечил, дила Убарс...

Ураран далайчини папрус бариб, иштяхӀличил пӀагь- 
бариб. Папрус бучйбти тӀулби духъутӀкавхъири, чарх- 
личи'6 гьарзабиубли къапван кабизурлири сукъбанра, 
делкири хромла чакмара, илди чуйнара дабрумала уста- 
зи дикни багьарлири. КьапӀара амчӀурлири, гӀемсли бер- 
гири. ЧӀукьакьайубси ил гьатӀира ахъсиван кайзурлири. 
Ил чиларил мекъличи живарилри, сунела гӀямрулизив  
бегӀгьалав вииши, ила вякьи ахӀенри. Ил живарес ба- 
кӀибти адамтазира бурилри: «ИшбархӀи дилара мекъ 
саби. Ну чеэс Москвализивад дила юлдашла урши Убарс  
вакӀили сай... Ишгъуна мекъ дила хъулиб мурталра хӀе- 
бирар!»

Илкьяйда гьуниваили гӀергъи, Убарс сеналра вирху- 
си ахӀенри, сунела мурадличила бурибхӀели, Урарила  
шилизивадси далайчини илцадра жигарла бутӀакьяндеш

дирниличи. Сумела чӀукьаси ня'къличил УӀбарсла хъу- 
цӀарличи пяхъ-пяхъбариб:

—  ХӀуни ну чӀянкӀли Кубачи ваахъаба, илала бегӀта- 
чил нуни лайи^сьти мез дургисра,— викӀи ил. Амма гьа- 
ла-гьала РӀлала назмурти делчӀни тиладибариб. Пикри- 
личил илдачи лехӀахъиб, илини гьарил девла мягӀна 
уркӀиличиб илцадра лукьахъулри, хӀятта гьар сагаси  
пикри бурухӀели, цацахӀели нудби ахъдири, цацахӀели  
дяхӀ кьябшдурӀЦи. Ахирра илини иб:— БехӀбихьуд вай­
ей ахӀен... Гапли'чира илцад лайикьли сари викӀес хӀей- 
рар, илтъуна бех1би(хьудличил гьарахъли укьес хӀейрар. 
ХӀуни лукӀулри, нушала гӀямру таманни гьуйчидикили 
сари, гӀур селра хӀебиаллира асубирар или, ил лебилра  
жамигӀятлисцун ахӀенну, вегӀлисра заралласи пикри са- 
би. Урехи агарли уркӀи гьаргбирен, датдухъахъен лерил- 
ра биркӀанти, дебали гъунчӀдирес асухӀебирар, назмур- 
тачивра някьишлизив кьяйдали чекайзурли узес чебир- 
кур. ХӀера хӀуни лукӀулри: «Вирару викӀхӀейкӀес та- 
лихӀчевлира?..» Ил бархьси саби или гьанбиркулив? 
На'бцунра ахӀи, хӀу хӀедра валли къунба угьулри, х1у- 
кӀун иш сагӀятлизив талихӀуевлира викӀес хӀейруд, хӀе- 
зибадкӀун цархӀилтани талихӀ кебисули чебиулра, хӀу- 
ни биалли лукӀулри... Юх, багьадур, гьачамлис ну рази- 
вареси селра агарли буили саби хӀела. Белики, Х2 ла 
бегӀтала санигӀят гӀебасахъес чебиркур викӀуси дудешра  
тухумра 'бархьти бииши, белики, мургьи-арцла усталра  
гГяхӀси ветаиши, илхӀелира гьанна поэтуначибра устни 
ункъли хӀербирулигу...

ГӀямрула гӀеркъаси гьуни ахъибси ухънани гӀурра 
чуйнара уркъубяхъиб. Сецад или биублихьалли ил Ку- 
бачила ШИЛИЗ.И вакӀиб. Убарсла бегӀтани цӀикурла бегӀ- 
ти даршу|биахъес сеиад къайгъни дарилихьалли, сегъу- 
налра барсдеш бетаурси ахӀенри. ИлӀхӀели Урарила ши- 
лизивадси далай:чини илдала унзализи кьутӀдяхъиб. 
КӀел сагӀятра-сера ил Саидала нешличил ва узичил их- 
тилатикӀули калун, амма, буруливан, илди чула эмхӀе-  
чи(бад 'КабацӀибти ахӀенри. Илдала гъайла хӀебакьахъес  
бегӀтани Саида цархӀил мерличи рархьибсири. Сунела 
хӀяна бекӀличи‘бад кьапӀара чебасили, далайчи Убарс- 
ли чуйнара тиладибариб, бусравухъун, хъями-цӀами да- 
рИӀб, сунела юлдаш Арсаварла урши Убарс чус лайикьси 
гуяв ветхӀеалли, лерилра гӀяйибти сунечи чесес хъя ба- 
ри,б... Амма бячунси уркӀиличил ил Убарсла хъули ва- 
кӀиб, икьаливиэс хӀейъни багьандан, илис дебали децӀа-  
гилри,

— Къаркъара балV^и дила гъайличи лехӀихъигу, ил- 
ди адамти биалли ца мерличибад шикыбухъахъесалра  
вирули ахӀенра... Дила гӀямрулизиб илдигъунти барскъа 
адамти бегГгьалаб саби чебиути, урши, чеверхи х1у наб- 
чивадл.

— Ази, х1у набчивад чеверхи, ишцад гьунира ахъа- 
хъили, инжитварниличивад.

— Ил кьалли селра ахӀен,— мурхьли гьигь бушиб  
ухънани.— ХӀуни кьасхӀебаррив иличил гъайухъес? Эгер 
илра икӀди кьяйда рарскъа риалли ва бегГтачи лехӀи- 
хъуси риалли.., илхӀели, урши, кӀалтӀа бячунсилизи хал-  
бара, бячи гӀергъи, кӀалтӀа цалабяхъес хӀейрар, сага-  
си барес чебиркур...

— На-б ил дигахъули виасли...
—  Гь^йгьай, ил агарли гӀямру деркӀес хӀейрус ви- 

кӀули ургуд, ца шайчибад бархьсира саӀби, цархӀил шай- 
чибад — мехӀурси пикрира саби. Тяп илӀкьяйда пикри- 
икӀуси виадлири хӀу лукӀутачилара...

Ил замана чилирил унзализи кьутӀдяхъиб. Убарсли  
унза аб:хьиб ва гӀядатлати палтар черси хьунул адам  
хъули арацӀахъиб. Сунела палтарличил ил кубачилан  
риъниличи ташмишиэслири. ГӀяхӀил хӀеризурхӀели, 
Убарсли ил рагьур, ил сунечил рарх ручӀули калунси, 
гьаина И збербаш  шагьарлизир хӀеррируси, бекӀ някъ 
агарси сагӀяткар Ш амхалхъа ГӀяли-ХӀяжис шери ря- 
кьунси Издаг сарри. Шантанира шагьарлантанира са- 
гӀяткар ГӀяли-ХӀяжи ункъли вала, ил Хадуй-Муммядхъа  
тухумра вал,ли сай. Убарсли Издатлис ута кабихьиб, 
гӀямру-яшавличила хьарнхъарбаиб. ХӀуни Саидази  
кагъар бедес хӀерируду или хьарбаэс дигусиригу, мухӀ- 
ли абхьес левалли, и лини Убарслис кагъар гьа- 
буциб:

— Итини бархьибси саби,— иб илини.
— Марли рикӀуду!? — илаб се белкӀил хӀералра хӀе 

барибси Убарсли а'хъли тӀамадариб, лев мерличив хар- 
чизур.

Ураран далайчини биалли къалиян гавбикӀахъулри  
ва сунес гъамтили ва тяништили детаурти гӀярбукӀан  
мезличи лехӀахъилри. Катъарлизиб се белкӀил ахъли 
белчӀахъес Убарслизи тиладибариб, илинира, вирхаэс  
хӀейрули, ахъли белчӀун: «ХӀу чарухъни нуни багьурра, 
палтар дяхӀкайхъухӀели, хъалчивад хӀу чеири... ХӀела 
уркӀи илцадра бяргӀибси биъни балуси ахӀенри...»

— ХӀу ил дигахъулра викӀулри! ХӀера сегъунти дуи- 
лил илала дигай! — дукаряхӀиб Ураривадси далайчи.

— ЛехӀахъи гьари, ази, гӀур илини се лукӀулил: «Се- 
^цад кагъурти делкӀунрав нуни? ХӀуни ца къелкаэсалра  
кьалам Ӏбаргес виубли ахӀенри...» Бархьси ахӀен иш а5  
лукӀуси, нуникӀун илис гьар барӀхӀира-сера кагъурти 
лукӀира.

— ХӀечи рир:хулра, Убарс,— чебатур Издагли.— ХӀе- 
биалли илини кагъурти кахӀейсули рурги...

— Секьяйда ӀкахӀейсутив?
— ХӀуни хӀералусив гъари илала рарскъа неш? Ил- 

ди дила тухум биалра, ну иш.а ракӀни багьалли, набчи- 
ра лягӀнатбикӀесбирхӀур... Н аб хӀуша талихӀчерли ди- 
убли дигулра, нуникӀун хӀура Саидара ункъли далути- 
ра...

— ГӀур се лукӀулив илини?— хьарбаиб разикайуб-  
си ухънани, ил кагъар оекьяйда-дигара кьяпӀдарибти ва 
дарсдяӀхъибти къапу абхьес виэси, вахъхӀи умцӀули бар- 
гибси умхьу саблин пикрибирули.

— ГӀур лукӀули сари: «Эгер ну тамай хъумартурли  
хӀейадли, эгер уркӀилизиб дитайла камсилра лами ка­
ли биалли, пикриухъен, се-дигара гӀямал барга, се-дига- 
ра бара, чӀянкӀли иш туснакъларад азадратаба... ГӀур 
нуни сабур барес рирули ахӀенра! ХӀела Саида!» Д ила  
Саида, ази, ахӀерси, дила Саида, хӀуни балулрив, Из- 
даг, се луӀкӀулил Саидани? ХӀу пергер адам руилри, шко- 
лализир дарх дучӀухӀелира, хӀу гӀяхӀси уркӀила риъ- 
ни балусири, азир баркалла диабгу хӀед...

— Илизи се иша нуни?
— Се? Дила разидешличила, дила дигайличила, кар- 

цӀиличила Саидази бура, бура гьачамлис дила уркӀи 
бярсӀибси хӀебиъни, дигайла лами гьатӀира чӀумали ал- 
ки биъни аргъахъа. ЦацахӀели сунечи ва бегӀтачи та- 
май гьиӀМидулхъи, гьанна лерилра илди гӀелар ка- 
лун...

— ХӀебиалли гьанна ну аркьясра...— рикӀар малхӀям-  
си, адамтачи хӀулӀбукӀри баахъес гьалакси, шантала ур- 
габ сунечила гӀяхӀсицун хабар тӀинтӀбиубси Издаг, 
гьинтаван хъулирад дурарулхъули.

— Гьанна гьар секӀал хӀезирад дига;хъути сари, ди ­
ла юлдаӀшла урши, дила къайгънира дугӀлатили урду-  
хъун.

—  Юх, юх, хӀу вархьли викӀули ахӀенри, ну гӀевуцес- 
тира лебти биъни багьаб, гьачамлис хӀела къайгъни та- 
мандиубли ахӀен.

—  ХӀ!У дигайша дуклумачивхӀели сайри или викӀуси, 
урши, дила имканти илцад халати лерти аӀхӀен.

—  Ну ахъ зубрас улгулра, Ураривадси далайчи, х1у 
дила илгъуна левни багьандан. Ну вирхулра х1у набчи 
разивирниличи, нуни гьар секӀал дирис, биур, нуни ба-' 
ласра, хӀела хӀулби шаладиъ, хӀунира бургидра хӀезиб  
цӀакь хӀела уркӀиличи челукьуси децӀ чебарбукес... ХӀу- 
ни балулрив, набзи жирикӀули сари, туснакъларад азад-  
рараба рикӀули сари, тиладибирули сари. Амма секьяй- 
да барасли гӀяӀхӀси вара?

— Гьарли-марли магьар дихьибти сари викӀуду? —  
пи.криличил хьарбаиб ухънани. .

— ГӀе, Москвализир загслизир магьар дихьибтири. 
Илала дурарад Тбилисилизир мижитлар малланира  
дихьибтири.

— Лебил гӀялам се бикӀалра, ил хӀела руилигу гьа- 
тӀи?

— ГӀе, дила сари. Амма ил секьяйда рерца;хъес ви- 
рара?

— Илра бархьси саби, пикриухъес чебиркур, белики, 
сегъуна-биалра гьуни яра берцуди баргиша. Агь, сунела  
вегӀебш, чархра кепагарбиркули кьадин, аргъалра вай- 
хӀебиалри,., ХӀебиалли, илдачил гьамадли даршудиэс  
имкан агарли балан, нушала къайгънира дугӀли ар- 
дякьун. Гьари илгъуна анцГбутьлизиб нушала хала бе- 
бегӀтани сегъуна берцуди бургусирил, гьаларла гӀямру- 
лизи хӀердилзехӀе... Атъа, нуни ца секӀал пикрибарра, 
хӀези бурасли... Гьари хӀядурӀбара тази, багьадур, нуша­
ла  хала дудешунунани кьяйда...

— ГьаррилтӀехӀев?
— ЦархӀил гьуни агара.
— Дила хьунул?
— ХӀела хьунул?— пишяхъиб ухъна.— Ил тамаша  

гхӀену гьатӀи? ГӀяжаибси баркьуди бетарар кьалли, х а ­
л а  дудешунани кьяйда хӀуни урхӀла рурси яра хьунул 
л;хӀенригу гьаррилтӀуси, хӀуни хӀела гьарли-марси хьу­
нул гьаррилтӀулри, илхӀелира илра кьабулли сари. Д и ­
ла пикри хӀясибли, хӀед ит иша ракӀибсинира кумекби- 
ру, гьанна набра бареси селра агарану, паргъатси уркӀи- 
личил шилизи чарулхъас... Биха някъ, багьадур, ихар 
къарши|диркех1е!

Ураривадси далайчинм и л а л а  пяк ъ цӀацӀабариб ва 
мурдали сунела хъули чарухъун. Убарс Уркарахъи ва- 
ай'чи кӀел урчи даргахъес узбикьурази тиладиӀбариб, чу- 
ла дигӀянси кьас чизилра гьарпхӀебарахъес хъарбариб.  
Илгъуна кумекбарес бусагӀят музаухъунсири Куба ша-

Ӏъарлизивад шадив шилизи вакӀибси Убарсла дудеш ла  
рузила урши Ибрагьим. Ил бархӀи бархӀехълис илини 
урчи хӀядурли диъниличила багьахъур. Амма Саида хӀя-  
дурли а;хӀенри. Убарсли цӀяббиубхӀели шила дублабси  
шарала мякьла, чидил сайрил гӀярбукӀай сунела юрт^ 
лис хьулчи буркъубси мерличи ра-кӀахъес кагъар бел-  
кӀун ва Издагличил бархьиб, амма сели риркьулихьал- 
ли, нешли Саида сунечирад ца ганзла тяйдириахъес рал- 
тули ахӀенри, цабагьали ташмишрикӀулри.

Илини мурталра чула улкьайтачи хӀерикӀуси Убарс^ 
хӀиӀсабварилри ва абзур бархӀи пурхуррикӀули руилри: 
«И хдала жинсла сегъунтилра урези я ламус агара кьал- 
ли...» Илдала балбуц гӀертъиси бархӀилис гӀелайзи ар- 
бухибсири. ХӀера шарала мякьла Убарс вакӀиб, къала- 
бали районна центрлизи укьес хӀяжатбикни сабабли бу ­
дили, Ибрагьимра ва!кӀес гӀягӀнисири. БархӀехълис аргъ 
бамкьур, Сулеркала къадалабад муси дирихь чӀикьби- 
тӀун, закир зумати кьерхӀе гъагулти дакӀудцуб, вязби- 
кӀесбяхӀиб, алавчарти мер-муса дирихьли кӀапӀдариб. 
Ил гьатӀира гӀяхӀсигу, пикриикӀулри Убарс, цалра^адам- 
ли чехӀейура. Ва хӀера. ил замана дирихьла ухӀнавад  
урчила мурда дурайкиб, Убарсличи гъамиуб ва кункли 

'и л ав ад  кацӀиб. Сен цацун урчи кибсив? ЦархӀил урчи 
хӀебирар, багьахъур мурдани, ил урцуйчи вацӀализи ар- 
букилри, гьаннара чарубухъи ахӀен.

— Селра хӀебирар, цалра урчи хӀебиалра, халаси  
гьуни хӀебиэсгу, УркараӀхъи бикайӀчи вецӀну кӀира версла 
гьуни саби, чӀянӀкӀли ит ракӀалри, илала кьасличила :хӀе- 
багьалри,— викӀулри Убарс, сабурагарли итара ишара 
къунзиӀкӀули. ГӀямрула бурхӀни гьамадли дуркӀуси, гьар 
секӀал масхараличи шурдалтес дигахъуси узикьар И б ­
рагьим виалли хьунул илкьяйда цӀакьли ригахъниличи  
тамашавирулри, илала пикри хӀясибли, чӀянкӀли хъябш-  
си, уркӀи кӀантӀиси адамцун вирар илкьяйда сабур-  
лизивад ухъесли гьалаксаруси, илгъуна агиличивси 
адамли сунела уркӀила хӀял цархӀилтази балахънира  
тӀагӀямагарсилизи халбирулри.

З аб  дуб-дубли цӀакьдикӀулри, дирихь гьатӀира зума- 
Ӏби|к1улри ва хапли дирихьли забла удирад гьалакти 
гунзрала тӀама чехиб. «ХӀера итди лябкьули! Саидахъа-  
ли бургар!»— ахъли тӀамадирули хӀилӀхӀи калун Убарс, 
амма, серил гьанаурхӀелиӀван, селра хӀеили калун. ХӀе- 
ра кӀел къаралди ляркьули, гъамдирули, ит бекӀличи 
гавлаг хӀяӀбмузбарили чекахъибси И здаг рургар, итилил
—  гӀе, гӀе, ил Саида сари. ГӀяйибкар сарлин бекӀра



тӀяш буцили, Саида гъамрирули сари, иличиб шала че- 
биуси заб  кахӀедалтуси плаид саби.

-— Хашкелди!— рикӀули сари ил.
— Саида, секьяй|Да риубсирив набчила илкьяйда вай- 

тӀа пикририкӀес? Гьу, иличила гӀур гъайдикӀехӀе, зама-  
на хӀерли буули ахӀен. ГӀяйиб мабирид, ца а:хӀи урчи 
агарану, арацӀи...

— ХӀу?— хьарбаиб илини. Дила гъайличи узикьар 
Ибрагьимра тамашавиуб: вяхӀ, марлира, ил мурдаратур-  
ли, сай хьурали аркьяну?

— Ну хьурали вашусра, гьунира уикъли балуси са ­
би. Гьу, хӀушаб халаси баркалла! ГӀяхӀли каленая!—  
иб Убарсли, сумела кьас гьарбизахъуртала някъби цӀа- 
цӀадирули.

Рахли шаыбикили, хӀечи бакӀалли, бура бусагӀят  
хъули аррякьуи или, белики, шаладикайчи шакхӀе- 
бикес...

— Вари пикри^марикIуд, нуни буреси бургисра, хӀу  
кьяйда нура нешлизирад урухкӀулира или гьанхмабирка- 
хъид... Гьу, гӀяхӀ сагӀят бира-б!

ХӀера Саида урчиличир мурдали. Урчиличи мурда- 
рирес чебуркъубси хӀебииши, дурусли кариили руэс ри- 
рули ахӀен, Убарсли ургьур буцили сай, шарала удиб- 
си катруглизиб гӀяхӀсигъуна дя'кь чеббиркӀули аркьу- 
ли сай. Хан гьуйчивад викили вякьунси виалри, вецӀ- 
нали гьам адли бири, амма илаӀбси дякь катругси биал-  
ра, къантӀсира саби, вецӀну шурайчибси бацла гьаларад  
гъагулти дугӀиуси дягӀван заманара гьалакли аркьули 
саби. ИшӀбархӀи биалли я бац, я зубарти агара, хӀулба-  
гӀи тӀулби къуждиралра чебаэсли ахӀен, илгъуна аргъ- 
личила дубурлантани бурули бирар, шайтӀай сунела  
сукъбан гьалахъиб или. Гьуйчир чятра дахъдаили са  ̂
ри, кьяшми тякдикӀули сари, даӀбриличи гӀянжи цӀапӀал- 
кули сари, Убарсра, мургьи-арцла устнали дарибти дур- 
хъати ваяхӀ архухӀеливан, багьлали ганз кайцӀули ва- 
шули сай. Палтар шинкӀадиубли сари, амма илини ил се- 
кӀал хӀисаббирули ахӀен, ляжубачирад забла кӀунтӀ- 
ри гердикӀули сари — разидешла ва мурад -баънила 
нургъбиван чяхӀдикӀути илдира чедиули ахӀен. Саида  
лехӀӀкахъилри, илра лехӀлири, гъайличи хӀяжатдеш ра  
аги, цали цализи дурести биалли да‘хъал лерри, дахъал  
пикридарибтири, ил бамкьурси ар/гълизир биалли гьар 
секӀал якьиндиубтиванри, тяништиванри, гьар секӀал 
чула баркьудлумани дуриӀбхӀеливанри, ил багьандан  
гъайличи хӀяжатдеш ра аги. Тяп ил дирихьван уркӀи-

личи'бси паргъатагардешра кӀунхӀебацӀили лебалри: 
бегГти шакбикалли, гӀелабадкабикес, ил сунезирад ке- 
расес асубирар, илала гӀергъи гӀур се барилихьалли или- 
чи чархӀерулхъахъу, чӀянкӀли ил дирргхьличира забли-  
чира сабри умутбихьибси.. ВиштӀайхӀейчивад гьар се- 
кӀайчи асарчевси Убарсла уркӀилизи ил дуги мурхьти 
ва назикти някьишличил белкӀи бирар ва даихмлис кав- 
лан, сенахӀениу дахъал гӀяжаибти, гӀядатли ахӀенти ва 
адам таӀмавашиэсти къел кавла;хъулри илини. Азирал-  
ра биркӀайчил бучӀулри илала уркӀи, илгъуна хӀяйчиб- 
си уркӀила макьамтира сегъумалра хабарличил цугду- 
цес хӀейрар... Кубачилара Уркухълара дазуличи-бси Х а­
ла хӀеркӀличи илди гъаМ|бик1уцад, маркара камдикӀул- 
ри, Пяпра'хъубси — мурт сабрил зирехгеранлантани  
Къара-Хайдакьла уцумис пешкешбарибси мерличибси  
Мурмучила урунжла мякьла кабаибхӀели биалли — заб  
тамай тӀашдизур, илаб дирихьра аги. Хапли вацӀализир  
хӀяв буцӀи дисесдяхӀиб. Саида урухриуб:

— Се сарив итди дучӀути, Убарс?
— Селра ахӀен, хӀяв буцӀала кунби изесдяхӀили  

дургар.
— ХӀуни ну балу-балули урчиличи мурдаратурси ур- 

гуд, рахӀли илди хӀечи чедухъалли...
—  УрухмакӀуд, ну мякьлавхӀели чехӀедулхъан.
— Или викӀес хӀед  гьамадли саби, хӀу гьалав вашул- 

ри, ну риасли хӀечирад гьарахълира, хӀура мурдайигу?
— БуцӀазивад .урухкӀуси вацӀализи вашуси хӀеби- 

'рар... Их гуми ахънбхӀели, нура мурдайрус, иш катруг 
ахъайчи сабурбара...

—  Урехили руржулра, мякьлавадалра вашен гьатӀи.
«Илди хӀела нешван уркӀецӀиагарти а;хӀен!» — или

эс дигусиригу масхараличи кабихьили, сенрил лехӀка- 
хъиб, хабарагарси мешубуцли ил гьимрукӀахъес дигули  
ахӀенри.

— Сен илцад уркӀецӀидухъесли авдикГутив? Чар:х 
руржесбирхӀули са'би...

— Гашира урехира дархдикибхӀели дирар илкьяйда  
авдикӀути. Илди адамтачи гъамхӀедирар, хӀяв буцӀи ин- 
саЙӀчи чедухъниличила чилилра бакьи^бси ахӀен. ИлхӀе- 
лира илдигъунти палтарли регӀриубхӀели, илди хӀечи- 
рад ^версла тяйдили кавлан... Илди палтар черли хӀу  
рагьесра агуд.

— Москвализирра дихирагу ишди палтар, бахъ ба- 
хъал адамти хӀербикӀар-кьадин, барх бучӀути дурхӀнира  
тама;шабири'б.

— Ил бархьси саби, дурала улкализирад ракӀибси  
рургуд или пикрйбирули бурти.

Урчи юргъа ахӀенри, мурталра дехлиуб бурсибиубси- 
ри, илис бииши ил багьлали ва сахъли башулри.

Гуми ахъибхӀели, Убарсра урчиличи мурдайиб, гьа- 
ла кайиб, кахӀерикес багьандан Саидани ил кӀелра 
някълй алавуциб. Уркарахъи кьанни дугели баиб, ши 
бусулри, чӀянкӀли Убарсли гьалаӀВра валуси туке къара- 
ул валкӀа ухъна къунзикӀули левалри.. Илгъуна кьанси 
дуги Ураривадси далайчи велхӀехъес дитули ахӀенри, 
илала дурабадра, Сандала бегГти шайбикили гӀелабад-  
ка!бикалри, бар,хьаначи иличи ля/бкьи, ил багьандан ил- 
дани ухъна къарулла хъулиб дуги беркӀиб, бегӀгьалав  
къаршиикибси адамличил Кубачила^шилизи бархьахъес  
или урчира хъарбариб, саби биалли, гӀянручӀла манзил 
баибмадан, МахӀячкъалализи арКьуси автсбусличи аби- 
иб. ЧӀянкӀли илаб, МяхӀячкъалализи биъниличи умут- 
чебти илдани ряхӀятли гьигьбушиб. Убарслира чесибси- 
ри неӀШла гьалаб цунни чархӀелхъас или, неш рирхуси 
ахӀенри Сандала бегӀти кьабулбиркнил^чи. Ил рархьли 
руилри, сенахӀенну иличи чехӀевкъи илгъуна гӀергъиси 
балбуцли'чи ветулхъес, илгъуна такьсир иунӀачиб пикри 
бяхГчихӀеили балтуси ахӀен. Амма сунела баркьудили- 
чи ил таманни вирхра вирхулри, сенахӀенну аллагьла  
кумекличил ахӀенри илдани магьар дихьибти, хӀеби-  
алли судлизира хӀеркур. Илгъуна жавабличи ил витӀа-* 
кӀес Сандала бегӀтира гӀелумхӀебиЛзи, эгер ит ШайтӀан- 
Базарла мякьлабси мижитлавси гуржи маллани кьуд-' 
ратла вегӀличидяхӀ тӀулбира ахъдуцили, дихьибти  
магьарличицун къантӀкайубси виалри. Магьар дихь- 

нила хӀекьлизибси, мугьур кабяхъибси бухъутӀа кагъарли 
илди Дербентла къалаливан уцахъулри. Жагьилти ил- 
дачила никрихӀебикӀулихьаллн, илди далилти чилилра 
урдяхъес хӀейэстири...

ЧӀянкӀли илгъуна мягГничебси, жагьилтала гӀямру- 
лизиб бегӀлара шадси анцГбукь мягӀлумбируси гербли- 
чилси кагъар сен илцадра ранг агарси чеббикӀибси вара?
— гьанбйкиб Убарлис. — Хъалибаргла бегӀгьалабси  
документ саблин, ил бегӀлара жагаси рангла, бегӀлара  
гӀяхӀси кагъарлизи'бад барес вирусири... Убарсли пик- 
рибариб ил кагъарлис сеннира ц Ӏ у б . арцлизирад 0ег1- 
лара жагати някьишличилти мужаллатуни дарес, хив- 
ла урцуйзибад барибси ж узала  шкафлизи бегӀлара че- 
биэси мерличи кабихьес; гьачамлис биалли илгъуна 
шкаф тӀалаббарили ахГенри, амма тӀалаббарес пикри-

кӀулри,сегъуна писатель вирусив жузи кайхьесилра мер 
лӀеӀбаргалли, къяжаван букӀулси биублихьалли, или' 
нира дураибсиригу жуз, хӀязлис ахӀенри илис — наз- 
муртала цаибил жузлис «Дякьличивад хан гьуйчи» 
бикӀуси у бедибси.

Убар'сла неш Инжихъа кьамлизирадси Маннаба  
анцӀбукь илкьяйда бетурхниличи бекӀлил рирхуси ахӀен- 
ри, гӀур кьан-кьанни илала халалгъуна урши шакикӀу- 
ливан, хӀи гъудурхӀедиахъес багьандан селичи-дигара 
бетухъунти Саидала бегӀтачи ил разилира калири. Илис 
гьаналра биркуси ахӀенри сунела Убарс илгъуна тавак- 
калличи ихъни ва сунела хьунул рилгӀни. «Гьарилла  
юртлизиб сунела сай вегӀси ишара яра лишан бирар,— 
иру дубурлантани,— цала къапланна бекӀ бирар,> итил- 
ла биалли эмхӀ^ела лихӀби». Нешлира ил заманала бухӀ- 
яаб пшкрибарилри сунела [кьамлизирадси чехьери урар- 
кьес, Кубачивад урши чарухъайчи хӀерли калири, ил 
рир-хусири сайцун чарулхъниличи, амма жагьилтала ди- 
гайли илала хӀуруцӀти' пикруми дархахъилри... Ил 
багьанданра рурги ил, нушачиб чус  диганта биркьахъу- 
ли халакабаахъибти рурсбас яруливан, «цис-пуф» Саи- 
дас гьунираэс хӀядурхӀериубси; илдигъунти <<цис-пуф- 
хъайчил» биалли авара дахъал дирар, илдас илцад диг- 
хӀейӀгахъу читла камличилти гӀянулби, урхӀла юртлизиб  
буцибси, илхӀелира миски,нси хъали— илар гьар секӀал 
урхГла дирар: хъалчра, луцрира, азбарра... Ил дабагьа-  
ли ругьулри, нуша мискиятира, нушала селра лебси  
ахӀен, чула жинс беръати, ишдала дудеш, кевасили 
гӀергъи, гьар секӀал уди-чедидиуб, лерилра цӀуръадиуб-  
ра или, вегӀла шилизирра далли урхӀла хъулразир  
хӀердирес чебуркъуб, ишаб ункъли буртар или, шагьар- 
лизи гечдиубра. Секьяйда ункъли бирусив, дурхӀни ха- 
лакабикӀули биалли, школа таманбирули биалли, бузе-  
сила мерлаб, арц кайсесила мерлаб, гӀурра дучӀес ди- 
гулра биӀкӀули биалли? Илди дугьбачил илини Убарслис  
ур^къуӀбирхъулри, багьудлумала вегӀра гӀямрула хан- 
гьуйчивад ряхӀятли вашеси манзил лябкьни пикрихӀеби- 
рули.

■— Диургу, неш, нуша мискинти диъни итира чеба- 
эслигу. ХӀеррикӀен, аркьян чумал гьатӀи дус, нушала  
яшавра ункъбирар, ункъли кадиэсра дирехӀе...

— ГӀе, гӀяхӀси пикри балулрая, хӀела дудеш ра ил-

гъуна вири, зибкьнар палтар чевлихьалли, «большевик- 
ра» или па,хруличил вашули вири, гьар чинавалра цаиб- 
сили ваэс дигахъи, цаибтала лугГилизив виубли жанра  
дедиб, илала зиланти биалли гьанна кеп-чеклизиб хӀер- 
каӀбирули саби.

— ШуцӀали дус дубурла чӀакали виубли гьалабгу, 
хӀяӀбдарш дус^къяна виубличиб.

— БеликиЛ— кьабулриркулри неш. — Амма илизи- 
бад иаб гӀяхӀдеш камеи са<би.

Кубачи'бад гӀелабадкабикибти аги, амма Акъахъа  
кьамличира чула рурсиличира Сандала бегӀтани дурути 
дирглуми МахӀячкъалализира даиб. Иличила ха:бар 
хибсири Ш амхалхъа кьамли^ивадси сагӀятунала уста  
ГӀяли-ХӀяжила хьунул Издагли. Саида аррукьни ба- 
гьурхӀели, илдала юртлизир ахъдиубти гьуя-вявличила  
илини цабагьали дукаркӀули хабар бурусири. Гьала-гьа- 
ла илдас гьаибиркули буилри, Убарсли чула рурси бутӀ- 
надриру ва хӀяв-буцӀази рергахъес Хал^а-хӀеркӀла къа- 
дала лайрикӀу или, гӀур Саида ара-сагъли сунела му- 
руйчил риъни багьурхӀели, илала бекГличи азир бугь> 
таи чадушиб. «Адам вебкӀиӀбси виалри, илала дяхӀцӀил-  
ра кахӀбвли, ит бекГбяхъли барибсиличи хӀеръая.гу!» 
— Сандала иешли гӀягназиб начи барилри, набт чертӀил- 
ри ва, н!ш дила рурси сари рикӀули, цӀали бигублири, 
палда биалли дягӀлизи ардухахъилри:— Гьу, гьанна 
бархьси барра, гьанна дила цархӀил рурси агара, дила  
дурхӀнала рузи агара, гӀур илини дила дурхӀнала уна- 
бур,х1 ихъхӀейхъу, сегъуналра уркӀецӀи хӀебирар иличи, 
ребкӀилихъалли Худай-Муммядхъа кьамлизивад цалра  
адам бялгӀяличн музахӀелхъан, нуни бурибсн къянаба-  
рибсила хӀулби адитӀаб, кьяшми деръаб...» Издагли  
Сандала неш сунечи рехӀризниличилара бурусири, сел- 
ра дигӀянбарибси ахӀенри.

— Илди хӀела гурдалагъунти хӀулби вякькадизурли  
къунба дугьули сари. Х1у агарси риадлири, дила бекӀ- 

личи ишгъуна цӀахдеш чевкъуси ахӀенри, хӀела мерличиб  
нешли хӀешла хъитӀа хийси риалри...

—  Набзи сериӀкӀусирнв? Нуни барибси  агара, уцхӀев-  
цибси хъулки — хъулки хӀейрар,— някъби тӀинтӀдирул- 
ри Издагли.

— ХГуниригу ил аррукибси! Кьяшми деръабну х1е-
ла.

— ХӀед гьанбиркули бургар, нуни хӀела рурси рархь- 
ли итичи аррукира' или? ХӀуни чинад балусив? БалхӀе-  
балусиличила буруси хӀебирар.

— ХӀуни аррукили-декӀар рикӀули ахӀенра. Илгъуна  
бунагь чекасес хӀерирадину хӀуни.

— Амма илди кӀелра барх биъниличи ну разилира.
— ХӀела мухӀли беръ, се сабив хӀуни буруси? Сели- 

чи разисирив? Дила рурси буцӀази риӀКниличи разили- 
рив?

— Лебилра рурсби илдигъунти буцӀази биркути би- 
алри, хӀяӀбра ункъли бииши.

— ПяхӀли ретахъи хӀулбала гьаларад! ХӀезирагу  
рикӀуси!— Саидала нешли бушкала хапбариӀб, Издаг  
илдала хъулирад ребшиб.

Хъатлизи хъат бирхъули, Издаг дукаркӀулри, Саи­
дала хӀулби б Р Ӏ а л л и  шинкӀадиуб, симкьрухъун:

— Гьанна илди на'бчи(бад бекӀлил чебхӀебурхар...
— ЧббхӀеберхалли, чус вайсигу!— илала уркӀи би- 

рулри Издагли. Иличил варх илала мурулра леври, ил- 
ра Издагван масхурта угьес дигахъусири, сунела дурхӀ-  
ни гушхӀебирниличи ва илдазибад гӀяхӀти адамти бе- 
тарниличи вирхусири, ГӀя,ли-ХӀяжис мурталра дигахъи,

.тикрарбирес: «Валлагь-биллагь, пергерси саби иш хӀу- 
кумат, нушала дудешуни хӀерӀбирутири жагӀял се бира- 
рал хӀебалули, нуни биалли балулра жагӀялла бархӀи  
нш бархӀрӀличиӀб гьатӀира гӀяхӀси бирни...»

ИнжиӀхъа Манна'бара сунела уршила хьунул Саида  
риъниличил баришкариуб, сунела имканничи^ мбшули, 
ГӀЛГъуна ан'цГбукьла хӀурматлис халаси шанг бицӀили 
пулав ва хайнига дариб, унраличибси чягъирханализи- 
рад графин бицӀили чягъирра хиӀб, юлдашуни жибара-  
хъес уршиличи хъарбариб. Гьачамлис Убарс юлдашу- 
начил илдад давлачевли ахӀенри, хӀяка сагаси гӀяхӀси  
бирар, юлдлшуни— бахъхӀила бикӀуливан, илала бегӀ- 
лара гъамти юлдашунили калунтири Уркухъан ГӀябдул-  
ХӀямидра баягъи ил шагьарла туснакълав хӀерируси  
ва урхьула дублаб чумал дерхӀла юрт бируйхӀив къара- 
ултала ӀхӀерудилиув узуси Дибгашан Сулайбанра. 
Убарсли ГӀябдул-ХӀямид л<ивари1б ва иличил варх, ца- 
кЫл сатӀятлис Сулайбан ваткаахъес тиладибарес или, 
урхьула д-ублаӀбси юрт бируйхӀи арякьун, амма гьархӀе- 
бизур — туснакъбариӀбти цархГилтачил варх илра ду- 
гели гьарахъли. северлизи вархьили уилри. Дибгаш ан  
Сулайбайчил Убарс гӀур къаршиикибсири дус дикили 
гӀергъи — Москвализив. Заманалис гьалав ил туснакъ- 
лавад азадварилри ва сунела юлдаш чеэс или Москва- 
лизи вакӀилри, илала чемодайзир биалли назмуртани  
дицӀибти дабза  тетрадуни лерри.

Илинира замана дугӀли буркӀули уили ахӀенри, цик­
ла кьанни сумела хабар дерхахъурти илди назмурти  
гӀямруличила мурхьти пикрумани духӀнадицӀилри ва 
багьарлири — заманали ил пикричевсили ва асарчевси- 
ли ветаахъурли виъни, амма сунени чеббикӀибси гьуйчи 
пашманиъниличила, адамличи бирхауди бетахъахъни-  
личила, нушала гӀямруличи умут камбиъниличила цалра  
девлизиб сегъуналра пикри гьанарули ахӀенри, буру- 
Ливан, гьарил дев лезмиличиб вецӀна битӀакӀили гӀергъи 
кагъарличи лукӀес бурсивиублири. Урусла бикӀули би- 
рар, гӀяхӀдеш агарси вайдешра хӀебирар или, иличилра  
тип илгъуна бетаурлири. Камли къаршибиркулихьалли,. 
гьар бикибси акьуси сагӀят пайдалабирули, илини 
тусна^хълаб бегӀгьалаб «Евгений Онегин» дарган мез- 
личи шурбатурлири...

Убарсличил ил чуйнара Литературный институтлизи, 
Литератортала юртлизи вякьун ва, се барилихьалли, ила 
учӀес кахӀерхурли хӀевъус или хъя бариб. Ил секӀал 
илис имкансили бетаурсири, институтра таманбарили, 
Убарс МахӀячкъалализи чарухъунси дуслизиб. Москва- 
лизи;в бегӀгьалав къаршиикибхӀели Убарсли Сулайбай- 
зи бурибсири сай хъайчикайъниличила, Саидачил ва 
сунечил ка(бики!бси анцӀбукьличила. ИлхӀели Сулайбай  
тӀамадарибсири: «ВяхӀ, илкӀун хӀядур;си повесть саби,  
рахли хӀуни хӀелукӀадли, набзи белкӀахъес пурбан ба ­

ра!» Иличила белкӀес Убарсли пикрира лебси ахӀенри,се-  
нахӀенну илизиб селра тамашабизеси ва' насихӀятли би- 
эси аги...

Саидала бегӀти барсбяхъниличи чилра ташмишикӀес 
хӀейри, ил секӀайчи кӀелра илдира тамай бирхаур, ит- 
хӀейчибад халаси заманара арбякьун. Илди лехӀка- 
хъилри, я кагъар аги, я саламти ати. Илгъуна агиличил 
Убарс баришкайублири; дигхӀейгули гӀергъи, чус диган- 
та биркьа'5. Амма Саида дебали зигаррикӀулри, гьачам 
риалли институтлизирад уркӀецӀидухъесли рисули чар- 
риуб. Илини багьурлири узира рузира Москвализи  
бакӀниличила, чучи биалли гьабалра бакӀили ахӀенри... ' 
Саидани хъули кагъурти лукӀулри, сегъуналра ж аваб  
кайсули ахӀенри, ил багьандан сарри ил дебали шишим- 
рикӀуси, илхӀелира ил дурхӀялис раилри...

Янила замана, январь базла цӀябси бурям бухъунси  
дугилизир, ил Арбатлизибси Грауэрманна роддомлизя  
аррукиб ва, кӀел бархӀи дикили гӀергъи, урши акӀуб—  
ил Акъахъа кьамлизив ва Худай Муммядхъа хӀябэсил  
наслулизив бегӀгьалав а'кӀубси урши сайри... Ил акӀни-

.'И Кубачила лебилра мургьи-арцла устнани барес х1е- 
биубӀСи секӀал бариб — хала дудешуни лебалхӀелил  
чуйнара алавбухъихьалли, кьидтибиубти кӀелра жинс  
дарш убарес биубти ахӀенри. Сагали акӀубси адамли  
биалли илгъуна гьунар бариб. Эгер рурси акӀубси риал- 
ри, селра барсхӀебиэсра асубири, амма уршили Сандала  
бегГтала хамти урк1|би кӀантӀидакӀахъиб. Ил акӀнили- 
чила багьурхӀели, Саидала ?1ешли тӀамадарилри: «Баб  
за камла бегӀти буили саби ил кьамлизибадти лебилра, 
аллагьлизи рулгули, нушала рурси керасибсилис се- 
цад диргала даррав нуни, амма кьудратла вегӀлира  
дила балгни аргъили ахӀен, ит къачагъличи уркӀецӀи  
барили сай, илис нушала рурсигъуна хьунулра рика- 
хъвб, уршила дудешра викӀахъес ахърира бедиб, дила  
рурсила урши. Агь, шайтӀан, гьарбилзули кьаллн итис! 
Рахли аллагьлира илис гьуйчиб икьалабирули виалли, 
ил мурадличи виахъули виалли, ну, рухъна, рирусирав  
гьатӀи иличи къаршили карилзес?» Илис гӀур бареси  
кавлулира ахӀенри; калунси — чӀянкӀли, дубурлантала  
гӀядат барили, къатагантани някьишличил барибси си- 
рира баргили, гьуйчи дурарухъни сабри. Ва хӀера  
ил уста рурсиличил сунела рурсила урши мубараква- 
рес Москвализи рукьес дурарухъун. Гавлаг бицӀари  
савгъатунира хиб, гӀур Саидани бурули рири, гьар се- 
кӀал кьижъала агарли детерхурти диалри, нешли ил- 
дицад секӀал хӀегесра асубири или. Чебиуйчи мешу- 
ли, нешла уркӀи гьимбуркӀалли — тамаини гьимбур-  
кӀули бургар, сахаватбиралли — сунела тебси лебил­
ра хазна харж баресцад, илала дурабадра, илини су ­
нела рурсиличи сари хӀязлис гьимрукӀибси риъни ба- 
гьурли рииши...

Москвализи ракӀибмадан, ил рурсила уршиличи ре- 
тухъун, Убарсли гьабуцибси някъра чехӀебаибсила да- 
риб, Пялхъярдирули някъбира сайра, сирилав кайхьун- 
си урши иличи вякьизур. Убарсличи дугьарилзули, ил 
пурхуррухъун:

— Убаса гьалабад някъ, капур, хӀечи ракӀибси ахӀен- 
ра ну! Рурсила урши чеэс ракӀибсира! Ту-ту-ту, маша- 
лагь! ХӀули магаб, кертГибси ишдала жинслагъунагу> 
нешличи мешуси виадлира, дила ахӀерси... Балулрив х а ­
ла нешли хӀед се хибал? ХГу паргъатли усахъес гъар- 
ли-марси дубурлан сири хира...

—  Лебилра москваланти ишичи сабри хӀербикӀути,
— ургарухъун нашличил рарх ракӀибси Саидала рузи. 
Илини Убарсла някъ буциб, багьеслири хӀейгу-хӀейгу-

къи буцибси биъни.— Сегъуна у бихьилрав уршилис?
— Гьачамлис пикрибарили ахӀенра,— рикӀар Саида  

ва иш г ьакӀлизивалра жалтамаркьудгу йбси тиладили- 
чил муруйчи хӀерризур. Неш ракӀниличи ил дебали ра- 
зилири ва селичи биалра ил гӀурра гьимрукӀахъес ди- 
гули ахӀенри, сари-алавти гӀямру паргъатли диубли ди- 
гулри. ^

— Сен пикрихӀебарибсив? Ашкарсигу, чила у бир- 
хьусил,— ишавра илдачи кьабули'кес дигули ахӀенри  
Убарслис.

— ХӀела дудешла у бихьес дигули хӀейадли рахли?
— хӀулбира лямцГдухъахъи, иличиряхӀ шуррухъун неш, 
илини рурсила урши някъбази авциб.

— П я д а т  илгъуна саби! Нуни кабизахъурси ахӀен, 
я нуни буэс хӀейрус!

— СейкӀулив иш мехӀур? Юх, иш кьамличил ада.м 
гъайикӀес хӀейрар, бурибси иргъуси ахӀен ишдани. Гьа- 
ри, учидяхъя нушала ваяхӀ, рурси,— иб нешли, ц1а- 
личир дерубти мураван пархрухъи.— ИшбархӀил чар- 
дулхӀехӀе,— ил симкьрухъун,— бусагӀят аркьехӀе. Иш- 
ди мурталра кьяркьти бирутири, кьяркыили кали са­
би... Асубирусив гъари гьачамлис селра балхӀебалуси  
уршилис итгъуна кьяркьси, уркӀецӀи агарси адамла у 
бихьес...

— ХӀушаб ил кьяркьсири, лебилра цархӀилтас —  
дила дудешри, хӀялалси, къайгъичевси, урехи се сабил 
хӀебалуси...— гӀелумизес дигули ахӀенри Убарслис, ба- 
ягъи ил замаиализиб илис жалвирхъесра дигули ахӀен- 
ри, дудеш ла хӀурматлис уршилис илала у бедесра ди- 
гулри.

— ХӀулра лехӀкахъигу!— децӀличил иб Саидани  
Убарслизи.— Селис хӀяжатсив жалирхъес! Н аб анцӀ- 
дукьи сари илди...

— ХӀела пикри хӀясибли, ну дила дудеш вайси вири 
викӀес гӀягӀниси валанра?

— Или викӀен бикӀути агарагу. Рухъна нешалра 
паргъатли рати, илала хӀяндешлалра хӀурмат бара... 
Халаси тилади саби, нушакӀун вягӀдаладиубтири... —  
Саидани тӀама гӀяшбариб, бусраврикӀули иличи хӀер- 
ризур.

— ГӀяхӀна, гӀяхӀна, далтехӀе жалти. Марлира, гъай- 
мезли кӀалгӀни дирути диалри, нуша ишар хӀедирехӀе-  
ри. Рахли хӀушаб дила дудешла у гӀяхӀбилзули хӀеби- 
алли, дила хала дудешла у лугехӀе...

Бикьулрив, неш, Убарс сейкӀулйл? Нушани Тимур 
ибси у бирхьехӀе.

— Баркалла биабгу хӀед гьачам-биалра ну рикӀуси- 
ра барнилис.

Ил гӀяхӀси у саби, ил бихуси адамра хӀушала кьам- 
лизиБ бегӀла хӀурматла вири,— шадриуб неш. — Н у  
гьар секӀайчирад черрерхурра ва иша ракӀира, хӀера  
ишинири нуша баришдиахъ^бти. Дила ахӀерси, дила  
Тимур! ПяхГси у ахӀену гьатӀи?! Ил у хӀуни ламуслк-  
чил бихен, Арсавар кьяйда ахӀи, ил у ж агали зайби- 
кӀулира саби, ахӀену, дила урши?!— Убарсла дудешла  
у гьан|бушибх1ели, илини серил гӀурра шивкӀивбариб, 
гмма нешла гъайла бакьахъес Саидани Убарслис им- 
кан хӀвбедиб, сагаси сири балкьаахъес кумекбарахъес  
тиладибариб.

Урши висесвяхӀиӀб. Висесила мерличиб илини лебта- 
салра бакьесли тӀамадарес гӀягӀнилири: «Ура! Нунн
кӀел кьам даршударра! Ил дила цаибил гьунар саби! 
Н у Тимур виаслира, нуни адамтас дарш удеш  хира!». 
Мурт-биалра хала нешли илизи гьар секӀайчила буру...

Илди бурхӀназиб Москвализиб прикладное халаси  
выстав'кара абхьи'бсири, сунезирра лебилра улкала 
пагьмучебти устнани бутӀакьяндеш дарибси. Ил ар лер- 
ри гьачамдунра ахГи нуШала улкализир ва дурала улк- 
назир диубти выставкабачир чумра мургьила медаль  
каси’бти кубачилан мургьи-арцла устнала секӀултира. 
Ил выставка л изир бутӀакьяндеш дирул ри Сандала рузи, 
Тбилиюилизирадси устанира. Илини гьаларла тяхӀяр- 
ли дарибти цӀуб арцла кулухми, т1ул'кми, урцӀли ва 
цархӀилти гьаладихьилри. Д ихес жагати, заманаличи  
далдиӀК ибти, гӀянтӀикӀабачи мешути илала хӀянчиличи 
москваланти бахъхӀи хӀербикӀули кавлутири, илди 
чинар тӀалабдарес вирару или хьарбикӀутири. ДеОали 
мешуси кулеха чебаили, Саиданира тӀамадариб:

—  ИшкӀун дила кулеха саби!
— Юх, ил хӀела ахӀен,— рузис-кьадин баянбариб

Убарсли, илини мешудеш бусагӀят хӀисаббариб, чеба- 
иб илизибси декӀардешра: илала дайлаб дигайла хӀул-
букӀрилис дурабикибси нургъбала кӀантӀличи мешуси 
къаш а.х1енрину, зарбабла рангла шиша сабри, някьиш- 
ла кабизра декӀарсири, илди гӀячихъли декӀардулхъул-  
ри, илала дура'бад, ил циила бягӀусира сабри.

— Иша хӀела кулеха гьалабихьили ахӀенрара или 
гьан'биркулив, рузи?— пишряхъиб рузи Ма-ннаба.

— Дила кулеха чинабу гьатӀи?

— Хъулиб тебал, зигармарикӀуд, чарӀбирисра. Дила  
рузис хӀуни гӀяхӀси савгъат барили уилри,— шуррухъ-  
ун ил Убарсличи.— Сегъуна виублихьалли, хӀела ду- 
деш, марлира, пергер уста уилри — ихди секӀал дара-  
хъес илини сарри ну уркГичеррарибси...

— Ит гӀяитӀикӀа кулеха нуни жявлил асибсири, гӀяхӀ- 
си арц бедили.

— Итди хӀуни кулехалис гибти арцлис нуни ишди 
палтарра асибтири, хӀечил гьунивиэс чегьеси дила сел- 
ра лебси ахӀенригу,— мукӀуракӀиб Убарс.

— ХӀебиалли, арц хӀяжатдикибси студент хӀу уили 
валанри?

— Г1е, ну сайри.
— Балуси риаслири хӀела биъни — сеналра исхӀей- 

сира.
— Илгъуна кулеха урхГла някъбази хӀебикни игъбар  

саби, гьаина иддигъунти чилилра дирули ахӀен.
— Рархьли рикӀулри, нура разилира дила дудешла  

далра хӀянчи нушачиб калниличи,—  пишяхъиб Убарс.
— Хьунуйс арцлис кулехара бищили, дукарвяхӀесра  

урузкӀули ахӀен кьалли,— пишряхъиб Саида.— Гъай 
чермадихидра хӀуни. Ну рархьли ри'к1улра. Гьачамлис 
наб гибси сегъуналра савгъат агара. ЦархӀилтани мае 
кадирхьули бирар, хӀуни се хӀядурбарилрив?

— Ж агӀял бирар!
Марлира, гӀергъила бархӀи Убарсли гьачамлис типо- 

графияла краскали тӀембикӀуси сунела сагаси ж}^з илис  
пешкешбариб — ил Москвализйб урус мезличил бегӀ- 
гьалаб дураибси сирхӀян рурсбас багъишлабарибси жуз-  
ри. Амма итхӀели асибси кулеха Саидас кӀиркали дур- 
хъасиван бирар ва гӀямрула белсунси гьуйчиб Убарсли- 
чил рарх ганзрикӀули, илини гьаннала гӀергъира чум- 
ра дус бихес!



Учительла каникулти .................................................. 5

Къалализирадси рурси .....................................  253

Кулеха ..................................................................... 337

Ж УЗЛИЗИР ЛЕР:



АХМЕДХАН ЛБАКАРОВИЧ 
АБАКАРОВ

Собрание ^сочинений

Т О М  IV

На даргинском языке

Реда/ктор Г. Д. Юсупов 
Художник Э. В. Лубьянов 
Худож. редактор М. В. Левченко 
Технич. редактор С. К. Амирханова 
Корректор П. Ю. Кад'иева '

Сдано в набор 29.09.92. Подписано в 
печать 14.05.93. Формат 84х, 108732- 
Бумага тип. 3. Гарнитура «Литера­
турная». Печать высокая. Уел. печ. 
л. 22,68. Уч.-изд. л. 24,1. Тираж 500. 
Заказ 25. Цена договорная.

Дагестанское книжное издательство 
Республики Дагестан 

Министерства информации и печати 
367025, М ахачкала, 

ул. Пушкина, 6

Типография им. С. М .Кирова 
М|инистерства инфо|р,мации и печати 

Республики Дагестан 
367025, г. Махачкала, 

ул. МаӀркова, 51.


